
MATEYON DADA UAID

Esuquidistun tsusedpabotedi chiaid
(Duc 3.23-38)

1Esuquidistu chuiquin dada uanu. Aidén tsusedpa Abadauan nec. Aidén tsusedpabidi
Abadauanén tsyuecquid Dabid nec. Abadauanén tsyuecquido chuiquinc aidén tsyuec-
quid Dabidén tsyuecquido chuiquinc caquin Esusén tsusedpabotedi chuinu. Tantia.

2 Abadauanquiobi bedanquin chuinu. Abadauanén mado Isac cuémédpampic. Isaquén
madobic Acobo cuémédquid. Acobon mado dadpen icpampic. Abentséc Uda cuémédnuc
aton buchiado utsi-utsiec cuémédpampic. 3 Adnubien Acobon mado Uda caidén Tamad
caid abentsen chudpampic. Aden chudaqui bacué daéd usundoshon abi ushémbi aton
mado daédpambo tishpampic. Abentséc Pades cuéntanquin utsi Sada cuémpampic.
Padesén mado Eston cuémédpampic. Estonén madobic Adan cuémédquid. 4 Adanén
madobic Aminidad cuémédquid. Aminidadén madobic Nason cuémédquid. Nasonén
madobic Sadmon cuémédquid icpampic. 5 Adshumbic Sadmonén aton chido Daba
bedshun aton mado Bos tishmepampic. Adoac canishumbi Bosén aton chido Dud
bedshun aton mado Obed tishmepampic. Obedén mado Isai cuémédquid icpampic.
6 Adshumbic Isain aton mado Dabid isadaidbo chuiquid dapambo tishmepampic. Adoac
canishumbic Dabidén dada utsi Udias caid cuesunetanquin aton chido bedshun aton
mado Sadomon tishmepampic.

7 Sadomonén mado Doboan nepampic. Doboanén madobic Abias cuémédquid. Abi-
asén madobic Asa cuémédquid. 8 Asan madobic Osapad cuémédquid. Osapadén madobic
Odan cuémédquid. Odanén madobic Usias cuémédquid. © Usiasén madobic Otan
cuémédquid. Otanén madobic Acas cuémédquid. Acasén madobic Esequias cuémédquid.
10 Esequiasén madobic Manases cuémédquid. Manasesén madobic Amon cuémédquid.
Amonén madobic Osias cuémédquid. 1! Osiasén madobic Econias cuémédquid. Aid
Econias caid aton matsesadobédtabi yuanuen Babidonia yacnocquidon aton nidaidén
buampampic.

12 Buanac shubu dadpen icquid Babidonia caid yacnoshon Econiasén aton mado
Sadatied tishmepampic. Sadatiedén mado Sodobabed cuémédpampic. 13 Sodobabedén
madobic Abiud cuémédquid. Abiudén madobic Ediaquin cuémédquid. Ediaquinén
madobic Asod cuémédquid. 4 Asodén madobic Sadoc cuémédquid. Sadoquén madobic
Aquin cuémédquid. Aquinén madobic Ediud cuémédquid. 15> Ediudén madobic Edi-
asad cuémédquid. Ediasadén madobic Matan cuémédquid. Matanén madobic Acobo
cuémédquid. 16 Acobon madobic Ose cuémédpac caondash. Aidquio Madian béné nepac
caondash. Aidén inabi Madian Esus usundoshon tishpac caondash. Esus Nuquin Papan
chomiaid yec matses bédambo icmequidquio nec. Isadaidbon cainaidquio nec.

17 Aidtedi Esusén tsusedpabo icpampic. Abadauamba bedanquin aton matses 14tedi
chuiquin Dabid énquin chiombi. Adoshombic Dabid énquin chuiboed chuioaquin
padpiden bedanquin aidén matses 14tedbidi chuiquin Econias aton matsesbédta buanaid
énquin chiombi. Adoshombic Econias énquin chuiboed chuioaquin padpiden bedanquin
aton matses 14tedbidi chuiquin Esusquiobi énquin chiombi.

Esuquidistu tishaid
(Duc 2.1-7)

18 Nébi aid tishaidquio chuinu. Esus tishabi yec aton tita Madia icpac caondash.
Abi inuequidén Osen bedabi icshobi Nuquin Papan Mayanén bacué usundomepac
caondash. 19 Usundoacsho isun abi inuequidén Osen dada utsin chudaid danec: —
“Nébi mibi bedtiapimbo iquebi,” quequin bedenquio icnuen dada uashun Madia menenu
—queuidpac caondash. Nuquin Papan chiacpadquio bédambo icquid icquin naden
chiambo icpac caondash. —Bedabi bacué usundoaque. Cuidquimbien ictiad —quequin

aton matses chienquio yequi: —Bedenquio icnuen dada uaid menenu —queuidpac

caondash.
20 Adnubien Nuquin Papan abi yacnoshon uaidén mayan bédan Ose ushquin ismepac

caondash. —Dabid yampidén tsyuecquid icsho mibi chuinu, Ose. Tantia. Chudenquio
icquin Nuquin Papan Mayanén Madia bacué usundomiaye. Dacuédenda. Dacuédenquio
icquin Madia min shubuno buanta. 21 Adoshombic dada bacué tishacsho Esus cuénta.
“Matses icsaid bedshunquin Nuquin Papa aton matses cuidmenquio iquendac,” quequin
Esus cuénta —quequin mayan bédan Ose ushquin ismepac caondash.

22 Aden mayan bédan Esus tishte chiacpadomboen Nuquin Papan ambi chiaid naden
dada uamepampic.

23 “Dadan inacmaidémbi bacué usundoshon dada bacué tishendac.
Aidi Imanued cuénendac.
‘Nuquin Papapadquidquiobidi matsesbéd tabadnuec choash nec,” quequin Imanued

cuénendac,”
quequin Esus tishte Nuquin Papan dada uamepampic.

24 Aden mayan bédan chiac isucunshumbien aidén chiacpadomboen Osen aton
shubuno Madia buampac caondash. 25 Buanshun Osen chudenquio icnubi dada bacué
tishpac caondash. Tishacsho Esus cuémpac caondash.

2

Uispa isquido Esus isec choaid

1 Nidaid Udeya caid yacno tabadquin shubu daédpactsécquid Beden caid yacnoshon
Esus tishpac caondash. Adnubien shubu dadpen icquid Edusaden caid yacno isadaidbo
matses ancaquid Edodes cuémédquid icpac caondash. Aid icnubi matses utsibo uispa
isquido Esus isnuec ushé choacmiuésh chopac caondash. Edusaden yacno choquin
Zanocquido chuituidpac caondash. —Min matses isadaidbo chuiquid dapa ictequidquio
nébi tishtsaidémpi ;midambo ictseque? Isnu. Aid tishaid tantiamete uispa isombique.
;Mitsimbo ictseque? Isnu. “Chuiquid dapa bédamboshé ictequid nec,” quiash aid isnuec
chopobi —quetuidpac caondash.

3 Adsho tantiash dacuédcuededpac caondash abitedimbo. —Padtec. ;Midapadquid
bacué nependabac? —quecuededpac caondash Edodes isadaidbo ancaquid ambi an-
caidobédi. 4 Adshumbien Edodesén abi yacno tsusiobo cho-chomepac caondash. —
¢Mitsicquid caique? Tantianu —queshun abi yacno Moisesén dada uampid chuiban-
quido abi chuiquid dapabobédta cho-chomepac caondash. Cho-chomeshumbic: —
¢Mitsishunquio Nuquin Papan chomiaid min matses chuiquid dapa ictequid tishpash?
;Ada Nuquin Papan chiaid isbanquin tantio? —caquien: 5 —Ai, tantiembi. “Nidaid
Udeya caid yacno tabadquin shubu daédpactsécquid Beden caid yacnoshon aid bacué
tishendac,” quiampicpadembi tantiembi. Nuquin Papan ambi chiaid nuquin tsusedpa
dada uamepampic naden. ¢ Shubu daédpactsécquid Beden caid yacnocquido chiec:
“Beden yacno tabadec nidaid Udeya caidén tabadquido mibi nec.

‘Chuiquid dapa nibédnuc icsambo iquendac,” quedenedi mibi yacnoshon chuiquid dapa
ictequid tishendac.

Aidémbi isadaidbo matses chuiquid dapa icquin bédamboen tabadmendac,”

—quequin Nuquin Papan Esus tishte chiaid chuipac caondash tsusiobon Edodes caid

chuiquin.

7 Adoaquien Edodesén ambi ancaido isadaidbo ismenquio icquin matses utsibo uispa
isquido chomeshun chuimepac caondash. —;Nébida tishaid tantiamete uispa isquin
tauao? ;Néid inchéshén ushémbida isbeno? ;Endenda isbenonda? En chui. Tantianu
—cac chuisho 8 tantiashun: —Beden yacno istan. Ano nidshun mimbi chiacpadquid
bacué istan. Aid bacué istanec cuenquin ébi chuibenta. Embitsen istanu. “Nuquin
Papan chomiaid chuiquid dapa ictequid bédambo iquec,” quequin émbitsen istanu —
capac caondash Edodesén muaquimbi. —Cuesunenu —quequimbi adopac caondash.

9 Adoaquien ushé choacmiuésh bed-bedquesho ambi isbéquin tsibambéboedi uispa
tsibanec Beden yacno nidpac caondash. Adec nidnubien uispa shubu ismec nidtuidpac
caondash: —Bacué ictsaid shubu néid iquec —quec. 10 Adsho isashien cuishonquepac
caondash uispa isquido. 1! Adash shubun puduedshun isquien aton tita Madiabéd bacué
ictsec. Aid isashic: —Matses chuiquid dapa ictequid nec. Matses bédambo icmetequid
nec —quequin aton matsesén nacpadomboen ismequin danéshén sebudpac caondash.
Adshumbic ambi béboed aton na bédambo icquid chicshun menepac caondash néidtedi.
Néidic shocosh piu. Néidic bédambo nuadnuc tauitequid. Néidic bédambo noadec
danoshquete. Aidtedi menepac caondash. Adoash ushtopac caondash. 12 Adec
ushtoacsho Nuquin Papan ushquin ismepac caondash. —Isadaidbo ancaquid Edodes
chuibidanenda —quequin ushquin ismiac isucunanec abi choboedén nidenquio yec
podqued utsin nidpac caondash aton shubuno nidec.

Equipito yacno Osen buanaid

13 Esus isuanquido nidambien Nuquin Papan abi yacnoshon uaidén mayan bédan Ose
ushquin ismepac caondash. —Isucunanec cuenta. Bacuémpi aton titabédta buanec
nidaid utsi Equipito caid yacno cuenta. Embi chiabi choenda. Anobi tabadta. Edodesén:
“Bacuémpibo cuesun siatanta,” cac cho-choeque. Cuenta —quequin Ose ushquin
ismepac caondash mayan bédan.

14 Aden ushquin ismiac isucuntantsequi inchéshémbi puduanec aton bacué anibédta
buanec nidaid utsi Equipito caid yacno Ose nidpac caondash. 15 Equipito yacno nidash
ambobi tabadpac caondash. Isadaidbo ancaquid Edodes unésabi icnuc Equipito yacno
tabadpac caondash. Esus tishabi icnubi éndenquimboshé Nuquin Papan tantiamiac
ambi chiaid chuibanquidén Esus Equipito yacno buante chuiquin dada uapampic naden
chuiquin. “Equipito yacno nidash tabadsho: ‘Auéshquio cho, Mado, caindambi,” quiosh
Nuquin Papa,” quequin Nuquin Papan chiaid dada uapampic.

Bacuébo dadpen cuesun siatanaid

16 Adnubien isadaidbo ancaquid Edodes: —Uispa isquidon cacuidposhi —quiash
comapenec néishun aton yuabo sondado chuipac caondash. —Uispa isquidon chui-
bocpadtsécquid comapenec onquecuenabi ictsécquidotedi dada bacuémpibotedi cuesun
siatan. Beden yacnocquidon bacuébobédtabi uano pauequidon bacuébotsen cuesun
siatan —cac cuesun siatampac caondash. 17 Aden cuesun siatanambo icnubi Nuquin
Papan adote chiaid éndenquimboshé Edemias cuémédquidén dada uapampic naden
chuiquin.
18“Abi yacnuésh aton bacuébo nibédansho isash isadaidbon chidobo sedenquecuededen-

dac.
Unésaid tantiec baded énédenquio yec sedenquebudnendac,”
quequin chiampicpadomboen aton bacuébo nibédamepac caondash.

19 Yuecquio ictaniashic isadaidbo ancaquid Edodes caid unéspac caondash. Adambic
nidaid utsi Equipito caid yacno tabadsho Nuquin Papan abi yacnoshon uaidén mayan
bédan Ose ushquin ismepac caondash. 20 —“Bacuébo cuesun siatan,” quiondaid unésac-
coshe. Min chido min bacuébédta buanec min nidaid Isadaid caidén nidoata —caquien
21jsucunanec aidén chuibocno buanuec nidpac caondash.

22 Aton nidaidén nidshun aton matsesén chiaid tantiapac caondash. —;Ada tantio?
Udeya yacnocquido ancadened unésaidén mado Adquedayo caid ancanquidquiobidien
nechitec —quesho tantiashien dacuédtampac caondash Ose. Adshobien Nuquin Papan
Ose ushquin ismeoapac caondash. —Cuesunenushe. Min nidaid Udeya caidén nidenda
—quequin ushquin ismiac isucunanec aid nidaid Isadaid caidémbidi nidec aid nidaid
cuéshé utsi Cadidia caidén nidpac caondash. Udeya caidén nidenquio yec uquémbo
nidpac caondash. 23 Uquémbo nidec shubu dadpen icquid Nasaded caid yacno choash
ambo tabadtuidpac caondash. “Nasaded yacnocquid nendac,” quequin Nuquin Papan
chiaid dada uampicpadec anobi tabadpac caondash. Auéshquio canipac caondash Esus.

Uan acten mentoanquidén chuibeniaid
(Mad 1.1-8; Duc 3.1-9, 15-17; Uan 1.19-28)

1 Adash yuecquio ictaniashien Uan caid Nuquin Papa tantiabenquido acten mentoquid
icpac caondash. Nidaid Udeya caid yacno shubu nibédacno capucuenequin Nuquin
Papan chiaid chuibenequid nepac caondash. 2 Adquid icquin Esus chote chuibampac
caondash naden. —Mibi icsaid énash bédamboec tabadta. Nuquin Icbombo choeque
—quequin chuipac caondash. 3 Aden Uanén chuite chuiquin Nuquin Papan isadaidbo
tsusedpa Isayas cuémédquid dada uamepampic naden.

“Masiuidpambo yacno shubu nibédacno capuquin écac matses chosho chuibenendac.
‘Chuiquid dapa choeque. Podqued andédbanshunta,” quiacbimboen:

‘Nuquin Icbombo choeque.

Icsaid énash bédamboec tabadta,” quequin chuibenendac,”

quequin Isayasén Uanén chuite chuipampic.

4Nadquid Uan icpondash. Aton dashcute néish yua dapa cameyo caidén bu daédcaid
dasiuidpondash. Tsipantebic nidaidén capuquid yua bitsi nacnenaid tsiupondash.
Aton pete bacumbéd shioshbimboecquid icpondash. 5 Aidén Nuquin Papan chiaid
chuibenesho tantianuec néidtedi matses cho-chopac caondash. Néidic shubu dadpen
icquid Edusaden caid yacnocquido. Néidic nidaid Udeya caid yacnocquido. Néidic acte
Odan caid cuéman tabadquido. Aidtedi cho-chopac caondash. ¢ Cho-choshon Uanén
chuisho tantiash: —Nuquin Papan chiaid niac-niaquec icsapobi. Icsaboedi aid tantiec
bédamboec tabadtiadquio iquebi —quesho: —“Néid Nuquin Papa tantianu,” quequid nec
—quequin acte Odan caidén mentopac caondash Uanén.

7 Adnubien padiseyobobéd saduseyobo Uan isec cho-chopac caondash. Padiseyobo
isadaidbo tsusedpabon chiaid namequido nec. Saduseyobobic: —Matses unésaid uincue-
nenquio iquendac —quequido nec. Aido cho-chosho isun Uanén: —Nisibimboecquido
mibi nec. Adquidén icsa uacbimboen matses icsa uaquido mibi nec. Bédambo
icquid damianquiec mibi iquec. “Nuquin Papan mibi cuidnushe. Tantiatan,” quequin
Jtsuntsin chiac cho? & Mentomete bunec Nuquin Papan chiaid niac-niacboedi énash
bédamboec tabadta. 9 “Ebipadquid Abadauanén tsyuecquidouidtséqui Nuquin Papan
bédamboen isec,” quequin tantienda. ;Adquidta Nuquin Papan bédamboen ispec?
Abadauampadquid abi tantiaquidien Nuquin Papan bédamboen isec. Mimbi bédamboen
tantiatiapimbo icsho isun néid cuénotebi matses uashun Nuquin Papan Abadauam-
padquid abi tantiaquidombo icmetsiash icnushe. Nuquin Papambo tantiata. 10 “Icsambo
icquid nec,” queshun ambi nitsinaid cuéte bacuéesa dédshun nédéncacbimboen ambi
chiacpadomboen naisa Nuquin Papan cuidendac —quepac caondash Uan padiseyobo
saduseyobobédta chiec.

11 Adshumbic padpiden chuiquin Esusén nate chuipac caondash. —Nuquin Papa tan-
tianuequid acten mentobanquin chuibanquid nebi. Padnuen con tsyuecquid choshon
aidéntsen chuibanendac. Ebi bédiactséc tantiaquid ictsécnuc aidquien comapenen tan-
tiaquidquio yec bédamboshé iquendac. “Aidquio bédamboshé icquid icnuc ;atotsieshun
icsaquidquiobi: ‘Aid choec,” quequin chuiquidquio Nuquin Papan ébi icmeposh?” quec
tsadebi. Embi chuiboed choshon: “Ebi tantiaquid nec,” queshun aton Mayan menequin

bédamboec tabadte mibi tantiamendac. Abi tantiesaboen cuidendac. 12 Piacbo choe-
shashun putu bushcaquin secacbimboen abi tantiesabo chian anédénquiacno nésecain-

dac. Adshumbic abi tantiaquido abédi tabadmendac —quepac caondash Uan acten
mentoanquid.

Uanén Esus mentoaid
(Mad 1.9-11; Duc 3.21-22; Uan 1.32-34)

13 Acte Odan caidén matses mentoec adpac caondash Uan. Adnubien Uan yacno
Esusquio chopac caondash. Aton nidaid Cadidia caid yacnuésh tauamboen matses

ismenuec choec: —Ebitsen mento —quetuidpac caondash. !4 Adshobien Uanén: —
Padenquio iquembi. Nuquin Papan chomiaid icquin mimbibi ébi naquien bédambo
ictsiash. ; Atotsieshun ébi aden chie? Padi —queshobien: 15—En na. Bédambo iquec. Ebi
mentoquin mimbi Nuquin Papan chiacpadomboen natsiaque. Ebi acten mento —quesho
tantiashun Esus acten mentopac caondash Uanén.

16 Adoac Esus pudundonobien canchedacbimboec abu shécué yampac caondash.
Adsho isaquien aid shécué yacnuéshquio débimbimboec budec Nuquin Papan Mayan
Esusquio matsadtopac caondash abéd icnuec. 17 Adnubien abucuéshquio Nuquin Papa
onquiampac caondash. —Né&id émbi tantiaidquio con Mado nec. Embi chiacpadomboen
nasho isash bédambo iquebi —quepac caondash Esus caic.

4

Satanasén Esus icsamenuequin tanuidaid
(Mad 1.12-13; Duc 4.1-13)

1Uanén acten mentobocshobien Nuquin Papan Mayanén masiuidpambo yacno matses
nibédacno Esus nidmepac caondash. —Ma Nuquin Papa chieshénquid Satanasén Esus
icsamenuequin ma tanu —quequin ambo nidmepac caondash.

2 Adoaquien buna mémunquin penquio yec Esus tsadpac caondash. Inchéshén ushé
abentséc nidmiash utsi tashquecuntsécnuc 40tedec ushquin penquio yec comapenec
bumpac caondash. 3 Bunec tsadshobien Satanasén istuidpac caondash. Istuidtan-
quimbien: —;Nuquin Papan Madombobida mibi neque? Aidén Madombo icquin néid
cuénote cain: “Pete icta,” cata —caquien 4 Esus: —Padi. Nuquin Papan chiaid dada
uapampid nad iquec. “;Peteuidi tantiecta matses bédamboec tabadpec? Nuquin Papan
chiacpadomboenuidi naiquien matses bédamboec tabadtsiash,” quequin dada uapampid
iquec —quepac caondash Esus.

5 Adsho tantiashumbien shubu dadpen icquid Edusaden caid yacno buanshun Nuquin
Papa tabadte shubu uashunaid macano Satanasén Esus manidtomepac caondash abuc-
quio. ¢ Adotanquimbien padpiden chuioaquin: —;Nuquin Papa caidén Madombobida
mibi neque? Aidén Mado yec néuéshquio pudunta. Nuquin Papan mibi paédmenquio
ictsiashe. Nadentsen Nuquin Papan chiaid dada uapampic.

“ ‘Uidén uata,” quequin ambi abi yacnoshon uaido mayan bédabo Nuquin Papan chiac
mibi uidén uaindac paédenquio icnuc.

‘Cuénoten tadquédnushe,” queshun adoendac,”

quequin Nuquin Papan chiaid dada uapampique. Pudunta —caquien 7 Esus: —Padi.

Nuquin Papan chiaid dada uapampid nad iquec. “ ‘;Icsamboen tantiaquin émbembi

nashodabi Nuquin Papan cuidpatsiashe? Tanu,” quenda,” quequin dada uapampique.

Padi —quepac caondash Esus.

8 Adoaquien Satanasén padpiden buanquin macuésh dapa abucquiocquid manid-
tomeshun nidaid abichobi Esus ismepac caondash. Chuiquid dapabotedi isme-
quinc aidobéd icquido ismequinc aidon dayun uaidtedi ismequinc capac caondash.
9 Adoshombic: —Néidtedi mibi menetsiambique. Ebi con icbo cata. Ebi aden chuiquin is-

menuen danéshén sebudta. Adsho isun émbi ismiactedi mibi menembi. Aidén icbo mibi
icmembi —caquien 10 Esusén: —Padi. Baded cuenta. Nuquin Papan chiaidquio chuiquin

naden dada uapampique. “Nuquin Papa abentsécquiobi mimbi tantiaiduidtséqui min
Icbombo neque. Aidén namiaidquio icta,” quequin dada uapampique. Cuenta —capac
caondash Esusén. 11 Adoaquien Satanas cuempac caondash. Cuenubien Nuquin Papan
abi yacnoshon uaido mayan bédabo choshon abédi tabadquin Esus bédambo icmepac
caondash.

Cadidia yacnoshon Esusén chuibeniaid
(Mad 1.14-15; Duc 4.14-15)
12 Adashic aton nidaid Cadidia caidén Esus nidpac caondash. —Mibi acten mentondaid
Uan bedshun quénén nauedac caosh —quesho tantiash nidpac caondash. 13 Nidashic

shubu dadpen icquid Nasaded caid yacno tabadash nidec chian dapa cuéman shubu
dadpen icquid Capednaun caid yacno nidash anotsen tabadoapac caondash. Aid
nidaid Netadi capampic. Aid anoentséqui icquid nidaid utsi con tsusedpabon Sabudon
capampic. 14Esus ambo tabadte chuiquin Nuquin Papan con tsusedpa Isayas cuémédquid
dada uamiampicpadec ambo tabadpac caondash Esus. Naden dada uapampic.

15 “Nuquin Papa tantiamequidén chuisho néidtedishun tantiendac.

Néidic nidaid cuéshé utsi Netadi caidén tabadquidon.

Néidic nidaid cuéshé utsi Sabudon caidén tabadquidon.

Néidic chian dapambo anoentséqui tabadquidon.

Néidic acte dapa Odan caid cuéman tabadquidon.

Néidic isadaidpembo dadpen tabadacno Cadidia caidén tabadquidon.

16 Aidtedishun Nuquin Papan chomiaid tantiendac.

Pabiate cuénédacbimboec icsamboec tabadquin Nuquin Papa tantienquio icboedombi

tantiabenendac.
Nuquin Papa tantiamenuen chuibansho tantiashun matsesén paposhquiacbimboen

Nuquin Papa tantiabenendac.
Abi tantienquio icsho Nuquin Papan cuidtsenaidombi Nuquin Papa tantiabenendac

ushash isucunacbimboen,”
quequin Isayas Esus choash tabadte dada uamepampic Nuquin Papan.

17 Ashunquiobi Nuquin Papan chiaid chuiquin tauamboen Esusén matses abitedimbo
chuibenepac caondash. —Icsaid énash Nuquin Papa tantiec ambi chiacpadec bédamboec
tabadta. Nébi Nuquin Papan abéd tabadtequido icmequin matses bédamboen tabadmen-
dac —quepac caondash Esus ambibi naid chiequi.

Nuécquid bedquido Esusén: Cho, caid
(Mad 1.16-20; Duc 5.1-11)

18 Aden chuibenec chian dapa Cadidia caid cuéman nidquin isquien dadan aton
utsibédtambi néshaid dapambo acte nénepec. Aid Simombidi Petedo capec. Aton utsi
Andedes nec. Aid daédshun nuécquid bedquidombo icquin aton néshaid acte nénesho
istuidpac caondash Esusén. 19 Adshumbien Esusén: —Nuquibi icnu. Cho. Nuécquid
bedquid icboedi nébi ébi chuibanquid mibi icmenu 20 —caquien aton néshaid nianec
nidquimbi Esus tsibanampac caondash.

21 Udictséc nidquin isquien dada daéd cano antabédpec. Acobo aton utsi Uambéd
icpac caondash. Aton papa Sebedeyo caidbédi cano antabédquin nuécquid bednun aton
néshaid dapa nacnempac caondash. Adsho istuidshun Esusén: —Nuquibi icnu. Cho —
caquien 22 aton papabédta cano nianec Esusbéd icnuec nidpac caondash.

Matses dadpen Esusén chuibeniaid
(Duc 6.17-19)

23 Adashic aton nidaid Cadidia caid yacnobi capucuenec Nuquin Papan chi-
aid chuibante shubun-shubunquiec puduedcuenequin Esusén Nuquin Papan chiaid
chuibenepac caondash. Abi yacno tabadmenun Nuquin Papan bédamboen iste matses
chuibeniac caondash. Adshumbic daicsaidotedi bédamebampac caondash. 24 Adosho
istanquin: —Bédamequidquio nec —quequin isboedon Esusén naid chuibenepac caon-
dash. Enapen nidec nidaid utsi Sidia caidén nidshun chuibeniac caondash. Aden
chiac daicsaidotedi bé-bépac caondash. Dada paémboshé icquido yec podobitsi icsa
dapuduedaido yec unésanequido yec dada shéquéquenquio icquido yec quenuc bé-
béacsho aidtedi bédamepac caondash Esusén. 25 Aden: —Bédamiosh —quequin chiac
isec cho-choash dadpenquio tsucus-tsucustsécquio yec tsidadash niquianquin Esus
tsibanampac caondash. Néidtedshun tsibananac caondash. Néidic nidaid Cadidia
caidén tabadquidon. Néidic shubu dadpen icquid Decapodis caid yacno tabadquidon.
Néidic shubu dadpen icquid Edusaden caid yacnocquidon. Néidic nidaid Udeya caidén
tabadquidon. Néidic acte Odan caid uqué cuéma utsiuc tabadquidon. Aidtedshun Esus
tsibanampac caondash.

Nadquido bédambo iquendac, quequin Esusén chiaid
(Duc 6.20-23)

1 Matses dadpenshun tsibananac macuésh dapa cuéte nibédpamboecquid pudundoec
poctsebi Esus tsadtuidpondash. Abi tsibananash matses dadpen abi datsidadnubien abéd
icquido Esusén dayunquio tabadpondash. 2 Adshobien Nuquin Papan matses bédamboen
isquin bédambo icmete Esusén matses abitedi chuibampondash.

3 —;Mitsipadquid Nuquin Papan bédambo icmepec? Nadquid caimbique. Tantia.
Mibitedi chuinu. “Ebembi bédamboec tabadtiapimbo iquebi. Bédapenquio iquebi.
Nuquin Papan bédamboen tabadmiaquini bédamboec tabadtsiac,” quequid Nuquin
Papan: “Ebéd tabadtequid nec,” quequin bédambo icmendac.

4 “Matses abitedi icsamboec tabadnuc ébitsen icsamboec tabadquid nebi,” quec
shubiquimbi abi tantiasho Nuquin Papan bédamboen isquin bédambo icmendac.

5 Aton nauidi tantienquio icquin Nuquin Papa tantiaquin utsibotsen tantiaquid
Nuquin Papan bédambo icmendac. Yuecshun ambi nidaid chuca uaidén tabadmendac.

6 Pete bunacbimboec ambi chiacpadec bédamboec tabadte bunquid Nuquin Papan
bédamboen tabadmendac.

7 Abi chieshénquidi chieshénenquio icquin bédamboen isquid Nuquin Papan bé-
damboen isendac.

8 Ambi chiacpadomboenuidi nate bunquid Nuquin Papan bédambo icmequin abibi
béismendac.

9 Aton matses chieshénansho isash: “Padi. Chén. BEdamboequien tabadtiad,” quequid
Nuquin Papan bédambo icmequin con mado caindac. Adquidbidi adembidi con champi
caindac.

10 Nuquin Papa tantiec bédamboec tabadsho utsin chieshénaid Nuquin Papan bé-
dambo icmequin unésacsho abédi tabadmendac. 11 “Esus tantiaquid nec,” queshun utsin
mibi chieshénquin chiacsho Nuquin Papan abéd tabadmenuen mibi bédambo icmendac.
Mibi cueso adembidi mibi bédambo icmendac. Adembidi mibi muauasho Nuquin Papan
mibi bédambo icmendac. 12 Aden utsibon: “Esus tantiaquid nec,” queshun chieshénaqui
cuishonqueta. “Enden tsusedpabon Nuquin Papan chiaid chuisho chieshénquin cue-
sunepampic. Adoacsho Nuquin Papan bédamboen isquin abédi tabadmec. Adembidi
utsibon chieshénacsho ébi bédamboen isquin unésacsho abédi tabadmendac,” quiash
cuishonqueta —quequin chuipondash Esusén.

Abi tantiaquido bédamboec tabadte chiaid
(Mad 9.50; Duc 14.34-35)

13 Abi macuésh dapa poctse tsadquin Esusén chuibampondash. —“Ma utsibontsen
Nuquin Papa tantianu,” quec sa pambid casecac batambo yec petiadquio yacbimboec
icta. Aden Nuquin Papan chiacpadec bédamboec tabadquin mimbi utsibo bédamboec
tabadte bumetsiac. Sa batambo icquid bédambo iquec. Sa batambo icboedi batapenquio
yec icsasho ;jmitsipadentsi batambo icmeoapec? Adotiapimbo iquec. Sa icsambo
yanacsho penquio icquin secatequid nec. Adembidi matses bédamboec tabadenquio yec
icsambo icsho Nuquin Papan chian anédénquiacno nésecatequid nendac —quepondash
Esus.

14 Adashic padpidec onquec: —Nuquin Papan chiacpadec bédamboec tabadte utsibo
tantiamequido mibi neque. Aden tantiamenuec bédamboec tabadta. ;Nuntanshunda
éapadic? Padenquio. Umanucshumbien ma tantianueshun éaquid. Adembidi:
“Ma Nuquin Papan chiacpadec tabadte tantianu,” quiash énédenquio yec bédamboec
tabadquin ismeta. Adsho isash: “Nuquin Papa tantiec bédamboec tabadquid nec,”
quetsiash utsibo. 15 ;Utsibo chuinuecta abentséqui uano icpadic? Padenquio. “Ma
néidén tantianu,” quec aidbédi bédamboec tabadquin chuibanquid. ¢ Adembidi ébi
tantiesabobéd tabadquin: “Ma Nuquin Papa tantianu,” quequin énenquio icquin Nuquin

“ ¢

Papan chiacpadomboen nata. “ ‘Nuquin Papa bédambo iquec,” ma utsibotsen quenu,”
queshun adota —quequin Esusén chuipondash.

Nugquin Papan Moises chuimiaid chiaid

17 Nadentsen Esusén chuipondash. —Embi chuibansho tantiashun: “Nuquin Pa-
pan chiaidquio chienquio iquec,” quequin tantienda. “Nuquin Papan Moises dada
uamiampidbédta con tsusedpabo utsibo dada uamiampid chienquio icquin utsi uapec,”
mimbi ébi capec. Mambi utsi uainquio yoc. Nuquin Papan chiaid utsi uainquio icquin
ambi chiactedimbo namenuec nebique. 18 Abimbo chuinu. Tantia. Abubédta nidaid
nibédamiabi icnuc Nuquin Papan chiaid bénudtiapimbo iquendac. Ambi chiactedimbo
naquin Nuquin Papan nainendac.

19 Padnubic Nuquin Papan: “Nadomboen nata,” quequin chiaid abentséqui niacquin
aid chiaidbidi adomboembidi niacmequid Nuquin Papan: “Bédambo icquid nec,” ca-
tiapimbo iquec. Utsibic Nuquin Papan chiacpadec tabadec: “Nuquitsen bédamboec
tabadnuna,” quequid abi yacno nidacsho Nuquin Papan: “Bédamboshé icquid nec,”
caindac. 20 Moisesén dada uampid chuibanquido padiseyobobéd Nuquin Papa yacno
puduedtequidoen mimbi dampec. Aido bédambo icquid damianashi ompodash icsaic.
Adashic Nuquin Papa yacno puduedtiapimbo iquendac. Adembidi Nuquin Papan chiaid
niac-niaquec adecbidi Nuquin Papa yacno mibi puduedtiapimbo iquendac. Nuquin Papa
tantiec bédamboec tabadquidien puduedtsiash —quequin chuipondash Esusén.

Chieshéménquido néish bédante chiaid
(Duc 12.57-59)

21 Adshumbic Esusén padpiden chuioapondash. —Nuquin Papan chiaid chuiquin
isadaidbo tsusedpabon: “Cuesunenda. Cuesunianquid Nuquin Papan chiacpadom-
boen matses cuidte chuiquidén cuesunemequin cuidquid,” quequin chuipampid mimbi
tantiec. 22 “Nadquidotsen cuidtequido nec,” quequin chuinu. Tantia. Aton matses
néishénash aton néish bédanenquio icsho Nuquin Papan cuidtequido nendac. Utsi-
bic chieshéménec icsamboec cuéménquido isadaidbo tsusiobon cuidacsho isun: “Bé-
damboen naic,” catsiambi. Néidic aton matses chieshénquin shépiaquid Nuquin Papan
icsano nésecaquin cuidtequido nendac. 23 “Chieshéménquid Nuquin Papan cuidtequid
nendac,” quequin émbi chuisho tantiashun bédamboen nata. Nuquin Papa tabadte
shubu uashunaidén puduedash: “Ambi chiacpadomboen musuc menenu,” mibi quepec.
Aden musuc menenumbi mimbi naid tantiata. “;Ada ébi chieshénquid icpec? ;Embi
chieshémeboedtaicpec?” quequin tantiata. 24 Adshun: “Ai, émbi chieshémeboed iquec,”
queshun Nuquin Papa tantiaquin mimbi béboed meniabi mibéd chieshénamboed yacno
nidash aidbéd bédamboec onqueta. Adec bédamboec onquiash padpidec choashun
Nuquin Papa tantiaquin meneta. Adec mibéd chieshénamboedbédi bédamboec onqueta.

25 Mibéd chieshénamboed utsimbic: “Néid cuidmenuen cuidte chuiquid yacno buan-
chitembimbi iquec,” queshun: “Baded nid,” cac podquedén nidec aidbéd bédamboec
onquenidta: “Ma néish bédanu,” quiash. “Matses cuidte chuiquidén cuidchitoshe,”
quiash badedquio mibéd chieshénamboedbéd bédamboec isnanta. Abi yacno buanacsho
cuidte chuiquidén: “Icsambo iqueque. Quénén nauedta. Embi chiacted piucquid émbi
bedabi icnuc ma tsadpanu,” mibi catsiash. Quénén nauedshun 26 ambi chiacted piucquid
nibédnuc mibi cuemenquio ictsiashe. Mibéd chieshénamboedbédi bédamboec onqueta.
“Nuquin Papan adembidi cuidnushe,” quiash adta —quequin Esusén chuipondash.

Icsaquin chudaid chiaid
27 Adshumbic naden Esusén chuipondash. —Chiaid utsitsen mimbi tantiec. “Min
chidopenquio chudenda. Min bénépenquio chudmenda. Aben uequid chudenda.
Aben uequidén dada chudmenda,” quequin Nuquin Papan chiaid nuquin tsusedpan
dada uapampic. 28 Aden chiaid niac-niaquec icsambo icquid icnubi nadquid icsambo
icoaic. Aton chidopenquio isec: “Aidquio chudtiadquio icchitebi,” quequin otacquio
tantiequi matses icsapec. 29 Eshén isec mibi min chidopenquio bunec icsaic. Eshé

chicshuniacbimboec icsainquio yec énédash mibi bédambo ictsiac. Icsaid énenquio
icquid Nuquin Papan chian anédénquiacno nésecaquin cuidendac. 39 Min chidopenquio
chudte bunquin méismec mibi icsaic. Méteshuniac bedtiapimbo yacbimboen mibi icsaid
énta. Enenquio icquid Nuquin Papan cuidendac —quequin Esusén chuipondash.

Aton chidobéd cuéshédte chiaid
(Mat 19.3-9; Mad 10.11-12; Duc 16.18)

31 Nadentsen Esusén chuipondash. —Nuquin Papan Moises chuimiaid utsitsen mimbi
tantiec. “Aton chido bunenquio icquin naden dada uashun menequid. ‘Mibi intiapimbo
yanobi,” quequin dada uashun aton chidobi menequin nidmequid,” quequin Moisesén
dada uapampic. 32 Utsitsen chuinu. Aton chidon bénépenquio chudmesho istuidshun
Moisesén chiacpadomboen nac bédambo ictsiash. Aton chido dada utsi chudmesa
icshobi dadan ambembi dada uaid menequin nidmiac icsambo ictsiash. Aden nidmequin
chido icsametsiash. Chido nidmiacsho bedquidtsen icsatsiash —quepondash Esus.

Abimbo chiacbimboen chienda, quequin Esusén chiaid

33 Adshumbic Esusén padpiden chuipondash. —Naden Nuquin Papan ambi chiaid
nuquin tsusedpa Moises dada uamepampic. “ ‘Nuquin Papa utsi uatiapimbo yacbimboen
abimbo caimbi,” quequin chiaid niactemaid nec. Niacsho Nuquin Papan cuidendac,”
quequin Moisesén chuipampic. 34-3¢ Aidén chiacpadec muainquio ictiadquidi mimbi
abimbo chiacbimboen utsi uain icsamboen chiec. “Abi cuémédquid cuénec muasho
ébi cuidtsiash. Nuquin Papa cuémédquid cuénenquio yec muasho Nuquin Papan ébi
cuidenquio ictsiash,” queshun mimbi utsi chiec. “Abu utsi uatiapimbo yacbimboen
émbi chiacpadomboen naimbi. Muainquio iquebi,” mibi quepec. Adecbidi: “Nidaid
utsi uatiapimbo yacbimboen émbi chiacpadomboen naimbi,” mibi queoapec. Adembidi
chiec mibi Edusaden queoapec. Adembidi con mapi quequin mimbi chieque. Aden
abimbo chiacbimboen chienda. “Nuquin Papa cuémédquid cuénenquio iccombi,”
mibi quenubi abu abi tabadaid icnuc ashunquio Nuquin Papan abitedi namendac.
Nidaidic Nuquin Papan tincate nec. Edusaden yacnoshombic Nuquin Papan chomiaidén
bédamboen namendac yuecshun. ;Min mapin icboda mibi nedi? Padenquio. ;Mimbida
min mapi masedcamedi? Padenquio. Aton Icbombien Nuquin Papan naique. Abimbo
chiacbimboen icsamboen chienda. 37 Adec muainquio icquin abimbo chuita. “Ai,
adembi naimbi,” quequin mimbi chiacpadomboen nata muainquio icquin. Adembidi:
“Padi. Natiapimbo iquebi,” queshun mimbi chiacpadomboen nainda. Utsi uaic matses
icsamequidén Satanasén tantiamiacpadec mibi muapeque. Adenda —quepondash Esus.

Chieshénec cuidnanenda, quiaid
(Duc 6.29-30)

38 Adashic padpidec Esus onquec: —Nuquin Papan Moises chuiquin dada uamiampid
mimbi tantiaboed nad iquec. “Chieshénquin éshé ansiac adecbidi cuidnanec éshé
ansenanquid. Chieshénquin sécsiac adecbidi cuidnanec sécsenanquid,” quequin chiaid
icnuc 39 utsitsen chuinu. Tantia. Mibi cuesquid cuidenda. Chieshénaqui cuidnanenquio
icquin adembi bédamboen ista. 4° Min matses: “Ebi cuidquin mimbi ébi meniambo
iqueque. Min dashcute beccho,” quesho mimbi menenquio icsho isun: “Cuidte chuiquid
yacno buanshun dashcute dachicmechitomane,” quesho aid dashcute meneshumbic

min dashcute utsitsen chicshun meneta. Adec bédamboec tabadta. 4! Utsibic: “Nébi
nidtuidquin con na buanec nid,” quequin ancabudac nébi nidtuidenquio icquin udimbo

buanshunta. 42 Aton na nibédquid: “Mitsana beccho,” quesho meneta. Utsibic: “Mitsana
buanshun béuaindambi,” quesho: “Padi,” cainda. Meneta. Aden bédamboen nata —
quepondash Esus.

Chieshénquidobi bédamboen iste chiaid
(Duc 6.27-28, 32-36)
43 Adshumbic abi macuésh dapa poctse tsadquin bédamboec tabadte Esusén chuipon-
dash. Nuquin Papan Moises chuiquin dada uamiampid mimbi tantiaboed nad

iquec. “Mibi tantiaquidombo tantiaquin mibi chieshénquido chieshénta,” quequin
chuipampic. 44 Utsi mibi chuinu. Tantia. Mibi chieshénquidobi bédamboen isquin
tantiata. Chieshénaqui: “Ebi chieshénquid bédamboen ista, Papa,” quequin Nuquin
Papa chianeta. 45 Aden chianec Nuquin Papabimboec mibi ictsiac. Mibi utsibo
bédamboen nashunquid ictsiac. ;jBédambo icquido yacnouidida Nuquin Papan ushé
chéncamepadic? Padenquio. Icsaido yacnotsen ushé chéncamec. ;Bédambo icquido
yacnouidida ue chomepadic? Padenquio. Icsaido yacnotsen ue chomec. Bédambo
icquidobédtabi icsambo icquido Nuquin Papan bédamboen nashunec. 46 ;Mibéd tan-
tiananquido min shubun icquidouidi mimbi bédamboen nashunsho isunda Nuquin
Papan mibi: “Bédambo iquec,” capec? Padenquio. Mimbi icsambo iquec caidontsen
ambi tantiaido nashuntsiash. Aidombien piucquid bedshuménquido icquimbi aton
shubun icquidouidi nashuntsiashe. Aden nainda. Utsibotsen bédamboen nashunta.
47 ;Min shubun icquidobéduidida mibi onquec tabadpe? Nuquin Papa tantiesaboen
adpec. Utsibotsen bédamboen ista. 4 Nuquin Papabimboec icta. Bédambo icquid icta.
Bédambo icquidobédta icsambo icquidobi Nuquin Papan bédamboen tantiacpadomboen
utsibotsen bédamboen tantiata —quepondash Esus.

6

Utsibo bédamboen nashunte chiaid
1 Adshumbic abi macuésh dapa poctse tsadquin Esusén chuipondash. —Nadquid

icsambo iquec. Nuquin Papa tantienquio icquimbi aton matses ismenuenuidi naic
icsambo iquec. Adquid Nuquin Papan bédamboen istiapimbo iqueque. “Utsibo
nashunu,” quequin utsibo ismenquio icquin nata. 2 “Aton na nibédquido menenu,”
queshun utsibo ismequin menenda. Ismenquio icquin meniac bédambo ictsiash.
“Nuquin Papa tantiaquid nebi,” quec muaquidén nacpaden nainda. Nuquin Papa
tantiaquid damenuembien muaquidén matses dadpen yacnoshonuidi menedenepec.
Adosho isun aton matsesénuidi bédamboen isnubi Nuquin Papan bédamboen istiapimbo
iquec. 3 Aton na nibédquido menequin utsibo ismenda. Meneshun: “Menebanombi,”
quequin utsibo chienda. 4 Adsho isun mimbi utsibo ismenquio icquin naid tantiaquid
icquin Nuquin Papan bédamboen isquin abédi mibi tabadmendac —quequin Esusén
chuipondash.

Nugquin Papa chianete Esusén chiaid
(Duc 11.2-4)

5 Adshumbic Nuquin Papa chianetetsen Esusén chuipondash naden. —Bédambo
icquid damianquidén nacpaden nainda. Aidon Nuquin Papan chiaid chuibante shubun
puduedshun utsibo tantiamenuenuidi nidtoshon comapenec onquequin Nuquin Papa
chianepec. Adash umanuc puduenshun matses dadpen ismenuenuidi padpiden adem-
bidi chianec. Adquid aton matsesén: “Bédambo iquec,” canubi Nuquin Papan padenquio
iquec. Bédamboen istiapimbo iquendac. ¢ Mibi adenda. Utsibo ismenuenuidi nainquio
icquin matsesén isacmaidquio Nuquin Papambo tantiaquioquin chianeta. Aden chi-
anequid mibi icsho Nuquin Papan mimbi utsibo ismenquio icquin naidtedi tantiaquid
icquin mibi bédamboen isquin abédi tabadmendac.

7 Nuquin Papa chuiquin bédamboen chianeta. Nuquin Papa tantiesabon ambi
tantiaid chuibudacbimboen Nuquin Papa chuibudenda. “Yuenquio chuibudac nuqui
tantiaboedén nuqui nashuntsiash. Padenquio icac nuqui nashunenquio ictsiash,”
queshun Nuquin Papa tantiesabon yuen chuibudacbimboen nainda. & Adoenquio icquin
Nuquin Papa chianeta. Mimbi chiabi: “Adopashuni. Aid nibédnuc unésebi. Utsi icnuc
bédambo ictsiabi,” quequin mimbi otacquio tantiaid Nuquin Papan tantieque. ° Naden
Nuquin Papa chuita.

“Bédamboshé icquid icsho matses abitedishunquio mibi tantiapashun, Papa.
10 Matses abitedishunquio mibi con Icbo capashun. Mibi yacnoshon mimbi uaido mayan
bédabon mimbi chiacpadomboenuidi naic.

Adomboembidi mimbi chiacpadomboen matses abitedishunquio napashun.

11 Bumianenda, Papa. Badiadquidén badiadquidénquien con pete icmeta.

12 Utsibon chieshénaqui ébi cuidnanenquio icsho isun €bi icsashobi cuidenquio icquin
ébi bédamboen ista, Papa.

13 Mimbi chiaid ébi niacmenda, Papa.

‘Icsamenushe,” queshun Satanas ébi yuamenda, Papa.

Abitedishun Icbombo yec abitedimbo namequidquio mibi nec, Papa.

Embi mibi chuisho tantiata, Papa.

Enenquio icquin abitedishunquio: ‘Bédambo iquec,” mibi capashun. Padi,”

quequin Nuquin Papa chianeta —quequin Esusén chuipondash.

14 Adashic nadpondash: —Utsibo bédamboen ista. Cuidnanec chieshénanenda. Cuid-
nanec chieshénanenquio icsho isun Nuquin Papan mibi cuidenquio icquin bédamboen
istsiash. 1> Cuidnanec chieshénansho isun Nuquin Papan mibi bédamboen istiapimbo
ictsiash —uequin Esusén chuipondash.

Buna mémunte chiaid

16 Adshumbic utsibo ismenquio icte utsi Esusén naden chuipondash. —Tantia. Nuquin
Papauidi tantianuequin buna mémunquid chuinu. Muaquidén nacbimboen ismenda.
Muaquido: “Buna mémunquid nec,” aton matses camenuec abibi maniumédash nén-
quidbitsécquiec maménenquio iquec. Adec buna mémunquid tanec muaic. Adsho
isun matsesén bédambo icquid danubi Nuquin Papan: “Icsambo icquid nec,” queshun
bédamboen istiapimbo iquec. 17 “Nuquin Papauidi tantiaquin néidtedec ushquin buna
mémunu,” queshun Nuquin Papambo tantiaquin nata. “Utsibon tantianushe,” queshun

bédamboen min manédaid shueshcata. Adash bédamboec maménta. Aden utsibo
ismenuenuidi nainda. 18 Aden bédamboen manédaid shueshcaid isun: “Buna mémunec
nec,” cainquio ictsiash utsibon mibi chuiquin. Nuquin Papambien: “Ebiuidtséqui

tantianuen naic,” quequin tantiatsiash. Adshun mimbi utsibo ismenquio icquin naidtedi
tantiaquid icquin abédi mibi tabadmendac —quequin chuipondash Esusén.

Nugquin Papa yacno tabadte bunta, quiaid
(Duc 12.34)

19 Adshumbic padpiden Esusén chuipondash. —Embi chuiboedquio tantiashun mimbi
dayun uatequiduidi tantienda. Dayun uatequid nadquio iquec. Chodquetequid yec
shocosh chiuidtequid yec matsesén ampeshuntequid yec quec icsabudtequid nec.
Adquiduidi tantienda. 20 Icsabudesambo tantiata. Nuquin Papambo tantiec aidbéd
tabadte bunquin ambi chiacpadomboen nata. Chodquetiapimbo icquid yec shénibud-
tiapimbo icquid yec ampeshuntiapimbo icquid yec quec Nuquin Papa yacno iqueque.
Aidquio tantiata. 2! Mibi bunaidquio énenquio icquin tantiec mibi tabadtsiac. Nuquin
Papabéd tabadte bunquin aid tantiata —quepondash Esus.

Pabiate shécué cuembo icquid chiaid
(Duc 11.34-36)

22 Adshumbic abi macuésh dapa poctse tsadquin utsitsen Esusén chuipondash. —
Pabiate shécué cuembo icquin Nuquin Papa tantiaquiec mitsanauidi tantienquio yec
mibi bédamboec tabadtsiac. 23 Pabiate cuénédacbimboec yec Nuquin Papa tantienquio
yec mitsanauidi tantiec jbédamboecta tabadtsia? Padenquio. Adec mibi icsamboec
tabadtsiaque. Adenda —quequin chuipondash Esusén.

Bedteuidi tantienda, quiaid
(Duc 16.13)

24 Adshumbic naden Esusén chuipondash. —Mitsanauidi tantiec mibi icsamboec
tabadtsiac. ;“Naic cho,” quequin daédshun chiacta aid daédi mimbi nashumpatsia?
Padenquio mimbi ictsiac. Abentséc nashunquin utsin chiaid mimbi natiapimbo ict-
siac. Aden mitsana bedtequiduidi tantiaquin aid bednuenuidi mimbi natsiac. Aden

naquin Nuquin Papan chiacpadomboen mimbi natiapimbo ictsiaque. Mitsana bedteuidi
tantienda. Nuquin Papauidtséqui tantiata —quequin Esusén chuipondash.

Nugquin Papan abi tantiaquido dayun uaid
(Duc 12.22-31)

25 Adshumbic Esusén padpiden chuipondash. —Embi aden chuisho tantiash dacué-
denda. “;Atotsimbi pepe? ;Atotsimbi acpe? ;Atotsibi dasiuidpe?” quec dacuédenda.
Nuquin Papan nac unésabi mibi tabadeque. Aidémbien petebédta dasiuidte icmeque.
“Con na nibédtsiash,” quiash dacuédec tabadenda. 26 ;Uicchunénda ambibi cuéte éshé
siac bacuéacsho chepadic? Padenquio. Adecbidi ambi pete dayun uatequid shubumpi
nibédec. Adquid icsho Nuquin Papan aton pete bedmec. Uicchun abipadquidpenquio
icshobi aton pete Nuquin Papan bedmec. ;Ad ichuc ambi abipadquid uaidobi matses
icsho aton pete bedmenquioda icpadic? Nuquin Papan mibi nashunquin min pete
icmeque. Dacuédenda. 27 ;“Unéstiapimbo iquebi. Dacuédebi,” quequidta unésenquio
icpadic? Adequi dacuédquid unéstsiashe. Unésteuidi dacuédénenda.

28*; Atotsibi dasiuidpeba?” ;jquecta mibi dacuédec tabadpe? Tantia. Chuinu. “Cuéte
bacuéec bédamboshé isadtsec,” quepec nuquin matses. ;Aton sedquidi shoyontsécshun
abi dasiuidte daédcash dasiuidtsashta bédamboshé isadpadic? Padenquio. Nuquin
Papan uacpadquiobi iquec. 2% ;Cuéte bacuéec bédamboshé isadquidbimboecta nuquin
tsusedpa chuiquid dapa Sadomon cuémédquidén dashcute icpampic? Padenquio.
Adpenquien icpampic. 30 Cuéte bacuéec bédamboshé isadboed abadiadtsécshumbi isac
énden chodquiac. Aid badedquio chodquequid nec. Ad icnuc ;abipadquid Nuquin Papan
uaido mibi icsho mibi dasiuidte bedmenquioda icpadic? Padenquio. Mibi dasiuidte
icmeque. Dacuédenda. Mitsana nibédquio icte dacuédénquimbi mimbi Nuquin Papa
bédiactséc tantiatseque. 3! Dacuédec tabadenda. “;Atotsimbi pepe? ;Atotsimbi acpe?
Atotsibi dasiuidpe?” quec dacuédenda. 32 Nuquin Papa tantiesaboen adquid bedteuidi
bunquieque. Adenda. Mitsana nibédsho isun Nuquin Papan mitsana icmetsiashe. Abi
tantiaquido yec dacuédec tabadenda. 33 Adenquio yec: “Con Icbo mibi nec, Papa,”
quequin ambi tantiacpadec bédamboec tabadte bunta. Adec tabadec: “Aid nibédnuc
unésebi,” quequin mimbi tantiaidtedi Nuquin Papan mitsana icmetsiash. 34 Ebi adsho
tantiash badiad utsi caic: “Aid badiadén ;atotsimbi nape?” quec dacuédenda. Aid
badiadén Nuquin Papan ambi tantiacpadomboen mibi nametsiashe. Néid ushémbi:

“Naden naimbi,” quequin tantiec tabadnuna dacuédenquio yec —quequin chuipondash
Esusén.

7

Utsibo icsaid chienda, quiaid
(Duc 6.37-38, 41-42)

1 Naden Esusén Nuquin Papan chiacpadec tabadte chuipondash. —Mibi icsaid
ucudambobi utsibo icsaiduidi chienda. Adembidi Nuquin Papan: “Icsambo iquec,”
mibi canushe. 2 “Icsambo aid iquec,” mimbi cac adembidi aidontsen mibi adoatsiashe.
Adembidi Nuquin Papantsen: “Mibi icsambo iquec,” canushe. Utsibo icsaiduidi chienda.
3-4 ; Abi bétsiadaid béchish nua béuequid bébedadabi icquidénda: “Mibi bétsiadaque.
Bébednu,” capatsiash utsi chuiquin? Padenquio. 5 Abi bétsiadaid abia bébedadashien:
“Mibitsen bébednu,” quetsiash. Adembidi mimbia mibi icsaid énshun: “Icsaid énash
bédamboequien tabadtiad,” quequin utsibo bédamboen chuita. BEédambo icquid dami-
anquidén abi icsaid énabi: “Aid icsambo iquec,” quequin utsibo icsaid chuibanec. Adquid
tanenda. ¢ Mimbi bédamboen chiaqui tantienquio icsho chuidonenda. Nuquin Papan
chiaid chuibudaqui tantiatiapimbo icquin niac-niacsho isun adenuidi chuidonenda. Opa
icsan abi pemequid piacbimboen mibi chieshéntsiashe. Chanchon icbon dashcute
nebudshun béchish uaquin tin-tincacbimboen Nuquin Papan chiaid niac-niactsiashe.
Adquid chuidonenda —quepondash Esus.

Enengquio icquin Nuquin Papa chianete chiaid
(Duc 11.9-13)

7-8 Nadembidi Esusén chuipondash. —Nuquin Papa énenquio icquin chuidoneta.
Bacuébon: “En na,” cadoniacbimboen chuidoniac Nuquin Papan mibi tantiatsiashe.
Adembidi: “Ebi bédamboen name, Papa,” mimbi cacpadomboen bédamboen mibi
nametsiashe. Adembidi: “Ebi nashunquin ébi bédambo icmeta, Papa,” quequin chuido-
niac Nuquin Papan mibi bédambo icmendac.

9 ;lcsambo icquidta Nuquin Papa icpadic? Padenquio. Bédambo icquidquio nec.
Bacuémpi: “Bundobique. Penu. Beccho, papa,” ;queshoda amén cudasénquin cuénotebi
menepadic? Padenquio. 10 ;Adembidi aton bacuén: “Nuécquid chenu. Beccho, papa,”
cacta cudasquin nisimbo menepadic? Padenquio. 1 Matses yec icsaquido icquimbi min
bacuébo abimbo mimbi menenubien Nuquin Papan ambi uaido matses: “Ebi nashunta,
Papa,” quesho tantiashun bédamboen nashuntsiashe. Nuquin Papa chianeta.

(Duc 6.31)

12 Nuquin Papan tantiaido icquin utsibo bédamboen isquin bédamboen nashunta.
Utsibo caic: “Aidon nashumpashuni,” quequin mimbi otacquio tantiacpadomboembidi
utsibotsen nashunta. Aden Nuquin Papan chiaid Moisesbédtan nuquin tsusedpabo
utsibon dada uaquin chiampicpadomboen mimbi natsiaque. Aden utsibo nashunta —
quequin chuipondash Esusén.

Daédpactsécshun Esus tantiabente chiaid
(Duc 13.24)

13-14 Adshumbic Esusén naden chuipondash. —Nuquin Papabéd tabadnuec aid tantiec
bédamboec tabadta. Shécué aniambo icquidén matses abentse-abentsec puduedacbim-
boec abentse-abentsec Nuquin Papa yacno puduednuec aid tantiec bédamboec tabadec.
Padnuen antied dapan abi maisi nidacbimboec matses dadpenquio abi tantiesabo yec
Nuquin Papan icsaido nésecacno nidendac —quepondash Esus.

Icsambo icquid nec, quequin tantiate chiaid
(Duc 6.43-44)

15 Abi macuésh dapa poctse tsadquin naden Esusén chuipondash. —Utsibo: “Nuquin
Papan chiaidquio chuiquid nebi,” quec bédambo icquid damianquid iquendac. Adquid
choshon Nuquin Papan chiaid niac-niacmequin icsamendac. Bédi dapa néish yua
pete bunquiacbimboec mibi icsamete bunquieque. Adquidén chuisho tantienda.
16 “; Mitsipadembimbi muaquid tantiapatsia?” ;quecta ique? Ambi naid isun mua
quequin mimbi tantiatsiac. Adembidi Nuquin Papan chiaidquio chienquio icsho tanti-
ashun: “Utsi uain chiec,” mimbi catsiac. Chetequid isun cuéte dada matsesén tantiec.
Aden tantiec nisanquidén bacué bésho isash: “Dadainén bacué nec,” quesa matses
nec. Adecbidi echo bacué bésho isash: “Bata nec,” quesa matses neoaic. 17 Cuéte
bédan bacué adquiobidi bacuéec. Cuéte icsan bacué adquiobidi bacuéoaic. 18 ;Cuéte
bédan bacué chetemaidta nepec? Padenquio. ;Cuéte icsan bacué chetequidta icpec?
Padenquio. 19-20 Chetemaidbimboec muaquid bédambo ictiapimbo iquec. Nuquin
Papan chiaid niac-niaquec icsamboec tabadsho isun: “Muaquid nec,” quequin mimbi
tantiatsiac. Adembidi Nuquin Papan chiaidquio chienquio icsho: “Muaquid nec,”
quequimbidi mimbi tantiatsiaque. Adquidén chuisho tantienda. Cuéte bacuéesa
dédshun nédéncacbimboen: “Nuquin Papan chiaid chiembi,” quec muaquid Nuquin
Papan icsaido cuidacno nésecaindac —quepondash Esus.

Nugquin Papa yacno puduednu, queuidte chiaid
(Duc 13.25-27)

21 Utsitsen Esusén chuipondash. —Ebi caic: “Con Icbo mibi nec. Mibi tantiem-
bique. Mibi yacno ébi puduedme,” ;quequidtedida Nuquin Papa yacno puduedpatsiash?
Padenquio. Nuquin Papan chiacpadomboen naquidquien abi yacno puduedtsiash.
22 Nuquin Papa yacno émbi yuedte ushén matses dadpenshun ébi chuiuidendac. “Con

Icbo mibi nec. Mibi caic: ‘Aidén namiaidquio nebi,” quequin dadpen naombi. Nuquin
Papan chiaid chuiquinc, podobitsi icsabo matses dapuduedaido cuemequinc comapenen
tantiaquin ismequinc caombique. Nuquin Papa yacno ébi puduedme,” 23 quesho ébimbo
tantiec Nuquin Papan chiacpadec bédamboec tabadabi icsho: “Embi tantiacmaidquio
mibi neque. Baded cuenta. Icsamboec tabadquid mibi neque,” caindambi. Ebi adsho
tantiash muainquio yec bédamboec tabadta —quepondash Esus.

Shubu uaquidbimboecquid chiaid
(Duc 6.47-49)

24 Adshumbic Esusén padpiden chuipondash naden chuiquin. —Embi chiacpadom-
boen nata. Aden mimbi bédamboen natsiaque. Shubu uaquin bédamboen tantiaquid-
bimboec mibi ictsiaque. Tantia. Chuinu. Bédamboen tantiaquidén mananénquio shubu
uaquin buintad nitsinquid. 25 Aden shubu uan ue dapa conquequidbédi chonoc shubu
chimeshadenquio icquid. Shubu nuntan anchiuidenquio icquid. 26 Aden émbi chiac-
padomboen naquid icnubi utsibo ébi tantiesa iquendac. Aido shubu uaquin tantienquio
icquidbimboec iquec. Tantienquio icquidén nadoquid. Acte cuidi cuémanquiobi shubu
uaquin badedi unéstsécquidquio cueste nitsinquid. 27 Adquid nitsinaid ue dapabéd
conquequid choquin shubu chimeshquid. Adecbidi acte cubudtoquidén shubu nuntan
mauanquid. Aden tantesa uatsécquidbimboec ébi tantiesa iquec. Adquid Nuquin Papan
cuidtequido neque. Ebi tantiata —quequin chuipondash Esusén.

(Mad 1.22)

28-29 Adsho tantiash: —Ma comapenen tantiaquidquio Esus neyoc. Nuquin matses tsu-
siobon Moisesén chiampid bédiactséc tantiatsécquin chuitséccosh. Padnuen Esusénquio
comapenen tantiaquin chuiposh —quecuededpondash matses dadpenquio.

8

Esusén daicsaid bédamiaid
(Mad 1.40-45; Duc 5.12-16)

1 Ambobi macuésh poctse tsadquin énquin chuitanequien Esus macuésh budpondash.
Adec budanec nidsho isumbien matses dadpenshun tsibanampondash.

2 Adnubien dada ushumbo yec daicsaidquio choshon Esus ismenuen danéshén
sebudpondash. —FEbi bédamete bunquin mimbi ébi bédametsiaque. Ebi bédame,
Icbo —caquien Esus: 3 —Ai, mibi bédamete bunebi. Mibi bédanendac —quequin
mishtemaidquiobi mishnubi badedquio bédampondash daicsaid nibédquiec. 4 Adsho
Esusén: —Utsibo chienquio yec néish yua abided unés uaquido ismenuec nidta. Mibi
isash: “Bédamiaid nec,” quequin ma aidon tantianu. Moisesén chuipampicpadomboen
nanuen: “Nuquin Papan bédamioshi,” quequin Nuquin Papa menetequid buanquin
ismec nidta —quequin Esusén chuipondash. Adtanec shubu dadpen icquid Capednaun
caid yacno chopondash Esus.

Sondado chuiquid dapan yua Esusén bédamiaid
(Duc 7.1-10)

5 Capednaun yacno choash Esus tabadpondash. Adnubien Doma yacnoquido sondado
100ted chuiquid dapan Esus chuituidpondash. ¢ —Tantia. Chuinu, Icbo. Con shubun
icquid con yua shéquéquenquio iccosh. Natiambo yec unéstiadtsécquio iccoshe. Bé-
dameta 7 —quesho tantiashun: —Ai, bédamec nidnu. Nid —caquien: 8 —Padi. Mibi
bédamboshé icquidquio nec. Ebibi icsactsécquid icquin mibi con shubun puduedme-
tiapimbo iquebique. Néshunquiobi bédameta. Nidenquio icquin néshunquiobi mimbi:
“Bédanta,” cac con yua bédantsiashe. Mimbi tantiacpadomboen namequidquio mibi
nec. o Ebibic chuiquid dapan namiac sondado utsibo namequid nebi. Embi: “Nid,” cac
badedinidec. Embi: “Baded cho,” cac badedquio choec. Con yuan émbi: “Nata,” cac émbi
chiacpadomboen naic. Mibi adquidquiobidi neque. Con yua bédameta —quepondash
sondado chuiquid dapa.



Mateyon Dada uaid 8:10 15 Mateyon Dada uaid 8:26

10 Adsho tantiashun Esusén abi tsibambéquido chuipondash. —Bédamboen néidén
chuipec. “Comapenen tantiaquin chuiquinuidi con yua bédametsiash,” quequin ébi
bédamboen tantiaquid nec. Isadaidbo adquid nibédec. Isadaidbon ébi bédiactséc
tantiabededtsec. 1! Tantia. Chuinu. Matses utsi icquimbi sondado chuiquid dapan ébi
bédamboen tantiec. Adec nidaid utsi-utsiec yacnocquido isadaidpembo ébi tantiaquido
yanash Nuquin Papa yacno puduedendac. Ambo puduedash isadaidbo tsusedpabobéd
tabadendac. Abadauan caid yec Acobo caid yec Isac caid yec quequidobéd tabadendac.
12 padnuen Nuquin Papan con matses caido isadaidbo dadpenquio Nuquin Papa yacno
puduedenquio iquendac. Abi tantiesabo icsho Nuquin Papan cacumequin icsaido nése-
cacno mibi nidmendac. Adoac mibi ténquebudquiendac —quequin abi tsibambéquido
isadaidbo chuipondash Esusén. 13 Adshumbic sondado chuiquid dapa chuiquin: —Nidec
nid. Mimbi tantiacpadec min yua bédaneque —cac nidshun isquien bédanac Esusén
chuibocpadequi.

Petedon nachi Esusén bédamiaid
(Mad 1.29-31; Duc 4.38-39)
14 Adash yuec-yuecpactséc ictanec Esus Petedon shubun puduedpondash. Pudued-
shun isquien Petedon nachi chumbo yec ueten uepec. 15 Uesho istuidshun médinquin
Esusén bédamepondash. Aden bédamiac Esus pemepondash.

Esusén matses dadpen bédamiaid
(Mad 1.32-34; Duc 4.40-41)

16 Petedon nachi bédamiaid inchéshbudtséqui Esus ismenuequin matses daicsaido
dadpen bé-bépondash. Bé-béshobien podobitsi icsa dapuduedaido comapenec cuédquin
cuemeshumbic daicsaidotsen Esusén bédamebampondash. 17 “Nuqui icsaid ucquin
nuqui daicsaidobi bédamiac,” quequin éndenquio Nuquin Papan Esusén nate Isayas dada
uamepampicpadomboen nanuen adopondash Esusén.

Abéd icte bunquido Esusén chiaid
(Duc 9.57-62)

18 Adashic abi isnuec matses dadpenquio datsidadsho isash abéd icquido chiec: —
Chian potec nidnu. Nid —quianec chian yacno nidec puduampondash Esus. 1° Puduanec
nidaneshobien Moisesén dada uampid chuibanquidén Esus chinuntuidpondash. —Con
Icbo mibi caindambi. Mibéd nidendabi —caquien: 20 —;Ebédta nide? Tantia. Mibi
chuinu. Bédi chéshé shécuén ushquid. Uicchun shubu uash abuc ushquid. Padnueni
con shubu nibédnuc Nuquin Papan matsesmiaid yec quenenenquio yec capucuenendac.
;Ada mibi adpatsia? —capondash Esusén Moisesén chiampid chuibanquid chuiquin.

21 Adnubien abéd capucueneboed utsin: —Chiata, Icbo. Con pa unésoshe. Choco-
catambono —caquien: 22 —Padi. Cho. Ma unésaidén tantienquio yacbimboen ébi
tantienquio icquidon ma papa chococanu. Ebédtan bédamboen naic cho —capondash
Esusén amé unésaid chuiquin. Adobidanec nidanepondash chian yacno.

Natiambo cunquenuc acte téccuasquiaid Esusén énédmiaid
(Mad 4.35-41; Duc 8.22-25)

23 Chian budash Esus chedo cano antabédtopondash. Adashic potenuec puduam-
pondash. 24 Aden potenubi nénantanquio icnuc cunquetuidpondash. Adnubien acte
comapenec téccuasquiampondash. Adec acte téccuasquenuc cano acte ancushad-
ancushadquiec yampondash cano mentoadtiadtsécquio yec. Adsho isun abéd icquidon:
—Dacuédampambo iquec —quetanquin isquien Esus ushpec.

25 Adshobien tinquin: —Nuqui mentoadeque. Isucun, Icbo. Baded ébi nashun
—caquien: 26 —;Atotsi quiash dacuéde? Ebi bédiactséc tantiatsec dacuédquidquio

mibi neque. Istac —quetanec nidtoshon actebédtabi cunquequid chuipondash. —
Padi. Enédta —caquien natiambo cunqueboedi badedquio énédpondash cano men-
toadtsenquionobi. Actetsen téccuasquenquio yampondash. 27 Adsho isashien: —
(Mitsipadquidénquio actebédta cunquequid énédmepashba? —quecuededpondash
Esusbéd icquido.

Dada daéd dapuduedaido podobitsi icsabo Esusén cuemiaid
(Mad 5.1-20; Duc 8.26-39)

28 Aden chian potiash pudundonobien Cadada yacnocquid podobitsi icsa dadpen
dapuduedaid dada daéd choshon Esus chuituidpondash. Aid daéd unésaido chococaid
shécuémbi tabadpondash. Matses cuesunete bunquiec dacuédampambo icsho isash aid
yacno matses nidenquio icpondash. 29 Aidon podobitsi icsabon oncamiacpadomboen
comapenec cuédquin Esus chuituidpondash. —;Nuquin Papa caidén Madombo icquin
€bi natiamequin cuidnuecta cho? ;Nuquin Papan cuidte ushé choabi icnubida ébi cuide?
—capondash dada daédshun abi oncamequidén chiaid chuiquin.

30 Uano chancho dadpenshun natiacquin udquin pebededpondash. 3! Adnubien
podobitsi icsabon aid dada daéd oncameoac: —Ebitedi cuemiac chancho icbo-icboec
dapuduedtsiabi —quecuededpondash podobitsi icsabo. 32 Adsho tantiashun Esusén: —
Ai, mimbi tantiacpadec nid —cac nidash chancho icbo-icboec dapuduednubi chancho
abitedi macuésh budec acte nésebudec mentoadbudnepondash nibédquiec yec. Adec
podobitsi icsabo dapuduenanec nidnubi dada daéd bédambo yampondash.

33 Adsho istanequien chancho pemequido aton matses chiec niquianec shubu dadpen
yacno nidanepondash. Chancho mentoadbudneboedbédta podobitsi icsabo dapudue-
meboed uesquin chuituidpac caondash. —Nuqui dacuédémboedobi bédambo yanosh
—quequin 34 chuituidaquien anocquido abitedi Esus isec cho-chopondash. Adec cho-
choshombien: —Dacuédampambo mibi iqueque. Ebi yacno choenda. Nidec nid —
cabededpondash. Adoac Esus nidpondash.

9

Shéquéquenquio icquid Esusén bédamiaid
(Mad 2.1-12; Duc 5.17-26)

1 —Nid —cac nidanec chian budash cano antabédtoshon chian potiash abi iccondac-
nobidi Esus choapondash. 2 Adnubien utsibon dada shéquéquenquio icquid Esus
ismenuen aton uetechobi bépondash. Bésho isumbien Esusén: —Ebi caic: “Aidén
bédametsiash,” queshun béac —quequin daicsaid chuipondash naden. —Dacuédenda,
madosio. Ambi chiaid niac-niaquec icsaboedi cuidmenquio icquin Nuquin Papa mibi
bédamboen ismembique —capondash Esusén.

3 Adsho tantiash aid datsidadash tabadquido Moisesén dada uampid chuibanquido:
—;Adpecta matses icquid? “Nuquin Papapadquidquiobini nec,” quepequien iquec.
Icsamboen chiec —quecuededpac caondash Esus caic.

4 Uanuésh adsho ambembi tantiashumbien Esusén aido chuipondash. —;Atotsi que-
quin mimbi ébi chieshémpe? 5 Ambi namiaid icquin émbi: “Nuquin Papa cuidmenquio
icquin mibi bédamboen ismembi” cac Nuquin Papan néid cuidenquio iquendac. Adem-
bidi ambi namiaid icquin émbi: “Caputa,” cac néid capuendac. ¢Istac. Mibi ismembique.
“ ‘Nuquin Papan chomiaid nec. Icsaidobi Nuquin Papa bédamboen ismequid nec,” mabi
canu,” queshun naimbique. Istac —quetanquin dada shéquéquenquio icquid chuiquin:
—Caputa —capondash Esusén. 7 Adoac bédanash aton shubuno nidpondash. 8 Adsho
isashien: —Adquidshenda nepec. Nuquin Papan namiaid icquimbien adochitec. Abi
namequid Nuquin Papa bédambo iquec —quecuededpondash isquido.

Ebéd iquec cho, quequin Esusén Mateyo chiaid
(Mad 2.13-17; Duc 5.27-32)

9 Adnubini con matses aton piucquid bedshunuec podqued cuéman tsadquid
shubumpin tsadpondac. Con matses yuaquid ancaquid dapan: —Min matsesén na
émbi chiactedi piucquid bedshun ébi meneta —cac niondabi. Ambo tsadshobini Esusén
istuidpondash. Istuidshumbini Esusén: —Nuquibi icnu. Cho —capondash. Adoac badedi
tsibananec 1% nidequi con shubun Esusbéd puduedpondabi.

Adec puduedsho isashien matses dadpen pudued-puduedpondash. Esusbéd pec
tabadnuec ébédtan piucquid bedshunquidobédi con matsesén: “Icsaido nec,” caidombo
pudued-puduedpondash. 11 Adsho isumbien Esus chieshénquido Padiseyobo caidon Es-
usbéd icquido chuituidpondash. —; Atotsi quiash mibi chuiquid Esus caid icsaquidobédi
pec tabadpec? Icsambo iquec —capondash Esus chieshénquidon.

12 Adsho tantiash Esus nadpondash. —;Bédambo icquidta dauéchoquidén daué
menepadic? Padenquio. Ma daicsaidi dauéchoquidén menepaid yoc. Adembidi icsaidobi
abi icsaid ucquin bédambo icmenuec nebi. 13 Nuquin Papan naden dada uamiampid
pausudshun bédamboen naic nid. “Embi chiacpadomboen abentse-abentsen mimbi
naic. Adoquimbi émbi chiaid utsi niaquec mimbi icsaido caido mimbi bédamboen
istiapimbo iquec. Adsho isun: ‘Mibi bédambo iquec,” catiapimbo iquebi” quequin Nuquin
Papan dada uamiampid pausudta. Ebibi matses bédamboen ismequid nebi. Muaquido:
“Bédambo icquid nebi,” quesho bédambo icmetiapimbo iquebi. Icsaquidobi: “Nuquin
Papan chiaid niac-niaquec icsapobi,” quesho: “Icsainquio yec énédta,” canuec nebi —
quepondash Esus abi chieshénquido chiec.

Esusén buna mémunquido chiaid
(Mad 2.18-22; Duc 5.33-39)

14 Adnubien Uan acten mentoanquidbéd icquidon choshon Esus chuituidpondash. —
Nuquin tsusedpabon nacpadomboen Nuquin Papauidi tantianuen buna mémunquidquio
nebi. Padiseyobo adembidi naquidquio nec. ; Atotsieshun mibéd icquidon aden nainquio
icpec? ;Natiapimboda iquec? —caquien 15 Esus nadpondash. —;Icbon: “Pec cho,” cacta
aid tantiec sedenquecuededquin buna mémumpadic? Padenquio. Adquidbédtan pec
cuishonquec tabadquid. Icbo nibédanan sedenquecuededquin buna mémunquid. Ebi
nibédanan ébéd icquidon ébiuidi tantianuen buna mémunendac —quepondash Esus.

16 Adshumbic Esusén naden chuipondash. —Dashcute chuca cuéshun dashcute shéni
nedesquiaidbédta tuscaisa. Aden tuscashun panac shéni badedquio nedesquequid. 17 —
J“Machi sandono,” queshun tsitsan shénimbida sandopadic? Padenquio. “Machi se-
budnushe,” queshun tsitsan shénin sandoenquio icquid. Tsitsan chuca daédcashumbien
machi sandoquid —quepondash Esus. —Adembidi tsusedpabon: “Naden nata,” quequin
chiaid chienquio icquin ambi bédamboen iste chuiquin Nuquin Papan chiaid utsi chiec
nebi —quequin tantiec adpondash Esus Uan acten mentoanquidbéd icquido chiec.

Champi uincuemiaidbédta chido bédamiaid
(Mad 5.21-43; Duc 8.40-56)

18 Aden chuishobien Nuquin Papan chiaid chuibante shubun tabadsho isquid dapan
chuituidpondash. —Con champi unéstiadtsécquio iccoshe. Mishec cho. Mimbi mishac
bédantsiashe —capondash. —Mibi con Icbo canu —quequin danéshén sebudquin
ismepondash. 1° Adoaquien Esus aidbédi nidpondash.

20-21 Nidnubien chido intac budted-budtedec seta 12tedi matamec bédanenquio yec
nacchoadbudquidén Esusén cachoctséqui choquin: —Bédamianquidén dashcute mishec
bédampatsiash icmanendac —queshun ismenquio icquin dashcute cuémano mishtsac
caondash. 2% Adoaquien bidiadquin isun Esusén chuipondash. —Dacuédenda. Mibi:
“Aidén nac bédantsiabi,” quiacpadec mibi bédanendac —Esus quenubi bédampondash.

23 Aid bédamebidanec nidequi chuibante shubun tabadsho isquidén shubun pudued-
shun isquien matses dadpen tabadec. Champi unésacsho isash sedenquecuededec
tabadec. Néidic matses unésan con matsesén nacpadomboen shoncate shoncaquido.
Néidic comapenec sedenquecuededquido dadpen. Aidtedi icpondash. 24 Adshobien

Esusén abitedi chuiquin: —Baded umanuc niecun. Champi unésabi iqueque —
capondash. Adoac: —“Champi unésabi iquec,” quepequien iquec —queshun Esus
maménshumbededpondash. 25 Niecunan Esusén champi uiacno quénén puduedtanquin
médinac champi uincuenash bédambo yec capupondash. 26 Adsho isun champi unésaid
uincuemiaid chuibenepac caondash shubu utsin-utsinquien. Anocquido Capednaun
caid yacno pauequidotedishun tantianuc chuibeniac caondash.

Béshuaid daéd Esusén bédamiaid
(Duc 18.35-43)
27 Auéshquio puduanec nidshobien béshuaid daédshun chinunshun comapenec
cuédquin Esus chuituidpondash. —Dabidén tsyuecquid Nuquin Papan chomiaid icquin
bédamboen isquin ébi bédame —quebud-quebudpondash. 28 Shubu utsin puduedash

abédi tabadshobien Esusén: —“Ebi bédametsiash,” ;caindabi ique? —caquien: —Ai,
adebi —quepondash.

29 Adshobien aid daédi bémishquin: —Mimbi tantiacpadec bédanta —cac
30 bédampondash. Adsho isun Esusén: —“Bédamioshi,” quequin utsibo chienda —

capondash. 31 Adoboqui anocquidotedi chuiben-chuibempac caondash.

Esusén onquesa bédamiaid
32 Béshuaid bédamiaid puduenubien podobitsi icsa dapuduedaid onquesa dada Esus
ismenuen bépondash. 33 Béacsho isun Esusén podobitsi icsa dapuduemiac bédanash
onquiampondash. Aden bédamesho isash: —Nuquin nidaid Isadaid caidénshun adoen
ictenec —quecuededpondash isquido.
34 Adnubien Esus chieshénquido Padiseyobo: —Podobitsi icsan icbon namiaid icquin
podobitsi icsa cuemequidien nechitec —quecuededpondash Esus caic.

Esusén matses tantiaquiaid

35 Aden onquesa bédamianec nidash capucuen-capucuenquin shubu dadpen icquid
yacno Nuquin Papan chiaid chuibante shubun puduedshun Nuquin Papan matses
icsaido bédamboen iste chuipondash. Adshumbic anocquido daicsaidotedi bédame-
bampondash. Adenuidi shubu dadpen yacno-yacnomboen chuibanquimbi matses
bédamebampondash. 3¢ Abi tantienquio icquido dadpen cho-chosho isash unésquio
icnuc shubiantiadquio icpondash Esus. —Abi isquid nibédnuc bacuébo icsamboec
tabadacbimboec icsambo iquec. Nuquin Papa bédamboen ismete chiabi yac tantienquio
yec natia chieshéménec bédamboec tabadtiapimbo iquec —quiash shubiantiadquio
icpondash Esus.

37 Adshumbic abéd icquido chuipondash. —Pete dadpen nitsinaid caniacsho bedta-
nenquio icnuc sinash chodquebudnequid. Adecbidi Nuquin Papan chiaid chuibanquid
nibédnuc matses icsamboec tabadec. Aden chuibanquid nuquipadquid daédpactsécquio
iqueque. 38 Nuquin Papa chianeta. “Matses dadpenshunquio mimbi bédamboen iste
tantiabi iqueque. Mimbi chiaid chuibanquid dadpen icmeta, Papa,” quequin Nuquin
Papa chianeta —quequin chuipondash Esusén abéd icquido chuiquin.

10

Esusbéd icquido 12tedi chiaid
(Mad 3.13-19; Duc 6.12-16)

1 Adshumbic Esusén abéd icquido 12tedi chuipondash. —Embi naid chuibeneta.
Embi namiaid icquin émbi nabocpadomboen podobitsi icsa matses dapuduedaid mimbi
cuemendac. Adembidi daicsaido abitedi mimbi bédamendac —quequin chuipondashi
néidtedi. 2 Néidic Petedo caidbidi Simon cuémédquid. Néidic abédta tishaid Andedes
cuémédquid. Néidic Sebedeyon mado abi daédi. Abentséc Acobo icnuc utsi Uan
icpondash. 3Néidic Uedipe. Néidic Badtodome cuémédquid. Néidic Tomas. Néidic ébibi
Mateyo con matses piucquid bedshundenedi. Néidic Acobo cuémédquid utsi Adpeon
mado. Néidic Debeyo caidbidi Tadeyo cuémédquid. * Néidic Simon cuémédquid utsi

con matses yuaquido cuemete bunquid. Néidic Iscadiote caidbidi Udas cuémédquid abi
chieshénquido Esus bedmequid. Aidtedi abéd icquido icsho chuipondashi.

Abéd icquido: Chuibeneta, caid
(Mad 6.7-13; Duc 9.1-6)

5 Adshumbic: —Embi chiacpadomboen chuibenenuec nidshun isadaidpembo chienda.
Aido yacno nidenda. Nidaid cuéshé Samadia caid yacnocquidon shubu datambidanta.
6 Nuquin matses isadaidbouidi chuibeneta. Bénudshun podqued tantienquio yacbim-
boen nuquin matsesén Nuquin Papambo tantienquio iqueque. 7 “Mibi icsaid énash
bédamboec tabadta. Nébi abéd tabadtequido icmequin Nuquin Papan matses bé-
damboen tabadmendac,” quequin chuibeneta. 8 Adembidi daicsaido bédamequinc
unésaido uincuemequinc dada ushumbo yec daicsaido bédamequinc podobitsi icsa
dapuduedaido cuemeshunquinc cabeneta. Adoshon: “Piucquid beccho,” cainda. Embi
nabocpadomboembidi mibi namembique. “Piucquid beccho,” quequin nainquio iccom-
bique. Adembidi nashumbanta. 9 Aden chuibenec nidquin min piucquid buanenda.
10 Adembidi pete sandoaid buanenda. Dashcute utsibédta tapucudte utsi sandoshon
buanenda. Mibi tidinquete cueste abentséqui buanta. Adec médadauidquio chosho isun
mimbi bédamiaidon: “Mibi bédambo iquec. Ebi yacno ushec cho,” mibi cac bédambo
ictsiash. Adembidi: “Mitsana nibédsho isun mibi menenu,” mibi cac bédambo ictsiash.

11 Aden chuibenec shubu dadpen icquid yacno nidshun bédambo icquid istuidta.
Istuidshun: “Min shubu yacno ushec nidnu,” mimbi cac: “Ai,” quesho tantiash aidén
shubun ushta. Auéshquio nidabi yec aidén shubunuidi ushta. 12 Aidén shubun
puduedshun: “Mibi isnuec chopobi,” cata. Adoshombic: “Néid shubun icquido Nuquin
Papan bédambo icmepashun,” quequin aido bédamboen ista. 13 Adoac anocquidon mibi
bédamboen iso: “Nuquin Papan bédambo icmepashun,” mimbi canubi Nuquin Papan
aido bédambo icmendac. Anocquidon mibi chieshénsho Nuquin Papan aido bédamboen
istiapimbo iquec. 14 Shubu dadpen icquid utsi yacno mibi nidacsho anocquidon cuemiac
naden ismeta. Auéshquio puduanec nidnun: “Nuquin Papa tantiesabo yec Nuquin Papan
cuidtequidombo mibi nec. Icsaidombo mibi nec,” quequin ismec nidaid putu tasequeta.
15 Mimbi adosho isun matses cuidte ushémbi Nuquin Papan aido comapenen cuidendac.
Endenquimbo shubu dadpen yacnocquidotedi cuidquin Nuquin Papan uesquin unés
uapampic. Aid shubu dadpen icquid abentséc Sodoma canubi shubu dadpen icquid utsi
Comoda capampic. Aid daéd yacnocquido bédiactséc cuidshun mimbi chiaid tantienquio
icquido comapenen cuidendac —quepondash Esus abéd icquido chiec.

Esus tantiaquido chieshénte chiaid

16 Adashic padpiden chuioaic: —Embi naid chuibenequido icsho utsin-utsinquien
mibi chieshénendac. Bédi néish yua acte bunacbimboec chieshéménquido mibi cueste
bunendac. Aidobéd chieshénanenda. “;Mitsipadomboen chiac Nuquin Papan chiaid
tantiabempatsiash?” queshun bédamboen tantiaquin bédamboen chuita. 17 Mibi
chieshénquin cuesunetiadquio iquendac. Mibi bedshun: “Cuesmenu,” queshun abi
chuiquido mibi cuidmenuen Nuquin Papan chiaid chuibante shubuno mibi buanendac.
Ashunquio mibi cueshcaten cueshcaindac. 18 Utsibombic adembidi cuesmenuen chuiq-
uid dapa cobenadod yacno mibi buanendac. Adembidi chuiquid dapa utsi yacnotsen
mibi buanendac. “Ma ébi chuiquidon chuiquid dapabédta isadaidpembo émbi naid
chuibanu,” ébi quenuc mibi aden buanendac. 1° Adoac dacuédenda. “Chuiquid
dapa yacnoshon jatotsimbi chuipatsiaba? ;Adambi bédamboen chuipatsiaba?” quec
dacuédenda. Chuiquid dapa mimbi béisnubi Nuquin Papan ambi tantiacpadomboen
mibi oncamendac. 20 Aden aton Mayanén ambi tantiacpadomboen mibi oncamendac
—quepondash Esus.

21 Adashic padpidec onquec: —Ebi chieshénquidon ébi tantiaquidotsen comapenen
chieshénendac. “Esus tantiaquid nec,” queshun aton buchimbi aton utsi cuesune-
mendac. Amémbi ambi tishmiaid cuesunemendac. Aton bacuébombi chieshtoshon

anibédta amé cuesunemendac. 22 “Esus tantiaquid nec,” queshun matses dadpenshun
aden chieshénaqui chieshtoenquio icquin ébi tantiasho Nuquin Papan abi yacno mibi
puduedmendac. 23 Shubu dadpen yacno nidacsho chieshénac shubu dadpen icquid utsi
yacno cuenta. Anoshontsen émbi naid chuisho chieshénoac shubu dadpen icquid utsi
yacnotsen cuenoata. Adecuidi cuendeneta. Néid nidaid Isadaid caidén shubu dadpen
icquid abitedi yacno nidabi icnubi choaindabi. Nuquin matses isadaidbo abitedi chiabi
icnubi Nuquin Papa yacnuésh choaindabi.

24 Mibi tantiamequid nebi. Embi tantiamiaido icsho &bi icbocpadomboembidi mibi
chieshénendac. Abi chuiquid dapa chieshénacpadembidi ambi namiaidotsen chieshén-
quid. Icbo chieshénquimbi yuabotsen chieshénquid. 25 Adembidi émbi chiacpadomboen
natiadquio icsho mibitsen chieshénendac. Nuquin Papa yacno puduedmianquid icsho:
“Ma podobitsi icsan icbo Betsibu caid neyoc,” ;cainquiodabi ictiosh? Adembidi mibi
Nuquin Papa yacno puduedtequido icsho mibitsen chieshénendac —quequin chuipon-
dash Esusén abéd icquido chuiquin.

Dacuédengquio icquin chui, quequin chiaid
(Duc 12.2-7)

26 Adshumbic padpiden chuiquin: —Mibi chieshénquido dacuédénenda. Aidon
ompodshon icsamboen naid Nuquin Papan utsibo ismendac. Adembidi aidon shosh-
quetsécquin chiaid Nuquin Papan utsibo tantiamendac. Adembidi mimbi bédamboen
naidtedi Nuquin Papan utsibo tantiamendac. 27 Nébi émbi mibitedictséqui chuiboed
dacuédenquio icquin utsibo chuibeneta. 28 Chuibenesho min dadauidtséqui cuesunete-
quid dacuédénenda. Min tantiate unéstiapimbo icquid icsho nibédametiapimbo iquec.
Min dada unésan min tantiate abi icsho cuidnuequin chian anédénquequid nésecanquid
tantiata. Adquid Nuquin Papa icsho dacuédénta.

29 Utsibon chieshénaqui dacuédenda. Nuquin Papan mibi tantieque. ;Padichucu
cuesaid isashta unésquio icti? Padenquio. Padnuen ambi tantiacpadomboembi
padichucu dadpen icquid abentséc cuesac paédsho Nuquin Papan tantiec. 3° Adembidi
min manédaid Nuquin Papan tambanaidquio nec. Aden min manédaid abentséc
paédsho aidén tantiec. 31 Aden min manédaid tambanquid icquin padichucu bédiactséc
tantiatsécquin mibien comapenen tantieque. Mibi chieshénquido dacuédénenda —
quequin chuipondashi Esusén.

Esus con Icbo nec, quequido chiaid
(Duc 12.8-9)

32 Adshumbic padpiden chuiquin: —Utsibo chuiquin: “Con Icbo Esus nec. Nuquin Papa
yacno ébi puduedmequid nec,” quequin chianequid Nuquin Papa yacno chosho isun:
“Néid ébi tantiaquid neque. Puduedmeta, Papa,” quequin Nuquin Papambo chiendambi.
33 Padnuen utsibo chieshec: “Con icbo Esus catiapimbo iquebi. Tantiatiapimbo iquebi,”
quequid bédamboen istiapimbo iquebi. “Nuquin Papa yacno puduednu,” quesho: “Padi.
Ebi tantiaquidpenquio neque. Puduedmenda,” quequin Nuquin Papa chiendambi —
quequin Esusén chuipondashi.

Esus tantiaquidobédi cuéshédte chiaid
(Duc 12.51-53; 14.26-27)

34 Adshumbic padpiden chuiquin: —Embi chuiboed tantiashun: “Nuquin Papa
yacnuésh choquid icquin abitedimbo bédamboen tabadmetsiash,” ;caquindabi ique?
Padenquio ictsiambi. Ebi tantiaquidobéd ébi tantiesabo cuéshédenquio icte danenda.
Ebi tantiaquidobédi ébi tantiesabo cuéshédendac. 3> Amébéd aton mado cuéshédendac.
Adecbidi anibéd aton champi cuéshédendac. Adecbidi aton chayabéd aton babanén
cuéshédendac. 3¢ Aden aton shubun icquidombi ébi tantiaquid chieshénendac.

37 Padnubic aton matsesuidi tantiaquidén ébi bédiactséc tantiatséctsiash. Aton
tita tantiaquinc aton papa tantiaquinc cain aidén chiacpadomboenuidtséqui naquidén
ébi bédiactséc tantiatsécquin émbi chiacpadomboen natiapimbo ictsiash. Adembidi

aton mado tantiaquinc aton champi tantiaquinc cain aid bédambo icmeteuidtséqui
bunquin ébi bédiactséc tantiatsécquin émbi chiacpadomboen natiapimbo ictsiash.
Adquido bédamboen istiapimbo iquebi. Ebi tantiesabo nec. 38 Utsibon chieshénac
€bi tantiatsécboedi badedi chieshtoshon émbi chiacpadomboen natiapimbo yantsiash.
Adquidotsen ébi tantiaquidpenquio iquendac. 3° Matses ambi naiduidi naquid Nuquin
Papa yacno puduedtiapimbo iquendac. Padnuen ébi tantiaquin émbi chiacpadomboen
naquid Nuquin Papa yacno puduedendac. Adquid chieshénaqui chieshtoenquio ictsiash
—quequin Esusén chuipondashi.

Nugquin Papan bédambo icmete chiaid
(Mad 9.41)

40 Adshumbic Esusén ébi chedo padpiden chuipondash. —Mibi chieshénquido icnubi
mibi bédamboen isquid iquendac. Embi naid mimbi chuisho tantiash: “Ai, abimbo caic,”
queshun ébi tantiabenquin ébi chomequidtsen tantiabenendac. 4! “Naden naindambi,”
quequin ambi chiaid chuibenequid Nuquin Papan bédamboen isaido nec. Adquid shubu
utsi yacno nidacsho isash: “Nuquin Papan chiaid chuibenequid choeque. Bédamboen
chuisho tantianu,” quequid icsho Nuquin Papan bédamboen isendac. Adembidi abi
tantiec ambi chiacpadec bédamboec tabadquid Nuquin Papan bédamboen isaidobidi
nec. Adquid shubu utsi yacno nidacsho isun: “Nuquin Papan chiacpadec tabadquid nec,”
queshun bédamboen isquidotsen Nuquin Papan bédamboen isendac. 42 Adembidi ébi
tantiaquid yec acte bundoacsho acte menequid Nuquin Papan cuidnanquin bédambo
icmendac. Adembidi utsibon Esus tantiaquido bédamboen nashunsho Nuquin Papan
bédambo icmendac —quequin Esusén chuipondashi. Adshun: —Chuibenetan —cac
nidshumbimbi chuibenepondac.

11

Uan acten mentoanquidén chuimiaid
(Duc 7.18-23)

1 Esusén: —Chuibenetan —cac abéd icquido nidanenubi auéshquiobi puduanec
nidquin shubu dadpen icquid shubu dadpen icquidquien Esusén Nuquin Papan chiaid
chuibeniac caondash. Aid nidaid cuéshé Cadidia caidén capucuenequin adoac caondash.
Adnubini yuec-yuecpambo ictanec Esusbéd icoaic cho-chopondac.

2 Adnubien Uanén Esus acten mentondaidémbi quénén nauedaid icquin Esusén naid
tantiapac caondash. Adshumbic abéd icquido chuiquin: —;Nuquin Papan chomiaid
nuqui cainaidta nepec? Esus chuitan —cac choshon Uambéd icquidon Esus chuituid-
pondash. 3—Uanén: “Chuitan,” cac chobi. ;Embi cainaid Nuquin Papan chomiaidquioda
mibi nepe? Mibi adquidpenquio icnuc ;jada utsi chopatsiash? —caquien 4 Esusén: —Embi
nadatiambo icquin nabamboedbédta émbi chuiboed Uan chiec nid. 5 “Béshuacboedén
isbenosh. Canite icsaidi capucuenosh. Daushumbo icquid nami mishadenquio icquid bé-

danosh. Pashuacboedén tantiabenosh. Adoshombic unésaidi uincuemiosh. Adoshombic
Nuquin Papa tantienquio icquido Nuquin Papan bédamboen iste chuiposh,” quequin

Uan chiec nid. Aden chiac Uanén: “Nuquin tsusedpan chiampicpadquid Nuquin Papan
chomiaidquio nec,” quequin ébi tantiendac. ¢ Adshumbic nadentsen chuita. “ ‘Muambo
nec, ébi cainquio icquin: Ambi chiacpadquid Nuquin Papan chomiaidien nec, quequin
ébi tantiaquid Nuquin Papan bédambo icmendac,” quiosh,” quequin chiec nid —cac
nidanepondash Uambéd icquido.

Uan acten mentoanquid chiaid
(Duc 7.24-35)

7 Aido nidanebon Esusén Uan acten mentoanquid chuiquin abi datsidadquido naden
chuipondash. —Matses nibédacno ;atotsi quenuec nidonda? ;Cunquequidén ishcunaid
isnuecta nidtionda? Padenquio. 8 ;Dashcute bédaidquio dasiuidaid isnuecta nid-
tionda? Padenquio. Icsactsécquid Uan dasiuidpondash. Dashcute bédamboshé icquid

dasiuidquido ancanquidén shubu dapan tabadquido nec. ° Ad icnuc ;atotsi quenuec
nidonda? “Naden naindambi,” quequin Nuquin Papan chiaid chuibenequid chuisho
tantianuec ma mibi nidondac. Adec Nuquin Papan oncamiaidquio Uan nec. 10 Uanén
abia choshon chuite chuiquin Nuquin Papan naden dada uamepampic.
“Mibi chote chuiquidba chomembi, Mado.
Aid: ‘Bédambo icquid choeque. Icsainquio yec énédta,” quequin mibi chote chiendac,
Mado,”
quequin Nuquin Papan ambi chiaid dada uamepampic. ! “Nuquin Papan chomiaidquio
choec,” quequin chuiquid Uanpadquid utsi nibédec. Adquid yequi: “Abi choec,” quequin
ambi chuiboedén émbi nabansho isabi yequi bédapabi Uan ictsec. Padnuen émbi Nuquin
Papan chiacpadomboen nabansho isash ébi tantiaquido bédamboshé iquendac. 12Uanén
chuisho Nuquin Papa tantiabenacpadomboen émbitsen Nuquin Papan bédamboen
iste chuisho tantiashun adembidi abi icsaid énshun icsaboedon dadpenshun Nuquin
Papa tantiendac. 13 Nébi Uanén: “Nuquin Papan abi yacnoshon bédambo icquid
chomendac,” quequin chuipondash. ;Ambiada adopondash? Padenquio. Endenquim-
boshé tauamboen nuquin tsusedpa Moisesén chuibempampic. Adshumbic utsintsen.
Adshumbic utsintsen. Aden Nuquin Papan ambi bédambo icquid chomete chuiquin
dada uamianepampic. 14 Adembidi Uan chote chuiquin dada uamepampic. “Nuquin
Papan ambi tantiacpadomboen oncamiaidquio Edias cuémédquid choendac,” quequin
Ediasbimboecquid Uan chote chuipampic. Bédamboen tantiaquin: “Nuquin tsusedpa
Ediasbimboecquid Uan nec,” mimbi catsiac. 15> Bédamboen tantiaquidén adembidi
tantiatsiash —quepondash Esus abi datsidadquido chiec.

16 Aden chuisho tantiash chieshtoshobien Esusén chuipondash naden. —Nuquin
Papan chiaid tantienquio icquido yec némbo icquido ;midapadquidoen nec? Bacuébo
néishnanacbictsécquiec mibi iquec. Bacuébo: “Embi chiacpadomboen nanuna,”
queuidash ambi chiacpadomboen aton utsibon nainquio icsho isash néishash chush-
cananquid. 17* ‘Cuédénuna,” queuidbosh ébi cuédénubi ma mibi cuédénenquio icboc.
‘Sedenquenuna,” queuidbosh ébi sedenquenubi ma mibi sedenquenquio icboc,” quetsash
bacuébo néishnanacbictsécquiec ma mibi iqueyoc. Adec néishéménquido yec icsambo
ma mibi iqueyoc. 18 Uan pete utsi-utsien pesa iccosh. Adecbidi acte paémbo icquid
aquesambo niosh. Adquid icsho isash néishash: “Embi nacpadomboen naisa nec.
Podobitsi icsa dapuduedashien nechitec,” mibi quepondac. 19 Ebien nuquin matsesén
piacbimboen pequid nec. Adembidi actequid acquid nebi. Adsho isash néishun ébitsen
icsamboen chuishunquin: “Peteuidi tantiaquin nua pequid nec. Tantiadenuen acte
paémbo icquid acquid nec. Adecbidi nuquin matses piucquid bedshunquidobéd onquec
icsambo icquid caidobéd onquec quequid ma aidobédi icsambo icquid nepayoc,” mimbi
ébi capec. Padnuen bédamboen tantiaquidén Nuquin Papan chiacpadomboen nasho
isun Uambédta ébi: “Bédambo iquec,” caindac —quepondash Esus abi chieshénquido
chiec.

Shubu dadpen icquidén tabadquido cuidte chiaid
(Duc 10.13-15)

20 Adshumbic Esusén padpiden chuipondash. —Nébi shubu dadpen icquid shubu dad-
pen icquidquien comapenen tantiaquid icquin dadpen nabanquin ismebeniombi. Aden
ismiac: “Icsaboedi bédamboec tabadtiadquio iquebi,” quetiadquidi chieshec adenquio
iquec —queshun Esusén naden chushcapondash. 21 —Shubu dadpen icquid Codasin caid
yacnocquidobédi shubu dadpen icquid utsi Betsaida caid yacnocquido Nuquin Papan
cuidtequido nec. Embi aido ismebocpadomboen ismiac isadaidpembo cuidadenquio
ictsempampic. Aden ismiaqui: “Ai, icsapobi,” quiash shubibudequi icsainquio yec
énédtsempampic. Shubu dadpen icquid Tido caid yacnocquidobédi shubu dadpen icquid
utsi Sidon caid yacnocquido adtsempampic. 22 Nuquin Papan matses abitedi cuidte
ushén: “Nadatiambo icquin nabanquin ismiacmaido nec,” queshun Tido caid yacnoc-
quido Sidon caid yacnocquidobédta bédiactséc cuidendac. Adoshombic: “Comapenen

tantiaquin ismiaqui tantienquio icquido nec,” queshun Codasin caid yacnocquidobédta
Betsaida caid yacnocquido comapenec sidquenuc cuidendac. 23 Adembidi némbo icquido
Capednaun caid yacnocquido mibitsen Nuquin Papan cuidendac. “Nuquin Papa yacno
tabadtequido nuquitedi nec,” ;quecta ique? Adquidpenquio yec Nuquin Papa chieshén-
quido cuidacno nidmetequido ma mibi nepayoc. Endenquimboshé yampido shubu
dadpen icquid Sodoma caid yacnocquido cuidquin Nuquin Papan nibédamepampic.
Embi mibi ismebocpadomboen ismiac aidon abi icsaid éntsempampic. Abi icsaid
énsho Nuquin Papan cuidenquio ictsempampic. Cuidenquio yac nébi aton matses
abi ictsiash. 24 Nuquin Papan matses abitedi cuidte ushén: “Comapenen tantiaquin
ismiacmaido nec,” queshun Sodoma caid yacnocquido bédiactséc cuidendac. Nuquin
Papan chomiaid icquin émbi ismeboedo Capednaun caid yacnocquidoen comapenec
sidquenuc cuidendac —quequin abi tantiesabo Esusén chushcapondash.

Esusén dayacquiobimboecnuc icmete chiaid
(Duc 10.21-22)

25 Adshumbic Esusén Nuquin Papa chuipondash. —Mibi bédamboshé iquec, Papa.
Mibi yacnocquidotedishun Icbombo yec nidaidén tabadquidotedishun Icbobidi mibi nec.
Mimbi tantiamiabi: “Dadpen tantiaquid nebi,” quequidombi ébi tantiabi iquec. Mimbi
tantiamiac néidon ébi tantiec. Aden mimbi bédamboen naic. 26 Mimbi tantiacpadom-
boen mimbi bédamboen naic. Mibi bédamboshé iquec, Papa —quequin Esusén Nuquin
Papa chuipondash.

27 Adshumbic abi datsidadquido chuipondash. —Nuquin Papan ambi tantiaidtedi
ébi chuimec. Embi naboedbédta émbi nate abitedi con Pan ambentséqui tantiec
utsibon tantienquio icnuc. Adembidi Nuquin Papan natebédta ambi naboed abitedi
émbentséqui tantiembi. Aden Nuquin Papa tantiaquin: “Néidtedi matses bédamboen
tantiamembi,” queshun: “Nuquin Papa nadquio iquec,” quequin tantiamembi. 28 Ebi
tantiata. Dayacquio yacbimboecnuc mibi bédambo icmembique. “;Mitsipadequibi
Nuquin Papa yacno puduedpe?” quec ;juimambo yacbimboecta mibi icpe? Adquidén
ébi tantiasho Nuquin Papa yacno puduedtequid mibi icmembique. Ebi tantiata. 2° Con
Icbo ébi cata. Con yuambo icquin émbi chiacpadomboen nasho mibi bédamboen isquin
dayacquio yacbimboecnuc mibi bédambo icmembique. Ancanesambo yec bédambo
icquidini neque. Con Icbo ébi cata. Adsho mibi bédambo icmembique. 39Mibi ancainquio
icquin dayacquio yacbimboecnuc bédamboen mibi tabadmembique. Con Icbo ébi cata
—quequin chuipondash Esusén.

12

Esusbéd icquidon petsécsho istuidshun chushcaid
(Mad 2.23-28; Duc 6.1-5)

1 Adshumbic chonoadtemaid ushén Esusbéd capucuenequin tied matanquin bundot-
sécshun tiedén caniquid éshchicshun petempi petséccondambi. 2 Pesho istuidshumbini
con tsusedpabon chiampid namequido padiseyobon: —Is. Mibéd icquido chonoad-
temaid ushémbi chonoadeque —capondash Esus chuiquin.

3 Adoaquien Esus: —Ma icsapenquio icpayoc. ;Nuquin tsusedpa Dabidén bundoshon
ambi petemaidquio pepampid chuiquin dada uapampid isamboda ictio? 4 Aidén Nuquin
Papa tabadte shubu uashunaid abi puduedtemaidén puduedshun ambi petemaid pan
sanaid istuidpampic. Aid panémpi néish yua abided unés uaquidon petequid nepampic.
Aid panémpi bedshun abéd icquidobédtan Dabidén pepampic. Aden nuqui bédambo
icquid caidén ambi natemaidi napampic. 5> Adembidi chonoadtemaid ushén natemaid
chiaid niacquimbi néish yua abided unés uaquidon aid ushémbi Nuquin Papa tabadte
shubu uashunaidén puduedshun nacnendenepec. Nuquin Papan chiacpadomboen
naiqui icsainquio icpec. ¢ Nuquin Papa tabadte shubu uashunaid tantiaquin adopec. Aid

shubu bédapabi icnuc bédamboshé icquid nebi. 7 Nuquin Papan naden chiaid mimbi

bédamboen tantienquio iquec.

“Embi chiacpadomboen abentse-abentsen mimbi naic.

Adoquimbi €mbi chiaid utsi niaquec mimbi icsaido caido mimbi bédamboen istiapimbo
iquec.

Adsho isun: ‘Mibi bédambo iquec,” catiapimbo iquebi.”

quequin Nuquin Papan chiaid bédamboen tantiashun ébéd icquidon bédamboen nasho

mimbi chushcainquio ictsenoc. 8 Tantia. Nuquin Papan chomiaid icquin chonoadtemaid

ushé émbibi chiampid icnuc émbi tantiacpadomboen aid ushémbi ébi tantiaquido

namembique —quepondash Esus émbi petsécsho istuidquido chiec.

Méicsatsaid bedamiaid
(Mad 3.1-6; Duc 6.6-11)

9 Adanec nidec Nuquin Papan chiaid chuibante shubun puduedshun 10isaquien méic-
satsaid icpondash. Adnubien padiseyobon: —Chonoadtemaid ushémbi bédamequid
Nuquin Papan chiaid niacquidien nechitec. Nuquin Papan chiaid Esus niacmenuna.
Aden niacmeshun: “Icsambo mibi iquec,” canuna —queshun Esus chuituidpondash. —
¢Nadquid chonoadtemaid ushémbi matses bédamequinda Nuquin Papan chiaid niacpec?
—caquien 11 Esusén: —;Ada min néish yua obeca caid icpec? Adquid chonoadtemaid
ushén shécué uquéduc ampaédacsho istuidshun ;chiquenquioda mimbi icpatsia? Ai,
mimbi chictsiac. Chonoadtemaid ushémbi mimbi chonoadquin chicpatsiac. 12 Aden
min obeca bédiactséc tantiec mibi bédapabi icnuc matses tantiaquioquin nashunquid
bédamboshé ictsiash. Nadquid chonoadtemaid ushémbi matses aden bédamboen
nashunquidén Nuquin Papan chiaid niaquenquio ictsiash —quequin Esusén abi ic-
samenu caquido chuipondash.

13 Adotanquimbien Esusén méicsatsaid chuiquin: —Mécueta —cac mécuec bédampon-
dash aton médante abiuc daédi bédambo yec. 14 Adsho isashien abi chieshénquido
padiseyobo néishquiopac caondash. Adec néishanec nidash aton matses utsibobéd: —
Cuesunequimbien Esus ictiad —quecuededpac caondash.

Esusén nate éndenquimboshé chiampid
15 Adnubien Esus: —FEbi cuesunetiadquio iquec —quianec auéshquiobi puduanec

nidpondash. Nidsho isumbien matses dadpenshun tsibanampondash. Adshumbic aidon

béaid daicsaidotedi bédamebampondash. 16 Adshumbic ambi bédamiaido chuiquin:

—“Bédamioshi,” quenda —quequin chuipondash Esusén: —Ebi abi chuiquid dapa

icmenushe —quiash adpondash Esus. 17 Aden Esusén nate chuiquin Nuquin Papan

isadaidbo tsusedpa Isayas dada uamepampic naden chuiquin.

18 “Embi chomiaid émbi chiacpadomboen naquidquio nec.

Aid tantiaquiec bédambo iquebi.

Con Mayan bédambo icquid abédi tabadmembi.

Adoac émbi bédamboen iste isadaidbobédta matses utsibo abitedi bédamboen chiendac.

19 Chushcanante bunenquio yec ancanenquio iquendac.

Chuiquid dapa ictiapimbo iquendac.

20 [csambo icquido yec shubiquido yec natiaic tabadquido yec daicsaido yec quequidon
abi bédiactséc tantiabentsécsho bédamboen isquin bédamboen tantiamendac.

Nuquin Papan chiacpadec cuidte ushé choabi icnuc adoendac.

21 ‘Nuquin Papan tantiacpadomboen matses bédamboen namendac,” queshun nidaid
utsi-utsiec yacnocquidon matses dadpenshun aidi tantiendac,”

quequin Esusén bédamboen nate chuipampic Isayasén.

Podobitsi icsan namiaidi Esus nec, quiaid
(Mad 3.20-30; Duc 11.14-23; 12.10)

22 Adnubien Esus ismenuen daicsaid bépondash. Dapuduedshun podobitsi icsan béshu
uain eme uaidi onquesa nepondash. Isenquio yec onquenquio icshobien Esusén bédame-
pondash. Adoac isbenequi onquiampondash. 23 Adsho isashien Esus datsidadquido:
—Is. Comapenen tantiaquin nabanquidquio néid neque. ;Nuquin tsusedpa Dabidén
tsyuecquidta nepec? Adquid yec nuqui cainaidquio Nuquin Papan chomiaidien nechitec
—quecuededpondash.

24 Adsho tantiash Esus chieshénquido padiseyobo: —;Aidta nedic? Ma aidpenquio
neyoc. Betsibu caidén podobitsi icsan icbon namiaid icquimbien Esusén podobitsi icsa
cuemechitec —quequin otacquio tantiapanédash.

25 Adshobien Esusén aidon otacquio tantiaid ambembi tantiashun naden chuipondash.
—;Adquidénda aton yuabi cuemepatsiash? Padenquio. Chuiquid dapan aton yuabo
néishtanquin chushcac cuésh-cuéshédec aton yuabo uesadec nietsiash. Aido nibéd-
nuc chuiquid dapa ictiapimbo ictsiash. Adecbidi shubu dadpen icquidén tabadquido
chushcananash cuésh-cuéshédec niquian shubu dadpen icboedi daédpactséc yanec.
26 “Betsibu caidbidi Satanas caidémbi namiaquien podobitsi icsa cuemechitec,” mimbi
€bi capoc. ;Ambi naid nashobida Satanasén aton yuabo podobitsi icsabo cuemepatsiash?
Padenquio ictsiash. Satanasén cuemiac aidbédi aton yuabo cuésh-cuéshédtsiash. Adnuc
Satanas aton icbopenquio yantsiash. 27 Mibéd icquidon podobitsi icsa dapuduedaid
cuemiac caosh. ;jCuemesho isun mimbi ébi chiacpadomboen: “Betsibu caidén nami-
aquien nachitec,” cainda ictio? Ma mimbi padenquio icpaboc. Mimbi adoac: “Mimbi
icsamboen chiec,” quetsenosh podobitsi icsa dapuduedaid cuemequido mibéd icquido.
28 Nuquin Papan Mayanén namiaquimbi podobitsi icsa cuemioc. Embi adosho isash:
“Nébi matsesbéd icquin Nuquin Papan namiaidén naosh,” quetiadquidi mibi nec —
quepondash Esus.

29 Adashic abi onquec: —Tantia. Mibi chuinu. Ampenuesho icbon istuidac
ampequidén icbo uidén uabi ampeshuntiapimbo iquec. Icbo uidénquio icquid bu-
cun cataneshun ampeshunquid. Adecbidi Satanas bédiactséc tantiaquid icnuc ébien
comapenen tantiaquidquio nec. Uidén uacbimboen nadatiambo icquin nabanquin aton
yua cuemepombi. 30 Ebi con icbo cainquio icquido Satanasén yuabo nec. Adquid icquin
ébi chieshénquin ébi tantiatsécquido cuéshédmendac. Adquidbidi mibi nec —quequin
Esusén abi chieshénquido chuipondash.

31 Adshumbic nadentsen chuipondash. —Nuquin Papan chiaid niac-niacboedémbi
énacsho Nuquin Papan bédamboen isec. Nuquin Papan icsamboen chuishunquidémbi
abi icsaid énacsho Nuquin Papan bédamboen isec. Aton Mayanén namiacsho isash:
“Icsambo iquec,” quequin bédamboen tantienquio icsho Nuquin Papan bédamboen
istiapimbo iquec. 32 Ebi chieshénquin icsamboen chuishunquidémbi énacsho Nuquin
Papan bédamboen isec. Aton Mayanén namiacsho isash: “Icsambo iquec,” quequin
icsamboen tantiasho Nuquin Papan bédamboen istiapimbo iquec. Aden énenquio icquin
icsamboen tantiasho adembidi énenquio icquin bédamboen istiapimbo iquendac —
quequin abi chieshénquido Esusén chuipondash.

Bédambo icquid nec, quequin tantiate chiaid
(Mat 7.15-20; Duc 6.43-45)

33 Adshumbic naden bédamboec tabadte Esusén chuipondash. —Cuéte bédan bacué
bédambo iquec. Cuéte icsan bacué icsambo iquec. Chetequid isun cuéte dada
matsesén tantiec. Adembidi matses bédambo icquid bédamboec onquec bédamboec
tabadsho isun: “Aid bédambo icquid nec,” quequin matsesén tantiatsiash. 34 Ma mibi
adquidpenquio neyoc. Nisibimboec icsa uanquido mibi nec. ;Icsambo icquinda mimbi
bédamboen chuidio?. Ma mimbi padenquio icboc. Mimbi icsamboen tantiaid ma mimbi
utsibo icsamboen chuiboc. 35> Bédambo icquidén ambi bédamboen tantiaid bédamboen
chuitsiash. Icsambo icquidémbien ambi icsamboen tantiaid icsamboen chuitsiash. Aden
mimbi icsamboen chuipoc. 3¢ Ambi cuidte ushén Nuquin Papan: “;Ada bédamboen

tantiaquin chuidenio?” quequin matses abitedi chuimendac. 37 Adoac abimbo chiec: “Ai,
bédamboen nadeniombi,” quesho icsano nidmenquio iquec. Padnuen utsi: “Padenquio.
Icsamboembimbi chuidenechitoc,” quesho icsano nidmequin cuideque. Icsamboec
onqueboedi énédta —quequin Esusén abi chieshénquido chuipondash.

Padiseyobon: Ebi isme, quequin Esus chiaid
(Mad 8.12; Duc 11.29-32)

38 Aden chuisho tantiashumbien abi chieshénquido utsibon Esus chuituidpondash. —
“Nuquin Papan chomiaidini nec,” quequin ébi ismequin nadatiambo icquin nabanta.
Isnu —quepondash padiseyobo Moisesén dada uapampid chuibanquidobédi.

39 Adoaquien Esus: —Padi. Nuquin Papan chiaid niac-niaquec mibi icsamboshé
iquec. Ebi tantiate bunenquio icquimbi mimbi: “Ebi isme,” &bi capec. Adsho nébi
mibi ismenquio iquembi. Yuecshumbimbi mibi ismendac. ;Ada nuquin tsusedpa
Onas caidén nampid tantie? Aid yampicpaden naindambi. 40 Chishcambiecquid
dapan chebudac aidén pucun uec daédec ushacsho ucbudac Onas padpidec nidpampic.
Adecbidi unésacsho chococac Onas yampicpadec daédec ushash uincuenendabi. Aden
ismendambi. 41 Ebi tantienquio yec mibi icsambo iquec. Padnuen Nuquin Papan
chiaid Onasén chuibanac shubu dadpenquio icquid Ninibe caid yacnocquido badedi
icsainquio yec énédpampic. Nuquin Papan chiaid chuibanquid Onas bédambo icpampic.
Ebien bédamboshé icquidquio nec. Adquid icquin nadatiambo icquin dadpen ismiaqui
mimbi ébi tantienquio iquec. Aden ébi tantienquio icquido icsho Nuquin Papan
matses abitedi cuidte ushén Ninibe caid yacnocquidon: “Icsambo iquec,” mibi caindac.
42 Adquid cuidte ushémbi matses utsi Sud yacnocquido ancaquidén nuquin tsusedpa
Sadomonén chuisho tantiec chopampidéntsen: “Icsambo mibi iquec,” mibi caindac.
Aid ancaquid chido nepampic. “Isadaidbo ancaquid Sadomon cuémédquid dadpen
tantiaquid nec,” quequin chuituidac Sadomonén chuisho tantianuec nidshun aid chidon
tantiatuidpampic. Adash: “Nuquin Papan tantiamiaidénquio Sadomonén bédamboen
chuipec,” quepampic. Embien abitedi tantiaquid icquin nadatiambo icquin ismeuidpoc.
Adoaqui mimbi tantienquio icpec —quepondash Esus abi chieshénquido chiec.

Abi nianaid podobitsi icsa dapuduedoaid
(Duc 11.24-26)

43 Adshumbic naden Esusén chuipondash. —Icsaquido mibi nec. Podobitsi icsa
dapuduedaidbimboecquid mibi nec. Tantia. Mibi chuinu. Abi dapuduedaid matses
nianashi podobitsi icsa abi dapuduedtequid nibédacno yuec capucuen-capucuenec.
Adtanequi: “Ebi icbocnobidi dapuduedoaic nidebi,” quianec choec. 44 Chonobi ambi
niamboed matses: “Ebi dapuduedaid podobitsi icsa nibédnuc bédambo iquebi. Adquid
chomeoatiapimbo iquebi. Embimbo naic bédamboec tabadquidquio nebi,” queuidpec.
Adshobien ambi niamboed podobitsi icsan istuidoapec. Istuidoashic: “Dapuduedte-
quidquio néid nec,” quianec 45 abipadquid utsi bedec nidoaic. Nidshumbic 7tedi icsam-
boshé icquido istuidshun béash aidobédi dapuduedec. Adnuc podobitsi icsa abentséc
dapuduedaid yec énden icsambo icboedi aido dadpen dapuduedaid yec buédanquiec aid
matses icsamboshé yanec. Adquio mibi iquec. “Bédambo iquebi,” queboedi nébi mibi
icsamboshé yanec —quequin Esusén chuipondash.

Anibédi Esusén utsibo choaid
(Mad 3.31-35; Duc 8.19-21)

46 Adanec shubun puduedshun Esusén abéd puduedquido dadpen chuinubi aton ut-
sibo aton titabédi Esus isnuec chopac caondash. Umanuc tabadnubi 47 utsin puduedshun
Esus chuituidpondash. —Mibi isec tita min utsibobédi choaccosh. Umanuc tabadec —
caquien badedi nidenquio yec 48 Esus: —Utsitsen con ta caimbi. Adembidi utsitsen con
utsi caimbi —quetanquin 42 abéd icquido médquin ismepondash. —N&éid ébéd icquido
con utsibo caimbi. 50 Nuquin Papan chiacpadomboen naquidquio icsho con matses
caimbi. Con utsi caquinc con chibi caquinc con ta caquinc caimbi —quepondash Esus.

Piacbo éshé siaid chiaid
(Mad 4.1-9; Duc 8.4-8)

1 Adtanec nidec chian budash cuémano tabadtuidpondash. 2 Tabadtuidsho isash
matses dadpenquio cho-choash tsucus-tsucustsécquio yec Esus datsidadpondash. Adsho
istanec cano dapa antabédtoash cuéma anoentséc canon nuadquin Esusén chuipondash
cuémano tabadquidon tantianubi.

3 Adshumbic abi tantiate chuinuen naden ompoacbimboen chuipondash. —Piacbo
éshé siaid utsi-utsiec bédamboec caniec. Utsi-utsiec padenquio. 4 “Abitedi ansecanu,”
caidi utsi-utsiec shécué nibédacno paédec. Paédacsho paédaid uicchunén chequid.
5 Eshé utsibic nidaid tsasimbo yacno siac badedi déyucuidash 6 aton tapun nidaidén
puduedenquio icnuc ushé chénquequidén badedi unésquid. 7 Eshé utsibic nisanquid di-
adacno siaid déyucash canidouidtsécsho nisanquidén dayunac unésquid. 8 Padnuen éshé
utsi-utsiec nidaid bédanquio siac déyucash caniash dadpenquio éshéquid. Utsi-utsiec
100ted éshéquid icnubi utsi-utsiec 60ted éshéquid icnuc utsi-utsiec 30ted éshéquid —
quepondash Esus.

9 Adashic: —;Min pabiate shécué nibédquiecta iquec? Embi chuiboed bédamboec
pausudta —quepondash Esus.

Ompoacbimboen chiec nebi, quiaid
(Mad 4.10-12; Duc 8.9-10)

10 Adsho tantiashun abéd icquidon Esus chuipondash. —;Atotsieshun ompoacbim-
boen néid matses dadpen chie? —caquien ! Esus nadpondash. —Utsibo tantiamenquio
icquin Nuquin Papabéd tabadte chuiquin nébi mibiuidtséqui tantiamembi. 12 Nuquin
Papa tantiatiadquio icquidén ébi tantiasho bédamboen tantiamendambi. Nuquin Papa
tantiauidtsécquidén ébi tantienquio icsho émbi ompoacbimboen chiac tantienquio ictsi-
ash. 130mpoacbimboen aido dadpen chuibanembi. Embi naid isun ébi tantienquio iquec.
Embi chuisho pamumédacbimboen tantienquio iquec. Adsho aidon tantiatiapimbo
icnuc chiembi. 14 Néidon tantienquio icte chuiquin Nuquin Papan nuquin tsusedpa
Isayas caid naden dada uamepampic.

“Chiac tantiaboshombi tantienquio iquendac.

Ismiac isquioboshombi: ‘Ai, aidi nec,’” cainquio iquendac.

15 Ai, émbi chiaid tantiatiapimbo iquec.

Ushacbimboen tantienquio yec pamumédacbimboec chieshéménquidombo iquec.

Ebi tantiate bunenquio iquec.

Embi chiaid tantiaquidombien paposhquiacbimboen bédamboen tantiabentsiash.

Pausunacbimboen tantiashun émbi chiacpadomboen natiadquio yansho aton chiesh
bédametsiambi. Aton chiesh bédamete bunenquio iquec,”

quequin Nuquin Papan dada uamepampic —quepondash Esus abéd icquido chiec.

16 Adashic aidobidi chiec: —Isayasén chiacpadomboen utsibon €bi tantienquio icnubi

mimbien ébi tantiec. Ebi isec mibi tabadec. Embi chuibansho tantiash: “Ai, abimbo caic,”

quec mibi bédambo iquec. 17 Ebi chote chuipampidobédtan bédamboec tabadquido

dadpenshun mimbi ébi isacpadomboen ébi iste bunequi ébi isambobi unéspampic.

Mimbi émbi chuisho tantiacpadomboen tantiatiadquio yequi tantiambobi unéspampic

—quepondash Esus.

Piacbo siaid sebadénquio chiaid
(Mad 4.13-20; Duc 8.11-15)

18 Adashic abi onquec: —Tantia. Embi piacbo éshé siaid quequin chuiboed sebadén-
quio mibi chuinu. 19 Nuquin Papabéd tabadte chiaid piacbo éshé siaidbimboecquid nec.
Nuquin Papan chiaid chiaqui tantiadenquio icsho Satanasén nac badedi béshumpec.
Uicchunén piacbo éshé paédaid badedi chiacbimboen adopec. 20 Utsibic Nuquin Papan
chiaid chiaqui bédiactséc tantiauidtsash: “Bédambo iquec,” quec cuishonqueuidtsec.

21 Adsho: “Nuquin Papan chiaid tantiaquid nec,” queshun utsibon chieshénac badedi
chieshtoshon tantienquio yanendac. Piacbo éshé tapunuidtsash unésacbimboen adoen-
dac. 22 Utsibic Nuquin Papan chiaid tantiatsashi ambi dacuédquin tantiaiduidi tantiequi
chieshtopec. Utsibic tantiauidtsash ambi bedtequiduidi tantiequi chieshtopec. Nuquin
Papan chiaid tantienquio icpec. Isitodon dayunac unésacbimboen adoendac. 23 Padnuen
utsibon tantiate nidaid bédan siaidbimboecquid nec. Nuquin Papan chiaid chuisho
tantiaquioshon ambi tantiaid bénuainquio icquin tantiabudec bédamboec tabadec.
Adshun aidén chiac utsi dadpenquioshé ébi tantiaquid yanendac. Utsin chiac dadpen
adecbidi ébi tantiaquid yanendac. Utsin chiac daédpactséc adquidbidi yanendac —
quequin abi tantiate chuipondash Esusén.

Eshé icsambo icquid seuanaid chiaid

24 Adshumbic Esusén naden chuipondash. —Tantia. Nuquin Papan namiaid tan-
tiamenuen utsi chiacbimboen chuinu. Tiedén caniquid pete adosbiecquid icbon siac
caondash. 25 Adanec nidambic inchéshémbi choshon chieshéménquidén éshé icsambo
icquidtsen daéd uain seuanac caondash. 26 Adoac adosbiecquid canidotsécnubi abédi
tancandaédpamboec icsambo icquid canidotsac caondash. 27 Adsho istanquin yuabon
aton icbo chuituidpac caondash. “;Pete éshéda sio?” cac: “Ai,” quesho tantiash:
“Icsambo icquidbéd tancandaédec canidopacboc. ;Mitsipaden sio?” quequin yuabon
icbo chuipac caondash. 28 Adoaquien: “Chieshéménquidémbien seuanchitash,” cac:
“;Chicshunetanquindambi icpe?” yua quesho: 29 “Padi. Petebédi chiquidtsiash.
30 Aidbédi ma canipanuna. Eshéacsho tacuesquimbi teshun sianun nanuna. Adoshombic
icsambo icquid tsindobanshun nédéncanun nanuna. Icsambo icquid nédéncatanquim-
bic pete bedshun sandoshon shubun dectandonon nanuna,” quepac caondash tied icbo
—quequin Esusén chuipondash.

Esus tantiaquido dadpen yante chiaid
(Mad 4.30-32; Duc 13.18-19)

31 Adshumbic abi tantiaquido dadpen yante tantiamenuen Esusén naden chuipon-
dash. —Cuéte bacué éshémpi 32 pistsécquidi nuamboshé caniec. Aid cuéte cuidin uic-
chun dadpen tabadtonec. Adecbidi ébi tantiaquid abentsécshun bédamboec tabadquin
ismiac ébi tantiaquid dadpenquio yanendac —quepondash Esus.

Abi bédamboen tantiate Esusén chiaid
(Mad 4.33-34; Duc 13.20-21)

33 Adshumbic Esusén abi bédamboen tantiate chuipondash. —;Mitsipad nami uaid
icpec? Aniactséc nami uashun utsibédta daéd uain cabiunac abichobi batambo yanec.
Adembidi ébi bédiactséc tantiatsécboedi émbi chiaid tantiash ébi bédamboen tantiaquid
yanendac 34 —quequin Esusén chuipondash. Sebadénquio chienquio icquin ompoacbim-
boenuidi Esusén chuipondash. 35 Aden Esusén chuite chuiquin Nuquin Papan dada
uamepampicpadomboen nanuen adopondash. Nuquin Papan dada uamepampid nad
iquec.

“Sebadénquio chienquio icquin ompoacbimboenuidi chuibanendambi.
Endenquimboshé matses uaboshombi Nuquin Papan ambi tantiaidi ambi uaido chiambo
iquec. Adembidi aidon tsyuecquidotedi chiambobidi iquec.

Nébimbi chuibanendac,”
quequin nuquin tsusedpan Esusén chuite dada uapampic.

Eshé icsambo icquid seuanaid sebadénquio chiaid

36 Adashic matses dadpen tabadacnuésh nidec Esus shubun puduedondash. Pudued-
shobien abéd icquidon chuipondash. —“Chieshéménquidén éshé icsambo icquid
siaid nec,” quequin mimbi chuiboed en sebadénquio chui, Icbo. Tantianu. ;Atotsi
chuitiadquio icquin aden chio? 37 —caquien Esusén chuipondash naden. —Tantia.
Mibi chuinu. Pete éshé bédambo icquid sequidbimboecquid nebi. Nuquin Papan

chiaidquio tantiamequin matses bédambo icmequid nebi. 38 Padnuc tied dapabimboec-
quid nidaidén tabadquidtedi nec. Padnuc pete éshébimboecquid ébi tantiaquid nec.
Nidaid utsi-utsiec yacno tabadquido utsi-utsien ébi tantiaquid icmendambi. Padnuc ébi
chieshénquid Satanasén yuaido icsambo icquid siaidbimboecquid nec. 39 Padnuc éshé
icsambo icquid sequidbimboecquid Satanas nec. Aidén yuaido matses icsambo icquidon
ébi tantiaquidobéd tabadquin icsametiadquio iquec. Adsho badedi cuidenquio icquin
Nuquin Papan cuidte ushé choabi icnuc matses icsambo icquidobéd bédambo icquido
tabadmendambi. Padnuen ambi chiacpadén Nuquin Papan abi yacnoshon uaido mayan
bédabon émbi chiacpadomboen naindac. 40 Icsambo icquid tsindoshon nédéncacbim-
boen Nuquin Papan cuidte ushémbi icsambo icquido cuidendac. 41 Embimboen mayan
bédabo namendac. “Icsamianquidobédta icsaidotedi bedshun chian anédénquiacno
néseca,” quequin émbi chiac 42 bedshun chian anédénquiacno nésecaindac. Adoac nati-
aic méyadbudec sidquequiendac. 43 Padnuen ébi tantiec bédamboec tabadquido Nuquin
Papa yacno nidash icsatiapimbo icquid iquendac. Embi aden chuiboed tantiashun émbi
chiacpadomboen nata —quepondash Esus.

Nugquin Papabéd tabadte bunquiota, quiaid

44 Adshumbic padpiden Esusén chuipondash. —Tantia. Matses ambi istuidaid bedte
comapenec bunquiaid mibi chuinu. Utsin tied nantan nidshun dadan éndenquimbo
ompoampid piucquid dadpenquio icquid istuidpac caondash. Istuidash aid bedte
comapenec bunquiopac caondash. Adshun aton na abitedimbo menequin piucquid
bedshun tied icbo aid piucquid meneshun: “Nébi con tied nec,” queshun piucquid
ompoampid bedpac caondash. Adomboen matsesén Nuquin Papabéd tabadte bunquin
aton nauidi nainquio icquin Nuquin Papan chiacpadomboenuidi nac bédambo ictsiash.

45 Tantia. Casédu bédaidquio bunaidtsen mibi chuinu. Dadan casédu bédaidquio bun-
quin bednuen nibénbenepac caondash. 46 Adshun bédaidquio istuidash: “Nadquid utsi
nibédec,” quiash comapenec bunquiac caondash. Adshun aton na abitedimbo menequin
piucquid bedshun casédu icbo menequin aid casédu bedac caondash. Adomboen Nuquin

Papabéd tabadte bunquin matsesén ébi tantiaquiac bédambo ictsiash —quepondash
Esus.

Nugquin Papan cuidte ushé Esusén chiaid

47 Adshumbic Esusén naden chuipondash. —Tantia. Mibi chuinu. Nuécquid
nibedacbimboen naindambi. Isadaidbon nuécquid dadpenquio bedte néshaid dapa
acte nénequin 48 néshaid cubu-cubuctsécquio icnuc nuécquid bedshun acte cuéman
tabadquin nuécquid nibedquid. Nuacquid sandobanquin pistsécquid acte nésecaquid.
Aden Isadaidbon nuécquid bedquid. 4° Adomboembidi namendambi. Nuquin Papan
cuidte ushé chonoc ambi abi yacnoshon uaido mayan bédabo namendambi. Adoac
choshon nibedacbimboen matses bédambo icquido Nuquin Papa yacno nidmequimbi
50 jcsambo icquido chian anédénquiacno nésecaindac. Adoac natiaic shubiquiendac —
quequin Esusén Nuquin Papan cuidte chuipondash.

51 Adshumbic: —;Ada émbi chuiboedtedi tantie? —caquini: —Ai, tantiembi —
quepondac. 52 Adsho tantiashun Esusén chuipondashi. —Nuquin Papan chiaid chuiban-
quid mibi iquendac. Matsesén aton na éndenquimbo dayun uanédaidbédta aton na
chuca ismequin chiacbimboen mimbi naindac. Nuquin Papan chiaid éndenquimbo
dada uampidbédtabi Nuquin Papan chiaid utsi émbi chuiboedquio mimbi chiendac —
quepondash Esus.

Nasaded yacno Esus nidaid
(Mad 6.1-6; Duc 4.16-30; Uan 4.44)

53 Adanec auéshquiobi nidequi 54 abi caninédacno shubu dadpen icquid Nasaded
caid yacno chopondash. Ambo choshombic Nuquin Papan chiaid chuibante shubun
puduedshun aton matses chuipondash. Adoaquien: —;Mitsipaden comapenen tantiabe-
mpash neba? ;Mitsipadec comapenen tantiaquin bédamequid yampash? 55 ;Nuqui

isacmaidta nedic? Ma aton papa cuéte nacnenquid nepaboc. Ma aton tita Madia
nepayoc. Aton utsibo néidtedi iccosh. Néidic Acobo. Néidic Ose. Néidic Simon. Néidic

Udas. Aidtedi aton utsibo iccosh. 5¢ Aido némbo tabadosh. Aton chibichedotsen némbo
tabadosh. ;Comapenen tantiaquidta nedic? Ma adquidpenquio neyoc —quequin 57 Esus

chieshénquin tantienquio icpondash.

Adsho tantiashun Esusén nadopondash: —Nuquin Papan: “Embi tantiamiacpaden
chuibanta,” caidén chiac utsibon tantiaquid. Adquidén abi caniacnoshon chuibansho
tantienquio icquid —quepondash Esus. 58 Adshun nadatiambo icquin nabanquin daéd-
pactséc ismetséccondash: —“Nuquin Papan chomiaidquio nec,” quetiapimbo iquec —
queshun.

14
Uan acten mentoanquid

unés uaid
(Mad 6.14-29; Duc 9.7-9)

1 Adnubien ancaquidén Edodes caidén Esusén comapenen tantiaquin nabanaid
chuisho tantiapac caondash. 2 Adshumbic aton yuabo chuipac caondash. —Uan pado
acten mentoandened nepash icnui. Embi mapi butemiondaidi uincuempash icnui.
Adquid icquin comapenen tantiaquin nabampash icnui —quepac caondash Edodes.

3-4Edodesén Uan cuesuniac caondaid chuinu. Tantia. Uanén; —Mimbi bedaid Edodias
caid min chidopenquio nec. Min utsi Uedipe caidén chido bedshun Nuquin Papan chiaid

mimbi niaquec —cadoniaquien Edodesén chieshtoshon uidén uameshun Uan quénén
nauedmepac caondash.

5 Adshumbic Uan cuesunetiadquio icquimbi aton matses: —Nuquin Papan chiaid
chuibanquidquio nec —quesho tantiashun aido dacuédénquin Uan badedi cuesunenquio
icpac caondash.

6 Adshumbic Edodesén: —Ebi tishaid ushé nec —queshun matses dadpen aton
shubun puduedmeshun pemepac caondash. Adnubien ambi inaidén champin Edodesén
pemiaido baidaquin ismepac caondash. Adsho isumbic Edodesén: —Bédamboenshé
mimbi naic —queshun 7 naden chuipac caondash. —Tantia, champi. ;Atotsi buneque?
Mibi bunaidquio mibi menenu. “Nuquin Papan cuidnushe,” quiash muatiapimbo
iquebique. En ébi chui —capac caondash Edodesén. 8 Adoaquien champin aton tita
chuitampac caondash. Chuitanec choshon anin chiaid chuituidpac caondash. —Uan
acten mentoanquidén mapi butetanquin pada-padaid dapan ananshun baded €bi mene
—capac caondash champin Edodes chuiquin. Uanén —Min béné nianshun utsi bedmec
mibi icsaic —cac champin tita Uan cuesunemete bumpac caondash.

9 Adoaquien Edodesén: —; Atotsi quepequini ado? ;Adoenquio ictiadtsimbiicpoba? —
quequin ambi chuiboed niactiadquio icpac caondash. —Ebi isedquidon: “Mibi muambo
nec,” canushe —quetanquin champin chiacpadomboen aton yuabo: —Uan mapi butetan
—capac caondash.

10 Adoac quénén tsadacnobi Uan mapi buteshun 1! mapi pada-padaid ananshun
buanshun champi menepac caondash yuabon. Adoaquien champin ani menenun
buampac caondash.

12 Adnubien Uanbéd ictenedon Uan mapi butiacsho dada bedanquin buanshun
chococatampac caondash. Adotanec Esus chiec nidpac caondash.

Comapenen tantiaquin 5000tedi pemiaid
(Mad 6.30-44; Duc 9.10-17; Uan 6.1-14)

13 Nidshumbic: —Mibi acten mentondaid mapi butiaccosh —catuidpondash. Adsho
tantianec cano antabédtoshon chian potiash pudundoanec matses nibédacnombo Esus
nidanepondash. Aden chian potesho isash: —Nuquitsen nidnu. Nid —quianec matses
dadpen chian déquiadec podqued nidquidén nidanepac caondash.

14 Adnubien Esus matses nibédacno istanec chian yacno choapondash. Choashun
isquien abi cainec matses dadpen tabadec. Adsho isun aido tantiaquidquio icquin
daicsaidotedi bédamebampondash.

15 Ushé budambi Esusbéd icquidon: —Inchésheque. Pete nibédacno nuqui tabadeque.
Nidaneme, Icbo. Shubu dadpen icquid utsi-utsiec yacno nidshun ma piucquid menequin
ma pete bednu —caquien ¢ Esusén: —Padi. Ma tabadnu. Mimbibi peme —capondashi.

17 Adoaquini: —Ma panémpi 5tedpactséc icpayoc. Nuécquidémpi daédquiobi ictsec
—quepondac. 18 Adsho: —Aidtedtséqui beccho —cac meniondambi.

19 Adoaquien Esusén abi datsidadquido chuiquin: —Uasinén tabadbud —capondash.
Adoac tabadbudnubi abuc isquin Nuquin Papa chuipondash. —Mimbi uaid pete
bédambo iquec, Papa —quetanquin panémpi cuésh-cuéshun abéd icquido menebanac
aidontsen matses abitedi menebampondash. Adembidi nuécquidémpi bushtebantséc-
shun menebampondash.

20 Adoaquien nua cubudcuededquin pebededpondash abitedishumbi. Piacsho isun
napi uaid bedtanequin tsitsan dapan sandotanquin isquien tsitsan dapa 12tedi cubu-
cubuctsécquio iquec pete cuésh-cuéshaid napi uaid. 2! Aden matses dadpenquio
pemebampondash. Aido dadatedi tambanac 5000tedi icpondash. Aton chido aton
bacuébobédta tambanambo iccondambi.

Acte béntse Esus choaid
(Mad 6.45-52; Uan 6.16-21)

22 Adshumbic Esusén abéd icquido chuiquin: —Chian potec nidta —capondash. Adoac
cano antabédtoanec potec nidnubi Esusén abi datsidadquidotsen: —Nidanec nid —cac
nidanepac caondash. 23 Adec nidanebon Nuquin Papa chuinuec macuésh dectatoash
abentséqui Esus inchéshpac caondash.

24 Adnubien chian dapa potequi abéd icquidotsen inchéshpondash. Chian nénan-
tanquio yanubi cunquetuidpondash. Adnuc acte comapenec téccuasquiampondash
uncadenquio yec. Comapenec acte ishcudnuc cano mentoadtiadpambo icpondash.

25 Adnubien badiadte anoentséqui acte béntse Esus chopondash. 26 Acte béntse chosho
isashini: —Podobitsi nec —quiash dacuédtanec sidquecuededpondac. 27 Adshobini
Esusén: —Ebien neque. Dacuédenda —capondash. 28 Adoaquien Petedon: —;Con
Icbombobida ne? Con Icbo icquin: “Acte béntse cho,” ébi ca —capondash.

29 Adsho tantiashun Esusén: —En cho —caquien Petedo canonoésh budanec acte
béntse Esus béquedbanec niduidtséccondash. 30 Esusuidi isec bédamboec niduidtsequi
acte comapenec téccuasquesho isash dacuédtanec acte béntse niduidtsécboedi men-
toadtsempondash. —Ebi bed, Icbo. Mentoadebique —caquien 3! Esusén badedquio
bedtanquin indopondash. Aden indoequi: —“Con icbon ébi bédamboen nametsi-
ash,” queboedi ;atotsi quiash dacuédtano? Ebi bédiactséc tantiatsécquid mibi nec —
quepondash Esus Petedo caic.

32 Adtanec Petedobédi cano antsadtonobien cunqueboedi cunquenquio yampondash.
Actetsen téccuasquenquio yanondash. 33 Adsho isun cano antabédquidon: —Mibi
bédamboshé iquec. Comapenen tantiaquidquio yec Nuquin Papan Madombo mibi nec
—quequin Esus tantiabededpondash.

Quenesaded yacnoshon Esusén bédamiaid
(Mad 6.53-56)

34 Adashic chian potiash Quenesaded yacno pudundopondash. 35 Pudundosho isun
anocquidon: —Esus chosh —quequin uanocquido abitedi chuibeniac daicsaido abitedi
bé-bépondash. 36 Bé-béshumbic: —Dashcuteuidtséqui mishashi bédantsiash —queshun
Esus chuituidquin: —Min dashcute cuémano daicsaido mishme —cac mishmiaqui
bédampondash abitedi.

Padiseyobo icsaid Esusén chiaid
(Mad 7.1-13)

1 Adnubien padiseyobo Moisesén dada uampid chuibanquidobédi shubu dadpen
icquid Edusaden caid yacnuésh cho-choquin Esus istuidpondash. 2 Istuidashic: —
JAtotsieshun mibéd icquidon nuquin tsusedpabon chiaid niac-niacposh? Penush
mépamédenquio icquin nuquin tsusedpabon chiaid ma niac-niacpaboc —quepondash
Esus chieshénquido.

3 Adsho tantiashun Esusén: —Ma mimbi. ;Atotsieshun Nuquin Papan chiaidquio
niac-niaque? Nuquin tsusedpabon chiacpadomboen naquin ma mimbi Nuquin Papan
chiaidquio niac-niacpayoc. 4 Tantia. Mibi chuinu. “Titabédta papa chieshénenquio
icquin bédamboen tantiata,” quequin Nuquin Papan chiampidquio ma mimbi niac-
paboc. Adembidi: “ ‘Con pa unéspashun,” quec chieshéménquid icsho unés uaquid.
Adembidi ani icsamboen chuishunsho unés uaquid,” quequin Nuquin Papan chiampid
utsi mimbi niacpec. > Aid niacquin nuquin tsusedpabon ambembi chiaidien mimbi
chiec. “Anibédta amé naden cudasénac bédambo ictsiash,” mibi quepec. “ ‘Nuquin
Papa menetequid néidted con piucquid iquec. Mitsana nibédsho menetiadquidi mibi
menenquio iquembi. Nuquin Papa menetequid nec,” quequidén ¢ cudasénac bédambo
ictsiash,” mibi quepec. Aden nuquin matsesén chiaid naquin Nuquin Papan chiaidquio
ma mimbi niac-niacpayoc. 7 “Nuquin Papa tantiaquidquio nebi,” quec muaquid mibi
nec. Endenquimboshé Nuquin Papan chuimiac nuquin tsusedpa Isayas caidén mimbi
icsamboen tantiate chuiquin dada uapampic naden.

8 “Isadaidbo: ‘Nuquin Papambo tantiembi,” quepec.

Adboedémbi émbi chiaid niacquin ébi tantienquio iquec.

% ‘Ma Nuquin Papan ébi bédamboen isnu,” queboedémbi &bi bédamboen tantienquio
iquec.

Embi chiaidquio namenquio icquin aton matsesén chiaiduidi namepec,”

quequin Isayasén Nuquin Papan chiaid dada uapampic —quequin Esusén abi chieshén-

quido chushcapondash.

Ana shécuénuésh choaid chiaid
(Mad 7.14-23)

10 Adshumbic abi isec datsidadquido ompoacbimboen chuipondash. —Tantia. Mib-
itedi chuinu. 1 Ana shécuén puduedaidén matses icsaten mimbi dampec. ;Adquidénda
matses icsapec? Padenquio. Ana shécuénuésh choaidémbien matses icsatsiash —
quequin Esusén chuipondash. 12 Adnubien abéd icquidon: —Mimbi aden chuiboed
tantiashun padiseyobon mibi chieshénosh, Icbo —caquien: 13 —Dacuédenda. Icsa
bescatanquin tsindoshon nédéncacbimboen ambi tantiamiabi yaido ambembi chuiquido
Nuquin Papan cuideque. 14 Dacuédenda. Padiseyobo béshuaidbimboec icquido neque.
Béshuaidén aton matses béshuaid utsi bédamboen buantiapimbo iquec. Buanuec abi
shécué ampaédtsiash. Adembidi Nuquin Papan chiaidpenquio namequin aton matses
bédamboen tantiametiapimbo iquec —quepondash Esus abéd icquido chiec.

15 Adshobien Petedon: —Mimbi ana shécuénuésh choaid quequin chuiboed tantiambo
iccombique. Aid sebadénquio chui. Tantianu, Icbo —caquien: 1¢ —; Tantiamboda icco?
17 Chuinu. Tantia. Ana shécuén puduedaid mimbi peboed min pucun uedoash chimute
shécuénuésh choec. Adquidén Nuquin Papan chiaid niacmenquio iquec. 18 Matses
onquiaidimbi ana shécuénuésh choaid caoc. Abibi uquéducuésh onquec: “Adoembi,”
quequin otacquio tantiaquin naic matses icsatsiash. 19 Icsambo icquido yec: “Ai,
adoembi,” quequin otacquio tantiashun Nuquin Papan chiaid niactsiash nadquidén.
Néidic unés uanquid. Néidic aton chidopenquio chudquid. Néidic aton bénépenquio
chudmequid. Néidic aben uequid. Néidic ampequid. Néidic muaquid. Néidic icsamboec
chuishuménquid. 20 Adquidtedi: “Ai, adote bunebi” quequin otacquio tantiash icsaquid

nec. Padnuen penush mépamédenquio icquin Nuquin Papan chiaid niaquenquio ictsiash
—quepondash Esus abéd icquido chiec.

Isadaidpembo chidon Esus tantiaid
(Mad 7.24-30)

21 Adanec auéshquiobi Esus nidpondash. Shubu dadpen icquid Tido caid anoentséqui
datambidanec choec shubu dadpen icquid utsi Sidon caid anoentséqui chopondash.

22 Adnubien anocquid cananeyabo chidon Esus cuéntuidpondash. —Tsusedpa Dabidén
tsyuecquid Nuquin Papan namiaid icquin ébi bédamboen ista. Con champi podobitsi
icsa dapuduedaid yec natiambo iqueque. Con champi bédameta —caquien 23 Esusén
écbedenquio icpondash. Ecbedenquio yaqui chidon tsibanbanquin cuénbampondash.
Adsho tantiashun Esusbéd icquidon: —Chieshanquiec cuédpeque. Cuemepa —caquien
24 Esusén cuemenquio icquimbi aid chuiquin: —Nuquin Papan chiacpaden Isadaidbo
matsesba Nuquin Papa bédamboen ismete tantiamenuec nebi. Bénudacbimboec icquin
Nuquin Papa tantienquio icsho aidoba tantiamenuec nebi —quepondash Esus.

25 Adsho tantiash nidenquio yec chido cuédboed Esus ismequin danéshén sebudtsec:
—Ebi nashunta, Icbo. Con champi bédameta —queshobien Esusén: 26 —; Aton bacuébo
pemenquio icquimbi aton opa pemiacta bédambo icpatsiash? Padenquio. Adembidi
Nuquin Papan con matses caidotedi tantamiabi utsibo émbi nashunac icsambo ictsiash.
Isadaidboba tantiamenuec nebi —quepondash Esus.

27 Adsho tantiashun chidon: —Ai, abimbo mimbi caic. Padnuen bacuébon pequin
paédmiaid opashémpin petsécquid. Adembidi mimbi comapenen tantiaquin nabanaqui
isadaidbo dadpen bédanubi isadaidpembo abentséc tantiaquid icsho ébi nashunquin
con champi bédameta 28 —caquien Esusén: —Ai. Ebi tantiaquidquio mibi nec. Mimbi
chiacpadec min champi bédanendac —quesho tantianec aton shubuno nidshun isquien
aton champi bédanac Esusén chuinubi.

Daicsaido dadpen Esusén bédamiaid

29 Adanec auéshquiobi nidec chian dapa Cadidia caid cuéman nidquid podquedén
nidanepondash. Adashic macuésh dapa dectatoec poctsebi tabadtuidpondash.

30 Tabadtuidsho isun matses dadpenquio cho-choquin daicsaido dadpen Esus is-
menuen bé-bépondash. Tidinquequido yec béshuaido yec shéquéquenquio icquido
yec onquesabo yec daicsaido utsibotedi yec quenuc bé-bépondash. Adsho Esusén bé-
damebampondash. 3! BEdamiac onquenquio icboedi onquianondash. Béshuacboedémbi
isbenondash. Capuenquio icboedi capucuenondash. Daicsaido utsibo adecbidi bédanon-
dash. Adsho isquido nadpondash. —;Adquidta ictenec? Nuquin matses isadaidbon
tantiaidén Nuquin Papan namiaid icquin bédamepash icnui. Nuquin Papa bédambo
iquec —quepondash Esusén bédamiaid tantiash.

Matses 4000tedi pemiaid
(Mad 8.1-10)

32 Adec tabadsho isashien Esus: —Néido tantiac unésquio iquec. Embi nabansho isnuec
choash 3tedec ushquin piac ambi béboed pete naimédaccosh. Embi: “Nid,” cac nid-
nuequi bunambi padishtsiash. Pemiabi nidmetiapimbo iquebi —quepondash. 33 Adsho
tantiashun abéd icquidon: —;Midambo pete bedtiapimbo iquec? Pemetiapimbo matses
dadpen iquec —capondash.

34 Adoaquien Esusén: —;Tedtsi panémpi iquec? —cac: —Sieteted ictsec. Nuéc-
quidémpi daédpactséc ictsec —quesho 35 tantiashumbien abi datsidadquido chuiquin:
—Némbo tabadbud —capondash. Adoac tabadbudpondash abitedi.

36 Adshumbic panémpibédta nuécquidémpi bedshun Nuquin Papa chuipondash. —
Néid mimbi uaid bédambo iquec, Papa —queshun pete cuésh-cuéshbantsécshun abéd
icquido menebampondash: —Pemeban —quequin. Adoac abitedimbo pemebampon-
dash. 37 Aden pemiac abitedimbo nua cubudcuededpondash. Piacsho isun pequin
napi uaid bedbanquin tsitsan 7ted icnuc cubu-cubuctsécquio icnuc sandobampondambi.

38 Esusén pemiaido dadpenquio icpondash. Tambanac 4000tedi dada icpondash. Chido
bacuébobédta tambanambo iccondambi. 3° Adashic: —Nidanec nid —quepondash Esus
ambi pemeboedo caic. Aido nidanenubi chian budash cano antabédtoshon Esusén chian
potepondash. Chian potiash nidaid Mactada caid yacno pudundopondash.

16

Saduseyobon: Ebi isme, quiaid
(Mad 8.11-13; Duc 12.54-56)

1 Pudundoanec nidshobi anocquidon abi chieshénquidon Esus chuituidpondash. —
“Nuquin Papan chomiaid nebi,” quequin comapenen tantiaquin nabanquin ébi isme —
cabededpondash padiseyobobédtan saduseyobon.

2 Adshobien Esusén: —Nuquin matsesén chiaid mimbi tantiec. “Inchéshbudtséqui abu
piumbo icsho isash: ‘Tanunquio badiadec,” quequid. 3 Badiadnubi abu inchéshpambo
icsho isash: ‘Ue dapa choec,” quequid,” quequin nuquin matsesén chiaid mimbi tantiec.
Aden chiaid tantiacbimboen bédamboen tantiatiadquidi Nuquin Papan nébimbobi naid
mimbi tantienquio iquec. 4Icsambo icquid icquimbi mimbi: “Ebi isme,” cadednepec.
Nébi mibi ismenquio iquembi. Nuquin Papan nuquin tsusedpa Onas chishcambiecquid
dapan chebudacsho daédec ushun ucbudmiacbimboec unés uacsho chococac daédec
ushash uincuenendabi. Aden ébi tantiesabo ismendambi —quianec nidpondash Esus.

Padiseyobon chiaid tantienda, quiaid
(Mad 8.14-21)

5 Adanec nidec chian budash cano antabédtoshon chian poteoapondash. Chian
potequien Esusbéd icquido: —Pete nianchitombi. Bétiadquidi nepobi —quepondash.
6 Adshobien Esusén abéd icquido chuiquin: —Padiseyobédtan saduseyobon naid pan
bidiscametebimboecquid iqueque. Ista —caquien 7 tantienquio yec abéd icquido nadec
onquecuededpondash. —Nuqui niamboed pete chiequi nepanui —quepondash. & Adsho
ambembi tantiash Esus: —Ebi bédiactséc tantiatsécquid mibi nec. ;Mimbi pete ni-
amboed chiectabinedi? Padenquio. 9 ;Béshunashta mibi nepe? Pete 5tedtsécboedi émbi
5000tedi pemiaidén napi uaid dadpen iccondaid jtantienquioda yano? 10 ;Adembidi
pete 7tedi ictsécboedi émbi 4000tedi pemiaidén napi uaid dadpen tsitsanén sandoboed
tantienquioda yano? 11 ;Aden comapenen tantiaquid icquimbidambi pete niamboed
chuipadi? Padenquio. Pan bidiscamete pictséc cabiunac pan abichobi nua bidis-
quiacbimboecquid padiseyobobédtan saduseyobon chiaid iquec —quepondash Esus.

12 Aden chuisho tantiash abéd icquido nadpondash. —Pan chienquio icquimbi
nuquin matses tsusiobon chiaidshenda capec. Aido caic: “Icsamenda,” quepecshenda
niosh. “Padiseyobon chiaidbédta saduseyobon chiaid tantienda,” quepecshenda niosh
—quepondash Esusbéd icquido.

Nugquin Papan Mado mibi nec, quiaid
(Mad 8.27-30; Duc 9.18-21)

13 Adash yuectaniash puduanec nidequien Esus nidaid utsi Sesadeya Uedipo caidén
nidanepondash. Adshumbic abéd icquido chuimepondash. —Utsibon ;tsutsi ébi caosh?
—caquien: ¥ —"Uan pado acten mentoanondaidien nec,” mibi caosh. Utsimbic: “Edias
cuémédquid Nuquin Papan ambi tantiaid oncamiampid nepanui,” mibi caosh. Utsimbic:
“Edemias cuémédquid Nuquin Papan oncamepampid nepanui,” mibi caosh. Utsimbic:
“Nuquin Papan oncamiampid utsi nepanui,” mibi caosh —capondash abéd icquidon.
15 Adsho tantiashun Esusén: —Ma mimbibi. jtsutsi ébi mimbi cao? —caquien 16 Petedo
Simon caidén: —“Quidistu caid Nuquin Papan chomiaidquio nec,” caombi mibi. Aton
Madombo mibi nec —capondash.

17 Adsho tantiashun Esusén: —Nuquin Papan aden tantiamiac mimbi bédamboen
chioc, Petedo. Onasén mado Simon caid yec matsesien mibi nec. Adquid icquimbi
matsesén tantiaid chienquio icquin Nuquin Papan tantiamiaidquio mimbi abimbo

chioc. 18 Tantia. Embitsen mibi chuinu. “Cuénotebimboecquid nec,” quequin mibi
Petedo cuénondambi. “Cuénote dapa utsi ictiapimbo yacbimboec chieshtoenquio
icquid iquendac,” queshun mibia ébi tantiaquido chuiquid dapambo icmendambi. Adec
mimbi namiaido ébi tantiaquido iquendac. Satanasén aido: “Néid yuanu. Utsibic
chieshtomenu. Utsibic unés uamenu,” caqui abi ébi tantiaquido iquendac. 1° Padnuc
Nuquin Papan chiacpadomboen ébi tantiaquidon nate mimbi chiendac. Adembidi ébi
tantiaquidon natemaidtsen mimbi chiendac —quepondash Esus Petedo chiec.

20 Adashic abéd icquido abitedi chuioaic: —“Nuquin Papan chomiaidquio nec,”
quequin utsibo ébi chienda —quepondash Esus.

Abi unés uate Esusén chiaid
(Mad 8.31-9.1; Duc 9.22-27)

21 Adshumbic tauaquin abi unés uate chuidondash. —Shubu dadpen icquid Edusaden
caid yacno nidendabi. Anoshon nuquin matsesén ébi chieshénquiendac néidtedshun.
Néidic tsusiobon. Néidic néish yua abided unés uaquido chuiquid dapabon. Néidic
Moisesén dada uampid chuibanquidon. Aidtedishun méyanquioquin ébi unés uamen-
dac. Adoacsho chococac daédec ushash uincuenendabi —quequin chuisho 22 tantiashun
Petedon uanotantsécquin tsadumbudshun Esus chuipondash. —Unésquio icnuc mimbi
chieque. Aden chienda. Ma mibi unés uatiapimbo icpayoc —capondash Petedon.
23 Adoaquien Esusén: —Satanasén oncamiac Petedo adec onquec —queshun Petedo
isquin Satanas chushcapondash naden. —Cuen, Satanas. Nuquin Papan chiaid mimbi
ébi niacmetiadquio iqueque. Cuen —quetanec Petedobi chiec: —Matsesén tantiaid
chuiquimbi Nuquin Papan tantiaidquio mimbi chienquio iccoc —capondash.

24 Adashic abéd icquidotedi chuioaic: —Ebi tantiaquidon aton nauidi nainquio icquin
émbi chiacpadomboen natsiash. Adsho chieshéménquidon: “Unés uachitomane,” cac
chieshtoenquio icquin ébi tantiatsiash. Adquid ébi tantiaquidquio nec. 25 Padnuen ébi
tantiatsécquid: “Esus tantiasho unés uachitoshe,” quiash ébi tantienquio yanec unésash
Nuquin Papan cuidaidobéd nidendac. Padnuen chieshtoenquio icquin ébi tantiaquid
Nuquin Papa yacno tabadendac. 26 ;Nuquin Papa tantienquio yec tabadecta matses
bédambo icpatsiash? Abi bunaidtedi bedquin Nuquin Papa tantienquio yec unésash
;mitsimbo tabadpatsiash? Nuquin Papabéd tabadte bunquin ;atotsi menepatsiash?
(Piucquid meniashta Nuquin Papa yacno tabadpatsiash? Padenquio. Adotiapimbo
iquec. ;Atoda meniantiapimbo iquec? 27 Embien matses cuidte chiendac. Nuquin
Papa yacnuésh ambi abi yacnoshon uaido mayan bédabobéd cho-choshon Nuquin
Papan abitedishun icbo icmiaid icquin matses cuidte chiendambi. Nuquin Papa tantiec
bédamboec tabadquid Nuquin Papabéd tabadmequin Nuquin Papa tantienquio yec
icsaquido icsano nidmendambi. 28 Tantia. Chuinu. Utsi-utsiec unésabi icquin ébi
tantiaquido dadpen yansho mimbi isendac —quepondash Esus.

17

Esus béchamauanquiecsho isaid
(Mad 9.2-13; Duc 9.28-36)

1 Aden chiash 6tedec ushanec nidquimbi Esusén abéd icquido 3tedtséqui buampon-
dash. Petedo yec Acobo yec Acobon buchi Uan yec quetsécnuc buanash macuésh dapa
dectatoash mananénquio tabadtuidpac caondash. 2 Tabadtuidshun isquien Esus utsi-
acbimboec isadpec. Aton dashcutebédi aton bétantete ushébimboec béchamauanquiec
yanac caondash.

3 Esus béchamauanquiec icnubien dada utsi daéd isadcuenash Esusbéd onquiampac
caondash. Abentséc Moises yampid icnubi utsi Edias Nuquin Papan ambi tantiaid
oncamiampid icpac caondash. 4 Adsho isashien Petedo: —Mibi adec tabadsho isash bé-
dambo iquebi. Mibi némbobi tabadmenun abentséc chotsecnuc shubumpi uatsécnuna,
Icbo. Mitsana natsécquinc Moisesén na natsécquinc Ediasén na natsécquinc canuna.
;Ada béda icpec? —quenubi 5 abu ushu béchamauanquiec icquidén isadenquio icnuc

bétimpac caondash. Adnubien abu ushu nénantanuéshquio Nuquin Papa onquiampac
caondash. —N&id con Madombo nec. Embi tantiaidquio yec émbi bédamboen isaidquio
neque. Néidquio tantiata —quec dacuédampamboec onquenubien ¢ uinte paédtampam-
boec dacuédtanec uebudcuededpac caondash Petedo chedo.

7 Adshobien Esusén camishquin: —Dacuédenda. Nidto —cac 8 nidtoquin isquien Esus
abentséqui iquec.

9 Adtanec macuésh budequi Esus: —Mimbi isboed nébi utsibo chienda. Unés uac ébi
uincuenacsho isun chianta —quepac caondash abéd icquido chiec.

10 Adsho tantiash Petedo chedo: —“Nuquin Papan chomiaidquio nec,” quequin nébi
mibi tantiembi. Mibi adquid icnuc ;jmitsipadquid nuquin matses tsusiobon chuiposh?
Nuquin Papan chiaid isash: “Nuquin Papan chomiaid choabi icnuc Edias yampidba
choendac,” quepequien iccosh —queshobien 11 Esusén: —Abimbo chiosh. “Edias yampid
béyuc choshon: ‘Nuquin Papan chomiac bédambo icquid choeque. Bédamboec tabadta,’
quequin chiendac,” quequin abimbo chiosh. 12 Adquid Ediasbimboecquid chondash.
Choacsho tantienquio icquin matsesén abi bunacpaden unés uapac caondash. Adembidi
Nugquin Papan chomiaid icsho ébitsen chieshénquin unés uaindac —quesho tantiashien:
13 —*“Ediasbimboecquid nec,” quequinshenda chuiposh. Uan pado acten mentoandened
caquinshenda Edias capec —quepac caondash Petedo chedo.

Madompi dapuduedaid podobitsi icsa cuemiaid
(Mad 9.14-29; Duc 9.37-43)

14 Béchamauanquiec ictanec choequi abéd icquido utsibo yacno choquin matses
dadpen aido datsidadacsho Esusén istuidpondash. Adec Esus chosho isumbien unésanet-
sécquidén papan Esus ismequin danéshén sebudshun chuipondash. 15 —Con mado
bédamboen isquin bédameta, Icbo. Baded-badedquiec unésanec cuéten pichiquianec.
Adecbidi unésanec acten mentoadtsenaccosh. 16 Mibéd icquidon bédamete danquin
béuidombi. “Né bédame,” cac bédamenuen tanuidosh. Bédamenquio iccoshe. Mim-
bimbo bédameta —caquien 17 Esusén ambo icquidotedi chuipondash. —Embi nadati-
ambo icquin nabanquin ismiaqui mimbi ébi tantienquio iquec. Adsho isash chieshtoash
cuentiadquio icchitebi. Adtiadquio yequi padenquio iquec nebique. Min mado beccho
—cac 18 bésho istanquin Esusén podobitsi icsa chushcapondash. —Padi. Daicsa uainda
—cac podobitsi icsa cuenubi madompi bédampondash.

19 Adsho isun abéd icquidon Esus chuipondash utsibo tantiamenquio icquin. —Embi:
“Cuemenu,” cac ;atotsi quiash podobitsi icsa cuenenquio icposh? —caquien: 20 —Nuquin
Papa bédamboen tantiaquin mimbi bédamboen natsenoc. Mimbi bédiactséc tantiatsec.
Pete éshémpi mostasa caid pistsécquidi siac nua yec canitsiash. Adecbidi Nuquin Papa
tantiatsécboedi: “Ambi natiapimbo ictequid nibédec,” quequin abimbo tantiaquidquio
yanshun comapenen tantiaquidbimboec mibi ictsiac. Adquidén néid macuéshquiobi
cain: “Uqué manéd,” cac manédtsiash. Aden mimbi: “Ebi bédamboen nameta, Papa,”
quequin Nuquin Papa chianiac aidémbi mimbi: “Embi natiapimbo ictequid nec,” caid
mibi bédamboen nametsiash. 2! Nébi émbi cuemeboed abembi cuentiapimbo icquid
nec. Nuquin Papauidi tantianuen buna mémunquin Nuquin Papa chianeshun adquid
cuemequid —quequin Esusén chuipondashi.

Abi unéste Esusén chuioaid
(Mad 9.30-32; Duc 9.43-45)

22 Adanec aton nidaid Cadidia yacnobi capucuenequimbi Esusén abéd icquido
chuipondash.  —Fbéd icquid abentsécshun &bi chieshénquido ébi bedmendac.
23 Bedshun ébi unés uamendac. Aden unés uamiacsho chococaquini daédec ushash
uincuenendac —quesho tantiatanequien abéd icquido: —Unésquio icnuc chiec —quiash
shubiantiadtsécquio icpondash.

Chuiquid dapa menetequid piucquid Petedon istuidaid

24 Aden chianec nidequi shubu dadpen icquid Capednaun caid yacno Esus chopondash.
Adnubien Nuquin Papa tabadte shubu uashunaid nacnemenuequin piucquid bedquidon
Petedo chuituidpac caondash. —Nuquin Papa tabadte shubu uashunaid nacnemenuen
;ada min icbon dos dada uatsaid piucquid shocoshémpi abentséc menepatsiash? —cac
25 Petedo: —Ai, menetsiash —quepac caondash. Adanec nidec shubun puduedshobien
Esusén ambia Petedo chuipondash. —;Atotsi mimbi chie, Simon? Aton matsesén
na nacnemenuen ;tsutsi chuiquid dapabon piucquid bedshumpec? ;Ada aton matses
piucquid bedshumpec? Aido bedshunenquio icquin ;ada ambi bedaido aton yuabo
piucquid bedshumpec? —caquien 26 Petedo: —Ma aton yuabo bedshumpaid yoc. Aton
matses piucquid bedshunenquio iquec —quesho tantiashien: —Adembidi aton Mado
icsho aton shubu nacnemenuen Nuquin Papan ébi bedshuntiapimbo iquec. 27 Aden
tantiaquimbi: “Néishnushe,” queshun menenun nanuna. Chianén ansemetan. Tauaquin
ansemiaidi ancanshun anisquin 4 dada uatsaid piucquid shocoshémpi abentséc mimbi
istuidendac. Aid bedshun piucquid bedshuménquido menetanta. “Né con icbon
nabédi con na nec,” quequin menetanta —capondash Esusén. Adoac Petedon Esusén
chiacpadomboen menetampac caondash.

18
;Mitsicquid chuiquid dapa mimbi icmepatsia?

quequin chiaid
(Mad 9.33-37; Duc 9.46-48)

1 Adshumbic abéd icquidon Esus chuipondash. —Abitedishun Icbo icquin matses
mimbi namendac. Ebi chedo caic jmitsicquid mibédtan chuiquid dapa mimbi icmepat-
sia? —quesho 2 tantiashun abi tabadacno nénantanquio bacué tsaduntsécshun Esusén
chuipondash. 3 —Tantia. Mibi chuinu. Mitsanauidi tantiec Nuquin Papan namiaid
mibi ictiapimbo iquec. Mitsanauidi tantiaboedi nadquid bacuén amén chiacpadomboen
nacbimboen ébi tantiaquiota. Adash ambi namiaid yanash Nuquin Papa yacno mibi
puduedendac. 4 Aden émbi chiacpadomboen naquidquio icsho mibi Nuquin Papan:
“Bédamboshé iquec,” caindac. > Nadquid bacuébédta ébi tantiabentsécquid bédamboen
tantiaquidén ébitsen bédamboen tantiendac —quepondash Esus.

Tantiabentsécquido icsamete chiaid
(Mad 9.42-48; Duc 17.1-2)

6 Adshumbic padpiden chiec: —Ebi tantiabentsécquid caic: “Nuquibi Nuquin Papan
chiaid niac-niacquiec icsaquionona,” quequid Nuquin Papan cuidendac. Icsamiabi yec
unésacsho isun: “Bédambo iquec,” catsiambi. “Cuénote yuémboshé icquid tédectan-
shun acte nénepatecnédan,” caimbi icsamiante bunquidquio. 7 Aden ébi tantiatsécquid
utsibon icsamendac. Adec icsamianquid Nuquin Papan cuidendac.

8 Aden Nuquin Papan cuidte chuisho tantiequi icsainda. Médanten naic mibi icsaic.
Méteshuniac bedtiapimbo yacbimboec icsainquio yec énédta. Taén capuec mibi icsaic.
Tateshuniac caputiapimbo yacbimboec icsainquio yec énédta. Enédenquio icsho Nuquin
Papan mibi cuidendac. 9 Adecbidi éshén isec mibi icsate bunquiec. Eshé chicshuniacbim-
boec icsainquio yec énédacsho: “Bédambo iquec,” catsiambi. Enédenquio icsho Nuquin
Papan chian anédénquiacno nésecaindac —quequin Esusén chuipondash.

Matses ébi tantiamete Nuquin Papa bunaid
(Duc 15.3-7)

10 Adashic padpidec: —Nadquid bacuémpin ébi tantiatsécsho isun: “; Adtsécquidémp-
inquiobida bédamboen tantiapec?” cainda. Nuquin Papan abi yacnoshon uaid
mayan béda aid bacuébo dayun uaquid icquin Nuquin Papa yacno puduedshun mimbi
maménshumboed Nuquin Papa chuinushe. Adtsécquidémpi maménshunenda. Ebi

tantiabentsécquido con Pan tantiaquieque. 1! Embitsen aido tantiembi. “Bénudaid istu-
idacbimboen ébi tantienquio icquidobi ébi tantiaquido icmenu,” quiash matsesondabi
—quepondash Esus.

12 Adashic padpidec: —;Mitsipadquio nuquin matses icpec? Néish yua obeca
dadpen 100ted dayun uaquidén aton yua tambanac abentséc nibédsho istanquin ut-
sitedi nianshun aid abentséc nibénbenequin istuidquid. 13 Aden istuidash comapenec
cuishonquequid: “Con yua nibédantsenquiac,” quiash. Aton yua utsi yacno béash abi
icboctedi icsho isash bédambo icquid. Adecbidi matsesén ébi tantiabensho isash Nuquin
Papabéd cuishonquebi bénudaid istuidacbimboec. 14 Icsaido cuidacno matses nidmete
Nuquin Papa bunenquio iquec. Matses bédamboen isquin abéd tabadmete Nuquin Papa
bunquiec —quepondash Esus.

Chieshénquidobédi onquete chiaid
(Duc 17.3)

15 Adashic padpidec: —;Ada ébi tantiaquid utsin mibi icsa uaosh? “Ai, icsa uaoshi.
Chieshémiantiadquio icchitosh,” queshun nadoac bédambo ictsiash. Aid abentséqui
chuiquin aidbéd bédamboec onquequin: “Ebi icsa uaquin Nuquin Papan chiaid mimbi
niac-niaccoc. Adec icsainquio yec énédta,” mimbi cac: “Ai, adebi,” quiash mibédi
bédamboec tabadtsiash Nuquin Papa tantiesabimboec icuidboedi. 16 Mimbi: “Icsainquio
yec énédta,” caqui: “Padi. Adequi icsaibi,” quesho tantiashun ébi tantiaquid utsi
beduanshun aidbédtan chuitanta. “Nuquin Papan chiaid niac-niacsho isun daédshun
chiaid abimbo chiaid nec,” quequin chiaid tantiaquin adota. 17 Mimbi buanaidéntsen:
“Adec icsainda,” caqui: “Adequi icsaibi,” quesho tantiatanec choashun mibédtan ébi
tantiec iccuededquido chuiquido chuituidta. “Mimbitsen chuitanta,” cac aidontsen chi-
aqui tantienquio icsho isun: “Nuquin Papan chiaid niac-niacquid yec Esus tantiesabim-
boecquid nec,” queshun ébi tantiaquido cuédénacno chomenda. 18 Aden mimbi:
“Esus tantiesabimboecquid neque. Cuédénacno chomenquio ictiad,” casho Nuquin
Papan: “Bédamboen naic,” mibi catsiash. Adembidi mimbi: “Adec icsaboedi icsainquio
yec énédsho isun cuédénacno chomeoanuna,” queshun chomeoasho Nuquin Papan:
“Bédamboen naic,” catsiash.

19 Padpiden chuinu. Tantia. Mimbi: “Nuquin Papa chuinuna,” cac: “Ai, adonona,”
quesho tantiashun aidbédtan mimbi Nuquin Papa chianiac mimbi chiacpadomboen
Nuquin Papan natsiash. 20 Ebi tantiec daéd tabadnuc aidbéd con Mayan yec ébéd
yacbimboec tantiadendac. Adec tabadsho isun: “Con Mado tantiaquido nec,” queshun
aidon chianiaid Nuquin Papan tantiendac.

Yuan bédamboen istiapimbo yaid

21 Adec: —Icsa uanec chieshtomiantiadquio iquec —Esus quesho tantiashumbien
Petedon Esus chuipondash. —;Icsa uanec chieshtomianquid tedentsimbi chieshenquio
icquin bédamboen ispe? Chieshénquin padpiden icsa uac ;padpidendambi bédamboen
isoape? ;Médante utsiuc daéd tauadoquin sietetedembi nashun padpiden bédamboen
isenquio icquin énacta bédambo icpatsiash? —caquien 22 Esusén: —“Médante utsiuc
daéd tauadoec sietetedi” quequin daédpactsécquio mimbi chuipec. 70 por 7 caid ;tedtsi
icpec? Aidteden 490tedembi énenquio icquin bédamboen isoadoniac bédambo ictsiash
—quepondash Esus.

23 Adashic abi onquec: —Nuquin Papan chiacpadomboen matses bédamboen iste mibi
chuinu. Tantia. Tsusion yuabo dadpen icpac caondash. “Ma bénu,” quequin ambi
meniactedi piucquid bednuen aton yuabo aton shubuno chomepac caondash. 24 Abia
chomiaidén piucquid dadpenquioshé bedshun aton icbo meniambo icpac caondash.
25 Adsho icbon: “Mimbi bedactedi beccho,” cac: “Nibédec,” quepac caondash yua.
Adshobien icbon: “Aidtedi piucquid bednuen matses utsibo mibi yuamenu. Min chido
min bacuébobédtabi cuésh-cuéshédmeshun aidtedi piucquid bednu. Mibi icsambo
iqueque,” cac 26 yua abi yuaquid ismequin danéshén sebudash: “Padi. Ebi yuamenuen

cuésh-cuéshédmenda. Chiata. Yuecshun aidtedi bedshun mibi menenun nanu,” capac
caondash. 27 Adoaquien icbon bédamboen isquin: “Padi. Ebi menenda. Mibi utsibo
yuamenquio iquembique. Dacuédenda. Nidec nid,” quequin icbon aton yua bédamboen
nidmepac caondash.

28 Adoac nidquimbien aid yuan icbon bédamboen isboedén ambi: “Ma bénu,” quequin
piucquid daédpactséc meniaid yua utsi istuidpac caondash. Istuidshumbic bedtanquin
tétédinquin: “Mimbi bedactedi piucquid beccho. Unés uachitomane,” caquien 2%aidtsen
ambi piucquid bedshunondaid ismenuen danéshén sebudtsec: “Chiata. Ebi unés uainda.
Yuecshun bedshun mibi menenun nanu. Chiata,” quepac caondash yua utsi. 30 Adsho
tantiashun icbon bédamboen isboedémbi chieshénquin: “Padi. Mibi cuidmembi,”
queshun quénén nauedmepac caondash. “Piucquid aidted abi menianenquio yacpad-
equi ma quénénuésh méyadbudchitono,” queshun nauedmiac caondash.

31 Aden chieshénquin quénén nauedmiacsho isumbien yua utsibon: “Chieshan-
quiec,” queshun icbo chuituidpac caondash. “Mimbi bédamboen isboedémbi min
yua utsi quénén nauedmiac: ‘Piucquid menianenquio iquec,” queshun,” quequin icbo
chuipac caondash. 32 Adsho tantiashun icbon ambi cuidenquio icquin bédamboen
isboed chomeshun chushcapac caondash. “Icsambo icquidquio mibi nec. ‘Chiata.
Mibi menenun nanu,” mibi quesho: ‘Padi. Ebi menenda,” quequin mibi bédamboen
isombi. 33 ;Embi mibi adobocpadomboen utsi bédamboen istiapimboda icco? ‘Ma
bénu,” queshun mimbi meniactedi béabi icsho bédamboen isec mibitsen bédambo
ictsenac. Mibi yacpadec néishun mibi cuidembi,” quepac caondash icbo. 34 Adshun
quénén nauedmepac caondash. “Ambi bedactedi piucquid dadpenquio meniash ma
puduempanu,” queshun quénén nauedmiac caondash. 35 Aden matses yuan icbon
nacpadomboen Nuquin Papan naindac. Utsibon chieshénaqui chieshénansho Nuquin
Papan mibi bédamboen istiapimbo iqueque. Chieshénanenda. Mibi chieshénquidobi
bédamboen ista —quepondash Esus.

19

Chidobéd cuéshédte Esusén chiaid
(Mad 10.1-12; Duc 16.18)

1 Adanec nidaid cuéshé Cadidia caid yacnuésh puduanec nidec nidaid cuéshé utsi
Udeya caidén nidquin acte Odan caid potebidanec Esus nidpondash. 2 Adec nidshobien
matses dadpenshun tsibanampondash. Abi tsibanansho isun nidtuidshun daicsaidtedi
Esusén bédamepondash.

3 Adnubien tsusedpabon chiampid namequido padiseyobon chieshénquin: —Nuquin
Papan chiaid niacmenu —quequin Esus chuituidpondash. —;Atotsi mimbi chuipe?
Dada uashun aton chidobi nidmete ;mitsipaden mimbi chuipe? En chui. Tantianu —
capondash.

4 Adoaquien Esus: —;Nuquin Papan chiaid isamboda ictio? “Nuquin Papan dadaba
uashun aton chido uapampic,” quequin dada uaid ma mimbi ispaboc. > Adembidi:
“Dadan canite chido uaid icsho dadan aton chido bedquid. Amé chedobéd icboedi
aton chido bedash aid nianenquio yec aidbéd tantiananquiec dada aton chidobéd
abentséc yacbimboec tabadquid,” quequin dada uaid ma mimbi ispaboc. ¢ Aden Nuquin
Papan tantiacpadomboen aton chido nianenquio yec aidbédi tantiananquiec abentséc
yacbimboec tabadac bédambo ictsiash. Padnuen aton chido nianec aidbédi cuéshédquin
Nuquin Papan chiaid niactsiash. Adecbidi chido aton béné nianec icsaquid —Esus quesho
7 tantiashumbien abi chieshénquidon: —;Abimboda mimbi capadi? Nuquin Papan
chiaid dada uaquin ;atotsieshun Moisesén naden chuipampic? “Aton chido bunenquio
yanshun dadan naden dada uashun menequid. ‘Mibi intiapimbo yanobi,” quequin dada
uashun aton chidobi menequin nidmequid,” quequin Moisesén dada uapampid ma
icpayoc —quequin chuipondash Esus chieshénquidon.

8 Adsho tantiashun Esusén chuipondash. —Ai, Nuquin Papan chiacpadec aton
chidobéd bédamboec tabadtiapimbo icsho isun Nuquin Papan Moises aden dada
uamepampic. Tauamboen matses uaquin Nuquin Papan aden chiambo icpampic.
9 Tantia. Mibi chuinu. Aton chidobéd cuéshédshun chido utsi bedquin Nuquin Papan
chiaid niactsiash. Padnuen aton chidon bénépenquio chudmesho istuidash aidbéd
cuéshédquin Nuquin Papan chiaid niaquenquio ictsiash —quepondash Esus.

10 Adnubien abéd icquidon: —Adotiapimbo icte mimbi chuipec. Aton chidobéd
cuéshédenquio icte mimbi chuisho tantiashun: “Aton chido bedesambo dada bédambo
ictsiash,” caimbi —quepondash abéd icquido. 1! Adsho tantiash Esus: —Ai, utsi-utsiec
pabiate shécué nibédacbimboen émbi chiaid tantiatiapimbo iquec. Utsiboen aton
chido bedash Nuquin Papan chiacpadec bédamboec tabadquid nec. 12 Utsibic mimbi
chiacpadquid chido bedesa iquec. Néidtedi chido bedesa iquec. Néidic aton padibi
impadishtsaid. Néidic matsesén inicsa uaid. Néidic: “Nuquin Papan yuambo icquin
aidén chiacpadomboenuidi naquin chido bedtiapimbo iquebi,” queshun chido bedesa.
Adquidtedi chido bedesa nec. Embi chuiboed tantiashun émbi chiacpadomboen nac
bédambo ictsiash —quepondash Esus.

Esusén bacuébo chiaid
(Mad 10.13-16; Duc 18.15-17)

13 Adnubien Esus ismenuen bacuébo bé-bépondash. —Mamishquin ma Nuquin
Papa Esusén chuinu —quequin bé-bésho isumbimbi: —Padi. Béenda —cauidpondac.
14 Adshobini Esusén: —Chén. Ma bénu. Cuemenda. Bacuébimboecquid Nuquin
Papa yacno puduedtequid nec. Amén chuisho tantiash bacué badedi: “Abimbo caic,”
quiacbimboen ébi tantiaquid Nuquin Papa yacno puduedtequid nec. Bacuébo bédambo
iqueque. Beccho —cac bé-bépondash. 15 Adshobien mamishbanquin Nuquin Papa
chuipondash. Adobidanec nidondash Esus.

Cania aton na dadpenquio dayun uaquid Esusbéd onquiaid
(Mad 10.17-31; Duc 18.18-30)

16 Adnubien dada caniampinquio Esus chuituidpondash. —Mibi bédambo iquec.
Bédamboen chuiquidquio mibi neque. Ebi chui. Padpidec unéstiapimbo icquid icmenun
bédambo icquid Nuquin Papan abi yacno puduedmetsiash. ;Atotsi nasho Nuquin
Papan ébi bédambo capatsiash? —caquien 7 Esusén: —;Mitsipadquid bédambo icquid
cai? Nuquin Papauidtséqui bédambo icquid nec. Aidbéd tabadnuen ambi Moises
dada uamiampictedi nata —capondash. 18 Adoaquien cania: —Nuquin Papan chiaid
¢mitsipadquid cai? —quesho tantiashumbien: —Naden chiaid caimbi. “Cuesunenda.
Min chidopenquio chudenda. Min bénépenquio chudmenda. Ampenda. Muainda.
19 Titabédta papa chieshénenquio icquin bédamboen tantiata. Adembidi mibibi datan-
tiadacbimboen matses utsi abitedi tantiaquiota,” quequin chiaid caimbi —capondash
Esusén. 20 Adsho tantiash cania: —Aidtedi niaquenquio icquin nabanquidquio nebi.
Bacuéctséc icquimbi tauaondambi. “Nuquin Papabéd tabadnuen ;atotsimbi utsi nape?”
caimbi —quepondash.

21 Adsho tantiashumbien Esusén: —Nuquin Papan chiaid niaquesambo ictiadquio
icquin mimbi dayun uaidtedi uesquin menequin piucquid bedta. Piucquid bedshun
piucquid nibédquido min piucquid uesquin menebanta. Adsho abéd tabadmenun
Nuquin Papan mibi bédamboen istsiashe. Adota. Adotanequic ébéd iquec cho —
caquien 22 cania: —Con na dadpenquio icsho uesquin menetiapimbo iquebi —quiash
shubiantiadtsécquio ictanec nidpondash Esusén chiacpadomboen natiapimbo yec.

23 Adsho isun Esusén abéd icquido chuipondash. —Chuinu. Tantia. Aton na dadpen
dayun uaquid aton na tantiequi: “Nuquin Papa yacno tabadte bunebi,” queboedémbi
€bi tantiatiapimbo iquec. Aton nauidtséqui tantiec. 24 ;Ada néishamén pinchuc
chicte ancumpadic? Padenquio. Adecbidi aton na dadpenquio dayun uaquidén aton

nauidtséqui tantiaquin émbi chiacpadomboen natiapimbo yec Nuquin Papa yacno
tabadtiapimbo iquendac —quequin Esusén chuipondash.

25 Adec: —;Ada néishamén pinchuc chicte ancumpadic? —quesho tantiashien abéd
icquido nadpondash. —;Tsudain Nuquin Papa yacno puduedtequid icchitotsiash?
Nibédchitequien iquec —quesho tantiashumbien 26 Esusén abéd icquido béisquin naden
chuipondash. —Matses namiantiapimbo icnuc Nuquin Papain namianquidquio nec.
Ambi natiapimbo ictequid nibédec —quepondash.

27 Adsho tantiashun Petedon: —Mimbi: “Nuquibi icnu. Cho,” cac con na abitedi
nianec mibéd icnuec chopondabi. ;Mitsimbo tabadtequidini nepe? ;Atotsimbi nape?
—caquien 28 Esusén: —Tantia. Mibi chuinu. Nuquin Papan ambi uaid abitedi chuca
uabocnoéshquio ébédtan chuiquid mibitedi iquendac émbi abitedi namiacnuéshquio.
Ebéd icquido icsho isun Nuquin Papan mibi chuiquid icmendac. Nuquin tsusedpa
Acobon mado ;tedtsi icpampic? Aidtedi 12tedshun tsyuecquidon shubu 12tedi shubun-
shubunquiec chuiquid dapabo mibitedi iquendac. 2° Utsibontsen ébi tantiendac. Aton
shubu nianquinc abédta tishaido nianquinc aton tita nianquinc aton papa nianquinc
aton bacuébo nianquinc aton tied nianquinc cain ébi tantiaquin émbi chiacpadomboen
naquid iquendac. Adsho nébi unésabi icsho ambi nianaidobéd tabadacbimboecnuc
bédambo icmendambi. Adoshombic unésacsho Nuquin Papa yacno tabadmendambi
padpidec unésenquio icnuc. 30 Nidaidénuésh chuiquid dapambo icboedi Nuquin Papa
yacnuésh utsi-utsiec chuiquidpenquio iquendac. Utsibic néuéshquio chuiquidpenquio
icboedi Nuquin Papa yacnoshon: “Bédambo icquid nec,” quequin chuiquid dapa
icmendac —quepondash Esus.

20

Chonoadquido chiaid

1 Adshumbic abéd icquido Esusén ompoacbimboen chuipondash. —Tantia. Ebi
tantiaquido Nuquin Papa yacnoshon namete mibi chuinu. Badiadnubi tied icbon piuc-
quid menequin aton tied neshcamenuen matses istuidpac caondash. 2 Istuidshumbic:
“Badiadnubi tauashun ushé budtsambi mimbi énacsho néidtedi piucquid mibi menenu.
Naic cho,” cac chonoadec cho-chopac caondash. 3 Ushé abucquio yanubi tied icbon pete
meniacno nidshun utsibo nainquio yec samédsho istuidpac caondash. * Adoshombic
aidotsen chuiquin: “Con tied neshcaic cho. Mibi bédamboen cuidquin menenu,” cac
5tied neshcaic nidpac caondash. Ushé cuembo icnubi tied icbon padpidec pete meniacno
nidoashun utsitsen istuidshun adembidi aton tied neshcamepac caondash. Ushé bu-
dambic padpiden utsitsen. ¢ Inchéshbudtséqui nidoaquin utsibo nainquio yec samédsho
istuidoashun: “; Atotsi quiash saméduidequi ique?” cac 7 samédquido: “Chonoa uanquid
nibédosh,” quesho tantiashun tied icbon: “Mimbitsen con tied neshcaic cho. Mibi
menenu,” cac tied neshcaic nidaneoapac caondash inchéshbudtséqui neshcaquin tauaic.

8 Inchéshtsécnubi tied icbon ambi chonoa uaido isquid chuipac caondash. “Chonoad-
quido piucquid meneban. Tsyuec choboedba menequin tauatanquin ushé budambi

choboedotsen meneta. Adoshombic ushé cuembo icnuc choboedotsen. Adoshom-
bic ushé abuctoan choboedotsen. Adoshombic badiadnubi abia choboedo énquimbi

meneta,” cac menequin tauapac caondash. 2 Inchéshbudtséqui chonoadec choboedoba
menequin badiadnuc chonoadec taéboed tied icbon: “Menenu,” cactedquio piucquid
menepac caondash.

10 Adosho isashien badiadnubi choboedo: “Aido aden meneshun nuqui chonoad-
quioboed yuapambo nuqui menec,” queshobi aidtedtsécbidi piucquid menepac caon-
dash. 11 Aidtedtsécbidi meniaquien tied icbo chushcapac caondash. 12 “Tsyuec chonoad-
boed meniactedtsécbidi menioshi. Icsambo iquec. Inchéshbudtséqui chotsash daéd-
pactséc chonoadtsécquid meniactedtséc yuec chonoadquid piucquid meniac icsambo
iquec. Chun méyadec yuecquio chonoadobi. Aidtedtséc menianec mibi chieshanquiec
iquec. Ebi dadpen meniac bédambo ictsiash,” quequin chushcapac caondash.

13 Adoaquien tied icbon: “;Chieshanquiectabi ique? Embi: ‘Néidted piucquid menenu.
Naic cho,” cac ma mibi: ‘Ai, quepaboc. Mambi mibi aidtedquio menepaboc. 14 Mimbi
bedboed buanec nid. Ebi bunacpaden tsyuec choash chonoadquid mibi meniactedquiobi
meniombi. ;Icsamboda iquec? 15 ;Icbon ambi tantiacpadomboen aton na dadpen
meniac ada aid icsambo icpec? ;Utsibotsen menesho isunda mimbi ébi néishémpe?
Aden néishénac jada bédambo iquec?” quequin tied icbon chuipac caondash —quequin
ompoacbimboen chuipondash Esusén. 16 Adashic: —Adembidi abi yacnoshon ambi
tantiacpadomboen Nuquin Papan naindac. Utsi-utsien chuiquid dapa icmequin utsi-
utsien padenquio icmendac —quequin chuipondash Esusén.

Abi unéste Esusén padpiden chuioaid
(Mad 10.32-34; Duc 18.31-34)

17 Adanec: —Edusaden yacno nidnu. Nid —quianec Esus nidpondash. Adec nidquimbi
utsibo tantiamenquio icquin abéd icquido 12tedi icquid chuinuen uanotantsécquin
buampondashi. 18 Buanshun chuipondashi naden: —Edusaden yacno nidacsho Nuquin
Papan matsesmiaid icsho ébi chieshénquido ébi bedmendac. Néish yua abided unés
uaquido chuiquid dapabobédtan Moisesén dada uampid chuibanquidon ébi bedshun:
“Ma unés uamenu,” queshun 19 matses utsibo isadaidpembo ébi bedmendac. Aden
bedmiac matses utsibon maménshunquin ébi cueshcaten comapenen cueshcaindac.
Adshumbic ébi unés uanuen cuesten dectanendac. Aden unés uaqui daédec ushash
uincuenendabi —quequin Esusén abi unés uate padpiden chuioapondashi.

Uanén titan chiaid
(Mad 10.35-45)

20 Adnubien Sebedeyon chido Uanén titan Esus chuituidpondash. Uambédta Acobo
aton mado daédi béshun ismequin danéshén sebudtanquin chuipondash. —Embi
chiacpadomboen ébi nashunta, Icbo —caquien: 2! —;Atotsi cai? —capondash Esusén.
Adoaquien: —Néid con mado daédi nec. Abitedishun icbo icquin mibédtan chuiquid
dapa con mado abi daédi icmeta. Chuiquid dapa icmequin min dayun tsadmeta. Opioc
utsi tsadunquin abiuc utsi tsadunta —caquien Esusén: 22 —Embi naid tantienquio icquin
mimbi chuipec —quequin ani chuishumbic Uanbédta Acobo Esusén chuipondash. —
;Ada ébi méyadacpadquiecbidi méyadtsia? ;Ada chieshtoenquio icpatsia? —caquien
Uan: —Ai, chieshtoenquio ictsiabi. Mibéd méyadtsiabi —quepondash.

23 Adsho tantiashien: —Ai, ébi tantiaquid yec mibi méyadendac. Padnuembi ébédtan
chuiquid dapa icmequin mibi ébi datsadmetiapimbo iquec. Nuquin Papambien ambi
tantiacpadomboen ébédtan chuiquid dapa icmendac —quequin Esusén chuipondash.

24 Adnubimbi: —Chuiquid dapa ébi icme —Esus casho tantiashun Uan chedo
néishémpondac. 2> Adsho Esusén ébitedi chuipondash. —;Mitsipadquid matses utsibo
isadaidpembo chuiquid dapa icpec? Abi chuiquid dapan baded-badedquien ancabudac
dacuédquin aton yuabon badedi naic. 26 Ebi tantiaquido icquin mimbi adoenquio
iquendac. “Bédambo mibi iquec,” Nuquin Papa cametiadquio icquin utsibo tanti-
aquin mimbi utsibo nashuntsiac. 27 Bédambo icquid ictiadquio icquin yuan aton icbo
nashunacbimboen mimbi utsibo nashuntsiac. 28 Adembidi Nuquin Papan matsesmiaid
icquin matses nashunquid nebi. Ancainquio icquin matses tantiaquin Nuquin Papa
icsaquidobi cuidmenquio icnuec ébided cuidadec unésendabi —quequin Esusén abéd
icquido chuipondash.

Béshuaid daéd Esusén bédamiaid
(Mad 10.46-52; Duc 18.35-43)

29 Adashic yuecquio ictanec shubu dadpen icquid Edico caid yacno tabadash
auéshquiobi Esus nidpondash. Adsho isanec nidquin matses dadpenshun Esus tsibanam-
pondash. 30 Adnubien aid podqued cuéman béshuaid dada daéd tsadpondash. —Esus
cuenec —quesho tantiashien aid daédi comapenec cuédpondash. —Tsusedpa Dabidén

tsyuecquid Nuquin Papan namiaidquio icquin ébi bédamboen ista, Icbo —quepondash
Esus caic.

31 Adsho tantiashun matses dadpenshun chushcapondash. —Padi. Chén. Adec cuédec
chieshanquiec mibi iqueque —caquien abi niacbidanec buédanquiec cuédpondash. —
Tsusedpa Dabidén tsyuecquid Nuquin Papan namiaidquio icquin ébi bédamboen ista,
Icbo —queoapondash.

32 Adoaquien Esusén nidtuidshun écbedpondash. —;Atotsi chuinuec ne? —caquien:
33 —Isbente bunquiebi, Icbo —quepondash. 34 Adsho tantiash: —Unésquio iquec —
quetanquin Esusén béshuaid daédi bémishpondash. Adoac abi daédi bédampondash.
Bédanshun aidéntsen Esus tsibanampondash béshuacboedémbi.

Edusaden yacnoshon chuiquid dapabimboecnuc Esus bédamboen isaid

21

Edusaden yacnoshon chuiquid dapabimboecnuc Esus bédamboen isaid
(Mad 11.1-11; Duc 19.28-40; Uan 12.12-19)

1 Adanec nidequi shubu dadpen icquid Edusaden caid anoentséqui macuésh dapa
Odibos caid poctse shubu daédpactsécquid Bedpaque caid yacno Esus nidpondash.
Adshumbic anoentséqui choshon abéd icquido daéd chuipondash. 2 —Néid podquedén
nidquin shubu daédpactséc yacno nidshun cabayobitsecquid aton bacué caniatsécbédta
mimbi badedquio istuidendac. Istuidshun ténéshaid tédiadsho téchicta. 3 Mimbi
téchicsho isquidén: —;Atotsi acnun nai? —cac: —Nuquin Icbo: “ ‘Bedtan,” quiosh,”
mimbi cac: “Ai, buantan,” quendac —quequin Esusén chuipondash. 4 Ambi Esusén
nate chiaid Nuquin Papan con tsusedpa dada uamiampicpadomboen nanuen Esusén
adopondash. Naden dada uapampic.

5 “Shubu dadpen icquid Sion caidén tabadquido chui. Edusaden cain Sion capec.

‘Is.  Mibi chuiquid dapa cabayobitsecquidén bacué caniatséc catsadtoash choeque.
Ancanenquio yec bédamboshé icquidquio neque. Is,” quequin chui,”

quequin dada uapampic. © Aden dada uampicpadomboen ambi: —Bedtan —caidon

bedtampondash.

7 Adotanquin cabayobitsecquid anibédta caniatséc béacshobimbi con dashcute béntse
dasiuidboed chictanquin casanondac. Aden émbi cabayobitsecquid casansho isash
caniatséquén Esus catsadtopondash.

8 Adanec nidsho istanquin matses dadpenshun aton dashcute abi dasiuidaid béntse
icquid chictanquin Esus nidte podqued ansambampondash. Adnubien utsibon niste
podobiecquid tetanequin podqued ansambampondash: —Chuiquid dapa Esus nec —
queshun. ° Matses dadpen béyuc nidnubi aidtedbidi tsyuec nidpondash. Abitedi
cuédénidpondash.

“Adeduya. Nuquin tsusedpa Dabidén tsyuecquid Nuquin Papan namiaid yec mibi
bédamboshé iquec.

Nuquin Papan chomiaid yec mibi bédamboshé iquec.

Mibi chomequid Nuquin Papatsen bédamboshé iquec. Adeduya,”

quec cuédéncuededpondash.

10 Adec Edusaden yacno matses dadpenquio cuédénidec nidsho isashien Edusaden
yacnocquido: —; Tsutsi tantiec cuédéncuededpec? —quepondash. 11 Adsho tantiashun
Esusbéd nidquido: —Esusquio tantiec nec. Nuquin nidaid cuéshé Cadidia caidén shubu
dadpen icquid Nasaded caid yacnuésh caniondaid Nuquin Papan chiaidquio chuiquid
Esus tantiec nec —quepondash.

Esusén chushcaquin cuemiaid
(Mad 11.15-19; Duc 19.45-48; Uan 2.13-22)

12 Edusaden yacno choash Nuquin Papa tabadte shubu uashunaid umanuc daquéné
uabenaidén Esus puduedpondash nuntanquio puduedenquio yec. Adshun isquien piuc-
quid bednuequido dadpen tabadpec. Utsi-utsiec nidaid utsin icquido piucquid dadpen
bedshunquimbi muaquin piucquid utsi daédpactséc menequid icnubi utsi-utsiec: —
Néid bedquidén: “Ma Nuquin Papan ébi bédamboen isnu,” queshun pichicametsiash
—quequin aton néish yua menequin piucquid dadpenquio bedquid nepondash. Adsho
istanquin Esusén cuemepondash. Ambi tabécaid bidiacbanquin aton yua débimbit-
secquido cuemequin piucquid bednuequidotedi cuemepondash naden chuiquin. 13 —
;Adenda mimbi Nuquin Papan chiaid bédamboen nape? Naden Nuquin Papan chiaid
dada uapampic.

“Ebi tabadte shubu uashunaid ébi chianete shububidi nec,”

quequin Nuquin Papan chiacpadomboen aton shubun puduedshun aid chianetiadquidi
mimbi adoenquio iquec. Mitsana bedteuidi bunec ampec tabadte shubu mimbi icmiaye.
Cuen —quequin cuemepondash.

14 Adnubien Nuquin Papa tabadte shubu uashunaid yacno béshuaid yec daicsaid yec
quenuc bé-bépondash. Aden bé-béshobien Esusén bédamepondash.

15 Adsho isashien Esus chieshénquido néishpondash. Adec néish yua abided unés
uaquido chuiquid dapabobéd Moisesén dada uampid chuibanquido néishpondash. Adec
comapenen tantiaquin Esusén nabansho isash néishboedi bacuébotsen: —Nuquin
tsusedpa Dabidén tsyuecquid Nuquin Papan namiaid yec mibi bédamboshé iquec —
quec Esus caic cuédéncuededsho tantiash néishquiopondash. 1¢ Adshumbic: —Icsambo
iquec —queshun Esus chuituidec: —;Ada bacuébo cuédénsho tantio? —caquien: —Ai,
tantiombi. ;Nuquin Papan chiaid isabida ictio? Naden bacuébo cuédénte chuipampic.
“Nuquin Papan oncamiac bacuémpin aton bacué utsibédtan:

‘Nuquin Papa bédambo iquec,’ caindac.”
quequin chuipampic —quepondash Esus. 17 Adanec nidec shubu dadpen icquid Betania
yacno nidash ushtuidpondash.

Esusén cuéte unés uaid
(Mad 11.12-14, 20-26)

18 Badiadnubi énden aucbidi nidoaic Edusaden yacnobidi nidoapondash. Piabi
nidec bundoshon 1° podqued cuéman nidquid cuétempi icueda caid istuidash: —
;Ada bacuéaye? Chenun isbono —quepondash Esus. Adshun isquien bacué nibédec.
Podouidquio icpec. Adsho isumbien Esusén: —Adequi bacuéesambo yec unésta —
capondash. Adoac badedquio unéspondash.

20 Adosho isun abéd icquidon: —;Atotsi quiash badedquio unésposh? —caquien
21 Esusén: —Tantia. Mibi chuinu. Adembidi mimbi natsiac. “Nuquin Papan ambi
chiaid nainquien icchitec,” quenquio icquin: “Nuquin Papan ambi chiacpadomboen
naquidquio nec,” queshun mimbi Nuquin Papa chianesho aidémbi mimbi: “Natiapimbo
iquec,” caidi mibi nametsiash. Aden tantiaquin mimbi néid macuésh cain: “Mananuc
tabadboedi adquiecbidi acte nantan tabadoata,” mimbi cac néid macuésh acte nantan
tabadoatsiash. 22“Ambi chiacpadomboen naquidquio Nuquin Papa nec,” queshun mimbi
aid chianiac mimbi chiaid Nuquin Papan mibi nashuntsiash —quequin Esusén abéd
icquido chuipondash.

¢ Tsuntsin: Naic nid, cac nai? quequin Esus chuimiaid
(Mad 11.27-33; Duc 20.1-8)

23 Adcuidanec Edusaden yacno padpidec nidshun Nuquin Papa tabadte shubu uashu-
naid daquéné uaidén puduedshun Esusén Nuquin Papan chiaid chuipondash. Adsho
tantiashun con matses tsusiobon Esus chieshénquidon chuituidpondash. —; Tsuntsin:
“Naic nid,” cac nai? En chui. Tantianu —caquien 24 Esusén: —En mimbia chui.
Embia tantianu. Mimbi chuisho tantiashun ébi namequidtsen chuinu. 25 ;Tsuntsin
namiac Uan padon acten mentopadenec? ;Ambembida napadenec? —capondash

Esusén. Adoaquien badedquio chienquio yec uanotantsec tabadec onquecuededpondash
Esus chieshénquido. —;Atotsi nuqui chuipeba? “Nuquin Papan namiaidquio Uan
pado nepadenec,” cac Esusén: “;Atotsieshun aidén chiacpadomboen nainquio ique?”
canushe. Aden chienquien ictiad. 26 Nuqui: “Ambembi napondash,” quesho tantiashun
némbo icquidon néishénushe: “Nuquin Papan namiaid Uan pado niondash,” queshun.
Aden chienquien ictiad —quepac caondash Esus chieshénquido. Isadaidbo tsusiobobédi
néish abided unés uaquido chuiquid dapabo adpac caondash. 27 Adashien Esus padpiden
chuioaic: —Tsaudi. ;Tsundan chiaquien nachitondash? —queshobien: —Mimbi
chienquio icsho tantiashun émbitsen ébi namequid chienquio iquembi —capondash
Esusén abi chieshénquido cuidquin chuiquin.

Mado daédshun nacbimboecquido chiaid

28 Adshumbic Esusén padpiden chuipondash. —Tantia. Mibi chuinu. Embi chiaid
tantiashun ;mitsicquid: “Bédambo iquec,” catsia? Dada aton mado daédpambo icquid
icpac caondash. Abentséc chuiquin: “Neshcaic nid, mado,” cac: 29 “Padi,” quec
chieshuidboedi yuec-yuecpactséctanec: “Tiedimbi neshcatanchitec,” quiash neshcaic
nidac caondash.

30 Adshumbic amén aton mado utsi chuiquin: “Neshcaic nid, mado,” cac badedi: “Ai,
adonona,” queboedi neshcaic nidenquio icpac caondash. 3! ;Mitsicquidén aton papan
chiacpadomboen napac caondash? En chui. Tantianu —caquien Esus chieshénquido: —
Abia chiac chieshuidboedén —quesho tantiashumbien Esusén: —Adquidpenquien mibi
nec. Mibi tantiatiapimbo yec tabadnubi mimbi icsambo caido Nuquin Papa yacno
puduedendac. Chieshuidacbimboecquid aido nec. Aton matses piucquid bedshun-
denedo yec aton piucquid bednuen dada chudmeboedo chido yec quequin Nuquin Papa
tantiabenash abéd tabadtequido yanendac. Mibien padenquio iquec. 32 Uan pado
acten mentoandenedén Nuquin Papan chiaid chuiquin bédamboec tabadte chuipadenec.
Adsho mimbi tantienquio icnubi mimbi icsambo caidombi Nuquin Papa tantiabempon-
dash. Adsho isun Uan padon chiacpadomboen mibi icsaid éntiadquidi mimbi énenquio
iccondac. Aton papan chiaid niacquidbimboecquid mibi nec —quepondash Esus abi
chieshénquido chiec.

Abi chieshénquido icsaid Esusén chuioaid
(Mad 12.1-12; Duc 20.9-19)

33 Adshumbic Esusén abi chieshénquido ompoacbimboen chuipondash naden. —
Tied icbon chetequid nidtsinac caondash. Adoshombic aid tied daquéné uatanquimbic
chetequid chintetsen nacnempac caondash. Adoshombic: “Ampequid chosho isnu,”
queshun shubu abucquio icnuc shubu uapac caondash. Adoshombic: “Néid tiedén
caniquid chetequid iquec. Aid chequin ébi neshcashunta,” utsibo canec énapen nidpac
caondash. 34 Adash yuectaneshumbien abéd nidondaido aton yuabo chuiquin: “Néen
chetequid sinashe. Bedtan,” cac aton yuabo nidanepac caondash. 3> Adec aton icbon
tiedno nidaniacshobien neshcaquidon cudasénquin chieshémpac caondash. Abentséc
cuesunetanquin utsi cuénoten seshunequiopac caondash. Utsibic cuesquin cuemepac
caondash. 3¢ Aden cuemiaid choshon chuituidaquien icbon nidboedtedpenquio dadpen-
quio aton yua utsibo chuipac caondash. “Bedtan,” cac nidanec tiedno choacsho isun
adembidi cuesun siapac caondash.

37 Adoacsho tantiash aton madombo caic: “Bedtan,” quepac caondash. “Con mado
cuesunenquio icquin émbi chetequid menetsiash,” queshun aton madotsen nidmepac
caondash 38 Adoac nidec aton papan tiedno choacsho chetequid cudasquidon: “Tied

icbo unésan aidén natedi aton madon bedtsiash. Nébien aton mado cuesunetiad. Aid
nibédnuc icbo unésan aidén natedi nuquin nabi ictsiashe,” queshun 39 tied tsitsuno

buanshun cuesunepac caondash —quequin Esusén chuipondash.
40 Adshumbic ambi chuiboedquio abi datsidadquido chuimenuen chuipondash. —
Embi chuiboed tantiash ;atotsi mibi quepatsia? “Min mado cuesuniaccosh,” cac jatotsi

tied icbon napatsiash? —quesho 4! tantiash datsidadquido: —Aido icsamboshé icsho
comapenen cuidtsiash. Adshumbic ambi chetequid sinacsho abi cudasénesambo utsibo
aton tied neshcametsiash —quecuededpondash datsidadquido.

42 Adsho tantiashun Esusén: —Ai, abimbo caic. Adembidi ambi chomiaid chieshénsho
Nuquin Papan mibi cuidendac. ;Nuquin Papan chiaid isabida ictio? Naden chiampid ma
mimbi ispaboc.

“Buintad bédambo icquid istuidashi: ‘Néidquio shubu uanun nitsinembi,” quetiadquidi
isuidacbimboen Nuquin Papan namiaid chieshénac.

Aden buintad isuidaid utsin bedshun shubu uanun nitsinacbimboen Nuquin Papan
tantiamiacpadomboen utsibon ambi namiaid tantiosh.

Adsho isun: ‘Nuquin Papan namiaid bédambo iquec,” caimbi,”

quequin dada uapampic. 43 Aden ambi namiaid ébi chieshénsho isash mibi caic Nuquin

Papa nadpec. “Embi con matses caid isadaidbo €bi bédamboen tantiametiadquidi

chuiquid dapabon namenquio icsho isun utsibotsen: ‘Ebi chuiquid icta,” caindambi,”

quepec Nuquin Papa. Aden ambi chiacpadquidén bédamboen chuibanac abi tantiaquido

dadpen yanendac. 44 Mibien Nuquin Papan cuidtequido nec. Cuéte uebudquin

catashac canite uesadec podquéd-podquédacbimboecnuc mibi comapenen cuidendac —

quepondash Esus abi chieshénquido chiec.

45 Adsho tantiashun padiseyobobédtan néish abided unés uaquido chuiquid dapabon:
—Nuquien cachitec —quequin tantiabempanédash. 46 Adshumbic Esus cuesunemenuen
bedtiadquio icquimbi bedenquio icpanédash. —Abi datsidadquidon: “Nuquin Papan
chiaid chuibanquidquio Esus nec,” queshun Esus bedsho isun nuqui cuesnushe —
queshun aton matses dacuédénquin bedenquio icpanédash.

22

Cacuidanaid chiaid
(Duc 14.15-24)

1 Adshumbic Esusén padpiden ompoacbimboembidi chuipondash naden. 2 —Tantia.
Isadaidbon nacpadomboen aton mado chido bednuesho tantiashun amén matses dad-
pen: “Pec cho,” cauidaid mibi chuinu. 3 Chuiquid dapan aton yuabo chuiquin: *
‘Con icbon madon chido bedeque. Aidbéd cuishonquenuen pec cho,” quequin émbi
tantiaidotedi chuitan,” cac yuabon chuitanaqui choenquio icpac caondash.

4 Adsho isumbien chuiquid dapan aton yua utsibo chuiquin: “Néish nua
béchichoquidquio dadpen codoquiaccoshe. Padpiden chuitan,” cac chuitanoaqui
5 choenquiobidi icpac caondash. Adec cacuidanquiec abentséc aton tied nantan
nidnubi utsi piucquid bednuequin ambi aton na menebante shubuno nidpac caondash.
6 Utsimbic abi: “Pec cho,” cashobi yuabo méyanquin cuesun secapac caondash.

7 Adoshobien chuiquid dapan néishtanquin shépiapac caondash. “Uesquin cuesun
siatan,” cac aton sondado chedon aton yuabo cuesun siaquido uesquin cuesun se-
catanquin aton shubutsen uesquin nédéncapac caondash. 8 Adomeboshombic chuiquid
dapan: “Abi pete codocaid dadpen iqueque. ‘Pec cho,” cac cacuidanoshe. Utsibo chuitan.
9Embi: ‘Pec cho,” cacmaidobi chuibenetan. Podquedén nidquin mimbi istuidaidtedi: ‘Pec
cho,” cabenetan,” cac nidshun 10 ambi istuidaidtedi chuibenetanac matses dadpenquio
pec cho-chopac caondash. Icsambo icquidobédi bédambo icquido cho-choash chuiquid
dapan shubun puduedash pec tabadte quéné dapan tabadcuededpac caondash tsucus-
tsucustsécquio yec.

11 Adshun chuiquid dapantsen puduedshun isquien dashcute bédaidquio dasiuidabi
icquid abentséc tsadtsec. 12 Adshobien chuiquid dapan: “;Atotsi quiash dashcute bé-
daidquio dasiuidambobi cho, buchi?” caqui écbedenquio yec tsadec. 13 Adshobien chuiqg-
uid dapan: “ ‘Chido bedacno isnuec dashcute bédaidquio dasiuidquid,” quepadenec.
Mibi icsambo iqueque. Mibi cuidnu,” queshun aton yuabo chiec: “Shébunshun

buanshun icsano netan,” capac caondash. Adoac taneshun netanac méyadquiec natiaic
shubiquiopac caondash.

14 Adembidi Nuquin Papan ambi matses bédamboen iste dadpen tantiamiaqui utsin-
utsinquien tantienquio iquendac. “Abi yacno puduednu,” queuidboedi bédambo icte
bunenquio yec abi tantiatiapimbo icsho Nuquin Papan comapenen cuidendac. Utsi
daédpactséquien Nuquin Papan tantiacpadec abéd tabadtequid iquendac —quequin
Esusén chuipondash.

Chuiquid dapa piucquid menete chiaid
(Mad 12.13-17; Duc 20.20-26)

15 Adsho tantianec nidash abi chieshénquido padiseyobo: —Esus icsamboen chuime-
nuna. Icsamboen chuisho tantiashun bedshun unés uamechitono —queshun ambi
chuibanquin tantiamiaido chuipac caondash. 16 —Icsamboen chuimetan —caquien
chuiquid dapa Edodes caid tantiaquidobédtan icsamboen chuimenuec cho-choshon
chuituidpondash. —Bédamboen chuiquid mibi neque. En ébi chui. Tantianu. Muesambo
icquin Nuquin Papan chiacpadec bédamboec tabadte mimbi abimbo chuipoc. Matses
dacuédénenquio icquin Nuquin Papan chiaidquio mimbi chuipoc. 17 Adquid icquin
;atotsi mimbi chuipe? Tantianu. Chui. Nuquin matses yuaquid chuiquid dapa Sesad
caidén: “Piucquid shocoshémpi dadpen beccho,” cac nuqui meniac jada bédambo
icpatsiash? —capondash. 18 Adoaquien Esusén ambembi tantiashun: —Bédambo icquid
damianquiec mibi muambo nec. ;Atotsieshun ébi icsamboen chuimetiadquio ique? —
quetanquin: 1° —Chuiquid dapa menetequid piucquid shocoshémpi beccho —ambi cac
20 bésho bedshun Esusén chuipondash. —;Né tsutsibimboecnuc dada uaid né iquec?
(Tsutsi cuémédquidbédta dada uac? En chui. Tantianu —caquien: 2! —Ma nuqui
yuaquid chuiquid dapambo Sesad neyoc —quepondash. Adsho tantiashumbien Esusén:
—Abibimboecnuc dada uaid abi cuémédquid dada uaid bedtequid shocosh icnuc Sesadén
na neque. Icbon: “Beccho,” cac meneta. Adecbidi Nuquin Papa nuquin Icbombo
neque. Aidén chiacpadomboen nabanta —quequin Esusén bédamboen chuipondash.
22 Adsho tantiash icsamboen chuimetiadquio icboedi: —Bédamboen chuipec —quetanec
nidanepondash.

Matses uincuemete chiaid
(Mad 12.18-27; Duc 20.27-40)

23 Adnubien aid ushémbi Saduseyubo: —Matses unésaid uincuenesambo nec —
quequidotsen: —Esus icsamboen chuimenu —quec cho-chopondash. 24 —Bédamboen
chuiquidquio mibi neque. Mimbi chuisho tantianu. ;Mitsipaden mimbi chuipatsia?
Nuquin tsusedpa Moisesén naden chuiquin dada uapampic. “Aton chido bedash bacué
tishmiabi unésacsho aton utsin aid chido bedshun: ‘Con buchin bacuébo nibédeque.
Con buchin madobimboecnuc tishmenu,” quequin tishmequid,” quequin Moisesén dada
uapampic. 25 Aid tantiaquin chuinu. Dada aton utsibobéd tabadpac caondash. Aton
utsibo seistedi icpac caondash. Béyucquid aton chido bedashi bacué tishmiabi unéspac
caondash. Adsho isun abi tsibanquidén aidén chido bedash 26 bacué tishmiambobidi
unésoapac caondash. Adsho isun aid tsibanquidén aid chidobidi bedoashic bacué
tishmiambobidi unésoapac caondash. Adenuidi abi tsibanquidén abi tsibanquidénquien
aton buchi unésan-unésanquien aid chidouidi beduid-beduidpac caondash. Bacué
tishmiabi-tishmiabiec abitedi unésbudnepac caondash. 27 Adashic bacué tishambobi aid
chidotsen unéspac caondash. 28 Aid abitedi uincuemiac ;mitsicquidén chido icpatsiash?
—caquien 29 Esusén: —Nuquin Papan chiaidquio tantienquio icquin Nuquin Papan
nadatiambo icquin nabanquin uincuemete mimbi tantienquio iqueque. Chuinu. Tantia.

30 Uincuemiac dadan aton chido bedesa. Adembidi amén aton champi menesa.
Nuquin Papan abi yacnoshon uaido mayan bédabobimboec matses uincuemiaido iquen-
dac. Aden uincuemiaidén chido bedesa —quepondash Esus. 3! Adshumbic padpiden
chuipondash. —Ambi unésaid uincuemete chuiquin Nuquin Papan dada uamepampid

;isbanabida ictio? Ma mimbi aid isbampaboc. 32 Naden dada uapampic. “Abadauan caid
yec Acobo caid yec Isac caid yec quequidtedishun ébi Papa capec,” quepampic Nuquin
Papa énden unésampid chiequi. Unésun matses tantienquien mimbi danec. Unésash
aton dada chodquiambic aton tantiate unésambo icnuc abi Nuquin Papa tantiatsiash
—quepondash Esus. 33 Adsho tantiash abi datsidadquido: —;Mitsipadquid nepec?
Bédamboenshéen chuipec —quepondash.

Moisesén dada uampid chiaid
(Mad 12.28-34)

34 Aden unésaid uincuemete chuisho tantiashumbien Saduseyobon padpiden: —En
chui —cainquio icpondash. Adsho isashien Esus chieshénquid utsibo Padiseyobo: —
Nuquin Papan chiaid Esus icsamboen chuimenu. Nid —quianec Esus chuimec cho-
chopondash. 35 Cho-choquin abentsécshun Nuquin Papan Moises dada uamiampid
tantiaquidquio icquin chuimetuidpondash. 3¢ —Chuiquidquio mibi neque. En ébi
chui. Tantianu. Nuquin tsusedpa Moisesén dada uaquin dadpen chiampic. ;Mit-
sicquid abentséc émbi nasho Nuquin Papan: “Bédamboshé iquec,” capatsiash? —
caquien 37 Esus: —“Nuquin Papa tantiaquiec ambi chiacpadec tabadte bunquiota,”
quequin 38 chiampidba naic Nuquin Papan chiacpadec mibi bédamboec tabadtsiandac.
39 Adembidi Moisesén chiampid utsitsen naic matses bédamboec tabadtsiash. “Min dada
mibibi datantiadacbimboen utsibotsen tantiaquiota,” quequin chiampicpadomboen
nasho Nuquin Papan bédambo catsiash. 40 Aden matses bédamboen namenuen Nuquin
Papan ambi chiaid utsi abitedi Moisesba chuishun nuquin tsusedpa utsibo chuiquin dada
uamepampic —quequin Esusén bédamboen chuipondash abi chieshénquido chuiquin.

Nuquin Papan chomiaidquio chiaid
(Mad 12.35-37; Duc 20.41-44)

41 Adshumbic Esuséntsen abi icsamboen chuimete bunquido Padiseyobo chuipondash.
42 —Embitsen mibi chuimenu. Tantia. Nuquin Papan chomiaid ;mitsipadquid nec?
(Matsesén madouidida nepec? —capondash Esusén abibi cadquimbi. Adoaquien
badedi: —Nuquin tsusedpa yampid Dabidén tsyuecquid icsho Dabidén mado caimbi —
quepondash Padiseyobo.

43 Adsho tantiashumbien Esusén: —;Bédamboenda chuidio? Mimbi chiacpadquid
aton mado icsho ;atotsieshun Nuquin Papan Mayanén tantiamiacpadomboen Dabidén
con Icbo capampic? Naden Dabidén dada uapampic.

44 “Nuquin Papan con Icbo naden chiendac.

‘Con abiuc tsadash abitedishun Icbombo icnush némbo cho.
Mibi chieshénquidobi con Icbo mibi camenu,” quequin Nuquin Papan con Icbo chien-

dac,”
quequin Dabidén dada uapampic. 4> Con mado cainquio icquin con Icbo capampic

Dabidén. j;Atotsieshun mimbi: “Dabidén mado nec,” quequin tantiape? —caquien
46 gcbedenquio yec otacquio tabadpondash. Esusén bédamboen chuisho tantiash: —
Icsamboen chienquien icchitec. Embi padpiden: “Icsamboen chuimenu,” cac bé-
damboembidi chuioatsiash —queshun abi chieshénquido abitedishun Esus padpiden
chuimenquio icquin énaccondash.

23

Bédambo icquid damianquido tanenda, quiaid
(Mad 12.38-39; Duc 11.43, 46; 20.46)
1 Adshumbic Esusén abéd icquidobédta abi datsidadquido tantiamequin chuipondash.
2 —Tantia. Moisesén dada uampid chuibanquidobédtan tsusedpabon chiampid name-
quido Padiseyobon naid mibi chuinu. Aidon: “Moisesén chiampicpadomboen nata,”
quequin nuquin matses isadaidbo chuidenepec. 3 Aden Moisesén dada uampid abimbo
chiac adenuidi mimbi nac bédambo ictsiash. Aden naquin padiseyobon nacpadomboen

nainda. Aidon Moisesén chiampid chuiquimbi ambibi aidén chiaid niac-niaquec.
4 Chieshéménquido nec. Nuquin Papan chiaid nametiadquidémbi tsusedpabon ambembi
chiaid dadpenquio namepec chushcanquin. “Matsesén aidtedi natiapimbo iquec. Padi
icnuna. Nuquin matsesén chiampidtedi nainda,” catiadquidi adoenquio iquec.

5 Aden padiseyobon Nuquin Papa tantiaquidquio damequin matses ismenuenuidi
naic. Nuquin Papan chiaid dada uaidémpi sauedtsash bédectamédec abiuc daédi
pédectamédec queshun matses ismenuenuidi naic. Adembidi aton dashcute tédi-
adte nacnenuequin: “ ‘Nuquin Papa chianequidquio nec,” ma ébi canu,” queshun
sedquid shoyonaid énapenpactsécnuc cuididicash matses ismenuec matses tabadacno
capucuenepec. Adec Nuquin Papa chianequid damianquiec. ¢ “Chuiquid dapa nec,”
cameteuidi bunec. Isedec puduedash: “Chuiquid dapa icsho icbon abédi tsadmequid,”
quiash icbobédi tsadte bunquiec. Nuquin Papan chiaid chuibante shubun puduedash:
“Tsusio dapambo nec,” camenuec utsibobéd tabadenquio yec tsusiobobéduidi tabadquid
nec. 7 “Chuiquidquio yec mibi bédambo iquec,” camete bunquiec matses dadpen
tabadacno nidtenepec.

8 Mibitsen adenda. Utsibo: “Mibiuidtséqui bédambo iquec, Icbo,” camenuec adenda.
Min Icbo abentsécquiobi &bi iquec. Ebi abentséqui con Icbo cata. Con yuabo yec con
utsibo mibi neque. Bédamboec isnanta. ° Adembidi mibi chuibanquid chuiquimbi:
“Mibiuidtséqui bédambo iquec, Papa,” cainda. Nuquin Papauidtséqui aden chuita.
10 Adembidi: “Chuiquid dapa yec mibiuidtséqui bédambo iquec,” utsibo camenuenuidi
nainda. Ebiuidtséqui mibi chuiquid dapa nec. Nuquin Papa yacnuéshquio choquid
ébipadquidquio utsi nibédec.

11 Padnuen ambi chiacpadomboen utsibo nashunquidquio utsibo déniacte bunenquio
icquid Nuquin Papan bédamboshé catsiash. 12 Utsien abibi cadequi: “Ebiuidtséqui
bédambo iquec,” quequin utsibo ismenuenuidi naquido Nuquin Papan icsambo catsiash.
Utsibic Nuquin Papan chiacpadomboen naquin utsibo nashunquid yec utsibo ismeteuidi
bunenquio icsho Nuquin Papan bédambo caindac —quepondash Esus abi datsidadaido
chiec.

Abi chieshénquido Esusén chushcaid
(Mad 12.40; Duc 11.39-45, 52; 20.47)

13 Adshumbic abi chieshénquidotsen chuipondash. —Tantia. Moisesén chiampid
chuibanquidobédta Padiseyobo mibi chuinu. Nuquin Papan cuidtequidombo mibi
nec. Bédambo icquid damianquiec mibi icsambo iquec. Nuquin matses: “Nuquin
Papabéd tabadte tantianu,” queshobi mimbi bédamboen chienquio iquec. Embi Nuquin
Papabéd tabadte bédamboen chuisho mimbi tantienquio iquec. Aden tantienquio
icquin: “Aidén chiaid tantienda,” quequin mimbi utsibotsen Nuquin Papabéd tabadte
tantiametiapimbo iquec.

14 Nuquin Papan cuidtequido mibi nec. Muaquin unésboedén niante piucquid bed-
shunquido mibi nec. Nuquin Papa tantiaquidquio damenuen utsibo tantiamequinuidi
buédpambo cuédquin Nuquin Papa chiacbimboen mimbi chianepec. Aid abimbo
mimbi chienquio iquec. Adec chieshanquiecsho isun Nuquin Papan mibi comapenen
cuidendac.

15 Nuquin Papan cuidtequido mibi nec. Mimbi tantiacpadomboenuidi tantiamenuen
mimbi matses utsibo chuiben-chuibenec. Nidaid utsi-utsiec yacno nidshun mimbi
chuibenesho tantiaquido mimbi tantiacpadquio yanash Satanasén yuambo yanec
Nuquin Papan cuidtequidombo iquendac.

16 Nuquin Papan cuidtequido mibi nec. Isadaidbo chuiquid icquin bédamboen
tantiamenquien mimbi icchitec. “ ‘Nuquin Papa utsi uatiapimbo yacpaden abimbo
caimbi,” quequid muaisa nec. Muaquidén Nuquin Papan chiaid niacquid,” quetiadquidi
mibi adenquio iccoc. “ ‘Nuquin Papa tabadte shubu uashunaid utsi uatiapimbo yacpaden
abimbo chiombi,” quequid muesa nec,” quetiadquidi mibi adenquio iccoc. Padenquio

“ ¢

yec: “ ‘Nuquin Papa tabadte shubu uashunaid dapan icquid shocosh piu nacnenaidquio

utsi uatiapimbo yacpaden abimbo chiombi,” quequid muesa nec,” quechitequien mibi
iquec. 17 Aden tantienquio icquin mimbi icsamboen chiec. Nuquin Papa tabadte shubu
uashunaid Nuquin Papa tabadtequid yec ;bédapenquioda icpec? “Aid bédamboshé ic-
nubi aid nuntan icquid bédiactséc bédambo iquec,” caimbi. Mimbien icsamboen tantiec.
18 Nadentsen mimbi icsamboen chiec. “ ‘Nuquin Papa tabadte shubu uashunaid dapa
yacnoshon: Mabi Nuquin Papan bédamboen isnu, quequin néish pichicate nacnenaid
dapa utsi uatiapimbo yacpaden abimbo caimbi,” quequid muesa nec,” quetiadquidi mibi
adenquio iccoc. “ ‘Nuquin Papa mabi bédamboen isnuequin pichicatequid néish utsi
uatiapimbo yacpaden abimbo caimbi,” quequid muesa nec,” mibi quepec. 1° ;jAdenda
mimbi bédamboen chuipe? Pashuacbimboen mimbi bédamboen tantienquio iquec.
(Mitsicquid bédambo iquec? “Mabi Nuquin Papan bédamboen isnu,” quequin néish
pichicate nacnenaid dapa bédambo icnuc aidén pichicatequidi néishquio bédapabi
ictsec. Nuquin Papamboen bédamboshé iquec. 20 Néish pichicate nacnenaid caic:
“Aid utsi uatiapimbo yacpaden abimbo caimbi,” quequin aid nantequid néish abitedi
chiaidbidi nec. Adembidi ambi: “Mabi bédamboen isnu,” caid Nuquin Papatsen chuipec.
21 Adembidi Nuquin Papa tabadte shubu uashunaid caic: “Aid utsi uatiapimbo yacpaden
abimbo caimbi,” quequin ambo tabadquid Nuquin Papatsen mimbi chiec. 22 Adembidi
abu caic: “Abu utsi uatiapimbo yacpaden abimbo caimbi,” quequin Nuquin Papa
tsadaidtsen chiec. Nuquin Papa tsadaid cain Nuquin Papambo chiec. Aidén chiaidquio
tantiec: “Abimbo cacbimboen chuiquid icsaquid nec,” quetiadquidi mibi adenquio iccoc.

23 Bédambo icquid damianquid yec Nuquin Papan cuidtequido mibi nec. Nuquin
Papan chiaid abentséqui tantiatsécquin min tiedén canitsécquid musuquémpi bedshun
Nuquin Papa mimbi menepec. Aden menequid icquimbi mimbi Nuquin Papan chiaid
utsi dadpen niac-niacpec. Chieshémianquid icboedi: “Ebi bédamboen ista,” quesho
bédamboen istiapimbo mibi iquec. Adembidi bédambo icquidi muauaquin mimbi
tsusio icsamboen cuidmec. Adembidi mimbi Nuquin Papa abimbo tantienquio iquec.
Aden mimbi Nuquin Papan chiaid niac-niacpec. Ambi chiacpadomboen Nuquin Papa
menequid icquimbi ambi chiaid utsi abitedi natiadquidi ma mimbi nainquio icpaboc.
24 Tantesa uatsécquimbi mimbi utsibo icsamboen chiec. Manuampi nibedbantsécquimbi
utsi nuacquid nibedquiabi abi nésamédpanumbobi acacbimboembien mimbi nachitec.
“Nuquin Papa meneta,” quequin chiaiduidtséqui natsécshun adenuidtséqui mimbi
utsibo namepec. Adenuidtséqui namequimbi Nuquin Papan chiaid utsien mimbi niac-

niacchitec.
25 Nuquin Papan cuidtequido mibi nec. Padiseyobo yec Moisesén dada ua-

pampid chuibanquido yec quequimbi mimbi icsamboen naic. Pada-padaidbédta
déshote chieshquin cachocuidtséqui dapanshun anauc ampanambo icquidi ampanaid
damianacbimboec mibi bédamboec tabadquid damianquiec. Nuquin Papan chi-
aid dadpen nainquio icquin mitsanauidi bednuen mibi bunaiduidi mimbi napec.
26 Pamumédacbimboec tantiatiapimbo mibi iquec. Déshote abichobi bédamboen am-
panacbimboec icsaid ucudash bédambo icta. Adec icsainquio yec énédash Nuquin Papan
chiacpadec mibi bédamboec tabadtsiac.

27 Bédamboec tabadquido mimbi damesho isun Nuquin Papan mibi cuidendac. Uné-
said chococacno bédamboen nacnenac bédambo isadec énden pisenambi. 28 Adembidi
bédamboec tabadquid mimbi damec. Matses ismec bédamboec tabadshumbic om-
poshon Nuquin Papan chiaid niac-niacquin mimbi natemaidien mimbi nachitec.

Padiseyobo chedo cuidte chiaid
(Duc 11.47-51)

29 Nuquin Papan cuidtequidombo mibi nec. Nuquin Papan oncamiaidobédta
bédamboec tabadquido nuquin tsusedpabon unés uampido tantiaquin aido choco-
campicno shubu uaquin mimbi nacnempec. 3° Adoshombic: “Némbo con tsusedpabon
chieshénquin unés uampid chococac. Aidbéd tabadquin émbi unés uainquio ictsené-
dac. Embien bédamboen istsenédac,” queshun mimbi aido chococacno nacnempec.

31 Adoboedémbi nuquin tsusedpabon bédambo icquid unés uampicpadomboen adoante
bunquin mimbitsen chieshtoshon adoaindac. 32 Ai, nuquin tsusedpabon Nuquin Papan
oncamiampid unés uacpadombota —quepondash Esus abi unés uate chiec.

33 Adashic abi padiseyobo chiec: —Nisibimboec icsa uanquido mibi nec. Adquido
icsho Nuquin Papan icsano nésecaquin mibi cuidendac. 34 Icsaido icsho isun: “Ma
Nuquin Papan bédamboen iste tantiamenu,” queshun Nuquin Papan chiaid chuiban-
quido utsi-utsien mibi yacno nidmendambi. Adquid mibi yacno cho-choacsho mimbi
dadpen unés uaindac. Utsi-utsien cuesten dectanquin utsi-utsien Nuquin Papan chiaid
chuibante shubunoshon cueshcaten mimbi cueshcaindac. Utsi-utsien cuesnuequin
nadancatanequin shubu utsin shubu utsinquien mimbi cuemetanendac. 35 Adosho isun
Nuquin Papan mibi cuidendac. Nuquin Papan chiacpadec bédamboec tabadsho tsused-
pan chieshénquin tauamboen cuesuniampid Abed nepampic. Adoshombic adecbidi
bédamboec tabadsho tsusedpa utsibon utsi-utsien unés uapampic. Adoshombic énquin
Bedequias caidén mado Sacadias caid unés uapampic. Aidi Nuquin Papa tabadte shubu
uashunaid dayunshunquio cuesunepampic. Aidtedi unés uampido tantiaquin aido
unés uaquido cuidacbimboen Nuquin Papan mibitsen cuidquiendac. 3¢ “Yuecshun min
tsyuecquido cuidendac,” quec nenquio iquebi. Nébi caimbi —capondash Esusén abi
chieshénquido chuiquin.

Edusaden yacnocquido Esusén shubi uaid
(Duc 13.34-35)

37 Adshumbic Esusén chuioapondash. —Tantia, Edusaden yacnocquido. Mibitsen
chuinu. Mibi tantiac unésquio iquec. Mibi yacnobidi tabadquin Nuquin Papan oncami-
aidon chuisho nuquin tsusedpabon unés uapampic. Adembidi Nuquin Papan: “Isadaidbo
chiec nid,” caido chosho utsi-utsien cuénoten seshunequiopampic. Adembidi mimbi
nébi naindac. Adquidombo icsho mibi tantiaquiembi. ;Mitsipadec cachina aton bacué
cudaspec? “Penushe,” quiash aton bacuémpi nua shoccoshon madadec cudasquid.
Adecbidi: “Satanasén yuanushe,” quiash cudasquiec mibi Nuquin Papa bédamboen
ismete tantiametiadquio iccobi. “Tantiamenu,” cac tantiate bunenquio mibi icchitoc.
38 Ebi nidambic &bi tantiatiapimbo icsho Nuquin Papan namiac min shububédtabi mibi
nibédamendac. 3° Nébi mimbi ébi isenquio yanendac. Padnuen min matsesén yuecash
chosho ébi isendac. Aden isash: “Nuquin Papa yacnuésh choquid bédambo iquec,” min
matses quendac —quequin Edusaden yacnocquido Esusén chuipondash.

24

Nugquin Papa tabadte shubu uashunaid nibédante chiaid
(Mad 13.1-2; Duc 21.5-6)

1 Adash Nuquin Papa tabadte shubu uashunaid daquéné uacno tabadanec nidequi
Esusbéd icquido Nuquin Papa tabadte shubu uashunaid caic: —En is, Icbo. Néid shubu
bédamboen nacnenaidquio neque —quepondash. 2 Adsho tantiashun Esusén: —Mimbi
isboedquio cuénote bédamboen nacnenaid matses utsibon cuénote chic-chiquendac
nibédquiecnuc —capondash.

Nugquin Papan cuidte ushé chiaid
(Mad 13.3-13; Duc 21.7-19)

3 Adanec nidequi macuésh dapa Odibos caidén pudundoec poctsebi tabadtuidshun
abéd icquidon utsibo tantiamenquio icquin Esus chuipondash. —En mibi chote chui.
Tantianu. “Nébi choec,” quequin mibi chote ;mitsipadembimbi tantiape? Adecbidi
;atotsi isashini: “Nuquin Papan cuidte nébi nec,” quepe? —capondash abéd icquidon.
4 Adoaquien Esusén naden chuipondash: —Tantia. Mibi chuinu. Muaquidoba choendac.
Aidon chuisho tantiash: “Abimboen chuichitec,” quenda. 5 Adquido choshon: “Nuquin
Papan chomiaidquio Quidistu caid nebi,” quequin muaquin chiaqui dadpenshun: “Ai,
abimboen mimbi caic,” capendac.

6Ebi choabi icnuc: “Matses dadpenquio cuesnan-cuesnanac caosh,” quecuededendac.
Adsho tantiash dacuédenda. Nuquin Papan matses abitedi cuidte ushé choabi icnuc ambi
tantiacpadec matses adonanendac. 7 Adec matses utsi dadpen icquido matses utsibobéd
cuesnanendac. Nidaid utsi-utsiec yacno pete nibédquiec icted-ictedendac. Nidaid utsi-
utsiec yacno nidaidquiobi comapenec uédéquedenendac. 8 Adsho isash chido bacué
néncuenacsho isun: “Nébien tishchitec,” quequin tantiacbimboen tantiata. “Nuquin
Papan abitedi cuidte nébi nec,” quequin tantiata —quepondash Esus.

9 Adashic abi onquec: —Embi chiacpadquio icnuc chieshéménquidon ébi tantiaquido
bedshun chieshénquin utsi-utsien cuesendac. Utsi-utsien unés uaindac. Aden nidaid
utsi-utsiec yacno tabadquidon dadpenshun ébi tantiaquido chieshénquiendac. 10 Adoac
ébi tantiatsécboedémbi chieshtoshon ébi tantienquio yanendac. Aidémbi ébi tantiaquid
ompodacsho istuidmeshun méyamendac. Adashic abipadquid utsibobéd chieshénanen-

dac.
11 Padnuen muaquido: “Nuquin Papan chuiboedquio chuinu. Tantia,” quependac

dadpen. Adsho tantiashun dadpenshun: “Ai, abimboen mimbi chiec,” caindac. 12 Matses
dadpenquio icsamboecshé tabadsho isun ébi tantiatsécboedémbi ébi tantienquio yanen-
dac. 13 Padnuembi ébi choabi icshobi énenquio icquin ébi tantiaquido Nuquin Papa
yacno tabadmendac.

14 £bi choabi icnuc: “Ma matses abitedishun Nuquin Papabéd tabadte tantianu,”
queshun ébi tantiaquidon nidaid utsi-utsiec yacno nidshun chuiben-chuibenendac.
Matses abitedi chuibenequin nainambi choaindabi —quepondash Esus.

Matses icsamboshé icquid chote chiaid
(Mad 13.14-20; Duc 21.20-24; 17.22-24)

15 Adashic abi onquec: —Ebi chote ushé nébi yanuc matses icsamboshé icquid Nuquin
Papa tabadte shubu uashunaid dapa icsa uanuec puduedshun: “Mimbi Nuquin Papa
caid tantienda. Embi chiacpadomboenuidi nata,” quequin Nuquin Papa chieshénquin
chiendac. Endenquimbo nuquin tsusedpa Danied caidén aden icsa uate chuiquin Nuquin
Papan chiaid dada uapampic. Aidén dada uampid mimbi isaidquio nec. 16 Aden: “Nuquin
Papa tabadte shubu uashunaid dapa icsa uanuec puduedosh,” quesho tantiash Udeya
yacnocquido macuésh dapa yacno ompodec cuenac bédambo ictsiash.

17 Adec cuenec shubu dayun icquido puduedenquio yec: “Con na bednu,” quenquio
yec umanucuéshi cuenac bédambo ictsiash. 18 Adecbidi badedquio cuenuen tied
nantan icquidon aton dashcute utsi aton shubuno beduanenquio yac bédambo ictsiash.
19 Nidequi bacué usunquid yec bacué chishmequid yec quec badedquio cuentiapimbo
yec méyadquiendac. 20 Adec cuente tantiec: “Ue sequenumbo cuemenquio icpashuni,”
queta. “Pete bedmianenquio icnushe,” quiash “Chonoadenquio icte ushénquio cuemen-
quio icpashuni,” queoata. 2! Aden Nuquin Papa tabadte shubu uashunaid dapa icsa
uate bunquid icsamboshé icquid choan matses dadpenquio natiambo chieshéménquiec
tabadendac. Nuquin Papan tauamboen matses uac adec tabadenquio ictenec. Nébi adec
tabadenquio iquec. Aido icsamboecshé tabadquido nibédanambic utsibo adquidpenquio
yanoaindac. 22 Adec icsamboecshé tabadte tantiaquin Nuquin Papan: “Embi Esus
tantiaquid icmiaido uesquin cuesun sianushe. Matses abitedi nibédanushe,” queshun
yuenquio icsamboen tabadmenquio icquin énédmendac —quepondash Esus.

23 Nuquin Papan aden énédmiabi yac icsamboecshé tabadec utsibo: “Is. Néid Nuquin
Papan chomiaidquio Quidistu neque,” quependac. Utsibic: “Is. Néidquien Nuquin Papan
chomiaidquio Quidistu caid neque,” quequin icsamboen chuioaindac. Adsho tantiashun:
“Nuquin Icbo Esus choashien nec,” cainda.

24 Adec muaquidoba choendac. “Nuquin Papan chomiaidquio nebique. Is,” quequin
comapenen tantiaquin nabanquin ismendac. Utsibontsen: “Nuquin Papan oncamiaid
nebique. Is,” quequin nadatiambo icquin nabanquin ismendac. Adsho isun dadpen-
shun: “Ai, abimbo caic,” caindac. Padnuen Nuquin Papan: “Muambo nec,” quequin
tantiamiabi yac ébi tantiaquidontsen: “Ai, abimbo caic,” catsempendac. Nuquin

Papan bédamboen tantiamiaido yec adtiapimbo iquendac. 25 “ ‘Chieshéménquido
iquendac,” quequin tantienquio icquidén ébi tantienquio yanushe,” queshun: “Aden ébi
tantiaquido chieshénquiendac,” quequin chiombi —quepondash Esus.

26 Adashic padpidec onquec: —Embi aden chuiboed tantiashun utsibo muasho
tantienda. Ebi caic: “Utsibo ismenquio yec matses nibédacno choac caoshe. Isnu. Nid,”
cac istanenda. Adembidi: “Choash néid shubun puduedac caoshe. Isnu. Nid,” cac
adembidi istanenda. Muambo neque. 27 Ebimbo padpidec choquimbimbi abitedimbo
ismendac. Abu ushémbo yec bed-bedquetanesho ;ada matsesén abitedishunquio
isenquio icpadic? Ai, isec. Adembidi ébi choasho matses abitedishunquio isendac.
28 Adec choendabi. ;Ada edeste pisen chec budenquio icpadic? Ai, budec. Adecbidi
Nuquin Papan cuidte ushé chonoc choendabi —quepondash Esus.

Abi chote Esusén chiaid
(Mad 13.24-37; Duc 21.25-33)

29 Adashic padpiden chiec: —Aden matses icsamboshé icquidon ébi tantiaquido
natiamenubi ushé chénquenquio yanendac. Inchéshén ushétsen chénquenquio ya-
nendac. Uispa chedo paédbudnendac. Uispabimboecquid abitedimbo uédéquendac.
30 Adnubini abitedishun Icbo yec dacuédampambo yec abucuésh choendac. Ebi na-
datiambo icquin nabanquidquio yec chosho isash cuidadtequido abitedimbo dacuédec
natiaic shubiquiendac. 3! Adnuc nua shoncanubimbi Nuquin Papan abi yacnoshon
uaido mayan bédabo: “Bedtan,” caindac. Adoac nidaid utsi-utsiec yacno nidshun ébi
tantiaquido abitedimbo bedtanendac.

32 Embi chuibocpadquiec yansho isun: “Esus chote nébi nec,” quequin tantiata.
;Mitsipaden: “Seta taéec,” quequin tantiapec? Suc seccuduquiaid isun: “Nébi seta
taéec,” quequin tantiaquid. 33 Adembidi émbi chuiboed isun: “Nébimbobi Esus choec,”
quequin tantiata. 34 ;Muectabi nedi? Embi chuibocpadquio iquendac. Embi chiacpadec
yanabi matses abitedi nibédantiapimbo iquendac. 35 Abimbo caimbi. Abunibédanendac.
Nidaidtsen nibédanendac. Padnuen émbi chuiboedquio nibédantiapimbo iquendac.
Bénudenquio iquendac. Ucudtiapimbo iquendac. Embi chuibocpadquio iquendac —
quepondash Esus abéd icquido chiec.

Esus chote ushé tantienquio icte chiaid
(Mad 13.32-33; Duc 17.26-35)

36 Adashic abi onquec Esus: —Ebi chote tantienquio iquembi. “Aid ushénquio
choendabi,” quetiapimbo iquebi. Adembidi mayan bédabon tantienquio iquec. Embibi
Nuquin Papan Madonquiobi tantienquio iquembi. Nuquin Papanuidtséquien tantiec.
37 Matses ébi caic: “Nébi choec,” quetiapimbo icnuc choendabi. Noen cano nacnenubi
(mitsipaden aton matses icsambo icquidon tantiapampic? 38 Nidaid abichobi mauanabi
icnuc: “Nuquin Papan nuqui cuidendac,” quequin tantienquio icquin peshun acquinc
aton chido bedquinc aton champi bedmequinc capampic. Adnubien Noe Nuquin
Papan chiacpadomboen cano dapa anshubu uaquin nacnenash puduedpampic. 3% Aton
matses: “Nébimbobini Nuquin Papan cuidchitec,” quenquio icnubi ue dapambo choec
mauanquidén matses abitedimbo unésbudnepampic Noe ambi cano anshubu uaidén
nuadtonobi. Adecbidi Nuquin Papan cuidtequido ébi caic: “Choec,” quenquio icnubini
choendac.

40 Choquin Nuquin Papa yacno tabadmenuen beduamendambi. Embi: “Bedtan,” cac
tied nantan dada daéd icsho istuidshun ébi tantiaquid abentséc icsho beduanendac. Ut-
sibic ébi tantiesa icsho nianendac. 4! Adembidi Nuquin Papa yacno tabadmenuen chido
daédshun macueso istuidshun abentséc ébi tantiaquid icsho aid abentséc beduanendac.
Chido utsibic ébi tantiesa icsho nianendac.

42 Aden émbi chuiboed tantiashun: “;Nébida con Icbo chopeba?” quequin énenquio
icquin tantiata. Ebi chote mimbi tantienquio iquec. 43 ;“Nébi ampequidén ampec,” que-
quinda tantiapadic? Padenquio. Tantiaquidénquien aid ushénquio aton na bédamboen

isquin ampemenquio ictsiash. Aden tantienquio icquin: “Ampesho isnu,” quequin
énenquio icquin isquid. 44 Adembidi ébi chote ushé mimbi tantienquio ye. ;“Nébida
nuquin Icbo chopeba?” quec Nuquin Papabéd tabadte bunec bédamboec tabadta.
Matses dadpen: “Nébien chochitec,” quenquio icnubini choendac —quepondash Esus
abéd icquido chiec.

Esus bédamboen cainte chiaid
(Duc 12.41-48)

45 Adshumbic abi bédamboen cainte Esusén chuipondash. —Tantia. Aton icbo
tantiaquin yua bédambo icquidén naid mibi chuinu. Icbon: “Ebi nidan mibédta yuaido
pete sandoaid musucshun émbi chiacpadén émbi chiacpadénquien menianeta,” cac
yua bédambo icquidén adotsiash. 46 Adnubien icbon choshon ambi chiacpadomboen
yuan nasho isun bédamboen istsiash. 47 Adshumbic aton yua chuitsiash. “Bédamboen
tantiaquid mibi neque. Con yua utsibo namequin con natedi dayun uata,” catsiash
icbon yua bédambo icquid caquin. 48 Padnuen yua icsambo icquid: “Endenquimbo
con icbo nidondash. Choenquien icchitec. Con nauidi nanu,” 49 quiampatsiash.
Adshumbic chieshtoshon abédta yuaido cuesanetsiash. Adashic icsambo icquidobédi
icsamboec tabadtsiash. 30 Adec: “;Nébida con icbo chopeba?” quenquio icnubien
aton icbo chotsiash. 5! Choshon ambi chiacpadomboen nainquio icsho istuidshumbic:
“Icsambo iquec,” queshun comapenen cuesquin cuesunetsiash. Adembidi Nuquin Papan
icsambo icquido cuidendac. Bédambo icquid damianquido cuidacno icsamboshé yacno
nidmendac. Adoac natiaic shubiquiendac —quequin abi bédamboen cainte Esusén
chuipondash.

25

Chido 10tedshun cainaid
chiaid

1 Adshumbic Esusén ompoacbimboen chuiquin abi chote ushé tantienquio icte
chuipondash. —Tantia. Mibi chuinu. Nuquin matses isadaidbon nacpadomboen chido
bednuequid aton chido bedtanec inchéshémbi chosho aton matsesén béquedtanquid.
Béquedtanec choec shubun puduedash cuishonquec aidbéd pec tabadquid. Adquido
icpac caondash. Chido 10tedishun: “Champi bedtanec choquid béquedtanu,” queshun
aton tabote béchin taboadquid icbo-icboen buanuen sanambededpac caondash. 2 Aid
chido 5tedi tantienquio icquido icnubi 5tedbidi bédamboen tantiaquido icpac caon-
dash. 3 Tantienquio icquidon: “Tabote béchi naimédsho cushtonon buanu,” quenquio
icquin béchi uesadbudtsaid taboteuidtséqui sananquin caimpac caondash. 4 Padnuen
bédamboen tantiaquidon naimédsho cushtonoequin tabotebédta sedunten cushtoaid
béchi sananquin caimpac caondash. 5 Aden cainaqui: “Chido bedtanu,” quianec
nidboed choenquio icsho isash abitedi ushcastoash ushcuededpac caondash. ¢ Inchésh
poctsemboen: “Choeque. Béquednu. Nid,” cac 7 isucunshun chidobon tabonoen
tabote débedpac caondash. Adoshon bédamboen tantiaquidon ambi béboed béchi
cushtonobien 8 icsamboen tantiaquidon: “Béchi beccho. Con na naimédeque,” caquien
béchi béboedén ° bédamboen tantiaquidon: “Padi. Mibi meniac con na uesadtsiash.
Aid uesadan shubun puduedabi nuquitedi inchéshtsiac. Piucquid menequin béchi
cushtoquid baded cushtometan,” capac caondash. 10 Adoac béchi bedec nidnubien chido
bedtanec dada chopac caondash. Chosho bédamboen tantiaquidon aton tabote taboshon
chido bedtanec choquid béquedtampac caondash. Adtanec abédi choash pudued-
shun bétashte puduedtiapimbo icnuc bédamboen bétashpac caondash. 1! Adnubien
bédamboen tantienquio icquido béchi bedtanec chopac caondash. Choshon shécué
bétashacsho isun: “Shécué shécne, buchi. Ebitsen puduednu,” 12 caquien chido bedquid:
“Padi. Embi tantiacmaido mibi nec,” quepac caondash.

13 Embi chuiboed tantiashun chido icsamboen tantiaquido tanenda. Bédamboen nabi
icsho: “Embi tantiacmaid mibi neque. Puduedenda,” aido cacbimboen émbitsen Nuquin

Papa yacno puduedmenquio icquin cacumechitomane. Ebi chote ushé tantiadenquio
icnuc: “;Nébida con Icbo chopeba?” quequin ébi bédamboen tantiec émbi chiacpadec
bédamboec tabadta —quepondash Esus abéd icquido chiec.

Icbon piucquid daéd uaid chiaid
(Duc 19.11-27)

14 Adshumbic abi tantiaquidon ambi chiacpadomboen nate Esusén ompoacbimboen
chuioapondash. Enapen nidnun aton piucquid dadpen dayun uaquidén aton yuabo:
“Ebi piucquid daéd uashunta,” quequin chuipac caondash. 15 “Néidén bédamboen
tantiaquidquio icquin con piucquid ébi daéd uashuntsiash,” queshun aton yua piucquid
5tedi meniac caondash. Adshumbic: “Néidéntsen bédamboen tantiaquin adembidi
con piucquid ébi daéd uashuntsiash,” queshun utsitsen 2tedi menepac caondash.
Adshumbic: “Néidéntsen bédiactséc tantiatsécquin adembidi ébi con piucquid daéd
uashuntséctsiash,” queshun utsitsen piucquid abentsécquiobi menetsac caondash.
Adanec nidpac caondash icbo. 16 Adnubien piucquid 5tedi bedboedén aton matsesén
nacpadomboen piucquid daéd uanuen utsibo menequin yuecshun ambi meneboed
udictséc déniacquin bedoapac caondash. Sincoted icboedi 5tedbidi bedoapac caondash
10ted icnuc. 17 Adembidi piucquid 2ted meneboedén 2bidi daéd uapac caondash 4tedi
icnuc. 18 Padnuen abentséc meneboedén chieshquin aid daéd uainquio icquin ambi
uédéshcaboed shécué anantsécquin piucquid abentséqui ompopac caondash.

19 Yuecquio ictaneshumbien icbon choshon ambi piucquid meniondaido chuituidpac
caondash. “;Atotsi nao?” cac 20 sincoted meniondaidén: “Is, icbo. Mimbi ébi
meniondaidtedbidi daéd uaombi. Nébi mitsana 10tedi iquec,” caquien 2! icbon: “Ai,
con na daédpactséc icboedi daéd uaquin mimbi bédamboen nac. Nébi ébédtan chuiquid
dapa icta. Ebéd cuishonquec tabadec cho,” capac caondash. 22 Adnubien piucquid
2tedi meniondaidén: “Is, icbo. Mimbi meniondaid 2ted icboedi daéd uaondambique.
Nébi mitsana 4tedi iquec,” caquien 23 icbon: “Ai, émbi chiacpadomboen mimbi con na
daéd uac. Nébi ébédtan chuiquid icta. Mibitsen ébéd cuishonquec tabadec cho,” capac
caondash.

24 Adnubien piucquid abentsécquiobi meniondaidén chieshquidéntsen: “Mimbi an-
caidon nidtsinaid peteuidi bedquid mibi nec, icbo. Mimbi chiacpadomboen nainquio
icsho isash chushcanquidquio mibi nec. 25 Adec dacuédampambo icquid icsho mibi
dacuédénquin mimbi meniondaid piucquid ompoquin chococaondambi. Né mimbi
meniondaiduidtséqui ictsec,” caquien 26 icbon: “Chieshquiec mibi icsac. Embi chi-
acpadomboen nambo mimbi iquec. Ebi caic: ‘Ancanquid icquin &bi chushcanushe,
queshun 27 nuquin matsesén nacpadomboen utsibo meneshun piucquid daéd uaquin
mimbi bedtsempac. Adoacsho aid daéd uaquin bedtsenombi. Chieshquin mimbi
icsamboen nac,” 28 quepac caondash. Adshun aton yua utsi caic: “Chieshquidén na
bedshunshun piucquid 10ted dayun uatsécboed mene,” cac meniac 10ted icboedi 11ted
yanac caondash. Adshumbic chieshquid comapenen cuidpac caondash. 29 Adembidi
naindambi. Ebi tantiaquin émbi chiacpadomboen naquid adembidi namequin bé-
damboen tantiamendambi. Ebi tantiesabo émbi chiaid niacquid bédamboen tantiamen-
quio iquendambi. 30 Aid yua icsambo icquid cuidacbimboen Nuquin Papan ébi tantiesabo
cuidquiendac. Ambi icsaido cuidquiacno nésecac natiaic shubiquiendac —quepondash
Esus abéd icquido chiec.

Matses nashunesa cuidte chiaid
31 Adshumbic Esusén padpiden chuipondash. —Nuquin Papan abi yacnoshon uaido
mayan bédabobéd choec: “Abitedishun Icbomboeni nec,” quiash béchamauampamboec
dacuédampamboec choequi chuiquid dapan tsadten tsadtoquin abitedi ismendambi.
32 Adshumbic matses abitedimbo cho-chomequin tsidadmendambi. Adshumbic icbon
aton nauidquio tsinacacbimboen ébi tantiaquido naden chiendambi. 33 “Ebéd tabadte-
quido mibi neque. Némbo con abiuc tabadec cho,” caindambi. Adshumbic ébi tantiesabo

chuiquin: “Ebi tantiesabo cuidadtequido mibi neque. Con copioc tabadec cho,”
caindambi. 34 Adshumbic ébi tantiaquido padpiden chuioaindambi. “Ebédi tabadec cho.
Matses uaquin tauabi éndenquimboshé mibi caic: ‘Aido ébi tantiaquido icmeshun ébédi
tabadmendambi,” quequin Nuquin Papan tantiaidombo yec ébédi bédamboec tabadec
cho. 35 Mimbi ébi nashundenec. Bundoacsho mimbi ébi pemedenec. Acte bundoacsho
adembidi mimbi ébi acmedenec. Mimbi isacmaidquio icsho mimbi ébi yuedtenec. 3¢ Con
dashcute nibédsho mimbi ébi dashcute menedenec. Daicsabudtsash unéstiadtsécquio

icsho ébi tantiec mibi datsadtenec. Quénén nauedacsho mimbi ébi isuan-isuandenec,”
caindambi. 37 Adoaquien bédamboec tabadquido: “Tantiadenquio icnuc mimbi chuipec,

icbo. jBundoacshodambi mibi pemedionda? Mambi mibi pemiambo yoc. Mambi mibi
acte bundoacsho acmiambo yoc. 38 ;Embi isacmaidquio icshodambi mibi yuedtionda?
Mambi padambo yoc. ;Dashcute nibédshodambi mibi dashcute menepacti? Mambi
padambo yoc. 3% Mibi daicsacsho datsadambo iquebi. Quénén nauedacsho mibi
istaniambo iquembi. Mimbi tantiadenquio icnuc chuipec,” ébi caindac. 40 Adoac naden
chiendambi. “Tantia. Mibi chuinu. Embi chiacpadomboen ébi tantiaquido utsibo
bédamboen isquin mimbi nashundenec. Aden ébibi nashunacbimboen mimbi utsibo
nashundeneque. Ebédi tabadec cho,” caindambi.

41 Adoshombic ébi tantiesabotsen chiendambi. “Nuquin Papan cuidtequido mibi
neque. Mibi icsaid énte bunenquio icquid mibi neque. Nuquin Papan Satanas aton
yuabo podobitsi icsabobédta énenquio icquin cuidacno nid. 42 Embi chiacpadomboen &bi
tantiaquido nashunesambo mibi icteneque. Bundoacsho mimbi €bi pemenquio ictenec.
Acte bundoacsho mimbi ébi acmenquio ictenec. 43 Mimbi isacmaid icsho mimbi ébi
cacumedenec. Dashcute nibédsho mimbi ébi menenquio ictenec. Daicsacsho isash
mibi ébi datsadenquio ictenec. Quénén nauedacsho mimbi ébi istanenquio ictenec,”
caindambi. 44 Aden chiaquien: “Tantiadenquio icnuc mimbi chiec. ‘Pete bundopash,’
quequin tantienquio iccondambi. ‘Acte bundopash,” quequin tantienquio iccondambi.
Embi isacmaid icsho mambi mibi isambo yoc. ;Min dashcute nibédshodambi mibi
istionda? Mambi padambo yoc. Mambi mibi daicsacsho isambo yoc. Mibi quénén
nauedaid tantiambo iccondambi. Tantiadenquio icnuc mimbi chuipec,” caindabi émbi
chiacpadomboen naisabon. 45 Adoac naden chiendambi. “Ebi tantiaquido nashunenquio
icquin ébibi nashunenquio yacbimboen émbi chiacpadomboen naisabo mibi neque.
Nuquin Papan cuidacno nid,” caindambi. 46 Adoac icsamboec tabadquido énenquio
icquin cuidacnombo nidnubi bédamboec tabadquido Nuquin Papa yacno énédenquio yec
tabadendac —quequin Esusén chuipondash.

26

Esus bedshun unés uanuequin chiaid
(Mad 14.1-2; Duc 22.1-2; Uan 11.45-53)

1 Aden abi chote énquin chuitanquimbic abi unés uatetsen abéd icquido Esusén
chuipondash. 2 —Daédec ushun nuquin matsesén obeca bacué unés uaindac. Tsused-
pabon: “Ma con mado unés uainquio icnu,” queshun obeca bacué abided unés uampid
tantiaquin badiadshun penun obeca bacué unés uaindac. Aid ushémbi ébi bedshun
cuesten dectamendac —quepondash Esus.

3 Adnubien tsusiobobédi con matses chuiquid dapa dadpen abi chuiquid dapambo
Caipas cuémédquidén shubun pudued-puduedpac caondash. 4 Adashic: —Nébien Esus
unés uametiad utsibo ismenquio icquin bedshun. > Nuquin matses obeca pec tabadnuc
bedenquien ictiad. “Esus bédambo icquidi cuesunec,” queshun obeca penuec cho-
choquidon nuqui cuesnushe —quepac caondash.

Chidon Esus machiuinaid
(Mad 14.3-9; Uan 12.1-8)
6 Adnubien Esus shubu dadpen icquid Betania caid yacno choash ambi daushumbo
yec daicsaid bédamiondaid Simon caidén shubun puduedpondash. 7 Puduedshun

pec samédshobien chidon puduedshun ambi piucquid dadpenquio menequin bedaid
téchumpin icquid bédambo nuadquid Esus machiuimpondash: —Esus bédamboshé
icquid nec —queshun. 8 Adsho isumbien Esusbéd icquidon: —; Adenda bédamboen nai?
Ma icsambo yoc. 2 Utsibo menequin dadpen piucquid bedshun piucquid nibédquido aid
piucquid menetiadquidi mibi nec —quequin chido chushcapondash.

10 Adsho tantiashumbien Esusén: —;Atotsieshun chido chushcai? Ebi bédamboen
tantiaquin ébi ismequin bédamboen nashunebique. Chushcainda. 1! Mimbi chuiboed
piucquid nibédquido énédenquio yec mibédi tabadendac. Ebien mibédi tabadenquio
yanendac. 12 Ebi unés uashun chococate tantiacbimboen machiuinoshibique. Chush-

cainda. 13 Embi chiaid chuibeniacnoshon néid chidon ébi machiuimboed chiendac —
quepondash Esus abéd icquido chiec.

Udasén Esus bedmenun piucquid bedaid
(Mad 14.10-11; Duc 22.3-6)

14 Adnubien Udas Iscadiote caid Esusbéd icboedi Esus chieshénquido chuiquid dapabo
chiec nidpac caondash. 15 Nidshumbic chuituidpac caondash. —Utsibo ismenquio
icquin mibiuidtséqui Esus bedmenu. ;Tedtsi piucquid ébi menetsia? —caquien badedi
pudunquin piucquid shocoshémpi 30ted icnuc tambantanquin menepac caondash: —
Baded ébi bedme —quequin. ¢ Meniac bedanec nidec: —;Mitsishunquiembi utsibo
ismenquio icquin Esus bedmepeba? —quepanédash Udas. Adashic Esusbédi tabadoaic
chopondash.

Unésnush abéd icquidobéd Esus pec tabadaid
(1Cod 11.23-26)

17 Adnubien Esusbéd icquidon: —Equipito yacnuésh cuenun pan bidiscamiabi yampid
7tedec ushquin tantiaquin tauaid ushé néid nec —queshun Esus chuipondash. —Nuquin
Papan nuquin tsusedpabo unés uamenquio icquin matamiampid inchésh tantiaquin
obeca bacué penuen ;mitsishunquiembi mibi codocashumpe? —caquien Esusén: 18 —
Edusaden yacno nidshun émbi tantiaid dada chiec nid. “Nuquin Icbon: ‘Chiec nid,
cac chobi. ‘Nébi Nuquin Papan chiacpadomboen uesquin nabanembi,” quiosh. Min
shubumbo caic: ‘Aidén shubun puduedshun Nuquin Papan nampid tantiaquin obeca
bacué pec tabadcuedednu,” quiosh,” quequin chiec nid 1° —cac nidquimbi shubu icbo
chuituidac caondash. Adoac: —Ai, ma chobono —quesho tantiashumbien abia nidboe-
don aidén shubun puduedshun penuen néish yua obeca codocapaccondash. Adnubien
Esus chedo puduedpondash.

20 Inchéshémbi abéd icquido 12tedbéd samédquin Esusén pepondash. 21 Pec
samédquin Esusén chuipondash. —Tantia. Mibi chuinu. Ebi chieshénquido ébi bedme-
quid abentséc némbobi iquec —quesho tantiashun 22 unésquio yanshun abentsécshun
abentsécshunquien Esus chuipondash abéd icquidon. —;Ebida cai, Icbo? —quequin abi
chuishobien 23 Esusén: —Ebédtan pete codocaid éné punquid ébi bedmequid nendac.
24Ebi Nuquin Papan chiaid dada uamepampicpadquid matsesmiaid yec unésendabi. Pad-
nuen ébi bedmequid comapenen cuidtequidquio nec. Anin aid tishenquio icpatecnédan.
Cuidac natiaquiendac —quepondash Udas caic.

25 Adoaquien Udasén abi bedmequidénquio: —;Ebida cai, Icbo? —caquien: —Ai,
mibibimbi caic —capondash. Adoac Udas puduenanec nidpondash.

26 Adshumbic Esusén pete sananquin: —Mimbi pete uaid néid nec. Mibi bédambo
iquec, Papa —quequin Nuquin Papa chuitanquin cuésh-cuéshbanshun abéd icquido
menebampondash. —Néid cuésh-cuéshquin nibédamiacbimboen ébi méyanquin unés
uaindac. Ebi unés uate tantiaquin néid peta —cac pebededtséccondambi. 27 Adshumbien
Esusén déshoten actequid cushtoshon sananquin: —Mimbi uaid néid nec. Mibi bédambo
iquec, Papa —quequin Nuquin Papa chuishun: —Néid abitedishun acbeded —cac
déshoten abentsen cushtoaid pictsé-pictsen acbampondambi. 28 Aid actequid acshobien
Esusén: —Nuquin Papan chiaid nuquin tsusedpan dada uapampicpadec ébided cuidadec



Mateyon Dada uaid 26:29 58 Mateyon Dada uaid 26:46

unésendabi. Néid acquin: “Esusded Nuquin Papan cuidac aton intac siebudpamboec
unésposh. Aton Madoded cuidshun Nuquin Papan ébi padenquio iquec,” quequin néid
acquin tantiata —capondashi.

29 Adashic: —Nadquid actequid padpiden aquec cuishonquec mibéd tabadenquio
iquendabi. Nuquin Papan abitedishun Icbombo icmiac abi yacnombo mibédi cuishon-
quec tabadendabi —quepondash Esus ébi chedo chiec. 30 Adashic cuédénten abentsec
cuédénash macuésh dapa Odibos caid pudundonoec nidanepondash Esus Udas Esus
chieshénquido chiec nidbon.

Petedo chieshuidte Esusén chiaid
(Mad 14.26-31; Duc 22.31-34; Uan 13.36—38)

31 Macuésh dapa Odibos caid yacno nidquimbi Esusén chuipondashi. —Néid
inchéshémbi Nuquin Papan chiacpadec ébi nianec mibitedi niquendac. Nuquin Papan
naden chuipampic. “ ‘Icbo cuesnu,” canubi aton yuabo niquendac,” quequin Nuquin
Papan dada uamepampicpadec mibitedi adec niquendac. 32 Padnueni unésash uincue-
nendac. Adanec mibi cainuec nidaid cuéshé utsi Cadidia caid yacno ébia nidendabi —
quepondash Esus abéd icquido chiec.

33 Adoaquien Petedo: —Mibi cuesnuec cho-chosho isash utsibo dacuédec niquenuc
ébimboen cuenenquimbo ictsiandac —queshobien 34 Esusén: —Tantia. Mibi chuinu.
Néid inchéshémbi cachina béné cuédanabi icnuc: “Embi isacmaidquio aidi nec,” mimbi
ébi caindac. Cachina béné cuédanabi icnuc 3tedec mibi adendac —caquien 3 Petedo:
—Pada. Adtiapimboeni iquec. Chieshéménquidon: “Esusbéd icquid mibi neque. Mibi
cuesunenu,” caqui: “Embi isacmaid neque. Padi,” quenquio iquendabi. Mibédquiobi
unéstsiandabi —Petedo quenubini: —Ai, ébibic adecbidi ictsiac —quecuededpondabi
Esusbéd icquidotedi.

Quetsemani caid yacnoshon Esusén Nuquin Papa chiaid
(Mad 14.32-42; Duc 22.39-46)

36 Adanec nidequi cuéte dadpen nitsinacno Quetsemani yacno nidpondash.
Auéshquio Esus nadpondash. —Ambobi tabadta. Udictséc nidshun Nuquin Papa
chuitanu —quepondash.

37 Adashic Petedobédta Sebedeyon mado daéd buanec nidpondash. Udictséc nidequi
unésquio yanec shubiantiadtsécquio yampac caondash. 38 Adshumbic Petedo chiec:
—“Matsestedi icsaid émbi bedshunsho isun Nuquin Papan ébi istiapimbo yanendac,”
quiash unésquio iquebi. Ebi yacpadec ushenquio yec némbobi isec tabadta —quianec
39 udictséc nidash nidaidén uebudshun Nuquin Papa chuipac caondash. —;Ada mimbi
ébi unés uamenquio icpatsia, Papa? Mimbi: “Ai, mibi unés uamenquio iquembi,”
cac bédambo ictsiabi. Mimbi: “Nébi mibi unés uamenu,” cac mimbi tantiacpadequi
unésendabi —quepac caondash Esus Nuquin Papa chiec.

40 Adtanec choshon isquien Petedo chedo ushpec: —Ushenquio yec isequi tabadta
—caboqui. —;Yuec-yuecpactsec ushenquio icquin istiapimboda icco? 4! “Satanasén
icsamenushe,” queshun ushenquio icquin Nuquin Papa chuita. “Ushenquio iquebi,”
queboedobi ushcas mémunenquio yec mibi ushpec —capac caondash Esusén Petedo
chedo chuiquin.

42 Adtanec padpidec nidoashun Nuquin Papa chuioaic: —Ebi unés uametiadquio
icquin &bi unés uameta, Papa. Ebi unés uametiapimbo icquin mimbi ébi unés uamenquio
ictsiac. Mimbi tantiacpadomboen nata, Papa —quetanec 43 choaquin isquien Petedo
chedo ushoaic ushcas mémuntiapimbo yec.

44 Adsho istanec nidoashun ambi chuibocpadomboembidi Esusén Nuquin Papa chui-
tanepac caondash tedesteden.

45 Adtanec choaquin ushash uesho istuidoashun: —; Ushecta ue? Nébimbobi ébi unés
uamenuen ébéd icboedémbi icsambo icquido &bi bedmeque. 46 Nidnu nid. Is. Ebi
bedmenuec ébi bedmequid choeque —quepondash Esus Udas chosho isash.

Abi chieshénquidon Esus bedaid
(Mad 14.43-50; Duc 22.47-53; Uan 18.2-11)

47 Adnubien Udasén Esusbéd icboedén bedtanac matses dadpen cuesantiadpambo
yec chéshtebédta cueste sanambededtsécquiec cho-chopondash. Néish yua abided
unés uaquido chuiquid dapabobédtan con matses tsusiobon: —Bedtan —cac cho-
chopondash. 48 Ambi bedtanaidobéd cho-choquimbien Udasén: —“Néid Esus nec,”
quequin adoendambi —abi quiacpadembi 4° Esus tansudcatuidpondash: —Chobi, Icbo —
quequin. 59 Adoaquien Esusén: —Embi tantiaboedquio mibi nec. Embi adoboedénquiobi
mimbi tantiacpadomboen nata —queshobien cho-choquidon Esus bedtuidpondash.
Aden bedshun: —Cuidmenun chuiquid dapa yacno mibi buanu —capondash.

51 Aden Esus bedshobien abéd icquidén abi tsiusudaid chéshte chictanquin chuiquid
dapan yua pateshunepondash. 52 Adoshobien Esusén: —Padi. Chén. Min chéshte
tsiusudoata. Cuesanquid icsho adembidi cuidnushe. 53 ; Tantienquioda ique? Embi chiac
con Pan ambi abi yacnoshon uaido mayan bédabo dadpenquioshé ébi cudasmenuen
chometsiash. 54 Nuquin Papan aden ébi cudasmiac bedadtiapimbo icsho ;mitsipaden
Nuquin Papan chuiquin dada uamiampicpadomboen ébi naden bedpatsiash? —
capondash pateshunianquid chuiquin.

55 Adashic abi bedquido chiec: —;Atotsi quenuec chéshtebédta cueste sanambed-
edtsécquiec €bi bednuec cho? ;Nuqui chuiquid dapan chiaid niac-niacquin matses
cuesanquido chuiquid dapadabi nedi? Mabi mimbi isboedquiobi neyoc. Badiadquidén
badiadquidénquien Nuquin Papa tabadte shubu uashunaid daquéné uaidén puduedshun
chuideneshobi ma mimbi ébi bedenquio icboc. %6 Padenquio icboedombi Nuquin
Papan tantiacpadénquiobi mimbi ébi bedec. Ebi bedte chuiquin Nuquin Papan nuquin
tsusedpa dada uamiampicpadomboen mimbi ébi bedec —quequin Esusén chuinubini
niquepondac: —Cuenenquio ictsiabi —queboedi.

Caipas caid yacno Esus buanaid
(Mad 14.53-65; Duc 22.54-55, 63-71; Uan 18.12-14, 19-24)

57 Adnubien chuiquid dapambo Caipas cuémédquid yacno Moisesén dada uampid
chuibanquidobédi tsusio utsibo cho-chopac caondash. Adnubien ambobi Esus bépac
caondash. 58 Adnubien Petedo uanoshon isbéec tsyuec chopac caondash. Choash chuiq-
uid dapabo tabadacno daquéné uaidén puduedpac caondash. Adashic Esus méyansho
isnuec puduedash chuiquid dapan namiaido sondadobédi tsadtuidpac caondash Petedo.

59 Adnubien cho-choboedo tsusio dapabo: —Esus unés uamenuen: “Esus icsasho
isombi,” quequin muaquidon chuisho tantianuna —queshun chomiac muaquido dad-
penshun: —Esusén icsamboen nasho isombi —quequin chuipac caondash. ¢ Aden
Esusén naid muaquin chuiquin Esus unés uatiadquio icquid chiambo icpac caondash.
Adnubien muaquid daédshun chuituidpac caondash. 61 —Nuquin Papa tabadte shubu
uashunaid caic: “Uesquin chic-chictanquin padpiden nacnenoaquin daédec ushquin
nainendambi,” ma Esus quepondac —quepac caondash.

62 Adshobien chuiquid dapabo chuiquidén Esus chuiquin: —;Atotsi quenuec ado?
JAtotsi néidén chiec? —caquien 3 Esusén écbedenquio icpac caondash. Adshobien
chuiquid dapan: —Abimbo chuita. “Nuquin Papan cuidchitoshe,” queshun abimbo cata.
;Nuquin Papan chomiaidquio aton Madombobida mibi nepe? —caquien ¢ Esusén: —Al,
mimbi chiaidquio nebi. Tantia. Mibitedi chuinu. Nuquin Papan abitedishun Icbombo
icmiacshobini mimbi isendac. Adecbidi Nuquin Papa yacnuésh padpidec choec abu ushu
yacnuésh choshobini mimbi isendac —quepac caondash Esus.

65 Adsho tantiash chuiquid dapambo chieshtotanquin aton dashcute béntse icquid
dached-dachedquepac caondash. —;Ada tantio? “Nuquin Papan Madombobi nebi,”
quequin Nuquin Papambo icsamboen chiec muaposh. Ambi icsamboen naid utsi chuisho
tantiatiapimbo iquebi. Ambibi Nuquin Papa muauasho tantiashun ¢ ; Atotsi natiadquio

ique? —caquien abédtan chuiquid utsibo: —Adquid cuidquid quedeneque. Unés
uamequimbien ictiad —quecuededpac caondash.

67 Adshumbien Esus chieshénquin bécuishtuabudnetanquin méshébudtanquin mé-
danten bése-bésepac caondash. Bése-bésesho istanquin utsibontsen istiapimbo icnuc
Esus dashcuten bépuctanquin médanten bécues-bécuespac caondash. 68 Bécuestanquin:
—“Nuquin Papan madombobien nec,” canu. En chui. Tantianu. ;Tsundan mibi naoshe?
—cabededtsécquien maménshumpac caondash Esus.

Esus caic: Embi isacmaid nec, quequin Petedon chiaid
(Mad 14.66-72; Duc 22.56-62; Uan 18.15-18, 25-27)

69 Adnubien Petedo tabadacno choshon chido yuan chuituidpac caondash. —Cadidia
yacnocquid Esus caidbéd ma mibi icpaboc —caquien: 70 —Tantiadenquio icnuc mimbi
chiec. Embi isacmaidquio mimbi chiec —quec Petedo muaic taépac caondash.

71 Adanec daquéné uaidén puduedte shécué dayun nidash nidtuidpac caondash.

Adshobien chido yua utsin: —Nasaded yacnocquid Esusbéd ma néid icpaboc —
caquien 72 Petedo: —Ma émbi isacmaidquio Esus neyoc. Abimbo caimbi. Nuquin Papan
cuidchitoshe muasho —queoapac caondash muequi.

73 Adash yuec-yuecpactsécshumbien ambo tabadquidontsen Petedo chuipac caon-
dash. —Aidbéd icquidien mibi nec. Cadidia yacnocquid onquiacbimboec ma mibi
onquepayoc —quesho tantiash 74 Petedo: —Comapenen Nuquin Papan cuidchitoshe
muasho. Abimbo caimbi. Ma émbi isacmaidquio neyoc —queoapac caondash.

Adec 3tedec Petedo muanubien cachina béné cuédampac caondash. 75 Adsho
tantiashun Petedon Esusén chuiboedquio tantiactampac caondash. —Cachina béné
cuédanabi icnuc mimbi &bi caic: “Embi isacmaid nec,” capendac tedesteden —quequin
Esusén chuiboedquio tantiactanec umanuc puduenanec nidec Esus muauabosh natiaic
shubinidpac caondash.

27
Pidato caid yacno

Esus buanaid
(Mad 15.1; Duc 23.1-2; Uan 18.28-32)

1 Adnubien chuiquid dapabo aton tsusio utsibobédi Esus isec ushenquio badiadpon-
dash. Badiadshun Esus chieshénquin: —Nuqui yuaquid ancanquid Esus unés uamec
nidnu. Nid —queshun 2 podo cataneshun ancanquid Pidato cuémédquid ismenuen Esus
buampac caondash.

Esus bedmequid Udas tétaniadaid

3 Adnubien Udas Esus bedmeboed: —Unés uamechitembien iquec. Unés uameti-
apimbo iquebi. Embi bedboed piucquid shocoshémpi 30ted meneoatanu —quianec abi
meneboed tsusiobo menenuec nidpac caondash. 4 Nidshun tsusiobo chuituidpac caon-
dash. —Icsachitobi. Unés uanuequido bédambo icquidi bedmechitombi. Néid mimbi
meneboed mibi menenuec chobi. Né bed —caquien tsusiobo: —Padi. ;Atotsieshun nai?
Ma mimbi bedmepaboc —quepac caondash Udas caic. 5 Adoaquien Nuquin Papa tabadte
shubu uashunaid shécuén ambi bedboed shocoshémpi piucquid ansecanec nidash uano
cuenash tétaniadpac caondash Udas.

6 Aden piucquid shocoshémpi ansecacsho bedashien tsusio dapabo: —Nuqui dayun
uaid shocosh utsibédta dayun uatiapimbo iquec. Unés uanuen meniaid shocoshémpi
dayun uatemaid quedeneque. 7 Matsu nacnenquidén tied bedquin néid menenuna.
Nuquin matsespenquio isedquido unésacsho ambo chococanun aid tied bednuna —
queshun piucquid meniac caondash. 8 Aidon bedacsho isun nébi aid tied cuénquin
nadopec. —Unés uamequidén bedaid tied nec —capec. 9 Aden Udasén shocoshémpi
30ted menete nuquin tsusedpa Edemias caidén dada uapampicpaden napac caondash.
Naden dada uapampic. “ ‘Aid bednuen Isadaidbon piucquid shocoshémpi 30ted

meneuidaid bedoashun 10 matsu nacnenquidén tied bedquin meneoapondash,” quequin
Nuquin Papan chiaid dada uaombi,” quepampic Edemias.

Pidato caidén Esus chuimiaid
(Mad 15.2-5; Duc 23.3-5; Uan 18.33-38)

11 Adnubien isadaidbo yuaquid ancanquid Pidaton Esus béacsho chuipac caondash. —
(Min matses isadaidbo chuiquid dapamboda mibi nepe? —caquien Esusén: —Ai, aid nebi
—capac caondash. 12 Adnubien abi chieshénquidon muaquin Esusén naid Pidato chuipac
caondash. Adsho tantiashun Esusén écbedenquio icpac caondash.

13 Adshobien Pidaton Esus padpiden chuioaquin: —Mibi icsaid dadpen chuipec.
;Tantienquioda ique? ;Ecbedantiapimboda ique? —caquien 14 écbedenquio icpac
caondash Esusén. —Néidon muauac nebi —quequin chienquio icsho tantiash: —Adquid
tantiambo iquembi —quepac caondash Pidato.

Esus unés ua, quequin chiaid
(Mad 15.6-15; Duc 23.13-25; Uan 18.38-19.16)

15 Nuquin Papan isadaidbo unés uainquio icquin matamiampid tantiate ushémbi seta
utsin-utsinquien Pidaton quénén nauedaid isadaidbo abentséc cuemedenec. Pidaton: —
¢ Tsutsi abentséquimbi cuemepe? —cac isadaidbon chiacpadquid abentséc cuemedenec.
16 Esus béabi icnuc uimanéménquidquio Badabas cuémédquid nauedpac caondash.

17 Adnubien Esus cuidte chuisho tantianuec cho-choash dadpenquio tabadpondash.
Adsho isumbien Pidaton: —;Tsutsi abentséquimbi cuemepe? ;Badabastambi cue-
mepe? ;Nébi mimbi béboed Esus Quidistu caidtambi cuemepe? —capondash. 18 —
Esus chieshénquidon: “Nuqui padenquio yanuc nuqui déniaquec Esus chuiquid dapa
yanushe,” queshun Esus béaccosh. Némbo tabadquidon: “Esusquio cueme,” capashuni
—quequin tantiaquin aden chuipanédash Pidaton.

19 Adashic matses icsaido cuidte chuinuec tsadte dapan abucquio tsadtopondash
Pidato. Adshobien yuan chuituidpondash. —Min chidon: “Chuitan,” cac chobi. Esus
caic: “ ‘Aid dada bédambo icquid neque. Unés uamenda. Dacuédampambo icsho ushquin
isombique. Unés uamenda, quiosh’ quequin chuitan,” min chidon cac chobi mibi chiec
—quequin aton yuan chuituidpac caondash.

20 Adnubien Esus chieshénquido tsusiobon ambo tabadquido chuibudpondash. —
Pidaton: “;Mitsicquidimbi cuemepe?” cac: “Badabas cuemequin Esus unés ua,” cado-
cadota —cac: —Ai, adoendambi —quecuededpondash.

21 Adnubien Pidaton padpiden: —;Mitsicquidimbi cuemepe? —caquien ambo
tabadquidon: —Badabas cuemeta —cadonepondash. 22 Adoaquien Pidaton: —Ma Esus
Quidistu caid. ;Mitsipadopembimbi aid ique? —caquien: —Unés ua. Cuesten dectanquin
unés ua —quecuededpondash.

23 Adoaquien Pidaton: —; Atotsieshun mimbi adope? ;Atotsi icsa uasho mimbi adope?
—caquien buédanquiec cuédec: —Cuesten dectanquin unés ua —quecuededpondash.

24 Adsho —Padi icnuna —caqui niacbidanquiec adequi unés uate bunquiec cuesan-
tiadpambo yansho isash: —Acte beccho —quepondash Pidato. Béacsho tasun dapan
cushtotanec mépamédquin abitedi ismepondash. Adashic Esus caic: —Néid unés
uametiapimbo iquebi. Néid unés uamete bunec mibien cuidadtequidombo nendac.
Embien adotiapimbo iquec. Mépamédec béchish ucudacbimboec mimbi icsamiaid
ucudebi —quiash mépamédquin ismepondash Pidaton. 25 Adsho tantiashien: —Con
nabobédtséqui adequi cuidadtequidombo icnuna —quecuededpondash abitedimbo.

26 Adsho tantiashun Badabas caid cuemequin Esus cueshcaten cueshcamepac caon-
dash. Adshumbic: —Cuesten dectanquin unés uatan —quequin sondado buamepac
caondash Pidaton.

Esus maménshunaid
(Mad 15.16-20; Uan 19.2-3)

27 Adoaquien sondadon Pidaton shubun Esus yuedshun: —Isec cho —cac aton sondado
utsibo dadpen cho-chopac caondash. Cho-choshon Esus maménshumbededpac caon-
dash unés uanumbi. 28 Abi dasiuidaid énapen icquid chicshun: —; Chuiquid dapada nedi?
—quequin dashcute piumbo icquid dasiuintanquin 2° mauete pinchuc-pinchucpambo
icnuc nacnenaid mauemepac caondash. Adshumbic aton matses chuiquid dapan
sananacbimboen sananuc abiucshun cueste sanamepac caondash. Adshumbic aton
matses chuiquid dapa ismiacbimboen maménshunquin: —Is. Isadaidbo chuiquid
dapambo neque —queshun danéshén sebudquin Esus ismepac caondash. 30 Adshumbic
dacuishtucatanquin ambi cueste sanameboed bedshuntanquin aidémbi matombud-
nepac caondash. 3! Aden maménshuntanquin ambi dasiuimboed chictanquin aton
dashcutebidi dasiuinoapac caondash. Adoshon: —Ma unésnuequin cuesten dectanec
nidnu. Nid —quequin Esus buampac caondash.

Esus cuesten dectanaid
(Mad 15.21-32; Duc 23.26-43; Uan 19.17-27)

32 Buanquin Esus abi dectante cueste yuémemebanquimbi dada nidaid Sidene caid
yacnuésh choquid Simon cuémédquid Esusén yuémiaid sondadon chiadtomebidampon-
dash. 33 Adobidanec nidec macuésh dapa yacno matses mapi canitebimboec isadquid
Codocota caid yacno chopondash.

34 Choshombien sondadon uba chinaid actequid paémbo daué nécushaid Esus
meneuidpondash. —NE€. Ac —cac pictséc tantanec: —Padi —quepondash aquenquio
yec. 3> Adshobien cueste napotiaid béboedén dectampondash. Dectanshumbic ambi
chicshumboed Esusén dashcute bednuequin sondadobon abi cuémédquidtedi dada ua-
banshun téchun sandoshon cadotanequin dada uatempi puduemiaid isbanquin Esusén
dashcute bedbampondash. 3¢ Adash: —Esus unéso isnu —quec sondado tabadcueded-
pondash.

37 Adshumbic: —“Nadquid icsho cuidquin unés uac,” quequin ma isquidon tan-
tianu —queshun cueste cuéshén naden dada uapaccondash. —Néidquio Esus nec.
Isadaidbo chuiquid dapambo nec —quequin dada uaid Esusén mapino dectampondash.
38 Ampequid daéd cuesten équé dectambudcuenquin dectantanquin nénantanquio Esus
dectampondash.

39 Adshobien podqued cuémanquio Esus diadsho isbidanequin chieshénquin chuipon-
dash. 40 —“Nuquin Papa tabadte shubu uashunaid chic-chictanquin daédec ushquin
nacnenquin nainendambi,” quiondaid yec bud. Nuquin Papan madombo yec unésenquio
yec auéshquiobi bud —cabidanepondash. 4! Adecbidi chuiquid dapabo yec Moisesén
dada uampid chuibanquido yec tsusiobo yec quequido Esus icsamboen maménshunec
nadpondash. 42 —Utsibo ismenuembien comapenen tantiaquin matses bédamechitosh.
Adembidi comapenen tantiaquin nacnenash budsho isnuqui. “Isadaidbo matses chuiq-
uid dapambo nebi,” quequid neque. Ma budnu. Dectamboedi abibi budsho isash:
“Nuquin Papan chomiaid yec Nuquin Papan Madombo nec,” quetsiabi. 43 “Nuquin Papa
tantiaquid yec Nuquin Papan madombo nebi,” quequid icsho: “Ai, con madombo nec,”
quequin ma Nuquin Papan budmenu. Unésenquio icsho isnu —quepondash tsusiobo.
44 Adnubien abédta cuesten dectamboedon ampequidontsen Esus maménshumpondash.

Esus unésaid
(Mad 15.33-41; Duc 23.44-49; Uan 19.28-30)

45 Adnubien ushé cuembo icnuc inchéshbocpadquiec inchéshpondash. Ushé cuembo
icnuc inchéshtanec ushé budambi ushémbo yanoapondash. 46 Ushémbo yanubien Esus
comapenec cuédec nadpondash. —Eloi, Eloi, lama sabactani —quec con onqueten
cuédpondash. —;Atotsieshun ébi bédamboen isenquio yano, Papa Edoen? —quec
adondash.

47 Adec cuédsho tantiash isquido nadpondash. —Edias yampid cuénchitequien nec
—quiampondash. 48 Adnubien Esus isec tabadquid abentséc titinquianec nidshun

shapu-shapupactsécquid bedtampondash. Bedtanshumbic actequid mucacquid anidt-
sécquidén shapu-shapupactsécquid punshun cueste dédectanshun abuc sananec: —
Chishmenu —queuidpondash. 4% Adnubien abi isquido: —Padi. Nuquin tsusedpa Edias
yampid choshon budmesho isnu —quepondash.

50 Adnubien padpidec buédanquiec cuédtanec Esus unéspondash. 5! Esus unésnubi
Nuquin Papa tabadte shubu uashunaid yacnuésh: —“Quéné uquéducquidén Nuquin
Papa tabadtembo nec,” caidén utsi puduednushe —queshun dashcute énapen icquid
dectanaid abucuésh canchedbudcuenac caondash abitiombi. Nuquin Papan ambi
bédamboen iste tantiamenuen nanédash. Adnubien nidaid uédéquequidén cuénote
dapa dadpen cuéshédbudnepac caondash. 52 Adec unésaid nauedaid shécué bétashte
cuénote dapambo cuéshédnubien Nuquin Papa tantiaquido énden unésaido abentse-
abentsec uincuenanec chopac caondash. 53 Esus uincuenan adec uincuenaidon shubu
dadpen icquid Edusaden caid yacno nidshun matses dadpen ismepac caondash.

54 Nidaid uédéquenuc dacuédampambo icsho isashien: —Esus unéso isnu —quiash
tabadquido sondado chedo abi chuiquidbédi dacuédtanec: —Ma Nuquin Papan Madom-
bobi nepayoc —quepac caondash.

55 Adnubien chidobo Cadidia yacnuésh Esusbéd choquin abi codocashumboedo Esus
unéso isnuec ancuenshun isec tabadpac caondash. 5¢ Néidted icpac caondash. Néidic
Madia Mactada yacnuésh choquid. Néidic Madia utsi Acobon tita. Aid Ose cuémédquidén
titabidi niosh. Néidic Sebedeyon chido Uanén tita. Aid Acobo cuémédquidén titabidi
niosh. Aidtedi uanoshon isbededec tabadpac caondash.

Esus chococaid
(Mad 15.42-47; Duc 23.50-56; Uan 19.38-42)

57 Adnubien inchéshbudtséqui aton na dadpen dayun uaquid shubu dadpen icquid
Adimateya caid yacnocquid Ose caid: —Esus tantiaquid nebi —quianec Esus bedec
chopac caondash. 58 Choshombic chuiquid dapa Pidato caid chuituidpac caondash.
—Esus bednuec chobi —cac aton yua chuiquin: —Ma buanu. Bedmetan —capac
caondash Pidaton. %9 Aden bedtanshun Osen Esus dashcute béchish nibédquidénquio
nuamboshé icnuc datanedonepac caondash. 60 Adotanquimbic nidaid cuénoteuidpambo
icquid macuésh tsimpiduc shécué uaboed ambi: —Ebi unésacsho nauedte nendac —
caidémbi Esus nauedpac caondash Osen. Adotanquimbic cuénote dapabidi bétashte
uaid bincumbéshun bétimpac caondash. Adotanec nidpac caondash Ose. ¢! Adnubien
Madia utsibéd Mactada yacnuésh choquid Osen Esus nauedsho isbosh ambobi tsadpac
caondash.

Esus nauedaid isec sondado tabadaid

62 Jsadaidbon obeca bacué unés uacpadén Esus unés uamiash abentsec ushashi
chonoadtemaid ushémbi Esus chieshénquido Pidato caid chiec nidpac caondash. Padis-
eyobobédi nidshun chuiquid dapabon Pidato chuituidpac caondash. 63 —Esus nad-
padenec. “Unésash daédec ushash uincuenendabi,” quec muapadeneque. ©* Daédec
ushquin min sondado Esus nauedaid cudasmeta. Esusbéd icboedon chicshun buanushe.
Aden buanash: “Uincuenaccosh,” quec muanushe. Unésabi yec abi: “Nuquin Papan
madombo nebi,” quec muaic icsambo iccosh. Adembidi: “Uincuenaccosh,” quequin
muauac icsamboshé ictsiashe. Min sondado: “Cudasta,” quequin chuita —capac
caondash Esus chieshénquidon. 65 Adoaquien Pidaton: —Ai, con sondado buantan. Aden
buanshun: “Unésaid nauedaid cudasec databédta,” cata —capac caondash. ¢ Adoaquien
isadaidbo tsusiobon sondado buanshun cuénote dapa bétashaid bucun bébitaccapac
caondash. —Bébitaccaid isash: “Chuiquid dapan bébitaccamiaid nec. Cuidnushe. Esus
chictiapimbo iquebi,” ma quenu —queshun bucun bébitaccapac caondash. Adoshon: —
Beduanushe. Isquiec tabadta —capac caondash sondado chedo chuiquin.

Esus uincuenaid
(Mad 16.1-8; Duc 24.1-12; Uan 20.1-10)
1Esus unésbon abentsec ushash abi chonoadtemaidéntsen abentsecbidi ushash dom-
inco badiadnuc chidobo Esus nauedshun bétimboed isec tabadnuec padpidec choapac

caondash. Mactada yacnuésh choquid Madia utsibéd isec choapac caondash. 2 Choash
isec tabadnubi nidaid uédéquiampac caondash. Adnubien Nuquin Papan abi yacnoshon
uaid mayan béda abucuésh budtanquin cuénote dapa bétashaid shécbempac caondash.
Adtanec cuénoten tsadtopac caondash. 3 Mayan béda yec abu bed-bedquiacbimboec
ushémboshé béchamauanquiec icpac caondash. Aton dashcute adquiobidi béchish
nibédquiec ushumboshé icpac caondash. 4 Adec dacuédampambo icsho isashien uné-
said cudasquido sondado dacuédtanec uédéquec tantiadempambo yec padishbudnepac

caondash abitedi.
5 Adnubien mayan bédan Madia chedo chuipac caondash. —Dacuédenda. Cuesten

dectanquin unés uaboed Esus isnuec mibi tabadec. © Nibédec. Nidosh. Ambi chui-
bocpadequi uincuenash nidosh. Abi uebocno en isec cho —cac chidobon anisnubien
padpidec onquequin chuioapac caondash. 7 —Mimbi isboed Esusbéd icboedo chiec
nid. Badedquio nidshun naden chuita. “Unésboedi uincuenash Cadidia yacno abia
nidshun mibi cainendac. Anoshon mimbi Esus isendac,” quequin chiec nid —caquien
8 auéshquiobi chidobo dacuédboedi cuishonquec titinquianec nidanepac caondash.

9 Titinquianec nidaneshobien Esusénquiotsen béquedpac caondash. Adash: —Mibi
isnuec nebi —quepac caondash. Adshobien chidobon: —Con Icbo nec —quequin
ismenuen danéshén sebudquin taé uidén uapac caondash. 10 Adoaquien Esusén: —
Dacuédenda. Con utsibo ébéd icboedo chiec nid. “Cadidia yacno nidec nid. Anoshon
mimbi Esus isendac,” quequin chiec nid —caquien chiec chopondash Madia.

Esus uincuensho isun sondadon muauaid
11 Madia nidnubien Esus nauedaid isquido sondado abi chomeboedo isadaidbo chuig-

uido chiec chopac caondash. Mayan béda chonoc Esus uincuemboed chuituidpac

caondash.
12 Adoaquien isadaidbo chuiquidon aton chuiquid utsibobéd onqueshun aid sondado

chedo chuipac caondash. —Mimbi chuiboed utsibo chienda. Mibi piucquid dadpen
menenu —queshun piucquid dadpenquio menepac caondash. 13 —Mimbi isboedquio
chienquio icquin naden chuita. “Ebi chedo ushtoan abéd icboedon Esus ampequin bedu-
anaccosh,” quequin utsibo chuita. 14 Mibi caic: “Sondado ushtoac caosh,” quequin chiac
mibi chuiquid dapa Pidaton chushcaquin mibi cuidnushe. Aid: “Chushcaquin cuidenda,”
quequin chiendambi —queshun 15 piucquid meniac bedanec nidec isadaidbo chuiquidon
chiacpadec muapac caondash sondado. Adembidi nébi isadaidbo dadpenshun: “Esus
ampiac,” quequin chuioaic.

Ebi chuibeneta, quequin Esusén chiaid
(Mad 16.14-18; Duc 24.36-49; Uan 20.19-23)

16 Adnubini Esusbéd icboedo 11tedi yec Esusén chiacnombo Cadidia yacno nidec
macuésh dapa yacno nidanepondac. 17 Macuésh dapa yacno nidquimbi Esus istuidpon-
dambi. Istuidshumbic: —Con Icbo neque. Ismenu —queshun danéshén sebudpondambi.
Utsibombien: —;Con Icbombobida nepeba? —capondash.

18 Adsho isun Esusén anoentséqui choquin chuituidpondash. —Ebipadquid utsi
nibédec. Nuquin Papan uaido abitedi con na nec. Abitedishun Icbombo icquin abited-
imbo namequidquio nebique. Mibitsen namenu. 1°Nidaid utsi-utsiec yacno nidshun ébi
tantiaquido icmenuen matses abitedi émbi chiaid chuibeneta. Adoac ébi tantiabensho
utsibo ismequin acten mentobeneta. “Esus tantiabenshun Nuquin Papatsen tantiaquid
nec. Néidbéd Nuquin Papan Mayan tabadeque. Utsibo ismenu,” quetanquin aden acten
mentobeneta. 20 Mimbi mentoaido chuiban. “Nuquin Icbon chiacpadec bédamboec
tabadnuna,” quequin émbi chuiboedtedi chuiban. Mimbi adosho isash mibéd iquendabi.

Nidaid abitedi nibédanabi icnuc mibi chedo nianenquio iquendambi. Adembidi ébi
tantiaquidotedi niantiapimbo iquebi —quepondash Esus énquimbi chiec.

MADCOSEN DADA UAID

Béyuc choshon Uanén Esus chote chiaid
(Mat 3.1-12; Duc 3.1-18; Uan 1.19-28)
1 Madcos nebi. Nuquin Papan tantiampicpadquiec aton madombo Esus abi yacno
matses yuedquid chote tauamboen chiaid béda chuinu. Tantia.

2 Abi aton mado Esus chiec onquiaid Nuquin Papan Isayas dada uamiampid nad iquec:
“Naden naimbique. Tantia, mado. Mibi chotequid chuibanquidba chomendambi. Aidén
chuibanac ambi tantiaid icsa énshun mibi cainquidombo iquendac, mado.

3 Shubu nibédacnoshon comapenec onquequin mibi chotequid aidén chuibanendac

naden:
Nuquin Icbo choeque.

Aid tantianu quequin mibi icsaid émbanta quequin mibi béyuc chuiquidén mibi chote-
quid chuibanendac, mado,”
quequin aton mado chiec onquiaid Nuquin Papan Isayas dada uamiampid nec.

4 Aden chiampicpadquiequi Esus béyuc chuitequid Uan chopondash. Shubu nibé-
dacno tabadquin comapenec onquequin chuibampondash. Mibi icsaid énshun Nuquin
Papan chiaid tantiaquin nabanta. Aden tantiaquidquio icsho mibi cuidenquio yec
mibi icsaid Nuquin Papa bépiscudendac quequin chuibampondash. Aden chuiban-
quimbi ambi chiacpadomboen naquid acten mentobampondash Uanén. 5> Aden Uanén
chuibanubien matses dadpen tantianu quec choded-chodedpondash. Nidaid Udeya caid
yacnoésh chopondash. Edusaden caid yacnoéshbidi cho-choapondash. Cho-choash
tabadquin tantiashien, Icsapobi, quec abi icsaid chiec utsi-utsiec onquecuededpondash.
Aden abi icsaid chuibanquidtedictséqui Uanén acte Odan caidén mentobampondash.
6 Ambo iquec Uan nidaidén capuquid cameyo bu daédcaid dasiuidquid niondash.
Nidaidén capuquid yua bitsi nacnenaid tsiuquid niondash. Shioshbimboecquid shuishun
pequid niondash. Bacun chequid niondash. 7 Aidémbi naden chuibampondash: —Con
tsyuecquid choendac. Aidi nadatiambocquin naquidquio nendac. Aidi bédamboshéc-
quid icnuc ébi icsaquid icsho jatotsieshun aid choec quequin chuiquidquio Nuquin
Papan icmioshi? quec tsadebi. & Mibi acten mentoquid nebi; aidien abipadquiocquid
aton Mayan menianquidquio nendac —quepondash Uan.

Esus acten mentoaid
(Mat 3.13-17; Duc 3.21-22)

9 Adnubien ambi chian-chianaidquio Esus chopondash. Nidaid Cadidia caid shubu
dadpen icquid Nasaded caid yacnoésh chopondash. Adshobien Uanén Esus acten
mentopondash. 10 Aden acten mentoac Esus pudundonobi abu bécadoacnoéshquio
débimbimboec isadquid abipadquiocquid aton Mayan bede-bedequemboec Esusbéd
icnuec budpondash. 1! Aden budmetanec ambi bécadoacnoéshi: —Mibentsécquiobi
icsho émbi tantiaidquio mibi nec, mado. Embi bédamboen isaidquio mibi nec —
quepondash aton Papa Esus chiec.

Esus Nuquin Papan chiaid niacmenuequin Satanasén tanaid
(Mat 4.1-11; Duc 4.1-13)

12 Aden chuibon budmeboed Mayanén: —Shubu nibédacno nid —cac nidash Esus
tsadpondash abentsécquiobi. 1> Ambo tsadquimbi ushé abentséc nidmec utsi choaid ab-
utometsécquiec tabadpondash. Ambo tabadshobi Nuquin Papan chiaid niacmenuequin
tanu quianec mayan icsan icbo Satanas caid chopondash. Aden tanaqui niaquesambo
yec tsadpondash. Adec tsadnubi nidpondash Satanas. Ambobi bédi nibédquid deon
caid chedo icpondash. Ambo tsadshobi ambi uaido mayan bédabon cho-choshon
nashumbededpondash.



Mad 1:14 67 Mad 1:31

Cadidia yacnoshon tauamboen chuibanaid
(Mat 4.12-17; Duc 4.14-15)

14 Ambo yuec tabadash Esus choambien isadaidpembo ancaquidén acten mentoanquid
Uan bedmeshun quénén nauedmepondash. Uan nauedmiambi nidaid Cadidia caid
yacno nidshun Nuquin Papa yacno shubu abentséquén tabadte iquec quequin Esusén
chuibampondash. 15> —Nuquin Papan chiampidpadquid abi yacno yuedanquid némbobi

iqueque. Mibi icsaid énshun émbi chiaid béda tantiata —quepondash Esus comapenec
onquec.

Ebéd iquec cho Esusén abia caido
(Mat 4.18-22; Duc 5.8-11)

16 Aden chuibanashic chian Cadidia caid cuéman capupondash. Ambo capuquin
Petedo Simombédtan aton utsin Andedesén néshaid acte nénebansho istuidpondash.
Aid daédi nuécquid bedquid niondash. 17 Aden nuécquid bednuen néshaid nénesho
isec: —Néshaidén nuécquid bedquid icboedi nébi Nuquin Papa yacno yuedanquid iquec
quequin chuitequid mibi icmembique. Ebéd iquec cho —quepondash Esus. 18 Adsho
tantiash néshaid abéd icquid menianec abi chuiquidbéd nidanepondash.

19 Adanec udictséc nidanequin Sebedeyon mado daéd Acobobédta Uan Esusén istuid-
pondash. Aidon aton néshaid nacnempondash cano antabédquin. 20 Aden nacnensho
isun Esusén ambi utsi chuibocpadomboen chiaquien aid daédshuntsen aton papabéd
aton yua cano antabédsho nianec Esusbéd nidanepondash.

Mayan icsa Esusén dapuduemiaid
(Duc 4.33-37)

21 Adashic chian Cadidia caid yacnoésh nidequi shubu dadpen icquid Capednaun
caid yacno Esusbéd icquido chopondash. Choash chonoadtemaid ushé icnuc énapen
capuenquio yec Nuquin Papan chiaid chuibante shubun puduedpondash. Puduedshun
iccuededquido Nuquin Papan chiaid Esusén chuipondash. 22 Aden chuisho tantiashun:
—Ambia tantiaquidén chiacpadomboen Esusén chuibanec. Utsimbien adomboen chien-
quio iccosh —quec onquec tabadcuededpondash. 23 Aden Esusén chuisho tantianubien
mayan icsa dapuduedaid tsadacnoéshquiobi comapenec onquiampondash: 24 —Esus
Nasaded yacnoésh choquid mibéd icquidpenquio nebique. Nidec nid. ;Chian anédén-
quiacno ébitedi nidmenuecta cho? Nuquin Papan Madombo icsaisa nec quequin émbi
tantiaid mibi nec —quec mayan icsa dapuduedtsaid onquepondash. 25> Adoaquien: —
Otacquio tabad —quetanquin: —Dapuduen —capondash Esusén. 26 Adoac comapenec
abi dapuduedaid uédéquenuc sidquianec dapuduempondash.

27 Adsho isash: —; Abimbodambi ispo? ;Mitsipadquidquio nepec? Ambi tantiamiaid
utsien nechitec. Chuiquidén nacpadomboen naid nec. Dapuduen, ambi cac ambi chiac-
padomboen mayan icsan naic —quec onquecuededpondash Esusén naid chiec. 28 Adec
onquecuededash auéshquio nidaneshun ambi isboed, Esusén naid, chuibampondash.
Aden chuibansho nidaid Cadidia caid yacnocquidtedishuntsen tantiabededpondash.

Simonén nachi bédamiaid
(Mat 8.14-15; Duc 4.38-39)

29 Ambi chuisho tantiaboedo nidanenubien Petedo Simon caidén shubu yacno Esus
Acobo Uan aidtedi nidpondash. Aidén shubun icquidbidi aton utsi Andedes icpondash.
30 Aidén shubun icquidbidi Simonén nachi icpondash. Ambo Simonén nachi chumbo yec
uepondash. Ambobi Esus chosho isun utsin chuipondash chumbo iquec quequin. 31 Aden
chiaquien Simonén nachi yacnombo choshon Esusén médinquin uétséndoac abi chumbo
yaid badedquio bédampondash. Adec bédanash nidtoshon codocashun abi choquidtedi
pemebampondash Simonén nachin.

Esusén dadpen bédamiaid
(Mat 8.16-17; Duc 4.40-41)

32 Adnubien inchéshbudtséqui Capednaun caid yacnocquidén daicsaidtedi bé-
bépondash. Adembidi mayan icsa dapuduedaidtedi bé-bépondash. 33 Bé-béash Simonén
shubu shécué cuémano puduedabi tabadcuededpondash. 34 Adsho isun daicsaidtedi Es-
usén bédamebampondash. Adembidi mayan icsa dapuduedaid dapuduemebampondash
oncamenquiocquin. Nuquin Papan Madombo abi yacno yuedmianquid abentsécquiobi
mibi nec quequin chuinushe queshun oncamenquiocpondash.

Shubu nibédacno Nuquin Papabéd onque Esus onquiaid
(Duc 4.43-44)
35 Adashic badiadte anoentséqui yanubi isucunanec puduanec shubu nibédacno Esus
nidpondash. Nidec tabadtuidshun Nuquin Papabéd onquequin chuibampondash. 3¢Esus
nidacshobi isucunshun Petedo Simombéd icquidén nibénampondash. 37 Aden nibénquin

istuidashi: —Mibi isec cho-choquidtedishun mibi nibémbededec —quepondash Esus
caic.
38 Adoaquien Esus: —Capucuenequin utsibotsen Nuquin Papan shubu abentséquén

yuedanquid iquec quequin chuibenec chobique. Shubu utsi-utsiec dadpen yacno
nidnu. Nid —quepondash. 3% Aden chuibidanec nidaid Cadidia caid yacno capuequi
shubu dadpen yacno choshon Nuquin Papan chiaid chuibante shubun puduedshun
Nuquin Papa yacno shubu abentséquén yuedanquid iquec quequin chuibampondash.
Adembidi shubu dadpen icquid utsi-utsiec yacno choash puduedshun adomboembidi
chuioapondash. Adembidi mayan icsa dapuduemeoapondash.

Nami mishac tantiadenquiocquid bédamiaid
(Mat 8.2-4; Duc 5.12-13)

40 Aden Esusén chuibanubien daushacbimboecquid nami mishac tantiadenquiocquid
chopondash. Esus yacno choash: —Dada icsambo iquebique. Mibi adquid tantiaquid
icquin ébi bédame —quequin Esus chiec comapenec cuédpondash.

41 Adec cuédshobi néid isash unésquio iquebi quequin équéducshun tantiaquin
mishec Esus: —Mibi bédamembique. Bédambo icta 42 —quenubi daicsaid nibédquio yec
bédampondash.

43 Aden bédametanquin nidmepondash: —Nidec nid. 44 Nidquimbi, Esusén bé-
damioshi quequin chuituidenda. Naden nata. Edusaden yacno nidash Nuquin Papa
tabadte shubu uashunaid yacno nidec puduedta. Ambo puduedshun min dada bé-
dambo icquin anocquid, Nuquin Papa matses chiec onquianequid, isme. Adoshon
débimbiecquid daéd meneta Moisesén chiacpadomboen ma anocquidén napanueshun.
Aden meniac abentséc cuesuneshun utsi cuesunenu quenquiocquin cuesuniaidén intac
puntanequin intac mibi daseccashun débimbiecquid utsi cuemeshun naden aidén mibi
chuipec. Nuquin Papan mibi bédamboen istiapimbocboedi nébi bédamboen mibi
isendac. Aden chuiquin mibi bédamiaid Nuquin Papan naid nec quequin tantiatsiash
—quepondash Esus ambi bédameboed chiec. 45> Adsho tantiaboshombi niacbidanquin
Esusén bédamioshi quequin chuibenepondash. Aden chuibanac Esus yacno matses
dadpen cho-chopondash. Adec cho-chosho isash shubu dadpen icquid yacno Esus
tabadtiapimbo yec shubu nibédacno capupondash. Adnubien Esus nibénec nidaid utsi-
utsiec yacnoésh dadpen cho-chopondash.

2

Cuembo yec uishquiaid Esusén bédamiaid
(Mat 9.2-8; Duc 5.18-26)

1 Adashic Capednaun yacno nidoash shubun puduedpondash Esus. Adnubien, Esus
chosh quesho tantiash padpidec dadpen cho-choapondash. 2 Dadpen cho-choash
puduedash tsucus-tsucustsécquio yec tabadnubi adecbidi shécué cuémano tabadpon-
dash. Adec tabadsho isun Esusén Nuquin Papa yacno shubu abentséquén tabadte
iquec quequin chuibampondash. 3 Adnubien cuembo yec uishquiaid béec dada daéd-
daédquiec 4ted cho-chopondash. 4 Cho-choshon matses tsucus-tsucustsécquio yec

tabadsho isun dectatoshon macano nacnenaid chic-chictanquin Esusén dayunquio
uishquiaid imbudpondash. 5 Aton dayunquio imbudsho isun Esusén bédamec quequin
abi imbudboedén tantiec quequin ambibi tantiapondash Esusén. Adashic: —Mado, mibi
cuidenquio yec mibi icsaid bépiscudobi —quepondash Esus.

6 Adnubien isadaidbo tsusedpabon nadomboen nata quequin chiaid tantiamequidon
ambobi tabadquin naden onquenquiocquin icsamboen tantiapondash. 7 ; Atotsi quiash
adec Esus onquepeque? Tantianu. Nuquin Papa icsamboen chuiquidien aid nechitec.
Nuquin Papauidi matses cuidenquio yec abi icsaid bépiscudquid nec, quetsécquiec
tabadpondash.

8 Aidon tantiaid tantiec nadpondash Esus: —;Atotsieshun aden mimbi icsamboen
tantiape? 9 ;Mibi cuidenquio yec mibi icsaid bépiscudobi quequin émbi chiaidquio
bédantequidpenda nedic? Adecbidi, ;Mibi icsambocboedi mibi bédanoque. Nidtoshon
mibi imbudboed chiadtoshon buanec nid quequin émbi chiaid bédantequidpembidida
neoadic? 10 Ai, adquidquiobidi nec. Mibi cuidenquio yec mibi icsaid bépiscudobi
queboed chidon tishac matses yanaid yequi chuiquidquio Esus nec quequin tantiesabo
mibi nepec. Adquid icsho ébi tantiamenuequin 1 cuembo yec uishquiaid naden chiem-
bique Tantia. Mibi icsambocboedi mibi bédamiombique. Nidtoshon mibi imbudboed
chiadtoshon buanec nid —capondash Esusén. 12 Adoaquien nidtoshon abi imbudboed
chiadtoanquin buampondash. Aden buansho isash: —Nideque. Is. Adomboen nasho
isamboccondambi —quetsécquiec onquiash Nuquin Papan naid nec quec cuédéncued-
edpondash.

Ebéd iquec cho Esusén Debi caid
(Mat 9.9-13; Duc 5.27-32)

13 Adashic padpidec chian Cadidia caid cuémano nidoapondash Esus. Ambobi
tabadnubien aidén chiaid tantianuec matses dadpen cho-choapondash. Cho-choasho
isun Nuquin Papan chiaid chuibanoapondash Esusén. 14 Aden chuibanec nidquimbi
Debi, Adpeon madombo, tsadsho istuidpondash. Aidi Mateyobidi cuénondash. Nidaid
utsi yacno aton na utsibon buan-buansho isun piucquid bedshunquid Debi nepondash.
Adembidi nidaid utsi yacnoshon aton na bé-bésho isun piucquid bedshunoaquid Debi
nepondash. Isadaidpembo ancaquidén, Con matsespembon piucquid bedshunta, cac
bedshunoaquid Debi nepondash. Adshobien: —Ebéd iquec cho —Esusén cac: —Ai, mibéd
nidnu. Nid —quianec badedi Esus tsibananec Debi nidpondash.

15 Adshumbic Debin shubuno nidshun Esusbéd icquidon pepondash. Ashunquiobidi
aton na buansho isun piucquid bedshunquid Debipadquidén utsin-utsinquien pepon-
dash. Ashunquiobidi isadaidbo tsusedpabon nadomboen nata quequin chiaid naisan
utsin-utsinquien pepondash. Debin shubuno Esus tsibanec choquid dadpen icpondash.
16 Aden adquidbédtan Esusén pesho isun isadaidbon nadomboen nata quequin chiaid
tantiamequid padiseyobo caid: —; Atotsieshun piucquid bedshunquidbédtambi isadaid-
bon nadomboen nata quequin chiaid naisabédtambi mibi chuiquidén pepec? Tantianu.
Ebi chui —quepondash padiseyobo Esusbéd icquido chiec.

17 Adsho tantiashien Esus: —;Dada bédambocquidta dauéchoquidén bédametequid
nedic? Padenquio. Daicsaidien dauéchoquidén bédamec. Adquiecbidi, icsaisa nebi
quequin ambibi tantiaquid icsho mibi icsaid énta. Aden énash ébéd icquid mibi iquendac
quequin chiesa nebi. Icsaquid nebi queshun mibi icsaid énta. Aden énash, ébéd icquid
mibi iquendac quequin chuiquid nebi —quepondash Esus.

JAtotsi quiash mibéd icquid buna mémunesa nec? quiaid
(Mat 9.14-17; Duc 5.33-39)

18 Adnubien abi chuiquid quénén nauedan aid tantiec unésquiocquin Uan acten
mentoanquidbéd icquidén buna mémunubi padiseyobobéd icquidon unésaid tantiec
unésquiocquin buna mémunoapondash. Aden buna mémunsho isanec nidequi Esus
yacno nidash Esusbéd icquidon buna mémunenquio icsho isash utsibo: —; Atotsieshun

Uambéd icquidon adembidi padiseyobobéd icquidon buna mémunubi mibéd icquidon
buna mémunenquio icpec? Tantianu. Chui —quepondash.

19-20 Adoaquien Esus: —Aton chido bednun pambid meniac chidon codocacsho abi
inquidén abéd icquido menec. Aden meniac isuidesa abéd icquido nec. Adecbidi ébi
abi chuiquid icnuc ébéd icquidon buna mémunenquiocquin isuidenquio iquec. Yue-
cash chido inquid nibédanan abéd icboedo unésquiocquin buna mémunquin isuidpec.
Adecbidi ébi nibédanan ébéd icboedo unésquio yampec.

21“Adembidi dashcute shénibédta chucambocquid bétuscaisa matses nec. Shénibédta
chucambocquid bétuscatsaid améec canchedoaic. Adecbidi abi icsaid énesa tantiaid
béda pausudtiapimbo yec icsabudec. 22 Adembidi dadpen icquid chodo uashun sandoec.
Adotanquimbic istuidshun chuca uain chodo uashun sandoaic. Chodo shénin icsa
sandoshon nequid béenquiocquin. Adecbidi Nuquin Papan tantiacpadec pausudnu
queshun mibi icsaid énacsho isun Nuquin Papan pausunendac —quepondash Esus.

Chonoadtemaid ushé icbo nebi quiaid
(Mat 12.1-8; Duc 6.1-5)

23 Adnubien chonoadtemaid ushé utsi icnuc énapen capuenquiocquin tied matanquin
adosbiecquid trico caid éshé bedshun Esusbéd icquidon pepondash. 24 Adshobien: —
Mibéd icquido is. Chonoadtemaid ushén chonoadeque. Abi chuiquid mibi iquec jatotsi
quiash, Padi. Chén, quenquio ique? —quepondash padiseyobo Esus caic.

25 Adoaquien Esus: —;Chuiquid Dabidbéd icquidon natia bunquin ambi petemaid
pepondash quequin dada uapampid tantiamboda icconda? 2¢ Nad icpampic. Abéd
icquidobéd yuec capuash Dabid comapenec bundopampic. Bundoash Nuquin Papa
tabadte shubu uashunaid yacno choash puduedtemaid quénén puduedshun Nuquin
Papa tantianuequin pan meniac sanaid bedshun ambi petemaid abéd icquidobédtambi
abi chuiquidén Dabidén pepampic. Puduedtemaid quénén puduedquid, Nuquin Papa
matses chiec onquianequid, Abiatad abentséqui icnubi aid quénén puduedshun bedshun
Dabidén pepampic. Abiatadpadquidén peteuidtséqui nec quenquiocquin abéd icquido
tantiaquin pan bedshun aidobédtambi pepampic chuiquid dapa Dabidén —quepondash
Esus padiseyobo caic.

27 Aden chuishumbic naden padiseyobo Esusén chuioapondash: —Nabanash ti-
boedte matses bumpec quequin tantiaquin abitedi uabanquin énashini con pabédi
tiboquepampic. Adashic yuecash, Chonoadtemaid ushé nec, quepadenebi con pabédi.
Aden chiequi matses tiboedte ushé aton icbo ictiapimbo iquec. 28 Aid ushé icbo icquin
ébéd icquidon bunquin pebededsho isash, Padi. Chonoadtemaid ushé neque. Aden
penda, quenquioccobi —quepondash Esus abi chieshénquido padiseyobo chiec.

3

Méuesadaid Esusén bédamiaid
(Mat 12.9-14; Duc 6.6-11)

1 Adashic padpidec Nuquin Papan chiaid chuibante shubun Esus puduedpondash.
Ambo dada méuesadaid tsadnubi 2Esus chieshénquid padiseyobo dadpen tabadpondash.
Adec tabadec, Nébi chonoadtemaid ushé icnuda Esusén méuesadaid bédamepeque. Néid
badiadén bédamesho isun bedmeshun quénén nauedmenu quetsécquiec padiseyobo
tabadcuededpondash. 3 Aden tantiec padiseyobo tabadnubien méuesadaid chuiquin
Esusén: —Nénantanquio nidto —capondash.

4 Adoac nénantanquio nidtoash méuesadaid nidnubi iccuededquido chiec Esus onque-
pondash: —;Chonoadtemaid ushén matses tantiaquindambi nape? ;Adoenquiocquin
matses icsa uapendambi ique? ;Néid ushéndambi matses bédamepe? ;Bédamenquioc-
quindambi cuesunepe? —quepondash. Aden chiec Esus onquenubien onquenquio yec
tabadpondash padiseyobo.

5 Adoaquien néishtanquimbi abi chieshénquido béisbanec Esus, Nuquin Papan chiaid
tantiabanquin naisa yec pausudtiapimbo icquido nec, abibi quiashic, Unésquio iquebi,

quec tsadpondash. Adec tsadquin méuesadaid chuiquin Esusén: —Ebi méd —cac
médequi bédampondash. ¢ Adosho isash puduenanec nidquin edodesbo padiseyobon
badedquio istuidpondash. Aido istuidash: —Esus cuesunete mibi bunacpadquiec bunebi.
;Mitsipadentsimbi cuesunemenuen bedmepeba? —quecuededpondash padiseyobo.

Esus yacno matses dadpen choaid

7 Adnubien Esusbéd 12ted icquido chian Cadidia caid yacno nidoapondash. Ad-
nubien nidaid Cadidia caid yacnoésh utsibo dadpen cho-choapondash. 8 Adnubien
Esusén nabansho isboedon chiac nidaid Udeya caid yacnocquido dadpen cho-chonobi
adecbidi Edusaden yacnocquido cho-chonobi adecbidi Idumeya yacnocquido cho-
chonobi adecbidi acte Odan caid uqué cuéma utsiucquido cho-chonobi adecbidi shubu
dadpen icquid Tido caid yacnocquido cho-chonobi adecbidi shubu dadpen icquid Sidon
caid yacnocquido cho-chopondash. Esus yacno ambi nabanaid utsibon chuisho tantiash
cho-chopondash. 9 Adec cho-choash tsucus-tsucustsécquio yec tabadquin tsicatiac
nénantanquio tsadacnoéshi catashnushe quiash Esus: —Cano bec cho —quiampondash
abéd icquidquio caic. 10 Dadpen bédamiosh cadoshe. Ebitsen bédanu quequin ambibi
tantiaquin Esus mishbededpondash. 1! Adembidi tantiaquin mishnuec mayan icsa
dapuduedaid choquin Esus istuidequi uebudec comapenec sidquianec: —Nuquin Papan
madombobi mibi nec —quec comapenec cuédpondash. 2 Adoaquien: —Padi. Aden ébi
chienda —quepondash Esus.

Abéd 12ted icquid Esusén tantiamenu caid
(Mat 10.1-4; Duc 6.12-16)

13 Adashic macuésh dapa yacno nidnushi abéd 12ted icquido chomeshun nadopon-
dash: 14 Embi tantiacpadomboen mibitedi tantiamembi. Adquid icquin ébéd tabadquin
émbi chiacpadomboen mimbi tantiabenendac. Aden tantiabenacsho isun émbi chiac-
padomboen chuimenuen mibitsen nidmembi. 1> Adembidi mayan icsa dapuduedaid
dapuduemequidbidi mibi icmembi quequin abéd icquido Esusén chuipondash. 16 Ambi
tantiamenu caid néidtedi icpondash: Simon cashumbic Esusén Petedo capondash,
17 utsibic Sebedeyon mado daéd, Acobobéd Uan. Aid daédi, abu cuédtequidén mado nec
quequin oncain Buanedquis quequin Esusén cuémpondash. 18 Utsibic Andedes, utsibic
Uedipe, utsibic Badtodome, utsibic Mateyo cuénshumbic Debi cuémpondash. Utsibic
Tomas, utsibic Acobo, aidi Adpeon mado nepondash. Utsibic Tadeyo, utsibic Simon,
aidi cananistabo caidbidi nepondash. 1 Utsibic Udas Iscadiote, aidi abi chieshénquido
Esus bedmenush Esusbéd capuquid nepondash. Aidtedi Esusén tantiamequin chuiquin
ismiaido niondash.

Bedtsibu caidén dausunaid Esus nec quiaid
(Mat 12.22-32; Duc 11.14-23; 12.10)

20 Aidtedi chianec nidequi Esusbéd icquido shubun puduedpondash. Shubun pudued-
nubien matses dadpen cho-choapondash. Adshobien Esusén Nuquin Papan chiaid
chuibanubi Esusbéd icquidon penquio icpondash. 21 Aden penquiocsho isanec nidshun
Esus yuedquid yacno choshon chuituidpondash. Aden chuituidac anocquidtsen Esus
bednuec chopondash. Icsabudashien nec quianec chopondash.

22 Addomboembidi Esus icsabudec quequin icsamboen chuiquid utsibo icpondash.
Isadaidbo tsusedpabon nadomboen nata quequin chiaid tantiamequid chuiquid dapabo
niondash. Aido Edusaden caid yacnoésh choquido niondash. Aido mayan icsa Esusén
dapuduemesho isboed Esus chieshénquid yec nadpondash: —Mayan icsan icbo Satanas
cashumbic Bedtsibu caidén tantiamiaid Esus nec. Adquid icquin mayan icsa matses
dapuduedaid dapuduemec —quepondash.

23 Adoaquien Esus: —Mimbi icsamboen tantieque. Mibi chuibanu. Tantiec tabadta.
;Mayan icsan icbo ambi dapuduedmiaid dapuduemequidta nepadic? Padenquio.
24 Adquiecbidi shubu icbo abéd icquido cuéshédmesanec. 25Icbon abéd icquido cuéshéd-
miash shubu abentséquén tabadtiapimbo iquendac. 26 Adembidi ambi dapuduedmiaid

dapuduemiash adquidén icbo ictiapimbo Satanas iquec. Icbo icnuequid abéd icquid
puduemesa nec. 27 Dadpenshun icbo Satanas nec. Adquid icquin ambi matses dapudued-
miaid déniacanquidénuidquio nadatiambocquin nabanquin cuemepec. Adquid icquin
émbi nac mayan icsa dapuduedaid Satanasén yua icboedi icbombo tantiec bédambo
yanec ébéd iquendac. 28 Abimbo chiembique. Tantiata. Matses cuidenquiocquin abi
icsaid bépiscudquin paucquid Nuquin Papa nendac. Adecbidi Nuquin Papa icsamboen
chuiboedi, Icsaobi, Papa, quesho tantiashun Nuquin Papan aid pauquendac. 2° Utsien
Nuquin Papan Mayan abipadquidén tantiamiac nasho isun Satanasén naid nec quesho
pauquenquio iquendac. Adquid énédenquio yec icsaquid nendac —quepondash Esus
30 Satanasén tantiamiac mayan icsa dapudemequid Esus nec abi caquido chiec.

Esus yacno aton utsibo anibéd choaid
(Mat 12.46-50; Duc 8.19-21)

31 Adashic Esus yacno aton utsibo anibéd chopondash. Aido choshon matses dadpen
nuntan tabadsho istuidash: —Ebi choaid con mado chuita —quepondash utsi chiec.
32 Adoac puduedshun Esus nénantan tsadsho isun: —Titabéd min utsibo choshon
umanucshun mibi isnuen cainec —quequin chuituidpondash. 33 Adoaquien Esus: —
Adquid utsi chuinu. Tantiata. 34 Né tabadquido ébéd icquido neque. Is —quepondash
Esus abéd iccuededquido chiec. 35 Adashic: —Nuquin Papan chiacpadomboen nabanquid
ébéd icquid nec. Adquid buchi caindambi. Adquid chido chuchu caindambi. Adquid utsi
tita caindambi —quepondash Esus.

4

Tantiamequin pete éshé nésecain chiaid
(Mat 13.1-9, 18-23; Duc 8.4-15)

1 Adashic padpidec chian cuémano nidshun Esusén tantiamequin chuibanoapondash.
Aden chuibanuc cho-choquid dadpen icsho isash cano antabédtopondash cho-choquid
acte cuémano tabadnubi. 2 Adec tabadshobi, matses nadquio iquec quequin tantiaquin
tiedén caniquid éshé Esusén tantiamequin naden chuibampondash: 3 —Tied icbo pete
éshé nésecanuec aton tied yacno nidquid. 4 Adec nésecanuec nidshun pete éshé
nésecac maisec pudun-pudunaid uicchunén chequid. 5 Adnubien nidaid cuénote dadpen
samédacno utsi-utsiec paédash badedquio déyucuidtsash ¢ tapunenquio iquec ushén
shoedec. 7 Adnubien pete éshé utsi-utsiec nisanquid déyucacno paédash déyucash
canidouidtsacsho nisanquidén bétinac podo sinash bacuétiapimbo iquec. & Adnubien
nidaid bédambo yacno paédaid déyucaid caniash dadpen pete éshé icquid. Utsi-utsiec
30ted icnuc, utsi-utsiec 60ted icnuc, utsi-utsiec 100ted iquec —quepondash Esus.

9 Aden chiash: —Embi chuiboed tantianu quiash bédamboen tantiec papuduedta —
quepondash Esus.

10 Aden chuibanash udictséc Esusbédi nidshun utsibo choenquiocsho isun databéd-
tuidquin abéd icquidon: —Mimbi chuibamboed tantianu. Ebi chui —capondash Esus
chuiquin.

11 Adoaquien: —Nuquin Papan shubun tabadquid tantiamendambi utsiboembi, Mibi
nadquido iquec, quenquiocquin chuibanoc. 2 Aden chiac:

“Nuquin Papan nabamboed isto-istoboedi ma padenquio tabadteneyoc.

Adembidi tantiado-tantiadoneboedi ma padenquio tabadteneyoc.

Aidon abimbo tantiaquin abi icsaid éntsiandac. Aden abi icsaid énsho isun cuidenquio
yec Nuquin Papa abi icsaid bépiscudtsiandac”

—quepondash Esus abéd icquido caic.

13 Aden chiashic: —;Mimbitsen émbi chuiboed tantienquioda ique? Aidi tantien-
quiocquin ;jmitsipadentsi adomboembidi chuibansho mimbi tantiape? Embi chuiboed
nad iqueque. Tantia. Chuinu. 4 Pete éshé sequidbimboecquid Nuquin Papan chiaid
chuibanquidquio nec. Eshé ambi siaidbimboecquid Nuquin Papan chiaid nec. Abi

paédacno nidaidbimboecquid matsesén tantiate nec. 15 Nidaidén paédash pete éshé
déyuctiapimbocsho uicchunén chiaidbimboec matses utsi-utsiec iquec. Adquid Nuquin
Papan chiaid tantiash papuduednu quesho Satanasén bépiscudmiac tantienquio yanec
Nuquin Papa yacno puduedtiapimbo iquec. 1617 Nidaid cuénote dadpen samédacno
pete éshé paédash badedquio déyucuidtsash tapunenquio yec ushén shoedaidbimboec
matses utsi-utsiec iquec. Adquid Nuquin Papan chiaid tantiauidash bédambo iquec
queboedi ;Esus tantiaquid nebi quecta icco? quequin utsibon maménshunac bad-
edquio tantiesa nebi quendac. 1819 Nisanquid déyucacno pete éshé paédash déyucash
canidouidtsacsho nisanquidén bétinac podo sinash bacuéesabimboec matses utsi-utsiec
iquec. Adquid Nuquin Papan chiaid tantiauidash abi bunaid, abi nénaid, abi icsaid
aidtedi tantiaquin Nuquin Papan chiaid tantiesa yanshun bédamboec tabadaid ismesa
yanec. Adquidén Nuquin Papan chiaid tantiaquid utsi icmetiapimbo iquec. 20 Eshé
utsibic nidaid bédambocquidén paédash déyucash caniash dadpen bacué icquidbimboec
matses utsi-utsiec iquendac. Adquid Nuquin Papan chiaid tantiadonec bédamboec
tabadquin utsi ismequid nec. Aden ismiac Nuquin Papan chiaid tantiaquid daédpactséc
yanubi utsin ismiac Nuquin Papan chiaid tantiaquid dadpen yanubi utsin ismiac Nuquin

Papan chiaid tantiaquid dadpenquioshé yanendac —quepondash Esus abéd icquido
tantiamenuec.

Tabote nénantan nanac chénquiacbimboec ictiad quiaid
(Duc 8.16-18)

21 Aden chuishumbic abéd icquido naden Esusén chuipondash: —; Tabote icbon ambi
dayun uaboed taboshon tsadte tédion nanshun isaidta nedic? Adembidi ; Tabote matsun
bétashun isaidta neoadic? Padenquio. Nénantan tabote nanac chénquiacbimboec
ismenu quec ictiad. 22 Adquiobidi abi yacno yuedanquid ambi dayun uapampidi nébi
Nugquin Papan dayun uainquiocquin ébi chomeshun ismec. Adembidi con mado chuiban
quenquiocboedémbi nébi ébi ismec ma con mado chuibanu quequid con Pa nec. 23 Ambi
chiaid tantianu queshun tantiaquiec papuduedta —quepondash Esus.

24 Aden chiash Esus: —Chiaid béda tantiatequidquio iquec queshun tantiaquiec
papuduedquid icta. Aden chiaiduidi tantiec papuduedquid abipadquid bédambocquid
ambia tantiaquidén Nuquin Papan mibi icmendac. 25 Adquid ambi tantiadoniaidquio
iquendac. Aden tantienquioctsécquidén tantiaid béda uesadendac nibédquiec —
quepondash.

Ambi siaboed icbon isenquiocnoc bacuéec quiaid

26 Adec onquequin abéd icquidquio chuishumbic cho-choquidtsen naden Esusén
chuipondash: —Nuquin Papan shubu abentséquén tabadec caidaidquio chuibanu.
Tantiata. Nidaid bédan tiedén caniquid pete éshé siash 27 tabadquin cainquidquio
icbo nec. Dadpen ushquin ambi seboed isenquio yec icbo tabadnubi 28 ambi seboed
déyucash caniec tauitanec bacuéec. 22 Ambi siaid isenquiocnoc canitanec bacuéacsho
badedquio bedquid icbo nec. Adquiecbidi Nuquin Papan chiaid chuiban-chuibanubi
papudedquid utsi-utsiec yanec chuibanquidén isenquiocnobi. Papuduedquioshon tan-
tiabenec. Adquid isash con shubun puduedquido neque. Bednu quependac Nuquin Papa
—quepondash Esus.

Mostasa caid éshé chiaid
(Mat 13.31-35; Duc 13.18-19)

30-32 Adec onquequin chuibanashic Esus: —Nadquio Nuquin Papan shubun icquido
iqueque. Chuinu. Tantia. Mostasa caid pistséc éshémpi ictsécquid nésecaid déyucash
nuamboshé caniec cuidi-cuidipambo iquec shubu-shubupambo yec podoec. Ambo
uicchunén shubu uaic. Adomboembidi aton shubun abi tantiaquid dadpen dayun uaquid
Nuquin Papa nec —quepondash.

33 Aden chuibanshumbic adomboembidi Esusén chuibampondash. Aden chuibanash,
aidtedquio tantiapec abibi queshumbic aden chiaid chuiquin émpondash Esusén.

34 Aden abited chuibanshumbic abéd icquidouidtséqui bédamboen tantiamequin
chuipondash.

Acte téccoasquiaid énéd cac énédaid
(Mat 8.23-27; Duc 8.22-25)

35 Adashic abi ushémbi inchéshbudtséc cano antabédtoanec Esus: —Chian uqué cuéma
utsiuc nuquiuidtséqui nidnu. Nid —quiampondash abéd icquido caic. 3¢ Aden chiac
chian cuéman tabadcuededquido niananec badedquio nidquin canon Esus buampon-
dash. Abéd icquidon potenubien cano antabédtoanquin utsin-utsinquien potepondash.
37 Aden potenubien cunquequid dapan acte téccoasquequin cano acte uemiaidén men-
toadtsempondash Esus téotadec ushnubi. 38 Adec uec usho: —Cunquequid dapan acte
téccoascaidén nuqui mentoeque. Isucunta, icbo —quequin Esus timpondash.

39 Aden tinac uétsédtoshon Esusén: —Mibi comapenec cunqueque. Enéd —cac
badedquio énédpondash. Adembidi: —Mibi comapenec téccoasqueque. Enéd —cac
badedquio énédoapondash acte.

40 Aden énédmetanec Esus: —;Atotsi quiash ébi tantienquio yec dacuédcuedede?
Ebi tantiesa mibi nepec —quepondash abéd icquido caic. 4! Adec Esus cuénubi
badedquio cunquequid dapa énédposh. Adecbidi acte téccoasquequid énédoaposh.
;Mitsipadquidén napeba? Enéd cacpadequi énédposh —quec abibi onquecuededequi
uédéquianquiopondash abéd icquido.

5

Mayan icsa dadpen dapuduedaid bédamiaid
(Mat 8.28-34; Duc 8.26-39)

1 Adshumbic acte téccoasquec énédmebon nidquimbi cuéma utsiuc potiash nidaid
Cadada cashumbic Quedasa caid yacno choapondash. 2 Ambobi choash pudundosho
mayan icsa dapuduedaidén Esus béquedpondash. Cuénote dapa macuésh dapaten icquid
yacnoésh choquin béquedpondash. 3 Aidi unésaid chococate cuénote dapa shécué
uaidén tabadquid icpac caondash. Aidi shocosh bucun médantebédta taé taniaid icboedi
nadatiambo yanshobi métanetiapimbo yampac caondash. 4 Abi métaniaid shocosh
bucu seccuduatanquin tés-téstenepac caondash. Adosho isac abi tanebocpadquid utsi
nibédpac caondash. 5 Aidi inchéshén capucuenequi méyanacbimboec sidquecuenepac
caondash. Adec capuequi cuénoten abibi dasiadcuenepac caondash. Adec siadcuenequi
dastidquebudnepac caondash.

6 Aidi abi yacno Esus canon chosho isanec titinquianec choash: —;Tsusio, ada cho?
—quiashic: 7 —;Mibéd icquidtabi nedi? Mimbi namiaidpenquio nebi. Abia Yampidén
madombo mibi icquin naden ébi chuita. Mibi chian anédénquiacno nésecainquio
iquembi. Abimbo chiembi quequin ébi chuita —quepondash mayan icsa dapuduedaid
Esus chiec. 8 Adec mayan icsa dapuduedaid abi onqueshobien Esusén: —Dapuduen —
cashic: ®—; Tsutsi cuémédquid mibi ne? —quepondash Esus.

Adoaquien: —Dadpenquioshé. Cuéte podotedi dapuduedondaid nebi —quepondash
mayan icsa dapuduedaid abentséc yacbimboec onquec.

10 Adashic: —Mibi nadatiambocquid cadoque. Ebitedi chian anédénquiacno nidmen-
quiocnuequin ;néid nidaidén adabi tabadmetsia? —quepondash mayan icsatedi.

11 Adnubien macuésh potseshun chancho dadpenshun pec tabadpondash. 12 Aden
pec tabadsho isashien: —; Ada mimbi ébitedi chancho dapuduedmetsia? —quepondash
mayan icsa Esus caic.

13 Adoaquien: —Dada dapuduencuededash chancho dapuduedcuededta —Esusén cac
dapuduencuededash acte dapa quiusudacnombo comapenec niquec pudun-pudunec
mentoadbudnepondash chancho nibédquiec.

14 Adsho isash chancho pemequin isquido chiec nidanepondash. Adec nidquimbi
shubu dadpen icquid uano-uanoec tabadquido chuituidac aidotsen isec cho-
chopondash. 15 Esus yacno cho-choshon mayan icsa dapuduedaid bédamiosh quequin
chuituidac mayan icsa dapuduedaid icboed naden isbededpondash.  Dashcute
dasiuidesa icboedi dasiuidash tsadsho abimbo iquec quequin isbededpondash.
Aidén tantienquiocboedi tantiec tsadsho adembidi isbededoapondash. Adec
tsadsho comapenen isbededequi nadatiambocquin naid nepec quetsécquiec
tabadcuededpondash. 16 Adec tabadsho isun mayan icsa dapuduedaid bédamequin
chancho dapuduedmesho isboedon cho-choquido tantiamenuen chuibampondash.
17 Aden chuisho tantiashun cho-choboedon: —Némbo tabadenquio yec nidec nid.
Mibéd tabadtiapimbo iquebique —capondash comapenen Esus chushcaquin.

18 Adsho tantiash cano yacno nidequi cano Esus antabédtonobien mayan icsa dad-
pen dapuduemboed choash: —Mibéd icte bunebi. ;Adabi buane? —quepondash.
19 Adoaquien: —Padi. Min shubuno nidtan. Ambo nidshun mibi bédamequin mayan
icsa dadpen dapuduemeboed Nuquin Papa tantiaquin chuiban. Nuquin Papan ébi ad
icsho unésquiocquin dapuduemiac quequin chuiban —quepondash Esus. 20 Aden Esusén
chiaquien nidpondash. Nidequi shubu dadpen icquid yacno-yacnomboec nidanec nidaid
Decapodis caid yacno choshon Esusén naid chuiban-chuibampondash. Aden chuiban-
chuibansho tantiaquidtedi, Adopenshenda Esusén bédamiash, quec abibi onquec tabad-
cuededpondash.

Nua intac budaid bédameshun champi unésaid bédamiaid
(Mat 9.18-26; Duc 8.40-56)

21 Adshumbic canon Esusbéd icquidon padpiden abi chobocmibidi chian poteoapon-
dash. Adec chosho isash matses dadpen chian cuémano padpidec cho-choashun
mananuc Esus pudundotsécshobi badedquio tsucus-tsucustsécquio yec datsidadpon-
dash. 22 Adnubien Nuquin Papan chiaid chuibante shubun tabadquido isquid, Aido
cuémédquid, chopondash. Adec choquimbi Esus istuidash mibi bédambocquid nec
quequin ismenuec Esus tauebudshun: 23 —Con champi unéseque. Aid mishquin bédamec
cho —cac 24 Aidobédi Esus nidpondash.

Adec nidshobi matses dadpenshun tsibanampondash. Tsucus-tsucustsécquio yec
nidquin Esus tsibanampondash. 25 Esus tsibanquidquio chido utsi icpondash. Aid
chido seta 12ted matamec intac budash bédanenquiocquid icpac caondash. 26 Daué
meniaqui bédanenquio icpac caondash. Dauéchoquid utsi-utsien piucquid menequin
daué bedshun chequi bédanenquio yec intac nuambo yampac caondash aton piuc-
quid naimédnubi. 27 Adec intac icnubi capuquin Esusén nabanaid chuisho tantianec
nidquimbi matses dadpenshun tsibananubi aidéntsen tsibanampondash. Aden matses
dadpenshun tsibananubi ismenquiocquin cachoc choshon Esusén dashcute mishpac
caondash. 28 Aden aton dashcuteuidtséqui mishec bédampatsiash icmane queshun
mishtsequi bédampac caondash. 2° Intac bédanenquiocquid Esus mishec bédampac
caondash. Embi tantiacpadquiequi bédanobi quequin ambibi tantiapondash.

30 Adec chido bédanubien émbi nadatiambocquin naoc quequin tantiec amibidi
bidiadquin isec Esus: —; Tsuntsimbini mishposh? —quepondash.

31 Aden chuisho tantiashun abéd icquidénquio: —Tsucus-tsucustsécquio matses
dadpen iquec, ;jtsuntsimbini mishosh, quecta ique? —capondash.

32 Adec abéd icquid cuédnubi onquenquiocquin, ;Midaquidénquio mishoshibique?
Isnu, abibi quequin matses utsi-utsien béispondash Esusén. 33 Aden béisbanubi, émbi
mishoc quenquio yec bédamboed uédéquec choequi mibi nadatiambocquin naquid
nec quequin tantiequi Esusén taéno uebudshun abi mishec bédanaid chuibampondash.
34 Adoaquien Esusén: —Champi, mimbi tantiacpadquiequi mibi bédanoc. Dada icsambo
icboedi nébi dada bédambo mibi iqueque. Bédambo yec nid —capondash chido chuiquin.

35 Aden nidmenubien Aidon shubun icquid cho-choshon: —Min champi unésoshe.
Tsusio chomenda —capondash Aido chuiquin.

36 Adnubien Aido Nuquin Papan chiaid chuibante shubun tabadquido isquid caic: —
Dacuédenquiocquin ébi tantiata —quepondash Esus.

37 Aden Aido chuishun Esusén: —Cho-choenda —capondash abi tsibanuequido
chuiquin. Aden chianec Petedobédta Acobo Uan, Acobon utsimbo aidtedi buanec
Esus nidpondash. 38 Adec nidequi Aidon shubuno choquin comapenec shubicuededsho
tantiatuidpondash. 3% Aden tantiequi puduedash Esus: —;Atotsi quec comapenec
shubicuedede? Champi unésenquio yec ushacbimboec uec nec —quepondash.

40 Adshobien tantiesa icquin maménshumbededpondash.  Adoaquien aidtedi
puduemiash champin tita aton papa chedo abéd icquidbéd champi yacno Esus pudued-
pondash. 4 Ambo choshon médante médintanquin Esusén: —Talita, cumi —capondash.
Aton onqueten, Champi, isucunash nidto, quequin adopondash. 42 Adoac badedquio
isucunash nidtoash capupondash. Champi seta 12ted icquid niondash. Aidi bédansho
isun abitedishun, Adopenshenda iquec quequin isbededpondash. 43 Aden champi
bédameshun Esusén: —Embi naboed utsi chienda. Abimbo caimbi. Abentsécquiobi
chienda —capondash. Aden chuitanequi: —Champi peme —quepondash Esus.

6

Abi icnédacnoshon Esus chieshénquido
(Mat 13.53-58)

1 Auéshquio puduanec nidequi abi icnédacno Nasaded caid yacno Esus choapondash.
Abédi abéd icquido chopondash. 2 Ambo tabadashic chonoadtemaid ushén Nuquin
Papan chiaid chuibante shubun puduedshun Nuquin Papan chiaid chuibanquin tauapon-
dash Esusén. Aden chuibansho tantienquiocquid abentséc: —;Mitsishun chuibansho
tantiashun adomboen Esusén chuibampec? —quepondash.

Adnubien utsi: —;Mitsicquidén ismiac Esusén nadatiambocquin nabampec? —
queoapondash.

3 Adnubien utsi: —Némbocquid, cuéte nacnenquid, Osen mado nec —queoapondash.

Adnubien utsi: —Ani Madia nec. Aton utsibo néidtedi némbo tabadquid nec. Néidic

Acobo, utsibic Ose, utsibic Udas, utsibic Simon. Némbobidi aton chibi chedo tabadoaic
—quetsécquiec tabadec onquecuededec chieshcuededpondash.

4 Aden chieshénaqui Esus nadpondash: —Utsi yacno nidshun Nuquin Papan chiaid
chuibansho tantiaquid dadpen icnubi abi yacno chuibansho chieshénquid aton matses
iquendac. Aton shubun icquido adecbidi iquendac —quepondash Nasaded yacnocquido
chiec. 5 Aido abi chieshénquid icsho isun nadatiambocquin nabantiapimbo icpondash.
Ebi bédamepec quequin tantiaquidquio daédpactséc icsho mishquin bédamepondash.
6 ; Atotsi quiash émbi chiaid tantiatiapimbo icpec? Adembidi nadatiambocquin nasho
istiapimbo icpec quepondash Esus abibi onquec.

Abéd icquido Esusén nidmiaid
(Mat 10.5-42; Duc 9.1-6)

Adashic  auéshquiobi  puduanec nidaniash shubu daédpactséc  yacno
puduedcuenequin Nuquin Papan chiaid Esusén chuibenepondash. 7 Adec cuenadquin
chuibanequi abéd icquido caic: —Cho —quetanec tabadtuidpondash. Adec tabadtuidash
Esus: —Nébi mibi daédshun-daédshunquien chuibanec nid. Chuibanquimbi mayan
icsa dapuduedaid dapuduemeta. 8 Nidquin dadpen mitsana sauedshun buanenda.
9 Tapucudte sandadia caiduidtséqui tapucudash nidaneta. Adecbidi utsi bedenquio
yec mibi dasiuidaiduidtséqui dasiuidec nidaneta. 1° Shubu dadpen yacno nidash mibi
yuedaid shubun puduedash ambouidi tabadquin chuibanta. Auéshquio puduanec
nidequi shubu dadpen yacnobidi nidshun adquiecbidi tabadquin chuibanoata. Adenuidi
naquin chuibanta. 1! Mibi yuedquid nibédsho isash nidaneta. Auéshquio nidash
shubu énédacno choash, Némbo icquido tantiate icsachoquid yec abibi cuidadtequido
nec, Papa. Adquid icsho isun abi capuaid nidaid pututedi tasequequin Nuquin Papan
chiacpadomboen ismeta —capondash Esusén abéd icquido chuiquin.

12 Aden Esusén chiaquien nidanepondash. Adec nidshumbic, mibi icsaid énshun
padpiden tantianu quenquiocquin Nuquin Papan chiacpadomboen nabanta quequin
chuibampondash Esusén nidmiaidon. 13 Adembidi mayan icsa dapuduedaid dadpen
dapuduemepondash aidémbidi. Adembidi nénquid dadpen daicsaid chedo cuéte bacué
béchichoquid éné dachinquin bédameoapondash Esusén nidmiaidon.

Uan acten mentoanquid mapi butiaid
(Mat 14.1-12; Duc 9.7-9)

14 Adnubien, Chuibanquimbi Esusén nadatiambocquin nabanosh, quequin isboedon
ancanquid Edodes chuipondash. Aden chuiban-chuibanac dadpenshun Esusén nabanaid
tantiapondash. Aden tantiash: —Uan acten mentoanondaid mapi butemeboed uincuem-
pash icnui. Adec uincuenshun nadatiambocquin nabanec nepanui —quecuededpondash
tantiaquido.

15 Adnubien utsibo: —Ediasien nechitec. Nuquin Papan chiampicpadquiec choashien
nec —quecuededpondash.

Adnubien utsibo: —Nuquin Papan chiaid chuipampidien Esus yanchitash —
quecuededpondash.

16 Adnubien Edodes: —Embi mapi butemiondaid, Uan pado, uincuempash icnui —
quepac caondash.

17 fnden aidémbi Uan bedmeshun tanemeshun quénén nauedmepac caondash.

Aidémbi aton utsin chido, Edodias caid, bedacsho isash: 1 —Min utsin chido mimbi
bedaid natemaid niosh —queshun Nuquin Papan Moises dada uamepampicpaden Uanén

Edodes chuipac caondash. Adoac, Uanén chuisho dadpenshun tantianushe queshun
Uan bedmeshun quénén nauedmepac caondash Edodesén. 12 Adoaquien Uan Edodiasén
chieshénquin: —Uan cuesunemetiadquidi mibi nec —quepac caondash aton béné Edodes
caic. 20 Uan bédambocquid Nuquin Papan chomiaidbidi nec queshun Edodesén Uan
cuesunemetiapimbo iquec cudaspac caondash con chidon cuesunemenushe quiash.
Aden tantiaquin Edodesén abi tsadacno Uan chuibamenuen chomedenepac caondash.
Uanén chuibansho tantiash: ; Atotsimbi néid napeba? Ambi chuibanaid bédambo iquec.
Aidén chuisho tantiash bédambo iquebi, abibi queshumbic Edodesén chomedednepac
caondash chuisho tantianuen.

21 Adnubien aton chido bunacpadomboen Uan cuesunemete ushé chonobi naden
napac caondash: Aton bénén abi tishte ushé tantiaquin abipadquid dadpen pemenuen
chomepac caondash. Adembidi sondado tsusio dadpembidi chomeoapac caondash Edo-
desén. Cadidia yacnocquido chuiquid dapabobidi chomeoapac caondash. 22 Aden aidtedi
cho-chomiash tabadnubien aton chidon champi puduedpac caondash. Puduedac-
sho: —Baidata —cac baidapac caondash. Adsho isash: —Bédamboen mimbi naoc —
quecuededpac caondash Edodesén chomiaido champi caic.

Adec onquesho tantiashien Edodes aton chidon champi caic: —Mibi bunaid mibi

menenu. Ebi chui, 23 Abimbo caimbi. Mibi bunaid ébi chuita. Mitsanatedi bunebi ébi
casho tantiashun dadpen mibi menembi —quepondash.

24 Aden Edodesén chuisho tantiash: —; Atotsibi bumpeba? —quetanec aton tita yacno
puduedshun: —“Mibi bunaid mibi menenu. Ebi chui,” Edodesén caoshi. ;Atotsimbi
chuipe, tita? —quepac caondash ani chiec.

Adsho tantiashun anin: —Uanén mapi bunebi quequin chuita —capac caondash aton
champi chuiquin.

25 Aden chiaquien badedquio Edodes yacno titinquec choec puduedshun champin:
—Nébimbobi Uan acten mentoanquidén mapi maspanén nandoshon ébi mene —capac
caondash anin chuibocpadomboen chuituidquin.

26 Adsho tantiash Uan tantiec unésquio icpac caondash Edodes. Adec unésquiocquin
ambi champi chiacpadomboen natiapimbo iquec émbi chomiaido quenushe queshun
adoembi abibi queshun: 27 —Uanén mapi bec cho —capac caondash Edodesén ambi
cuesuneta caid chuiquin. Aden chiac Uan quénén nauedacno nidshun mapi butanquin

28 maspanén nandoshon béshun champi meniac bedshun champin aton tita menetuid-
pac caondash. 29 Adnubien, Uan mapi butiac, quesho tantiash Uambéd icquido nidshun
Uanén dada bedshun buanshun chococapac caondash.

Dada 5000ted Esusén pemiaid
(Mat 14.13-21; Duc 9.10-17; Uan 6.1-14)

30 Adambic Esusbéd icquido ambi nidmeboedo Esus yacno cho-choshon ambi nabam-
boedbédtabi ambi chuibamboed chuibampondash. 3! Aden chuibanash tabadnubi
matses dadpen cho-chonobi utsi dadpen nidanepondash. Adec cho-chonobi penquio
iccuededpondash Esusbéd icquidon. Adnubien Esus: —Matses nibédacno tabadec nidnu.
Nid —quepondash abéd icquido caic.

32 Aden chiashic cano antabédtoanec matses nibédacno nidpondash aidtedtséqui.
33 Adec nidsho isash matses dadpen abi nidte yacno tantiec: —U nidanec —quiash
titinque choec abia cho-chopondash. Abia titinquequid cuensho isash utsi-utsiec
dadpen titinquec cho-choapondash. 34 Adec aidtedi abia cho-choambien Esusbéd
icquido choapondash. Pudundoquimbi matses dadpenshun abi cainec tabadsho isashien
Esus, Abi tantiamequin Nuquin Papan chiaid chuiquid nibédacbimboecnuc matses cho-
choec quequin tantiec unésquio iquebi queshun tauain chuibampondash Esusén. Yuen
chuibampondash.

35 Yuen Esusén chuibanubi ushé budpondash. Ushé budsho isun abéd icquidon: —
Icbo, ushé budaque. Némbo tiedén caniquid nibédec; adecbidi yuedanquid nibédec.
Matses nidme. 36 Nidmiac shubu yacno nidshun piucquid menequin ma aton pete
bedpanuna penun —capondash Esus chuiquin.

37 Adoaquien Esusén: —Mimbibi néidtedi pemeban —capondash.

Adsho tantiashien: —;Adambi nidshun piucquid menequin panémpi bedpe? Ma
matses dadpenquio yoc —quepondash abéd icquido Esus caic.

38 Adoaquien: —;Panémpi penun béaid iccuededquidon na tedtsi iqueque? Ista —
capondash Esusén.

Aden chiac ashunquiobi matsesén béaid isbanash abéd icquido: —Panémpi sincoted
icnubi nuécquid dosted iquec —quepondash.

39 Aden bésho isun: —Uasinén tabadbud mibéd icquid 50ted icnuc, utsibéd icquid
100ted icnuc quec tabadbud —capondash Esusén iccuededquido chuiquin. 4° Adoac ambi
chiacted-tedquiec tabadbudpondash. 4! Adec tabadbudsho isun panémpibédta nuécquid
bedshun sananquin abuc isec: —Mimbi meniaid nec Papa. Nébi mimbi nadatiamboc-
quin naid ismembi —queshun cuésh-cuéshun: —Meneban —Esusén cac abéd icquidon
menebampondash. 42 Menebanac piash: —Padi. Piombi —quecuededpondash pequido.
43 Aden piambien abéd icquidon napi uaid bedbampondash. Napi uaid sandobanaid
tsitsan 12ted icpondash. 44 Peboedo dada caniaid tambanac 5000ted icpondash. Aton
chidon aton bacuébobédtambi pepondash. Aido tambanenquiocquin dadatedictséqui
tambampondash 5000ted iquec quequin.

Acte béntse Esus choaid
(Mat 14.22-27, 34-36; Uan 6.16-21)

45 Aden iccuededquido pemiashic: —Cano antabédtoanec mibia shubu dadpen icquid
Betsaida caid yacno potec nid. Mibi nidnubi matsestedi nidmembi —quepondash Esus
abéd icquido caic. 46 Adoac canon potenubi matsestedi nidmianec matses nibédacno
macuésh yacno Nuquin Papa chuinuec Esus nidpondash. 47 Adnubien inchéshbudtséqui
abéd icquido acte nénantanquio canon noadpondash. Ambobi noadnubi Esus abentséqui
mananuc tsadpondash. 48 Ashunquio Esusén isaquien abéd icquido bédiactsécquio
nidquimbi comapenen cano uncapondash cunquequid dapan béded-bédednubi. Adnu-
bien cachina cuédanabi badiadtiapimbocnoc acte béntse choquin abéd icquido Esusén
ismetuidpondash. 4° Datantsensho isash, Mayambien nechitec, quequin ambibi tantiec
sidquecuededec 50 dacuédcuededpondash.

Adsho isumbien: —Ebibi nebique. Dacuédenquio yec tabadta —capondash Esusén.
51 Aden chuitanec cano antsadtonobi comapenec cunqueboedi énédpondash. Aid énéd-
sho isash: —Adquidshenda nepec —quepondash abéd icquido. 52 Panémpi daédpactséc
ictsécquid matses dadpen menebamboedén naid nec quequin tantienquiocpondash.
Adembidi Esus acte béntse capusho isun, Nadatiambocquin naquidén naidbidi nec,
quequin tantienquio icoapondash pamunacbimboecquin.

53 Ashunquio chian potiashic nidaid Quenesaded caid yacno choshon cano nésh-
pondash. 54 Aden néshash mananuc pudundosho isec anocquido, Aidi bédamianquid
nec, quequin ambibi tantiaquimbi 55 daicsaid aton ueten nandoshon Esus yacno bé-
bépondash. 5¢ Adecbidi shubu dadpen yacno-yacnomboec Esus puduedcuenesho isun
adembidi anocquidon, Bédamequid nec, queshun daicsaido bé-bépondash. Adoac —
Min dashcute ébi mishme —capondash bé-béaidon. Aden ambi tantiacpaden Esusén
dashcute mishash bédancuededpondash.

7

Nugquin Papan paucaid
(Mat 15.1-20)

1 Adashien Edusaden caid yacnoésh padiseyobobédi isadaidbo tsusedpabon chiaid
tantiaquin chuiquido Esus yacno choshon, 2 Embi mishboed mishtemaid ictsiash,
quesa iquec tsusedpabon chuinédacpadquiec mépanudabi Esusbéd icquidon pesho
ispondash. 3 Padiseyobo isadaidbobidi yec tsusedpabon chuinédacpadquiec penush
mépanudanequid nec. * Tiedén caniquid ambi piucquid menequin bedacnoésh
choec adecbidi penush tsusedpabon chuinédacpadquiec mépanudanequido isadaidbo
nec. Isadaidbo tsusedpabon naden nata quequin ambibi chuinédaid utsi-utsiec dad-
pen iquec. Ambi chuinédacpadomboen déshotetsen cachonouidi dapanquidquiobidi
nec. Adembidi matsu nacnenaid cachonouidi dapanoaquidquiobidi nec. Shocosh
matsu cachonouidi dapanoaquidquiobidi neoaic. Tsusedpabon chuinédacpadomboen
naquidquio nec.

5 Aden nabanquidquio padiseyobo nec. Adquiobidi abipadquid utsibo isadaidbo
tsusedpabon naden nata quequin chuinédaid tantiaquid neoaic.  Adec tsused-
pabon chuinédacpadquiec Esusbéd icquido mépanudenquiocsho isash padiseyobo: —
Atotsieshun mibéd icquidon tsusedpabon chuinédacpadomboen nainquiocquin mé-
panudabi pepec —quepondash Esus caic.

6 Adoaquien Esus: —Isayasén éndenquio dada uaquin mibitedi bédamboen chiampid-
padquid mibi nec. Ambi dada uampid nad iqueque. Tantia:

“Nuquin Papa bédambocquid nec quequin chiacpadomboen tantiesa isadaidbo nec.

7 Abia Yampidénquio Nuquin Papan nadomboen nata quequin chiaid tantiesa icquin
tsusedpabon nadomboen nata quequin chuinédaid tantiaquidquio nec.”

8 Aden tsusedpabon chuinédacpadomboen nabanquin Abia Yampidénquio chiaid niac-

quid mibi nec —quepondash Esus isadaidbo tsusiobo caic Nuquin Papan Isayas dada

uamepampid tantiamenuec.

9 Aden chuishumbic adomboembidi chuioaic: —Badedquio Nuquin Papan chiaid
chieshénquin tsusedpabon nadomboen nata quequin chuinédacpadomboen naban-
quidquio mibi nec. ;Aden naquinda Nuquin Papan chiacpadomboen mimbi nape?
10 Nuquin Papan chiacpadomboen Moisesén dada uampid nad iquec: “Titan papabédtan
chiaid chieshenquiocquin naban.” Adquidén chiaid utsi nad iqueque. Tantia: “Aton
papa icsamboen chuiquid unés ua. Adembidi aton tita icsamboen chuiquid unés uaoa,”
quequin Nuquin Papan chiac Moisesén dada uampid nec. 1! Mibien tsusedpabon
chuinédaid tantiaquin adoesa nec. Papan na naimédacsho isun naden mimbi chiec.
Mibi nashunquin menetiapimbo iquebi, papa. Mibi menenquiocquin Nuquin Papa
Abia Yampid nashunquin menenun émbi dayun uaid nec, papa, quequin mimbi chiec.

Adembidi titatsen mimbi chuioaic. Aden chuiquin papabédta tita tantiaquin nashunen-
quiocquin Nuquin Papan chiaid niacquid mibi nec. 12 Aden mimbi nashunenquiocquin
ismiacpadec, Papa, mibi nashunquin menetiapimbo iquebi, queoaic utsibo. Adecbidi,
Tita, mibi nashunquin menetiapimbo iquebi, queoaic. 13 Aden chuiquimbi titabédta
papa tantiaquin nashunta quequin Nuquin Papan chiacpadomboen nainquiocquin
tsusedpabon chuinédacpadomboenuidi nata quequin chuiquidien mibi nechitec. Adem-
bidi Nuquin Papan chiaid utsi-utsien naisa mibipadquid utsibo icmequin tsusedpabon
chuinédaid nata quequin mimbi chiec —quepondash Esus isadaidbo tsusiobo caic.

14 Aden Nuquin Papan chiacpadomboen niacquido chiashic: —Utsibo, tantiec cho.
Mibi bédamboen chuinu. Bédamboec papuduedta. 15> Tsusedpabon chuinédacpadquiec
mépanudabi mimbi piaid min tantiate icsabudtemaid nendac. Icsamboen tantiec mibi
icsaic. 16 Embi chiaid tantiaquin utsi chuibanta —quepondash Esus.

17 Aden chiash iccuededquido abi tabadnubi shubun puduedash tabadpondash Esus.
Tabadsho isash: —Mimbi chuiboed ébitedi tantiame —quepondash abéd icquido.
18 Adoaquien: —Utsitedishun tantienquio icbocpadquido mibitedi neque. Tantia.
Mimbi piaidén mimbi tantiaid icsabudtiapimbo iquec. 19 ;Min tantiate yacnoda mimbi
piaid nidpec? Padenquio. Mimbi piaid min pucu yacno bud-budec auéshquio chimu
néncuenash puduenec —quepondash abéd icquido caic.

20 Aden chiec onquiashic: —Mimbi tantiacpadquiequi mibi icsabudec. 2! Chido
mimbi inacmaid isash chudtiadquio iquec quequin mimbi tantiacpadomboen chido
isuidtiapimbocquin mimbi chudted-chudtedec. Utsin na bedtiadquio iquebi quequin
mimbi tantiacpadomboen mimbi ampec. Cuesunetiadquio iquebi quequin mimbi
tantiacpadomboen mimbi cuesunepec. Utsin chido chudtiadquio iquec quequin mimbi
tantiacpadomboen aidi mimbi chudpec. Dada utsin ébi bédaidquiocsho ispec quequin
mimbi tantiacpadomboen min bénépenquio chudmequid mibi nec. 22 Utsin bedactedi
bednu quequin mimbi tantiacpadomboen bedquid mibi nendac. Adecbidi utsin bedaid
isash adomboembidi bednu queshun isuidesa iquec adomboen bedbanquidquio mibi
yampec. Mibibi icsambocquid nec quiash chieshéménquid mibi nendac. Adquid abimbo
chiacbimboen chuiquid mibi nendac. Icsauidi bunquin adenuidi nabanec. Mibi icsaquin
ompoenquiocquin nabanquid mibi yanec. Utsi bédambo icsho isash chieshénquid mibi
icpec. Utsi icsamboen chuiquid mibi nendac. Utsin chuisho, Ebentséqui tantiaquidquio
nebi, quequin maménshunquid mibi nendac. Adembidi nasho maménshunoaquidbidi
mibi nendac. Embia tantiaquid nebi, quequin mimbibi nabanaid icsa isash bédambo
iquec quec mibi maménec tsadec. 23 Embi chuiboedtedi icsaquidén naid nec. Aden
tantiaquid icsabudte nec —quepondash Esus.

Sidopenisia caid yacnoésh chido ambi tantiacpadquiec bédanaid
(Mat 15.21-28)

24 Aden chiashic isadaidbo yacnoésh puduanec nidequi isadaidpembo yacno nidpon-
dash. Shubu dadpen icquid Tido caid anoentséqui yacno choash shubun puduedash:
—Némbo ébi choaid chienda —quepondash Esus. Ambi chiacpadpenquiocnoc chuisho
tantiapondash anocquidon. 25 Adoac: —Esus chosh —quesho tantiashien mayan icsa
dapuduedaidén tita Esus tabadacno nidpondash. Adec nidec puduedequi Esus tauebud-
pondash chuiquid dapa nec quequin tantiec. 2¢ Isadaidpembon chido nidaid Sidopenisia
caid yacnocquid niondash. Aidi Esus tauebudash: —Con champi mayan icsa dapuduedaid
dapudueme, tsusio, —quepondash comapenen chiec.

27 Addoaquien Esus: —Mabi con matses isadaidboba bédamenuec choboc. ;Bacuébo
cubudabicnubi opashémpida pete menequin anin bénepadic? Padenquio. Adem-
bidi, ;isadaidbotedi bédamiabidambi matses utsibo, isadaidpembo, bédamepadi? —
quepondash Esus.

28 Adsho tantiashien chido: —Icbo, mimbi bédamboen chiec. Padnuen anin meniac
bacuébon pete sananaid cuéshémpi paédtsacsho opashémpin ambibi bedshun pec.

Adembidi mimbi nadatiambocquin nabanac isadaidbo dadpen bédanubi isadaidpembo
abentséc tantiaquid yec bédanoapec —quepondash chido.

29 Aden chidon chuishobien: —Bédamboen mimbi chiec. Aden tantiaquid mibi neque.
Nidec nid shubuno. Mayan icsa dapuduedaid dapuduenaque. Isec nid —capondash
Esusén isadaidpembon chido chuiquin.

30 Adsho tantianec choec shubun puduedquin isaquien aton champi uebocno énden
mayan icsa niquian bédanash abi ushaidémbi uec.

Pashu buéd onquenquiocquid Esusén bédamiaid

31 Adashien Tido caid anoentsécuésh nidequi Sidon caid matambidanec chian Cadidia
caid yacno choapondash Esus. Nidaid Decapodis caid shubu dadpen yacno-yacnomboec
capucueniash choapondash. 32 Ambo choash tsadnubien dada icsa, pashu buéd onquen-
quiocquid, Esus yacno béash tsadquin: —Néid mishquin bédame —capondash.

33 Adsho tantiashun iccuededquido ismenquiocnuen udictséc dada icsa buanshun
aton médante bushbi pashun pabiate pausuntanquin chicpondash Esusén. Adshun, min
anatsen mishnu quetanquin ismequin uicchun mépidadtanquin pashun ana mishpon-
dash. 34 Aden amishec abuc isec: —Epata —quepondash. Paucud, quec adpondash Esus.
35 Adec Esus cuédnubi pashu buéd onquenquiocboedi tantiadcuenash onquiampondash.

36 Aden pashuaid bédamiash: —Esusén naid nec quequin chienda —quepondash Esus.
Adoboqui niacbidanquin chuibampondash. 37 Aden chuisho tantiash: —Adquidshenda
Esus nepec. Ambi naidtedi bédambo iquec. Pashu paucquid nec. Adembidi ana onquesa
oncamequid nec —quec onquecuededpondash.

3

4000ted matses Esusén pemiaid
(Mat 15.32-39)

1 Adashic Esus yacno matses dadpen padpidec cho-choash yuec tabadec bundocued-
edpondash. Adsho isun abéd icquido chomiash Esus nadpondash: 2 —Matses bunec
tabadsho isash unésquio iquebi. Daédec ushec ébéd tabadquin aton pete uesquin
piac. 3 Aton pete nibédsho isash, Pec nid, quetiapimbo iquebi padishnushe quiash.
Enapenuésh dadpen cho-choash nec —quepondash Esus abéd icquido chiec.

4 Adoaquien: —Pete nibédacno nuqui tabadec. Pemenun ;Mitsimbo nidshumbimbi
pete bedpatsia? —quepondash abéd icquido.

5> Adsho tantiashien: —; Tedtsi panémpi mitsana iquec? —quepondash Esus.

Adoaquien: —Siete iquec —quepondash abéd icquido.

¢ Adnubien: —Tabadbud —quetanquin Esusén panémpi sieteted bedshun sananquin
Nuquin Papa ambi pete icmiaid chuishun panémpi cuésh-cuéshun: —Néid meneban —
cac abéd icquidon iccuededquido menebampondash. 7 Adembidi nuécquid démishaid
daédpactsécbidi bedshun: —Mimbi meniaid nec quequin tantiembi, Papa —queshun:
—Néidtsen meneban —Esusén cac menebanoapondash. 8 Aden menebanac piash: —
Padi. Piombi —quecuededpondash. Aden piambien napi uaid tsitsanén sandoquin abéd
icquidon bedaid tsitsan sieteted icpondash. ¢ Peboedo dada caniaid dadpen 4000ted
icpondash. Chidon aton bacuébobédtambi pepondash. 10 Aden pemeshun peboedotedi
nidmiash Esus abéd icquidobéd cano antabédtoanec nidquin Dadmanuta caid yacno
potepondash.

Nadatiambocquin nata. Isnu, padiseyobo quiaid
(Mat 16.1-4; Duc 12.54-56)

11 Aden potiash tabadnubien cho-choshon padiseyobon: —;Nuquin Papan chomiaid
nebi quepecta mibi icco? Aidén chomiaid icquin nadatiambocquin nata. Isnu —
capondash Esus chuiquin.

12 Adsho tantiash, Ebi tantiesa nec, quec unésquio yec tsadequi —Embi naid dadpen
mimbi ispaboc. jAdosho isboshida, Ebi isme, queoape? Nadatiambocquin nabanquin

ébi isme caqui ismenquio iquembi. Abimbo caimbi —quepondash Esus. 13 Aden chianec
nidec cano antabédtoanquin uqué cuéma utsiuc poteoapondash.

Nugquin Papan chiaidbédta ambi chiaid daéd uaquin chuiquid padiseyobo
(Mat 16.5-12)

14Badedquio Esus nidnuesho tantiash cano antabédtopondash abéd icquido. Panémpi
bedabi puduampondash panémpi abentséqui tsitsanén anuetsécnuc. !5 Aden pote-
quimbi Esusén nadopondash: —Pan uanuequidén trico caid putubédta bidiscamete
acte pistséc cacushaqui nua yec bidisquec. Adembidi padiseyobon Nuquin Papan
chiaidbédtabi ambibi tantiaquin chiaid daéd uaquin chuibanec. Aden chuiquidbidi
Edodesbéd icquido nec quequin tantiata. Aden tantiaquin padiseyobopadquid adecbidi
Edodesbopadquid icmane queshun ambi tantiacpadomboen nabanenda —capondash
Esusén abéd icquido chuiquin.

16 Adsho Esusén chuiboed icsamboen tantiec abéd icquido: —; Embi panémpi béambo
yaidta icbon chuipec? —quec onquecuededpondash.

17 Aden chiec onquecuedednubien tantiaquidquio icquin Esusén nadopondash: —
JAtotsi quiash ;jada panémpi béambo yaid con Icbon chuipec? quepe, mibi? ;Embi
nabamboed isenquio yec béshu tsadacbimboecta tsadpo? 18 Adecbidi ;Embi chuibanaid
tantienquio yec pashuacbimboecta tsadoapo? 19 ;Panémpi 5ted bedshun cuésh-cuéshun
menebanaqui napi uaid tsitsanén sandoaid tedtsi iccoshe? Chui —capondash Esusén.

Adoaquien: —Doseted iccosh —quepondash abéd icquido.

20 Adoaquien: —Adembidi, ;nébi siete panémpi bedshun matsesén piaid napi uaid
tedtsi tsitsanén sandoaid icposh? Chui —caoapondash Esusén.

Adoaquien: —Siete iccosh —quepondash abéd icquido.

21 Adoaquien Esus: —;Nadatiambocquid Esus nec quequin €bi tantienquioda mimbi
icpe? —quepondash abéd icquido caic.

Betsaida caid yacnoshon béshu bédamiaid

22 Adshumbic Betsaida caid yacno poteoapondash Esusbédtambidi. Aden potiash
chosho isun béshuaid bépondash anocquidon. Aden béshun ismequin: —Néid béshumbo
neque. Mibi bédamianquidquio icquin mishquin bédame —capondash Esus chuiquin.
23 Adsho Esusén béshu médinanquin Betsaida caid anoentséqui buanshun uicchun
bécuishtuatanquin bémishec: —; Ada mimbi iseque? Ebi chui —capondash Esusén.

24 Adsho tantiash Esus isquin: —Bédamboen isenquiocquin cuéte podo inchéshquio
yacbimboecnuc mibi isembi —capondash béshuaidén. 25 Aden chuishobi Esusén
béshuaid padpiden bémishoaquien béucudquiopondash bédamboen isec. 26 Aden
bédamboen iso isun: —Nébi min shubuno nid. Shubu dadpen icquid Betsaida caid
datambidanec nid —quequin Esusén nidmepondash.

Quidistu mibimbo neyoc, Petedo quiaid
(Mat 16.13-20; Duc 9.18-21)

27 Aden nidmiashic ancanquid Uedipo caid tabadaid nidaid Sesadeya caid yacno
nidequi: —; Atotsi Matsesén ébi capec? —quepondash Esus abéd icquido chiec.

28 Adoaquien: —Utsi-utsiec, Acten mentoamboed, Uan Esus nec, quenubic; utsi-
utsiec, Edias, Nuquin Papan chiacpadomboen chomiaidien Esus nechitec, quenubic; utsi-
utsiec, Nuquin Papan chiaid éndenquimbo chiampidpadquidien Esus nechitec, quec —
quepondash abéd icquido Esus caic.

29 Adsho tantiashun: —Ma mibitedishun ;atotsibi cai? —capondash Esusén.

Adoaquien: —Quidistu, Nuquin Papan ambi tantiampicpaden abi yacnoshon chomi-
aidquio mibi neyoc —quepondash Petedo abéd icquid utsibo onquiacbimboen chuioaic.

30 Adsho: —Mimbi chuiboed utsi chienda. Abentsécquiobi chienda —capondash
Esusén abéd icquido comapenen chuiquin.

Abi unés uate Esusén chiaid
(Mat 16.21-28; Duc 9.22-27)

31 Aden chuishun abi unés uate tantiamequin abéd icquido Esusén chuipondash.
Nuquin Papan chomiaid yec matsesacsho isadaidbo tsusiobon chieshénquin ébi méya-
nendac. Aden méyanquin unés uaqui daédec ushash uincuenoaindabi, quequin Esusén
chuipondash. 32 Abi unés uatequid chuipecshenda niondash. Aden Esusén chiaquien
aidbédtséqui uano nidshun Petedon: —Aden tantiaquin chienda —capac caondash.

33 Aden Petedon chuisho tantiash aucbidi bidiadquin abéd icquid utsibo isec Esus nad-
pondash: —Nidec nid, Satanas. Nuquin Papan tantiacpadpenquiocnoc ébi niacmenue-
quin icsamboen chuiquid mibi neque. Satanasén mua uac matsesén tantiacpaden mimbi
tantiec —quepondash Esus Petedo comapenen chushcaic. Petedo Satanasbimboecquid
nec quequin Satanas capondash Esusén Petedo chuiquin.

34 Aden Petedo chuibanashic abéd icnuec cho-choquid utsibo caic: —Cho —
quepondash Esus. Chosho isash: —Esuspadquid icnu queshun mibi bunaid nainquioc-
quin émbi chiaid tantiaquin nabanta. Ebi méyanacpadembidi mibi méyante icnuc
niaquenda. 35 Esus tantiaquin ambi chiacpadomboen nanu queboedi unésmane quequin
naisa Nuquin Papa yacno puduedtiapimbo iquendac. Esus tantiaquid nebi quequin
tantiec méyante icnuc unésmane quenquiocquin ébi chuibanec tabadquid Nuquin Papa
yacno tabadendac. 3¢ Aden aton na dadpen bedbanashic Esus tantiesa yec unésash
Nuquin Papa yacno puduedtiapimbo iquendac. ;Adquidta bédambo icpadic? 37 ;Nuquin
Papa mitsana menecta abi yacno puduedpatsia? Padenquio. 38 Utsi icnubi dacuédec
Esus tantiaquid nebi quesa chido aton béné bunenquio yec dada utsibéd tabadquidbim-
boecquid nec. Adquid chuiquin, Con utsi nec, caisa nendabi. Adembidi émbi chiaid
chiesa caic, Con utsi nec, quequin Nuquin Papa chienquio iquendambi. Chuiquid dapa
abipadquidquio con pan ébi icmiac émbi abucshun uaido mayan bédabobédi nidaidén
choaindabi. Adec aidobédi choashun ébi chieshénquid isec, Con utsi nec, queoatiapimbo
iquendabi —quepondash Esus cho-choquido caic.

9

1 Aden chiashic Esus: —Nébimbobi tabadquid ébi tantiaquid utsi-utsiec unésabicquin
nidaidén tabadquin Nuquin Papan nadatiambocquin nabanaqui Nuquin Papan shubun
icquid abi tantiaquid utsi dadpen yansho isendac —quepondash.

Esus bédaidquio icmiaid
(Mat 17.1-13; Duc 9.28-36)

2 Aden chuibanashic 5ted ushash: —Nidnu. Nid —quianec Esusbéd Petedo, Acobo, Uan,
aidtedi ambi chiactedi macuésh dapa yacno nidpondash. Ambo nidash tabadquimbi abi
bédambo isadaid aidon ispac caondash. 3 Abi dasiuidaid dashcute icboedi nac-nacquio
yampac caondash. *Edias, Moises, aid daéd énden yampidi Esusbéd onquesho ispac
caondash Esusbéd choboedon. 5 Aden isequi: —Chuiquid Dapa, nuquibi némbo choash
tabadquin mibi isec bédambo iquebi. Min shubumpi 3ted icnuc shubu uanuna mitsana,
Moisesén na, Ediasén na, aidted icnuc —quepac caondash Petedo. ¢ ; Atotsimbi chuipe?
quetiapimbo yec dacuédcuededquin aden chuipac caondash Petedon.

7 Adec tabadshobien abu ushu choquidén ambo tabadquidtedi bétimpac caondash.
Aden bétinacnoéshquiobi Esus chiec onquiampac caondash: —Esus, con madombo con
dayunquiocquid nec. Adquid icquin chuibansho bédamboen tantiata —capac caondash
Nuquin Papan.

8 Adsho isbanquin isaquien Esusbéd choboeduidi icoapac caondash.

9 Adanec macuésh yacnoésh budtanequi: —Mimbi isboed nébi chienda. Ebi Nuquin
Papan mado matsesacsho unésmiac ébi uincuenan mimbi isboed chuita —capac caon-
dash Esusén. 10 Adsho tantiash utsi chienquio yec abi uincuemete ;mitsipadquio icpec?
quec abibi onquecuededpac caondash Esusbéd choboedo.

11 Adec onquecuededash: —Nuquin Papan chomiaidquio choabicnuc Ediasba choen-
dac quequin tsusedpabon nadomboen nata quequin chiaid tantiaquidon chuibanec. Ma
Edias éndenquimboshé chopampic —quepondash abéd icquido Esus caic.

12 Adoaquien: —Ai, Ediasén matses bédamboen tabadmenuen chiampidpadquidba
choendac quequin Nuquin Papan chiaid nendac. Adembidi Nuquin Papan chomiaidquio
yec matsesash nébi tabadsho matsesén chieshénquin méyanendac quequin chuipampid
nec. 13 Ediasén chiampicpadquiec Uan acten mentoanquid chopondash. Aidi choacsho
abi bunacpadomboen abi chieshénquidén méyanac. Endenquimboshé Edias chiec
onquequin dada uampicpadomboen Ediaspadquid chomiaid Uan choshon, Mibi icsaid
énta, quequin chuisho abi chieshénquidén méyanondash —quepondash Esus abéd
icquido chiec.

Mayan icsan buéd onquetiapimbo icmiaid Esusén bédamiaid
(Mat 17.14-21; Duc 9.37-43)

14 Adec onquetanec choquin isquien matses dadpenshun abéd icquid utsibo Esusén
niamboed tsusedpabon nadomboen nata quequin chiaid tantiamequidon comapenec
onquecuededquin bétimpondash. 15> Adnubien Esus chosho isash iccuededquido, Bé-
damianquid choec. ;Atotsi aidén napatsiashe? Isnu, quetanec titinque choec: —;Ada
cho? —quepondash.

16 Adoaquien: —;Atotsi quec ébéd icquidbéd comapenec onquecuedede? —
quepondash Esus.

17 Adshobien: —Chuiquid Dapa, mibi ismenuen con mado béombi. Mayan icsan
buéd oncamenquio yaid nec. 18 Aid Mayan icsan comapenen nebudteniac écbacush-
écbacushpambo yec uedeniosh. Adecbidi, uebudash unésanec shéta chéquédéshcaic
uiosh. Adquio yanesho, Béombique. Bédame, cauidombi mibéd icquido chuiquin.
Adoaqui bédamenquio iccosh —quepondash mayan icsan buéd onquetiapimbo icmi-
aidén papa.

19 Aden chuisho tantiash abéd icquido caic: —Esus nadatiambocquid nec quequin
€bi tantiesa mibi nepec. ;Tedectsi icshun émbi chiacpaden mimbi tantiabempe? Mibi
tantiesa icsho ;mitsipadembimbi tantiamepe? —queshumbic: —Madompi bec cho —
capondash Esusén.

20 Adsho tantiashun bépondash. Béshobi Esus istanquin mayan icsan abi da-
puduedaid comapenen cuididicamiampondash. Aden nac madompi uebudec écbacush-
écbacushpambo yec cuididiquepondash.

21 Adsho isash: —; Tedtsi seta matamec ad iccondashe? Chui. Tantianu —quepondash
Esus madompin papa chiec.

Adoaquien: —Bacué ictsequi ad iccondash. 22 Cuéte détsiadoaid nénedeniosh abi
dapuduedaidén. Actetsen nénedeniosh unésmenuequin. Mibi bédamequidquio icquin
ébédta tantiaquin ébi con mado bédameshun —quepondash madompin papa Esus caic.

23 Adoaquien: —;Mibi bédamequidquio icquin ébi con mado bédameshun quecta
ique? Nuquin Papa nadatiambocquin naquid nec quequin tantiaquidén tantiacpadom-
boen Nuquin Papan naindac —quepondash Esus.

24 Adsho tantiash: —Tantiembi. Embi abimbo tantienquiocsho isun ébi tantiame, Icbo
—quepondash madompin papa Esus caic.

25 Adsho tantiashun matses dadpen titinquec chosho isun mayan icsa chuiquin: —
Matses buéd oncamenquiocquid mibi nec. Adembidi tantiametiapimbo icmequidbidi
mibi neque. Ambo tabadenquio yec dapuduen —capondash Esusén.

26 Aden chiaquien sidquec madompi cuididiquenubi dapuduempondash. Adnubien
unésacbimboec madompi uesho isash: —Unésosh —quepondash isquido. 27 Adnubien
madompi médintanquin Esusén uétséndopondash. Adoac abembi nidtopondash.

28 Adnubien shubun puduedacsho: —;Atotsieshumbimbi mayan icsa dapuduemeti-
apimbo icpo? —quepondash abéd icquido Esus caic utsibon tantienquiocnobi.

29 Adoaquien Esus: —Dapuduen quequinuidi chuibudaqui adquidquio dapuduenesa
nec. Ma Nuquin Papan nadatiambocquin napanuna quequin Nuquin Papa chuideneshun
mayan icsa dapuduen cac dapuduenendac —quepondash.

Abi unés uate chuioaid
(Mat 17.22-23; Duc 9.43-45)

30-31 Aden chianec nidaid Cadidia caid matanec nidpondash. Nidquimbi, Ebéd icquid
12tedtséqui chuibanu, quec utsibo ismenquio yec nidpondash Esus. Aden chuibanec
nidequi: —Nuquin Papan Madombo matsesacsho bedendac. Aden bedshun meniac
cuesuniac uincuempendac —quepondash Esus. Abi uincuentequid chiecshenda adec
Esus onquepondash. 32 Aden chuisho bédamboen tantienquio yequi dacuédec ébi
bédamboen tantiamequin chui quetiapimbo icpondash abéd icquido.

;Mitsicquid chuiquid dapa icpec? quequin chiaid
(Mat 18.1-5; Duc 9.46-48)

33 Adanec shubu dadpen icquid Capednaun caid yacno Esus choapondash. Adec
choash shubun puduedshun: —;Podquedén choec atotsi chiec onquecuededo? —
capondash Esusén abéd icquido chuiquin. 34 Adsho tantiash cuédenquiocpondash abéd
icquido. ;Esusbéd icquid mitsicquid chuiquid dapa icpeque? Tantianu, quec onquequin
ambi chiaid chienquio yec tabadpondash. 35> Adec tabadnubi abi tsadacnoéshi: —Cho —
quiampondash Esus abéd icquido caic. Aido choacsho isash: —Chuiquid dapa ébentséqui
icnu quequid utsi nashunquidbidi ictiad —quepondash Esus.

36 Adec onqueshumbic bacuémpi abentséc médintanquin abéd icquid tabadacno
nénantanquio tsadumbudpondash. Aden tsadumbudshun bacué icuquequi: 37 —Esus
tantiaquid nebi quequin ismequin bacué yuedquin nashunquid ébi yuedquin nashu-
nacbimboecquid nendac. Ebi yuedquin nashunquid ébi chomiondaid Nuquin Papa yacno
yuedquin nashunoacbimboecquid neoaindac —quepondash Esus abéd icquido chiec.

Nugqui chieshénesa nuqui bédamboen chuibanquid nec quiaid
(Mat 10.42; Duc 9.49-50)

38 Adnubien utsin naid chiec Uan onquedopondash: —Icbo, mimbi chiacpadomboen
utsin chuisho tantiapombi. Aidén: “Esus nadatiambocquin naquidquio nec, quequin
tantiembi. Aden tantiaquin aidén chiacpadomboen mibi chiembique. Dapuduen,” cac
mayan icsa dapuduemposh. Adosho isun, Esusbéd icquidpenquio mibi neque. Adenda
quequin chuipombi —quepondash Uan.

39 Adoaquien Esus: —Padicnuna. Nadatiambocquin naquidquio Esus nec quequin
abimbo tantiaquin émbi nacpadomboen nabanquidén ébi icsamboen chuitiapimbo
iquec. 49 Nuqui chieshénesa nuqui bédamboen chuibanquid adquid nec. 4! Abimbo
chiembique. Tantia. Esus tantiaquid nec quequin mibi nashunquid Nuquin Papan
cuidnanquin bédamboen naoaindac —quepondash Esus.

Icsa uanquin tantiabenabicquid ismequid cuidendac quiaid
(Mat 18.6-9; Duc 17.1-2)

42 Abi Esusén onquequin chuibanec: —Adembidi abi icsacpadomboen bédamboen
tantiabenabicquid ismequid Nuquin Papan comapenen cuidendac. Adquid abi icsac-
padomboen ismiabicsho cuénote yuémbocquidbédta tétaneshun acte dapa nénepate-
cnédan. #3-44 Adembidi mimbi icsamboen tantiaquin mishaid éntiapimbocquin isme-
deniac adomboembidi utsin tantiec. Bednu quenquio yec métaniacbimboec tsad
énédenquio yec chian anédénquiacno nidmane quiash. 45-46 Adecbidi capuquin mibi
icsaid mimbi ismebeneque. Capunu quequin tantienquio yec tateshuniacbimboec tsadta
énédenquio yec chian anédénquiacno nidmane quiash. Adec mibi tsadnuc adquiecbidi
mimbi ismiaid tantiec tsadendac. 47 Adecbidi éshén isec mibi icsaid éntiapimboc-
quin mimbi ismedoniac adomboembidi utsin tantiec. Eshé chicshuniacbimboec tsad
énédenquio yec chian anédénquiacno nidmane quiash ma mibi tsadacpadec mimbi
ismiaid tsadoapanu. 48 Icsa uadenequin énenquio yash unésash chian anédénquiacno

nidash unésenquiocshobi chodquiaid pequid macun mibi pendac. Enédenquio yec chian
anédénquiacno mibi tabadendac. Icsadenequin énenquiocquid comapenen cuidtequid
nendac. 4% Sa casecac pambid batambo yacbimboec Esuspadquid icnu quiash mibi
icsaid énédnuen mémunec mibi bédambo yampec. 50 Sa batambocquid bédambo
iquec. Sa batambocboedi batapenquio yec icsasho ;mitsipadentsi batambo icmeoapec?
Sa batambocquid casecac daédash batambo yacpadec utsibéd bédamboec tabadta —
quepondash Esus.

10

Aton chido bedshun nidmequid
(Mat 19.1-12; Duc 16.18)

1 Aden abéd icquido chuiquin nainashic Esus aidobédi nidaid Cadidia caid yacnoésh
nidquin nidaid Udeya caid yacno matambidanec nidquin acte Odan caid potepondash.
Ambo choash tabadsho isash padpidec matses dadpen cho-choapondash. Adec cho-
chosho isun Nuquin Papan chiaid chuibanoapondash Esusén.

2 Adecbidi cho-choquid padiseyobon Esus Nuquin Papan chiaid icsamboen chuinu
queshun: —Aton chido bedash bunenquio yanshun cuemec. ;Aden naicta bédambo
iqueque? Tantianu. Chui —capondash Esus chuiquin.

3 Adoaquien: —; Atotsi quequin Moisesén chuipampic? —queoapondash Esus.

4 Adoaquien: —Aton chido bedash bunenquio yanshun, Con chido icsambocquid
nec, quequin ambi tantiacpaden aton bénén dada uashun nidmiacsho isash, Padi,
quenquiocpampic Moises —quepondash padiseyobo.

5 Adoaquien Esus: —Nuquin Papan chiaid tantiesa tsusedpabo yansho isash, Padi.
Adenda, quenquio Moises icpampic. ¢ Nadomboen Nuquin Papan tauapampic. Dada
abentséc uashumbic chido abentsécbidi uashun dada menepampic. 7 Adomboembidi
nanuec dada aton tita aton papabéd tabadenquio yec aton chido bedash abédi ambi
quéné uaidémbi tabadec. & Aden aton chido bedash tabadequi matses abentséc icboedi
daédec. Matses daéd icboedi abentséc yacbimboec tabadec.  Aden dada aton chidobédta
Nuquin Papan daéd uacsho ma cuéshédmenquio icpanuna —quepondash Esus.

10 Aden chiash shubun puduedacsho: —Mimbi chuiboed ébitedi tantiame —capondash
abéd icquidon.

11 Adoaquien: —Aton chido bedshun chudshun nidmeshun chido utsi bedquid Nuquin
Papan menepampid niacquin tantiesa nec. 12 Adembidi chido aton bénén bedac aton
béné nianshun dada utsi bedmequid Nuquin Papan menepampid niacquin tantiesa
neoaic —quepondash Esus.

Esus yacno bacuébo bé-beaid
(Mat 19.13-15; Duc 18.15-17)

13 Adnubien: Con bacué mishquin Esusén bédambo icmetsiash, quequin Esus yacno
aton bacuébo anin bé-bépondash. Aden bé-bésho isun: —Padi. Esusén naid utsi neque.
Bacuébo buantan —capondash Esusbéd icquidon. 14 Aden nidmesho isash néishash:
—Bacuébo nidmenda. Ma cho-chono. Anin chiacpadomboen tantiaquidquio bacuébo
neque. Adomboembidi badedquio Nuquin Papan chiaid tantiendac. Nuquin Papan
shubu abentséquén tabadquid aido nec. 15> Abimbo chiembique. Tantia. Nuquin Papan
chiaid bacuébon badedquio tantiacpaden tantiesa Nuquin Papa yacno puduedtiapimbo
iquendac —quepondash Esus. 16 Aden chuitanquin bacuébo dayumbanquin mamishec,
Néid bacué bédambo icme, Papa, quequin Nuquin Papa chuipondash Esusén.

Na dadpen icquid chiaid
(Mat 19.16-30; Duc 18.18-30)

17 Aden bacuébo chianec auéshquio puduanec nidshobien dada abentséc titinquec
choquin béquedtanec danéshén sebudash tsadec: —Chuibanquin tantiamianquid, bé-
dambocquid mibi neque. ;Nuquin Papan shubu abentséquén tabadnuequin atotsimbi
napeba? —quepondash choboed Esus chiec.

18 Adoaquien Esus: —;Nuquin Papabédtabidabi mibi bédambocquid nec, ébi cape
mimbi? Nuquin Papauidtséqui bédambocquidquio nec 1° —quequin chiec abi onquec: —
;Nuquin Papan nadomboen nata quequin dada uamiampidtedi nabanquidta ne? Aidtedi
mimbi tantiapec. Nad iqueque. Tantia: “cuesunianenda; adembidi min chidouidi
chudquid icta; adembidi, ampenda; adecbidi, utsi chiec muainda; adecbidi, utsin na
bedesabimboec muainda; adembidi papabédtan titan chiaid chieshénenda.” ;Aidtedi
Nuquin Papan dada uamiampid nabanquidta ne? —quepondash Esus choboed caic.

20 Adoaquien: —Abimbo chiembique. Tantia, Icbo. Aidtedi nabanquidquio nebi.
Bacuéctséc icquimbi adquid nabanondambi énenquiocquin —quepondash choboed.

21 Adsho tantiash, Aidbéd icte bunebi, quequin ambibi tantiec Esus nadpondash: —
Nuquin Papan chuiquin dada uamiaid nabanec mibi nec. Ambi dada uacmaid iquec.
Aidi mimbi nabi iquec. Nadquid iqueque. Tantia. Min shubuno nidshun mitsana
mimbi tantiaidquio menebanquin piucquid bedshun aton na nibédquid meneban. Aden
menebanash Nuquin Papan chiaid tantiaquidquio mibi iquendac. Adec Nuquin Papa
tantiaquidquio yec ébéd iquec cho —quepondash Esus.

22 Adsho tantiash choboed maménenquio yec unésquio yec nidpondash con na
menebantiapimbo iquebi quiash.

23 Adec nidsho isun abitedi béisbanec Esus: —Aton na dadpen icquidén, Con na
tantiequi Nuquin Papan shubu abentséquén tabadnu, quequin tantiauidtsec. Adquid
Nuquin Papan shubun puduedesa nec —quepondash abéd icquido chiec.

24 Aden Esusén chuisho tantiash, ; Abimboda capec? quequin ambibi tantiec abéd ic-
quido otacquio tabadsho isec Esus: —Abuido, Nuquin Papan shubu abentséquén matses
badedquio puduedtiapimbo iquec. 25 Adembidi shécuén puduedte nidaidén capuquid da-
pan badedquio tantiatiapimbo iquec. Puduedquin ismiac puduedec. Adembidi Nuquin
Papan shubu abentséquén puduedmianquid matsesén badedquio tantiatiapimbo iquec.
Ambi tantiacpadequi puduedte bunec —quepondash Esus.

26 Adsho tantiash abéd icquido, ; Abimbobida capec? quetsécquiec onquecuededpon-
dash. Adec tabadequi: —Ambi tantiacpadequi puduedtiapimbocnoc jtsutsi puduedquid
icpeba? —quepondash abéd icquido Esus chiec.

27 Adoaquien comapenen béisec Esus nadpondash: —Ambibi tantiaquin naquid
Nuquin Papan shubu abentséquén puduedtiapimbo iquec. Matses abibi puduedtiapim-

bocnoc Nuquin Papambien abi yacno yuedanquid mibi tantiamendac —quepondash
Esus.

28 Aden chiaquien Petedo nadpondash: —Chuinu. Tantia, Icbo. Mibéd icnu, quequin
abitedi nianondambi. Adembidi mibéd icquid utsibon abitedimbo nianondash. ;Atotsi
ébitedi menetsia? —quepondash Petedo Esus chiec.

29 Adoaquien: —Abimbo chiembique. Tantia. Esusbéd icnu queshun Nuquin Papan
shubu abentséquén tabadte iquec quequin chuinuequidén aton shububédta nianquin
aton shubun icquid aton tied chedobédta nianendac. Adquid ambi nianédaidtedim-
bocsho 30 daéd uaquin Nuquin Papan menendac. Nébi shubu utsin-utsinquiec mibi
puduedcuenec. Adecbidi Nuquin Papan shubu abentséquén tabadquid abi tantiaquido
mibéd icquid dadpen iquec. Adquid icnuc mibi chieshénquidbidi iquendac. Yuecash
énédenquio yec Nuquin Papan shubun mibi tabadendac mibi chieshénquid nibédacno.
31 Nidaidénshun chuiquid icboedi Nuquin Papa yacno tabadquin utsi nashunquid
mibi iquendac. Adecbidi nidaidén tabadquin nashunquid icboedi Nuquin Papa yacno
tabadquin chuiquid iquendac. Nashunesa yec chuiquid icboedi Nuquin Papan shubun
puduedash utsi nashunquid adquid iquendac —quepondash Esus.

Ebi unés uaindac quequin Esusén chiaid
(Mat 20.17-19; Duc 18.31-34)

32 Aden chianec Edusaden caid yacno podquedén nidec Esus béyucanec nidpon-
dash. Edusaden yacno padpidec choacshobini bedshun unés uaic quequin chiashi,
¢Dacuédenquioda ambo Esus nidoapec? quetsécquiec abéd icquido tsyuec nidanepon-
dash. Adnubien abi tsibanquid utsibo dacuédecbidi nidanepondash. Adnubien: —
Ebéd icquidouidtséqui padpiden chuioanu —quiash Esus nidtuidshun cho-chosho isquin
naden abi méyante chuiquin tauapondash: 33 —Chuinu. Bédamboen tantia. Nuquibi
Edusaden yacno nidec. Ambo nidacsho ébi bedshun ébi matsesaid Nuquin Papan
madombo isadaidbo tsusiobo menendac. Aden meniac icsaquidbimboecnuc ébi ic-
samboen chuibanec onquecuededash, Icsambocquid Esus nec. Unés uamequimbien
ictiad, quendac ébi caic. Adec onqueshun ébi buanshun isadaidpembo ancaquid ébi
meneoaindac. 34 Aden meniac bedshun aidon ébi oncain maménshumbededquimbi
dacuishtuashumbi cuestanquin buanshun ébi unés uaindac. Aden unés uac daédec
ushash uincuenoaindabi —quepondash Esus abi uincuente ambibi chiec.

Ebi daédi nashunta Acobo Uambéd quiaid
(Mat 20.20-28)

35 Aden chiaquien Acobo Uambéd Esusén dayuntséqui choash: —Mibi chuinu. Tantia.
Ebi daédshun chiacpadomboen ébi daédi nashunenquioda mimbi icpe? —quepondash.

36 Adoaquien: —;Atotsimbi mibi nashuneque? Ebi chui. Tantianu —capondash
Esusén.

37 Adoaquien: —Abuc nidoash chuiquid dapambo mibi icquin utsi ismequin min
dayunquio équé tsadumbudcuenquin ébi daédi tsadunta —capondash Uanén Acobobéd-
tan Esus chuiquin.

38 Aden aid daédshun chiaquien: —Tantienquiocquin mimbi chioc. Icsaquid matses-
tedi nec, quequin Nuquin Papan aido cuidenquiocquin ébi aton madombo bédamboc-
quidded cuidendac. ;Ada ébipadquid mibi icpatsia? —capondash Esusén.

39 Adoaquien: —Ai, adquid tantiembi —quepondash.

Adoaquien: —Ai, adomboembidi mimbitsen tantiendac —quepondash Esus. 40 Aden
chiec abi onquec: —Abuc nidash chuiquidquio iquec con dayunquio équé tsadbudcuenec
tsadec cho, quetiapimbo iquebi. Nuquin Papambien ambi tantiaidquio aden chiendac.
Embi padenquio iquec —quepondash Esus Uambédta Acobo chiec.

41 Aden Esusén chiaqui abéd icquidquio utsitedi Acobobédtan Uanén chuiboed tanti-
ash néishcuededpondash. 42 Adec néishash tabadsho isash: —Cho —quepondash Esus.
Aden chomiash: —Utsi namequid isadaidpembo nec quequin mimbi tantiec. Aidon
matses utsi yuaquin méyanquin namebanec. 43 Aden namesa mibi nec. Chuiquid
dapa icnu quiash utsi nashunquid icta. 44 Adecbidi tsusio icnu quiash yuabimboe yec
utsin namiaid icta. 45 Adquid icnuec Nuquin Papan madombo matsesash nidaidén
tabadobi. Ancanquid iquenquio yec nashuménquidquio nebi. Adquid yec matses icsaid
bedshunash ébided cuidadec unésendabi —quepondash Esus.

Béshuaid, Badtimeyo cuémédquid bédamiaid
(Mat 20.29-34; Duc 18.35-43)

46 Aden chiashic Edico caid yacno chonobi abi tsibanquid utsibo dadpen cho-
chopondash. Ambo tabadash abitedi puduampondash. Puduanash nidquin isaquien
béshuaid, Timeyon mado, Badtimeyo cuémédquid podqued cuéman tsadpondash. Pi-
ucquid bednu quequin cainec podqued cuéman tsadpondash. 47 Ambo tsadquimbi, Esus
Nasaded caid yacnocquid choec, quequin utsin chiac: —Esus, Chuiquid Dapa, Dabidén
madon, ébi tantiaquin nashun —quequin chiec cuédpondash béshuaid.

48 Adec cuédsho tantiashun: —Esus cuénenquio yec otacquio tsad —cabededpondash
utsibon.

Adnubien: —Chuiquid Dapa, Dabidén madon ébi nashun —quepondash béshuaid
comapenec cuédoaic.

49 Adoac nidtuidshun Esusén: —Cuénquid chome —capondash.

Adoaquien: —“Chome,” queque. Nidtoash nid —capondash utsibon.

50 Adsho tantiash béshuaid aton dashcute béntsecquid chicanec badedquio nidtoanec
Esus yacno chopondash. 5! Adec chosho isun: —;Atotsimbi mibi nashumpeba? —
capondash Esusén.

Adoaquien: —Iste bunebi, Icbo —quepondash béshuaid.

52 Adoaquien: —Esusén ébi béshuaid béuquec quequin mimbi tantiacpadquiec mibi
bédanoque. Nidec nid —Esus quenubi isbenquiopondash béshuaidén. Adec bédanshun
Esus nidsho isun tsibampondash.

11

Chuiquid dapabimboec yec Edusaden yacno Esus choaid
(Mat 21.1-11; Duc 19.28-40; Uan 12.12-19)

1 Adec nidequi Edusaden anoentséqui Esus chopondash. Edusaden anoentséqui
Bedpaque caid icpondash. Edusaden anoentsécbidi Betania caid icoapondash. Aidtedi
macuésh Odibos caid potsembo icpondash. Ambo choash ébéd icquid daéd shubuno
nidmenu quequin tantiec nadpondash Esus: 2—Né shubu dadpen yacno nidec nid. Ambo
nidshun cabayobiecquidén bacué caniabictsécquid ténéshac tsadsho mimbi istuidendac.
Aidi matses catsadabicquid neque. Aidi istuidshun ténéshaid téchicshun sananquin
béta. 3 Aden bedsho isun, ;Atotsi canun aid bede? cac, Béoaimbi. Néid nuquin icbo
bunaid nec, cata. Mimbi aden chiac, Buanec nid, quendac —quepondash Esus abéd icquid
daéd chiec.

4 Aden Esusén chiaquien abi daédi nidpondash. Adec nidanequimbi cabayobiec-
quid caniabictsécquid shubu shécué cuémano ténéshac tsadsho istuidshun ténéshaid
téchicpondash. 5 Aden ténéshaid téchicsho isun: —;Mitsipaden tantiaquin émbi
ténéshaid mimbi téchiqueque? Tantianu. Chui —capondash anocquidén.

6 Adoaquien: —Ténéshaid téchicshun béta, con icbo quebocpaden naimbi —
capondash téchicquidén.

Adoaquien: —Buanec nid —queoapondash.

7 Adoac Esus yacno buampondash. Aden béshun aton dashcute béntsecquid chic-
shun cabayobiecquid capucpondash ma chuiquid aidén catsadtonoeshun. Adoaidén
Esus catsadtopondash. 8 Adembidi chuiquid Esus nec quequin ismequin utsibontsen
aton dashcute béntsecquid chicbededshun podqued ansambampondash ma chuiquid
dapa bédambocquid capunueshun. Adembidi tantiaquin utsibon budédbiecquid podo
tebededshun podqued ansambanoapondash. ® Aden ansambanash matses dadpen béyu-
canec nidanenubi Esus nénantanquio nidnuc aidtedbidi tsyuec choquin tsibambépon-
dash. Adec abitedi nidanec Esus tantiec nadec cuédéncuededpondash: —jAdeduyal!
Nuquin Papan bédambo icmiaid ambi tantiacpadomboen chuitanta quequin chomiaid
nec. Tsusedpa chuiquid dapa, Dabid cuémédquidén tsyuecquid, shubu abentséqui
tabadquido chuiquid dapambo choec nec. 10 Ebi chuiquid dapa Nuquin Papan abuc
tabadquidén chomiaid Esus nec. Nuquin Papa bédamboshé iquec. jAdeduya! —quec
cuédéncuededpondash Esusbéd nidquido.

11 Adec cuédéncuededequi Edusaden yacno cho-chopondash. Choashic Nuquin Papa
tabadte shubu uashunaid quéné dadpen yacno nidash Esus puduedpondash. Adec

puduedshun abitedi isbanash ushé budtsambi Betania caid yacno nidaneoapondash
Esus.

Cuéte bacuéesa chiaid
(Mat 21.18-19)

12 Abadiadtsashi Betania yacnoésh nidanec Esus bundopondash. 13 Adec bundoshombi
cuéte icueda caid podo buntac-buntacpambo ancuenquio nidsho istuidec Esus: —
Icueda podo buntac-buntacpambo podoash nideque. Isbono. ;Bacuéashida neque? —
quianec nidpondash. Adec nidquimbi icueda podouidquio icsho ispondash. Ushé utsin
bacuétiadquidi bacuéabi podopac. 14 Ad icsho isun Esusén: —Adequi bacuéesa icsho ma
matsesén chenquio icpanuna —capondash. Aden chuisho tantiapondash abéd icquidon.

Nugquin Papa tabadte shubu uashunaid yacnoshon cuemiaid
(Mat 21.12-17: Duc 19.45-48; Uan 2.12-22)

15 Aden cuéte chuibétsenec choequi Edusaden yacno choapondash. Ambo choashic
Nuquin Papa tabadte shubu uashunaidén puduedoapondash. Adec puduedshun pi-
ucquid bedquin piucquid sanaid cuestetedi bidiacbanquin piucquid bednun nidaidén
capuquidbédta podochoquid chedo menebanquidén tsadtetsen nebudquin icbotedi
puduemebampondash. 16 Aden puduemeshun Nuquin Papa tabadte shubu uashunaid
nasiadquin aton na buansho isun: —Nuquin Papa tabadte shubu uashunaid neque.
Adec nasiadec capuenda —capondash Esusén chushcaquin. 17 Aden chushcashic: —;Ebi
tabadte shubu uashunaid matsesén ébi onquianete shubu iquendac, quenquioda Nuquin
Papa icpampic? Aden Nuquin Papan chiaid tantiesabimboecquin muaquin piucquid
bedte shubu mimbi icmiayoc —quepondash Esus. 18 Aden Esusén chuisho tantiash,
Icsambocquid Esus neque. Unés uatiad, quequin ambibi tantiabededec isadaidbo
tsusiobo tabadcuededpondash. Utsiboen: —Chuiquid dapan chiacpadomboen Esusén
chiec —quepondash. Adsho tantiash, Esus bednu, quetiapimbo yec dacuédcuededec
tabadpondash isadaidbo tsusiobo. 19 Adnubien inchéshbudtséqui Edusaden yacnoésh
nidoapondash Esus.

Cuéte bidiquiaid
(Mat 21.20-22)

20 Abadiadtsashi Edusaden yacno nidoaquimbi cuéte icueda caid bidiquiacsho istu-
idpondash. 2! Aden istuidash Esusén icueda bacuéesa chiaid tantiec Petedo: —Cuéte
bacuéabicsho mimbi chuiboed bidiquiaye. Is, Icbo —quepondash.

22 Adoaquien Esus: —Nuquin Papa nadatiambocquin nabanquid nec, quequin tanti-
aquiota. 23 Abimbo chiembique. Nuquin Papa nadatiambocquin nabanquidquio nec,
quequin abimbo tantiasho isun mimbi chiacpadomboembidi naindac. Aden tantiaquin
mimbi néid macuésh cain, Mananuc tabadboedi adquiecbidi acte nantan tabadoata,
mimbi cac néid macuésh acte nantan tabadoaindac. 24 Embi chiacpadomboen Nuquin
Papan naindac, quequin abimbo tantiaquin mimbi chuisho tantiashun Nuquin Papan
adomboembidi naindac. 25 Aden Nuquin Papa chuinush mibi utsin icsambocquin naid
tantienquio yec bépiscudta. Adsho abucshun isash Nuquin Papan mimbi icsa uanquin
naid tantienquio yec bépiscudendac. 26 Adenquio mibi icsho isun Nuquin Papan mibi
icsa uanaid bépiscudenquiocquin mimbi chiaid tantiatiapimbo iquendac —quepondash
Esus abéd icquido caic.

;Mitsicquidén chuibanta caid mibi ne? quiaid
(Mat 21.23-27; Duc 20.1-8)

27 Adashic padpidec Edusaden yacno choapondash Esus. Adec choash Nuquin
Papa tabadte shubu uashunaidén puduedash capusho isash isadaidbo tsusiobo: 28 —
;Mitsicquidén chuibanta cac chuiquid dapabimboecquin mimbi chieque? Tantianu.
Chui —capondash.

29-30 Adoaquien: —Adembidi jAtotsi tantiaquin mimbi chuipe? Chui. Tantianu.
(Matses mentondaidén, Uan padon Nuquin Papan chuimiacpadomboen nabanquinda
nadiondash? Padenquio, quequin, ;Ambibi tantiacpadomboen Uan padon naondash,
quequinda mimbi tantiapeque? En chui. Tantianu. Aden mimbi chiac émbitsen mibi
chiembi —capondash Esusén tsusiobo chuiquin.

31 Aden Esusén chuisho tantiash udictséc nidash isadaidbo tsusiobo onquec nadcued-
edpondash: —Nuquin Papan tantiamiacpadomboen Uan padon naondash, nuqui quesho
tantiash, jAtotsieshun aidén chiaid tantienquio icconda? quetsiash Esus. 32 Naden Uan
padon ambi tantiacpadomboen naondash, nuqui quesho tantiashun, ;atotsi napatsiash
Uanén chuisho tantiondaidon? Aidon, Nuquin Papan chuimiaid Uan pado niondash,
quequin tantiabededquin nuqui cuénoten seshunetsiash —quecuededpondash. 33 Aden
chiec onquecuededashic —;Tsuntsin tantiamiacpadomboen Uan padon nabampon-
dash? quequin tantienquio iquembi —quepondash isadaidbo tsusiobo Esus chiec.

Adoaquien: —;Tsuntsin tantiamiacpadomboen Uan padon nabampondashba? que-
quin mimbi chienquio yacpadembi ébi chuiquin tantiamequid mibi chienquio icoaimbi
—quepondash Esus abi chieshénquido isadaidbo tsusiobo chiec.

12

Tied icbo nashunta quequin chiaid
(Mat 21.33-46; Duc 20.9-19)

1 Aden chiashic, isadaidbo tsusiobon nacpadomboen naid nec quequin tantiec utsi
chiacbimboec Esus nadpondash: —Chuinu. Tantia. Icbon aton tiedén uba caiduidquio
nitsinshun cueste bénitsinaidén otadnidec cuidian-cuidianec dadpen bacuéec. Sinash
didiesho icbon bedec. Aid nitsinshun icbon daquéné uaic. Aden daquéné uashun
yuecshun uba éné chinun tsuc-tsucte nacnemposh. Aden nacnenshun uba ampenushe
queshun isec tabadte shubutsen shubu uaposh. Aden aid shubu uash nidnuequin abi
tied nashunquid, Ista, quequin chianec nidposh icbo.

2 “Adec nidequi nidaid utsi yacno choash yuec tabadash, Uba sinashe. Con uba
bedtan, cac, aton yua nidposh. 3 Adec nidboed tied yacno chosho isun tied icbo
nashunquidon bedshun cuestanquin menenquiocquin aton icbo yacno nidmeoaposh.
4 Adoacsho isboshic, Uba bedtan, cac yua utsitsen nidoaposh. Tied yacno chosho
bedshun cuestanquin aidtsen aton icbo yacno nidmeoaposh tied icbo nashunquidon.

5 “Adosho isash, Padi, quenquiocquimbidi, Con uba bedtan, cac yua utsitsen nidoa-
posh. Aidi tied icbo nashunquidon cuesuneposh. Adembidi, tied icbon nidmiaid utsi-
utsien abi tied nashunquidon cuesosh. Aden nabanquimbi utsi-utsien cuesuneposh.

6 “Adsho isash tied icbo nadposh: Néid, con madombo abentséqui nec. Ebi cudasaid
nec. Aidi tsyuec con tied yacno nidmembi. Aidi chosho isun, Tied icbon madombo nec,
queshun bédamboen istsiash, queshun aton madombo nidmeposh.

7 “Aden nidmiac ancuenquio chosho isash, Tied icbon madombo choeque. Is. Aton
papa unésan aton papa yacpadec icbo icoanushe queshun tied icbo nuqui icnun aidi
cuesunenuna, quecuededposh tied icbo nashunquido.

8 “Adec onquetanquin aton icbon madombotsen bedshun cuesuneshun daquéné uaid
mabudacquin nebudposh. ° Adoacsho tantiashun jatotsi tied icbon napec? Naden
naindac. Utsibéd aton tied yacno nidshun abi nashunuidboed cuesuneshun utsibo abi
nashunquido icmendac —quepondash Esus.

10 Aden chuishumbic Esusén: —; Adomboembidi chuiquin Nuquin Papan dada uami-
ampid tantienquioda icco? Nad iqueque. Tantia.

“Shubu uanuequidén buintad isuidaidi utsin abia nitsinaid icoaposh.

Adquiobidi Nuquin Papan chuimiaid matsesén tantiauidaid iquendac.

11 Nuquin Papan naid bédambo iquec.

Ambi Chomiaid abi yacno yuedquid icmequin Nuquin Papan nadatiambocquin naid nec
quequin abi tantiaquidénquio tantiec”

—quepondash Esus Nuquin Papan chiampidquio chiec.  Nuquin Papain shubu

abentséquén abi tantiaquido yuedanquid nendac, quequin utsi chiacbimboec abibi

chiadquin Esusén chuibampondash.

12 Adsho tantiash, Ebitedishun isuidaidbimboecnuc chuibanec quequin tantiec
isadaidbo tsusiobo Esus bedtiadquio icpondash. Adnubien Esus onquesho dadpenshun



Mad 12:13 92 Mad 12:27

tantiabededpondash. Dadpen icsho isash dacuédcuededec Esus bednu quenquio yec
nidanepondash chieshéménquido isadaidbo tsusiobo.

Bec cho quequin bedshunquid nec, quequin chiaid
(Mat 22.15-22; Duc 20.20-26)

13 [sadaidbo tsusiobo nidshun padiseyobo edodesbobédta istuidshun: —N&idon Esus
icsamboen chuimetsiash —queshun aido Esus yacno nidmepondash. 14 Aden nidmiac
Esus yacno choshon abentsécshun Esus nadopondash: —Ambia tantiaquid, matsesén
tantiamiacpadpenquiocquid mibi yec Nuquin Papan tantiacpadomboen chuibanquidien
mibi nec. Adquid icquin ébi chui. Tantianu. Shocosh piucquid bec cho quequin
bedshunquid, isadaidpembo ancaquid, Sesad cuémédquid nec. ;Aden meniaid bédambo
iquec, quequin Nuquin Papan chiaidta nepec? 15 ;Adambi menepeba? —quepondash
padiseyobobéd edodesbo Esus caic.

Adoaquien, Ebi icsamboen chuimenuec adec onquec, quequin ambibi tantiec: —
Shocosh piucquid bec cho ma isnu —quepondash Esus.

16 Adsho tantiashun bépondash. Adoaquien: —Sananquin isme. ;Tsutsibimboecnuc
dada uaid iqueque? Chui. Tantianu —capondash Esusén.

Adoaquien:  —Isadaidpembo ancaquid, Sesadbimboecnuc dada uaid nec —
quepondash.

17 Adoaquien: —Ai, aidén na nec. Aid bec cho, quesho meneta. Adembidi Nuquin Papa
Nuquin Icbo icquin, Nata, cacpadomboen naban —capondash Esusén.

Aden bédamboen chuisho tantiash, BEédamboenshenda tantiapec, quequin ambibi
tantiec Esus chieshénquido tabadcuededpondash.

Abuc tabadequi, jmitsicquidén chido neque? chui quiaid
(Mat 22.23-33; Duc 20.27-40)

18 Adnubien saduseyobotsen Esus yacno cho-chopondash. Unésaid uincuentiapimbo
iquec quequin tantiaquido aido nepondash. Aido cho-choash nadpondash: 19 —Moisesén
dada uapampid nad iqueque. Tantia. chuinu. Chidochoquid bacué tishmiabi yec unésan
unésboedén chido aton utsin bedtequid nec. Aden bedshun ma bacué tishmepanuna.
Aden tishmiac unésaidén tishmiaidbimboec ma icpanuna, quequin chuipampid nec —
quepondash saduseyobo. 20 Aden chuishumbic: —Aden nata quequin Nuquin Papan
chiaid icnuc, aton mado 7ted tishpondash. Abia tishaid canishun aton chido bedshun
bacué tishmiabi yec unéspondash. 2! Adsho isun abi tsibanquidén aid chidobidi bedshun
bacué tishmiambo yec unésoapondash. Adembidi abi tsibanquidén 22 aton utsi unésan
aid chidobidi bedshun tishmiambo yec unésoapondash bacué nibédquio yec. Adecbidi
dadatedi unésbudnepondash. Adecbidi chidotsen unésoapondash. 23 Adec unésash
abuc tabadequi, ;Mitsicquidén chido aid icpatsiashe? Chui. Tantianu —capondash
saduseyobon Esus chuiquin.

24 Adoaquien Esus: —Nuquin Papan chiaid mimbi icsamboen tantiec. Adembidi
ambi nadatiambocquin naid mimbi icsamboen tantiaoaic. 25 Nad iqueque. Tantia.
Unésaid uincuenash abuc tabadquin chido bedesa nendac. Adecbidi aton champi
bedmesa aton papa nendac. Nuquin Papan uaido mayan béda unésesa yacpadquiec
matses uincuenash unésesa iquec caidesa nendac. 2¢ Adembidi unésash uincuenaid
tantianu queshun ;Moisesén dada uaid isenquioda ictionda? Aidén cuétempi abibi
nédénquesho istanec nidtuidquin nadec Nuquin Papa onquesho tantiapampic: “Min
tsusedpabon Papa nebi. Abadauanén Papa nebi. Adecbidi Isaquén Papa nebi. Adecbidi
Acobon Papa nebi,” quequin Nuquin Papan chuisho tantiampic Moisesén. 27 Nuquin
Papan chiacpadpenquiocquin Moisesén dada uapampid nec quequin mimbibi muaquin
chienda. Chuinu. Tantia. Unésaidén Papa nebi quesa Nuquin Papa nec. Nami chodquiaid
icquin Nuquin Papa tantiatiapimbo iquec. Aton nami chodquenubi aton tantiate icsho
ambi uincuen uatequido Nuquin Papan tantiendac —quepondash Esus matses uincuente
iquec quequin saduseyobo tantiamenuec.

Naden nata quequin chiaid ;mitsicquid adquidpadquid utsi nibédpec? quiaid
(Mat 22.34-40)
28 Adec Esusbéd saduseyobo onquecuedednubien tsusedpabon nadomboen nata
quequin chiaid tantiamequid abentséc chopondash. Bédamboen Esusén saduseyobo

chuisho tantiash Esus icsamboen chuimenuec aidtsen: —Embitsen tantianu. Chui.
Nadomboen nata quequin chiaid Nuquin Papan dada uamepampid dadpen iquec.

Dadpen icnuc, jmitsicquid aidpadquid utsi nibédpec? —quepondash.

29 Adoaquien Esus nadpondash: —Néid chiaidpadquid utsi nibédeque. Chuinu. Tantia.
“Nuquin Icbo Nuquin Papa nec. Nuquin Icbo Abentsécquiobi iquec. 3° Adquid icsho ébi
tantiaquid isash bédambo iquebi camequin Nuquin Papa tantiadoneta. Adecbidi ébi yac-
padecuidi icnu quenquio yec Nuquin Papa bunacpadquiec icnu quec bédamboec tabadta.
Adembidi ambi tantiacpaden tantianu quequin adombota. Adembidi aid tantiaquin
bédamboen nabanquiota. 3! Aden nabanquin Nuquin Papa bédambo icmequin utsibo
adembidi bédambo icmequin nabanta. Ebi tantiaquin utsibon &bi nashuntiadquidi nec,
mimbi cacpaden utsibo tantiaquin nashunta.” Aden nata quequin Nuquin Papan dada
uamepampid nec. Aidpadquid utsi nibédec —quepondash Esus.

32 Adoaquien Esus icsamboen chuimenuec choboed nadpondash: —Mimbi chuiboed
abimbo iquec. Nuquin Papa abentsécquiobi iquec. Aidpadquid utsi nibédec. 33 Adembidi,
ébi tantiaquid isash bédambo iquebi Nuquin Papa camequin tantiadoneta. Adecbidi
mimbi tantiacpadomboen nainquio yec Nuquin Papan tantiacpadquiec icnu quec bé-
damboec tabadta. Adquid icquin ambi tantiacpaden tantianu quequin adombota.
Adembidi abi tantiaquin bédamboen nabanquiota quequin chuitequidpadquid utsi
nibédec. Aden Nuquin Papa bédambo icmequimbi utsibo adembidi bédambo icmequin
nabanta. Ebi nashuntiadquidi nec, mimbi cacpaden utsibo tantiaquin nashunta, quequin
chuitequidpadquid utsi nibédec. Aden naquid Nuquin Papan bédamboen isendac. Aden
naisa, Con na Nuquin Papa menenu, quesho Nuquin Papan bédamboen istiapimbo
iquendac —queoapondash choboed.

34 Aden choboedén bédamboen chuioasho tantiash: —Nuquin Papan shubu
abentséquén tabadaid mimbi bédamboen tantiatsempoc —quepondash Esus.

Adoac Esus icsamboen chuimenu quetiapimbo icpondash utsibo.

¢ Tsuntsin mado Quidistu nepec? quiaid
(Mat 22.42-46; Duc 20.41-44)

35 Abi icsamboen chuimenuequid utsi nibédnuc Nuquin Papa tabadte shubu uashu-
naidén tabadquimbi Esusén Nuquin Papan dada uamiampid chuibanquin nadopondash:
—Nugquin Papan chomiaidquio tsusedpa Dabidén mado nendac, quequin tsusedpabon
chiaid tantiamequidon chiec. ;jAtotsi chuiquin naden chieque? Tantia. Chuinu. 3Naden
Nuquin Papan Mayanén Dabid chuimiampic:

“Icbo utsi icsho mibi chiembique. Tantia, mado, quequin chiec Icbo Dapa nadpampic:

Equé con dayun abiucquio cainec tsadec cho ma mibi chieshénquidtedi mimbi namiaid
ma icpanu,”

quequin chuipampic. 37 Aden Nuquin Papa icbo dapanquio aton dayunquio chomiaid

chiec Dabid pado, Con icbo nec, quiashic, ;mitsipadquiec, Con mado nec, queopampic?

Nuquin Papan chometequid, aton mado, Dabidén icbo yec ;mitsipadectsi Dabidén

tsyuecquid icoapec? —quepondash Esus abibi chiadequi.

Aden chiec onquesho tantiash badedquio tantiatiadquio yampondash utsibo. Bé-
damboen chiec, quequin comapenen tantiapondash.

Nugquin Papan chiaid tantiamequidon chuisho tantienda quiaid
(Mat 23.1-36; Duc 11.37-54; 20.45-47)
38 Aden tantiamequimbi Esusén nadopondash: —Tsusedpabon nadomboen nata
quequin chiaid tantiamequidén chuibansho tantienda. Aido nadquid iqueque. Tantia.
Tsusiobimboec isadnu quiash abi dasiuidaid énapen icquid dasiuidtenequid aido nec.

Adecbidi tantiaquidquio yec tsusiobimboec isadnu quiash aton matses dadpen yacno
capuquid nec. 3% Adomboembidi €bi isoanu quiash Nuquin Papan chiaid chuibante
shubun puduedash tsusiobéd tsadec. Adomboembidi ismenu quiash isedquido dadpen
yacno choash shubu icbon dayunquio tsadoaic. 40 Aido bédamboen nashumbimboen
nianten na ampequid nec. Adembidi bédambocquid nec camenuen yuen Nuquin Papa
chiec. Adquid comapenen cuidtequid nendac —quepondash Esus.

Nugquin Papa tantiaquin nianten meniaid
(Duc 21.1-4)

41 Aden chiashic aton na bedtequid sandote tabécaid tabadacno choash isec Esus uano
tsadpondash. Nuquin Papa tabadte shubu uashunaid tantiaquin nashunquidén nac-
nentsiash quequin aton na bedtequid bé-béquin sandobansho isec tsadpondash. Adec
tsadquin isquimbi aton na dadpen icquidén aton na bedtequid sando-sandonobi 42 aton
na daédpactsécquidquio niante choquimbi aton shocosh piucquid daédquiobictsécquid
sandopondash aton na utsi nibédquiocnoc.

43 Adosho isun abéd icquido chomeshun Esusén nadopondash: —Abimbo chiem-
bique. Tantia. Niante aton na bedtequid dayun uanu quenquioctsécquin Nuquin Papa
tantiaquioquin sandoquidquio nec utsibon aden sandoenquiocnobi. 44 Utsibon aton
na bedtequid dadpen uesenquiocquin sandobededposh. Aido daédpactséc icquid san-
doacbimboen sandoquido nec quequin tantiembi. Adquidpenquio niante nec. ;Bednun
tedtsimbi dayunoape? quenquiocquin aton na daédquiobictsécquidi nibédquiocnoc
sandoposh nianten. Dadpen icquid sandoacbimboen sandosho aid isembi —quepondash
Esus.

13

Nugquin Papa tabadte shubu uashunaid chic-chicte chiaid
(Mat 24.1-2; Duc 21.5-6)

1 Aden chianec Nuquin Papa tabadte shubu uashunaidén puduenubien: —Nuquin
Papan shubu cuénote nacnenaid bédaidquio iqueque. Is, Icbo —quepondash abéd icquid
abentséc Esus caic.

2 Adoaquien: —;Néid shubu dapa isecta ne? Shubu uaquin cuénote dapa tsindonédaid
mimbi nébi isaid chic-chicac nibédquiendac —quepondash Esus.

Abitedi naimbudte tauanun ismete chiaid
(Mat 24.3-28; Duc 21.7-24; 17.22-24)

3 Aden chiashic auéshquio nidanec macuésh Odibos caid yacno tabadtuidpondash
Nuquin Papa tabadte shubu uashunaid uano tsadnuc. Ambo tabadec abéd icquid 4ted
icpondash. Petedo, Acobo, Uan, Andedes aidted icpondash. Utsibon tantienquiocnoc
aidon: 4 —Cuénote nacnenaid nebudte mimbi chuiboed ;mitsipadén nebudte icpeque?
Tantianu. Ebi chui. Adembidi aidi tauanun ismete ;atotsi icoapeque? Tantianu. Aid
chuioa —capondash.

5 Adoaquien Esusén nadopondash: —Muaquin chiaid tantiamane queshun Nuquin
Papan chiaid isban-isbanquiota. ¢ Nuquin Papan chomiaid nebi quec muaquid cho-
choendac. Aid chosh, quequin chiac utsin-utsinquien, Abimbo caic, quequin tantiabed-
edendac. 7 Adecbidi cuesnancuededec quendac. Adembidi cuesnancuededosh, quequin

chuituidsho tantiaoaindac. Aden chuituidsho tantiash dacuédenda. Ad icnuc abitedi
naimbudte ushé choabi iquendac. 8 Ai, adquio iquendac. Adashic abéd tabadquidobédi

cuesnancuededendac. Adecbidi abi ancaquid dapan, Cuestan, quequin nidmiac nidaid
utsin icquidobédi cuesnancuededoaindac. Adecbidi utsi-utsiec yacno nidaid ishcuden-
dac canchednuec. Adecbidi bunquiote iquendac. Aidtedi icsamboshécquid taéyendac.

9 “Adquid yanubi Nuquin Papan chiacpadomboen nabanec tabadta. Mibi bedshun,
Icsambocquid neque. Cuidta, quequin tsusio utsibo menenun mibi buanendac. Adem-
bidi bedshun Nuquin Papan chiaid chuibante shubuno buanacsho nuqui tsusiobon
cuesendac. Adembidi bedshun isadaidpembo ancaquid dapabo yacno buanaqui mimbi

tantiaid Nuquin Papan chiaid mimbi chuibanendac. 1° Nuquin Papa yacno yuedanquid
iquec quequin mimbi chiendac. Nidaidtedi yacnoshon aden Nuquin Papa tantiaquidén
chuitiad. Aden chiabicnuc abitedi naimbudtiapimbo iquec. ! Adembidi, Icsamboen
naquid nec, quequin muaquin bedshun icsaquid cuidnuequid yacno mibi buanaqui
;atotsimbi cape? quequin mimbibi tantiec tsadenda. Nuquin Papan Mayanén mibi
tantiamiacpadomboen mimbi chuibanendac.

12 “Adembidi Nuquin Papan chiaid tantiesan aton utsimbo Nuquin Papan chiaid
tantiaquid bedmec, Néid cuesuneta, quendac. Adembidi aton papan aton bacué
cuesuneta, caindac. Adembidi aton bacuébo tantiesa icquin aton papan chiaid niacquin
adembidi aton titan chiaid niacoaquin cuesunemendac. 13 Esus tantiaquid chieshénquid
dadpen iquendac. Adquidén méyanaqui Esus tantiaquid nebi quec niaquesa icta. Aden
niaquenquio yec unésash Nuquin Papa yacno nidacsho bédambo icmiaid mibi iquendac.

14 “Adnubien Nuquin Papa chieshénte ushé choendac. Aid chonoc Edusaden yacno
abi chieshénquid dapa choash, Nuquin Papa caid nebi, quiash Nuquin Papa tabadte
shubu uashunaidén tsadendac. Adsho isash cuesunenushe quiash anoentséqui icquido
cuenenquiocboedi ma cuempanuna. Abimbo chiembique. Bédamboen tantiata caimbi.
15 Adecbidi shubu macano pada-padapambo yacno tabadquido yec umanuc dectatote
uaid dectandoaidén budanec con na bednu quenquio yec cuenta. 16 Adecbidi aton
tied nantan tabadquid yec aton dashcute béntsecquid chicshun dectanaid bednuec
bidiadenquio yec badedquio cuenta. 17 Bacué usunquid adecbidi bacué chishmequin
buanquid badedquio cuentiapimbocsho méyampec. Adquid tantiec utsibo unésquio
icchitec. Nuquin Papa chieshénte ushé icsamboshé iquendac. Adnuc badedquio
cuenta. 1 Nuquin Papa chieshénte ushé icnuc ma ue dapa sequenquiocpanuna, quequin
Nuquin Papa chuided-chuidedta. Adoac ma badedquio cuempanu. 1° Comapenen
Nuquin Papa chieshénquin abi tantiaquido icsa uaquin méyanendac. Yuen naindac.
Adoaidpadquid énden nibédondash. Adecbidi adoaidpadquid nibédendac. 20 Nuquin
Papa émenuen chuideneta. Nuquin Papa chuiquin, Chén, Papa, mimbi cainquiocnoc
matsestedi nibédtsiandac. Ebi tantiaquid ambi cuénaido tantiec, Chén, quequin Nuquin
Papan émendac. 2! Nuquin Papa chieshénte ushé icnuc, Néid, Quidistu, Nuquin Papan
chomiaid neque. Isec cho, quesho tantienquio icta. 22 Aid ushé icnuc, Nuquin Papan
chomiaid nebi, quec muaquid dadpen cho-choendac. Adecbidi, Nuquin Papan chuimiaid
nebi, quec muaquid dadpembidi iquendac. Nuquin Papan cuénaido ébi tantiaquid
icmenu quequin abi chieshénquidombidi nadatiambocquin nabanendac. Adosho isun
€bi tantiaquidémbi utsin-utsinquien tantiauidtsendac adquid. Nuquin Papapenquio aid
nec, quequin Nuquin Papambo tantiata. 23 Ad iquendac quequin chiombique. Ad icnuc
chieshenquiocquin Nuquin Papan chiaid tantiaquiota —capondash Esusén.

Nuquin Papan madombo choaid
(Mat 24.29-35, 42-44; Duc 21.25-36)

24 Aden chiash abi onquec: —Adnubien Nuquin Papa chieshénte ushé nidan
inchéshquio yanendac. Badiadén ushébédtabi inchéshén chénquequid nibédquiocnoc
unés uaindac. 25 Adecbidi uispa paédted-paédtedendac. Adecbidi abuc tabécaid
nibédnuc ambo icquido Satanasbéd icquido ;mitsimbo nuqui cuempeba? quendac.

26 “Adnubien Nuquin Papan madombo matsesaid ébi choasho matsesén isendac. Abu
ushun nadatiambo yec ushumbo yec bédaidquio iquequi ébi choasho isendac matsesén.
27 Adnubien Nuquin Papan uaido mayan bédabo, Embi nidtan, cac nidanendac. Nuquin
Papan cuénaido bednuec nidaidtedi yacno nidaneshun bedbanash ébi tsadacno choec,
Béombi, quetuidendac bedtanec choquido —quepondash Esus.

28 Aden chiashic: —Abi chiembique. Tantia. Suc seccuduquiac nébi cunquecuenec,
quequin matsesén tantiec. 29 Adomboembidi émbi chuibamboed tauadosho isash
Nuquin Papa chieshénte ushé choeque. Ista, quec chuinanta. 39 Abimbo chiem-
bique. Tantiata. Embi chuibamboed naimbudabicnuc émbi chuibamboed tantiaquidén

tsyuecquido naimédbudenquio iquendac. 3! Aden matsesén isnubien nidaidbédi abu
énédendac. Embi chiaidtedi abimbo yec adquiouidi iquendac.

Néid ushénquio tauadoendac, quetiapimbo matses iquec quiaid

32 “Adnuc néid ushénquio Nuquin Papa chieshénquin tauaindac quetiapimbo matses
iquec. Ambi uaido mayan bédabo adecbidi quetiapimbo icoaic. Aton madombo yec ad-
tiapimbo iquebi. Nuquin Papa abentsécquiobien adquid tantiaquid nec. 33 Aid tauadote
ushé choaid tantiatiapimbocquin Nuquin Papan chiaid niacmane queshun isbanquin
nabanta. 34 Nad iqueque. Tantia. Chuinu. Utsibo yacno nidnun abéd tabadquido naden
chuiposh. Min utsibo chieshénenquiocquin shubu isquid icta quequin chianec nidposh.
35 Adec icbo nidan abi choate ushé mimbi tantienquio iqueque. Béshunenquiocquin
tantiaquiota. Inchéshbudtséqui choapatsiash, quequin tantiata. Adembidi inchésh-
potsembo chopatsiash queshun adembidi tantiaquiota. Adembidi, cachina cuédanubi
chopatsiash, queshun isucunshun tantiadenequiota 3¢ émbi tantienquiocnoc con icbo
chochitondac, queshun. 37 Adquiecbidi bédamboec tabadquin Nuquin Papan chiaid
isted-istedta Nuquin Papa chieshénquidén niacmenushe queshun —quepondash Esus.

14

Esus cuesunete bunaid chiaid
(Mat 26.1-5; Duc 22.1-2; Uan 11.45-53)

1 Adashic, béyuc tishaid unésmenuequid aton shubu datamenuequin Isadaidbo
tsusedpabon nidaidén capuquid yuaded cuesunepampic. Aid tantiaid ushébédtabi pan
bidisquesa tantiaid ushé Pascuas caid daédec ushash choendac. Aid chonoshe queshun
isadaidbo tsusiobon Esus nibémbededpondash. 2 Aden nibénec: —Pascuas ushé tantiec
Edusaden yacno matses dadpen cho-choec. Matses dadpen choabicnuc ismenquiocquin
Esus bedtiad. Bedsho isash, Padi. Bedenda, queuidash néishun comapenen nuqui
cuestsiashe —quepondash isadaidbo tsusiobo.

Esus unésec queshun nacbimboen noadte machiuinte chiaid
(Mat 26.6-13; Uan 12.1-8)

3 Adnubien Betania caid yacno tabadquin Esusén Simonén shubun puduedshun
pepondash. Simon daushacbimboecquid, nami mishac tantiadenquiocquid icsho Esusén
bédamiaid nepondash. Adec puduedshun pec tabadnubi comapenec noadquid béec
chido puduedpondash. Piucquid dadpen menequin comapenec noadquid bedquid
chido nec. Ambi bedaid sedunte postichoquid déusunaid déchictanquin Esus chidon
machiuimpondash.

4 Aden machiuinsho isash utsibo néishun: —;Atotsieshun machiuino? 5 Noadte
menequin piucquid dadpen bedshun aton na nibédquid dadpen menetsiandac —
quec onquecuededpanédash Esus machiuimboed chido chushcaic. ¢ Aden chushcasho
tantiashien Esus onquec nadpondash: —Chushcainda. ;Mitsanada nediosh? Ambi
noadte machiuimboed bédaidquio nec. 7 Badiadquidén-badiadquidénquiec énédenquio
yec aton na nibédquid énabi iquec. Aidi menenu queshun mimbi menepec. Ebien
nashuntiapimbo iquendac. 8 Ebi unésabicnuc néid chidon tantiaquin chococanuequin
nacbimboen noadte machiuimpaboc. ° Abimbo chiembique. Tantia. Nuquin Papan
shubu abentséquén tabadaid chuiquimbi ébi machiuimboedén naidtsen tantiaquidon
chuiben-chuibenendac —quepondash Esus.

Esus bedmembi, Udas quiaid
(Mat 26.14-16; Duc 22.3-6)

10 Adnubien Udas Iscadiote, Esusbéd icquid abentséc, Esus bedmenu, quianec
isadaidbo tsusiobo yacno nidpondash. 11 Adec nidequi isadaidbo tsusiobo yacno choshon
Esus mibi bedmembi quequin chuituidac bédambo icpac caondash aido. Adembidi:
—Esus ébi bedmesho isun piucquid mibi menembi —quecuededpac caondash. Adsho

tantiash nidanec, ;Mitsipadentsimbi bedmepe? quec tabadquin caimpac caondash
Udasén.

Nidaidén capuquidded cuesuniaid abéd icquidobédtan piaid
(Mat 26.17-29; Duc 22.7-23; Uan 13.21-30; 1Cod 11.23-26)

12 Adashien penun isadaidbo utsibon nidaidén capuquid cuesunenubien: —Cuesuniaid
pambid penu queshun, ;mitsishunquiembi nacnempatsia? —quepondash Esusbéd
icquido.

13 Adsho tantiash Esus abéd icquid daéd chiec nadpondash: —Edusaden yacno
nidquimbi dadan acte bésho istuidash tsibananec aidbédi nidta. 14 Aden aid tsibanec
puduedash, ;Ebi tabadte quéné mitsimbo iquec? &béd icquidobédtan penu, quiosh
chuiquid, quequin shubu icbo chuita. !5 Aden chiac buanshun dectatomeshun abuc
quéné dapa mibi ismendac. Ambo pete sante cueste iquendac. Ashunquio penun
nacnenta —quepondash Esus ambi daéd chuimiaid caic.

16 Aden chiac abéd icquid daéd Edusaden yacno nidquin Esusén chiacpadomboen
béquedshun tsibananash puduedshun penun nacnempondash.

17 Adnubien inchéshbudtséqui aid daédtséqui yacno Esusbéd icquid utsibo chopon-
dash. 18 Adec choash pec tabadnubien: —Abimbo chiembique. Tantia. Ebédtan pequid
abentsécshun isadaidbo tsusiobo ébi bedmendac —quepondash Esus.

19 Adsho tantiash, Icsambo iquec, quequin tantiec: —;Ebida chienquio ique? —
quepondash abéd icquidtedi.

20 Adoaquien: —Mibéd icquid nebi, quec mibitedi. Padnuen abentsécshun ébédtambi
pete cuéshén éné punshun pequidén ébi chieshénquido bedmendac. 2! Nuquin Papan
chuimiacpadomboen aton madombo chidon tishac matsesaid ébi unés uate anoentséqui
yanec. Ebi bedmequid icsamboshé iquendac. Abi cuidte icsamboshé icnushe queshun
aidi tishenquiocpatecnédan —quepondash Esus.

22 Adashic pebededquin pete bedshun Nuquin Papa chiec onquetanquin pete cuésh-
cuéshun abéd icquido menebanquin: —Néid pete cuéshé émbi piaid con dadabéd
daédacpadquiec Esus unésash abi tantiaquid ébi icnuc Esus ébédi iquec quequin tantiata
—capondash Esusén.

23 Adembidi déshote bedshun uba caid actequid icnuc Nuquin Papa padpiden
chuishun abéd icquido menebanac acpondash.

24 —Néid acquin Esusded Nuquin Papan cuidac aton intac siebudpamboec unésposh.
Aton madoded cuidshun Nuquin Papan ébi padenquio iquec quequin néid acquin
tantiata. 25 Uba caid éné nidaidénshun padpiden aquenquiocquimbi Nuquin Papan
shubunshun actequid chuca mibédtambi aquendambi —quepondash Esus abéd icquido
caic.

26 Aden chiash Nuquin Papan naid chiec cuédénanec macuésh Odibos caid yacno

nidoapondash.

Esus tantiesa nebi quequin Petedon chuite chiaid
(Mat 26.30-35; Duc 22.31-34; Uan 13.36-38)
27 Adshumbic Esusén: —Esus tantiaquid nebi quesa mibitedi nendac. Nuquin Papan
chiampidpadquid mibitedi nad iqueque. Chuinu. Tantia, mibi.
“Abi tantiaquid béyucanquin yuedquid unés uaimbi. Adosho isash abéd icquido cuenec

cuéshéd-cuéshédendac,”
quequin Nuquin Papan chuipampid nec. 28 Unés uac uincuenash Cadidia yacno ébia

nidoaindabi. Mibitsen ambo nidta —capondash Esusén abéd icquido chuiquin.

29 Adoaquien: —Esus tantiaquid nebi quenquio utsitedi icnuc ébien padenquio iquec
—quepondash Petedo.

30 Aden Petedon chuisho tantiash: —Abimbo chiembique. Tantia. Néid inchéshémbi
cachina béné daédec cuédanabicnuc Esus tantiesa nebi, quequin mimbi tedesteden
chiendac —quepondash Esus Petedo caic.

31 Adsho tantiash: —Esus tantiaquid mibi icsho mibi aidbédta unés uaimbi, cac, Esus
tantiesa nebi, quenquio iquendabi —quepondash Petedo comapenec onquec. Adecbidi
Esusbéd icquidtedi onquepondash.

Quetsemani caid yacno choash tabadaid chiaid
(Mat 26.36-46; Duc 22.39-46)

32 Adashic cuéte odibo caid dadpen icsho Quetsemani quequin cuénacno choash
nidtuidash: —Nuquin Papa chuinuec udi nidebique. Némbobi tabad —quepac caondash
Esus abéd icquido caic.

33 Aden chianec Petedo, Acobo, Uan néidted cho quianec béyucanec nidec Esus,
Matsestedi icsaid cuidtequid émbi bedshunsho isun Nuquin Papan ébi istiapimbo iquec,
quequin tantiec unésquioshé yampondash. 34 Adquio iquec: —Ebibi unésquioshé yec
udictséc nidebi. Chieshtomane queshun némbobi tabadquin Nuquin Papa chuiban —
quepac caondash Esus ambi néid 3ted, Cho, caboed chiec. 35 Aden chianec udictséc
nidash Nuquin Papa chuinuec nidaidén uebudash uec onquec: —;Adabi adquid icmen-
quioctsia? Papa —quepac caondash Esus Nuquin Papa chiec. 3¢ Aden chuishumbic:
—Papa, mimbi natiapimbo ictequid nibédec. Adquid icquin matses cuidtequid bed-
shunquid con mado icmenquio iquembi queshun mimbi adoenquioctsiandac, Papa. Ebi
bunacpaden nainquiocquin mibi bunacpadomboen nata, Papa —capac caondash Esusén
Nuquin Papa chuiquin.

37 Aden chiash choquin abéd choboed 3ted icquid usho istuidec Petedo caic: —
Simon, jushecta ne? ;Ebibi chieshmane quiash yuecpactséc iquec ushenquio yec
tabadtiapimbodaicco? 38 Chieshmane queshun Nuquin Papa chuita Nuquin Papan chiaid
niacmenuequidén Satanas caidén chiaid tantiamane queshun. Chieshenquio iquebi
quiash dacuédash badedquio mibi chieshendac —quepac caondash Esus.

39 Aden chiash ambi Nuquin Papa chuibocno nidoashun ambi chuibocpadembi Nuquin
Papa Esusén chuioapac caondash. 40 Adtanec choashumbic abéd choboedo adecbidi
ushacsho istuidoapac caondash. Ushcasquiec tabadec, Ushenquioccobi, quequin chuiti-
apimbo yec otacquio tabadpac caondash.

41 Adnubien padpidec nidoashun Nuquin Papa chuioatanec choec: —;Uimabudashta
tiboquec ushec ne? Padi. Ushenquio yec isucun. Nuquin Papan madombo chidon tishac
matsesaid €bi icsho nébimbobi ébi chieshénquidon bedmeque. 4% Nidtoash ébédi nid.
Enden choaye. Is —quetuidpac caondash Esus abi bednuec choquido isec.

Esus bedshun buante chiaid
(Mat 26.47-56; Duc 22.47-53; Uan 18.2-11)

43 Aden chuinubien Esusbéd icboedquiobi Udasbéd matses dadpen cho-chopondash.
Cho-choquid utsi-utsiec chéshte sanampamboec chonobi utsi cueste sanampamboec
chopondash. Aidted Udasén chiac isadaidbo tsusiobon chomiaido nepondash.

44 Esus bednuequid tantiamenuen ambiabi Udasén: —Embi tanchoccaid mimbi
bedtequid nendac. Aidquiobi bedshun buanta. Cuenushe queshun bédamboen ista —
capac caondash. 45 Aden chiashic aidobédi choquimbi: —Icbo —quequin Udasén Esus
tanchoccatuidpondash.

46 Aden Udasén tanchoccasho isun Esus bedpondash. 47 Adnubien anocquid
abentsécshun chéshte sananquin isadaidbo tsusio dapan ancaidén pabiate auc abentséc
pateshunepondash.

48 Adnubien: —;Cuesanquid Esus nec, queshun utsin cueste sananubi utsibon chéshte
sananec ébi bedecta cho-choec ne? 4 Badiadquidén-badiadquidénquiec Nuquin Papa
tabadte shubu uashunaid umanuc daquéné uaidén tabadquin matses tantiamenuen
chuibaniombi mibitedi tabadnubi. Ambo icshobi ;atotsieshumbini mimbi beden-
quiocpo? Nuquin Papan chiacpadomboen nébi mimbi ébi bedec, —quepondash Esus
abi bedquido caic. 50 Adec onquesho tantiashun cuenquin abéd icquidtedishun Esus
niampondash.



Mad 14:51 99 Mad 14:69

51 Adec cuenubini nébi caniquid yequi Esus tsibananec nidpondac. Dashcute isad-
isadquid dasiuidanec nidquin Esus tsibampondambi. Aden tsibanshobi Esus chieshén-
quidon bedpondashi. 52 Aden bedac dasiuidte bédaidquio nianec dadauidquio cuem-
pondabi.

Isadaidbo tsusiobo iccuededacno Esus buante chiaid
(Mat 26.57-68; Duc 22.54-55, 63-71; Uan 18.12-14, 19-24)

53 Adnubien, isadaidbo tsusio dapa, matses tantiec Nuquin Papa chiec onquequido
yacno Esus buampondash. Aden buanec puduednu quiacnombobi isadaidbo tsusiobo
utsibo iccuededec tabadpondash. 5% Aden Esus buanubi tsyuec choquin Petedo cuem-
boedén tsibananec isadaidbo tsusio dapan shubu umanuc daquéné uaidén pudued-
pondash. Adec puduedash Esus cuenushe quequin isquido tabadacno ambotsen cuéte
cuéec tsadpondash Petedo. 55 Adec Petedo tsadnubien Esus unés uate bunquin Esus
icsambocquid nec quequin chuiquid jAda icpec? quequin nibénquin adquid tsusiobon
istuidabicpondash. 56 Abimbo chiacbimboen dadpenshun chuibededpondash. Aden
chuiquin abentsécshun chiacpadomboen chienquiocquin utsin chuioapondash.

57 Adnubien, Chuinu. Tantia, queshun Esusén chiacbimboen utsi uain chuipondash
utsibon. 58 Aden chuinubien utsi onquec: —Naden Esusén chuisho tantiombique.
Tantia. Chuinu. “Néid, Nuquin Papa tabadte shubu uashunaid chicbanendambi. Aden
chicbanshumbic daédec ushquin matsesén naidpenquio isadnuc émbibi naindambi,”
quequin Esusén chuipondash —quepondash utsi. 59 Aden abentsécshun chuinubi utsin
aden chienquiocquin chuipondash.

60 Aden chuisho tantiash isadaidbo tsusio dapa nénantanquio nidtoash nidquin: —
¢Mimbi chiacpadomboen chiecta nec? ;Abimbo chuiquidta néidtedi neque? Chui.
Tantianu —capondash isadaidbo tsusio dapan Esus chuiquin.

61 Adsho tantiash écbedenquio yec otacquio nidsho isash: —;Nuquin Papan chomi-
aidquio, Quidistu caid, Bédambocquidén mado nebi, quecta mibi ique? —queoapondash
isadaidbo tsusio dapa Esus caic.

62 Adoaquien Esus: —Ai, aidi nebi. Nuquin Papan madombo matsesaid abuc nidoashic
Nadatiambocquidén dayun abiucquio tsadash abu ushun ébi chosho matsesén isendac
—quepondash Esus.

63 Adsho tantiash, Icsamboen chiec, quec abi daéd dasiuidaid béntsecquid dached-
dachedquiash: —;Atotsieshun Esusén icsamboen naosh, quequin chuimenuen utsi
nibémpe nuqui? 4 Nuquin Papa icsamboen Esusén chuisho mimbi tantioc. ;Midapaden
mimbi chieque? Tantianu. Chui —capondash isadaidbo tsusio dapan tsusio utsibo
chuiquin.

Adoaquien: —Icsambo iqueque. Unés uametiad —quecuededpondash.

65 Adsho tantiashun Esus dacuishtuaquin utsibon tauapondash. Adotanquin dash-
cuten bépucshun ambibi cuestanequi: —; Tsuntsin mibi cuesposh? Comapenen tanti-
aquidquio mibi neque. Ebi chui. Tantianu —capondash Esus chuiquin.

Adnubien cuenushe quequin Esus bedshun sondadon comapenen cuesbededpondash.

Esus émbi tantiacmaidquio nec quiaid
(Mat 26.69-75; Duc 22.56-62; Uan 18.15-18, 25-29)

66 Adnubien Petedo umanuc daquéné uaidén tsadnubi isadaidbo tsusio dapan yua
chido chopondash. ¢7 Choshon Petedo cuéte cuéec tsadsho isun: —Nasaded caid
yacnocquid Esusbéd icquid mibi nec —capondash.

68 Adoaquien, Esusbéd icquid nebi, quetiapimbo yec Petedo: —;Atotsi mibi quepe?
Tantienquio yec tsadebi —quepondash.

Adtanec puduedte shécué anoentséqui nidtuidash tsadnuc cachina béné cuédpon-

dash.
69 Adec Petedo ambo tsadsho chido yuaidén istuidtanquin padpiden: —Esusbéd

icquidquio néid nec —quequin anocquido chuioapondash.

70 Adoaquien: —;Aidbéd icquidtabi nedi? —quepondash Petedo.

Adnubien yuecpactséc yash: —Aidbédi Cadidia yacnocquid mibi nec —quepondash
ambobidi tabadquido.

71 Adoaquien: —Embi tantiacmaidquio nec quequin abimbo chiembi. Embi abimbo
chienquio icsho ma ébi chian anédénquiacno Nuquin Papan nénepanuna —quepondash
Petedo comapenen chiec.

72 Adnubien cachina padpidec cuédpondash. Adsho tantiashun, “Cachina daédec
cuédabicnuc émbi tantiacmaidquio Esus nec, quequin mimbi chiendac tedestedec on-
quequin,” quequin Esusén chioshi quequin tantiec unésquio yanec shubianquiopondash
Petedo.

15

Pidato yacno nidshun Esus meniaid
(Mat 27.1-2, 15-31; Duc 23.1-5, 13-25; Uan 18.28-19.16)

1Badiadnuc isadaidbo tsusiobo iccuededpondash. Néidted icpondash: isadaidbo tsu-
sio dapabo, tsusio utsibo, tsusedpabon nadomboen nata quequin chiaid tantiamequido.
Adec iccuededash onqueshun Esus métaneshun buanshun isadaidpembo ancaquid
Pidato caid menepondash. 2 Aden meniac Pidato: —;Isadaidbo ancaquidta mibi neque?
Ebi chui. Tantianu —capondash Pidaton Esus chuiquin.

Adoaquien: —Mimbibi aden chuipayoc —quepondash Esus.

3 Adnubien, Esus icsaded-icsadedosh, quequin chiec isadaidbo tsusiobo onquecued-
ednuc cuédenquio yec Esus tsadpondash. 4 Adec tsadsho isun: —;Ecbedanenquio yec
otacquioda tsade? Mibi icsaid dadpen néidon chuibanec —Pidaton caqui 5 adquiecbidi
Esus tsadpondash. Adec tsadsho isash ;Mitsipadquidquio Esus nepec? Utsimbien,
Icsapenquiocquid nebi, quequin chuipec, Aden chienquio Esusén iquec, quequin ambibi
tantiec Pidato tsadpondash.

6 Adashic, isadaidbon nidaidén capuquidded cuesunepampid tantiaid Pascuas caid
ushé choaidén-choaidénquien, Quénén nauedmiaid abentséc nidmenu. ;Mitsiquidimbi
nidmepeque? Chui. Tantianu, quequin isadaidbo Pidaton chuided-chuidedpadenec.
Adoaquien ismequin, Néid nidme, cac nidmedenepadenec. 7 Aden chuidenequin ambi
quénén nauedmiaid Badabas cuémédquid nepondash. Aidémbi utsibobédtan Domanobo
bunenquiocquin cuesquin tauasho isun bedmeshun quénén nauedmepac caondash.
8 Adnubien Pidaton seta utsin quénén nauedmiaid abentséc ambi nidmiondacpaden nébi
adquid utsi nidmepatsiash icnui quequin tantiec Pidato yacno chopondash isadaidbo
iccuededquido. Aden tantiec choash: —Quénén nauedmiaid abentsécta mimbi nid-
mepatsia —quecuededpondash aido Pidato caic.

9 Adec onquesho tantiash Esus nidmetiadquiocquin Pidaton: —Mibi ancaquid caid,
Esus, nidmependambi iqueque. Isadaidbon, ébi chui. Tantianu —capondash. 10 Esusbidi
tsusio icpec matses quenushe quiash isadaidbo tsusiobo Esus unés uate bumpec quequin
tantiaquin Pidaton aden chuipondash. 11 Aden tantiec, ;Adambi Esus nidme? quequin
Pidaton chiac, Padi. Badabas nidmeta, quequin isadaidbo iccuededquin chuipondash
aton tsusiobon chiacpadomboen. 12 Aden chuibededaquien: —Badabas nidmequimbi
mibi ancaquid caid Esus jatotsimbi napeque? Chui. Tantianu —capondash Pidaton.

13 Adoaquien: —Cueste nitsinshun dectan —quec comapenec cuédcuededpondash

isadaidbo.

14 Adoaquien: —; Atotsi icsa uaosh? —quepondash Pidato.

Adoaquien: —Cueste nitsinshun dectan —queoaic comapenec cuédcuededpondash.

15 Adsho tantiash Esus émbi nidmesho isun, Pidato icsambocquid nec, quequin
ébi chuiquid dapa isadaidbo tsusiobon chuinushe queshun Badabas nidmepondash.
Adshumbic: —Cueshcaten Esus comapenen cuesmebededshun cuesten dectanun buanec
nid —capondash Pidaton sondado chuiquid chuiquin.

Sondadon Esus maménshumbededaid chiaid

16 Adoac Esus bedshun Pidaton shubu umanuc daquéné uaid yacno sondadon buam-
pondash. Aden buanshumbien sondado utsibo 600ted icnuc chomepondash. 17 Choshon
dashcute abichobicquid bédaidquio bedshun ancanquid dasiuidacbimboecnuc dasiuin-
shun pinchuc-pinchucquid mauete uashun Esus matoncashun 18 ancanquid cuénac-
paden cuénec: —Mibi isash bédambo iquebi. Isadaidbo ancaquid dapa caid mibi neyoc —
quequin Esus oncaic onquecuededpondash sondado. 19 Adoquimbi ancanquidén sanante
cueste bédaidquiobimboecnuc sananquin sondadon abentsécshun-abentsécshunquien
Esus macuestanquin dacuishtucabudniash Esusén taéno danéshén sebudash uepondash.
20 Aden maménshumbededquin méyanshun dashcute bédambocquid ambi dasiuimboed
dachicshun aton dashcutebi dasiuinshun cuesten dectanuequin Esus buampondash.

Esus cuesten dectante chiaid
(Mat 27.32-44; Duc 23.26-43; Uan 19.17-27)

21 Aden abi dectante cueste Esusén buantiapimbocnoc nidquimbi abi datanquid cueste
chiadtometanquin buamepondash sondadon. Abi datanquid Sidene caid yacnocquid
nébi Edusaden caid déuequiacnoésh choquid nepondash. Adecandedo, Dupo chedon
papa Simon cuémédquid niondash. 22 Aden cueste Simonén buanubi macuésh Codocota
caid yacno abitedi chopondash. Macuésh mapi canitebimboecsho Codocota quequin
isadaidbon aton onqueten cuémpondash. 23 Ambo choshon uba sicaid paéacsho
paémbocquid daué cacushtanquin meniac aquenquiocpondash Esusén. 24 Aden isuidsho
isun cuesten dectampondash. Aden dectanshun aton dashcute bednu quequin sondadon
abi cuémédquidtedi dada uabanshun téchun sandoshon cadotanequin dada uatsaidémpi
puduemiaid isbanquin Esusén dashcute bedbampondash.

25 Ushé dectatoec 9 yanuc Esus cuesten dectampondash. 26 Esus dectanaid mapino
dada uaid cueste podectanaid diadpondash. Isadaidbo ancaquid nec quequin dada
uaid nepondash. Esusén naden chiosh quequin isadaidbo tsusiobon chiacpaden dada
uaid nepondash. 27 Cuesunetanquin ampequid daéd équé dectambudcuenshun nénan-
tanquio Esus dectampondash. 28 “Dectanquin icsaquidbédta dectanendac,” quequin
Nuquin Papan chuimiampicpadembi napondash. 22 Aden Esus dectanaid mapino abuc:
“Isadaidbo ancaquid nec” quequin dada uaid podectanaid diadsho isash, Adquidshenda
diadpec, quequin tantiaquin datanquin maménshumbededpondash. Adec cuenquin
maménshunquin: —Nuquin Papa tabadte shubu uashunaid chicbanshun daédec ushquin
chuca uaimbi, quequin chiec mibi onquiondaque. 3% Abimbo chuiquid yec unéstiapim-
bocquid nebi quianec mibibi budta —cabidanepondash.

31 Aden cuenquidén chuinubi adembidi isadaidbo tsusio dapabotedi tsusedpabon
nadomboen nata quequin chiaid tantiamequid chedo onquecuededec: —Utsi-utsien
bédamequimbi utsi unésacsho uincuemeboed yec métoccaid abembi chiquidtiapim-
bocquid nec —quepondash isadaidbo tsusiobo Esus caic. 32 —Quidistu, Nuquin Papan
chomiaid, isadaidbo ancaquid nebi queboed mibibi bud. Mibi budaid isash, Quidistu
nec, quequin tantiendambi —quepondash. Aden cuenquidén maménshunubi abédta
dectanaidén adembidi chuioapondash.

Esus unés uate chiaid
(Mat 27.45-56; Duc 23.44-49; Uan 19.28-30)

33 Adnubien ushé cuembocnoc 12 yanan inchéshquio icboedi ushé budec 3 yanuc
uéshémbo yanoapondash. 34 Ushé 3 yanuc: —Eloi, Eloi, ;lama sabactani? —quequin
aton papa chiec Esus comapenec cuédpondash. Aton onqueten: Papa Edoen, ;atot-
sieshumbini bidiadquin isenquio ique? quec adpondash Esus.

35 Aden Nuquin Papa Esusén chuisho tantiaquido, Nuquin Papa cuénec, quenquio yec:
—Edias cuéneque. Tantia —quepondash.

36 Aden tantianubi badedi titinqueshun sicaid mucambocquid nécushtanquin puntan-
quin cueste dédectanshun acmenuequin éccuéscadonequi: —Chiata. Edias Esus bedec
chonoshe caimbono —quepondash.

37 Adnubien comapenec cuédec Esus unésbudpondash.

38 Esus unésbudnubi abi inchéshacbimboecnubi Nuquin Papa tabadte shubu uashu-
naid quéné uaid nuntan dectanaid dashcute bitsipambocquid tsincabudquin dectanac
diadquid canchedbudcuempac caondash tembi daédquio yec. 3° Adec Esus cuédbud-
cuédbudec unéso isash: —Abimbo chuiquid niosh. Nuquin Papan madombo néid nec
—quepondash sondado chuiquid uqué tsadbudec.

40 Adnubien ancuenquio isec chidobo néidtedi tabadpondash: Madia Mactada caid
yacnocquid; Madia utsi, Acobo bushcuctsécquidén tita, aidi Osen tita nepondash. Utsibic
Sadome nepondash. Aidon Esus ancuenquio diadsho isbededpondash. 4! Aidon Esus
Cadidia caid yacno capusho isun abi nashumboedo nepondash. Aidobédtan isquido
chido utsibo Edusaden yacno choshon Esus buansho isun tsibanquido icpondash.

Esus chococate chiaid
(Mat 27.57-61; Duc 23.50-56; Uan 19.38-42)

42 Adashic biednes ushé budtsambi: —Inchéshbudtséqui seis icnuc chonoadtemaid
ushé chonoshe Esus unésoshe chococatanu —quianec Esus tantiaquid utsi nidpondash.
43 Aidi, Ose Adimateya caid yacnoshon tishaid Pidato yacno nidpondash. 44 Adec
nidshun: —Esusén dada bedshun chococatiadquio iquebique. ;Ada buantan mibi quepe?
—caquien, ;Endenda unésaccosh? quequin tantiesa icquin sondado chuiquid Pidaton
chomeshun: —;Ada Esus unésosh? —capondash.

45 Adoac: —Ai —quesho tantiashun: —Ai, bedshun buanta —capondash Pidaton Ose
chuiquin.

46 Adoac nidshun unésaid dabidiate bedshun Esusén dada imbudshun dataneshun
macuésh dapa cuénote shécué uaquin ambi nacnenaidén nauedshun cuénote dapan
bétashpondash. 47 Aden Osen Esus chococasho Madia Mactada caid yacnocquidbédtambi
Madia, Ose utsin titan ispondash.

16

Esus uincuente chiaid
(Mat 28.1-10; Duc 24.1-12; Uan 20.1-10)

1 Aden isashic sabado chonoadtemaid ushé inchéshbudtséqui seis icnuc naimédnubi
Madia Mactada yacnocquid; Madia, Acobon tita; Sadome aidtedi nidshun aton na
bedtequid menequin comapenec noadte dadpen bedpondash Esus danoshcanuequin.
2 Bedtsash badiadtsécnubi dominco ushé caidén Esus chococacno nidanequi: 3 —
. Tsuntsin cuénote shécnepeba? —quec onquecuededpac caondash.

4 Adec onquequin ancuenquio isquien cuénote énden shécniac. Cuénote dapa
yuémbocquid nepondash. 5> Aden isequi nidash chococaid shécuén puduedquin isaquien
dada nébi caniaid dashcute ushumbocquid dasiuidash abiucquio tsadpondash. Aidiisash
dacuédcuededec tabadpac caondash chidobo.

6 Adec dacuédec tabadsho isun: —Dacuédenquio yec tabad. Esus cuesten dectanaid

mimbi nibénaid tantiembi. Uincuenash nidac. Némbobi nanac ueuidoshe. Is. 7 Nadoshi:
“Cadidia caid yacno ébia nidebi. Ambo nidshun émbi chiacpadomboen mimbi ébi

isendac, quiosh quequin némbo choacsho isun chuita,” Esusén caoshi. Nébi émbi
chiacpaden Petedo Esusbéd icquidquio utsibobédta chuituidec nid —quepondash nébi
caniquid chidobo chiec.

8 Aden chuisho tantiash uédéquequi chococaid shécuénuésh puduenanec titinquec
dacuédec onquenquio yec nidanepac caondash chidobo.

Esus abuc indote chiaid
(Mat 28.16-20; Duc 24.13-53; Uan 20.11-23)

9 Adnubien abi nibémboed uincuenshun Madia Matcada caid yacnocquidba Esusén
ismetuidpondash. Ambi mayan icsa 7ted dapuduemiaid Madia Mactada yacnocquid
nepondash. 10 Aden ismiac Esusbéd icboedo yacno nidash puduedshun aido shubisho
Esusén abi ismiaid Madian chuituidpondash. 11 Esus uincuenash capusho isombi, Madia

quesho tantiash, Aidquio mimbi isambo iquec, quec tantienquio yec tabadcuededpon-

dash.
12 Adashic tantienquio yec tabadboed dada daéd Edusaden yacnoésh podquedén

nidsho Esusén chinumpondash. Chinunanec aidobéd nidanec puduedshun ismebempac
caondash Esusén. 13 Aden ismiac aid daédi aucbidi Edusaden yacno nidshun ambi isboed
chuioapondash. Adembidi tantienquio icoapondash utsibon.

14 Adashic, abéd icquidquio 11ted pete sante cuesten tabadnubi Esus chopondash.
Adec choshon: —Uincuenac quequin ébi isquidon chiaid tantienquio mimbi icpoc.
Chobique. Is —capondash Esusén.

15 Adashic: —Nébi nidaidtedi yacno nidaneta. Adec nidshun Nuquin Papan shubu
abentséquén tabadtequid iquec, quequin matsestedi mimbitsen chuiban. 16 Aden
chuisho tantiaquid, Ebi cuidenquiocquin Esusded Nuquin Papan cuidpanédash. Adoac
ébi icsaid énu, quequin ismenuequin acten mentomiaid abi yacno Nuquin Papan
puduedmendac. Tantiesain Nuquin Papan cuidendac abi yacno puduedtiapimbocnoc.
17 Abi tantiaquid utsi-utsien Nuquin Papan nadatiambocquin nabanquid icmendac.
Adquid icmiaidén émbi nacpaden mayan icsa dapuduemendac. Adembidi, utsi onquiaid
tantienquiocboedémbi tantiaquin €bi chuibanendac. 18 Adecbidi, nisinquio piaqui
bidisquenquio iquendac. Adecbidi, unésmenuequin acmiaqui unésenquio iquendac.
Adembidi, utsi unéstsensho mishac bédanendac. Nuquin Papan nadatiambocquin
namiaidénquio adobanendac —quepondash Esus.

19 Aden chuiquin énacsho Esus abuc buanaqui Nuquin Papan dayun abiucquio Esus
tsadtuidpondash. 20 Ambo tsadquimbi nadatiambocquin namiac nidaidén tabadquimbi
abéd icquido nidaid utsi-utsiec yacno capuquin Nuquin Papan shubu abentséquén
tabadaid chuibenepondash nadatiambocquin nabanquimbi.

Embi abimbo chuiboedquio mimbi isec aidquio tantianeta. Padi. Aidtedi dada uaombi.

DUCASEN DADA UAID

Mibi ismenuequin dada uaquid Ducas nebi.

1 Utsin-utsinquien ambi naidbédtabi Esuquidistu chuibanquin dada uaid dadpen
iquec. 2 Aidon Esuquidistun tauain naidbédtabi ambi naid utsitedi isted-istedquin
chuibanquin chiacpaden dada uaidtedi nec. 3 Esuquidistu chuibanquin dada uaid
isbanquimbi Esuquidistu isnédaidon chuibanaid tantiashun aidtedi mibi chuibanquin
dada uaimbi, chuiquid dapa, Teyopido. 4 Abimbo iquec quequin émbi dada uaid ma
tantiapanueshun mibi chuiquin dada uaimbique. Isec onqueta.

Uan, acten mentoanquid tishte chiaid

5 Nidaid Udeya caid yacno Edodes cuémédquid ancanquid icnubien Nuquin Papan
namiaidquio Sacadias cuémédquid icpanédash. Aidi, Abiasén tsyuecquid Adonén
tsyuecquidbidi nepanédash. Aidi, Nuquin Papa tabadte shubu uashunaid nuntanshun
nashunquid icpanédash. Aidén chido Adonén tsyuecquidbidi icpanédash. ¢ Aton
bénébédi Nuquin Papan chiaid tantiaquin naquidquio icpanédash. Adquid icsho Nuquin
Papan bédamboen isaidquio aid daédi icpanédash. 7 Edisabed bacué tishesa icpanédash.
Adquid yequi aton bénébédi tsusio budpanédash.

8 Adashic, Nuquin Papa tabadte shubu uashunaid nuntanshun nabanuec padpi-
demboec Sacadias puduedpanédash. ° Ambi noadte béda tauite ushé chonoc Saca-
dias aid shubun puduedpanédash. Enden abipadquid utsibobédtan abi cuémédquid-
cuémédquidquien dada uashun dada uatempi téchun sandoshon cadotaniac ambi dada
uatsaidémpi abia puduenacsho isacpadec Sacadias puduedpanédash. 10 Noadte béda
tauinuec utsi puduedtemaid quéné yacno puduedpanédash. Ambo Sacadias puduedash
icnubi Nuquin Papa tabadte shubu uashunaid puduedte quéné yacno utsibo dadpen
Nuquin Papa chiec onquecuededpanédash.

11 Adnubien utsi puduedtemaid quéné yacno Sacadias icnubi ambobi Nuquin Icbon
chomiaid, ambi uaid mayan béda, chopanédash. Noadte tauinun sanaid dayun abiucquio
tabadpanédash. 12 Adec tabadsho isash dacuédampambo iquec, quetanec Sacadias
uédéquiampanédash. 13 Adsho isash Nuquin Papan uaid mayan béda nadpanédash: —
Bacué bunquin mimbi chian-chiamboed Nuquin Papan tantiaidquio neque. Dacuédenda,

Sacadias. Min chido Edisabedén min mado tishendac. Min mado tishacsho Uan cuénta.
14 Min chidon tishaid isash mibi bédambo iquendac. Aidi mibi bédambo icmequid

iquendac. Aidén chuibanaid tantiash matses dadpen bédambo iquendac. 15 Aidi
Nuquin Papan bédamboen isaidquio iquendac. Paémbocquid min madon isuidendac.
Abi tishaid ushén abéd icmenuequin Nuquin Papan aton Mayan meniaidquio min
mado iquendac. 1¢ Nuquin Papan chiaid tantiaquidquio icquin aidén chiac isadaidbo
dadpen Nuquin Papan chiaid niacquid icboedi, Con Icbo Nuquin Papa nec, queoaindac.
17Min mado Nuquin Icbo béyucanec choendac. Tsusedpa Ediasén chiampicpadquiequi
dacuédenquio icquin cuembo chuibanquidquio min mado iquendac. Aden chuiban-
quid Nuquin Icbo béyucanec choendac. Tsusedpabon tishmiaidén tsyuecquid dadpen
tantiesabo icboedi min madon chiac tsusedpabopadquid tantiaquidquio nébi tabadquido
iquendac. Aido Nuquin Papan chiaid niacboedi min madon chiac Nuquin Papan chiaid
naquidquio iquendac. Nuquin Icbon matses aido icmenuen min madon chuibanendac
—quepanédash Nuquin Papan uaid mayan béda.

18 Aden Nuquin Papan uaid mayan bédan chiaquien Sacadiasén: —; Mitsipadentsimbi
mimbi chuiboed tantiape? Con chidobédi tsusio budpobi —capanédash.

19 Adoaquien: —Ebibi, Cabaded nebi. Nuquin Papan abéd tabadquin namiaidquio
nebi. Nuquin Papan ambi chiacpadomboen mibi chuimenuen chomiaid nebique.
20 Tantia. Chuinu. Min chidon bacué tishendac, quequin Nuquin Papan chiaid émbi

chuiboed tantienquio icsho mibi eme uaindac. Min chidon bacué tishan padpidec mibi
onquianoaindac —quepanédash Nuquin Papan uaid mayan béda Sacadias caic.

21 Adnubien noadte béda tauite quénénuésh Sacadias baded puduenenquiocsho
isash, Baded puduenenquiocpec, quequin cainec tabadpanédash utsibo. 22 Aden yuen
caimbudnubien puduenash onquenuequi buéd cuédenquiocpanédash Sacadias. Adsho
isun: —Ushquin isacbimboen isbenac —cabededpanédash. Adnubien Sacadiasén iccued-
edquido nidmenuen médante uic-uiccapanédash.

23 Adashic, Nuquin Papa tabadte shubu uashunaid nuntanshun nashunte ushéted
nainash aton shubuno Sacadias nidoapanédash. 24 Ambo choash yuec tabadnubien aton
chidon bacué usundopanédash. Aden usundoash médante auc abentsécted ushé nidmec
aton shubu nuntan icpanédash. 25> Adec tabadec Nuquin Papan naid chiec nadec Edisabed
onquepanédash: —Bacué usundoenquiocpec, cabededboedémbi nébi macho budshumbi
émbi bacué usundoacsho utsibon ébi isec. Ebi tantiaquin Nuquin Papan usundomiaid
nebi —quepanédash Edisabed.

Esus tishendac, quequin chiaid

26 Adashic, Edisabedén bacué usundoan ushé é6ted nidan nidaid Cadidia caid yacno
shubu dadpen icquid Nasaded caid yacno Nuquin Papan Cabaded chomeoapanédash.
27 Ambo aton chido bedabicquid, tsusedpa Dabidén tsyuecquid Ose cuémédquid ic-
panédash. Aidi ambo tabadnubien uano aton chido Madia cuémédquid tsadacno
Cabaded chopanédash. 28 Adec choshon: —Mibi tantiaquin Nuquin Papan bédamboen
icmiaidquio mibi nec. Nuquin Icbo mibédi tabadendac —capanédash Cabadedén.

29 Adoaquien Madia, ;jAtotsi quepeba? quequin otacquio tantiec tsadpanédash.
30 Adec tsadsho isun Cabadedén: —Dacuédenda. Mibi bédamboen tantiaquin Nuquin
Papan naden nanu quequin chiaid nad iqueque. 3! Chuinu. Tantiata. Bacué usundoshon
min mado mimbi tishendac. Tishun, Embi tishaid Nuquin Papa yacno yuedanquidquio
nec, quequin Esus cuénta. 32 Mimbi tishaid chuiquid dapa iquendac. Aden mimbi
tishaid isec, Nadatiambocquidén madombo nec, quecuededpendac utsibo. Tsusedpa
Dabid chuiquid dapa Nuquin Papan icmiacpadomboembidi chuiquid dapa min Mado
Esus icmeoaindac. Adoac Chuiquid Dapa Abentsécquiobi aid iquendac. 33 Adec
tsusedpa Acobon tsyuecquido énenquiocquin chuiquid dapa min mado Esus iquendac
—quepanédash Cabaded Madia chiec.

34 Adoaquien: —;Mitsipadentsimbi bacué usundoshon bacué tishpe? Chudabicquid
nebi —quepanédash Madia.

35 Adoaquien: —Nuquin Papan Mayan mibédi tabadnuc mimbi tishendac. Aden Nada-
tiambocquin naidénquio Madia usundomiaid, icsa nibédquid, Nuquin Papan madombobi
nec, utsibon cabededendac. 3¢ Min utsi Edisabed macho icquin bacué usundoen-
quiocboedémbi nébi bacué usundoac. Usundoenquiocquid nec, cabededboedémbi nébi
ushé 6ted nidan usundoac. 37 Utsin natiapimbo yaid Nuquin Papan naidquio nec —
quepanédash Cabaded.

38 Adoaquien Madia: —Ai, con Icbon namiaidquio nebi. Ma mimbi chiacpadquio
icpanuna —quepanédash. Aden chiaquien Cabaded nidpanédash.

Madia Edisabed isedec nidaid
39 Adashic, aton na nacnenanec Madia tsusedpa Udan tsyuecquidon nidaid macuésh

yacno badedi nidpanédash. 4° Adec nidashic Sacadias oncamenquio yaidén shubu
yacno choec puduedshun Sacadiasén chido, Edisabed istuidash: —Mibi isnuec chobi
—Madia quepanédash. 4! Adsho Edisabedén tantianubi aton bacué comapenec cui-
didiquiampanédash. Adec aton bacué cuididiquenubi Nuquin Papan Mayanén tanti-
amiac Edisabed 42 Madia chiec nadec comapenec onquepanédash: —Nuquin Papan bé-
damboshé icmiaidquio mibi nec. Mimbi usundoaid adembidi bédamboshé icmiaidquio
nec. 43Nuquin Icbon tita mibi yec ;atotsi quiash ébi isnuec cho? 44 Mibi isec chobi, mibi
quesho émbi tantianubi, Cuishon, quiacbimboec con bacué cuididiquianosh. 45 Nuquin



Ducasén Dada uaid 1:46 106 Ducasén Dada uaid 1:65

Icbon tantiacpadomboen chuisho tantiaquid mibi iquec mibi bédambo icted-ictedendac
—quepanédash Edisabed Madia chiec.

Nugquin Papan naid chiec Madia cuédénaid
46 Adnubien Madia nadec onquec cuédémpanédash:

“Nuquin Papan naid chuibanu. Tantia.

47 £bi usundomiaid Nuquin Papa yacno Yuedanquid nec, quequin tantiec bédambo
iquebi.

48-49 Ebi ambi namiaid icsho bédamboen isquin Nuquin Papan naosh.

Adoacsho, Nuquin Papan bédamboshé icmiaid Madia nec, quequin abitedishunquio
tantiabededendac.

Adembidi aton tsyuecquidon tantiabededoaic.

Nuquin Papa icsaisa iquec. Icsatiapimbo iquec.

50 Ambi chiaid tantiaquin naquid icsho,

Mimbi naid icsa cuidnu, quenquiocquin abédi shubu abentséquén tabadacbimboecnuc
adquid tabadmendac.

Adenuidi tantiaquin nampidquio abi iquec.

51 Nadatiambocquin naded-nadedquidquio Nuquin Papa nec.

Embibi tantiacpadomboen naimbi, quequid icsho isun Nuquin Papan cacumiac uano
tabadendac.

52 Ancanquid dapa icboedi utsin namiaidquio adquid iquendac.

Utsin namiaid icboedi chuiquid Nuquin Papan icmendac.

53 Ambi chiaid tantiec bédamboec tabadte comapenec bunquiacpaden naquidquio
Nuquin Papan icmendac.

Con na émbi bedaiduidi tantiec bédamboec tabadebi quequid unésacsho cacumiac uano
tabadendac.

54 Chuiquid Dapa Abentsécquiobi chidon usundoendac, quequin ambi tsusedpabo
chuimiampicpadomboen Nuquin Papan ébi usundomiac.

55 Tsusedpa Abadauambédta aton tsyuecquidtedi ambi tantiampicpadomboen Nuquin
Papan ébi usundomiac.

Mimbi usundoaid ébi yacno yuedanquid nec, quequin Nuquin Papan ambi tantiampic-
padembi ébi isec,”

quec comapenec cuédénash Madia énédpanédash. 56 Adec énédash Edisabedbéd ushé

daéd nidmec tabadashic ushé utsi nidbudtsécnubi aton shubuno nidoapanédash.

Uan tishaid

57 Adnubien Edisabedén bacué tishte ushé chonoc dada bacué tishpanédash. 58 Bacué
tishenquiocboedémbi nébi aton bacué tishosh, quesho tantiash aton matses ado shubu
utsinquidotedi Edisabedbéd bédambo icpanédash.

59 Adashic, 8tedec ushtanquin Edisabedén madon shui débid déteshunu quesho
tantiash utsibo cho-chopanédash. Choash puduedash bacuémpi aton papa cuémédquid
cuénu quenubi 0 Edisabed: —Padenquio. Abi cuémédquid Uan nec —quepanédash.

61 Adoaquien utsibo: —Min matses utsi Uan cuémédquid nibédec —queshun
62 Sacadias ismenuequin médante uic-uiccaquin: —Abi cuémédquid chui. Tantianu —
capanédash utsibon.

63 Adoaquien dada uate bedshun, Abi cuémédquid Uan nec, quequin dada uaquin
Sacadiasén ismepanédash.

Adoaquien: —; Abimboda mimbi cape? —quecuededpanédash utsibo.

64 Adnubien Nuquin Papan oncameoac Nuquin Papan naid Sacadiasén chuibampané-
dash. 5 Aden chuibansho tantiash: —Dacuédampambo iquec. ;Atotsiepashun onquen-
quiocboedémbi nébi onquequin Nuquin Papan naid chuibampec? —quecuededpanédash
utsibo.

Aden tantianec aton shubuno nidaneshun ambi isboedbédtabi ambi tantiaboed
utsibon chuipanédash. % Adoac: —;Mitsipadquidquio aton mado nepec? —

quecuededpanédash Sacadiasén mado Nuquin Papan tantiamiaidquio isbededec.

Sacadias oncamiaid
67 Adnubien Uanén papa Sacadias Nuquin Papan Mayanén oncamiac nadec Esus chiec

onquepanédash:
68 “Nuquin Papa isadaidbon Icbo nec, quequin chuibanuna.
Aidén isadaidbo icsaquid icsho cuidnushe quiash abided
cuidadquid chomiac mayan icsan yuaid icboedi aidén
ménchictequidquio isadaidbo iquendac.
69 Abi ménchicquid nadatiamboquid nendac.
Tsusedpa Dabidén tsyuecquidquio aid nendac.
70 Ambi chuimiaidon chiampicpadembi
Nuquin Papan adquidquio icmianac.
71-73 Nuquin tsusedpa Abadauan tantiaquin
Nuquin Papan ambi chiampicpadembi nuquin tsusedpabo
aton tsyuecquidbédtabi abi chieshénquido
nidtiapimbo yacnombo abi yacno yuedanquid
Nuquin Icbo Abentsécquiobi nec.
74 Abi cudasquin ménchicaid yec dacuédenquio yec
Nuquin Papan namiaidombo iquendac.
75 Adquid yec icsaisa abipadquio bédamboec tabadquid icsho
nuqui aidén isendac énenquiocquin.”

Adec Esus chiec onquiashic nadec aton mado chiec Sacadias onqueoapanédash:
76 “Adnubien nébi Nuquin Papan chomiaid chuibanquidquio
mibi nec, quequin utsibon mibi cuénendac, mado.
Nuquin Icbo choec, quequin utsibon tantiabicnuc
béyuc tantiashun abi chuiquidquio mibi iquendac.
77 Adquid icquin mibi icsaquid icsho cuidnushe quiash
abided cuidadquid tantiasho isash Nuquin Papa mibi icsaid tantienquio yec bépiscuden-

dac,
quequin chuibanquid mibi iquendac, mado.

78 Nuquin Papan matses tantiaquin naquidquio icquin

abipadquidquio icsaisa abi yacnoshon chomiaidquio iquendac.

79 Aidén tantiamiac unésash abi iquendac.

Adquid shubu abentséquén tabadacpadec tabadendac,

quequin mimbi chiendac, mado,”

quec Uanén papa Sacadias Nuquin Papan Mayanén oncamiac onquepanédash.

Matses nibédacno Uan tabadcueniaid
80 Adashic, Sacadiasén bacué Uan caniacsho Nuquin Papan tantiamiaid yequi matses

nibédacno tabadcuenepanédash ambi Esus chuibante ushé choabicnuc.

2

Esus tishaid
(Mat 1.18-25)

1 Adnubien, Doma yacno tabadquid, isadaidbo ancaquid dapambo, empedadod caid,
Aucusto cuémédquid icpanédash. Aucuston, ;Embi ancaido isadaidbo aton nabédta
tedtsi iqueque? Isquin tantiata, quequin Sidenio cuémédquid chuipanédash. 2 Sidenio
nidaid Sidia caid yacnocquido chuiquid, cobednadod caid icpanédash.

3 Min tsusedpa tishampid yacnoshon mibi cuémédquid mitsanabédtabi dada uanuec
nidtan, cac abéd icquido buanec isadaidbo nidanepanédash.

4 Adec utsibo nidnubien Ose aton chido Madiabédi nidaid Cadidia caid shubu dadpen
icquid Nasaded caid yacnoésh puduanec nidequi aton tsusedpa Dabid caid tishampid-
nombobi nidaid Udeya caid yacno shubu dadpen icquid Beden caid yacno chopanédash.
5 Aton chido Madia bacué nua usunquidbédi Ose abi cuémédquid aton nabédtabi dada
uanuec Beden yacno chopanédash. ¢ Ambo choquin aton bacué nuambo usumpanédash.
7 Ambo matses dadpen cho-choash shubu abitedi puduedash tsucus-tsucustsécquio
tabadnuc nidaidén capuquid tabadacno puduedshun ambi béyuc usundoaid Madian
tishpanédash. Tishun dashcute cuésh-cuéshun dapucshun nidaidén capuquidén pete
sanaid cuesten ambi béyuc tishaid dada bacué Madian nampanédash.

Obeca pemebanquin buanquido Nuquin Papan uaidon chiaid

8 Aden Beden yacnoshon Esus tishnubien shubu nibédacno obeca dadpen peme-
banquin buanquido inchéshbudtséqui choec tabadtuidpanédash. ° Inchéshbudtséqui
choash tabadnubien inchéshnuc Nuquin Papan chomiac ambi uaid mayan béda abuc
chopanédash. Aid uéshémbo chénquenuc obeca pemebanquin buanquido dacuédcued-
edpanédash. 10 Dacuédsho isash: —Chiaid béda chuinuec chobique. Dacuédenquiocquin
tantiata. Chuinu. Embi chuitequid béda mibi, Cuishon, quetequid nendac. 11 Nébimbobi
tsusedpa Dabid tishampid yacnoshon Beden caid yacnoshon mibi Nuquin Papa yacno
yuedquid, Quidistu, Nuquin Papan Chomiaid tishosh. 12 Abi tishacno nidshun naden
mimbi aidi ispec. Dashcute cuésh-cuéshun dapucaid nidaidén capuquidén pete santen
uesho mimbi istuidendac. Bacuémpi adquiec uesho istuidash, Nuquin Papan chomi-
aid Quidistu nec, mibi quependac. 13 Aden chiec Nuquin Papan uaid mayan béda
onquenubien abédi abipadquid utsi dadpen choash Nuquin Papan naid chiec nadec
cuédéncuededpanédash:
14 “Nuquin Papa abucquio tabadquid abitedi uaquidquio bédamboshé iquec.
Nuquin Papan bédamboen isaido ma abédi tabadpanuna,”
quec cuédémpanédash. 15 Adec cuédénash Nuquin Papan uaido mayan bédabo abuc
nidoapanédash. Adec nidan obeca pemebanquin buanquido Nuquin Icbon chiaid
nanuec: —Nuquin Papan nuqui tantiameboed bacuémpi isnuec Beden yacno nidnu.
Nid —quianec nidpanédash. 1¢ Adec nidshun nidaidén capuquidén pete santen bacué
nanacsho istuidpanédash. 17 Isanec nidquimbi ambi isboedbédta ambi tantiaboed
chiac 18 tantiaquidtedi: —;Midapadquidien capec? —quecuededpanédash. 1° Aden
obeca pemebanquin buanquidon chiaid tantiash bépiscudenquio yec Esusén tita, Madia,
(Mitsipadquid con bacué nepec? quequin bépiscudenquiocquin tantiadenepanédash.

20 Adnubien Nuquin Papan chiaid chuibocpadquiocsho isash obeca yacno choash
obeca pemebanquin buanquido: —Embi isboed émbi tantiaboed Nuquin Papan naidquio
nec —quequin chiec onquecuededpanédash.

Nugquin Papa tabadte shubu uashunaid yacno Esus buanaid

21 Adnubien 7tedec ushtanquin aton madon shui débid détemiacsho isun, Nuquin
Papan uaid mayan bédan chiacpadomboen cuénaid Esus nec, quequin Madian aton mado
cuémpanédash.

22 Adshumbic, bacué tishun aid bacuén shui débid détemeshun ushé abentséc nidan
utsi chotsécnuc Moises Nuquin Papan dada uamiacpaden nanuen Madiabédtan Osen
Esus Edusaden yacno buampanédash. Edusaden yacno choash Nuquin Papa tabadte
shubu uashunaid yacno choshon, Con bacué Nuquin Papan namiaidquio nec, quequin
ismepanédash. 23 Nuquin Papan naden nata quequin chiaid nad iquec: Béyuc tishaid
dada bacué émbi namiaidquio con na nec. 24 Mimbi béyuc tishaid bedte bunquin ébi
tabadte shubu uashunaid yacno mimbi buanaid min mado cuidtequidoain débin daéd
cuesunemeta. Débin nibédnuc masén bédambocquid daéd cuesunemeta. Aden nanuec
Edusaden yacno choash aton mado niantiapimbo yec Madiabéd Ose Nuquin Papan
chiacpadomboen nanuec aton madobédi puduedpanédash.

25 Adnubien Edusaden yacnombo tabadquid Simeyon cuémédquid Nuquin Papan
naden nata quequin chiaid tantiaquin naquidquio icpanédash. Aidi isadaidbo chuig-
uid dapa abentsécquiobi cainquidquio icpanédash. Aidi Nuquin Papan aton Mayan
meniaidquio icpanédash. 26 Aidi Nuquin Papan Mayanén tantiamiac, Chuiquid Dapa
Abentsécquiobi Nuquin Papan bédamboen isaidquio choacsho unésabicquin isendambi,
quequin tantiapanédash. 27 Adembidi Nuquin Papan Mayanén nidmiac Nuquin Papa
tabadte shubu uashunaid yacno nidequi Simeyon puduedpanédash. Ambo puduedash
capunubi Nuquin Papan naden nata quequin chiaidquio nanuen aton bénébédtambi
Madian Esus bépanédash. 28 Esus bésho isun Simeyonén Esus bedshun icucquin Nuquin
Papan naid naden chuibampanédash:

29-30 “Abitedishun Icbo icquin mimbi éndenquio chiampid nébi néid isembi.
Néid isash unésmane quenquio yec, Cuishon, quec unésebi, Papa.

31 Mibi yacno yuedanquid nébi isembi.

Néid mimbi chomiaid icsho ma abitedishunquio ispanuna.

32Néidémbi mimbi tantiacpaden chuibanquin

isadaidbo bédambo icmendac,”
quepanédash Simeyon.

33 Aden chuibanubi, ;Midapadquidquien con mado capec? quequin Madian aton
bénébédtambi tantiapanédash. 34 Esus chuibanquin naimbudshun Osebédta Madia
chiec Simeyon: —Bédambo icmiaid mibi daédi nec —quepanédash. Aden chuishumbic
Madiauidtséqui naden Simeyonén chuioapanédash: —Chuinu. Tantiata. Néid bacué
tantiesa isadaidbo utsi-utsiec icsho Nuquin Papan uqué nésecaindac. Min mado tanti-
aquid utsi-utsiec icsho Nuquin Papan abi yacno puduedmiaid iquec bédambo iquendac.
Min bacué, Esus, Nuquin Papa yacno puduedmianquid nec, quesho tantiashun matses
dadpenshun icsamboen chuided-chuidedendac. 35 Adsho ambi ompoquin naid icsabédta
ambi tantiaid icsa tantiamequid min mado iquendac. Adobanquin ismiac unés uasho
isash mibibi unésquio yec, Con madon natiambo iquebi, mibi quendac —quepanédash
Simeyon Madia chiec.

36 Aden Simeyonén chuinubi Nuquin Papan naden nanu quequin chiaid chuiquid
chido Ana cuémédquid icpanédash. Aidén papa Panued icpanédash. Aidén tsusedpa
Ashed icpampic. Aid aton bénén bedac abédi seta 7ted matamiash tabadnubi 37 aton béné
unéspanédash. Aton béné unésan Nuquin Papa tabadte shubu uashunaid yacno nidshun
Anan tabadec nidenquiocquin Nuquin Papauidi tantiaquin buna mémumbudnequin
Nuquin Papa chuidenepanédash. 38 Ambo icnubi Esus bésho isun Anan Nuquin Papan
naden nanu quequin chiampicpaden chuipanédash: —Isadaidbo icsaquid icsho cuidnu
caid ménchictequid néid nec —quepanédash Ana Esus chiec utsibon tantianubi.

39 Adashic, Nuquin Papan naden nata quequin chiacpaden nainash Osebéd Madia
nidaid Cadidia caid yacno nidoash Nasaded caid yacno abi tabadacno choapanédash.
40 Ambo tabadnubi aton bacué Esus dada bédambo yec canicuempanédash. Aidi
comapenen tantiaquidquio Nuquin Papan bédamboen isaidquio icpanédash.

Canicuenash Nuquin Papa tabadte shubu uashunaidén Esus tabadaid

41 Adashic, Embi béyuc tishaid unés uamenushe queshun intaquén aton shubu shécué
écnoshcacsho isun aidon béyuc tishaid unésmenquiocquin Nuquin Papan uaid mayan
bédan matampampid tantiate ushé yanuc Madia Osebéd Edusaden yacno nidoapané-
dash. Nuquin Papan chiacpadequi setan-setanquiec nidtenepanédash. 42 Adecbidi, Esus
abi tishaid seta 12ted yanash canicuenash anibéd Edusaden yacno nidpanédash. 43 Adec
ambo nidashic nami uabicquid petequid tantiaid ushétedi tantiec tabadtenepanédash.
44 Adec ambo tabadquin nainash Esus ambobi icnubi tantienquio yec Madia Osebéd
auéshquio nidoapanédash. Adec nidash inchéshbudtséqui abéd choboedo yacno ca-
puquin Esus nibémbenepanédash. 45 Aden nibénquin istuidabi yec Edusaden yacno
padpidec nidoapanédash. 46 Daédec ushquin nibénshun Nuquin Papa tabadte shubu
uashunaid yacno puduedshun Esus tsadsho istuidpanédash. Ambo tsadec Nuquin Papan

chiaid tantiamequin chuibanquidbéd onquecuededsho istuidpanédash. 47 Adec onquec
tsadsho isquin, Bédamboen tantiaquin chuibanquidquio néid nec, quequin utsibon
tantiabededpanédash. 48 Adnubien, ;Mitsipadquid con mado nepec? quequin otacquio
Madian tantiapanédash. Aden tantiequi: —;Atotsi quiash ébi daédi tantienquio yec
némbo choash mibi tabade, mado? Unésquiocquin papabédtambi mibi nibémbeniombi
—capanédash anin.

49 Adoaquien Esus: —; Atotsieshun ébi nibéno? Con Pa shubu uashunaidén tabadnuec
chobosh nebi. ;Tantienquioda mimbi icpe? 50 Aden Esusén chuisho anibédtan Osen
tantienquiocpanédash.

51 Adashien: —Nidnu. Nid, mado —anin cac cacuidenquio yec Nasaded yacno anibédi
choash tabadquin Madian chiaidbédta Osen chiaid tantiaquin Esusén nadenepanédash.
Adec tabadnubi aton titan ambi isboedbédta ambi tantienquio yaid bépiscudenquioc-
quin tantiadenepanédash.

52 Adnubien comapenen tantiec bédamboec canidopanédash. Adquid icsho Esus
Nuquin Papan bédamboen isacpadomboen adomboembidi matsesén isbededpanédash.

3

Esus choec, quequin Uan mentoanquidén chiaid
(Mat 3.1-12; Mad 1.1-8; Uan 1.19-28)

1 Adashic, seta 15ted matamec Tibedio Sesad cuémédquid, Doma yacno tabadequi
abitedi ancaquid dapa, empedadod caid icpanédash. Aidi Doma yacnocquido ancaquid
dapa icnubien Ponsio Pidato cuémédquid, nidaid Udeya caid yacnocquido ancaquid,
cobednadod caid icpanédash. Aid daéd ancanquid icnubien Edodes cuémédquid,
nidaid Cadidia caid yacnocquido ancaquid, cobednadod caidbidi icpanédash. An-
canquid aidtedi icnubien Edodesén utsi, Uedipe cuémédquid nidaid Itudeya caid
yacnocquidobédi nidaid Tédaconite caid yacnocquido ancaquid, cobednadod caidbidi
icpanédash. Ancanquid aidtedi icnubien Disanias cuémédquid nidaid Abidinia caid
yacnocquido ancanquid cobednadod caid icpanédash. 2 Ancanquid aidtedi icnubien
Anasbédi Caipas isadaidbo tsusio dapabo icpanédash. Aid daédi isadaidbo tsusio
icnubien Uan, Sacadiasén mado matses nibédacnombo tabadshobi Nuquin Papan, Embi
chiaid chuibanta, capanédash. 3 Adoac acte Odan caid cuémano capuquimbi naden
chuibampanédash. Mimbi tantiaid icsa énta. Aden énsho isun mimbi icsambocquin
naboed tantienquio yacbimboen Nuquin Papan mibi bédamboen isendac. Embi tantiaid
icsa nainquiocquin énu, mibi quesho tantiashun mibi acten mentono, quequin cho-
choquid cho-choquidquien Uanén chuidednepanédash.

4Endenquimbo Nuquin Papan tantiamiac Isayasén Uan chuiquin dada uampicpadequi
Uan icpanédash. Naden Isayasén Uan chuiquin dada uapampic:

“Matses nibédacnombo tabadquidén écauanshun naden chiendac:

Nuquin Icbombo choeque. Aid tantianu, quequin mimbi tantiaid icsa émbanta.

5 Umbo ancuenquio chosho isnu quequin cuembocnoc andédshun

ambescabanacbimboen abimbo chuiquidénquio chiaid tantianu, quequin mimbi tantiaid
icsa émbanta.

6 Aden énshun Nuquin Papa yacno puduedmianquid chuiquid dapa abentsécquiobi
cuembocnoc mimbi tantiabenendac,”

quequin Isayasén Uan tishabicnuc chuiquin dada uapampid nec.

7 Aden énden chiampicpadequi Esus béyucanequin acten mentomenuec cho-choquid
dadpen icsho Uanén nadopanédash: —Nisin bacué anipadquid nec. Aidbimboecquid
icsambocquid mibi neyoc. Mibi adquid icsho isun ;tsuntsin Nuquin Papan cuidnushe
queshun ambi ménchictequid icta, quequin mibi chiosh? ;Aidén chiaid tantiashta acten
mentomenuec cho? & Mentomete bunquin mimbi tantiaid icsa énshun bédamboec
tabadquin utsibo ismebanta. Nuquin tsusedpa Abadauan Nuquin Papan bédamboen

isaidquio icpampic. Ambi tishmiaidén tishmiaid caidaid ébi icsho Nuquin Papan bé-
damboen isaidquio nebi, quequin tantienda. Abadauampadquid ambi chiaid tantiaquid
bunquin, Matses icta, Nuquin Papan cac cuénotebi matses iquendac —quepanédash
Uan. 2 Adequi onquebudec: —Cuéte icsatedi matenu, quequin cuéte bacuéesa dédshun
mateshun icbon nédéncaquin tauiec. Adquiecbidi tantiaid icsambocquid cuéshédmenu,
queshun bédamboec tabadaid ismesa cuéshédmeshun chian anédénquequid Nuquin
Papan nénendac —quepanédash Uan.

10 Adoaquien: —Chian anédénquequid Nuquin Papan nésiate ictiapimbocquin jatot-
simbi napeba? —quepanédash iccuededquido.

11 Adoaquien: —Mibi dasiuidaid daéd icsho dashcute nibédquid isun mitsana abentséc
meneta. Adembidi pete nibédquid icsho isun meneta —capanédash Uanén.

12 Adecbidi ancanquid dapan matses utsin na bedtequid néidted bedta caidotsen
acten mentomenuec cho-chopanédash. Choshon Uanén chuibansho tantiash: —Chian
anédénquequid nésiate ictiapimbocquin ;atotsimbi napeba? —quepanédash.

13 Adoaquien: —Ancanquid dapan chiactedtséqui bedta. Muaquin mitsana daéd
uanuequin bedenda —capanédash Uanén aido chuiquin.

14 Adashic, adecbidi sondado cho-choash: —; Atotsimbi napeba? —quepanédash Uan
caic.

Adoaquien: —Mitsana bedtequid bunquin icsamboen bedenda. Utsin naid tantiashun
mua uaquin chienda. Mibi chuiquidén, Néidtedi menenu, cac, Utsi bec cho, quenda —
capanédash Uanén sondado chuiquin.

15 Aden Uanén chuibansho tantiash: —;Tsutsi nepec? ;Nuquin Papan chomiaidta
nepec? —quecuededpanédash cho-choquido.

16 Adsho tantiash: —Mibi acten mentoquidquio nebi. Padnuen ébipadquidpenquio
nadatiambocquid choendac. Aidi bédamboshécquid nendac. Adquid icnuc ébi icsaquid
icsho ;atotsieshun aid choec quequin chuiquidquio Nuquin Papan icmioshi? Aid
choshon aton Mayan abi tantiaquidombo aidémbi menendac. Aden meniac Esus
tantiaquidombo ambi tantiaid icsa énte bunquidquio icmendac aton Mayanén. Adoac
énsho isun pauquendac —quepanédash Uan. 17 Aden chuibanec nadpanédash: —
Piacbo éshé uashun bitsi secatanquin nédéncashun éshé icbon dayun uacpadomboen abi
tantiesa cuéshédmeshun chian anédénquequid nésiashun abi tantiaquidtedi abi yacno
puduedmendac aidén. 18 Aden Nuquin Papan chiaid dadpen chuibanquin: —Adomboen
tantiaquin nabanta —capanédash Uanén.

19 Adshumbic, ancanquid Edodesén tantiaid icsatsen Uanén chuibampanédash: —
Min utsin chido, mimbi bedaid, mimbi tantiaid icsa neque. Mimbi tantiaid icsa énta
—capanédash. Aden chuiboshombic adomboembidi padpiden abibidi Edodesén tantiaid
utsibotsen chuioapanédash. 20 Aden ambi tantiaid icsa chuibansho tantiashun Edodesén
Uan bedmeshun quénén nauedmepanédash abitedishun tantianushe queshun.

Esus acten mentoaid
(Mat 3.13-17; Mad 1.9-11)
21Quénén nauedabicquin matses dadpen acten mentobampanédash Uanén. Utsiboba

mentoshombic Esustsen mentopanédash. Adoaquien mentoacnoéshquiobi Esus Nuquin
Papa chiec onquepanédash. Adec onquenubien abu shécué nibédboedi shécnianec
22 débimbimboec cuembo budec Nuquin Papan Mayan Esusén mapino tsadtoec bud-
panédash. Aid budnubien abucuésh Esus chiec nadec aton Papa onquepanédash: —
Mibentséquiobi icsho émbi tantiaidquio mibi nec, mado. Adembidi émbi bédamboen
isaidquio mibi nec —quepanédash aton Papa.

Esuquidistun tsusedpabo chiaidtedi
(Mat 1.1-17)
23 Adashic, abi tishaid seta 30ted icquimbi Nuquin Papan chiacpaden naquin tauapané-
dash Esusén. Aden tauaquin chuibansho tantiash aton matses nadpanédash. Osen mado
nec, quiash, Nuquin Papan mado nec, quenquio yec matses onquepanédash. Esusén

papapenquio Ose icnédash. Madia aton tita icbo icnuc Esusén tsusedpabo néidtedi
iquec: aton buchido Edi cuémédquid icpanédash. 24 Aidén papabic Matac cuémédquid,
aidén papabic Debi cuémédquid, aidén papabic Ana cuémédquid, aidén papabic Ose
cuémédquid, 25 aidén papabic Matatias cuémédquid, aidén papabic Amos cuémédquid,
aidén papabic Naun cuémédquid, aidén papabic Esdi cuémédquid, aidén papabic Nacai
cuémédquid, 26 aidén papabic Mac cuémédquid, aidén papabic Matatias cuémédquid,
aidén papabic Semei cuémédquid, aidén papabic Ose cuémédquid, aidén papabic Uda
cuémédquid, 27 aidén papabic Uana cuémédquid, aidén papabic Desa cuémédquid, aidén
papabic Sodobabed cuémédquid, aidén papabic Sadatied cuémédquid, aidén papabic
Nedi cuémédquid, 28 aidén papabic Medqui cuémédquid, aidén papabic Adi cuémédquid,
aidén papabic Cosan cuémédquid, aidén papabic Edmodan cuémédquid, aidén papabic
Ed cuémédquid, 2° aidén papabic Osue cuémédquid, aidén papabic Ediesed cuémédquid,
aidén papabic Odin cuémédquid, aidén papabic Matac cuémédquid, 30 aidén papabic Debi
cuémédquid, aidén papabic Simeyon cuémédquid, aidén papabic Uda cuémédquid, aidén
papabic Ose cuémédquid, aidén papabic Onan cuémédquid, aidén papabic Ediaquin
cuémédquid, 3! aidén papabic Medeya cuémédquid, aidén papabic Menan cuémédquid,
aidén papabic Matata cuémédquid, aidén papabic Natan cuémédquid, 32 aidén papabic
Dabid cuémédquid, aidén papabic Isai cuémédquid, aidén papabic Obed cuémédquid,
aidén papabic Bos cuémédquid, aidén papabic Sadomon cuémédquid, aidén papabic
Nason cuémédquid, 33 aidén papabic Aminidad cuémédquid, aidén papabic Adan
cuémédquid, aidén papabic Eston cuémédquid, aidén papabic Pades cuémédquid, aidén
papabic Uda cuémédquid, 34 aidén papabic Acobo cuémédquid, aidén papabic Isac
cuémédquid, aidén papabic Abadauan cuémédquid, aidén papabic Tade cuémédquid,
aidén papabic Nacod cuémédquid, 35 aidén papabic Seduc cuémédquid, aidén papabic
Dacau cuémédquid, aidén papabic Pedec cuémédquid, aidén papabic Ebed cuémédquid,
aidén papabic Sada cuémédquid, 3¢ aidén papabic Cainan cuémédquid, aidén papabic
Adpashad cuémédquid, aidén papabic Sen cuémédquid, aidén papabic Noe cuémédquid,
aidén papabic Damec cuémédquid, 37 aidén papabic Matusaden cuémédquid, aidén
papabic Enoc cuémédquid, aidén papabic Aded cuémédquid, aidén papabic Macadaded
cuémédquid, aidén papabic Cainan cuémédquid, 38 aidén papabic Enos cuémédquid,
aidén papabic Sed cuémédquid, aidén papa abia uampid Adan cuémédquid, aidén
papambo Nuquin Papa abia yanampidquio nec. Abi tabadec. Aidtedi Esusén tsusedpabo
nec.

4

Satanas Esus icsamete bunaid
(Mat 4.1-11; Mad 1.12-13)

1 Adshumbic, Matses nebi, quequin Nuquin Papan chiacpaden nanuen acten men-
tomepanédash Esusén. Aden Uanén acten mentoaquien Nuquin Papan Mayanén chiac-
padec acte Odan caid yacnoésh puduanec matses nibédacnombo nidash tsadpanédash.
2 Ushé utsi nidash utsi choaid abuctotsécquiecnuc ambobi tsadpanédash. Aidtedi
ushquin penquio yash Esus bundopanédash.

3 Bundoacsho isash Nuquin Papa chieshénquid choash Satanas nadpanédash: —
Nuquin Papan madombo icquin penun cuénotebi pete icta cata —capanédash Satanasén
Esus chuiquin.

4 Adoaquien: —Padi: “Peteuidi pec bédamboec tabadtemaid nec,” quequin dada
uapampic —quepanédash Esus Satanas caic.

5 Adoshombic, macuésh dapa abucquio yacno Esus buanshun Satanasén badedquio
nidaidtedi ismebampanédash. ©Ismiash: —Nidaidén icquidtedishun icbo icmiaidquio
nebi. Abitedi con na nec. Embi menenu cac aidtedi mitsana iquendac. Nidaidén
tabadquidtedi chuiquid dapa mibi icmete bunebi. Adquid mibi icnuc mibi buntequid
nibédendac. 7 Nidaidén tabadquidtedi chuiquid dapa icnu quequin, Con icbo mibi nec,
€bi casho adquid mibi icmembi —quepanédash Satanas Esus caic.

8 Adoaquien: —Padi. Nuquin Papan chiaid dada uapampid nad iquec: “Nuquin Papa
abentsécquiobi mimbi tantiaiduidtséqui min icbombo neque. Aidén namiaidquio icta”
—quepanédash Esus Satanas caic.

9 Adoshombic Edusaden yacno Esus buanshun Satanasén Nuquin Papa tabadte shubu
uashunaid macano abucquio tsadumpanédash. Aden tsadunshun: —Mibi Nuquin Papan
madombo yec néuéshquio dacuédenquio yec pudunta. 1°Naden dada uapampid iqueque.

Tantia. Chuinu.
“Mibi pudunsho isun, Tsicatequin bédamboen budmeta, quequin Nuquin Papan ambi

uaido mayan bédabo chiendac.
11 Aidombi min taén tsasimbocquid tincanushe queshun uidén uaquin mibi bédamboen

budmendac.”
Aden min Papan chiaid icnuc dacuédenquio yec pudunta —capanédash Satanasén Esus

chuiquin.

12 Adoaquien: —Chuinu. Tantiata: “Nuquin Icbon ambi chiacpadembida natsi-
ashe, Isnu, quequin tanenda,” quequin Nuquin Papan chiaid chiampid utsi iquec —
quepanédash Esus Satanas caic.

13 Aden chiaquien Satanasén Esus icsamboen namenuen tanquin naimbudpanédash.
Aden naimbudequi, Padpidemboen émbi chiaid namenuequin Esus tanun nanuna,
quequin ambibi tantianec Esus nianec Satanas nidpanédash.

Nasaded yacnocquido Esus bunesabo
(Mat 4.12-17; 13.53-58; Mad 1.14-15; 6.1-6)

14 Adashic, Nuquin Papan Mayanén tantiamiaidquio iquequi matses nibédacnoésh
Cadidia yacno Esus choapanédash. Choacsho isun, Nuquin Papan Mayanén tantiami-
aidquio nec, quequin abi isquidon chiac déuequidon tantiapanédash. 1> Adnubic, Nuquin
Papan chiaid chuibante shubu utsin-utsinquiec puduedcuenequin Nuquin Papan chiaid
Esusén chuibampanédash. Aden chuisho tantiash, Nuquin Papan chiaid tantiaquidquio
Esus nec, quec cuédéncuededpanédash.

16 Adashic, Nasaded yacno abi caninédacno Esus nidoapanédash. Ambo choash
chonoadtemaid ushén Nuquin Papan chiaid chuibante shubu yacno nidash abi
puduedteniacpadequi puduedash Nuquin Papan chiaid isec onquenush nidtopanédash.
17Nidtosho isun Nuquin Papan chiaid Isayas cuémédquidén dada uapampid anocquidén
Esus menepanédash. Aden aid meniac sananquin seccudoabanquin isbanec nadec Esus
onquepanédash:

18 “Nuquin Icbon Mayanén namiaidquio nebi. Aidén Nuquin Papan chiaid tantiambo
yaid chuibanta caid nebi.

Quénén nauedaido ambi tantiaid icsa émenuen chuibanta caidquio nebi. Aidémbidi
Satanasén yuaid Nuquin Papan bacué icmenuequin chuibanta caidquio nebi.

19 Aidén Nuquin Icbon bédamboen iste chuibanta caidquio nebi.”

20 Adec isec onquequin nainshun dada uaid bidicashun meniash tsadpanédash Esus.
Adec tsadsho shubu nuntan icquidtedishun béisbededpanédash. 2! Adoac: —Nuquin Pa-
pan chiaid mimbi tantiaboed nébimbobi tauadoec —quepanédash Esus abibi chiadequi.

22 Addoaquien: —Bédamboen chuipec. ;Mitsipaden tantiaid ambi chiaid nepeba? —
quecuededpanédash. Adec onqueboedobi: —;O0sen mado Esus nenquioda ictic? —
queoapanédash.

23 Adoaquien: —Bédamequid yequi abibi daicsambo yanash bédamiadacsho isash,
Bédamequidquio nec, quequin matsesén tantiapec, quequin chuipampid nec. Embi
Capednaun yacnoshon nabambocpadomboen néshuntsen nabansho isun, Nadatiamboc-
quin nabanquid nec, quequin mibitedishun tantiapec. 24 Abimbo chiembique. Tantiata
—quiash Esus abi onquec: —Nuquin Papan émbi tantiamiacpaden chuibanta caidén abi
caniacnoshon chuibansho tantienquiocquid icpec. 2°> Endenquimboshé adomboembidi
Nuquin Papan émbi tantiamiacpaden chuibanta caid Edias cuémédquidén chuibansho
tantiesa icpampic. Aidi icnubien isadaidbon bénua chidobo dadpen icpampic. Aido

adquid icnubien seta abentséc chotsécnuc matamec aton pete nibédquiec yanubi
isadaidbon bénuabo bunec tabadpampic. 26 Adec bunec tabadsho isun, Isadaidbon
bénua yacno nidta, quenquiocquin isadaidpembon bénua yacno pemenuec nidta
cac Edias nidshun ambi chiacpadomboen isadaidpembon bénuan nanuc aton pete
uesadenquiocpampic. Aid chido shubu dadpen icquid Sadecta caid yacno tabad-
pampic. Sadecta shubu dadpen icquid Sidon caid anoentséqui icpampic. 27 Adashic,
adecbidi isadaidbo abi daushumbo yacno mishac mishadenquio yacbimboecquido dad-
pen icpampic. Adquido icnubien Nuquin Papan namiaidquio utsi Ediseyo icpampic.
Aidémbi isadaidbo daushumbocquido bédamenquiocquin isadaidpembo abentséc Na-
man cuémédquid Ediseyon bédamepampic. Ebi bédamepec, quequin tantiec aton nidaid
Sidia caid yacnoésh choacsho Ediseyon Naman bédamepampic —quepanédash Esus.

28 Aden Esusén isadaidpembo nashumpampid chuisho tantiash iccuededquido
isadaidbo comapenec néishpanédash. Isadaidpembobéd isadaidbo ictiapimbo iquec,
quec iccuededquido néishpanédash. 2° Adec néishash nidanec nuntanuésh puduenanec
shubu énédacno nidshun acte dapa quiusudacnombo nebudnuequin Esus buampané-
dash. 30 Aden nidmiaquien matses dadpen icquid natsusash Esus nidpanédash.

Mayan icsa dapuduedaid cuemete
(Mad 1.21-28)

31 Adec abi caniacnoésh Nasaded caid yacno nidtanashi nidaid Cadidia yacno nidequi
Capednaun caid yacno Esus choapanédash. Ambo choash chonoadtemaid ushé icnuc
Nuquin Papan chiaid chuibante shubun puduedshun Nuquin Papan chiaid chuibam-
panédash. 32 Aden chuibansho tantiash: —Ambia tantiaquidén chiacpaden chuibanqui-
dien Esus nechitec —quecuededpanédash anocquido.

33 Aden Esusén chuibanubien Nuquin Papan chiaid chuibante shubu nuntan mayan
icsa dapuduedaid icpanédash. Aidi comapenec sidquetanec onquec: 34 —;Nasaded
yacnocquid Esus caid atotsi quec mibi cho? ;Ebipadquidtedi naimbudmenuecta cho?
Embi isaid mibi nec. Nuquin Papan bédamboen isaidquio, icsapenquiocquidquio mibi
nec —mayan icsan caquien: 35 —Otacquio tabad. Adec tabadec dapuduenta —Esusén cac
mayan icsan abi dapuduedaid tacpanén nebudec icsa uainquio yec dapuduempanédash.

36 Adosho isash tantiadempambo iquequi: —;Chuiquid dapan chuitequidta neque?
Tantiabono. Nadatiambocquin chuibanac mayan icsabo dapuduenchitequien nec
—quepanédash Capednaun yacnocquido. 37 Aden tantiaquin Esusén mayan icsa
dapuduemiosh, quequin isquidon chuiban-chuibanac Capednaun yacno déuequidte-
dishuntsen tantiapanédash.

Daicsambocquid dadpen Esusén bédamiaid
(Mat 8.14-17; Mad 1.29-34)

38 Mayan icsa dapuduemiashic Nuquin Papan chiaid chuibante shubu yacnoésh
puduenanec Simonén shubu yacno Esus nidpanédash. Ambo puduedacsho isun: —
Simonén nachi chumboshé iqueque. ;Ada aid bédametsia? —caquien:

39 Simonén nachi yacno choash dayunquio nidtuidec: —Chumbocquid dauebudta —
Esus quenubi badedquio dauebudpanédash. Adec dauebudash nidtoshon codocashun
Esusbéd icquido pemepanédash Simonén nachin.

40 Adshumbic, inchéshbudtséqui daicsaid utsi-utsien bé-bépanédash. Aden bé-
bésho isun damishquin Esusén bédamepanédash. 4! Adembidi mayan icsa utsi-utsien
dapuduemepanédash. Adoac, Nuquin Papan madombobi mibi nec, quec sidquesho
tantiashun: —Nuquin Papan chomiaid nec, quequin ébi chiec adec onquenda —Esusén
cac mayan icsa énédpanédash.

42 Adashic, badiadnuc matses nibédacno Esus nidpanédash. Esus nidacsho isun
matses dadpenshun nibénquin istuidshun: —Nidenquio yec ébédi tabadta —capanédash
istuidquidon.

43 Adoaquien: —Shubu dadpen icquid utsi-utsiec yacno nidshun Nuquin Papa yacno
tabadaid iquec, quequin anocquidotsen tantiamenuec nidendabi. Nuquin Papan chomi-
aid icquin chuibanun nabono —quepanédash Esus abi nibénquin istuidquido chiec.

44 Aden chiashic Nuquin Papan chiaid chuibante shubu utsin-utsinquiec pudued-
cuenequin Nuquin Papa yacno tabadte iquec quequin chuibampanédash. Nidaid Udeya
caid yacno shubu dadpen icquid utsi-utsiec yacno choshon aden Esusén chuibampané-

dash.
5

Abéd tabadmenuen chomiaid
(Mat 4.18-22; Mad 1.16-20)
1 Adashic chian Quenesaded caid cuémambi tabadquin Esusén Nuquin Papan chiaid
chuibansho tantiec iccuededquido dadpen tabadpanédash. 2 Adnubien masi yacno
aton cano daéd néshun icbon aton néshaidtedi pambampanédash. 3 Adsho isanec

nidash Simonén cano antsadtoshon, Udictséc ébi buan, Esusén cac Simonén udictséc
buampanédash. Aden buanac chian cuéman iccuededec tabadshobi cano antsadquin

Esusén chuibampanédash.

4 Aden chuibanquin nainshun: —Shodombo yacno nuécquid bednuequin néshaid
nénebanta, Simon —capanédash Esusén.

5 Adoaquien: —Icbo, inchéshémbi nuécquid bednuen néshaid nénebenequin ébite-

dishun bedamboccombi. Mimbi néshaid nénetan cac nénetanembi —quepanédash
Simon.
6 Adash shodombo yacno nidshun néshaid nénetanquin nuécquid dadpenquioshé

bedac néshaid tésédec taépanédash. 7 Adsho isun abédtan nuécquid beduidboedo cuén-
quin, Cadoec cho, quequin ismiac aido cano utsin choshon cano cubu-cubutsécquiocnoc
nuécquid sandoac cano daéd mentoadtsempanédash.

8 Adoanec Esus yacno choequi danéshén sebudec shuebudash Simon Petedon: —
Icbo, ébéd iquenquio yec nidaneta. Icsambocquid nebique —capanédash Esus chuiquin.
9 Abéd icquidobédtan nuécquid dadpen bedboed tantiadempambo iquec, Esus na-
datiambocquid nec, quequin tantiec onquepanédash Petedo. 10 Acobo Uan chedo
tantiadempambo yec tabadoapanédash. Aid daédi Sebedeyon mado icpanédash.

Adec Petedo shuebudash onquesho tantiatanec Esus nadpanédash: —Dacuédenda.
Mimbi nuécquid penun acten bedbocpaden nébi tauain ébi tantiaquid icmenuen
nidaidén capucuenequin abuc tabadaid mimbi chuiban-chuibanendac —quepanédash
Esus Petedo caic. 11 Aden chiaquien aton cano acte cuéman néshanec aton natedi nianec,
Esusén chiacpaden tantianuna, quianec abédtan nuécquid bedboedobédtan Petedon
Esus nidsho tsibanampanédash.

Daushumbocquid bédamiaid
(Mat 8.1-4; Mad 1.40-45)

12 Adashic, shubu dadpen yacno Esus icnubien daushumbocquid nami mishac paépen-
quiocquid chopanédash. Aidi choash Esusén taéno shuebudec nadpanédash: —Ebi
bédamete bunquin ébi mimbi bédamepec —quepanédash daushumbocquid.

13 Adsho tantiashun adquid daushumbocquid mishtemaid nec, quenquiocquin
damishec Esus: —Mibi bédamete bunebique. Mibi bédamenu —quenubi badedquio
bédampanédash.

14 Aden bédametanec Esus: —Embi naid utsibo chienda. Adenquiocquin isadaidbo
tsusiobo ismetanta ma bédamiaid Nuquin Papan naid nec quequin ma aidon tantiapanu.
Aido ismeshun Nuquin Papan ambi chiaid Moises dada uamiampicpadembi bédambo
icmiaid cuidtequidquio meneta —capanédash Esusén ambi bédameboed chuiquin.

15 Adnubien Esusén bédamesho isquidon Esusén bédamiaid chuibanac matses dadpen
Esusén chiaid tantianuec cho-chopanédash. Adecbidi, daicsambocquido bédanuec cho-
choacsho Esusén bédamepanédash. ¢ Adashien matses nibédacnombo nidash Nuquin
Papa chiec onquepanédash.

Dada shéquéquenquiocquid bédamiaid
(Mat 9.1-8; Mad 2.1-12)

17 Adashic, ushé utsin Esusén chuibanuc padiseyobobédi Nuquin Papan naden nata
quequin chiaid tantiamequid dadpen tabadpanédash. Utsi-utsiec nidaid Cadidia yac-
noésh cho-chonobi utsi-utsiec nidaid Udeya caid yacnoésh cho-chonobi utsi-utsiec
Edusaden caid shubu dadpenquioshé yacnoésh cho-chopanédash. Adec aido cho-choash
tabadnubien Nuquin Papan nadatiambocquin naquid icmiac matses bédamenuec Esus
icpanédash. 18 Aid icnubien dada shéquéquenquiocquid aton din nandoshon aton utsi-
bon bépanédash. Aden béquin shubu nuntan nénantanquio Esus icnubi 1° matses tsucus-
tsucustsécquiocsho isash puduedtiapimbo yec macano pada-padapambo yacno dada
shéquéquenquiocquid buanec dectatoshon macano chic-chicshun dada shéquéquen-
quiocquid abi béquidon imbudpanédash.

20 Dada shéquéquenquiocquid émbi béaid Esusén bédamec, quequin tantiaquin
béquidon ambi béaid imbudsho isash dada shéquéquenquiocquid caic: —Mimbi tantiaid
icsa cuidenquio yec bépiscudtequidquio mibi nendac —quepanédash Esus.

21 Aden chuisho tantiash padiseyobobéd Nuquin Papan naden nata quequin chiaid
tantiamequid: —;Nuquin Papanuidi chuitequidquioda chuibamposh? ;Tsutsi aden
chuibanquid nepec? Nuquin Papauidi tantiaid icsa cuidenquio yec bépiscudquidquio
nec —quepanédash ambibi tantiacpadec onquec.

22 Aidon tantiaid tantiec Esus: —;Atotsi quiash mimbibi icsamboen tantiec onquepe?
23 ;Mimbi tantiaid icsa cuidenquio yec bépiscudtequidquio nendac émbi chiaidquio
bédantequidpenda nedic? Adecbidi, ;Mibi icsambocboedi mibi bédanoque. Nidtoash
nidta, quequin chiaid bédantequidpenda nedic? 24 Nuquin Papan chomiaid icquimbi
mimbi tantiaid icsa cuidenquio yec bépiscudtequidquio nendac émbi cac ad iquendac.
Nuquin Papan chuimiaidquio nec mibitedi camenuen dada shéquéquenquiocquid naden
chiembique Tantia. Nidtoash nidquin min di buanec nid —capanédash Esusén dada
shéquéquenquiocquid chuiquin. 25> Adoac nidtoshon aton di bedanec Nuquin Papan
naboed chuibanequi aton shubuno nidpanédash.

26 Adsho isash tantiadempambo yec Nuquin Papan naid chiec onquecuededec
tabadpanédash: —Aden bédamiaid isenquiocboedémbi nébimbobi aid isbempombi —
quecuededpanédash.

Debi, ébi tsibanec cho, quequin Esusén chiaid
(Mat 9.9-13; Mad 2.13-17)
27 Adashic, capucuenequin Debi cuémédquid Esusén istuidpanédash. Debi nec
queshumbi Mateyo cuémpanédash. Ancanquid dapan utsibon na bedtequid bedshum-
banta caid Debi icpanédash. Ancanquidén chiacpaden Debin utsibon na bedtequid

bedbansho isun: —Embi chiaid tantianush ébi tsibanec cho —Esusén cac 28 Debi
nidtoanec aton natedi nianec Esus tsibananec nidpanédash.

29 Adshun aton shubuno Esus buanshun Debin pemepanédash. Ancanquidén utsibon
na bedtequid bedbanta caido abipadquido dadpembédtabi Esus Debin pemepanédash.
30 Aden adquidobédtan Esusén pesho isash padiseyobo: —; Atotsieshun mibi chuiquid-
bédtan mibitedishun icsambocquidbédtan pepeba? —quepanédash Esusbéd icquido
caic.

31 Aden chuisho tantiash Esus nadpanédash: —Ebi bédamec cho, quenquio bédamboc-
quid iquec. Daicsambocquidien, Ebi bédamec cho, quendac. 32 Adecbidi, Nuquin Papan
bédamboen isaidquio icsho, Mimbi tantiaid icsa énta, quequin chuinuec choenquio
iccondabi. Nuquin Papan icsamboen isaidquio icsho, Mimbi tantiaid icsa énta, quequin
chuinuec chondabi —quepanédash Esus padiseyobo caic.

Buna mémunaid
(Mat 9.14-17; Mad 2.18-22)
33 Aden Esusén chuibansho tantiashun naden padiseyobon Esus chuipanédash: —
Uambéd icquido buna mémunec Nuquin Papa chiec onquedenec. Adquiecbidi ébéd

icquido buna mémunec Nuquin Papa chiec onquedenec. Adenquio mibéd icquido iquec.
Aidon buna mémunenquiocquin peshun sicaid actenec —quepanédash padiseyobo Esus
chiec.

34 Adoaquien: —Aton chido bednun pambid meniac chidon codocacsho abi inquidén

abéd icquido menec. Aden meniac isuidesa abéd icquido nec. Adecbidi ébi abi chuiquid
icnuc ébéd icquidon buna mémunenquiocquin isuidenquio iquec. 35 Yuecash chido
inquid nibédanan abéd icboedo unésquiocquin buna mémunquin isuidpec. Adecbidi ébi
nibédanan ébéd icboedo unésquio yampec —quepanédash Esus padiseyobo caic.

36 Aden chuibanequi abi Esus onquec: —Dashcute chuca cuéshun dashcute shénibédta
nacnenquin bétuscaisa matses nec. Cuéshquin dashcute chuca icsa uaic. Adecbidi shéni
tuscaid bétésédec. 37 Adembidi dadpen icquid chodo uashun sandoec. Adotanquimbic
istuidshun chuca uain chodo uashun sandoaic chodo shénin icsa sandoshon nequid
béenquiocquin. 38 Adembidi, émbi énden tantiaiduidi tantianu, quequin Nuquin Papan
nébi chiaid pausudtequid béda tantiauidquid yanec icsabudendac. Mibi adquid iquec,
quequin tantiaquin utsi chiacbimboen Esusén padiseyobo chuipanédash. 39 Adashic
ambi énden chiaid tantienquiocboedi nébi Nuquin Papan chiaid utsi chuibanac tanti-
aquidquio iquendac —quepanédash Esus.

6

Chonoadtemaid ushé tantiaquid
(Mat 12.1-8; Mad 2.23-28)

1 Adashic, chonoadtemaid ushé icnuc Esusbédtan abéd icquidon tied matanquin
tiedén caniquid éshchicshun abéd icquidon bitsi tsucucashun pebededpanédash. 2 Aden
pesho isquin padiseyobon: —;Atotsieshun chonoadtemaid ushén chonoadpeque? Tan-
tianu. Ebi chui —capanédash Esusbéd icquido chuiquin.

3 Adoaquien: —;Tsusedpa Dabid caidbéd icquidon piasquin pepampid tantiamboda
ique? 4 Naden chuipampid neque. Tantia. Abéd icquidobéd Nuquin Papa tabadte shubu
uashunaid puduedtemaid quénén puduedshun Nuquin Papa tantiaquin pan meniac
nanaid chuiquid dapan bedshun abéd icquido menebanshun aidobédtambi pepampic.
Aid pan Nuquin Papan namiaidénuidtséqui petequid nepampic —quequin padiseyobo
chuishun Esusén nadopanédash: 5 —Ebia: Tiboquenu, quiash tsadacpadec matses: Néid
chonoadtemaid ushé nec, quequin tantiec. Adnubini aid ushé icbo yec tiedén caniquid
éshchicshun bitsi tsucucasho isash: Mimbi icsamboen naic, quetiapimbo iquebi.

Méuesadaid bédamiaid
(Mat 12.9-14; Mad 3.1-6)

6 Adashic, chonoadtemaid ushé utsin Nuquin Papan chiaid chuibante shubun
puduedshun Esusén chuibanubien abiucquio méuesadaid dada icpanédash. 7 Ambobidi
tabadquimbi Esus chieshénquidon, Chonoadtemaid ushén Esusén bédamenushe. Isnu,
quequin padiseyobon caimbededpanédash. 8 Aden cainubien abi chieshénquidon
tantiaid tantiaquin méuesadaid isquin: —Nénantanquio nidto —Esusén cac méuesadaid
nénantanquio nidtoash nidpanédash.

9 Adsho isashien: —Tantianu. Chui. ;Chonoadtemaid ushén matses tantiaquindambi
bédamboen nape? ;Adoenquiocquindambi bédametemaid ushé néid neque? ;Mibi nébi
bédametiapimbo iquebi, quequindambi chuipe? ;Adoac daicsaid utsi-utsiec unéspec?
—quepanédash Esus.

10 Aden chuishumbic iccuededquido isbanquin: —Ebi méd —cac Esus médequi méue-
sadaid bédampanédash.

11 Adec méuesadaid bédansho isashien comapenec néishash: —;Mitsipadentsimbi
Esus acpe? —quec onquecuededpanédash abi chieshénquido.

Esusén, Ebi chuibeneta, caido
(Mat 10.1-4; Mad 3.13-19)

12 Adashic, ushé utsin macuésh yacno matses nibédacno Nuquin Papa chiec on-
quenuec nidash inchéshén ushenquio yec Nuquin Papa chiec Esus onquepanédash.
13 Badiadshun abéd icquido dadpen chomeshun, Ebi chuibeneta, quequin 12tedictséqui
chuipanédash. 14 Néidic, Simon, Esusén Petedo caid; utsibic, Andedes, Simonén utsibi;
utsibic, Acobo; utsibic, Uan; utsibic, Uedipe; utsibic, Badtodome; 15 utsibic, Debi
cashumbic Mateyo caid; utsibic, Tomas; utsibic, Acobo, Adpeon mado; utsibic Simon,
ancanquid isadaidpembo bunesa; ¢ utsibic, Udas, Acobon mado; utsibic, Udas Iscadiote,
yuecshun Esus chieshénquido Esus bedmequid. Aidtedi, Esusén, Ebi chuibeneta, caido
icpanédash.

Nugquin Papan bédamboen isaido icnuc ambi icsamboen isaido
(Mat 4.23-25; 5.1-12)

17 Adashic macuésh yacnoésh abéd 12ted icquido pada-padambo yacno budash abi
tsibanquido dadpen icsho isash Esus nidtuidpanédash. Néidted icpanédash: Néidic,
Edusaden yacnoésh choquido; utsibic, Acte Dapa cuéman shubu dadpen icquid Tido caid
yacnoésh choquido; utsibic, Sidon caid yacnoésh choquido. Aido Esusén chuibansho
tantianuec cho-choash tabadnubi, Ebi bédamepec, quequin tantiec utsibo choash
tabadpanédash. 18 Adec choquido mayan icsa dapuduedaid icsho isun Esusén dapudue-
mepanédash. 19 Adsho isun nadatiambocquid Esus neque. Mishnu, queshun mishequi
bédancuededpanédash.

20 Adshumbic abéd icquidombo isbanquin naden Esusén chuibampanédash:

—Némbo mibi icnuc mitsana nibédtenesho isun Nuquin Papan bédamboen isaido
iquec abuc nidan con natedi mitsana nendac.

21 “Néuéshquio bundodenesho isun Nuquin Papan bédamboen isaido yec abuc ébéd
tabadec bundoesa iquendac.

“Néuéshquio matses Nuquin Papan chiaid tantiesa icsho isash unésquio yec shubid-
ednequid Nuquin Papan bédamboen isaid yec abuc nidash ébéd tabadec bédambo iquebi
quependac adquido.

22 “Esus tantiaquid icsho chieshénquin pudued cainquio yaid adembidi mua uaquin
chuishunaid Nuquin Papan bédamboen isaidquio nec.

23“Adomboembidi émbi éndenquimbo chuimiaid aton matsesén icsamboen chuishun-
deniampic. = Adomboembidi mibi min matsesén icsamboen chuishundenetsiash.
Nidaidénshun adoaid iquec Nuquin Papa yacno choacsho ambi bédambo icmiaid mibi

iquendac. Adquid iquendabi quequin tantiec mibi icsamboen chuishunaqui, Cuishon,
queta.

24 “Padnuen, con na dadpen iquec, quequin tantiec bédamboec tabadebi, quesho
Nuquin Papan icsamboen isaido mibi nec. Nidaidénshun mimbi bedteniaiduidi
tantiec Nuquin Papa yacno puduedtiapimbocquid mibi iquendac. Nidaidén bédamboec
tabadquin énden bedondaidi mibi nec.

25 “Nidaidénshun abi bunaidtedi bedquido Nuquin Papan icsamboen isaido nec. Abi
bunaiduidi tantiaquin Nuquin Papan chiaid tantianu queshun tantiatiapimbo iquendac.

“Mitsanauidi tantiec, Bédambo iquebi, quec maménec tabadquido icsho Nuquin
Papan icsamboen isaido mibi nec. Adquido Nuquin Papa yacno puduedte bunsho, Padi,
cac shubiquiendac.

26 “Bédambocquid nec, quequin mibi dadpenshun chuisho tantienda. Adomboembidi
mua uain Nuquin Papan éndenquimbo chuimiaidpembon chuipampic. Aidon chiaid
tantiashun tsusedpabon Nuquin Papan chiaid tantienquio yanampic. Adquido Nuquin
Papan icsamboen isaido nec —quepanédash Esus.

Mibi uimanénquido tantiaquin nabanta, quiaid
(Mat 5.38-48; 7.12)
27 Aden chiashic abi Esus onquec: —Embi chiaid tantiaquidquio nad iqueque. Chuinu.
Tantiata. Mibi chieshénquido bédamboen tantiaquin nabanta. 28 Adembidi mibi

icsamboen chuiquid bédamboen chuita. Adembidi, ébi icsamboen naquido bédamboen
tantiaquin cuidenda, Papa, quequin Nuquin Papa chuita. 2° Adembidi mibi cuesquid
cuidenda. Adembidi mibi icsamboen nadenesho cuidenquiocquin adembi bédamboen
nabanta. Adembidi ampequin min dashcute bedanec nidsho isun, Chiata. Dadamic-
quidtsen buan, cata. 30 Utsibic, aton na nibédquid, Bec cho, quesho meneta. Adembidi
utsin mitsana ampesho isun cuidenquiocquin bédamboen naoata. 3! Adembidi ébi
bédamboen nashuntiadquidi nepec quequin mimbi tantiacpadomboen utsi tantiaquin
nashunta.

32“Ebéd tantiananquiduidi tantianu, quec ;bédamboda mibi icpe? Padenquio. Adem-
bidi Esus tantiesan abipadquiocquido tantiec. 33 Adecbidi, Ebi bédamboen tantiaquin
nashunquiduidi tantiaquin nashunoanu quec ;jbédamboda mibi icpe? Padenquio. Esus
tantiesan adembidi nashunquidquio nec. 34 Adecbidi, Ebi menequiduidi menenu, quec
(bédamboda mibi icpe? Padenquio. Esus tantiesan adenuidi menec. 35 Naden nata,
quequin chuinu. Tantia. Mibi chieshénquid icsho aid tantiaquin bédamboen nabanta.
Adembidi mibi meniantiapimbocquid, Bec cho, quesho, Yuecash cuidnanun nanuna,
quenquiocquin meneta. Mimbi adosho isun Nuquin Papan mibi bédamboen isendac.
Adobanec bédambo iquebi quec mibi tabadendac. Adomboen nabanquido Nuquin
Papan nacpadomboen nabanquid nendac. Adquido aton mado iquendac. 3¢ Nuquin
Papan abi chieshénquido nashundeniacpadomboen mibi chieshénquido nashundeneta
—quepanédash Esus.

Icsambocquid nec, quequin chienda, quiaid
(Mat 7.1-5)

37 Aden chuibanashic Esus abi onquec: —Embi tantiacpadomboen naisa icsambocquid
nec, quenda. Adesa abi yacno choacsho Bédambocquid neque. Puduedme, Nuquin Papan
caindac. Adecbidi, Icsambocquid iquec. Aid cuidtiadquidi Nuquin Papa nec, quenda.
Adenquio icsho Nuquin Papan cuidenquioctequid mibi iquendac. Mibi icsamboen
tantiaquin utsin nasho isash cuidnanenquio yec bépiscudta. Adquid, Cuidnu, quenquio
yec mimbi icsamboen tantiaquin naid Nuquin Papa bépiscudendac. 38 Aton na nibédquid
bédamboen tantiaquin meneta. Adembidi, mibi tantiaquin abi utsibéd bédamboec
tabadtequid Nuquin Papan mibi menendac. Utsi tantiaquin mimbi meniacpadomboen
mibi tantiaquin bédamboen tabadmetequid daéd uashun Nuquin Papan mibi meneoain-
dac —quepanédash Esus.

39 Aden chuishumbic utsin tantienquio ictequid abéd icquido naden Esusén chuipané-
dash: —;Podquedén nidnu quec béshuaid utsi béyucampecta nidtic? Nidnu, quianec
nidec abi daédi nidaid shécué ampaédpatsiash. 40 Adembidi tantianuequidén abi
tantiamequid déniactiapimbo iquec. Tantiamiac abi tantiamequidpadquid iquendac —
quepanédash Esus.

41 Adoshombic adembi tantiamequin naden Esusén chuipanédash: —;Atotsi quiash
utsi bétsiadaid pistsécquid isequi mibi bétsiadaid dapa isadtiapimbo icpec? ;Mibibi
bétsiadaid dapa bébedadabicquin mitsipadentsi mimbi utsi bétsiadaid pistsécquid bed-
shunuen ispe? 42 Adembidi, utsin tantiaid icsa abentséc icnubien mimbi tantiaid icsa
utsi-utsiec icnuc ;atotsieshun, Mimbi tantiaid icsa énta, quequin utsi chuipe? Mimbi
tantiaid icsa nibédacbimboen mimbi chuipeque. Adoenda. Mimbi tantiaid icsa énshun
utsin tantiaid icsa icsho isun émenuequin chui —capanédash Esusén.

Cuéte abipadquid aton bacué nec, quequin chiaid
(Mat 7.17-20; 12.34-35)

43 Adoshombic, adembidi Esusén chuipanédash: —Cuéte bédan bacué adquiobidi
bacuéec. Cuéte icsan bacué adquiobidi bacuéoaic. 44 Chetequid isun cuéte dada matsesén
tantiec. Aden tantiec nisanquidén bacué isash, Dadain bacué nec, quenquio matses
iquec. Adecbidi, echo bacué isash, Bata nec, quenquio matses icoaic. 4> Adembidi

bédamboen tantiaquidén ambi tantiacpadomboen utsi bédamboen tantiaquin nabanen-
dac. Adecbidi ambi tantiacpadec bédamboec onquec. Adembidi icsamboen tantiaquidén
ambi tantiacpadomboen utsi icsamboen tantiaquin nabanec. Adecbidi ambi tantiac-
padec icsamboec onquec —quepanédash Esus.

Tantiaquidquio icnuc tantiauidquid nec, quequin chiaid
(Mat 7.24-27)

46 Adoshombic: —; Atotsieshun, Con Icbo mibi nec, queshumbi émbi chiacpadomboen
naisa mibi ne? 47 Ebi yacno choshon émbi chuibansho tantiaquiash nidshun nadomboen
naquidquio iqueque. Chuinu. Tantiata. 48 Cunquequid dapan chimeshnushe queshun
shubu uaquidén shécué équéduc uédéshcashun buintad nitsinquid. Adembidi, natiami-
anquiec cametequid yanabicnuc tantesa uainquiocnuen ébi tantiaquidquio icquin émbi
chiaid papuduedshun adomboembidi nabanquid nec. Adquidén tantesa uainquio iquen-
dac. 49 Utsibic nad iqueque. Tantia. Equéduc uédéshcabi nitsinaid cunquequid dapan
chimeshunendac. Adecbidi, émbi chiaid papudueduidtsacpadomboen nabanenquio yec
natiamianquid chonoc abi papudueduidtsaid bépiscudendac. Adquid uqué nésecatequid
nendac —quepanédash Esus.

7

Sondado chuiquidén tantiaid
(Mat 8.5-13)

1 Aden iccuededquido chuiquin nainash Capednaun caid yacno Esus nidoapanédash.
Z Capednaun caid yacno choash Esus tabadnubien isadaidpembon sondado chuiquidén
yua abi cudasaid unéstiadtsécquio icpanédash. 3 Aton yua unéstiadtsécquio icnubien,
Nénquid bédamequid Esus némbobi iquec, quequin utsibon chiac:

—Aidén con yua bédametsiash —quianec isadaidbo tsusiobo yacno nidshun istuidash:
—;Con yua chiec Esus yacno ada mibi nidpatsia? —quepanédash sondado chuiquid.

45 Adoaquien: —Ai —quianec Esus yacno isadaidbo tsusiobo nidshun chuituidec: —
Sondado chuiquidén chuitan caido nebi. Con yua unéstiadtsécquio iqueque. Esus bé-
damequid neque. Chuitan, cac mibi chiec chobi. Sondado chuiquid bédambocquid nec.
Nuquin Papan chiaid chuibante shubu uamiondaidquio nioshe. Ambi chiacpadomboen
aton yua bédametiadquidi mibi nec —quepanédash isadaidbo tsusiobo Esus caic.

Adoac aidobédi Esus nidpanédash. ¢ Adec aidobéd Esus nidshobi sondado chuiquidén
chomiaid utsibo choquin béquedtuidash nadpanédash: —Sondado chuiquidén chomiaid
nebi. Aidén chiaid chuinuec chopobi. Naden chuita, caposhi: “Padicnuna, Icbo.
Icsambocquid nebique. Mibi bédambocquid iquec con shubun puduedenquioctiadquidi
mibi nec. 7 Ebi icsambocquid iquec mibi béquedec nidenquioccobi. Mibi bédamequid
yec con shubun puduedenquiocquin mibi yacnoshombi, Bédanta, mimbi cac con yua
bédampec. 8 Ebien sondado chuiquid nec. Embi nidta cacpadquiequi sondado nidec.
Adecbidi, Cho, émbi cacpadquiecbidi choaic. Adembidi, Nadota, cacpadomboembidi con
yuan nabanec,” quequin chuitan sondado chuiquidén cabocpadembi mibi chuipombi —
quepanédash sondado chuiquidén chuitan caido Esus caic.

9 Adoaquien: —;Abimbobida cai? —queshun ambi chiaid tantiamenuequin iccued-
edquido Esusén béisbanquin nadopanédash: —Chuinu. Tantiata. Sondado chuiquid
isadaidpembo ébi tantiaquidpadquid isadaidbo nibédec —quepanédash Esus. 10 Aden
chiaquien sondado chuiquidén chuitan caido aucbidi nidoash shubun puduedshun
sondado chuiquidén yua bédamiaid istuidpanédash.

Nianten mado uincuen uaid
11 Adashic, ushé utsin shubu dadpen icquid Nain caid yacno Esus nidpanédash.

Aidbédi abéd icquido nidpanédash. Adecbidi matses utsibo dadpen nidpanédash.
12 Adec nidequi Nain tsasi uaid quéné shécué anoentséqui choquimbi unésaid béquido
béquedtuidpanédash. Unésaid epa icnubi ani niante icpanédash. Niantebéd Nain

yacnocquido dadpen cho-chopanédash. 13 Adec cho-choec niante shubisho isash Esus
unésquio yec: —Shubienquio yec énéd —quepanédash. 14 Adec, Enéd, quetanec udictséc
nidshun unésaid nanaid Esusén mishnubi abi béquido nidtuidpanédash. Nidtuidsho
isun: —Abuido, uétsédtota —cac 15 uédtsédtoash tsadec unésboed onquepanédash.

Adsho isash ani caic: —N&, unésboedi min mado uincuenoshe. Abédi nidec nid —
capanédash Esusén.

16 Aden unésaid uincuemesho isash cho-choquido: —Adopenshenda uincuemec —
queshun Nuquin Papan naid chuibampanédash. Aden chuibanec: —Nuquin Papan
matses bédamboen isnuen ambi chomiaidquio nuquibéd icmiosh —quec isquido onque-
cuededpanédash.

17 Aden isash nidshun unésaid uincuemiaid isquidon chuibansho isadaidbon nidaid
Udeya caid yacnocquidon tantiabempanédash. Adembidi chiac déuequidontsen tantia-
panédash.

Ebitedishun cainaid mibi nec, quequin Uanén chiaid
(Mat 11.2-19)

18 Adnubien, acten mentoanondaid Uan cuémédquid quénén nauedaid icsho abéd
icquidon Esusén nabanaid chuibampanédash. Adoaquien abéd icquido daéd chomeshun
Uanén nadopanédash: 19 —Esus yacno nidshun nadota. ;Ebitedishun cainaid Nuquin
Papan chomiaid abentsécquiobi mibida ne? ;Aidtabi nedi? mibi quenuc, ;jAdambi utsi
caimpe? quequin chuita —Uanén cac aid daédi Esus yacno nidpanédash.

20 Adec Esus yacno choash: —Acten mentoanondaidémbi Uanén chomiaido nebi. Uan
nadosh: “;Ebitedishun cainaid Nuquin Papan chomiaid abentsécquiobi mibida ne? cac
¢Aidtabi nedi? mibi quenuc ;jAdambi utsi caimpe?” quiosh Uan —quepanédash Uanén

chomiaido Esus caic.
21 Aden chiaquien icsambocquid bédamequinc, mayan icsa dapuduedaid dapudue-

mequinc, béshuaid bédamequinc caquin Esusén ismebampanédash. 22 Aden nabanquin
nainashic: —Mibi chuiquid Uan caid yacno nidshun émbi nabamboedtedi mimbi isboed
naden chuitanta. Béshun isbenosh. Adecbidi canite icsaidi capuanosh. Adecbidi
daushumbocquidon nami bédanosh. Adembidi pashun tantiabenosh. Adembidi unésaid
uincuemiosh. Adembidi aton na nibédquido tantiamenuen Nuquin Papan chiaid Esusén
chuibanosh, quequin Uan chuitanta. 23 Embi aden nabansho isun tantesa uainquiocquin
Nuquin Papan bédamboen isaidquio nendac, Esus quiosh quequin Uan chuitanta —
quepanédash Esus Uanén chomiaid daéd chiec.

24 Adashic, Uanén chomiaido nidambi iccuededquido tantiamebanuec Uan chiec Esus
nadpanédash: —; Atotsi isnuec matses nibédacno nidonda? ;Cunquequidén ishcunaid
isnuecta nidtionda? 25 ;Aid isnuec nidenquio yec atotsi isnuec nidonda? ;Dashcute
ushumbocquid dasiuidquid isnuecta nidtionda? Padenquio. Dashcute ushumbocquid
dasiuidquido aton na dadpenquio icquido ancanquid dapan shubun tabadquido nec.
26 Ad icnuc, jatotsi isnuec matses nibédacno nidonda? ;Nuquin Papan ambi chiaid
chuimiaid isnuec nidenquioda ictionda? Ai, matses nibédacno Nuquin Papan chuimiaid
isnuec mibi nidondac. Uanén ébi chuiquidémbi ispondashi. Ebi éndenquimbo chuiquido
ébi isesabo icpampic. 27 Ebi cain naden Uan Nuquin Papan chuimiampid nec:

“Mibi choec quequin chuibanquidba chomembi.
Mibi choec quequin chuibanac ambi tantiaid icsa énshun mibi cainquidombo iquendac.”
Aden ébi cain Uan chuiquin dada uapampid nec.

28 “Adembi Uan chuibanu. Tantiata. Nuquin Papan chuimiaid Uampadquid matsesén
tishaid utsi nibédec. Aidén ébi chotequid chuibanac choshon émbi nabansho isenquio
icposh. Isash, Néid Nuquin Papan chomiaid nec, quetsemposh Uan. Aidi quénén
nauedac émbi nabanaid istiapimbo yec tsadec, Nuquin Papan chomiaid, ébitedishun
cainaid mibida ne, quepec —quepanédash Esus.

29 Aden Esusén chuibansho tantiash: —Nuquin Papan naid bédambo iquec —
quepanédash Uanén mentobanondaido. 30 Utsiboen ambi tantiaid icsa énenquio icquin

Uan Esusén chuisho tantiash, Nuquin Papan naid bédambo iquec, quetiapimbo aido
icpanédash. Aido padiseyobobéd matsesén naden nata quequin chiaid tantiamequido
icpanédash.

31 Aden Uan chiash Esus: —;Nuquin Papan chiaid nébi chuisho tantiesa mitsipadquid
nepeque? 32 Adquid chuinu. Tantia. Ambi tantiacpaden naisa icsho isash bacuébo
yacbimboec néishun mimbi icsamboen tantiec. Adembidi ambi tantiacpaden naisa icsho
isun Nuquin Papan chiaid tantienquio iquec. Adquidén Nuquin Papan chuimiaidén
nabansho icsamboen ispec. 33 Nua cubudquin pesa Uan icsho isash, Mayan icsa da-
puduedaid nec, queposh Uanén chuisho tantiesa. 3¢ Embi peshun acsho isec, Nua peshun
tantienquiocquin acquid nepec. Aidbidi icsambocquidobéd icquid nec, ébi caposh.
35 Aden tantienquiocquid, Bédamboen tantianu, queshun bédamboen tantiaquidénquio
chuibansho tantiash abi tantiamequidpadquid iquendac —quepanédash Esus.

Chidon Esus tanoshcaid
36 Adashic, Ebi yacno pec cho, padiseyobo abentsécshun cac aidbéd nidash shubun
puduedash pete santen cuéshnudash Esus uepanédash. 37 Adec Esus puduedash uesho
isquidon chiac utsin, Icsambocquid nec, caid chido choquin noadte béda danoshquete
aton shubumpichobi bépanédash. 38 Aden béequi Esus yuedacno choash puduedshun
abi bédamequid Esus istuidash, Ebi bédamequid bédambo iquec, quequin ambibi tantiec
shubiec Esusén taéno tsadbudshun aton béunén tapascapanédash. Aden tapascac taé

chucusho isun aton manédaidén taucshun taé tachoccabanshun noadte bédan chidon
tanoshcapanédash. Chidon aton na bedtequid dadpen menequin comapenec noadte

béda bedshun Esusén taé tanoshcapanédash chidon.

39 Chidon adosho isash Esus yuedquid, Simon caid, abibi onquec: “Embi yuedaid
Nuquin Papan chuimiaid iquec, Ebi mishquid icsambocquid nec,” quequin chido mish-
menquio icpec, quepanédash Simon.

40 Adoaquien, tantiaquidquio icquin Esusén: —Mibi tantiamequin chuinu. Tantiata,
Simon —capanédash.

Adoaquien: —Aden chuiban. Tantianu —quepanédash Simon.

41 Aden tantiashun Esusén Simon ambi tantiaid icsa tantiamenuen utsi chuiquin
nadopanédash: —Bec cho. Yuecshun menenun nanuna, quepondash daéd. Abentséc-
shun dadpen bedshunubi utsin daédpactséc bedshumpondash. 42 Aden bedshunshun
yuecshun ambi bedshunacted abi daédi meniantiapimbo icpondash. Adsho isun: “Padi.
Mimbi bedondaid ébi cuidenda,” quequin abi bedshunédaidén abi daédi chuipondash.
Adoacsho, ;Mitsiquid abi bedshunédaid énenquiocquin tantiec bépiscudenquio icpec?
—quepanédash Esus Simon caic.

i 43 Adoaquien: —Ambi dadpen meneshun cuidenda caidien nechitec —quepanédash
imon.

Aden chiaquien: —Ai, bédamboen tantiaquin mimbi chioc —quiash 44 Simon ismenuec
Esus chido yacmi bidiadshun naden chuipanédash: —Min shubun puduedacsho mimbi
taé pante €bi menenquioccoc. ;Né€id chido isquindactio? Aidémbien aton béunén
taé chucu uashun aton manédaidén con taé béchishaid ucposh. 45 Min shubun ébi
puduedsho isun tanchoccanesa mibi nec. Padnueni ébi puduedacsho isun néid chidon
ébi tantiaquioquin yuen con taé tachoccaniosh. 46 Béchin manoshcanesa mibi iccoc.
Padnueni néid chidombi noadte bédan tanoshcaniosh. 47 Adembidi mibi chiembique.
Tantiata. Mayan icsa dadpenshun tantiamiaid icsho néid chido bédamepombi. Aden
bédamiashic abi icsaid tantienquio yec bépiscudpobi. Embi aden nac ébi comapenen
tantiaquioquin ébi nashunquidquio néid chido nec. Padnuen utsi icsaid daédpactséc
mibi icsaidtedtsécbidi icpec. Adquid icsaid bépiscudebi ébi quenuc ébi bédiactséc
tantiatsec mibi nashuménec —quepanédash Esus Simon caic.

48 Aden Simon chiashic chido caic: —Icsaquid nec, quenquiocquin icsainquio yacbim-
boecquid mibi isembi —quepanédash Esus chido chuioaic.



Ducasén Dada uaid 7:49 123 Ducasén Dada uaid 8:15

49 Adsho tantiash: —Icsainquio yacbimboecquid mibi isembi, quec ; mitsipadquid Esus
nepec? —quepanédash iccuededquido. 50 Aden iccuededquidon tantianubi chido caic
Esus: —Ebi tantiaquid yec Nuquin Papa yacno puduedquid mibi neyoc. Bédamboec
tabadaid tantiamiaid mibi iqueque. Dacuédenquio yec nidta —quepanédash chido caic.

8

Chidobo abi nashunquido

1 Adshumbic, Esusén shubu dadpen yacno-yacnomboen chuibanquin Nuquin Papa
yacno shubu abentséqui yacbimboec nidaidén tabadaid chuibenepanédash. Abibédame-
quid tsibananec chidobo nidpanédash. 2 Ambi mayan icsa dapuduemiaidobédtan ambi
bédamiaidon Esus tsibanampanédash. Madia, Macada yacnoshon tishaid chedon Esus
tsibampanédash. Mayan icsa 7ted dapuduemiaid Madia icpanédash. 3 Abéd nidquid
utsi Uana icpanédash. Aidén béné Chusa cuémédquid, ancanquid dapa Edodesén shubu
nuntan nacnemequid icpanédash. Abéd nidquid utsibic, Susana icpanédash. Chido
utsibo dadpen Esusbéd capucuenepanédash. Aidon aton na dadpen icnuc Esusbéd
icquidon aton na nibédsho isun menebampanédash.

Pete éshé sequid
(Mat 13.1-23; Mad 4.1-20)

4 Aden chuibeniash tabadtuidtsécnubi ambi chuiquin tantiameboedo cho-choquin
tsibanampanédash. Cho-chosho isun, Mibibimboecnuc chiembi, quenquiocquin Esusén
nadopanédash: 5 —Tiedén caniquid pete éshé sianuec aton tied yacno nidquid icbo.
Adec nidshun tiedén caniquid pete éshé secabanac maisec utsi-utsiec podqued nantan
paédacsho matsesén manenubi utsi-utsien uicchunén chec. ¢ Utsibic, cuénote dadpen
samédacno secac badedquio déyucuidtsash nidaid équéduc tapun nidenquio iquec
bidiquequid. 7 Utsibic, nisanquid déyucacno secac aidbédi déyucash canidouidtsacsho
nisanquidén bétinac unésquid. 8 Utsibic, nidaid bédan secac déyucash caniash dadpen
éshéendac —quepanédash Esus.

Aden chuibanashic: —Tantiate bédambocquidén émbi chuiboed tantiapec —
quepanédash.

9 Adoaquien: —;Mitsipadquid tantiaid mimbi chuiboed icpec? Ebitedi tantiamequin
chuioa —capanédash abéd icquidon.

10 Adoaquien: —;Mitsipadequini Nuquin Papa yacno tabadpe? queboedémbi nébi
mimbi tantiabenec. Padnuen utsibon tantienquio yaid aid iquec. Aden chiac:

“Eshé bédambocquid icquimbi tantiesa icquin ma Nuquin Papa yacno isenquiocpanuna.

Adembidi tantiate bédambocquid icquimbi tantiesa icquin ma abimbo chiaid tantien-
quiocpanuna”

—quepanédash Esus.

11 Aden chiashic: —Embi chuiboed nad iqueque. Tantia. Chuinu. Tiedén caniquid pete
éshé icbon siaidbimboecquid Nuquin Papan chiaid nec. Eshé siacno nidaidbimboecquid
matsesén tantiate nec. !2 Podquedén nidaid tsasimbocquidbimboecquid nad iquec.
Nuquin Papan chiaid tantiash papuduedtiapimbocsho Satansén bépiscudmiaid adquid
nec. 13 Cuénote dadpen samédacno nidaidbimboecquid nadquid iquendac. Nuquin
Papan chiaid tantiash, Bédambo iquebi, quiashic natiamianquiec cametequid icnuc aid
tantiec Nuquin Papan chiaid papudueduidquid iquendac. 14 Nisanquid déyucaid dadpen
yacno nidaidbimboecquid nad iquec. Nuquin Papan chiaid tantiash abi bunaid, abi
nénaid, ambi natequid adquid tantiaquin Nuquin Papan chiaid bétashacbimboec icnuc
bédamboec tabadaid ismesa yampec. Aden bédamboec tabadaid ismesa yanuc utsin
Nugquin Papan chiaid tantiatiapimbo iquendac. 1> Nidaid bédabimboecquidien nad iquec.
Nuquin Papan chiaid tantiadonec bédamboec tabadquin utsi ismequidquio nec. Adquid
natiamianquid chonoc tantesa uainquiocquin énenquiocquin ismendac. Aden ismiac

Esus tantiaquid utsi dadpen yampec —quepanédash Esus ambi chuiboed abéd icquido
tantiamenuec.

Tabote nénantan nanac chénquiacbimboecquid
(Mad 4.21-25)

16 Aden chuishumbic naden Esusén chuioapanédash: —Tabote taboshon matsun
bétashesa. Adembidi tsadte tédion tabote nanesa icbo nec. Ma émbi yuedaidon
isnueshun nénantan tabote nanquid. 17 Adomboembidi mimbi ompoquin chuibanaid
Nuquin Papan ompoenquiocquin chuibanendac. Adomboembidi mimbi tantiamenquio
yaid aidémbi chuibanendac. 18 Ad icnuc émbi chiaid bédamboen tantiaquiota. Nuquin
Papan chiaid tantianuequin ambi chiaid dadpen tantiaquid. Adquid ambi tantiacpadec
tabadquid. Adec tabadquin ompoenquiocquin utsi ismequid. Nuquin Papan chiaid
tantiauidboed, Bédamboen tantiembi, queshun papuduedmenquiocquin bédamboen
ismesa nec. Aden ambi tantiauidaid uesadendac —quepanédash Esus.

Aton utsibo aton titabéd choaid
(Mat 12.46-50; Mad 3.31-35)

19 Adashic, Esus isec aton utsibobéd aton tita chopanédash. Cho-choshon matses
dadpen nuntan tabadsho isun, Ebi choaid chuita, cac 20 shubun puduedshun: —Titabéd
min utsibo choshon umanucshun mibi cainec mibéd onquete bunquin —capanédash
Esus chuiquin.

21 Adoaquien: —Adquid chuinu. Tantia. Nuquin Papan chiaid tantiashun nabanquido
ébéd icquid nec. Adquid buchi caindambi. Adquid utsi chido chuchu caindambi. Utsibic
tita caindambi —quepanédash Esus.

Acte téccoasquesho énédmiaid
(Mat 8.23-27; Mad 4.35-41)

22 Adashic: —Chian cuéma utsiuc nidnu. Nid —quianec abéd icquidobéd cano antsad-
toanec nidpanédash. 23 Adec nidec cano anuequi Esus ushtopanédash. Adec ushnubien
cunquequid dapa comapenec cunquenubi acte téccoasquequidén acte uemiac cano
mentoadtsempanédash. Adsho isash dacuédec 24 Esus ushacno nidshun tinec abéd
icquido: —Nuqui mentoadeque. Isucun, Icbo —quec comapenec cuédpanédash abéd
icquido. Adsho tantiash isucunash nidtoshon: —Mibi comapenec cunqueque. Enéd
—Esusén cac cunquequid badedquio énédpanédash. Adembidi: —Mibi comapenec
téccoasqueque. Enéd —Esusén cac badedquio acte téccoasquequid énédoapanédash.
25 Aden énédmetanec: —;Atotsi quiash ébi tantienquio yec dacuédcuedede? —Esusén
caquien abéd icquido dacuédcuededquiequi, ;Mitsipadquid nepec? Cunquequidbédtabi
acte téccoasquequid énéd cacpadequi énédchitosh, quec abéd icquido abibi onquecued-
edpanédash.

Mayan icsa dapuduedaid dapuduemequin bédamiaid
(Mat 8.28-34; Mad 5.1-20)

26 Adshumbic, acte téccoasquec énédan nidaid Cadidia yacno chian cuéma utsiuc
Esusbéd icquidon poteoaic nidaidémpi Cadada caid yacno aido nidpanédash. 27 Ambo
nidequi canon choash dectatosho isash mayan icsa dapuduedaid dada Esus béquedec
chopanédash. Aidi shubu dadpen yacno tabadboedi nébi uano unésaid chococate
macuésh cuénote yacno tabadpanédash. 28 Aidi Esus béquedec choash sidquianec
Esusén taéno uebudash: —;Atotsienuec ébi isec cho? Nuquin Papan madombo mibi
cadoque. Ebi méyanenda —quec onquenubien 2° mayan icsa chuiquin: —Dapuduenta
—capanédash Esusén. Mayan icsa dapuduedaid nad icpanédash. Shocosh bucun abi
métaniaidbédtabi abi tataniaid chictenesho isun, Métanenu, cainquio yampanédash.
Adoac mayan icsan matses nibédacno nidmiaid icpanédash.

30 Adquid nec, quequin tantiaquin Esusén: —;Tsutsi cuémédquid mibi ne? —
capanédash.

Adoaquien: —Sinco midted dapuduedondaid nebi —quepanédash mayan icsa da-
puduedaid onquec. 3! Aden chiashic: —Mibi bédambocquid cadoque. Enenquiocquin
méyanacno cuidnuequin ébitedi nidmenda —quiashic 32 chancho dadpenshun pec

tabadsho isash: —Ebitedi chanchotedi dapuduedtiadquio iquebi. ;Ada bédambo icpec?
—quepanédash mayan icsa dapuduedaid.

Adoaquien: —Aido dapuduedtan —Esusén cac 33 dapuduenequi chancho mayan
icsa dadpen dapuduedash acte quiusudacno chancho comapenec niquec chian pudun-
pudunec mentoadbudnec nibédquiec unésbunepanédash.

34 Adsho isash chancho pemequin isquido titinquianec shubu dadpen yacno choshon
ambi isboed chuituidac 3% anocquido istanu quianec Esus yacno cho-chopanédash.
Adec choshon mayan icsa dapuduemequin bédamiaid dashcute dasiuidash bédamboen
tantiec Esusén taéno tsadsho istuidpanédash. Adec aid onquesho isash anocquido,
Uinsadpambo iquec, quiash dacuédcuededpanédash. 3¢ Dacuédsho isun mayan icsa
dapuduemequin bédamiaid isquidon ambi isboed dacuédquido chuipanédash. 37 Aden
chiac: —Néuéshquio nidenquio icpec —quepanédash dacuédquido Esus chiec. Adoac
Esusbéd icquido canon antabédtopanédash.

38 Adsho isun: —Mibéd nidtiadquio iquebi —quepanédash ambi mayan icsa dapudue-
mequin bédamiaid Esus chiec.

39 Adoaquien: —Padi. Min shubuno nid. Ambo tabadquin Nuquin Papan naid
mayan icsa mibi dapuduedaid dapuduemiaid anocquido chuibanta —quianec Esus canon
nidpanédash. Aid nidnubien mayan icsa dapuduemequin bédamiaid nidanec aton shubu
yacno choshon anocquidtedi Esusén naid abi mayan icsa dapuduemequin bédamiaid
chuibanoapanédash.

Chido intac budaid bédanaid icnuc champi uincuemiaid
(Mat 9.18-26; Mad 5.21-43)

40 Adashic chian potiash cuéma utsiuc Cadidia yacno Esus padpidec chosho isash: —
Mibi isec bédambo iquebi —quepanédash iccuededquido abi cainquido. 4! Adnubien,
Nuquin Papan chiaid chuibante shubun tabadquid isquid Aido cuémédquid choash
Esusén taéno uebudash: 42—Con champi abentséc tishaid unésanequidquio iccosh. Aton
seta 12ted icquid niosh. Ebi cudasaid nec. ;Aidi isnuec con shubuno ada nidtsia? —
quepanédash Aido.

Aden chiac Esus nidnubien cho-choquido dadpen tsucus-tsucustsécquio yec Esus
datsidadpanédash. 43 Adnubien, chido seta 12ted matamec intac budaid chopanédash.
Aidi dauéchoquid dadpenshun bédametiapimbo icpanédash. 44 Adoac bédanabi yec,
Bédamequidén ébi bédamepec, abibi quianec Esusén cachoc choshon ismenquiocquin
Esusén dashcute cuémano mishnubi aton intac badedquio bédampanédash.

45 Aden mishac: —;Tsuntsimbini mishosh? —quepanédash Esus. Aden chuisho
tantiash abi datsidash capuquido mishambo yec otacquio tabadcuededpanédash. Adec
tabadnubien: —Matses dadpenshun tsucus-tsucustsécquiocquin mibi cuéscabededec —
capanédash Petedon.

46 Adoaquien: —Matses abentsécshun ébi mishosh. Embi nadatiambocquin natequid
béuesadtsac —quepanédash Esus.

47 Adec Esus onquesho tantiash chido, Ambi tantiacpadomboen ébi isec, quec abibi
onquequi dacuédec uédéquequi Esusén taéno uebudtuidpanédash. Adec uebudec
datsidadquidon tantianubi: —Intac bédanuequin min dashcute cuéscatsequi bédanobi
—quepanédash chido Esus caic.

48 Adoaquien: —Mimbi tantiacpadquiec mibi bédanaye. Dacuédenquio yec bé-
damboec tabadec nid, champi —capanédash Esusén.

49 Aden Esusén chuinubien Aidon shubun icquid utsibo Esus yacno cho-chopanédash.
Choash: —Min champi unésoshe. Chuibanquin tantiamequid min shubuno nidnunda
—capanédash abi yacnoésh choquidon Aido chuiquin.

50 Aden chuisho tantiash: —Dacuédenda. Aden tantiequi nid. Mimbi tantiacpadquiec
min champi bédaneque —quepanédash Esus Aido caic.

51 Aden chianec Aidon shubuno nidash cho-choquidotedi, Ebéd puduedenda, quequin
chianec Petedo, Uan, Acobo aidted buanec Aido cuémédquidén champi yacno Esus
puduedpanédash. 52 Ambo puduedshun anocquido unésquio yec shubisho tantiashun:
—Mibi shubieque. Enédta. Champi unésenquio yec usheque —capanédash Esusén.

53 Adsho tantiashun, Champi unésacsho isombi, quequin Esus tantienquiocquin
shubiquidon maménshumbededpanédash. 5% Maménshumbedednubi Esusén Aido
cuémédquidén champin médante médinquin: —Nidto, champi —comapenen cac 55 aton
tiboedte unésabi yec champi badedquio nidtopanédash. Champi nidtosho isash: —
Peme —quepanédash Esus. 56 Aton champi nidtosho isash: —Adopenshenda iquec —
quepanédash ani amébédi.

Adoaquien: —Mimbi isboed chuibanenda —quepanédash Esus.

9

Esusén ébi chuibeneta, quequin ambi nidmiaido
(Mat 10.5-15; 14.1-12; Mad 6.7-29)

1 Adashic ambi ébi chuibeneta caido 12tedtséqui chometanquin Esusén nadopané-
dash: —Embi nadatiambocquin nabanacpaden mibitedishun nabanendac. Mayan icsa
dapuduemequinc daicsaido bédamequinc cain mibi capucueniacnoshon mimbi ismebe-
nendac. 2 Nébi mibi nideque. Adec capucuenequin chuibenequimbi bédamebeneta.
3 Nidquin cueste uidén nidte buanenda. Shictoadte buanenda. Petequid buanenda.
Mitsana bedtequid buanenda. Dashcute utsi buanenda. Buanenquio yec dadauidquio
nidtan. * Adec nidash mibi yuedquidén shubun puduedshun émbi chiacpadomboen
nabanec anouidi tabadta. > Mibi nidacno mibi yuedquid nibédsho isun naden nata.
Mimbi tantiaid icsa mibibi cuidadte nec, quequin nidaid putu tasequequin ismeta —
capanédash Esusén abéd icquido chuiquin.

6 Aden chiac nidash abéd icquido abi yuedacno puduedash tabadquin Esusén chiac-
padomboen Nuquin Papabéd tabadaid chuibanquimbi daicsaido bédamebenepanédash.

7 Adnubien Esusén nabansho isquidon Edodes chuibampanédash. Edodes Cadidia
yacnocquido ancaquid icpanédash. Aden Esusén nabanaid chuisho tantiashun, ; Tsudain
nepec? Edodesén caquien,

Acten mentoanondaid, Uan cuémédquid uincuempash icnui, quenubien; 8 Edias
Nuquin Papan ambi chiaid chuimiampid padpidec choapash icnui, utsi-utsiec quenu-
bien, Nuquin Papan chuimiampid utsi uincuenoapash icnui, utsi-utsiec quecuededpané-
dash, quequin chuipanédash Esusén nabansho isun chuiquidon Edodes tantiamequin.

9 Adoaquien: —Mambi uincuentiapimbocnoc Uan mapi budtemiondac. ; Tsudain émbi
tantiacmaidquio adobanquid icpec? —quiashic Esus iste bumpanédash Edodes.

Matses dadpen pemiaid
(Mat 14.13-21; Mad 6.30-44; Uan 6.1-14)

10 Adashic ambi nidmeboedo Esus yacno padpidec choapanédash. Choashumbic
ambi nabamboedtedi chuibampanédash. Aden chuibansho tantiash Esus abéd icquido
béyucanec shubu dadpen icquid Betsaida caid anoentséqui nidpanédash. 11 Aido nidsho
isun cho-choquidon tsibanampanédash. Adsho isun Esusén Nuquin Papa yacno tabadaid
chuibanquimbi daicsaido bédamepanédash.

12 Adashic ushé budtsan Esusbéd icquidombo Esusén dayunquio choshon: —Némbo
shubu nibédeque. Shubu utsi-utsiec yacno nidshun pete bedshun pec tabadta, quequin
cho-choquido chuita —capanédash Esus chuiquin.

13 Adoaquien: —Padi. Mimbibi aido pemeban —capanédash Esusén.

Aden chiaquien: —;Ma némbobi panémpi médante auc abentsécted icnubi nuécquid
daéd iquec. Aidtedtséqui icsho isunda cho-choquidtedi pemenuequin ébitedi bedtan,
cai? —quecuededpanédash abéd icquido.

14 Ambobi tabadsho chido bacuébobédtabi tambanenquio icquimbi dadauidquio,
5000ted icnuc tambampanédash.

Adoaquien: —Néidtedi uano 50ted-50tedquien tabadme —Esusén cac 15 ambi chiac-
padomboen tabadmepanédash. 16 Aden tabadmesho isun panémpi 5tedbédta nuécquid
daéd sananquin abuc isec: —Mibi bédambocquid icquin mimbi meniaid néid pete
nec, Papa —quec onqueshun pete cuésh-cuéshun: —Meneban —Esusén caquien abéd
icquidon menebampanédash.

17 Aden menebanac piash cubudambic napi uaid sandobanquin tsitsan 12ted icnuc
Esusbéd icquidon bedbampanédash.

Chuiquid dapa abentsécquiobi iquec, quiaid
(Mat 16.13-19; Mad 8.27-29)
18 Adashic, matses nibédacno abéd icquido icnubi Nuquin Papa chiec Esus onquepané-
dash. Adec onqueshumbic: —; Tsutsi €bi tsibanquidon ébi capec? —capanédash Esusén.
19 Adoaquien: —Acten mentoanondaid, Uan padoen Esus nechitec, quenubien,
Edias Nuquin Papan ambi chiaid chuimepampidien Esus nechitec, utsibo quenubien,
Nuquin Papan chiaid chuimepampid uincuenoaidien Esus nechitec, utsibo queoaposh
—quepanédash abéd icquido.
20 Adoaquien: —;Ma, mimbi, tsutsi ébi cape? —capanédash Esusén.
Adoaquien Petedo: —Chuiquid dapa abentsécquiobi, Nuquin Papan chomiaidquio yec
Quidistu caid ma mibi neyoc —quepanédash.

Abi unéste chiaid
(Mat 16.20-28; Mad 8.30-9.1)

21 Adoaquien: —Mimbi ébi tantiaid nébi utsi chienda —quepanédash Esus comape-
nen chiec. 22 Aden comapenen chiashic Esus: —Ebi matsesaid icsho natiambocquin
méyantequid iquendabi. Ebi chieshénquido dadpen iquendac. Nuquin matses tsusio
dapabo yec tsusio utsibo yec Nuquin Papan naden nata quequin chiaid chuibanquin
tantiamequido yec quec aidtedi ébi chieshénquido nec. Aidon naden chiendac: ;Esus
chuiquid dapa abentsécquiobi Nuquin Papan chomiaidta nedic? Aidpenquio nec,
quequin ébi cuesunemependac aidombi. Adoaquini daédec ushacsho uincuen uaindac
—quepanédash Esus abi uincuen uate chiec.

23 Aden chiashic: —Ebi tantiaquid icnuequin ambibi tantiacpadomboen nainquioc-
quin émbi chiacpadomboen nabantiadquidi nec. Ebi méyanacpaden méyanuc unésmane
quenquiocquin tantesa uainquiocquid. Ebi tantiaquidquio iquendac adquid. Nidaidén
tabadaiduidi tantiaquid iquec Nuquin Papa yacno nidenquio iquendac. 24 Cuesunenu
cac unésmane quiash Esus tantiaquid nebi queboedi Esus tantiesa nebi quequid unésash
Nuquin Papa yacno tabadenquio iquendac. Utsibo, Esus tantiaquid nebi, quiashic
abi cuesunenuequid icnuc adecbidi Esus tantiaquid nebi, queoapec. Adquid unésash
Nuquin Papa yacno tabadendac. 25 ;Atotsieshun Nuquin Papa yacno tabadaid tantien-
quio yec nidaidén bédamboec tabadnuequin bedted-bedtede? Mimbi bedaidénquio
Nuquin Papa yacno puduedtiapimbo mibi iquec. 26 Esusbédtabi ambi chiaid tanti-
aquid nebi nidaidénuésh quetiapimbocquid icsho adquidi émbi tantiaid nec, queoat-
iapimbo iquendabi con pa yacnocquidtedishun tantianubi. 27 Nad iquendac. Tanti-
aquiota. Chuinu. Ebi tantiaquid dadpen yansho énabicquid utsin-utsinquien isendac
—quepanédash Esus.

Esus bed-bedquesho istiapimbo yaid
(Mat 17.1-8; Mad 9.2-8)

28 Aden chiashic Esus médante utsiuc tauadoec ushash Nuquin Papa chiec onquenuec
macuésh yacno nidoapanédash. Petedo, Uan, Acobo aidted buanec macuésh yacno Esus
nidpanédash. 29 Adec macuésh yacno nidash Nuquin Papa chiec Esus onquenubi aton
bésbed aton dashcutebédi nac-nacquio ushé chénquiacbimboec icpanédash. 30 Adsho
isnubien badedquio dada utsi daéd choash adquiobidi Esusbéd nidec. Néidic, Moises,
Nuquin Papan ambi naden nata quequin chiaid dada uamiampid; utsibic, Edias, Nuquin

Papan ambi chiaid chuimiampid. 3! Aid daédi Esusbéd tabadquin Nuquin Papan tan-
tiampicpadec Edusaden yacnoshon Esus unés uate ushé chiec onquecuededpanédash.
32 Adnubien Esusbéd choboedo abéd icquido 3ted ushcasmash tabadtuidquin Esus-
béd utsi daéd nac-nacquiocquid dasiuidacbimboec bed-bedquesho isbededpanédash.
33 Esusbéd daéd nidtuidsho isash Petedo nadpanédash: —Némbobi iquec bédambo
iquebique. Némbobi mibi tabadmenun abentséc chotsécnuc shubumpi uanuna, Icbo.
Abentséc mitsana, utsibic Moisesén na, utsibic Ediasén na, quequin shubu uanuna —
quepanédash Petedo.

34 Adec Petedo onquenubien abu ushun isadenquiocnoc abitedi bétimpanédash.
Adsho isash Esusbéd choboedo dacuédpanédash.

35 Adnubien abu ushunuésh onquec: —Néidic ébéd icte bunquidquio, con madombo,
émbi bédamboen isaidquio neque. Aidén chiaidquio tantiata —quepanédash Nuquin
Papa Esusbéd icquido tedestedshun isenquiocnobi.

36 Adec onquiash énédambi Esusuidtséqui nidsho abéd icquidon ispanédash.
Adoshombic Esusbéd icquidon ambi isboed utsibo chienquiocpanédash.

Mayan icsa dapuduedaid madompi
(Mat 17.14-21; Mad 9.14-29)

37 Adashic badiadash macuésh dapa yacnoésh Esus budsho isash béquedec matses dad-
pen cho-chopanédash. 38-39 Cho-choash abentséc nadpanédash: —Con mado abentséc
icquid mayan icsa dapuduedash icsambo iccoshe. Isec chota. Aidén bedto-bedtoac
badedquio sidquianesho aidémbidi bedshun bécunedeniac con mado écbacushaniosh.
Dapuduenenquio icquin con mado aidén uimambo icmedeniosh. 40 Adsho isash choshon
mibéd icquido chuiquin, Dapuduemeta, cauidombi. Adoac mayan icsa dapuduemenue-
quin aidon tanac dapuduenenquio iccosh —quepanédash dada abentséc Esus caic.

41 Adoaquien ambi nianaido caic Esus nadpanédash: —Nadatiambocquid Nuquin
Papa nec, quequin tantiesa mibitedi neque. ;Tedectsi icshun émbi chiacpaden mimbi
tantiabempe? ;Mimbi tantienquiocsho isash tedectsiashini chieshtope? —quetanquin:
—Min mado bec cho —Esusén cac aton mado aton papan bépanédash. 42 Aden bénubi
mayan icsan bécuniac madompi uédéquiampanédash.

Adsho isun: —Padi. Chén —capanédash mayan icsa chuiquin. Aden madompi
bédametanquin aton papa Esusén meneoapanédash.

43 Adsho isash: —Nuquin Papan nadatiambocquin naid uinsadpambo iquec —
quecuededpanédash isquido.

Abi unéste chuioaid
(Mat 17.22-23; Mad 9.30-32)
44 Adoaquien: —Chuinu. Bépiscudenquiocquin tantiaquiota. Matsesacsho nébi
bedmendabi —quepanédash Esus abi unés uate chiec.
45 Aden chuisho abéd icquidon tantienquiocpanédash. Aden tantienquio yec, Mimbi
chiaid tantienquio iquembi, quetiapimbo yec otacquio tabadcuededpanédash abéd
icquido.

¢ Tsutsi chuiquid dapa icpec? quequin chiaid
(Mat 18.1-5; Mad 9.33-37)

46 Adashic: —;Nuquin Papa yacno nidash chuiquid dapa mitsiquid icpec? —quec
Esusbéd icquido onquecuededpanédash. ;Ebida chuiquid dapa icpe? quec ambibi
tantiequi adpanédash.

47 Adoaquien Esus tantiaquidquio icquin bacuémpi chomeshun aton dayunquio
tabécash: 48 —Chuiquid dapa icnu, quesa icta. Ebi tantiaquid icquin néid bacuémpi
bédamboen nashunquid iquec ébi nashunoaquid iquendac. Nuquin Papan chiacpadom-
boen nabanquid Esus nec, quequin tantiaquidquio iquec ébi chomiondaid, Nuquin Papa
tantiaquidquio icoaindac. Nidaidénuésh utsi nashunquidquio icboedi aidquiobi Nuquin
Papan chuiquid dapa icta caindac —quepanédash Esus abéd icquido caic.

Abimbo tantiaquid ébéd icquid nec quiaid
(Mad 9.38-40)

49 Adashic, Uan Esusbéd icquid abentséc nadpanédash: —Mayan icsa dapudueme-
banquid ispombi. Aidi mayan icsa dapuduemenuec nadposh: “Esus, nadatiambocquin
naquidquio mibi cadoque. Mayan icsa dapuduemeta,” cac mayan icsa dapuduemposh.
Aidi ébéd icquidpenquio icsho isun: “Padicnuna,” cauidpombi. ;Adambi bédamboen
chuipo? —quepanédash Uan Esus caic.

50 Adoaquien: —Adquid, Padicnuna, cainda. Nadatiambocquin naquidquio Esus nec
quequin abimbo tantiaquin émbi nacpadomboen nabanquid icnuc mibipadquid ébéd
icquid neque —quepanédash Esus Uan caic.

Esus bunesabo, Samadia yacnocquido

51 Adashic Esus abi abuc indote ushé chote anoentséqui yanan, Unésmane quenquio
yec nidebi, quequin ambibi tantianec Edusaden yacmi Esus nidoapanédash. 52 Adec
nidnun ambi béyucmiaido Esusén abia nidmiac nidaid Samadia caid yacno shubu
daédpactséc yacno Esusbéd icquido chopanédash. Choash: —Edusaden yacno Esus
nideque. ;Aidbéd icquido ada mimbi yuedpatsia? —caquien >3 Esus isadaidbo nec,
quequin yuedenquiocpanédash Samadia yacnocquidon.

54 Adoaquien, Acobobéd Uan nadpanédash: —;Enabicquido unésmenuen mimbi
nédéncatequid chome, Papa, quequindambi Nuquin Papa chuipe, Icbo? —quepanédash.

55 Adoaquien: —Padicnuna. ;jMatses unésmenuectabi chodio? —quianec >¢ shubu
daédpactséc yacno nidoapanédash abéd icquidobéd.

Esus tsibante bunquidén natequid
(Mat 8.19-22)
57 Adec podquedén Esus nidsho abi databédquid abentsécshun nadopanédash: —
Mimbi chuibeniacnombobi mibi tsibananec nidendabi —quepanédash Esus databédquid

abentséc.
58 Adoaquien: —Bédi chéshé aton shécuén uec. Podochoquidén aton shubu uaic. Aden

shubu uainquiocquin Nuquin Papa yacno tabadaid chuibenec nebi —quepanédash Esus.

59 Adoshombic: —Ebi tsibanta —Esusén caquien utsi:

—Con pa unésacsho chococashun mibi tsibanec nidendabi, Icbo —quepanédash.

60 Adoaquien: —Nuquin Papa yacno tabadnu quequin unésaid chococaquidémbi ma
chococapanuna. Mimbi Nuquin Papa yacno tabadnuequin abi yacno tabadaid tantiaquin
mimbi chuibeneta —capanédash Esusén.

61 Adashic, utsi nadpanédash: —Mibipadquid icnuequin mibi tsibanendambi. Con
matses nidnu quiacnoba ébi nidme, Icbo —caquien:

62 —Mibi tsibanu queboedi utsiba tantiec ébipadquid ictiapimbo mibi icpec —
quepanédash Esus.

10

Abi béyucanec nidquid 72ted icquido
(Mat 11.20-27; 13.16-17)

1 Adshumbic ambi béyucmiaido dadpen, 72tedi, Esusén nidmepanédash. Daéd-daédec
shubu utsi-utsiec yacno nidshun chuibeneta, quequin nidmepanédash. 2 Nidmenun aid
72ted icquid Esusén nadopanédash: —Mimbi ébi chiac ébi tantianuequid dadpen icpec.
Adquido icnuc aido tantiamenuen ébi chuibanquid daédpactséc iqueque. Naden Nuquin
Papa chui: Icbombo, mibi cadoque. Mibi tantiamenuen chuibanquid dadpen nidmeta,
Papa, quequin chui. 3 Aden mimbi chiacpaden mibi nidmembique. Ebi chuibenec
nidanetan. Mimbi nidshun chuibenenubi mibi chieshénquido dadpen iquendac. 4 Ebi
chuibenec nidanequin mitsana buanenda. Mitsana bedtequidbédta shictoadte bua-
nenda. Tapucudte tapucudenquio yec nidanetan. Adec nidanequin utsi béquedash
tabadenquiocquin datambidanec shubun puduedec nidta. > Shubun puduedshun naden

shubu icbo chuita: Nuquin Papabéd abi yacnocquido bédamboec tabadacpadquiec ma
néid shubun icquido tabadpanuna. ¢ Aden chiac shubu icbo bédamboec tabadnuequid
icsho Nuquin Papan abi bédamboec tabadte aid shubun icquido menendac. Shubu utsi
icbo ébi chieshénquid ictsiash. Adquid yec mimbi chiaid tantianu quesa aid shubu
icbo icpec. Adquid icsho Nuquin Papan abi bédamboec tabadte aid shubun icquido
menenquio iquendac. 7 Mibi yuedacnouidtséqui tabadta. Adembidi, mibi yuedquidén
meniaid peshun acta. Mimbi chuibanaid cuidquin aidémbi mibi menendac. Adoac

anouidi tabadta.
8 “Shubu dadpen yacno mibi choacsho yuedshun pete meniac isuidec, Utsitsen

bec cho, quenda. ° Ambobi tabadquin daicsaid bédameshun naden chuita: Nuquin
Papan Chomiaid abi yacno yuedanquid neque. Aid tantiata, quequin chuita. 1° Shubu
dadpen yacno choshon mibi yuedquid nibédsho isun aton podquedén nidquin naden
chuita: 1! Nuquin Papan chomiaid mibi chuinuec chobi. Ebi daédi yuedenquiocsho
mibi chuitiapimbo iquebi. Adoac abi yacno ambi chomiaidén mibitedi yuedtiapimbo
iquendac. Nuquin Papan chomiaid tantiate bunesa mibi icsho isash mibi yacno capuec
ébi tabitacquiaid tabesquenu. Is, quequin ismequin adota —capanédash Esusén ambi
nidmetequid 72ted icquido chuiquin. 12 Aden chiashic aido chiec abi Esus onquec: —Naid
icsabédtabi naid béda chuibante ushé chonoc mibi yuedesa Nuquin Papan comapenen
cuidendac. Ebi choabicnuc Sodoma yacnocquido icpampic. Ebi choabicnuc aidon ébi

tantiatiapimbo icpampic. Adquido Nuquin Papan bédiactséc cuidendac —quepanédash
Esus.
13 Aden ambi nidmetequid 72ted icquido chuibanshumbic utsibo isacbimboen Esusén

nadopanédash: —Nébi icquido, shubu dadpen icquid tantiec unésquiocquin mibi
chiembique. Tantiata. Shubu dadpen icquid Codasin caid yacnoshon émbi nadatiamboc-
quin nabansho mibitedishun isted-istedshumbi Nuquin Papan chomiaid nec quequin
tantienquio mimbi iccuededpec. Adembidi nadatiambocquin nabansho isted-istedboedi
Betsaida yacnocquido mibi nec. Aden émbi nasho isash ébi tantiesa mibi icoapec. Enden
yampido isadaidpembon émbi nadatiambocquin nabansho isun, Icsaquid nebi, queshun
unésquiocnoc shubiquin abi icsaid éntsempampic. 14 Aden Tido yacnocquidobédtan
Sidon yacnocquidon tantiashun abi icsaid éntsempampic. Adquido Nuquin Papan
bédiactséc cuidendac. Isadaidbo Codasin yacnocquidobéd Betsaida yacnocquido ébi
isquido mibitedi nec. Ebi tantiesa icsho Nuquin Papan mibi comapenen cuidendac.
15 Adecbidi, nébi icquido, Capednaun yacnocquido mibi unésash ;Nuquin Papa yacnoda
mibi nidpe? Padenquio. Embi nadatiambocquin nabansho isun tantiesa yec chian
anédénquiacno mibi nidendac —quepanédash Esus abi tantiesabo chiacbimboec onquec.

16 Aden chiashic, ambi nidmenu caido 72ted icquido tantiamenuen chuibudec: —
Mibitedishun ébi chiac ébi tantiaquido utsibo iquendac. Adquiobidi mimbi ébi chiac ébi
tantiesabo icoaindac. Adomboembidi ébi chuibansho tantienquio yash ébi chomiondaid
tantiesambo nendac —quepanédash Esus. Aden chiac ambi nidmenu caido nidanepané-

dash.

17 Adec nidanequin Esusén chiacpaden nabeniashic, Bédambo iquebi, quecuededec
Esus yacno cho-choapanédash. Adec cho-choash: —Mimbi chiacpaden nabanombi.
Aden nabanquimbic, Esusén nadatiambocquin naidénquio dapuduenta émbi caidtedi
mayan icsa dapuduemposh, Icbo —quecuededpanédash ambi nidmiaido 72ted icquido

ambi naboed Esus chuibanec.
18 Adoaquien: —Embi nadatiambocquin nabanquin tantiamiac mibitedishun mayan

icsa dadpen dapuduemebedednubi abi déniacacbimboecnuc bedquetanacbimboec Sa-
tanas abucuésh badedquio paédsho isec niobi. 19 Embi nadatiambocquin nabanac-
padquid mibitedi icmebanombi. Aden mibitedi adquid icmiacsho mibi chieshénquidon
mibi icsa uatiapimbo iquendac. Mibi chieshénquin icsa uanuequido nisibimboecquido
nec. Aidobidi icsa uanuequid yec chichumbimboecquido neoaic. Adquid nisi icsho
catashac mibi petiapimbo iquec. Adomboembidi catashac chichunén mibi setiapimbo
icoaic. Adquidbimboec mibi chieshénquid icsho émbi chiacpadomboen nabanac mibi

icsa uatiapimbo iquendac. 20 Aden nabanac mibi icsa uatiapimbo icsho isash, BEédambo
iquebi, quenda. Nuquin Papan abi yacno chomenuequin ébi cuémédquid énden dada
uaid iquec abi yacno ébi puduedte iquec, quequin tantiec, Bédambo iquebi, quianta —
capanédash Esusén ambi nidmiaido chuiquin.

21 Aden chuibanshumbic ambi nidmiaidon chiaid tantiash, Bédambo iquebi, que-
quin Nuquin Papa Esusén nadopanédash: —Abu icbo nidaid icbobidi mibi nec, Papa.
Adquid icquin émbi nidmiaido mimbi tantiamiacpadomboen nadatiambocquin aidon
nabededosh. Aden nabededshun chuisho tantiash bédambo iquebi. Dadpen tantiaquido
mimbi nadatiambocquin naid tantiamenquiocquimbi, émbi namiaido, daédpactséc tan-
tiaquidobien mimbi tantiamioc, Papa. Mimbi tantiacpaden tantiamiac émbi nidmiaidon
nabededosh, Papa —quepanédash Esus Nuquin Papa chiec.

22 Aden Nuquin Papa chiec onquequin nainec: —Con pa abia yampid icquin abitedi
tantiaquidquio nec. Aidén abipadquid icmiaid nebi. Aid abentsécquiobi ébi bédamboen
tantiaquidquio con pa nec. Adecbidi abéd abia yampid icquin con pa bédamboen
tantiaquidquio nebi. Adquid icquin, Con pa nad iquec, quequin ébi tantiaquido
tantiamendambi —quepanédash Esus abi tantiec choash iccuededquido caic.

23 Aden iccuededquido chuibanshumbic naden ambi 72ted icquido nidmian choboe-
douidtséqui Esusén chuioapanédash: —Ebi tantiaquido icquin émbi tantiamiacpaden
mimbi nabansho isun Nuquin Papan bédambo iquebi camiaido mibitedi nec. 24 Nuquin
Papan chiaid chiampidobéd ancanquid icampido mimbi nadatiambocquin nabamboed
iste bunquin aidon istiapimbo icpampic. Adembidi, ambi chiaid Nuquin Papan chomiaid
abi yacno puduedmianquid chosho iste bunquin aidon ébi istiapimbo icoapampic —
quepanédash Esus.

Utsi tantiaquin bédamboen naquidquio

25 Adashic, ; Tantiaquidquioda Esus neque? Tantiabono, abibi quequin dada utsin: —
(Nuquin Papa yacno tabadnuen atotsimbi napeba? chuibanquin tantiamequidén ébi
chui —capanédash.

26 Adoaquien: —Ambi Nuquin Papan naden nata quequin chiaid Moises dada uami-
ampid ;mitsipaden chuipec? ;Aid isquin atotsi mimbi tantiape? —quepanédash Esus
abi chuimequid caic.

27 Adoaquien: —Nuquin Papan chiaid nad iquec: “Nuquin Papa tantiadoneta.” Ambi
chiaid utsibic: “Mibi icnédacpadpenquio yec Nuquin Papa bunacpadquiec tabadnuec
adquiota.” Ambi chiaid utsibic, “Nuquin Papa tantiaquid nebi quequin bédamboen
nadeneta.” Utsibic, “Nuquin Papa tantiaquid nebi quequin ambi chiacpadomboen
tantiaquiota. Aden nabanquimbi utsibo adembidi bédambo icmequin naban. Ebi
tantiaquin nashuntiadquidi utsibo nec, mimbi cacpaden utsibo tantiaquin nashunta,”
quequin Nuquin Papan chiaidquio nec —quepanédash Esus chuimeboed Esus caic.

28 Adoaquien: —Bédamboen mimbi chioque. Nuquin Papan chiacpadomboen nabanec
Nuquin Papa yacno mibi tabadendac —quepanédash Esus.

29 Aden Esusén chiac ébi otacquio icsho isash Nuquin Papan chiacpadpenquiocquid
nepec, quequin iccuededquid utsibon ébi chuitsiash quequin tantiashun Esusén chuime-
boed: —; Mitsicquid con utsi nepec? —quepanédash.

30 Adoaquien Esus: —Utsi chuinu. Tantiata. Edusaden yacnoésh shubu dadpen
icquid Edico caid yacno nidsho isun ampequidon bedshun ambi aton na bedtequid aton
dashcutebédtabi chicshun icsa uabudtsécquien cuestanquin niamposh. 3! Adoambi,
cuestanquin nianaid uiacno podquedén choquin isadaidbo tsusion, Con matses nenushe.
Isnu, quenquiocquin uano datamposh. 32 Utsibic, Nuquin Papa tabadte shubu uashunaid
nuntan nashunquid choquin, Con matses nenushe. Isnu, quenquiocquin adembidi
uano datanoaposh. 33 Utsibic, Samadia yacnoésh choquid aid podquedémbi choquin
cuestanquin nianaid istuidash unésquiocquin 34 aton dayun tsadbudshun cuestanquin

nia-naidén chiuétedi aton dauémbi bénoshcashun bétaneshumposh. Aden bétaneshun-
shun cuestanquin nianaid aton cabayo canandoash aton cabayobédi nidequi capuquido
puduedmete shubu yacno choash abédi tabadquin bédamboen isquin nashumposh.
35 Adec tabadashic badiadshun capuquido puduedmete shubu icbo cuidquin aton na
bedtequid meneposh. Aden menequin nadoposh: “Nidebique. Embi béboed ampe-
quidon cuestanquin nianaid bédamboen isquin nashunta. Mimbi aid nashunacsho
isun mimbi meneboed cuidquin mibi menendambi,” quequin chianec ampequidon
cuestanquin nianaid istuidshun nashumboed nidposh —quepanédash Esus. 3¢ Aden
chuishumbic: —Embi chuiboed utsi-utsiec icposh. ;Mitsicquid ampequidon cuestanquin
nianaidén utsibimboecquid icposh? —capanédash Esusén.

37 Adoaquien: —Ampequidon cuestanquin nianaid istuidash unésquio yanquin abi
nashumboedien con utsi nec, capendac —quepanédash Esus chuimequid.

Adoaquien: —Adembidi mimbembi émbi chuiboedbimboecnuc utsibo tantiaquin
nashunoata —quepanédash Esus.

Madtan nabanubi Madian tantiaid
38 Adashic, Esusbéd nidequi abéd icquido shubu daédpactséc yacno chosho isun

anocquid chidon Madta caidémbi Esusbédta abéd icquido aton shubun yuedpanédash.
39 Adoac ambo puduedash tsadquin Esusén chuibansho Madian Madtan chibinquio
datsadbudshun tantiapanédash. 40 Adec tsadquin Madian tantianubi Madtan ambi na-
tiadquio yaidtedi tantiaquin nabampanédash. Aden nabanequi Esus yacno choshon: —
;Con chibin ébédtambi nainquiocsho isenquioda mimbi ique? Min utsibédtan nabanta,
cata, Icbo —capanédash Madtan Esus chuiquin.

41 Adoaquien: —Mimbi natiadquio yaid dadpen tantiaquidquio mibi iqueque. 42 Ebi
tantiaquidquio icta. Adquid min utsimbo Madia icsho, Padicnuna. Min utsibédtan
nabanta, catiapimbo iquebi —quepanédash Esus Madta caic.

11

Nugquin Papa chiec onquianete
(Mat 6.9-15; 7.7-11)

1 Adashic ushé utsin Nuquin Papa chiec Esus onquepanédash. Aden Nuquin Papa
chiec onquequin nainacsho isun abéd icquidon nadopanédash: —Nuquin Papa chiec
onquianeta quequin Uan padon abéd icquido tantiamepanédash. Adembidi Nuquin Papa
chiec onqueta quequin ébitedi tantiamequin chuioa, Icbo —capanédash.

2 Adoaquien: —Nuquin Papabéd onquequin naden chuita:

“Bédambocquidquio mibi nec, Papa.

Adquid mibi icsho matsestedishun mibi con icbo capashun, Papa.

Mibi yacnoshon mimbi uaido mayan bédabon mimbi chiacpadomboenuidi naic.

Adomboembidi matses abitedishunquio napashun, Papa.

3 Tantiaquidquio, mibi cadoque. Bumianenquiocquin badiadquidén-badiadquidénquien
con pete ébi bedmedene, Papa.

4 Adecbidi utsin ébi chieshénsho cuidenquio yec ébi abi icsaid bépiscudacpadquiequi ébi
icsasho cuidenquio yec bépiscudoata, Papa.

Adembidi, Satanasén icsa uanushe queshun ébi cudasquin dayun uata, Papa, quequin

chuita”
—quepanédash Esus.

5 Adtanequic Esus nadpanédash: —Mibéd nashunanquid iquec. ;Adquid icnuda
inchéshpotsembo abi yacno nidshun pete mimbi bedshumpatsia? ¢ Inchéshpotsembo
pete bedshunuec mibéd nashunanquid yacno nidash: ‘Ebi yacno utsi chosho pete
nibédnubi yuedombi. Con pete nibédsho isash pemenun bedec chobi. Mimbi meniaid
cuidquin adquidi mibi meneoaimbi,” quepatsiac mibi mibéd nashunanquid caic.

7 “Adoaquien, nuntanuéshi: ‘Padi. Shécnandombi. Con bacué ishcunec din ictoshon
mibi menetiapimbo iquebi,” quequin mibéd nashunanquidén mibi chuitsiash.

8 “Aden aidén chiaqui min pete nibédnuc chuidonetsiac mimbi. Aden chuidoniac
mibi menetsiash. ;Abéd nashunanquid icshoda mibi menepadic? Padenquio. Mimbi
nidenquiocquin chuidonesho tantiashun mimbi chuiboedtedi mibi menepatsiash —
quepanédash Esus.

9-10 Aden chiec abi onquec: —Adomboembidi Nuquin Papa chuidonesho mimbi
bedtiadquio yaid aidémbi mibi bedmendac. Adembidi, Nuquin Papa tantianu quequin
abi chuidonesho mibi tantiamendac. Adembidi, abi chuidonesho Nuquin Papan aton
Mayan mibéd tabadmiac aidén Nuquin Papa mibi tantiamendac.

11*Adembidi chuinu. Tantia. ;Min mado, Nuécquid bec cho, queshoda mimbi nisimbo
menedi? 12 Adembidi, ;Cachinan bacué bec cho, queshoda mimbi chichun menedi?
13 padenquio. ;Aden icsaquid icquin min bacué tantiaquin bédamboen menequid
mibi icnuc Nuquin Papa icsaisa icquin mibi, Min Mayan ébi mene, quesho tantiashun
menenquioda mibi ictic? —quepanédash Esus.

Bedtsibun namiaid Esus nec, quequin chiaid
(Mat 12.22-30; Mad 3.19-27)

14 Adashic, mayan icsa dapuduedquin eme uaid icsho Esusén istanquin: —Dapuduen
—cac mayan icsa dapuduempanédash. Adec dapuduenan ambi eme uaid onquepané-
dash. Adsho isash tantiadempambo yec iccuededquid dadpen tabadcuededpanédash.
15Utsiboen: —Mayan icsan icbo Bedtsibu caidén tantiamiac mayan icsa Esusén dapudue-
mepash icnui —quepanédash Esus chieshénquido.

16 Adnubien iccuededquid utsibo: —Nuquin Papan chomiaidquio icquin Nuquin Papa
mimbi chiac aidémbi abucshun naquin ébi isambo yaid nadatiambocquin ismepatsiashi.
Aden mimbi Nuquin Papa chiac aidén nadatiambocquin nasho isash, Nuquin Papan
chomiaid nebi quequin abimbo chuiquid mibi nec, mibi catsiambi —quepanédash
iccuededquid utsibo Esus caic.

17 Aden chuisho tantiash tantiaquidquio yec abi icsamboen chuimenuequido chiec
Esus nadpanédash: —Chuiquid dapa néishquin abéd icquido comapenen chushcac,
Abéd ictiapibi, quianec cuéshéd-cuéshédec nidanepec. Adec nidaniash chuiquid dapa
ictiapimbo aid iquendac. 18 Adembidi, Bedtsibu cashumbic Satanas caid mayan ic-
satedi chuiquid dapa nec. ;Mayan icsa icquinda abéd icquido dapuduemequid ébi
icmepadic? Adembidi, jambi mayan icsa dapuduemiac abéd icquido nibédenquioda
ictic? 19 Bedtsibun tantiamiaid nec, mimbi ébi capec. Adembidi mibéd icquidon mayan
icsa dapuduemec. ;Tsuntsin tantiamiac aidon mayan icsa dapuduemepash? Nuquin
Papan tantiamiaido nebi, aido quesho tantiash, Abimbo caic, mibi quepec. Adomboem-
bidi Nuquin Papan tantiamiaid nebi, quequin émbi chuisho ;atotsi quiash, Abimbo
chiec, quenquio mibi icpe? 20 ;Nuquin Papan tantiamiac mayan icsa dapuduemequid
€bi yec ambi chomiaidquio matses chuiquid dapa mibi yacno énden choabida ictio? —
quepanédash Esus abi chuimequido chiec.

21 Aden chiashic abi onquec: —Mibitedi tantiamenuen utsi chuinu. Bédamboen tanti-
ata. Chuiquid dapa icquin abéd icquido cuéshédnu quenquiocquin bédamboen chuiquin
namepec. 22 Aden namiac tabadnubi chuiquid dapa icnuequid utsi chopec. Nébi
choquidén abia chuiquid dapan yuabo nameshun nua meniac aidén yuabo yanoapec —
quepanédash Esus.

23 Aden chiashic: —Ebéd icquido ébi chieshénesa nec. Matses ébéd icquido icmenu
quequid nebi. Matses Esusbéd icmenu quesa cuéshédmianquid nec —quepanédash Esus.

Abibi dapuduemboed mayan icsa dapuduedoaid
(Mat 12.43-45)

24 Aden chiashic abi onquec: —Abi dapuduedaid mayan icsa abibi dapuduenanec abi-
padquid tabadacno icsano matses nibédacno nidash capuquin abi dapuduedbocpadquid
istuidenquio icposh. Adquid istuidambo yec, Abibidi dapuduedoanu, quianec anobidi
nidoaposh. 25 Adec nidshun abi dapuduemboed naden istuidposh. Mayan icsa nidan,

Ebibi bédambo iquec. Adash bédambo tabadnu, abibi quiashic, Nuquin Papa tantianu,
quenquiocposh. Aden chienquiocsho aton Mayan Nuquin Papan aid menetiapimbo
icnuc abi dapuduemboed choshon aid abentsécquio 26 istuidashic nidoashun abipadquid
chuituidac utsi 7ted abédi choash abitedi dapuduedcuededac dada icsamboshé yamposh
—quepanédash Esus.

27 Aden Esusén chiambien iccuededquid chido: —Mibi tishacsho shuma chish-
miondaid Nuquin Papan bédamboen isaid icpec —quepanédash Esus caic.

28 Adoaquien: —Aden nasho padenquio. Nuquin Papan chiaid tantiashun nabansho
Nuquin Papan bédamboen isaidquio nec —quepanédash Esus chido caic.

Onasén ismiampicpaden ismiaid
(Mat 12.38-42; Mad 8.12)

29 Adnubien abi yacno cho-choash utsi dadpen iccuededsho isun Esusén nadopané-
dash: —Nébi nidaidén tabadquido icsanuequido yec Nuquin Papan abucshun nadati-
ambocquin naid iste mibi bunacpaden mimbi isenquio iquendac. Nuquin Papan Onas
ismiampicpaden ismiaid mimbi isendac. 30 Ninibe yacno nidshun ambocquido icsaid
cuidte Nuquin Papan chuimiacpaden Onasén comapenen chuisho tantiash, Abimbo
chuiquid nec, queshun abi icsaid Ninibe yacnocquidon émbededpampic. 3! Utsibic,
Nuquin Papan dadpen tantiamiaid, Sadomon iquec quesho tantiash chuiquid dapa chido
Sadomonén chiaid tantianuec énapenuésh choshon tantiash, Abimbo iquec, quepampic.
Nuquin Papan matsesén naid icsa ambi naid bédabédta chuibante ushé chonoc aid
chidon tantiampicpadomboen Nuquin Papan chiaid abimbo iquec quequin mibitedishun
tantienquiocsho Nuquin Papan mibi isendac. Nuquin Papan bédamboen tantiaquin
chuiquid dapa Sadomon icmepampic. Abitedi tantiampidquio némbobi iqueque. Embi
chiaid tantiata. 32 Adembidi, matses icsaidbédta ambi bédamboen naid Nuquin Papan
chuibante ushé chonoc Ninibe yacnocquidon Onasén chiaid tantiacpadomboen Nuquin
Papan chiaid abimbo iquec, quequin tantienquio icsho Nuquin Papan mibitedi isendac.
Nuquin Papan chuimiac Onasén chuisho Ninibe yacnocquidon tantiabededpampic. Onas
Nuquin Papan matses icsaid cuidte chuimiaidquio icpampic. Padnuen mibi icsaid
bedshunash abided cuidadtequid némbobi iqueque. Embi chiaid tantiata —quepanédash
Esus abibi chiadequi.

Tabote taboshon bétashenquio yacbimboec abi bédamboec tabadaid ismequid
(Mat 5.15; 6.22-23)

33 Aden chuishumbic Esusén abi chuibanec: —Tabote taboshon ompoesa. Adembidi
matsun bétashesambo icbo nec. Ma émbi yuedaidon isnueshun tabote nénantan
nanquid. 34 Adoaidbimboec min tantiate iquec. Min tantiate bédambocquid icquin
bédamboec tabadquin ismequid mibi nendac. Bétashacbimboec min tantiate icnuc
icsamboen ismequid mibi nendac. 35 Con icbo ébi bednuec choec queshun bépiscud-
enquiocquin isted-istedta. 3¢ Min tantiate icsaisa icsho Nuquin Papan chiacpadomboen
tantiaquidquio aidi nec, quequin utsibon mibi isendac —quepanédash Esus.

Nugquin Papan icsamboen isaidquio
(Mat 23.1-26; Mad 12.28-40; Duc 20.45-47)

37 Aden Esusén chuibanshobien padiseyobo abentsécshun: —;Ada ébi yacno pec
nidtsia? —capanédash. Adoac aidbédi nidash pete sanaid cueste dayunquio Esus tsad-
budpanédash. 38 Adec Esus tsadsho isash, ; Adpecshenda iquec. Penush mépamédenquio
Esus icpec? quec abibi onquequin padiseyobon Esus yuedquidémbi tantiapanédash.

39 Adoaquien, tantiaquidquio iquec Esus nadpanédash: —Endenquimbo padiseyobon
peshun acnun déshote cachocbédtabi pada-padaid cachoc bédamboen dapanta que-
quin chuinédacpaden mimbi naoaic. Aden dapanshun mimbi codocaidbédtabi mimbi
actequid nitsinaid anauc ampanenquio mimbi icpec. Mibitedi adquio iquec. Nesquin
béchish uquec dapanudquin mimbi tantiaid icsa énenquio mimbi icpec. Adecbidi,
mibi bunaid bednuen icsamboen naquin ampequid mibi nec. 4° Nuquin Papan chiaid

tantiesabimboecquid mibitedi nec. Nuquin Papan matses uaquin dadabédtabi tantiate
uainquioda icpampic. 4! Ai. Adquid icnuc aton na nibédquid tantiaquin mimbi pada-
padaidén nitsinaidpadquid menebanta. Aden mimbi nadenesho isun Nuquin Papan min
tantiatebédta min dada bédamboen isendac —quepanédash Esus.

42 Aden chiashic padiseyobo caic Esus nadpanédash: —Uno bedanquin dies yacno
énquin min tiedén caniquid éshé tambanshun, Nuquin Papan chiacpaden con na 9ted
icnubi abentséc Nuquin Papan na nec, quequin aid abentséc menenuequin mimbi
dayun uaic penquiocquin. Aden nabanquin Nuquin Papan ambi matses bédamboen
tantiaquin nabanacpaden naisabo mibi nec. Min tiedén caniquid dies yacno cuéscaquin
tambanshun Nuquin Papan chiacpaden abentséc menebanshun utsibo bédamboen
tantiaquin nabantiadquidi mibi neyoc. Adesa icsho Nuquin Papan icsamboen isaidquio
mibi nec, padiseyobo. 43 Adembidi, tsusio dapabimboecsho bédamboen ispashuni,
quequin tantiec Nuquin Papan chiaid tantiate shubun puduedash tsusiobo tsadacno
mibi tsadtenec. Adomboembidi tantiec matses iccuededacno nidequi, Ebi béquedquidon
ébi tsusio dapabimboecsho isash onquequin chuipashuni quec mibi capuec. Aden
tantiaquid Nuquin Papan icsamboen isaidquio mibi nec. 4 Adembidi, matses unésaid
chococate manenushe queshun ismequin mabiunu, quenquio yacpadomboen ébi icsaid
tantianushe quequin ompoquid mibi nec —quepanédash Esus padiseyobo chiec.

45 Adoaquien, Nuquin Papan naden nata quequin chiaid tantiembi, quiash ut-
sibo tantiamequid abentséc: —Padiseyobo chuiquin ébipadquido mimbi chuioapec —
quepanédash.

46 Adoaquien: —Nuquin Papan éndenquimbo naden nata quequin chiaidbédta mimbi
naden nata quequin chiaid dadpen chuibanquin matses mimbi namec. Adoac aidted
matsesén natiapimbo icpec. Adsho isash, Mimbi natequid dadpen iqueque. Mibi
nashunu, quesa icsho Nuquin Papan icsamboen isaid mibi nec.

47 “Adembidi, Nuquin Papan chuimiaid dadpen min tsusedpabon cuesunepampic.
Tsusedpabon cuesuniampido énenquiocquin tantianu quiacbimboen mimbi shubumpi
uabanec. Embi shubumpi uaido isun utsibon bédamboen ispashuni, quequin aden mimbi
nabanec. 4® Aden naquin tantiec, Nuquin Papan chuimiaido cuesunequin bédamboen
tsusedpabon napampic, quiacbimboen tantiaquid mibi icnuc ambi chuimiampido cuesu-
niampidobimboecsho Nuquin Papan mibi isec. Nuquin Papan icsamboen isaidquio mibi
nec. 49 Embi chiacpaden chuibanta, cabicquin naden Nuquin Papan chuipampic. Embi
chuimiaid utsi-utsien aton matsesén méyampec. Utsi-utsien méyanshun cuesunepec,
quec Nuquin Papa abitedi tantiaquidquio adpampic. 50 Aden min tsusedpabo Nuquin Pa-
pan chuimiaidon chuisho tantiesa icquin aido méyampampic. Min tsusedpabopadquid
nébi icquido icquin Nuquin Papan chuimiaid tantiesambo mibi nec. Adquido iquec
énden méyanampidpadquido mibi neoaic. Aido cuesuniampidpadquido mibi neoaic.
51Tsusedpan abia abed cuesunepampid icnubi ambi tsyuec Sacadias cuesunepampic. Aid
Nuquin Papa tabadte shubu uashunaid dayunquiobi aidon cuesunepampic. Ai, Nuquin
Papan chiaid tantiesatedi ambi chuimiaido cuesuniampidpadquido nébi icquid neoaic.

52 “Nuquin Papan naden nata quequin chiaid tantiembi, queshun utsibo tantiamen-
quiocsho Nuquin Papan icsamboen isaido mibi nec. Nuquin Papan chiaid tantien-
quiocquin abi yacno yuedanquid tantiesa mibi nec. Adquid iquec mibi abi yacno
puduedtiapimbo iquec. Adquid mibi icquin naden nata quequin chiaiduidi mimbi
chiac utsibotsen abi yacno puduedmiantequid tantiesabo yec abi yacno puduedtiapimbo
icoaic —quepanédash Esus Nuquin Papan naden nata quequin chiaiduidi tantiaquido
chiec.

53 Aden chiashic, Ebédtambi pec cho, queboedén shubunuésh puduenanec Esus
nidpanédash. Adec Esus nidambien abi comapenen chieshénquidombo padisey-
obo: —Esus icsamboen chuimenu —quiampanédash. 5% Adquid icquin Esusén
chuibanacno nidaneshun chuimeoanuequin naden padiseyobon tantiapanédash: Ebite-
dishun chuimiac Nuquin Papan chiaid icsamboen Esusén chuitsiash. Aden icsamboen

chuisho tantiash, Nuquin Papan chomiaid nec, quec mibi muasho tantiashun, Unés
uametiadquio iquebi, quequin Esus chiembi, quequin tantiaquin Esus chuimepanédash
padiseyobon.

12

Natiamiantequidbédtabi dayacmetequid
(Mat 10.28-31)

1 Aden padiseyobon: Esus icsamboen chuimeoanembi, quequin tantianubien mat-
ses dadpenquioshé Esus yacno cho-choash tsucus-tsucustsécquio yec tabadpanédash.
Aido tsucus-tsucustsécquio yec tabadnubien abéd icquido Esusén nadopanédash: —
Sicaid nami uaid cabiunac améec bidisquedoec matsesén isenquiocnobi. Adembidi
padiseyobon Nuquin Papan naden nata quequin chiaidbédta ambibi tantiacpaden naden
nata quequin dadpen chuioaic. Aden padiseyobon ambibi tantiacpaden naden nata
quequin chuisho, Nuquin Papan naden nata quequin chiaidta nec, quequin Nuquin
Papan chiaid bédamboen ista. 2 Matsesén ompoquin naid Nuquin Papan abitedi
ismendac. Matsesén ompoquin chienquio yaidbidi abitedi tantiamendac. 3 Inchéshén
min nuntanuésh mibi icsamboec onquiaid Nuquin Papan matsestedi tantiamequin
chuibanendac. Nuntanuésh shoshquequin mimbi chiaid Nuquin Papan matsestedi
tantiamenuen chuioaindac.

4 “Adembidi chuinu. Tantiata. Mibi cuesunenuequid dacuédénenda. Adquidén mibi
cuesunequin mibi nibédametiapimbo iquendac. 5 Nuquin Papauidtséqui dacuédénta.
Icsadednequid icsho aidén mibi cuesunemeshun chian anédénquequid nésecaindac.
Adoanquiduidtséqui dacuédénta. ¢ Nuquin Papa tantiaquid yec dacuédenda. Nuquin
Papan ambi uaidtedi tantiec. Padichucu dadpen icquid abentséc cueso isun aid Nuquin
Papan tantiapec. ;Adquid tantiaquinda Nuquin Papan mibi tantienquio ictic. 7 Ai, mibi
tantiaquiec. Min manédaidtedi ambi tambanaid nec. Aid pistsécquidtedi tantiaquin
Nuquin Papan mibi tantienquioda ictic? Mibi comapenen tantiec.

Esus tantiaquid nebi, quequin utsibon tantianubi chiaid
(Mat 10.32-33; 12.32; 10.19-20)

8 “Abi chiembique. Tantiaquiota. Utsibo icnubi Esus tantiaquid nebi, quequin abimbo
chuiquid Nuquin Papa yacno chosho isun, Néid ébi tantiaquid neque. Puduedme,
quequin chiendambi. ° Adecbidi, utsibo icnubi, Esus tantiaquid nebi, quetiapimbocquid
Nuquin Papa yacno chosho isun, Néid ébi tantiesa neque. Puduedmenda, quequin
Nuquin Papan uaido mayan bédabo chiendambi. 10 Ebi matsesacsho matsesén icsam-
boen chuipec. Aden icsamboen chuiboshombic, Icsamboen chiombique. Embi mibi
icsamboen chienquio yacbimboec bépiscudta, Papa, quesho tantiash aidén icsamboen
chienquio yacbimboec Nuquin Papa bépiscudendac. Nuquin Papan Mayanén tantiamiac
nasho isash, Satanasén tantiamiaid nec, quequid icpec. Aidén chiaid bépiscudenquioc-
quin Nuquin Papan abi yacno adquid yuedenquio iquendac.

11 “Adembidi chuinu. Tantiaquiota. Mibi chieshénquido iquendac. Adquid icquin
chuiquid dapa yacno Esus tantiaquido émbi buanacsho aidén méyantsiash, quequin
mibi bedshun aid yacno buampec. Aden nanu, quequin buanaqui ;Atotsimbi chuiquid
dapa chuipe? quequin tantienda. 12 Nuquin Papan Mayanén mimbi chuibante mibi
tantiameque —quepanédash Esus abéd icquido caic.

Aton na dadpen icquidén tantiaid icsa
13 Adashic, abi datsidadquid abentsécshun: —Con pa unésan con pan na dadpen
con buchin bedbanosh. Mimbi dadpen bedbamboed musuctanquin min utsi meneta,
quequin con buchi chuita —capanédash Esus chuiquin.
14 Adoaquien: —;Buchibédta mibi chuiquidtabi nepe? —quepanédash Esus abi chuita
caquid caic. 15> Aden aid chuishumbic utsibo chuiquin nadopanédash: —Con na dadpen

bednu, quesa icta. Mimbi bedaidénquio mibi Nuquin Papa yacno puduedtiapimbo
iquendac.

16 “Aidpadquid chuinu. Bédamboen tantiata. Aton na dadpen icnubi aton tiedén
caniquid bacuéash dadpen icsho isash icbo nadposh: 17 ‘Con tiedén caniquid bacué dad-
pen iqueque. ;Atontsimbimbi aidtedi dayun uapeba? 18 Naden naimbi. Tiedén caniquid
éshé dayun uate shubu shénitedi chicbanshun aidtedi nuamboshécnuc shubu uaba-
nuna. Aden nuamboshécnuc shubu uashun aidénquio con tiedén caniquid bacuétedi
sandoshon dayun uanuna. 1° Aden dayun uashumbic nadopembi: Con na dadpen iquec
yuecash naimédenquio iquec. Ad icnuc nainquio yec tabadquin peshun aquendambi.
Aden naic, Bédambo iquebi,” quec aton na dadpen icquid abibi onqueposh.

20 “Adec abibi onquesho tantiashun, ‘Mimbi icsamboen tantiec. Néid inchéshémbi
mibi unésec. Adec mibi unésan ;mimbi dadpen dayun uaid tsuntsin bedpatsiash?’
quequin Nuquin Papan aton na dadpen icquid chuiposh —quepanédash Esus.

21 Aden chiashic: —Aton na dadpenuidi tantiaquin Nuquin Papan chiacpaden naisa yec
aton na nianec unésash Nuquin Papa yacno tabadtiapimbo iquec —quepanédash Esus.

;JAtotsimbi napeba? quesa icta, quequin chiaid
(Mat 6.25-34)

22 Aden iccuededquido chuishumbic Esusén abéd icquido nadopanédash: —Aton
na dadpen icquidén tantiacpaden tantienda. ;Con na nibédnuc atotsimbi pepeba?
quec dacuédenda. Adecbidi, ;Atotsibi dasiuidpeba? quec dacuédenda. 23 Bédamboec
tabadnuequin mibi piasteuidi tantienda. Adembidi, Con dada bédambo icmenuequin,
Dashcute bedteuidi tantienda. 24 ;Uicchunénda ambibi cuéte éshé siac bacuéacsho
chepadic? Padenquio. Adecbidi, ambi dayun uatequid shubu nibédnubi aton na nibédec.
Adquid icsho Nuquin Papan aton pete bedmec. Uicchun Nuquin Papapadquidpenquio
icshobi aton pete Nuquin Papan bedmec. ;Ad icnuc ambi abipadquid uaidobi matses
icsho aton pete bedmenquioda icpadic Nuquin Papan? 25 Adecbidi, ;mibi unéste ushé
abimbo chonoc, Padi, quepecta mibi icti? Padenquio. 26 Adec mibi unéste chonoc, Padi,
quetiapimbo mibi iquec ;atotsi quiash ;atotsimbi pepeba? quepe mibi?

27 “Adembidi, cuétempi chuinu. Tantia. ;Cuétempinda aton bacué ictequid daéd-
capec? Padenquio. Adoenquio yaid aton bacué ictequid bédaidquio iquec. Cuétempi
bacué ictequid bédaidquio yacpadquid chuiquid dapa Sadomonén dashcute adquio
ictiapimbo icpampic. 28 Padnuen cuéte bacué ictequid bédaidquio icboedi badedquio
sequiash chodquiacsho tauiquid. Ad icnuc ;Abipadquid Nuquin Papan uaido mibi icsho
mibi dasiuidte bedmenquioda icpadic? Ebi bedmenquio ictsiash quequin Nuquin Papa
bédiactséc tantienda. 2° Aden tantienquio yec ;jAtotsimbi peshun aque? quec dacué-
denda. 39 Nuquin Papa tantiesan abi bunaiduidi tantianubi Nuquin Papa tantiaquidquio
icquin pete actequidbédta ébi bedmedonec, quequin tantiec tabadta. 3! Adembidi,
Nuquin Papabéd tabadnu quequin tantiec tabadta. Aden tantiaquin mimbi bedtiadquio
yaid mimbi bedendac.

Abi yacno choacsho meniaid
(Mat 6.19-21)

32 “Nuquin Papan abi yacno mibi chomeque. Dacuédenda, €bi tantiaquido caimbi.
33 Ambo nidabi icquin mitsana menebanquin mitsana bedtequid bedshun aton na
nibédquid menebanta. Aden utsi tantiaquin mimbi nabanuc Nuquin Papa yacnoshon
menetequid mitsana chodquetemaid iquendac. Ampequidén bedtemaidquio iquendac.
Capishton petemaidquio aid iquendac. 34 Mimbi tantiaidquio mimbi dayun uaid mibi
cudasaid nec. Nuquin Papa yacno nidnu quequin mimbi tantiaid icnuc mibi bédamboec
tabadte cudasquin mimbi dayun uaid iquendac —quepanédash Esus.

Chieshenquiocquin caintequid
(Mat 24.45-51)

3536 Aden chuishumbic Esusén nadopanédash: —Aton icbo u isec nidan con icbo
chonoshe quiash dasiuidacchobi ushenquiocquin tabote débedtonequin, Con icbo
chosho puduedmeshun nashunu, quequin aton yuabon caimpec. 37 Aden abi cainquido
aton icbon bédambo icmequin nadopec: “Embimbo mibi pemenu. Némbo tabadec
cho,” queshun ambi yuaido icbonquio pemequin bédambo icmendac. 38 Adembidi, icbo
inchéshpotsembo choshon abi nashunuequin cainquido icsho icbon bédambo icmiaido
iquendac. Adembidi, cachina cuédanabi badiadabicnuc choshon abi cainquido icbon
bédambo icmiaido iquendac. 39 Adquidpenquio icbo utsi chuinu. Tantia. Aidi abi
cainquid nibédnubi aton na icnuc isedtanec choshon isac ampequid énden nidac. Adsho
isash, Ampequid choec, quequin tantiaquid yec nidenquio ictsenobi, quependac icbo.
40 Adquiecbidi ampequid choacbimboec Nuquin Icbo choeque. Ad icnuc, Chosho émbibi
tantienquiocchitomane queshun chieshenquiocquin ébi cainta —capanédash Esusén.

41 Aden Esusén chuisho tantiash Petedo: —;Utsi chuiquin mibéd icquidouidi tanti-
amenuenda chio? ;Abitedi tantiamenuenda chio? Tantianu. Ebi chui —quepanédash
Esus caic.

42 Adoaquien: —;Icbon chiac mitsipadquiocquin ambi namiaido bédamboen napeba?
Adquid chuinu: Pete tambanshun musucshun émbi namiaid utsitedi bédamboen
menebanta, quequin ambi namiaid utsi abentséc chianec icbo nidac. 43 Adec nidashic
choshon ambi chiacpaden ambi namiaidén chieshenquiocquin nabanacsho isun icbon
bédambo icmiaid nendac. Adquid naden chuipec: Ebi nidan chieshenquiocquin mimbi
nabanoque. 44 Embi namiaid utsibotedi ébipadquiocquin chuiquid icta. Adquid icquin
con natedi dayun uata, quequin chiendac icbon. 4> Adquid icnubi adomboen naisa
icbo utsin namiaid icpec. Aton icbo yuec choenquiocsho isun aton icbon namiaid
utsibo chieshénquin cuesbanshun ambentséqui nua peshun tantienquio yanquin aquec.
46 Aden nabanquin tantienquiocnoc aton icbo choshon ambi namiaidén icsamboen
cuesbanaido isun icbon comapenen cuesquin abi tantiesa utsibo ambi nidmiacnombo
aidi nidmeoaindac.

47 “Adembidi, ambi chiacpaden nabanesa icsho isun, Comapenen cuesta, icbon cac
cuesendac. 48 Aton icbo bunaid tantiabicquidén cuesmetiadquiocquin nabansho aton
icbon bédiactséc cuesmendac. Adembidi, Nuquin Papan dadpen tantiamiaido ambi
chiacpaden nashuntiadquio iquendac. Adembidi, icbon dadpen meniaidon dadpen
meneoatiadquidi nendac —quepanédash Esus.

Utsibéd bédamboec tabadnu quesa icquin cuéshédmequid
(Mat 10.34-36)

49 Aden chiashic abi onquec: —Ebi tantiaquid icnuc ébi tantiesa yec cuéshéden-
dac. Aido énden cuéshédondan ébi tantiaquidombo bédamboec tabadtsiandac, quec
tsadebi. %0 Adecbidi, Yuecshun ébi unés uanun méyantequid iquendac, quequin
tantiec, Enden méyanondaid iquec abuc Nuquin Papabéd tabadtsiandabi, quec tsadebi.
51 ;Nidaidénshun abitedi bédamboen tabadmenu quectabi chodionda? Padenquio. Embi
chiaid tantiesa ébi tantiaquidbéd icboedi cuéshédtsiash quianec chopondabi. 52 Nad
iquendac: Min shubun icquid sincoted icboedi Esus tantiaquid utsi-utsiec yanubien utsi
padenquio yec cuéshédec adquid. 53 Nadec cuéshédtsiash: aton papa ébi tantiaquid
icnuc con papadquid icnu quesa aton mado cuéshédendac. Shubu utsin aton mado
ébi tantiaquid icnuc aton papa adquid icnu quenquio yec cuéshédendac. Adecbidi aton
tita ébi tantiaquid icnuc con tapadquid icnu quenquio yec aton champi cuéshédendac.
Shubu utsin, aton champi ébi tantiaquid icnuc aton tita padenquio yec cuéshédendac.
Shubu utsin aton chaya ébi tantiaquid icnuc aton babanén padenquio yec cuéshédendac.
Shubu utsin, aton babanén ébi tantiaquid icnuc aton chaya padenquio yec cuéshédendac
—quepanédash Esus. Abi tantiesa cuéshédtequid chuibanec.

Nugquin Papan ismiante isun nad iquendac, quequin tantiaid
(Mat 16.1-4; Mad 8.11-13)

54 Aden abéd icquidombo chuishumbic Esusén naden iccuededquido chuioapanédash:
—Inchésh chosho isec, Ue choec, quiacpadec choec. 55 Adecbidi, ushé chénquec chosho
isash, Chumbo yampec quiacpadec iquec. 56 Aden isquin mimbi émbi nidaidénshun ismi-
aidbédta abucshun ismiaid mimbi tantiec. Aden abucshun ismiaid isquin tantiaquidquio
icquin ;atotsieshun abucshun Nuquin Papan chomiaid isumbi tantienquiocquin mibi
icsaid énenquio ique? —quepanédash Esus iccuededquido caic.

Utsibéd chushcananquid
(Mat 5.25-26)

57 Aden chiashic: —Utsibéd chushcananquido mibi nec. Adec tabadec ;atotsi
quiash, Naden natiadquidi nebi, quequin tantiashun mibi icsaid énenquio ique? 58 Utsi
icsambocquin mimbi nadenec. Adsho isun matses cuidte chuiquid yacno aidémbi
mibi buanshobi néish bédamenuen, Mimbi chiacpadomboen mibi nashunu, quequin
bédamboen chuita. Mibi adenquio icsho matses cuidte chuiquid yacno buanshun mibi
icsaid chiac matses cuidte chuiquidén, Quénén nauedmenuen buanta, cac buanshun
quénén nauedmequidén mibi quénén nauedmepec. 59 Aden nauedaqui mimbi icsam-
boen naboed cuidnante meniabicnuc quéné yacnoésh mibi puduentiapimbo iquendac
—quepanédash Esus.

13

Utsibo unésmiacpadec unésmemane quequin mibi icsaid énta caid

1 Aden Esusén chuibanubien iccuededquid utsibon, Esus chuimenu, quequin caim-
panédash. Aden cainequi Esusén chuibanquin nainsho tantiashun iccuededquid utsibo:
—Chuinu. Tantia. Cadidia yacnocquidon Nuquin Papan chiacpadomboen nidaidén
capuquido cuesunesho Pidaton aido cuesunemiosh, quiosh. Aden cuesuniac aidon
intac ambi nidaidén capuquido cuesuniaidén intacbéd daédash chididiquiosh, quequin
chuipanédash. Aid chiaid tantiashun. ;Atotsi icsamboen nasho aido cuesunemepashba?
caimbi mibi —quecuededpanédash Esus chiec.

2 Adoaquien: —;Cadidia yacnocquido utsitedi icsaid daédpactséc icnuc cuesunemi-
aido icsaid dadpen icsho aido cuesunemiash, quequinda mimbi tantiape? 3 Icsamboen
mimbi tantieque. Mibitedishun mibi icsaid énta utsibo unésmiacpaden unésmenushe
queshun. 4Chuinu. Tantiata. Shubu dadpen icquid Edusaden caid énédacno Sidoe yacno
tabadquidon ambi abucshun nacnenaid uebudquin abéd icquido 18ted cuesac unésosh,
quiosh. ;Edusaden yacnocquid utsibo icsaid daédpactséc icnuc Sidoe yacnocquido icsaid
dadpen icquid unésosh, quequinda mimbi tantiape? 5 Mimbi icsamboen tantieque.
Utsibo unésacpadec unésmane quequin mibitedishun mibi icsaid énta —capanédash
Esusén abi chuimeboedo chuiquin.

6 Aden chuishumbic utsitsen chiec: —Icbon cuéte icnuc nadpec: ‘;Con cuéte ada
bacuéashe? Istanu,” quianec icbo nidpec. Adec nidshun isquien bacué nibédec. 7 Adsho
isun icbon abi neshcashunquid chuiquin nadopec: ‘Seta tedested matamiash cuéte bacué
cuésnuec chouidobi. Bacuéambo iqueque. ;jBacuéenquiocquididambi dayun uape? Utsi
nitsinun dédshuneta,” quequin abi neshcashunquid aton icbon chiosh.

8 “Adoaquien: ‘Cuéte bacuéesa ébi dédshunemenda. Naden ébi nameta, icbo. Cuéte
bacuéesa tacheshcatanquin seta abentséc matamequin nidaid chéshé chodquiaid ébi
bédamboen tasiameta. Adoac bacuétsiash. ° Aden seta abentséc matamiash choquin
bacuéacsho isash bédambo mibi icpec. Padnuen bacué nibédsho isun, Dédshuneta,
ébi caoata,” abi neshcashunquid quiosh —quepanédash Esus. Embi tantiacpadec
tabadenquiocboedi bédamboen chiac bédamboec tabadsho isash ébi tantiaquid dadpen
yanendac, quequin tantiec adpanédash Esus.

Cashuebudaid bédamiaid
10 Adashic, chonoadtemaid ushén Nuquin Papan chiaid chuibante shubun pudued-

shun Nuquin Papan chiaid Esusén tantiamenubien 1! seta dadpen 18tedi matamequin

mayan icsan shuabudaid icpanédash. 12 Adquid icsho isun Esusén: —Shuabudaid
icboedi nébi cacueoaid mibi iquendac, chido —cashun 13 mishac cacuiash, Nuquin Papan
nadatiambocquin naid nec, quequin chiec chido onquepanédash.

14 Aden chonoadtemaid ushén Esusén chido bédamesho isun Nuquin Papan chiaid
chuibante shubu isquidon: —N&id ushé chonoadtemaid ushé neque. Bédamenu que-
quin néid ushénquio bédamenda. Chonoadtequid ushénquio bédameta —capanédash
iccuededquido chuiquin.

15 Adoaquien Esus: —Mimbi chiacpaden naisa mibi neyoc. ;Chonoadtemaid ushé
icnuc, Con yua acte acmebono queshun mimbi yuaid ténéshacchobi acte yacno bua-
nenquioda mimbi icpe? 16 ;jAden chonoadtemaid ushén mimbi min yua acmenuc
néid ushémbidi chido, min matses Abadauanén tsyuecquid, dadpen seta matamequin
Satanasén yuaid icsho ménchiquenquiodambi icpe? —quepanédash Esus néid ushén
bédamenda quequido tantiamequin chiec.

17 Aden Esusén chuisho tantiash, Adenda, quequin bédamboen chiombi, quetiapimbo
yec otacquio tabadcuedednubi utsibotedi, Esusén nadatiambocquin naidtedi bédambo
iquec, quec bédambo yec tabadpanédash.

Cuéte éshémpi chiaid
(Mat 13.31-32; Mad 4.30-32)

18 Adashic: —;Nuquin Papan shubun icquido mitsipadquidquio icpec? ° Nadquidquio
iqueque. Chuinu. Tantia. Icbon cuéte éshé pistsécquiocquid mostasa caid nése-
caid déyucash nuamboshé caniec. Aid cuéte caniaidén cuidin podochoquidén shubu
uabededec. Adquiecbidi, Nuquin Papan chiaid chuisho tantiatsécquidén tantiabenash
bédambocquid icsho isash matses utsibo ébi tantiaquid Nuquin Papan shubun icquido
dadpen yanec —quepanédash Esus.

Sicaid nami uaidpadquid
(Mat 13.31-33)

20 Aden chuishumbic utsitsen chuioaic: —;Nuquin Papan shubun icquido mitsi-
padquidquio icpec? 2! Nadquid iqueque. Tantia. Sicanun nami uatepadquid nec.
Sicaid chidon nami uashun cabiunac améec bidisquedoec. Adomboembidi émbi chiaid
€bi tantiaquidén chuibanac ébi tantiaquid dadpen yanec utsibon isenquiocnobi —
quepanédash Esus.

Pudued-puduedtequid shécué pistsécquio chiaid
(Mat 7.13-14, 21-23)

22 Adashic, Edusaden yacmi nidoaquin shubu dadpen icquid utsi-utsiec yacno is-
bidanquin shubu daédpactsécquid utsi-utsiec yacnotsen isbidanoaquin anocquidotsen
tantiamenuen chuibenenu, quec Esus nidpanédash. 23 Adec nidsho isun iccuededquid
abentsécshun nadopanédash: —;Nuquin Papa yacno matses daédpactsécta nidpec?
Tantianu. Ebi chui.

Adoaquien Esusén nadopanédash: 24 —Nuquin Papa yacno pudued-puduedtequid
shécué pistsécquio iquendac. Esusquio tantiec aidémpinquio mibi puduedendac.
Mimbi tantiaid utsi icnuc tsucusec puduedtiapimbo mibi iquendac. Adquid dadpen
icnuc, 25 Nuquin Icbon, Ebi yacno puduedte ushé naimbudosh, caqui cho-choshon, Ebi
puduedme, quequin comapenen cuémbededpec.

“Adoaquien: ‘Ebéd icquidpenquio mibi neque. Mibi puduedmetiapimbo iquebique.
Mibéd icquido yacno nidtan,’ caindac Nuquin Icbon adquid.

26 “Adoaquien: ‘Mibédtambi peshun acbededombi. Ebi yacnoshon mimbi tantiame-
quin chuibansho tantiombi,” quequin abi tantiesan Nuquin Icbo chuipec.

27 “Adoaquien: ‘Icsaquido mibi neque. Némbo puduedenda,” quepec Icbo. 28 Aden
chiaqui Abadauan yec Isac yec Acobo yec quec Nuquin Papan chuimiaido aidtedi
Nuquin Icbo yacno tabadsho isash abi tantiesa adtiapimbo yec chian anédénquiacno
tabadec shubiquiec, Nuquin Papa icsambo iquec, quec néishpec. 29 Nuquin Papa yacno

abi tantiesa puduedtiapimbocnobien nidaidtedi yacnoésh utsibo dadpen cho-choshon
Nuquin Papan abia yuedaidobédtan tsyuec choquidon peshun aquendac. 3° Abi yacno
choquido utsin namiaid icboedi utsi-utsiec chuiquid iquendac. Choquid utsi chuiquid
dapa icboedi utsi-utsiec utsin namiaido icoaindac —quepanédash Esus.

Edusaden isash anocquido Esus unésquiotequid
(Mat 23.37-39)

31 Aden Esusén chuibanquin naimbudnubien padiseyobo utsi-utsiec cho-choshon: —
Ancanquid Edodes mibi cuesunemete buneque. Néuéshquio nidec nid —capanédash
Esus chuiquin.

32 Adoaquien: —Edodes cuesunemenuecbimboec onquequidquio nec. Aid yacno
nidshun naden chuita. Nébi mayan icsa dapuduemequin utsibo bédamembi. Badiadshun

adomboembidi nabanoaimbi. Abadiadshun adomboembidi nabanoaimbi. Ushé utsin-
utsinquien adomboembidi nabanoaimbi. Adobanquimbi naimbudembi. 33 Adobanequi

nébi capuebi. Adobanequi badiadash capuoaibi. Adobanequi abadiadash capuoaibi.
Adobanequi Edusaden yacno capuoaibi. Adec capuec ;Edusaden yacno choabidabi unés
uapec? quiosh, Esus quequin Edodes chuita —capanédash Esusén.

34 Adashic choequi macuésh yacno tabadtuidash shubu dadpen icquid Edusaden caid
uano icsho isec Edusaden yacnocquido chiacbimboec Esus nadpanédash: —Nuquin
Papan chuimiaido cuesunequido mibi nec. Adembidi, Nuquin Papan mibi yacno chomi-
aido cuénoten se-sequido mibi neoaic. Ebi tantiaquid icmenu, quequin chuideniombi.
Cachinan, Con bacué chieshénquid choec, queshun nua shoccotsécshun aton bacué
cudasquin mabésec aton podon. Adembidi: Mibi chieshénquid choec, queshun mibi
cudasquin chuibanombi. Aden chuisho tantiatiapimbo yec mibi tabadpoc. 3> Adquido
yec nébi min shubun icquido cudasquid ébipadquid nibédec. Nad iqueque. Tantia.
Mibi chieshénec cuesunenuequido choabicnuc ébi nidacsho yuen ébi isenquio mimbi
iquendac. Yuecash abucuésh choasho isash, Ambi chomiaid Nuquin Papan bédamboen
isaidquio nec, quequin tantienquiocboedémbi tantiendac —quepanédash Esus Edusaden
uano icnuc Edusaden yacnocquido tantiamequin chiacbimboec onquec.

14

Padiseyobon shubun Esus puduedash tabadaid

1 Adashic, chonoadtemaid ushé utsin padiseyobo tsusio dapa isedec Esus puduedsho
isun, Néid ushén natemaid icnuc Esusén bédamenushe queshun isnuequin padiseyobo
utsibo tabadquin caimbededpanédash. 2 Aden caimbedednubien podo nidte chedo
bidisquiaid uano tsadsho isun Esusén: 3 —;Chonoadtemaid ushén daicsambocquid
bédamenquiocte ushé nec, quequinda mimbi tantiape? —caquien abi caimbededquido
otacquio tabadcuededpanédash. Adec aido otacquio tabadcuedednubien podo nidte
chedo bidisquiaid dada Esusén bedshun bédameshun: —Nidec nid —cac bédambo yec
nidpanédash.

5 Aden aid nidmeshun abi bédamenushe quequin caimbededquido caic: —
;Chonoadtemaid ushén nua uédéshcaidén min baca ampaédacsho isun badedquio
bedtanquin indoenquioda mimbi ictsia? —quepanédash Esus. ¢ Aden chuisho tantiash
adquiobidi otacquio tabadcuededpanédash.

7 Adashic, tsusiobon dayunquio tsadsho isash, Chuiquid dapa nec, utsibo quetsiash,
quec padiseyobo cho-choec, quequin tantiashun Esusén nadopanédash: & —Pec cho, cac
choshon tsadte bétinenda. Tsadte mimbi bétinambien shubu icbon ambi pec cho caid
utsi mibi chuiquid tsusio chosho ?isun: “Chuiquid dapa choeque. Uano tabadad,” icbon
cac icsamboen naombi quiash natiaic uano tsadpec mibi. 1° Naden nata. Pec cho, cac
choash utsiuc tsadbudta. Adsho isun: “Uano mibi tsadeque. Némbo, chuiquidbéd tsadec
cho,” capec mibi shubu icbon. 11 Chuiquidbimboecsho ispashuni, quequid Nuquin Papa
yacno choacsho adquid ambi namiaid Nuquin Papan icmendac. Nashunquid icboedi

Nuquin Papa yacno choacsho chuiquid Nuquin Papan mibi icmendac —quepanédash
Esus abédta yuedaido caic.

12 Aden aido chuishumbic abi yuedquid Esus nadpanédash: —Pemenu, quequin mibéd
icquid min utsibo aton na dadpen icquidouidi pec cho cainda. Aido pemiac, mibi pec cho
caoaic. 13 Pemenu, quequin aton na nibédquido, daicsaidobédta béshuaido pec cho cata.
14 Adquido mibi cuidquin pemetiapimbo iquec. Adquido pemiash, Bédambo iquebi, mibi
quepec. Nuquin Papa yacno nidash puduedsho ambi bédambo icmiaid mibi iquendac
—quepanédash Esus abi yuedquid caic.

Nugquin Papa yacnoshon pequido

15 Aden Esusén chuisho tantiash abédtan pec tsadquid abentséc: —Nuquin Papa yacno
nidshun abédtambi pec bédambo iquebi —quepanédash.

16 Adoaquien aidi tantiamenuen utsi chiacbimboec Esus nadpanédash: —Yuednu,
quequin nadénquio pec chota, quequin ambi yuedtequid dadpen chuiposh. 17 Ambi
chiacpadén ushé chonoc: ‘Embi chuiboedtedi pec cho quequin chuitanta,” cac aton yua
nidposh. 18 Adec nidshun chuituidaquien: ‘Nidtiapimbo iquebi,” queposh abitedi. Abia
chuituidaid abentséc nadposh: ‘Embi séuémboed dédabi nidtiapimbo iquebi,” queposh.

19 “Utsibic: ‘Baca bedshun, Bédamboen nimbanquinda buaneque. Isnu,” queshun
isedtanenquiocquin ambi bedboed nimbameposh.

20 “Utsibic: ‘Con chido bedombique. Nidenquio iquebi,” queposh.

21 “Aden chuisho tantiash nidshun aidon chiacpaden aton yuan icbo chuioaposh.
Adsho tantiash néishun icbon: ‘Embi isedacmaido yacno nidshun, Pec cho, cata. Aton
na nibédquidbédta daicsaid, béshuaid chedo chuitan,’ cac aton yua nidposh.

22 “Nidshun chuitanec aidobédi choshon, ‘Mimbi chuiboedo béombi. Aido icnubi abi
tabadte iquec,” queposh yua.

23 “Adoaquien: ‘Shubu énédacno nidshun émbi chuibocpadquido isun béoata ma con
shubun tsucus-tsucustsécquio yec ma adquido tabadpanuna. 24 Abia émbi pec cho caidon
ébédtambi petiapimbo iquendac,” queposh icbo —quepanédash Esus.

Esuspadquio ictequidquio

25 Adashic, nidsho matses dadpenshun tsibanac abi choacmi bidiadshun isec Esus
nadpanédash: 26 —Ebipadquio icnuequid aton papabéduidi icquid iquec ébipadquio
ictiapimbo iquec. Adecbidi, aton titabéduidi icquid iquec ébipadquio ictiapimbo icoaic.
Adecbidi, aton chidobéduidi icquid iquec ébipadquio ictiapimbo icoaic. Adecbidi aton
bacuébobéduidi icquid iquec ébipadquio ictiapimbo icoaic. Adecbidi, aton utsibobéduidi
icquid iquec ébipadquio ictiapimbo icoaic. 27 Unésmane quiash méyanac dayactiapim-
bocquid ébipadquio ictiapimbo icoaindac —quepanédash Esus.

28 Aden chiec Esus abi onquec: —;Shubu uanu, queshun abia shubu uaid isec,
Néidtenquio nanu, queshun aidtedquiobidi béshun toccashun shubu uainquioda icpec?
29 Aden tantienquiocquidén abentse-abentsen bé-bétsécquin baded naintiapimbo iquec.
30 Adsho isun utsibon maménshumpec. Bédamboen isun shubu uaquidpadquid, Es-
uspadquio icnu, queshun émbi chiaid bédamboen tantiabenash adquiobidi icpec. Ebi
tantiauidtsécquid ébipadquio ictiapimbo iquec.

31 “Adembi chuinu. Tantiata: ‘Mibéd icquidobéd cuesnanuec chuiquid utsi némbo
cho-choec,” quesho tantiashun némbobi icquido chuiquidén naden tantiapec: ‘Ebéd
icquido daédpactséciquec. Aidtedtséquiiquec dayacquiocquid icquin chuiquid utsi abéd
icquido cuemepec, queshun ma chobono,” quequin caimpec. 32 Padnuen, abéd icquido
dayactiapimbo icsho isun chuiquidén: Chuiquid utsi béquedtanta. Béquedshun, Mibédi
ictsiabi. Ebéd icquido chuiquid icta, &bi chuiquid quiosh, quequin chuita, quequin
chuiposh. 33 Adembidi ébipadquio icnuequidon bédamboen tantiata. ;Ebi chuiquid Esus
nec, quequin ambi chiacpadendambi nabampeba? Ai, adonona, queshun adota. Adoesa,
Esuspadquiocquid nebi, quenda —quepanédash Esus abi tsibananquido chiec.

Sa batapentsécquiocquid
(Mat 5.13; Mad 9.50)

34 Aden chiashic Esus nadpanédash: —Sa batambo iquec. Casecac utsibéd daédash
batambo iquec. ;Sa batapentsécquiocquid casecac batamboda icpadic? 35 Padenquio.
Secatequid adquid nendac. Adecbidi Esuspadquio icnu quiash ébipadquio yanesa chian
anédénquequid nésiatequid nendac. Adquid ictiapimbo iquebi, quequin, Tantianu,
queshun tantiacpadomboen nabanta —quepanédash Esus.

15

Obeca abentséc bénudtequid
(Mat 18.10-14)

1 Adashic, icsaquid utsibobéd ancanquidén matsesén aton na buansho isun aton
na bedtequid néidtedi bedta caido, Tantianu, quiash Esus datsidadpanédash. 2 Adsho
isash padiseyobo Esus tantiamenquio yec chushquiacbimboec, Abi datsidadquido ic-
sambocquid icsho cacumenquiocquin aidobédtambi peshun Esusén aquec, quec abibi
onquecuededpanédash.

3 Adoaquien, tantiaquidquio iquec Esus: 4 —;Min obeca dadpen 100ted icboedi
abentséc bénudacsho isun, Nibénu, quequin min obeca utsi dadpen 99ted nianec
nibénec nidenquioda mibi icpe? > Aidi nibénquin istuidash, Con obeca istuidbosh
bédambo iquebi, queshun chiadquin buanec icbo nidec. ¢ Shubuno choshon abéd icquido
ambi yuedaidobédta chomeshun: “Con obeca bénudaid istuidshun bébosh bédambo
iquebique. Nuquibi penuna,” quequin icbon chuipec. 7 Adecbidi Nuquin Papa tantiaquid
dadpen icnuc matses icsaquid abentsécshun abi icsaid énsho isash abuc Nuquin Papabéd
tabadquido bédamboshé iquebi, quecuededpendac —quepanédash Esus.

Aton na bedtequid bénudtequid

8 Aden icbon aton yua bénudaid chuishumbic utsi chiec Esus nadpanédash: —;Aton
na bedtequid shocoshémpi 10ted icboedi abentséc nibédsho isun tabote taboshon
bescaquin chidon nibénenquioda icpec? 9 Ai. Aden nibénquin istuidshun abéd icquido
chomeshun: ‘Con shocoshémpi abentséc niadacboedi nibénquin istuidash bédambo
iquebi,” quepec chido.

10 “Adecbidi matses abentsécshun abi icsaid énsho isash abi yacnocquido ambi uaido
mayan bédabobédi Nuquin Papa bédambo iquebi, quecuededec —quepanédash Esus.

Aton mado cuéshédquid

11 Aden chido chiashic utsi chiacbimboec Esus nadpanédash: —Aton mado daéd
icnubi 12 tsyuec tishaid aton papa caic: ‘Tsusio budquin mimbi chiondacpaden nébi ébi
aidted meneta, papa,” quepondash. Adoac aton na musucshun aton mado abi daédi
menebampondash.

13 “Aden meniac daédpactséc ushash aton mado tsyuecquid aton natedi sandoshon
buanec nidaid utsi yacno nidash icsamboen nabanec tabadnuc aton natedi naiméd-
pondash. 14 Aden aton natedi naimédambic tiedén caniquid unésbunian abi nidacnoc-
quidon pete naimédan tsusion mado chedo comapenec bundocuededpondash. 15> Adec
bundoquiec abi nidacnocquid abentséc yacno nidshun: ‘Mimbi namiaid ictiadquio
iquebi,” caquien: ‘Con chancho pemebanta,” queshun aton chancho yacno tsusion mado
nidmepondash. 16 Aden nidmiac nidquin chancho pemebanequi ambi chancho pemiaid
petiadquio yec tabadshobi anocquidon menenquio icpondash.

17 “Adec natiambo bunec tabadquin aton papa ambi nianondaidbédta abi icsaid
utsitedi tantiec abibi onquec nadpondash: ‘Con pan namiaidon pete dadpen icnubi
con na nibédnuc unéspebi. 18 Nébi con pa yacno nidshun naden con pa chiembi:
Nuquin Papan chiacpaden nainquiocquin mibi tantienquio yec nidshun icsamboen
nabanombique. 1° Adquid icsho con mado nec, ébi cainda, papa. Nébi min yuapadquid
ébi icme,” quequin chiembi, 20 abibi quianec aton papa yacno nidoapondash. Adec nidec

ancuenquio yacno aton mado nidondaid casenash chosho isash unésquiocnoc aton mado
béquedquin dayumbudshun shubi uatanquin aton papan tanchoccapondash. 2! Adoac
ambibi tantiabocpaden aton papa chuiquin: ‘Nuquin Papan chiacpaden nainquiocquin
mibi tantienquio yec nidshun icsamboen nabanec tabadteniobi. Aden naquid con mado
ébi cainda, papa. Min yuapadquid ébi icme,” capondash aton madon.

22“Aden chiaquien bédambo yanshun ambi namiaidombo naden aton papan chuipon-
dash: ‘Con mado énden nidondaid choaoshe. Dasiuidte bédaidquio béshun con
mado dasiuinta. Adoshombic méusudtetsen méusunta. Adoshombic tapucudtetsen
tasiuinta. 23 Adoshombic, bacan bacué nuacquid dapa bedshun cuesuneta nuquitedi
bédamboec tabadquin penun. 24 Con mado unésacbimboecboedi nébi ébédi tabadoaic.
Aidi bénudacbimboecboedi nébi istuidacbimboec choash iquec,” cac bacan bacué cue-
suneshun codocacsho pebededpondash.

25 “Adnubien béyuc tishaid tied nantan icpondash. Auéshquio nidec shubu
anoentséqui choquin tentencate cuédémec matses cuédénsho tantiatuidpondash.
26 Aden tantiatuidashien aton papan namiaid istuidash: ‘; Atotsi naic nec?” quepondash
béyuc tishaid.

27“Adoaquien: ‘Min utsi énden nidondaid choaposh. Aidi chosho isash unésquiocquin
nuquitedi bédamboec tabadquin pemenuequin aton bacan bacué nuacquid dapa papan
cuesunemiosh,’ cac 28 béyuc tishaid néishash shubun puduedenquio icpondash.

“Adsho isash, Puduedenquio iccosh, quequin chiac béyuc tishaid yacno nidshun:
‘Min utsibobéd bédambo icnuec cho, mado,” capondash aton papan. 2° Adoaquien:
‘Seta dadpen matamequin mimbi chiacpadomboen nabanteniombi. Adquid icsho ébéd
capuquidobédta ébi pemenuen yua utsin bacué mimbi cuesunemenquiocpaboc. 30 Nébi
mimbi meniaidtedi naimbudquinc, chido dada dadpen chudmequid chudquinc caic min
mado choacsho isun bacan bacué nuacquid mimbi cuesunemepacboc,” quequin béyuc
tishaidén aton papa chushcapondash.

31“Adoaquien: ‘Mado, ébéd icquid mibi nec. Adquid icnuc con natedi mitsana neyoc.

32 Min utsi unésacbimboecboedi nébi choash tabadoaic. Aidi bénudacbimboecboedi nébi
istuidaid nec,” quequin aton papan choboedén buchi chuipondash —quepanédash Esus.

16

Icbon na icsamboen isquid

1 Adshumbic, abéd icquido Esusén naden chuipanédash: —Icbon, Con na dadpen
isquid icta, caid icnubi: Mimbi con na ista caidén mitsana uesbudec, quequin utsibon
chuiposh. 2 Adoac, ambi con na ista caid chomiash icbo nadposh: ‘Mimbi con na ista
caidén mitsana uesbudec, quequin chioshi. Adoac, con na isquid mibi ictiapimbo iquec,
caimbi. Nébi ;Embi tambamboed abitedida iqueque? Con na daéd uata quequin émbi
meniac mimbi daéd uabanquin dada uaid bec cho. Isnu,” queposh icbo.

3 “Aden chiac icbon na isquid otacquio onquec: ‘;Icbon na isquid ictiapimbo yec mit-
simbobi tabadpeba? Neshcashunquid ictiapimbo iquebi. Adecbidi, Con na nibédeque.
Bec cho, quetiapimbo icoaibi. 4 Naden natsiambi. Con icbon na meniondaid abitedi
cuidmenquio yac ébi yuedtsiash,” queposh.

5 “Aden tantiashun ambi icbon na meniondaid abentse-abentsen chomiac béyuc
choquid chuiquin: ‘;Tedtsi émbi con icbon na meniaqui mimbi cuidenquiocpaccoc?’
caquien:

6 * ‘Béchi shocosh nuacquid dapan cushtoaid 15tedi bedshun cuidamboccombi,’
queposh.

“Adoaquien: ‘Mimbi 15ted bedombi, quequin dada uaid secashun dada uatempi
bedshun shocosh dapa béchi cushtoaid 7ted bedshun cuidembi, quequin dada uata.’

7“Aden béyuc choquid chuishumbic utsi chosho isun: ‘;Con icbon na tedtsi bedshun
cuidenquio mimbi icpo?” caquien:

“ ‘Tsitsan dapa dadpen 1000ted tiedén caniquid éshé bedombi,” queposh.

“Adoaquien: ‘Mimbi aidted bedombi quequin dada uaid secashun dada uatempi
utsin tsitsan dapa dadpen 800ted tiedén caniquid éshé bedshun cuidembi, quequin
dada uata,” quequin icbon na isquidén chuiposh. Adoac ambi chiacpaden ambi bedaid
cuidambocquidén dada uaposh.

89 “Aden dada uabansho isun dada uatempitedi bedshun icbo yacno nidshun meniac
isbanec icbo tantiaquidquio iquec nadposh: ‘Muaquin mimbi dada uamebanquin mibi
yuedmetequid con na mimbi aido menioque. Nidec nid,” caposh icbon —quequin Esusén
chuipanédash. Aden chuishun ambi chuiboed tantiamenuen abi chuibudec: —Nuquin
Papa yacno mitsana buantiapimbo icquin nidaidén tabadquin mitsana meniac mimbi
meniaidotsen ébi tantiaquid yanash unésash Nuquin Papa yacno nidshun mibi tsyuec
chosho isun ébédtambi aidon mibi yuedendac —quepanédash Esus.

10 Aden chuishumbic adomboembidi chuiquin Esusén nadopanédash: —Icbon na
daédpactséc bédamboen isbanquin nashunquid icquin adembidi icbon na dadpen isban-
quin bédamboen nashunendac. Padnuen, icbon na daédpactséc isbanquin icsamboen
nashunquid iquin adomboembidi aton na dadpen icsamboen isbanoaindac. 1 Adembidi
mimbi nidaidénshun bedquin mimbi icsamboen nabansho isun, ;Ebi tantiaquid bé-
damboen ista, quequinda Nuquin Papan mibi chuipeba? Padenquio iquec. 12 Adembidi,
Jutsin na isquin bédamboen nashunenquio icsho isun abi yacno chosho isun mibi
menependa ictic? Padenquio.

13 “Adecbidi, chuiquid daéd icnuc aid daédshun namiaidquio ictiapimbo mibi iquec.
Abentsécshun chiaiduidi tantiaquin utsin chiaid mimbi chieshénec. Adquiobidi Nuquin
Papa mimbi tantiaidquio icquimbi mitsana bedtequid mimbi tantiaidquio ictiapimbo
iquec —quepanédash Esus.

14 Aden chuibanubi aton na bedtequid ambi tantiaidquio icnuc chieshec padiseyobo
tabadcuededpanédash. 15 Adec tabadsho isun Esusén: —Bédamboen nashumbimboen
ismequido mibitedi icsho mimbi ompoquin naidtedi Nuquin Papan isquin tantiec.
Adembidi, Bédamboen naquidbimboecsho matsesén ispashuni, quequin tantiaquin
nasho Nuquin Papan bédamboen istiapimbo iquec.

16 “Adembidi, acten mentoanquid Uan pado tishabicnuc Nuquin Papan naden nata
quequin chiaid Moisesén dada uampidbédta Nuquin Papan chuimiaid utsibon dada
uampid mimbi énden tantiondaid nec. Nuquin Papa yacno puduedmianquid iquec,
quequin nébi chiaid utsi nec. Ad icnuc Nuquin Papa yacno puduedmianquid tantianu,
quenquio yec ambibi tantiacpadec puduedte bunec. 17 Abubéd nidaid énédtequid icnuc
Nuquin Papan naden nata quequin chiaid énédtiapimbo iquendac.

Aton chido nianquid
(Mat 19.1-12; Mad 10.1-12)
18 “Ad icnuc, aton chido bunenquiocquin aid nianshun chido utsi bedquin Nuquin
Papan chiaid niacquid nec. Adembidi aton béné niamboed chido bedquid Nuquin Papan
chiaid niacquid neoaic —quepanédash Esus.

Aton na dadpen icquid icnubien aton na nibédquid

19 Adequi onquequimbi utsi chiacbimboen Esusén naden chuipanédash: —Dada,
aton na dadpen icquid bédaidquio dasiuidquidén badiadquidén-badiadquidénquien nua
peshun acposh. 20 Adnubien aton na dadpen icquidén shubu dayun béshun tsadunac
aton na nibédquid, Dasado cuémédquid, chiué dadpen icquid tsadposh. 2! Bunquiec
ambo tsadec aton na dadpen icquidén peshun secaid bedshun penuec tsadtsécsho
menenquiocposh. Aden menenquiocnoc tsadshobi opa choquin aton chiué bétashun-
tuidposh.

22 “Adnubien, aton na nibédquid Dasado unéso isun Nuquin Papan uaido mayan
bédabon abuc buanshun Abadauanén dayunquio tsadumposh. Adoambic, aton na
dadpen icquidtsen unésashi 23 chian anédénquiacnoshon méyanaid icquin abucquio
isquien aton na nibédquid unésboedi Dasado Abadauanén dayunquio tsadpec. 24 Adec

aid daédi tsadsho isun aton na dadpen icboedén Abadauan chuiquin: ‘Ebi antauideque.
Con ana dauebudoaquin ébi écpanun Dasado acte béme, papa,” caposh.

25 “Adoaquien: ‘Chuinu. Tantia, abuido. Enden nidaidén tabadquin mitsana dadpen
bedbanec bédambo mibi tabadnubien Dasado comapenec bunquiec tsadposh. Nébi aidi
énabi bédamboec tabadnubien anchumbo yec mibi ténquebudec. 26 Adboedi, uquémbo
mibi iquec cuéma utsiuc potetemaid icnuc néuéshquio nidtiapimbo iquec. Adquiobidi
mibi yacnocquido némbo chotiapimbo icoaic,” quequin Abadauanén aton na dadpen
icboed chuiposh.

27 “pAdoaquien: ‘Ebi yacno potetemaid icnuc con pan shubu yacno Dasado nidme.
28 Con buchi ado médante auc abentséc 5tedi unésabi yec nidaidémbi tabadeque. Con
buchi ado némbo méyanacno chonoshe queshun Dasado aido chuimetanta, papa,
queposh aton na dadpen icboed.

29 “Adoaquien: ‘Nuquin Papan chiaid, Moisesén dada uampidbédta dada uaid utsi
isec tsusiobo onquepayoc. Aden chiaid ma min buchi adon tantiaquiopanuna,” quequin
Abadauanén chuiposh.

30 “Adoaquien: ‘Aid tantienquioctsiash, papa. Unésboed nidshun chiac aidon tantiap-
atsiash,” quequin aton na dadpen icboedén chuiposh.

31 “Adoaquien: ‘Padicnuna. Nuquin Papa tantiesa icquin uincuemiaidén chiaid min
utsibon tantienquio icpatsiash,” caposh Abadauanén aton na dadpen icboed chuiquin
—quepanédash Esus.

17

Matses icsaid chiaid, ambi Esus tantiaid chiaid, ambi natequid chiaid
(Mat 18.6-7, 21-22; Mad 9.42)

1 Aden chuishumbic abéd icquido Esusén nadopanédash: —Icsa uanquid iquendac.
Adquid Nuquin Papan comapenen cuidendac. 2 Adquid ébi tantiabenabicquid icsa
uanabicsho cuénote yuémbocquid tétanetanquin acte shodomboshé yacno nénepate-
cnédan. 3 Aid tantiec aidpadquid icmane quequin bédamboec tabadquin ismedeneta.

“Utsi icsasho isun: ‘Mibi icsaique. Mibi icsaid énta,” mimbi cac: ‘Ai, icsaobique.
Enédnuna,” quesho tantiash aidi icsainquio yacbimboec bépiscudta. 4 Mibi icsamboen
nash choec: ‘Icsaobique. Enédnuna,” quenuc mibi icsamboen nacmaidbimboec yec
bépiscudta. Mibi padpiden icsamboen nash choaic: ‘Icsaobique. Enédnuna,” queoanuc
mibi icsamboen nacmaidbimboec yec bépiscudoata. Mibi padpiden icsamboen nash
padpidec choec: ‘Icsaobique. Enu,’ queoanuc aidtedecbidi aidi icsambo yenquio
yacbimboec bépiscudoata —capanédash Esusén abéd icquido chuiquin.

5 Adoaquien: —Nuquin Papa nadatiambocquin nabanquidquio nec, quequin tanti-
aquidquio ictiadquio iquebique. Adquid ébi icme, icbo —capanédash abéd icquidon Esus
chuiquin.

¢ Adoaquien: —Cuétempi éshé mostasa caid pistsécquio iquec. Siac déyucash nua
yanec. Adecbidi Nuquin Papa nadatiambocquin nabanquid iquec quequin mimbi
bédiactséc tantiapec. Aden bédiactséc tantiaquin Nuquin Papan nadatiambocquin
naban-nabansho isun, Nuquin Papa nadatiambocquin nabanquidquio iquec, quequin
tantiabenshun néid cuétempi caic, Cuéte mananuc tabadboedi adquiecbidi acte nantan
tabadoata, quequin mimbi chiacpadec acte nantantsen abi tabadacpadecbidi tabadoain-
dac —quepanédash Esus.

7 Aden chiashic Esus abi onquec: —;Min yua mimbi neshcata cac nidshun neshcaquin
nainash shubuno chosho isun: “Némbo tsadquin pec cho,” caquinda mimbi icpe?
8 Padenquio. “Con pete codocashun ébi pemeshun acte menetanquin mimbitsen
peshun acta,” mimbi caic. ® Aden mimbi chiac mimbi chuiboedtedictséqui nabanquin
mimbi yuaidén naimbudec. Aden naimbudsho isash: “;Bédamboen mimbi naoc,”
quecta mibi icpe? 10 Padenquio. Ambembi nainquio iccosh. Mimbi chiacpaden min
yuan nabanosh. Adembidi Nuquin Papan chuiboedtedtséqui nabanash Nuquin Icbo

caic: “Mimbi chuiboedtedi nabampombi. Mimbi namiaid icquin émbi naboed émbi
natequiduidi napombi,” quequin mimbi chuite nendac —quepanédash Esus.

Daushumbocquido bédamiaid

11 Adashic, Edusaden yacno nidequi nidaid Cadidia caid énédacno nidaid Samadia
caid yacno datambétsenec 12 shubu daédpactséc yacno Esus chopanédash. Ambo
choshobien daushumbocquidon 10tedishun Esus béquedtuidpanédash. 13 Adquido yec
uano tabadquin: —Ebitedi bédamboen tantiaquin nadatiambocquin naban, icbo —
cabededpanédash comapenen cuénquin.

14 Adsho tantiashun Esusén: —Isadaidbo tsusiobo yacno nidshun ismetanta —
capanédash. Adoac nidanequi abitedi bédambudnepanédash.

15 Adoac bédamboed abentséc débidiadanec Nuquin Papan naid chiec onquec choaic
16 Esusén taéno tsadbudash: —Mimbi bédameboc bédambo iquebi —quepanédash Esus
caic. Aidi Samadia yacnocquid isadaidpembo nepanédash.

17 Adoaquien: —;Diestedidambi bédamepo? —quepanédash Esus débidiadanec
choboed caic. 18 Aden chiashic iccuededquidtedi caic: —N&éidi isadaidpembo yequi
débidiadanec choash Nuquin Papan naid chiec onquenubi ambi chiacpadomboen bé-
dameboed utsibo isadaidbo icquimbi Nuquin Papan naid chienquio icpec —quepanédash
Esus. 19 Aden chuishumbic: —Mimbi tantiacpadequi mibi bédanoque. Nidtoanec nid —
capanédash Esusén daushumbo icboedi chuiquin.

Chuiquid dapabéd bédamboec tabadte chote ushé
(Mat 24.23-28, 36-41)

20 Adshumbic: —;Chuiquid dapa abentsécbéd bédamboec tabadte ushé choaid mitsi-
padénquio nuqui ispeque? Tantianu. Ebi chui —capanédash padiseyobon Esus chuiquin.

Adoaquien: —Chuiquid dapabéd bédamboec tabadte ushé chote ismete nibédendac.
21 Adecbidi, némbobi chuiquid dapa abentséc choeque. Is, quetiapimbo matses icpec.
Adecbidi, Umbo choeque. Is, quetiapimbo matses icoaic. Chuiquid dapa abentsécbéd
tabadte némbobi iquec caimbi —quepanédash Esus padiseyobo abi chuimeboedo caic.

22 Aden padiseyobo chuishumbic abéd icquido Esusén nadopanédash: —Yuecash
natiamiantequid icnuc abuc Esusbéd tabadte ushé chopashun, quec ébi iste mibi
bunquimbi ébi isenquio mimbi iquendac. 23 Adec ébi iste bunubien: “Bédamboec
tabadte chuiquid ambo choshe. Istan,” cac abédi nidenda. Adembidi: “Némbobi choshe.
Isnu. Cho,” cac istanenda. 24 Nuquin Papa yacno bédamboec tabadte ushé chonoc
abu bedquetaniacbimboec uéshémbo chénquec ébi chosho abitedishun isbededendac.
25 Aid ushé choabicnuc ébi natiametequid iquendac. Adembidi, chuiquid dapa nec
cainquiocquin ébi isadaidbon chieshémbededec —quepanédash Esus.

26 Aden chiec Esus abi onquec: —Endenquimboshé Noe tabadnuc matsesén icsamboen
tantiaded-tantiadednédacpadomboen ébi choate ushé icnuc adembidi matsesén tanti-
adenepec. 27 Nadec tabadpampic: Nuquin Papan chiaid tantiesa cuidte ushé choec, quen-
quiocquin abi bunaiduidtséqui tantiaquin nua peshun nua acbededpampic. Adembidi
tantiaquin aton chido bedpampic. Adembidi tantiaquin aton champi menepampic. Aden
tantiaquin nabanubien Noebéd icquido cano dapan puduedambic nua mauantequid ue
dapambo sequenuc cubudquin Nuquin Papan chiaid tantiesabotedi acte mauanquin
mabocac abitedi unésbunepampic —quepanédash Esus.

28 Adec Noe tabadnuc icsamboen tantiec matses tabadaid chiashic, Esus nadpanédash:
—Adecbidi Dod caid icnuc icsamboen tantiec matses tabadpampic. Nuquin Papan chiaid
tantiesa iquec abi bunaiduidtséqui tantiaquid icoapampic. Nidaidén tabadaiduidquio
tantiaquin nua peshun nua actenepampic. Adembidi tantiaquin aton na dadpen
bedtenepampic. Adembidi tantiaquin aton tied nitsindenequinc, shubu uadenequinc,
caquin napampic. 22 Aden nabanquin Nuquin Papan chiaid tantienquio icnubi shubu
dadpen icquid Sodoma caid yacnoshon Nuquin Papan abi tantiaquid Dod cuemepampic.

Adnubien tabote dépesh pasquiacbimboecquid nédénquetequid ue sequiacbimboec se-
quequidén Sodoma yacnocquidtedi Nuquin Papan chiaid tantiesabo unés uabunepampic
—quepanédash Esus.

30 Aden chiashic: —Ebi choate ushé icnuc émbi chuibocpadquiec Nuquin Papan chiaid
tantiesa yec abi bunaiduidtséqui tantiaquid iquendac. 3! Shubu macano yacno decta-
toash mibi tsadnuc ébi choate ushé chosho isash budanec mitsana bednu quec shubuno
puduedenquio yec cuenta. Adecbidi, tied nantan mibi icnuc aid ushé chosho isash
shubu yacno mitsana bednuec nidenquio yec badedquio cuenta. 32 Mibi yacnocquidtedi
unés uanushe bidiadshun isenquio yec cuenta, cac Dod cuenubien aton na tantiec aton
chido aucbidi bidiadsho unés uampidpadquid iquenda. 33 Unésmane queshun ambi
tantiacpadec tabadquid unésash méyanacno tabadnubien unésmane quenquiocquin
Nuquin Papa yacno tabadte tantiaquin chuiquido unésash Nuquin Papa yacnombo
tabadendac. 34 Ebi choate ushé icnuc nad iquendac: Inchéshén daéd usho Nuquin
Papa yacno yuednuen abi tantiaquid bedquin abi tantiesa nianendac. 3> Adembidi,
chido daédshun macueso Nuquin Papa yacno yuednuen abi tantiaquid bedquin abi
tantiesa nianoaindac. 3¢ Adembidi, dada daéd aton tied nantan icsho Nuquin Papa yacno
yuednuen abi tantiaquid bedquin abi tantiesa nianoaindac —quepanédash Esus.

37 Aden chuisho bédamboen tantienquiocquin abéd icquidon: —;Mitsimbo budpec,
icbo? —capanédash.

Adoaquien: —Unésaid yacno edeste bud-budec. Adquiecbidi Nuquin Papan chiaid
tantiesa abi bunaiduidtséqui tantiaquid yacno abi cuidtequid budendac —quepanédash
Esus abéd icquido caic.

18

Cadonequidquio chido chiaid

1 Adashic, Ebéd icquido chieshenquio yec Nuquin Papa chiec onquian-
onquianquidquio ma icpanu quec aido tantiamenu quec Esus nadpanédash: 2 —
Shubu dadpen yacno icsambocquid cuidte chuiquid icposh. Aidi Nuquin Papan
chiaidbédta utsibo tantiesa icposh. 3 Adnubien uano tabadquid niante chido icposh.
Aidi icsambocquid cuidte chuiquid yacno nidshun: ‘Ebi icsamboen naquid ma cuidnu
chuiquiota,” quequin chuiposh. Aden chiaqui padenquiocsho isash choded-chodedquin
adomboenuidi chuided-chuidedposh.

4 “Aden chuidoniaqui abi icsambocquin naquid cuidte chienquiocboedémbi chido
énédenquio yec 5 choded-chodedquin adomboembidi chuioasho tantiashun: ‘Nuquin
Papabédta matses tantiesa nebi, quequimbi niante énédenquio yec chodednesho isun
uimabudmane queshun abi icsamboen naquid cuidte chuiquiono,” queshun cuidte
chuiquidén chuiquioposh.

¢ Aden chiashic Esus: —Choded-chodedquin chidon chuioasho tantiash: “Mibi icsam-
boen naquid cuidte chuinu,” queposh icsambocquid cuidte chuiquid. 7 ;Adomboembidi
ambi cuénaidon, Ebi chieshénquid cuidta, quequin chuidoniac, Cuidnu, quenquioda
Nuquin Papa icpec? Ai, adendac. ;Nébimbobida cuidpeba? & Abitedi padenquioctsi-
ash. Utsi nébimbobi cuidenquiocquin choshon cuidendac. Badedquio cuidenquiocsho
isash choquin ;tedectsishumbimbi €bi tantiaquin caimbudnequido istuidpendac? —
quepanédash Esus.

Padiseyobo abentséc icnuc ancanquidén utsin na bedtequid bedmianiaid chiaid
9 Adashic, bédambocquid nebi, quiash utsitedi icsambo iquec, quequido tantia-
menuen adquidén tantiaid icsa chuiquin Esusén nadopanédash: 10 —Nuquin Papa
tabadte shubu uashunaid yacno Nuquin Papa chiec onquenuec nidnuequid daéd icposh.
Abentséc padiseyobo icnubi ancanquidén utsin na bedmianiaid utsi icposh. ! Nuquin
Papa tabadte shubu uashunaid yacno abi daédi choash puduedash uano nidtuidshun
padiseyobon ambi tantiacpaden naden Nuquin Papa chuiposh: Bédambocquid nebi,

Papa. Ampequido utsibo icnubi icsamboen nabanquido utsibo icnubi aton chidopen
chudquido utsibo nec. Adoesambo nebi. Adecbidi, choboed, ancanquidén utsin na
bedtequid bedmianiaidpadquidpenquio nebi, Papa. 12 Adembidi, chonoadtemaid ushé
yambi chonoadtemaid ushé utsi choabicnuc daédec ushquin mibi tantiaquin buna
mémundenembi. Adembidi, uno bedanquin dies yacno cuéscaquin con na tambanshun
9ted dayun uaquin abentséc mibi menedenembi, Papa, quequin padiseyobon chuiposh.

13 “Aden padiseyobon uanoshon chuinubien ancanquidén utsin na bedtequid bed-
mianiaid puduedash nidtuidash: ‘Icsambocquid nebi, Papa.” Adquid nebi quequin
ismec shuebudacchobi abuc Nuquin Papa yacno isenquio yec abi onquec: ‘Icsambocquin
nabanquid nebique. Ebi tantiaquin pauc, Papa,” queposh —quepanédash Esus.

14 Aden chiashic: —Chuinu. Tantia. Ancanquidén utsin na bedtequid bedmianiaid
Nuquin Papan bédamboen isaidquio icnubien padiseyobo ambi icsamboen isaidquio
icposh. Icsaisa yacbimboec, Bédambocquid nebi, quequid yuecshun Nuquin Papan
aidén icsamboen tantiaid ismequin chiendac. Padnuen, icsambocquid nebi, quequin
tantiaquid yuecshun ambi bédamboen naid Nuquin Papan ismequin chuioaindac —
quepanédash Esus.

Bacuébo Esus yacno bé-béaid
(Mat 19.13-14; Mad 10.13-16)

15 Adshumbic, aton bacuébo Esus mishmenuequin utsin-utsinquien bé-bésho isun: —
Bacuébo bé-béenda. Esusén nabanaid utsi iqueque. Nidanec nid —capanédash Esusbéd
icquidon.

16 Aden chuisho tantiash Esus nadpanédash: —Bacuébo nidmenquiocquin con
dayunquio cho-chome. Chiac, Abimbo caic, quequin tantiaquidquio bacuébo nec.
17 Adomboembidi, Nuquin Papa yacno tabadte iquec, quequin chiac bacuébon badedquio
tantiacpadomboen tantiec Nuquin Papa yacno puduedtequid iquendac. Aden tantiesa
ambo puduedtemaid iquendac —quepanédash Esus.

Nébi caniquid chuiquidén chiaid
(Mat 19.16-30; Mad 10.17-31)

18 Adshumbic, nébi chuiquid caniquidén: —Nuquin Papa yacno nidnuequin jatotsimbi
nape? Bédamboen tantiaquidquio icquin ébi chui. Tantianu —capanédash Esus
chuiquin.

19 Adoaquien: —;Mitsipaden tantiec bédambocquid nec, quepe mibi? Nuquin
Papauidtséqui bédambocquid nec. 20 Abi yacno nidnuequin ambi naden nata quequin
chiaid naden mimbi tantiapec: “Mimbi inacmaid chudenda; ambi chiaid utsibic,
cuesunianenda; utsibic, utsi mua uaquin chienda; utsibic, papan chiaidbédta titan chiaid
tantiaquin nabanta,” quequin chiampid mimbi tantiapec —capanédash Esusén nébi
chuiquid caniquid chuiquin.

21 Adoaquien: —Canidotsécquimbi aden nadeniondambi —quepanédash nébi caniq-
uid.

22 Aden chuisho tantiash: —Abentséc mimbi nabicquid iqueque. Mitsanatedi
menequin bedtequid bedbanshun aton na nibédquid menebanta. Aden mimbi
menebanac ébi tantiaquid dadpen yanash Nuquin Papa yacno nidendac. Aden meniash
ébéd iquec chota —quepanédash Esus.

23 Aden Esusén chuisho tantiash aton na dadpen tantiec unésquio yanshun Esusén
chiacpaden natiapimbo icpanédash. 24 Adsho isun: —Aton na dadpen tantiaquin Nuquin
Papa badedquio tantiatiapimbo adquidén iquec. Nuquin Papa tantienquio yec abi yacno
puduedtiapimbocquid iquendac. 25 Adquiecbidi shécué pistsécquid puduedte nidaidén
capuquid dapan badedquio tantiatiapimbo iquec. Tantiamiac puduedec. Adembidi
Nuquin Papan shubu abentséquén puduedmianquid icsho aton na dadpen icquidén
badedquio tantiatiapimbo icoaic. Aden aid tantiatiapimbocquid ambibi tantiacpadequi
puduedte bunec —quepanédash Esus.

26 Aden chuisho tantiash iccuededquido nadpanédash: —; Tsutsi Nuquin Papa yacno
puduedquid icpec? —quepanédash Esus caic.

27 Adoaquien: —Matses ambibi tantiacpadec puduedtiapimbocnoc Nuquin Papambien
abi yacno yuedanquid matses tantiamendac —quepanédash Esus.

28 Adoaquien Petedo: —Mibéd icnu, quequin ébéd icquidbédtan con natedi nianon-
dambi, icbo —quepanédash Esus caic.

29 Adoaquien: —Abimbo mimbi chioque. Tantiata. Chuinu. Nuquin Papabéd
shubu abentséquén tabadaid chuibanuequin aton shubu icnuc aton chidobédta aton
bacuébo nianacsho 30 ambi nianaidtedimbo tambanquin daéd uabanquin Nuquin Papan
nébi bédambo icmeshumbi abi yacno nidacsho bédamboshé icmiaid mibi iquendac —
quepanédash Esus Petedo chiec.

Ebi unés uaindac, quequin Esusén chiaid
(Mat 20.17-19; Mad 10.32-34)

31 Adashic, abéd icquido uano buanash: —Edusaden yacno nuquibi nidoaic. Ambo
choacsho Nuquin Papan ébi chuiquin dada uamiampicpaden icsambocquin ébi na-
banendac. 32 Anoshon bedshun buanshun isadaidbon isadaidpembo ébi menendac.
Aden meniac bedshun ébi maménshumbededquimbi, icsamboen chuibededquimbi,
dacuishtuabededquimbi, dacuesbededtsécquien méyanshun ébi cuesten dectanquin
unés uaindac. 33 Adoaqui daédec ushtanec uincuenendabi —quepanédash Esus abéd
icquido chiec.

34 Aden abi unéste Esusén chuisho abéd icquidon bédamboen tantienquio yec tabad-
panédash.

Béshuaid bédamiaid
(Mat 20.29-34; Mad 10.46-52)

35 Adashic, Edusaden yacmi nidequi Edico caid shubu dadpen yacno anoentséqui
Esus chonobien podqued cuémambi béshuaid tsadpanédash. Matses cuensho tantiash:
“Mitsana bedtequid bec cho,” quepanédash béshuaid. 3¢ Adec tsadquimbi matses dadpen
cuen-cuensho tantiashun: —;Atotsi quec cuen-cuene? —capanédash. 37 Adoaquien
choquid abentséc: —Nasaded yacnoésh choquid Esus cuenec nec —quepanédash.

38 Adsho tantiashun béshuaidén: —Dabid, tsusedpan mado mibi icquin ébi tantiaquin
nata —capanédash Esus cuénquin.

39 Adshobien: —Adec cuédenquio yec tsad —capanédash choquidon.

Adoaquien bédiactséc cuémboedémbi comapenquien: —Tsusedpa Dabidén mado mibi
icquin ébi tantiaquin nashunta —caoapanédash béshuaidén.

40 Adoac nidtuidshun Esusén: —Aidi bec cho —cac abi yacno bésho isun: 41 —
JAtotsimbi mibi nashumpeba? —capanédash Esusén béshuaid chuiquin.

Adoaquien: —Béshuaid nebique. Ebi béucshune, Icbo —capanédash.

42 Adoaquien: —Mimbi tantiacpadomboen padpidemboen is —cac 43 badedquio
isbenshun béshuacboedén Esus tsibanquimbi Nuquin Papan naid chuibanquin isbanec
onquec nidpanédash. Aid bédansho isun Esusbéd nidanequidotedishuntsen Nuquin
Papan naid chuibededpanédash.

19

Saqueyo, ancanquidén utsin na bedtequid bedmianiaid dapa

1 Adec nidequi Edico caid yacno datambidanec Esus nidpanédash. 2 Edico yacnocquid
Saqueyo cuémédquid icpanédash. Aidi ancanquidén utsin na bedtequid bedmianiaid
dapa iquec aton na dadpen icquid icpanédash. 3 Adoaid icquimbi utsi, Esus cuenec,
quesho tantiash, ;Mitsipadquidquio Esus neque? Isnu, abibi quianec nidquimbi mat-
ses énapen icquid dadpen Esus datsidadacsho bushcuctsécquid icquin Esus Saqueyon
isenquio icpanédash. 4 Adash, Néid podquedén Esus choec, quianec podqued cuéman
nidquidén cuéte dapan dectatoash isec cuidin tsadpanédash.

5 Adec tsadnubien aid podquedénquio choec nidtuidshun Saqueyo bushcuctsécquid
istuidshun Esusén: —Nébi mibi yacno nuquibi tabadec nidnu. Baded bud —cac ¢ Saqueyo
badedi budpanédash. Budanec nidquin Esus buanec aton shubuno choshon: —Mibi ébéd
icte bunsho isash bédambo iquebique. Pudued —Saqueyon cac Esus puduedpanédash.

7 Adec puduedsho isash Esus tsibananquido: —Icsaquidén shubun Esus puduedosh —
quecuededpanédash.

8 Adnubien, aton shubu nuntanuésh nidtoash Saqueyo: —Chuinu. Tantia, Icbo. Nébi
con na mais uaquin aton na nibédquid menenun nabono. Adoshombic, con matses:
“Con na mimbi ampioc,” quesho tantiashun émbi ampiaidbédta daéd-daédquiecnuc
daéd uaquin menebanembi —quepanédash Esus chiec.

9 Adoaquien: —Chian anédénquequid nésiatsemboedi aton tsusedpa Abadauan
yanampicpaden tantiaquid Saqueyo yanacsho nébi ménchicaid iquec. 10 Icsambocquid
Saqueyo icbocpadquid nibénquin istuidshun nésecanushe queshun ménchicnuec
chopobi —quepanédash Esus Saqueyobéd icquido caic.

Aton na bedtequid 10ted icquid meniaid

11 Aden Esusén chuisho tantiashun Edusaden yacno choash chuiquid dapa Esus yantsi-
ash, quequin utsibon icsamboen tantiapanédash. 12 Aden tantianubi tantiaquidquio
icquin utsi chiacbimboen aido tantiamenuen Esusén nadopanédash: —Chuiquid da-
pan mado: ‘Enden caniaid iquebique. Nébi ébitsen chuiquid icnuec chuiquid dapa
yacno nidaid utsi yacno nidendabi. Anoshon chuiquid icmiac némbo choaindabi,’
13 queshun ambi namiaido 10ted icquido chomeshun aton na bedtequid abentse-
abentsen menebamposh. Aden menebanash: ‘Ebi nidan émbi meneboed bédamboen
nabanquin daéd uata ma choshon dadpen bedoapanuna,” quianec chuiquid ictiadquioc-
quid abi chuiquid dapa yacno nidposh.

14 “Adec aid nidambic abi yacnocquidon abi chieshénquido nadposh: ‘Aidi ébitedi
chuiquid icmenushe queshun chuiquid dapa yacno chuitanta,” queshun abéd icquido
chuimenuen chuiquid dapa yacno nidmeposh.

15 “Adoaqui, Chuiquid icnu, quianec nidboed chuiquid icmeposh. Aden chuiquid
icmiac aton shubuno choash, Con na bedtequid ;tedtsi daéd uapashba? abibi queshun
ambi meneboedo chomeposh.

16 “Adoac béyuc choquid: ‘Mitsana bedtequid abentséc icboedi utsi 10ted icnuc daéd
uaombi, icbo,” queposh.

17 “Adoaquien: ‘Embi meneboed abentséc bedshun bédamboen mimbi daéd uaque.
Nébi mimbi daéd uaidtedquiobi shubu dadpen icquid 10ted uano-uanoecquido chuiquid
icta,” caposh abi chuiquidén.

18 “Adnubien utsi: ‘Mitsana bedtequid abentséc icboedi utsi 5ted daéd uapombi,’
queposh.

19 “Adoaquien: ‘Mimbi daéd uaidtedquiobi shubu dadpen icquid 5ted uano-
uanoecquido chuiquid icta,” caposh abi chuiquidén.

20 “Adnubien utsitsen: ‘Mimbi abentséc menetsécboed émbi dashcute cuéshaidén
dayun uaboed né iquec, icbo. 2! Mitsana bedtequid mimbi tantiactedimbo daéd

uatiapimbo ictsiabi, queshun dayun uaombi. Utsin na utsin nitsinaidbidi bedbanquid
mibi icsho isash chushcanushe quiash dacuédec tsadteniobi,” queposh.

22 “Adoaquien: ‘Embi chiaid niacquid mibi neyoc. Mimbi mua uaquin chiaidtedim-
bocsho mibi cuidtequid iquendac. ;Utsin na utsin nitsinaidbidi bedbanquid mibi icsho
isombi, ébi chiec quecta icco? 23 ;Aden tantiaquin atotsieshun émbi chiaid nanuequin
émbi meneboed daéd uamequin utsi menenquio icco? Aden meniac daéd uashun
bedtsenombi,” queposh abi chuiquid.

24“Aden aton na daéd uaisa chuishumbic iccuededquido chuiquin: ‘Ebi chieshénquin
con na daéd uainquiocquin ambi dayun uaboed bedshun émbi abentséc meniaid 10ted
icnuc daéd uaboed meneta,’ caposh abi chuiquidén.

25 “Adoaquien: ‘Aton na dadpen iqueque. Aid menenda, chuiquid,” queposh iccued-
edquido.

26 “Adoaquien: ‘Chuinu. Tantia. Embi chiacpaden nabanquin daéd uacsho isun émbi
meneboed daéd uaquin menembi. Embi chiacpaden chieshquin daéd uainquiocsho isun
émbi meneboed bedshunembi. 27 Adembidi ébi chieshénec abi chuiquid dapa ébi icmete
bunesabo némbo bec cho. Béshun émbi isnubi abitedi cuesuneta,” caposh abi chuiquidén
—quepanédash Esus.

Chuiquid dapabimboec yec Edusaden yacno Esus choaid
(Mat 21.1-11; Mad 11.1-11; Uan 12.12-19)

28 Aden chuibanashic Esus Edusaden yacmi nidequi anoentséqui choash nidtuidpané-
dash. 29 Uano macuésh Odibos caid potsembo shubu daédpactséc icquid Bedpaque caid
icnubi shubu daédpactséc icquid utsi Betania caid icpanédash. Adec nidtuidash abéd
icquid daéd caic: 30 —Néid podquedén nidquimbi shubu daédpactséc yacno choshon
cabayobitsecquidén bacué caniaid catsadabicquid ténéshaid mimbi istuidendac. Aid
istuidshun ténéshaid téchicshun némbo béta. 3! Aden chicsho isash: “;Atotsi canun
mimbi aid chicpe?” quepec. Adsho tantiashun: “Con Icbo bunaid nec,” quequin chuita
—quepanédash Esus.

32 Adoac nidshun istuidtanquin 33 cabayobitsecquidémpi ténéshaid téchicsho isash:
—Atotsi canuen aid téchique? —capanédash icbon.

34 Adoaquien: —Con Icbo bunaid nec —queshun Esus yacno nimbanquin abi
ténéshaidén buampanédash Esusbéd icquidon.

35 Aden béshun, Chuiquid dapa Esus nepanui, quec onqueshun Esusbéd icquidon aton
dashcute béntsecquid chictanquin cabayobitsecquid capucshun Esus catsadumpané-
dash. 3¢ Aden Esus catsadunash nidnubien iccuededquidontsen aton dashcute béntsec-
quid chictanquin podqued ansambanec nidanepanédash. Chuiquid dapa Esus nepanui,
queshun aidontsen adopanédash.

37 Adec nidanec macuésh Odibos caid budtuidequi iccuededquidtedimbo bédambo
iquec comapenen Nuquin Papan nadatiambocquin naid ambi isboed naden chiec
comapenec onquecuededpanédash:

38 —Nuquin Papan chomiaid ambi chuiquid dapa icmiaid ambi bédambo icmiaidquio-
bidi nec. Nuquin Papa yacno abédi bédamboec tabadequi icsaisatedi iquendac —
quepanédash iccuededquido comapenec cuédcuededec.

39 Adec cuédcuededsho tantiashun padiseyobon: —Adec onquenda, quequin mibéd
icquido chuita —capanédash Esus chuiquin.

40 Adoaquien: —Embi naid chiec aidtedi cuédcuededenquiocnoc cuénote podqued
cuéman samédquido onquianendac —quepanédash Esus padiseyobo chiec.

41 Adashic, adanec nidequi Edusaden anoentséqui choquin anocquido abi tantiesabo
tantiec shubiec Esus nadpanédash: 42 —Ebi bédambo icmequid Esus nec, quec nébi ébi
tantiaquid mibi ictsiandac. Tantiesa icquin mibi chuiquid mimbi nibénacpadquid mimbi
istuidtiapimbo iquendac. 43 Yuecash choquin uimanéménquidon mibi cuentiapim-

bocnoc tsicatebudcuenendac. 44 Aden mibi tsicatebudcuenshun min bacuébobédtabi
naimbudquin mibi unés uashun nendac. Min shubutedi nibédquiendac. Nuquin Papan

chomiaid ébi tantiesa icsho cuidtequido mibi nendac —quepanédash Esus. Edusaden
uano icnuc abi tantiesabo tantiec unésquio icnuc anocquido chiacbimboec adpanédash.

Nugquin Papa tabadte shubu uashunaid yacnoshon cuemiaid
45 Adashic, Edusaden yacno choash Nuquin Papa tabadte shubu uashunaidén pudued-
shun nuntanshunquio aton na bedtequid bednun menebanquido Esusén cuemepané-
dash. 46 Cuemec: —Nuquin Papan chuipampid nad iqueque. Tantia: “Ebi tabadte shubu
uashunaid ébi chiec onquianete shubu iquendac,” quepampic. Aden Nuquin Papan
chuipampid icnubi ampequido tabadte shubu Nuquin Papa tabadte shubu uashunaid
mibitedishun icmebededayoc —quepanédash Esus aidtedi cuemec.

47 Adoshombic, badiadquidén-badiadquidénquiec Nuquin Papa tabadte shubu uashu-
naidén puduedtenequin Nuquin Papan chiaid tantiamenuen Esusén chuibampanédash.
Anoshon chuibansho isun isadaidbo tsusiobon: ;Mitsipadentsimbi Esus cuesunepeba?
quequin caimbededpanédash. 48 Aden caimbededquimbi Esusén chiaid tantianu quec
dadpen Esus datsidadacsho isun ashunquio isadaidbon Esus cuesunemenuen bedti-
apimbo icpanédash.

20

; Tsundan chuibanta caid mibi ne?
(Mat 21.23-27; Mad 11.27-33)

1 Adashic, Nuquin Papa tabadte shubu uashunaidén puduedshun, Nuquin Papa yacno
yuedanquid iquec, quequin Esusén chuibanubien isadaidbo tsusiobo cho-chopanédash.
2 Cho-choshon: —;Tsundan chuibanta caid mibi neque? Tantianu. Ebitedi chui —
capanédash.

3 Adoaquien: —Embia tantianu. Ebi chui. 4 ;Nuquin Papan émbi chiaid chuibanshun
mentobanta caidta Uan icpondash? Padenquio mibi quenuc, ;Matsesén nata caidta
nepondash, quequinda mimbi tantie? —quepanédash Esus isadaidbo tsusiobo caic.

5 Aden chiac isadaidbo tsusiobo onquecuededec nadpanédash: —Nuquin Papan nata
caid Uan pado nepondash, ébitedi quesho tantiash Esus nadpendac. ;Atotsieshun Uanén
chuisho mibitedishun tantienquio icponda? ¢ Matsesén nata caid Uan pado niondash,
ébitedi quesho tantiashun iccuededquidon cuénoten nuquitedi se-sependac. Nuquin
Papan chuimiaid, Uan icpondash, quequin iccuededquidon tantiec —quepanédash
isadaidbo tsusiobo.

7 Adec onquecuededash: —;Tsuntsin nata caid Uan pado icpondash? quequin
tantiambo iccombi —quepanédash tsusiobo.

8 Adoaquien: —Mimbi chienquio yacpadembi émbitsen ébi chuita caquid mibi chien-
quio icoaimbi —quepanédash Esus.

Neshcashunquidon icsambocquin naid
(Mat 21.33-44; Mad 12.1-11)

9 Aden isadaidbo tsusiobo chuishumbic, Utsi chuinu, quiacbimboen Esusén nadopané-
dash: —Tied icbon aton tied nitsinshun aton tied cuésh-cuéshquin ambi ébi nesh-
cashunta caidtedi istuidash tied icbo nidposh. Nidaid utsin yuec tabadshumbic:
10 ‘Tiedén caniquid énden bacuépash. Ebi neshcashunquidén musucaid con na bed-
menu,” queshun ambi namiaid aton tied yacno icbon nidmeposh. Nidmiac ambi
bedtan caid tied yacno chosho isun cuestanquin tiedén caniquid bacué ambi musucaid
menenquiocquin abi neshcashunquidon icbon chomiaid nidmeoaposh. 1* Adoshombic,
icbon aton tied yacno ambi namiaid utsi nidmeoaposh. Aid chosho isun adembidi cues-
tanquin icsamboen nashun ambi musucaid menenquiocquin icbo neshcashunquidon
aidtsen nidmeoaposh. 12 Adoshombic, ambi namiaid utsitsen icbon nidmeoaposh. Aidi
chosho isun chiué-chiuépambocnoc cuestanquin tied tsitsuno icbo neshcashunquidon
aidi netamposh.

13 “Netamboedi nidtoanec icbo yacno choacsho isash: ‘;Mitsipadentsimbi napeba?
Con madombobi ébi cudasaid con tied yacno nidmembi. Aidi con tied yacno chosho
bédamboen ispec,” quequin aton mado nidmeposh.

14 “Aden nidmiac aton mado aton papan tied yacno chosho isash icbo neshcashun-
quido nadposh: ‘Tied icbo unésan aton natedi bedquid aton mado nepec. Aden
bednushe aidi cuesunenuna. 15 Aden cuesunian icbo unésan aton natedi nuquin na
ictsiandac,” quecuededshun tied tsitsuno icbon mado buanshun icbo neshcashunquidon
cuesuneposh —quequin chiashic Esus:

“ ‘Min mado cuesuniosh,” quequin utsin chiac jatotsi tied icbon napec? 16 Naden
napec. Abibi aton tied yacno nidshun abi neshcashunquido cuesuneshun aton tied

ambi cuésh-cuéshaid abi neshcashunquid utsibo aton tied yacno tabadmendac —
quepanédash Esus.

Adsho tantiash: —Adoenquio icpashun —quepanédash iccuededquido. 17 Adoaquien
iccuededquido béisequi Esus nadpanédash: —;Nuquin Papan dada uamiaidén naden
chienquioda icpampic? Ai, aidén chuipampid nad iquec: “Shubu uanuequidén isuidaid
buintad utsin ambia nitsinaid icposh.” 18 Buintad sec uebudec podquéd-podquédendac.
Adembidi buintad uebudquin matses tish-tishendac. Adembidi, abi yacno puduedmi-
anquid tantiauidquid Nuquin Papan cuéshédmiac comapenen cuidte yacno tabadendac
—quepanédash Esus.

19 Aden Esusén chuisho tantiash: —Nuqui naid chiacbimboen chiec Esus niosh —
quiash isadaidbo tsusiobo Esus bedte buncuededquin iccuededquid dadpen icnuc Esus
bedtiapimbo icpanédash.

Sesadén shocoshémpi neque. Mene, quequin chiaid
(Mat 21.45-46; 22.15-22; Mad 12.12-17)

20 Adec Esus bedte bunquin isadaidbo tsusiobon ambi Esus ista caido Esus yacno
nidmepanédash. Ambi ista caido, Bédambocquid nebi, quequin ismiacbimboecquid
icsho Esusén chuibanacno tsusiobon nidmepanédash. Esus yacno nidshun émbi ista
caidon chuimiac Esusén icsamboen chuitsiash. Aden chuisho isadaidpembo ancaquidén
Esus bedpashun, quequin tantiaquin nidmepanédash. 21 Aden nidmiac choash Esus ista
caid abentséc: —Mimbi tantiamequin chuibanaid bédambo iquec, quequin tantiembi,
Abitedi Nuquin Papan chiaid abimbo chuibanquid mibi nec. 22 Adquid mibi icquin
€bi chui. Tantianu. ;Ancanquid Sesad cuémédquid isadaidpembo icquin ambi piuc-
quid shocoshémpi bec cho caid isadaidbon menetiadquidida nepec? —quepanédash
isadaidbo tsusiobon ista caid Esus caic.

23 Aden chuisho tantiashun choboedén icsamboen tantiaid tantiaquin Esusén
nadopanédash: 24 —Piucquid shocoshémpi ancanquidén bec cho caid sananquin abuc
cadota —cac sananquin abuc cadosho isash: —;Tsuntsin podo bitsi dada uaid aidén
icpec? —quepanédash Esus.

25 Adoaquien: —Ancanquid Sesadén na nec —quepanédash tsusiobon ista quequin
chomiaid.

Adoaquien: —Ancanquid, Bec cho, quesho meneta. Nuquin Papan naden nata cac
adobanta —capanédash Esusén. 26 Aden chiac, BEdamboen tantiaquidbimboec onquec,
quequin tantiaquin icsamboen chuimetiapimbo yec tsusiobon chomiaid otacquio tabad-
cuededpanédash.

Uincuen uaid chido bedesa nec, quequin chiaid
(Mat 22.23-33; Mad 12.18-27)

27 Adashic, saduseyobo caido yec 28 unésaid uincuen uate nibédec quequin chuiquido
Esus yacno chopanédash. Aido choash: —Unésaidén chido bedshun aidén tishmiaid
unésaidén bacuébobimboecquid iquendac, quequin Moisesén dada uapampic. 29 Aden
Moisesén dada uaid icnuc dada 7ted iccuededposh. Aidted dada icnuc béyuc tishaidén
aton chido bedshun bacué tishmiabi yec unésposh. 39 Aton buchi unésan aidén chido
bedash adecbidi bacué tishmiabi yec unésoaposh aton utsi. 31 Adembidi, béyuc tishaid
tsibanquidén-tsibanquidénquien chido abentséqui bedto-bedtoec bacué tishmiabi yec
unésbuneposh. 32 Yuecash chidotsen unésoaposh. 33 Adec chido abentsécshun béné
dadpen icboedi uincuen uate ushé icnuc ;jmitsicquid chidon béné icpeque? Ebi chui.
Tantianu —quepanédash saduseyobo Esus caic.

34 Adoaquien: —Nidaidénshun dadan aton chido bedec. Adecbidi, Min bénébéd nidta,
quequin aton papan chiac aton champi aton bénébéd nidec. 35 Uincuen uate ushé choan
Nuquin Papan bédamboen isaido abédi tabadquin chido bedenquio iquendac. Adembidi,
aton champi menenquio aton papan iquendac. 3¢ Adecbidi, Nuquin Papan uaido mayan
bédabo unésesa yacpadquiequi Nuquin Papan uincuen uatequid unésenquio iquendac.

Nuquin Papan uincuen uatequido aton bacuébo nendac. 37 Adembidi chuinu. Tantia.
Cuétempi nédénquiacbimboecquid isun Moisesén dada uapampid nec. Cuéte nédén-
quiacbimboecsho isun Nuquin Papa chuiquin nadopampic: “Tsusedpa Abadauanén papa
cain cuénaid mibi nec. Adecbidi tsusedpa Isaquén papa cain cuénaid mibi neoaic.
Adecbidi tsusedpa Acobon papa cain cuénaid mibi nec,” quequin Moisesén chuipampic.
38 Moisesén tsusedpabo ambi chuiboed énden unésampidén nami chodquiaidén papa
cain Nuquin Papa cuéntiapimbo iquec. Aton nami chodquiash abi tantiaquidquio icquin
tantiec tsadquidén papa cain Nuquin Papa cuénec —quepanédash Esus saduseyobo
chiec.

39 Aden Esusén chuisho tantiash Nuquin Papan naden nata quequin chiaid tan-
tiamequid padiseyobo utsi-utsiec nadpanédash: —Bédamboen mimbi chuibanoc —
quepanédash Esus chiec. 40 Aden Esusén chuisho tantiashun Esus chuimetiapimbo utsibo
icpanédash.

¢ Tsuntsin mado Quidistu nepec? quiaid
(Mat 22.41-46; Mad 12.35-37)

41 Aden utsibon abi icsamboen chuimetiapimbo icsho isun Esusén nadopanédash: —
Ebi abia yampid icsho ;mitsipadentsi tantiaquin tsusedpa, Dabidén mado Quidistu caid
nec, quequin matsesén chuipec? 42 Dabidén ambibi Sadmo caid dada uaquin naden
chuipampic:

“Icbo utsi yec con mado mibi chiembique. Tantia, quequin chiec icbo dapa nadpampic:
‘Equé con dayun abiucquio cainec tsadec cho

43 ma mibi chieshénquidtedi mimbi namiaid ma icpanu,””

quequin Nuquin Papan Esus chiaid Moisesén dada uapampid nec. 44 Aden Dabid
padon dada uaquin ;mitsipadomboentsibi con icbo cashumbi con mado ébi cacapampic
Dabidén? —quepanédash Esus abi chieshénquido caic.

Naden nata quequin chiaid tantiamequidpadquid iquenda, quequin chiaid
(Mat 23.1-36; Mad 12.38-40; Duc 11.37-54)

45 Aden chuishun iccuededquidon tantianubi abéd icquido Esusén nadopanédash:
46 —_Nuquin Papan naden nata quequin chiaid tantiamequidpadquid iquenda. Aido
ancanquidbimboecsho utsibon ispashuni quequin nabanesa dasiuidacpadec dash-
cute énapen icquid dasiuidcuededpec. Adomboembidi tantiec matses dadpen ic-
cuededacno nidash capuequi, Ebi béquedquidon ébi chuiquid dapabimboecsho isash
onquequin chuipashuni quec tabadec. Adomboembidi tantiec Nuquin Papan chi-
aid chuibante shubun puduedash, Tsusio dapabimboecsho ispashuni, quec tsusiobo
tsadacno tsadtenec. Adomboembidi tantiec, Pec cho cac chosho isash chuiquid dapabim-
boecsho ispashuni, quec tsusiobo tsadacno tsadtenec. Adquidpadquid iquenda. 47 Aidon
bédamboen nabanacbimboen nianten natedi bedbanec. Aidombidi Nuquin Papa abimbo
tantiacbimboec yuen chiec onquec. Aden bédamboen nabanacbimboecquido Nuquin
Papan comapenen cuidendac. Adoesa bédiactséc cuidendac —quepanédash Esus abéd
icquido chiec.

21

Nianten piucquid shocoshémpi meniaid
(Mad 12.41-44)

1 Adashic, Nuquin Papa tabadte shubu uashunaid yacno tabadtuidash tsadquin
Esusén isbampanédash. Ambi isaido Nuquin Papa tabadte shubu nacnemete cuidnu,
quequin menequin aid shubun shocosh tabécaidén aton na bedtequid utsin-utsinquien
sandobededpanédash. Aton na bedtequid dadpen icquidon dadpen sandobededsho
isquimbi 2 nianten aton na nibédquidémbi aton na bedtequid shocosh daéd ictsécquid
sandosho ispanédash. 3-4 Adosho isash: —Chuinu. Tantia. Nianten aton na bedtequid
abitedimbo sandoposh. Adosho, Dadpen menequid nec, quequin Nuquin Papan niante

isec. Utsibon aton na dadpen abi icnubi dadpen menesho, Daédpactséc menequido nec,
quequin Nuquin Papan aido isoaic —quepanédash Esus.

Abitedi naimbudte ushé choec quequin chuite
(Mat 24.1-35, 42-44; Mad 13.1-37)

5 Adashic, Nuquin Papa tabadte shubu uashunaidbédtabi matsesén dectanaid
didiquesho isec: —Nuquin Papa tabadte shubu bédaidquio iquec —quepanédash utsibo.

6 Adoaquien: —Mimbi nébi isaid yuecash nidbédquiendac. Matses utsibon néid
shubutedi chic-chicbudendac —quepanédash Esus.

7 Adoaquien: —;Mitsipadén Nuquin Papa tabadte shubu uashunaid chic-chicquin
tauapec? ;Aid ushé anoentséqui yanuc mitsipadquid ismiante icpeque? Tantianu. Chui
—quepanédash utsibo.

8 Adoaquien: —Cho-choshon muaquin chuisho tantienquiocta. Adquid cho-choash:
“Nuquin Papan Chomiaid Quidistu nebique. Ebéd iquec cho,” queded-quededendac.
Aden chuiquid tsibanenda. ° Adecbidi: “Cuesnancuededec,” quesho tantiash dacué-
denda. Nuquin Papan chiampicpadequi cuesnancuededteba iquendac. Aid icnubi
abitedi naimbudte ushé badedquio choenquio iquendac —quepanédash Esus.

10 Aden chiequi abi onquebudec: —Adecbidi, abi ancaquid dapan nidmiac nidaid utsin
icquidobéd cuesnancuededendac. 1! Adecbidi, nidaid utsi-utsiec yacno canchednuec
ishcud-ishcudendac. Adecbidi, utsi-utsiec yacno bunquiote iquendac. Adecbidi, utsi-
utsiec yacno daicsabudnete iquendac. Adecbidi, mibi dacuédmetequid iquendac.

Adecbidi, mimbi isacmaid abucuésh natiambo icsho mimbi isbededendac.
12 “Aidtedi choabicnuc ébi tantiaquid utsi-utsien bedshun méyanendac. Adoban-

shumbic, Icsamboen naquid nec, quequin muaquin icsaquid cuidnuequid yacno mibi
buanendac. Utsi-utsien ancanquid yacno buanac 13 aidotsen tantiaquid yantsiash
queshun ébi chuibanta. 14 Aden buanaqui, ;jatotsimbi ancanquid cape? quequin tantiec
tsadenda. 15> Nuquin Papan Mayanén tantiamiacpadomboen mimbi chuibanendac.
Adoac, Icsambocquid mibi nec, quetiapimbo mibi chieshénquido iquendac. 16 Adembidi,
Nuquin Papan chiaid tantiesan min shubun icquidén mibi bedshun cuidnuequid yacno
buanash: ‘Cuidquin cuesuneta,” quependac. Aton papambi adotsiash. Animbi aton

mado adembidi adotsiash. Utsi aton buchimbi adoatsiash. Utsi aton chuchumbi
adoatsiash. Utsin abédtan isedquidémbi adoatsiash. 17 Ebi tantiaquid chieshénquid

dadpen iquendac. 1819 Aden nabanquin mibi cuesunemenu, cac chieshenquio yec, Esus
tantiaquid nebi, quequid icta. Adquid iquec unésash énédenquio yec Nuquin Papabéd

mibi tabadendac.
20 “Adecbidi shubu dadpen icquid Edusaden caid yacno cuesanquid dadpen cho-

choshon tsicatebudsho isash, Edusaden yacno naimbudte ushé choec, quequin mimbi
tantiendac. 2! Aden tantiec ma Cadidia yacnocquido macuésh dapa yacno cuempanuna.
Adecbidi, Edusaden yanocquido ma auéshquio cuempanuna. Adecbidi, déuequido Edu-
saden yacno ma nidenquiocpanuna. 22 Aid ushé icnuc Nuquin Papan chiacpadomboen
cuidtequid iquendac. 23 Aid ushé chonoc matses utsibon Edusaden yacno tsicatebudac
pete naimbudnuc bacué usunquidobéd bacué chishmequido méyadec natiaquiendac.
Edusaden yacnocquido abi tantiesabo icsho Nuquin Papan natiambocquin cuidte iquen-
dac. 24 Edusaden yacnocquid utsi-utsien chéshten cuesendac. Utsi-utsien bedshun
nidaid utsi yacno buanshun matses utsibon yuatequido iquendac. Isadaidpembo
Edusaden yacno tsicateboedo Edusaden yacno tabadendac. Nuquin Papa, Chén, quen-
quiocnoc adec tabadendac. Chén, quenuc nidendac.

25“Adec Nuquin Papa, Chén, quian badiadén ushé, inchéshén ushé uispa chedo aidtedi
ambi nadatiambocquin naid ismiantequid iquendac. Aid ismiante icsho isash, Uinsad-
pambo iquec, quec comapenec dacuédec matsestedi tabadcuededendac. Acte natiambo
chéuédsho isash adquiecbidi comapenec dacuédec matsestedi tabadcuededoaindac.
26 Adecbidi, uispa utsi-utsiec paédted-paédtednubi utsi-utsiec tididiquendac. Adsho
isash matses dacuédec padishendac. 27 Adnubini Nuquin Papan chomiaid matsesaid ébi

dasiuidaid béchomauanquiec ushé chénquiacbimboec uéshémbo yec nadatiambocquin
nabanquidquio abu ushun ébi budsho matsestedishun isbededendac. 28 Natiambocquin
naid tauadoacsho isun, Nuquin Papa yacno ébi yuedte ushé chote anoentséqui yanec,
quequin bédambocquin abuc isteneta —quepanédash Esus.

29 Aden chuishumbic ambi chuiboed ushé chote tantiamenuen nadopanédash: 30 —
Cuétempi bacuéacsho isash, Enden suc seccuduquiac nébi seta taéec, quequin matsesén
tantiec. 31 Adembidi émbi chuiboed icsho isun, Nuquin Papabéd tabadte ushé choec, que-
quin mimbi tantiec. 32 Abimbo chiembique. Tantia. Embi chuibamboed naimbudabicnuc
con tan matses isadaidbo naimédbudenquio iquendac. 33 Abubédta naimbudtequid
nidaid nendac. Embi chiaid abimbo iquendac.

34-35“Adembidi chuinu. Tantiata. Nidaidén capuquidén, Nébi ébi sec, quequin tantien-
quio yec capusho badedquio siac cuentiapimbo iquec. Adembidi, Natiate ushé choec,
quequin tantienquio yec chieshquin badiadquidén-badiadquidénquien paémbocquid
actenepec. Adecbidi aton na bednuec abi buntequiduidi tantiec tabadpec. Adobanubien
aid ushé choendac. ;Matsestedi cuidte ushé choenda ictic? Ai, aid ushé choendac,
quequin caimbudec bédamboec tabadta. 36 Enenquiocquin aid ushé chote caimbunec
tabadquin Nuquin Papa naden chuidoneta. Chieshmane mibi tantiaquidquio €bi icme,
Papa. Adembidi natiambocquin cuidte ushé chonoshe queshun ébi ménchicta, Papa. Aid
ushé chonoc ébi bedshun mimbi chomiac matsesaidén dayun tsadquidquio €bi icmeta,
Papa, quec onquedeneta —capanédash Esusén.

37 Aden chuishumbic, badiadquidén-badiadquidénquien Nuquin Papa tabadte shubu
uashunaid yacno nidshun matses tantiamenuen Esusén chuided-chuidedpanédash.
Adecbidi inchéshquidén-inchéshquidénquiec macuésh Odibos caid yacno nidash
tabadtenepanédash. 38 Adembidi, badiadquidén-badiadquidénquien Esusén chuibansho
tantianuequido Nuquin Papa tabadte shubu uashunaid yacno choded-chodedpanédash.

22

Esus bedmenu, quequidquio Udas
(Mat 26.1-5, 14-16; Mad 14.1-2, 10-11; Uan 11.45-53)

1 Adashic, nami uabicquid pete tantiate ushé, Pascuas caid, anoentséqui yampané-
dash. 2 Aid ushé choabicnuc isadaidbo tsusiobobéd Nuquin Papan naden nata quequin
chiaid utsibo tantiamequido iccuededtenequin, ;Mitsipaden Esus bedshun cuesuneque?
Isnu, quequin isted-istedpanédash. Aden isted-istedtanquin Esus tantiec datsidquido
dadpen icsho isash dacuédquin Esus bedenquio icpanédash. 3 Adnubien Udas cashumbic
Iscadiote caid Esusbéd icquid dapuduedshun Satanasén tantiamiac 4 Esus chieshénquid
yampanédash. Adquid yanash padiseyobo tsusiobo yec isadaidbo tsusio utsibo yec
Nuquin Papa tabadte shubu uashunaid isquido yec quec Esus chieshénquid utsibo iquec
quianec aido yacno Udas choash, Esus bedmete bunebi, quequin chuipanédash. > Aden
chiac isadaidbo tsusiobo bédambo iquebi quetanquin: —Esus bedmiacsho mibi piucquid
menenu —capanédash Udas chuiquin. ¢ Adoaquien: —Adonuna —quianec Esus yacno
nidoash abéd capuquimbi Esus tantiec datsidquido nibédacnoshon abi chieshénquido,
isadaidbo tsusiobo, Esus bedmembi, quequin isted-istedpanédash Udasén.

Enquin nidaidénshun Esusén pebanaid
(Mat 26.17-29; Mad 14.12-25; Uan 13.21-30; 1Cod 11.23-26)

7 Adnubien, nami uabicquid pete tantiate ushé chopanédash. Aid ushén isadaidbon
béyuc tishaid bacué unés uanushe queshun obeca bacuéded cuesuneshun shubu shécué
écnoshcaid isun unés uainquiocquin Nuquin Papan uaido mayan bédabon matanampid
tantiate ushé icpanédash. 8 Aid ushé chonoc Uambédta Petedo chuiquin: —Matante ushé
tantianuequin obeca bacué cuesuniaid penun nacnenta —capanédash Esusén.

9 Adoaquien: —;Mitsishumbimbi aid nacnempe? —quepanédash Uambéd Petedo.

10 Adoaquien: —Neébi shubu daédpactséc yacno nidshun matsun acte béquid dada
mimbi béquedendac. Aid béquedshun tsibananec shubun aid puduedacno nidshun
11 shubun puduedabi naden shubu icbo chuita: ;Mitsishumbimbi matante ushé tan-
tiaquin ébéd icquidobédtan pepe? quiosh Esus, quequin chuita. 12 Aden chiac abuc
dectatoshon abuc quénécquid mibi aidémbi ismendac. Ashunquio penun nacnenta —
capanédash Esusén.

13 Aden Esusén chiac nidaneshun Esusén chiacpadomboen istuidshun matamepampid
ushé tantiaquin penun Uambédtambi Petedon nacnempanédash.

14 Adashic, inchéshén choash abéd icquidobéd pete sante cueste dayun uequi
Esus: 15 —Ebi méyante yanabicnuc béyuc tishaid cuesunianquidén cuesunenquiocquin
matanampid tantiaquin pec mibédi tabadtiadquio yanobi. 16 Matanampid tantiaquin
obeca cuesuneshun nuqui pebocpadomboen mibédtambi nidaidénshun padpiden pen-
quio iquendambi. Matses icsaquid icsho cuidnushe queshun obecaded cuesuniaid-
padquiocquid yanshun Nuquin Papa yacno choash tabadquidobédtambi ashunquio
pendambi —quepanédash Esus.

17 Adoshombic déshote sananec Nuquin Papa chiec onqueshun actanquin abéd
icquido menec: —N§, aniactse-aniactsen acban mibitedishun. 18 Tiedén caniquid
éné nidaidénshun padpiden aquenquio iquendambi. Nuquin Papa yacno choash
tabadquidobédtambi ashunquio aquendambi —quepanédash Esus.

19 Adoshombic, pete bedshun Nuquin Papa chiec onqueshun cuésh-cuéshtanquin
menebanquin: —Mibi icsaid bedshunacsho ébided cuidquin méyanquin cuesuniaid
tantiaquin pebeded —capanédash Esusén.

20 Adoshombic pete utsi petanquin déshoten sicaid cushtoshon menec: —Enden,
Icsambocquin naombi, queshun obecaded cuesunemenuen isadaidbon menedeniac.
Aden cuesuniaidén intac siquec unéso isun, Obeca cuesuneboed ébi icsaquid icsho
cuidnushe queshun cuidtequid nec, quiampicpaden abi chiec. Padnuen nébi unés
uashun siac aton intac siquec matses icsaid bedshunash Esusded cuidadac, quequin
tantiatequidquio nendac. 2! Ebi chieshénquido ébi bedmenuequin chuiquid pete sante
dayun ébédi uec. 22 Nuquin Papan chiampicpaden ébi matsesacsho unés uaid iquendac.
Ebi chieshénquido bedmenuequin chuiquid comapenen cuidte iquendac —quepanédash

sus.

23 Aden Esusén chuisho tantiash abéd icquido: —;Midacquidien capec? —
quecuededpanédash.

24 Adashic: —Doseted nuqui iquec. ;jTsudain chuiquid icpec? quequin utsibon ispec
—quepanédash Esusbéd icquido.

Aden chuitanec, Chuiquid nec, quequin utsibon ébi ispec, Esusbéd abitedi néishash
comapenec chushcanampanédash. 25 Adec chushcanansho tantiash Esus nadpané-
dash: —Isadaidpembo ancaquidén comapenen aton matses namebanquin daédpact-
séc menebanec. Aden meneshun, Embi namiaido bédambo icmequid nebi, quequin
muaquin chiec. 26 Mibitedi adquid iquenda. Nadquidquio icta. Chuiquid nebi, quec
tsyuec caniquidbimboecquid icta. Chuiquid icquin utsi namiacpaden nabanta. 27 Abi
pemequid abi nashunquid nec. Adembidi pec tsadquid utsibo chuiquid nec, quequin
utsibon ispec. Aden tantienda. Nébi mibédi pec tsadequi mibi nashunquid nebi. 28 Ebi
chieshénquido icnuc ébi nianesa 29 icsho con Pan €bi chuiquid icmiacpadquid chuiquid
mibitedi icmendambi. 30 Aden chuiquid icmiac ébéd icquin ébédtambi peshun aquec
mibitedi tabadendac. Chuiquid icquin abuc tsadte icquidén tsadquin isadaidbon naid
bédabédta ambi naid icsa cuidte ébédtambi mimbi chuibanendac —quepanédash Esus
abéd icquido caic.

Esus émbi isacmaid nec, quequin Petedon chiaid
(Mat 26.31-35; Mad 14.27-31; Uan 13.36-38)
31 Aden chuishumbic Esusén nadopanédash: —Mibi chuinu. Bédamboen tantia,
Simon. Mibitedi Satanasén yuatiadquio iquec. Aden yuanuequin piacbo macuesquin

nainshun bitsi secacbimboen méyantanquin ébéd icboedi mibi cuéshédmetiadquio
iquec. 3% Aden mibi Satanasén yuatiadquio iquec, quequin tantiaquin Nuquin Papa
naden chiombi. Simon ébéd icquidquio iqueque. Yuadnushe queshun Satanasén niac-
niacmete chiaid Petedo tantienquio icmeta, Papa, quequin chiombi. Adec ébéd icboedi
cuéshédtsembosh choashun comapenen ébi tantiaquin ébéd icquid utsibo adomboem-
bidi comapenen ébi tantiameta, Simon —capanédash Esusén Petedo chuiquin.

33 Adoaquien: —Mibi caic, Quénén nauednu, quenuc mibédi nauedadebi. Adecbidi

mibi caic, Unés uanu, quenuc adecbidi mibédi unés uadebi, Icbo —quepanédash Petedo
Esus caic.

34 Adoaquien: —Chuinu. Tantiata, Petedo. Cachina béné cuédanabicnuc néid
inchéshémbi, Esus émbi isacmaid nec, mibi queded-quededendac —quepanédash Esus.

Buanenda, queboedémbi, Buanta, quequin chiaid

35 Aden Petedo chuishumbic abéd icquidtedi chuiquin: —Mitsana bedtequid buanen-
quio yec shictoadte buanenquio yec dashcute utsi buanenquio yec quec nidaneta, émbi
cac nidash ;mibitedi bunecta tabado? —capanédash Esusén.

Adoaquien: —Padenquio —quepanédash abéd icquido.

36 Adoaquien: —Enden adquid buanenda, queboedi, Ebi nibédnuc mitsana bedtequid
shictoadtebédtabi buanta. Chéshte bednu, queshun mitsana bedtequid nibédnuc min
dashcute abentséc menequin chéshte bedshun adembidi buanta, caimbi nébi. 37 Nuquin
Papan ébi chuiquin dada uamiampid nad iqueque. Tantia. Chuinu: “Icsambocquidbédta
unés uaindac,” quepampic. Aden Nuquin Papan ébi chuiquin dada uamiampicpadom-
boembi nébimbobi naimbudembi —quepanédash Esus.

38 Adoquien Esusén chuiboed tantienquio yec abéd icquido: —Né, chéshte daéd
iqueque. Is, Icbo —quepanédash.

Aden abéd icquidon tantienquiocsho isash: —Ai, padi —quepanédash Esus.

Macuésh Odibos caid yacnoshon Esusén Nuquin Papa chiaid
(Mat 26.36-46; Mad 14.32-42)

39 Adashic, Edusaden caid yacnoésh macuésh Odibos caid yacno abi nidteniacpadén
nidnuc abéd icquidon tsibanampanédash. 40 Adec nidequi abi tabadteniacno choshon
Esusén: —Chieshéménquidén ébi namete bunacpaden natiapimbocquid ébi icme, Papa,
quequin Nuquin Papa chuideneta —capanédash abéd icquido chuiquin. 4! Aden chiashic
abiuidtséqui uano nidash danéshén nidaidén sebudash Nuquin Papa chiec nadec yuec
Esus onquetan-onquetampanédash: 42 —Méyanquin mibi unés uanu, ébi chieshén-
quidon casho tantiash bunenquio yec, Adoenda, quepatsiac mibi Papa. Adoshombic
mibi bunacpadomboen nameta, Papa —capanédash Esusén Nuquin Papa chuiquin.
43 Aden Esusén baded-badedquien chuishobi Nuquin Papan uaid mayan béda choshon
Esus chieshtomenquio icpanédash. 44 Aden uidén uaqui adec uéshquec Nuquin Papa
chuiquiequi ichacbéd intacash nidaidén siquepanédash.

45 Aden Nuquin Papa chiashic nidtoash abéd icquido yacno choaquimbi ambi chuisho
tantiaboed tantiec uimabudash ushec uesho istuidshun: 46 —;Atotsi quiash ushe?
Nidtoshon ébi chieshénquidén nametiadquio yacpaden natiapimbocquid ébi icmeta,
Papa, quequin adenuidi Nuquin Papa chuideneta —capanédash Esusén abéd icquido
chuiquin.

Esus bedaid
(Mat 26.47-56; Mad 14.43-50; Uan 18.2-11)

47 Adec Esus onquenubien Esusbéd icboedi, Esus bedmenu, quec béyucanec matses
dadpen béec Udas chopanédash. Adec choquimbi abi tanchoccanuesho isash: 48 —
.Ebi matsesaid icsho bedmenuen tanchoccaquinda ébi chieshénquido isme, Udas? —
quepanédash Esus.

49 Aden Udasén nac Esus bednuesho isash Esusbéd icquido: —;Cho-choquido nuquida
cuesten cuespe? —quec 50 onquetanquin abentsécshun isadaidbo tsusio dapan yuan
pabiate opioc pateshunepanédash.

51 Adosho isash: —Padi. Chén. Adoenda —quetanquin Esusén tsusio dapan yuan
pabiate patiacno mishquin bédamepanédash.

52 Adoshombic, isadaidbo tsusio dapabo Nuquin Papa tabadte shubu uashunaid
isquido tsusiobobédta tsusio utsibo caic: —;Matses cuéshédmequid nec, queshunda
utsin-utsinquien chéshte sananubi utsin-utsinquien cueste sananec cho-chopec?
53 Badiadquidén-badiadquidénquiec Nuquin Papa tabadte shubu uashunaid yacno icsho
ébi bedenquio mimbi icpoc. Mimbi ébi bedte ushé néidquiobi nendac. Satanasén
tantiamiacpaden utsibo ismenquiocquin inchéshémbi mimbi icsa uanuen ébi bedendac
—quepanédash Esus.

Embi isacmaid nec, Petedo quiaid
(Mat 26.57-58, 69-75; Mad 14.53-54, 66-72; Uan 18.12-18, 25-27)

54 Aden mimbi icsa uanuen naindac, quequin Esusén chiacsho bedanquin isadaidbo
tsusio dapan shubu yacno Esus buanubi Petedo uano tsyuec chopanédash. 55 Adec choec
umanuc cuéte détsiadoaid cuéec utsibo tabadacno Petedo cuéte cuéec tsadpanédash.
56 Ambo Petedo tsadsho isash tsusion yuaid chido anoentséqui choshon bédamboen isec:
—Néid béboedbéd icboedi nec —quepanédash.

57 Adoaquien: —Béboed émbi isacmaidquio nec —quepanédash Petedo.

58 Adashic, yuecpactsécshun Petedo isec utsitsen: —Ma mibi béboedbéd icquid neyoc
—quepanédash.

Adoaquien: —Aidbéd iquenquio iccobi —quepanédash Petedo.

59 Adashic yuec-yuecpactséc ictanec utsitsen: —Néid Cadidia yacnoshon tishaid iquec.
Ma béboedbéd icquidi neyoc —queoapanédash.

60 Adoaquien: —Mimbi chiaidbéd icquidpenquio nebi —quepanédash Petedo. Aden
chuinubien cachina béné cuédampanédash. ¢! Adec cuédanubi aton Icbon bidiadshun
Petedo béispanédash. Adosho isun: “Nébi, cachina béné cuédanabicnuc, émbi isacmaid
nec, quequin tedesteden mimbi chiendac,” quequin aton Icbon chuiboed tantiash
62unésquio yec umanuc nidash Petedo shubiquiopanédash.

Esus sondadon maménshunaid
(Mat 26.67-68; Mad 14.65)

63 Adshumbic Esus cuenushe queshun abi isquidon, sondadon, Esus maménshumbe-
dedquin cuesbededpanédash. ¢4 Adoshombic, dashcute cuéshaidén bépucshun cues-
tanquin Esus sondadon nadopanédash: —Mibi tantiaquidquio icquin ;midaquidén mibi
nébi cueseque. Tantianu. Chui —capanédash Esus chuiquin. ¢5 Aden cuesbededquin Esus
icsamboen chuipanédash.

Isadaidbo tsusiobo yacno Esus buanaid
(Mat 26.59-66; Mad 14.55-64; Uan 18.19-24)

66 Adshumbic badiadnubi isadaidbo tsusiobo iccuededacno Esus buanshun
67 nénantanquio nidtomesho isash: —Nuquin Papan chomiaid, Quidistu caid, nebi,

quecta ique? Tantianu. Chui —quepanédash isadaidbo tsusiobo Esus caic.

Adoaquien: —Embi abimbo chuisho mibitedishun tantienquio iquendac. 68 Adembidj,
;Mitsipadquidquio Nuquin Papan chomiaid neque? Tantianu. Ebi chui, cac écbedenquio
mimbi iquendac. ¢° Nad iqueque. Chuinu. Tantia. Matsesash nidaidén tabadboedi ambi
nadatiambocquin naidénquio Nuquin Papan dayunquio tsadendabi —quepanédash Esus
isadaidbo tsusiobo tantiamequin chiec.

70 Adoaquien: —;Nuquin Papan madombobi nebi, quequinda chio? —quepanédash

isadaidbo tsusiobo Esus caic.
Adoaquien: —“Esus Nuquin Papan madombobi nec,” quequin abimbo chuiquid mibi

nec —quepanédash Esus isadaidbo tsusiobo caic.

71 Adoaquien: —Nuquin Papan madombobi nebi, quequin ambibi chiec Esus muec nec.
Aden chuisho icsambo iqueque. Unés uatiad, quequin tantiashun, Esus icsaosh, quequin
chuitiadquiocquin chuita, cainquio iquembi utsibo chuiquin. Adquid iquec, quequin
nuqui tantiec —quepanédash isadaidbo tsusiobo.

23

Pidato yacno Esus buanaid
(Mat 27.1-2, 11-14; Mad 15.1-5; Uan 18.28-38)

1 Aden ambibi chiec Esus muec nec, isadaidbo tsusio abentséc quesho tantiash
isadaidbo tsusiobotedi nidtoshon Esus bedshun Pidato yacno buampanédash. 2 Aden
Pidato yacno Esus béec choash: —Esusén chuibansho tantiash, Cuéshédmianquid nec,
quequin mibi yacno béombi. Néid ancanquid dapa Sesadén, Shocoshémpi bec cho,
cac menenda quiosh. Aidbidi, isadaidbo chuiquid dapa nebi, quiosh —quepanédash
isadaidbo tsusiobo Pidato chiec.

3 Adoaquien Pidato: —;Isadaidbo chuiquid dapada ne? —quepanédash Esus caic.

Adoaquien: —Mimbi chiaidquio abimbo iquec —quepanédash Esus.

4 Adsho tantiash: —;Atotsi nashoembi cuidpe? Ambi icsamboen naid nibédec —
quepanédash Pidato isadaidbo tsusiobo chiec.

5 Adoaquien: —Ambi tantiamiaidénquio Cadidia yacnocquido néishmiac comapenec
cuédcuededosh. Anoshon tantiameshumbic Edusaden yacno choshon adomboembidi
tantiameoaposh —quepanédash isadaidbo tsusiobo Pidato caic.

Edodes yacno Esus buanaid

6 Aden chuisho tantiash: —;Nidaid Cadidia yacnoésh choquidta Esus nec? —
quepanédash Pidato.

7 Adoaquien: —Ai. Cadidia yacnoésh choquid Esus nec —quepanédash. Aden
chiac Esus ancaquid Edodes nec, quequin Pidaton Edodes yacno Esus buamepanédash
Edusaden yacno Edodes choash tabadec, quesho tantiashun.

8 Aden Edusaden yacno abi yacno béacsho isash Edodes, Yuen Esus iste bunec nébi bé-
dambo iquebi, quequin équéducshun tantiapanédash. Nadatiambocquin nabanquidquio
nec, quequin isquidon chiac Edodes Esus isec, Nadatiambocquin napashun. Isnu,
quequin ambibi tantiec ® Esus chuimenu quec Edodes onquepanédash. Adoaqui Esusén
écbedenquio icpanédash. 10 Adnubien isadaidbo tsusiobo: —Esus icsambocquid nec
—quepanédash comapenec onquec Edodes chiec. 1! Adoac Edodesbéd sondado Esus
icsamboen chuiquin maménshumbededshumbi chuiquid dapan dashcutebimboecquid
abichobicquid Esus dasiuinshun Pidato yacno buameoapanédash. 12Mimbi tantiacpaden
Esus cuidta, quequin Pidato chuita, quequin Edodesén chuitanquin Pidato yacno Esus
padpiden buamepanédash. Adoac Edodesbéd Pidato bédambo yampanédash.

Esus cuesten dectameta quiaid
(Mat 27.15-26; Mad 15.6-15; Uan 18.39-19.16)

13 Adashic, isadaidbo tsusiobobédta isadaidbo utsibo chomeshun 4 Esus ismetanquin
Pidaton nadopanédash: —Néid dada béash: “Cuéshédmianquid nec,” quequin mimbi
ébi chioc. Adoac aidbédi onquiash, ;Cuéshémianquidta nedic? quendabi. 15 Aden
émbi tantiacpadomboen tantiaquin Edodesén ébi yacno chomeoaposh. Esus unés
uainquioctiadquidi nec. 16 Aden tantiaquin méyanshun aidi nidmenuna —quepanédash
isadaidbo tsusiobo caic.

17 Aden chiac naden isadaidbon tantiapanédash. Setan-setanquien icsambocquid
con matses quénén nauedaid abentséc ambi nidmiacpaden nébi adquid utsi Pidaton
nidmetsiash, quequin tantiec isadaidbo nadec cuédcuededquin: 1 —Néid Esus caid

unés uatiadquidi nec. Mimbi quénén nauednédaid Badabas cuémédquid puduemeta —
capanédash comapenec cuédcuededquin isadaidbon. 19 Ancanquid bunenquiocquin ut-
sibo cuédcuededmiondaid utsi cuesuniondaidbidi Badabas icsho quénén nauedmepané-
dash.

20 Adec isadaidbo cuédcuededsho tantiash Esus nidmetiadquio iquec: —Esus cuiden-
quioctiadquidi nec —quepanédash Pidato isadaidbo caic.

21 Adnubien: —Cuesten dectame —capanédash isadaidbon yuec comapenec cuédcued-
edquin.

22 Adec cuédcuededsho tantiash: —;Atotsi canun, Cuesten dectame, cai? ;Atotsi
icsamboen nasho isun mimbi chieque? Chui. Tantianu. Ma unés uainquioctiadquidi
neyoc. Aden tantiaquin méyameshun Esus nidmembi —quepanédash Pidato.

23 Adoaquien: —Cuesten dectame —quepanédash cuédcuededoaic isadaidbo Pidato,
Ai, camenuec.

24 Adoac iccuededquidon chiacpaden namenuen 2> Pidaton: —Utsi cuesuniondaid
Badabas puduemeshun Esus cuesten dectameta —capanédash Pidaton cuesten dec-
taménquido chuiquin.

Esus méyanaid
(Mat 27.32-44; Mad 15.21-32; Uan 19.17-27)

26 Pidaton, Esus cuesten dectameta, cac sondadon abi dectante cueste Esus buame-
quimbi Simon, Sidene yacnoshon tishaid, chosho béquedtuidtanquin Esus dectante
cueste Simon buamiac Esus tsibambépanédash. 27 Adec Esus nidsho isun matses dad-
penshun shubiquin tsibanampanédash. Adembidi abi tsibanquid chidobo icpanédash.

28 Adec chidobo abi tsibanec shubisho tantiash bidiadshun isec Esus: —Ebi tantiec
shubienda, Edusaden yacnocquidon chidobo. Mibibi tantiadec min bacuébobédta

tantiec shubicuededta. 29 Yuecash méyantequid ushé choendac. Aid ushé chonoc bacué
tishtiapimbocquid caic utsibo nadendac: “Bacuébo nibédquid icquin min bacuébo nati-
asho isenquio mimbi iquec. Adquid yec bédamboshé mibitedi iquec.” 30 Méyantequid
ushé chonoc matses utsibon natiambocquin méyanaqui naden mimbi Nuquin Papa
chiendac:

“Natiamianquieque. Acte quiusudquid macuésh dapa catashmetabi, Papa, mibi quendac.

Adecbidi, Acte quiusudquid macuésh masiametabi, Papa, utsi queoaindac.”

31Ebi buansho isec shubiequi, Ebi méyantequid ushé choec, quequin tantiesa mibi icpec.
Nédénquenquioctiadquidi achuéshquiocquid nédéncasho isash: “; Tanunquiocquid bad-
edquio nédénquenquio icpec,” quecta mibi icti? Adembidi: “Cuidenquioctiadquidi
nec,” queboedémbi ébi icsaisa unés uasho isash: “;Ebitedi icsambocquid comapenen
cuidenquio icpec,” queoapecta mibi ique? Ai, quequin tantiatiad —quepanédash Esus.

32 Adnubien Esusbédta icsambocquid dada daéd nidmequimbi 33 macuésh mapi
canite caid yacno choshombi équé daéd dectambudcuentanquin nénantanquio Esus
dectampanédash. 34 Dectanac diadequi Esus Nuquin Papa caic: —Ebi unés uanuequidon
tantienquiocquin unés uainquioctiadquidi cuesten dectanoshibique. Aidon icsam-
boen nambo yacbimboec bépiscudta, Papa —quepanédash. Adnubic Esusén dashcute
bednuequin sondadon dada uashun téchun sandoshon cadotanequin dada uatempi
puduemebanquin isquin Esusén dashcute bedbampanédash.

35 Adnubien matses dadpenshun isnubi Isadaidbo tsusiobo isec tabadquin mamén-
shumbededec: —;Utsi-utsien Nuquin Papa yacno yuedanquidta nec? Aidi matses
ménchictequid Nuquin Papan chomiaidquio iquec abibi budtiadquidi diadpec. ;Ada
budeque? Isnu —quec onquecuededpanédash.

36 Adembidi sondadon maménshumbededquin paémbocquid mucambocquid sanan-
quin Esus ismequimbi: 37 —Isadaidbo chuiquid dapa iquec unésenquio iquebi, quiash
néid bednush bud —capanédash sondadon.

38 Adnubic, abi dectanaid cuesten mapino abuc matoccaid Pidaton Esus chuiquin dada
uamiaid nad icpanédash: “Néid, isadaidbo chuiquid dapa nec,” quequin dada uashun
Esusén mapino dectamepanédash.

39 Adnubien, Esus icsamboen chiec icsambocquid Esusbédta dectamboed abentséc: —
;Nuquin Papan chomiaid, Quidistuda ne? Adquid icquin mimbi budmiac ébi daédi mibéd
budebi —quepanédash abéd diadquid.

40 Adec Esusbédta dectamboed abentséc onquesho tantiash aidbédta dectamboed
utsi: —;Aidi unés uatequid yacpadquid mibi yec, Nuquin Papan ébi cuidendac, quec
dacuédénenquioda mimbi icpe? 4! Icsamboen nabanacsho cuidaid ébi daédi nec. Aidi
bédambocquin nabanquid icsho cuidenquioctiadquidi nec —quepanédash.

42 Aden chiashic Esus caic: —Mibi yacno choash chuiquid dapa icquin ébi bédamboen
tantiaquin nata —quepanédash Esusbédta dectamboed utsi.

43 Adoaquien: —Abimbo chuinu. Tantia. Néid ushémbi abuc ébi bédamboec tabadacno
ébédi mibi iquendac —quepanédash Esus abédta dectamboed abentséc chiec.

Esus unésaid
(Mat 27.45-56; Mad 15.33-41; Uan 19.28-30)

44 Adec onquenubi ushé cuembo yanuc bétinacbimboec inchéshquio yashic ushé budt-
san chénquedoapanédash. 45 Inchéshquio icnubi Nuquin Papa tabadte shubu uashunaid
yacno puduedtemaid quénén dashcute bitsipambocquid tsincabudquin dectanédaid
tembi daédquio yec canchedbudcuempanédash. 46 Adnubien unésbudec comapenec
cuédec: —Mibi yacno ébi yuedta, Papa —quiash Esus unésbudpanédash.

47 Adec Esus unéso isequi ambi isboedtedi tantiaquin Nuquin Papan naid chiec
sondado chuiquid: —Abimbo chiosh. Cuesten dectanaid Esus caid bédambocquid niosh.
Aidi unésenquioctiadquidi unés uaposh —quepanédash. 48 Ambo tabadquin isquid
utsibo Esus unéso isash unésquio yec aton shubuno nidanepanédash. 49 Aido nidnubien
nidaid Cadidia yacnoésh choshon chidobon Esus tsibanamboedon dadabédtambi uano
tabadquin isbededpanédash.

Esus nauedaid
(Mat 27.57-61; Mad 15.42, 47; Uan 19.38-42)

50 Adnubic, ambobi dada, Ose cuémédquid, isadaidbo tsusio utsibobéd iccuededquid
abentséc bédambocquid icpanédash. 5! Isadaidbo tsusio utsibo, Esus unés uatiadquidi
nec, quenubi, Padi. Unés uainda, quepanédash Ose. Aidi nidaid Udeya caid shubu dadpen
icquid Adimateya caid yacnoshon tishaid icpanédash. Aidi Nuquin Papan chomiaid
chuiquid dapa iste bunquin cainquidquio icpanédash. 52 Aidi Esus unéso isash Esusén
dada nauedtiadquio yec Pidato yacno nidshun ambi tantiacpaden Osen chuipanédash.
53 Aden chiaquien Pidaton: —Adotan —cac nidshun Esusén dada imbudshun dashcute
ushumbocquidén dataneshun buanshumbic ambi macuésh cuénote shécué nacnenaid
chucanquio Esus Osen badedquio nauedpanédash. 5% Inchéshbudtséqui seis yanuc
chonoadtemaid ushé nec, queshun Esusén dada Osen nauedpanédash.

55 Adnubien: Nauednu, quequin Osen buansho isun Cadidia yacnoésh Esusbéd choboe-
don chidobon tsibanshun shécuén Esusén dada Osen nauedsho aidon isbededpanédash.
56 Aden isash aton shubuno nidaneshun noadte béda Esusén dada danoshcanu queshun
danoshquete chidobon nacnempanédash. Nacnenash inchéshbudtséqui seis icnuc
Nuquin Papan chiacpadec chonoadtemaid ushé nec, quiash Esus nauedacno nidenquio
yec tabadpanédash. Nuquin Papan chiacpadec tabadpanédash.

24

Esus uincuente
(Mat 28.1-10; Mad 16.1-8; Uan 20.1-10)
1 Adashic, sabado inchéshbudtséqui seis yanuc chonoadtemaid ushé naimédan badi-
adnuc danoshcanun ambi nacnemboed buanec Esus nauedbocno isec chidobo nidpané-
dash. 2 Ambo choshon Esus nauedshun bétashaid cuénote shécniacsho isashi 3 shécuén

puduedash aton Icbo Esusén dada nibédsho isec tabadpanédash. 4 Adec tabadnubien
dada daéd dashcute dasiuidacbimboec dasiuidash chénquec chopanédash. > Aid isash
dacuédcuededequi isenquio yec chidobo tabadpanédash. Adsho isash dada daéd: —
¢ Atotsi canuen unésacsho nauedac uincuemiaid nibéne? ¢ Némbo nauedboedi nibédec.
Aidi uincuenaccosh. ;Aidi Cadidia yacno mibédi tabadquin chuisho tantienquioda icco?
7 Naden Esusén mibitedi chiondash: “Matsesaid ébi icsho bedshun icsambocquid ébi
menendac. Aden meniac cuesten dectanac daédec ushtanec uincuenoaibi,” quequin
Esusén chiondash —quepanédash dada daéd chidobo caic. 8 Aden chiac chidobon Esusén
chiaid abi bépiscudaid padpiden tantiapanédash.

9 Aden tantiash Esus nauedaid shécué yacnoésh puduenanec Esus tantiaquid dadpen
tabadacno choec puduedshun ambi isboedbédtabi ambi tantiaboed chidobon chuibam-
panédash. 10 Madia shubu dadpen icquid Mactada caid yacnoshon tishaid yec Uana
yec Madia utsi Uambédtan Acobon tita yec chido utsibo yec quec choshon Esusén Ebi
chuibeneta caido chuipanédash. 1! Aden chuisho tantiash: —Mimbi chiaid tantiati-
apimbo iquebi —quecuededpanédash iccuededquido. !2 Adnubien Petedo nidtoanec
titinquec nauedaid shécué yacno choash shuebudquin shécué anisquin dataniaid dash-
cuteuidi uesho ispanédash. Aden isanec nidequi: —;Atodain nechitec? —quepanédash
Petedo tantienquio yec.

Emaus yacmi nidte
(Mad 16.12-13)

13 Adashic abi ushémbi Edusaden yacnoésh utsibobéd iccuededboed dada daéd shubu
daédpactséc icquid Emaus caid yacno nidpanédash. 14 Adec nidequi ambi Edusaden
yacnoshon isboedbédta ambi tantiaboed chiec onquepanédash. 1> Aden chiec onquec
nidshobi Esusén aid daédi chinunash aidobéd nidpanédash. 1¢ Aden abi chinuntuidsho
isac utsibimboec Esus isadpanédash.

17 Adec nidequi Esus: —;Atotsi chuibanec onquec nide? —quepanédash. Adsho
tantiash unésquio yec maménenquio yec nidtuidpanédash.

18 Adec nidtuidash Quédeyopas cuémédquid: —;Edusaden yacno tabadtuidquin
anoshon naboed mimbiuidtséqui tantiamboda icco? —quepanédash Esus caic.

19 Adoaquien: —;Atotsi naid chiec ne? —quepanédash Esus.

Adoaquien: —Esus Nasaded yacnoésh choquid chiec nebi. Aidi Nuquin Papan ambi
chiaid chuimiaid icquin ambi chuibaniaid ambi nabanaidbidi Nuquin Papabédtan matses
dadpenshun bédamboen isaid icposh. 20 Nuquin tsusio dapabobédtan nuqui chuiquid
utsibon Esus bedshun: “Unés uata,” quequin isadaidpembo chuiquid meniac cuesten
dectanquin unés uaposh. 2! Nébi chuiquid dapa isadaidpembo iquenquiocpashun,
quequin Esus isadaidbo yec isadaidbo chuiquid dapa ictsiash quequin ébitedishun
tantiapombi. Embi caboedi unés uaposh. Aidi unés uan daédec ushobi. 22 Adec daédec
ushun dacuédanquiecnuc chidobon naden chuibededposh: “Esusén dada nauedbocno
badiadnuc nidshun isac 23 nibédosh. Ambobi icnubi Nuquin Papan uaido mayan
bédabo daéd icsho isac, ‘Mimbi nibénaid nibédec. Uincuenac, quiosh,” quequin
chidobon chuiposh. 24 Aden chidobon chuisho tantienquio yec ébéd icquido Esusén
dada nauedbocno nidshun chidobon chuibocpadembi unés uaboed nibédsho isposh —
quepanédash ambi chinunaido Esus chiec.

25 Adoaquien: —Ma bédiactséc tantiaquid mibi daédi neyoc. Nuquin Papan ambi
chiaid chuimiaidon dada uampid bédiactséc tantiatsec tantiesabidi ma mibi neyoc.
26 ;Bédamboec tabadacno chuiquid dapa icnuec Esus méyanaidba iquendactiosh? —
quepanédash Esus. 27 Aden chuibanquin Moisesén dada uampidbédtabi Nuquin Papan
ambi yuecshun nanun chiaid chuimiaidon dada uampid tantiamequin Esusén chuibam-
panédash.

28 Aden chuibanequi shubu daédpactséc icquid Emaus caid yacno anoentséqui
choshon datanshobimboecnuc Esus isun: 2° —Inchésheque. Némbo ébi yacno tabadec
cho —abi daédshun cac nidash aidobéd tabadpanédash.

30 Adashic, shubu nuntan pete sante dayun abédi uequin pete bedshun Nuquin Papa
chuishun cuésh-cuéshun Esusén menebampanédash. 3! Aden nasho isun badedi, Esus
nec, quequin tantianubi Esus nibédquio yampanédash. 32 Adsho isash: —;Podquedén
choquin Nuquin Papan chiaid dada uampid chuisho tantiash, Bédambo yanobi, quen-
quiodabi ébi daédi ictio? —quepanédash Esus yuedquido.

33 Aden chuitanequi Emaus yacno choboed daéd badedi Edusaden yacno nidoa-
panédash. Edusaden yacno choash Esusbéd icquido 11tedbédi utsibo iccuededacno
puduedacsho isash: 3% —Abimbo iquec. Nuquin Icbo uincuempaccosh. Uincuenanec
choquin aidémbi Simon ismetuidposh —quepanédash iccuededquido. 35 Aden iccued-
edquidon chuisho tantiashun Emaus yacnoésh choaboed daédshun Esusén abi chinun-
shun chiaidbédta ambi pete bedshun Esusén cuésh-cuéshbamboed chuipanédash.

Abéd icboedo yacno Esus chote
(Mat 28.16-20; Mad 16.14-18; Uan 20.19-23)

36 Adec onquecuedednubi nénantanquio choshon Esusén: —Nuquin Papan bé-
damboen isaido yec dacuédenquio yec tabad —capanédash.

37 Adec aid chosho isash: Podo bitsi nec, quec dacuédequi abéd icquido tabadpané-
dash. 38 Adsho isashien Esus: —; Atotsi quiash, ;jEsusida nepec? mibitedi quepe? 39 Con
médantebédta con taé is. Ebibi nebique. ;Métoccaid taébéd chiué nibédecta ye? Mishec
cho. Ebi yacpadquid canitebéd nami icquid podobitsi nibédec —quepanédash Esus abéd
icquido chiec.

40 Aden chuitanquin abi béchun shuin métoccaid chiué aton médantebédta aton
taé Esusén ismepanédash. 4! Aden ismiac, Aidquiobi nec, quenquio yec abéd icquido
maméncuededquin isec bédambo yanec, Adec uincuentequidshenda dectampaccosh,
quequin tantiec tabadpanédash. Adec tabadsho isun: —;Ada pete iquec? —Esusén
caquien 42 nuécquid shéaid cuéshé menepanédash. 43 Aden meniac bedshun Esusén
pepanédash abéd icquidon isnubi.

44 Aden piash: —Mibéd icquimbi naden chuipombi: “Nuquin Papan ébi chuiquin
ambi naden nata quequin Moises dada uamiampidbédta ambi yuecshun nanun chi-
aid dada uamiampid naimbudtenendac,” quequin chuibanombi —quepanédash abéd
icquido tantiamenuec. 45> Aden chuishumbic abéd icquido tantiamequioquin: 46 —
Nuquin Papan dada uamiampid nad iquec: “Nuquin Papan chomiaid, Quidistu caid,
matsesén méyanquin unés uaqui daédec ushash uincuenendac. 47 Aid tantiashun mibi
icsaid mimbi énsho isash, Icsaquid nec, quenquio yec mibi icsaid Nuquin Papa bépis-
cudendac, quequin Edusaden yacnocquidoba ébi tantiaquidon chuibanendac. Aden
Edusaden yacnocquido chuishumbic nidaid utsi-utsiec yacno nidshun adomboembidi
chuibanoaindac. 4¢ Méyanquin unés uaqui ébi uincuenacsho mibitedishun ispoc. 4° Aden
isun tantiaquido mibitedi icsho Nuquin Papan ambi mibitedi menenu caid aton Mayan
chomendambi. Aidi Nuquin Papan nadatiambocquin natequid iquec. Aid mibitedi
meniabicnuc Edusaden yacnoshon aidi caimbudta,” —capanédash Esusén.

Esus abuc indote
(Mad 16.19-20)

50 Adashic, béyucanec nidequi Betania yacno anoentséqui choash nidtuidshun aton
médante abuc sananquin ismec: —Néidtedi bédamboen ista, Papa —quepanédash Esus.
51 Aden chiacsho abéd capucuenequido niamequin Esus aton Papan abuc indopanédash.
52 Aden indosho isash, Ebitedishun icbo nec, quequin ismec shuebudash: —Bédambo
iquebi —quianec Edusaden yacno nidanepanédash. 53 Adec Edusaden yacno nidoash
tabadec Nuquin Papa tabadte shubu uashunaid yacno badiadquidén-badiadquidénquiec
nidted-nidtedquin Nuquin Papan naid chuidenepanédash.

Padi. Aidted dada uaombi, Teyopido.

UANEN DADA UAID

Nugquin Papa tantiamianquid chiaid

1 Endenquimboshé matses uabi yec abitedimbo uabi yequi Nuquin Papabéd Esus
icpampic. Nuquin Papapadquidquiobidi yec: —Nadquio Nuquin Papa iquec —quec tanti-
amianquidquio nec. 2Aidémbi Nuquin Papabéd icquin 3 abitedimbo uapampic. Abubédta
nidaid uashun aidén icquidtedi uapampic. Ambi uacmaid utsi nibédec. 4 Aidquio
Nuquin Papa yacno tabadmianquid nec. Nuquin Papapadquidquiobidi yec: —Nadquio
Nuquin Papa iquec —quequin paposhquiacbimboecnuc tantiamianquidbidi Esus nec.
5 Adembidi matses ambi icsamboen naid tantiamequid nec. Adquid icquin: —Con
Pamboen bédamboshé icquidquio nendac. Aidén chiaid niac-niaquec mibi icsamboec
tabadec —quequin chuisho tantiatiapimbo icquin matsesén Esus chieshémpondash.

6 Aden Esusén chuibeniabi icnuc con shénision acten mentoanquidémba Nuquin
Papan chiacpadomboen ambi chiaid chuibampondash. 7 —“Nuquin Papa yacnuésh
abi tantiamequidquio choendac,” quequin Uanén chuibansho tantiashun ma dadpen-
shun ambi chuiboed tantianu —quequin Nuquin Papan con shénisio abi chuibanquid
icmepanédash. 8 Nuquin Papa yacnuésh choacmaidémbi con shénision: —Nuquin Papan
chomiaid Esus nec —quequin chuibampondash. ¢ Aden ambi chuiboedquio Nuquin Papa
tantiamenuec matsespanédash Esus.

10 Adash matsesbéd tabadsho ambi matses uaidombi tantienquio icquin chieshémpon-
dash. 11 Aden con matses isadaidbon Esus tantienquio iccondash. —Isadaidbo con matses
nec —Nuquin Papa quenédacpadquiec: —Isadaidbo con matses nec —queoapondash
Esus. Adsho ambi con matses caidonquiobi dadpenshun Esus tantienquio icpondash.
12 Utsibombien daédpactsécshun: —Nuquin Papan Madombo Esus nec —quequin tan-
tiasho Nuquin Papan: —Con mado nec. Con champi nec —cabempanédash. 13 —Con
matsesuidien Nuquin Papan: “Con mado nec. Con champi nec,” capec —;quequidta
adopanédash? Padenquio. —Nuquin Papan mado nebi —quequin jambembi chuiquidta
con mado capanédash? Padenquio. Nuquin Papan Mayanén tantiamiacpadomboen
aton Madombo Esus tantiasho dada con mado caquin chido con champi capanédash.
Adembidi Esus tantiasho adoendac.

14 Adec Nuquin Papa tantiamequidquio Esus matsespanédash. Nuquin Papan Mado
abentséqui yec bédamboshé icpondash. Ebéd tabadquin nadatiambo icquin nabanquin
matses bédamboen nashumbampondash. Aden Nuquin Papambo tantiamepondash
Esusén. 15 Aid con shénision chuipondash. —Embi chuiboedquio nec. “Ebi icsaquid icnuc
bédamboshé icquidquio choec,” émbi caboedquio nec. “Embia Nuquin Papan chiaid
chuibambon aidéntsen tsyuec choshon chuibanendac. Ebi béyuc tishaidi tishabi icnubi
aid énden icpampic,” émbi caboedquiobi Esus nec —quepondash con shénisio.

16 Con shénision chiacpadquidquio icquin abi tantiaquido Nuquin Papan bédamboen
isaido icmeshun adenuidi Nuquin Papa nuqui bédamboen ismec. 17 Endenquimboshé
Nuquin Papan chiaid dada uaquin Moisesén Nuquin Papan matses icsaido cuidte
tantiamepampic. Padnuen Esuquidistun Nuquin Papan bédamboen iste tantiamequin:
—Nadquio Nuquin Papa iquec —quequin matses bédamboen tantiamepondash. 1 Ambi
isacmaidquio icsho matsesén Nuquin Papa bédamboen tantiatiapimbo iquec. Padnuen
aton Mado abentsécshunquio aton dayun tsadquidénquiobi matsesun Nuquin Papa
bédamboen tantiamepondash. Aidquio chuinu. Tantia.

Tsusiobon chuimiac Uan acten mentoanquidén chiaid
(Mat 3.11-12; Mad 1.7-8; Duc 3.15-17)

19 Con shénisio Nuquin Papa tantiabenquid acten mentobenequid niondash. Aden
acten mentobenesho isash Moisesén chiampid namequido aid chuimenuec cho-
chopondash. Edusaden yacnocquido isadaidbo tsusiobon: —Chuimetan —cac cho-
choquin con shénisio chuituidpondash. 20 —;Tsuntsin chiac nai? ;Mimbembida nai?
“Bédamboshé icquidquio Nuquin Papan chomendac,” quequin nuquin tsusedpan ;dada
uapampidta ne? —catuidpondash. Adoaquien: —Padenquio. Aidpenquio nebi —
quepondash. 2! Adshobien: —;Tsumintsi ne? ;“Naden naindambi,” quequin Nuquin
Papan chiaid chuibanquidquio unéspampid Edias uincuenaidta ne? —caquien: —
Padenquio. Aidpenquio nebi —queoapondash. Adshobien padpiden: ;Tsumintsimbo
ne? “Moisespadquidquio choendac,” ;capampidta ne? —caquien: —Padenquio.
Aidpenquio nebi —queoapondash con shénisio.

22 Adshobien padpidemboen: —;Tsumintsimbo ne? ;Mimbenquiobienda nao? Ebi:
“Chuimetan,” caboed chiec nidnu. Baded ébi chui —caquien: 2> —Nuquin Papan
tantiamiac nuquin tsusedpa Isayasén naden chuipampid nebi.

“Nuquin Papan bédamboshé icquid chomiabi icnuc aid béyuquec utsiba choendac. Aidén
shubu nibédacno capucuenequin chuibanendac naden.

‘Chuiquid dapambo choeque. Podqued andédbanshunta,’

quiacbimboen chuiquin: ‘Nuquin Icbo choeque. Icsaid énash bédamboec tabadta,’

quequin chiendac béyuc choshon,”

quequin chuipampid nebi —quepondash con shénisio.

24 Adnubien con tsusedpabon chiampid namequidon padiseyobo caidontsen aton
chuiquid dapan chiacpadomboen con shénisio chuituidpondash. 25 —Utsibon:
“;Adquidta ne?” cac: “Adquidpenquio nebi,” queuidequi mibi iccoc. “;Mitsi-
padquidquio icquin acten mentobano?” mibi caimbi —caquien: 26 —Nuquin Papan
chiacpadomboen abi tantiabenquido acten mentobenec nebi. Embi aden bédamboen
nanuc utsimbien bédamboenshé naindac. Aidi mibédi tabadshobi ma mimbi tantienquio
icboc. 27 Embia Nuquin Papan chiaid chuibanombi. Aidéntsen tsyuec choshon comape-
nen tantiaquin Nuquin Papan chiaidquio chuiquin Nuquin Papambo tantiamendac.
“Aidi bédamboshé icquid icnuc ébi icsaquid icsho ;atotsieshun: ‘Aid choec,” quequin
chuiquidquio Nuquin Papan icmioshi?” quec tsadebi —quepondash con shénisio
padiseyobo chiec. 28 Acte Odan caid uqué cuématsiucuésh shubu dadpen icquid Betania
caid yacnuésh adpondash.

Abided cuidadtequid nendac, Esus caid

29 Badiadshun padpiden con shénision matses acten mentobanoapondash. Aden men-
tobanubien Esus chopondash. Chosho isashien: —Is. Nuquin Papan namiaidquio obeca
bacuébimboecquid choeque. Aidiisadaidbon obeca bacuéded cuidquin unés uacbimboec
matses icsaid bedshunec abided cuidadec unésendac. 30 Embi chianeboedquio nec.
“Ebi béyuc tishaidi tishabi icnubi aidi énden icpampic,” quiash: “Ebi bédapabi icnuc
bédamboshé icquidquio choendac,” quepobi. 3! Aid chosho con matses isadaidbo
tantiamenuen Nuquin Papan acten mentobenequid icmiondashi. Adondaidémbi émbibi
badedquio tantienquio iccombi. “Nuquin Papan chomiaid nec,” quequin tantienquio
iccombi —quepondash con shénisio.

Esus mentoaid
(Mat 3.16-17; Mad 1.9-11; Duc 3.21—22)

32 Adashic abi onquec: —Nuquin Papan naden ismiac tantiabenombi. Aton Mayan
aton dada nibédquiec débimbimboec budec: “Matsadtoendac,” quebocpadequi Esus
matsadtosho ispombi. 33 Adsho isash: “Adquidshenda caposh Nuquin Papan: ‘Acten
mentoanquid icta,” €bi caboedén. ‘Con Mayan débimbimboec budec matsadtoboedén
abi tantiaquidobéd con Mayan tabadmendac,” Nuquin Papan caboedshenda nepec,”
quiobi Esus caic. Embembi tantienquio ictsenombi. 34 Aden ismiac: “Nuquin Papan

Madombo Esus nec,” quequin tantiombi. Aden tantiashun: “Nuqui caimboed Nuquin
Papan chomiaidquio Esus nec,” quequin mibi chiec nebi —quepondash con shénisio.

Néid dada uaquid Uan Esusbéd yanaid

35 Adashic badiadash ambi acten mentobambocno con shénisio nidoapondash. Aid
tsibanequi nidoapondabi. 3¢ Adec nidquin isquien Esus cuempec. Cuensho isashien con
shénisio: —Is. “Nuquin Papan namiaidquio obeca bacuébimboecquid nec,” émbi caboed
cueneque —quepondash.

37 Adsho tantiatanequini con shénisiobéd iccondaid utsibéd Esus chinunec nidpondac.
38 Nidquin chinunac bidiadquin istanequien: —;Atotsi quec ne? —quepondash Esus.
Adshobimbi: —Mibi isec nebi, Dabi. ;Mitsimbo mibi ushaque? Isnu —capondambi.
—Chuiquidquio nec —quequin con onquetembi Dabi caondambi. 3° Adoac: —En isec
cho —cac abi ushacno isec nidondabi. Ushé abucquio icnuc puduedash yuec tabadec
onquetaniash inchéshtsécnubi chondabi.

40 Ebédtan Esus chinunondaid Andedes niondash. Shubu dadpen icquid Betsaida
caid yacnuésh caniquid niondash. Aton buchi Petedo niondash. Petedobidi Simon
capondash. 4! Adnubien Andedes aton buchi chiec nidpondash. Adec nidquin Petedo
istuidash: —Nuquin tsusedpabon chuipampid Nuquin Papa yacnuésh choquid Mesias
caid istuidombique. En isec cho, buchi —capac caondash. Nuquin Papa yacnuésh
choquid Quidistu cashumbic con onqueten Mesias caic.

42 Aden chiaquien aton buchi Esus isec chopondash. Chosho isash Esus: —Uanén mado
mibi nec. Mibi Simon nec. “Nidaid moco utsi uatiapimbo yacbimboec mibi chiesh-
toenquio icquid yanendac,” quequin mibi nidaid moco cuénendambi —quepondash
Esus Petedo caic. Con onqueten nidaid moco cain Sepas capondash Esusén. Quidieco
matsesén onqueten Petedo capondash.

Esusén Uedipebédta Natanaid istuidaid

43 Badiadash: —Con nidaid Cadidia caid yacno nidnu —quianec nidpondash Esus.
Adec nidquimbi Uedipe istuidpondash. Istuidshun: —Nuquibi icnu. Cho —caquien
Uedipe chopondash. 44 Betsaida yacnuésh caniquidbidi nepondash aid. 45 Esusbéd
icquid yanashic dada utsitsen Natanaid caid chiec nidpondash Uedipe. Adec nidquin
istuidshumbien: —Isec cho. Moisesén chiampicpadomboen chuiquin nuquin tsusedpabo
utsibon: “Bédamboshé icquid choendac,” quequin dada uapampicpadequi choshe. En
isec cho. Shubu dadpen icquid Nasaded caid yacnuésh caniquid neque. Osen mado
nec —quepac caondash. 46 Adsho tantiash: —;Nasaded yacnuéshta dada bédambo
icquid chopatsiash? Auéshquio dada bédambo icquid chotiapimbo iquendac —quepac
caondash Natanaid. Adsho tantiash: —En isquiec cho —quepac caondash Uedipe.

47 Adoac choshobien Esusén: —Is. Isadaidbombo neque. Muesambo nec —caquien
48 Natanaidén: —;Mitsipaden ébi tantie? Mabi mimbi isacmaidquio nepayoc —
capondash. Adoaquien: —Uedipen bedtanabi icnubi mibi cuéte icueda caid tayun
tsadsho tantiombi —capondash Esusén. 4° Adsho tantiashumbien: —Nuquin Papan
Madombobien mibi nec. Comapenen tantiaquid yec nuquin matses isadaidbo chuiquid
dapambo mibi nendac —capondash Natanaidén: —Istiapimbo yacno chiosh —quequin
tantiashun. 50 Adoaquien Esusén: —“Cuéte icueda caid tayun tsadsho mibi tantiombi,”
€bi quesho ;tantiashta: “Nuquin Papan Madombobien nec,” badedquio que? Padpiden
comapenen tantiaquin nabansho isun mimbi ébi tantiaquiotsiandac. 5! Tantia. Mibi
chuinu. Isadaidbo tsusedpa Acobon Nuquin Papan abi yacnoshon uaido mayan bédabo
Nuquin Papa yacno dectatonesho isash: “Aidbéd tabadte Nuquin Papan ébi tantiame-
tiadquio iquec,” quequin tantiapampicpadomboen mimbi ébi tantiendac. “Matsesun
Nuquin Papan Madon matses abéd tabadte tantiamec,” quequin mimbi ébi tantiendac
—quepondash Esus abéd icquido chiec.

Esusén ambembi actequid uaid

1 Aden Natanaid chiash aton nidaid Cadidia caid yacnobi Esus tabadpondash. Ambo
tabadec daédec ushtsambi shubu dadpen icquid Cana caid yacnocquidén isadaidbon aton
chido bedquin ismequin pemenuen aton shubuno matses dadpen cho-chomepondash.
Adoac cho-chomiaidobéd Esusén tita puduedpondash. 2 Esustsen puduedpondash.
3 Adec puduedash tabadquin uba chinaid actequid uesquin acbededpondash. Adsho
isumbien anin Esus chuipondash. —Actequid naimédoshe. Comapenen tantiaquid ic-
quin mimbi tantiacpadomboen nata, mado —capondash. 4 Adoaquien: —; Atotsi quequin
mimbi ébi chuipe, tita? Chiata. Con Pan tantiacpadénquio naimbique —quepondash
Esus. > Adsho tantiatanquin anin yuabo actequid cushtobanquido chuipondash. —Con
madon chiacpadomboen nata —capondash.

6 Ambobi téchu dapa 6tedi tabécaid icpondash. Mépamédtembo acte nua 120
ditedos cactembi anidboedi acte naimédaid icpondash. 7 Adnubien Esusén: —Né
tabadquidén acte cushtoban —cac cubu-cubuctsécquio icnuc acte cushtobampondash
yuabon. 8 Cushtobanacsho isun Esusén: —Ueshun buanshun mibi ancaquid acmetan —
cac acmetampondash.

9 Adoac acquin tanaquien actequid bédamboshé icquid icpac caondash acte icboedi.
—Nibéda damboedquio ;mitsimbo bedpash? —quepac caondash yuabo ancaquid.
Adsho tantiashun yuabon: —Esusénquiobien naccosh —quequin tantiapac caondash.
Adnubien yuabo ancaquidén chido bednuequid chuipondash: —Aidén actequid bépash
—queshun. 10 —Nuquin matsesén actequid bédambo icquidba isedanquido acmequid
nendac. Adquid acmiac matses nua cubudacsho isash: “Actequid icsactsécquidtsen
acmenu,” quequid yendac. Aden mimbi nambo. Bédambo icquidquio ma mimbi nébi
acmianeyoc —quepondash yuabo ancaquid chido bednuequid chiec. Adnubien yuabon
actequid bédamboshé icquid abitedi acmebampondash.

11 Aden comapenen tantiaquid icquin ambembi actequid uaquin Esusén tauamboen
ismebempondash. —Nuquin Papa yacnuésh choquid yec comapenen tantiaquidquio
nebi —quequin aden tauamboen ismebenondash nidaid Cadidia caid yacnoshon shubu
dadpenicquid Cana caid yacnoshonquio. Adosho isun: —Con matsesén chiampid Nuquin
Papan chomiaidien nec —quequin tantiabenondambi.

Esusén chushcaquin cuemiaid
(Mat 21.12-13; Mad 11.15-18; Duc 19.45-46)

12 Aden ambembi actequid uatanec nidec shubu dadpen icquid Capednaun caid
yacno Esus nidondash. Aton tita yec aton buchi yec abéd icquido yec ébi yec quec
Esusbéd nidaniondabi. Ambo daédpactsec ushec tabadondash. 13 Ambo ushcuidanec
nidequi shubu dadpen icquid Edusaden yacnotsen Esus nidaniondash. —Nuquin matses
tsusedpabo unés uainquio icquin Nuquin Papan matamiampid inchésh tantiaquin obeca
bacué pec nébi tabadeque. Isec nidnu. Nid —quianec nidanepondash. 14 Nidashic
Nuquin Papa tabadte shubu uashunaid dapa daquéné uaidén puduedondash nuntanquio
puduedabi. Puduedshun isquien matses dadpen néish yua chedobéd tabadpec. Baca
béné yec obeca yec débimbimboecquid quénémpin sauedaid yec quec tabadpondash.
Aton yua menequin piucquid bednuec utsibo tabadnubi utsibo ambi tabécaid dayun
tabadpondash. Aido nidaid utsi yacnuésh choquido aton piucquid dadpen bedshun
ampeshunquin daédpactséc menequido niondash. 15 Adec tabadsho istanquimbien
Esusén cueshcate badedquio nacnentanquin cuesquin niacumpondash umanuc abited-
imbo. Aden umanuc niacuntanquin tabécaidtsen bidiacbanquin piucquid siabudshum-
bampondash. ¢ Adotanquimbic débimbimboecquid yuaquidotsen chushcapondash. —
Baded mitsana buanec nid. ;Piucquid bednuen shubu uaidta nedic? Ma con Pa tantiate
shubu neyoc —quequin chushcapondash.

17 Adsho isun naden tantiondambi. —Adquidshenda Nuquin Papan chiaid chuiquin
con tsusedpan dada uapampic. “Aton Papan shubu cudasquidquio nendac,” quequin
Esusén nate chuiquin dada uapampic —quequin tantiondambi.

18 Aden nicacsho isumbien con matses chuiquidon: —; Tsuntsin chiac nao? “Nuquin
Papan chomiaid icquin naombi,” quequin comapenen tantiaquin nabanquin ébi isme
—caquien 19 ismenquio icquin ompoacbimboen Esusén chuipondash. Abibi cadequi: —
Mimbi néid shubu icsa uabocsho padpiden nacnenoaindambi bédambo icnuc. Daédec
ushquin nacnenquin nainendambi —quepondash Esus. 20 Adsho tantiash Nuquin
Papa tabadte shubu uashunaid dapa ca danec: —;Badedquioda nacnempatsia? Néid
nacnenquin seta dadpenquioshé 46tedquiobi matamiac cadenec —quepondash con
matses chuiquido.

21-22 Yyuecquio ictaneshun Esusén aden chiaid tantiondambi. Unés uacsho chococac

daédec ushash Esus uincuenaccondash. Uincuenacsho isash: —Abibi cadecshenda Esus
nepondash. Abibi cadec: “Daédec ushquin nacnenquin nainendambi,” quecshenda

nepondash. Aden chuiquinshenda con tsusedpabon dada uapampic —quequin tantion-

dambi.

Dadpenshun Esus tantiauidaid

23 Nuquin Papa tabadte shubu uashunaid daquéné uacnoshon cuemeshumbic Edu-
saden yacnoshontsen comapenen tantiaquin nabanquin Esusén ismepondash. Adsho
isun matses dadpenshun: —Nuquin tsusedpabon chiampid Nuquin Papan chomiaidien
Esus nechitec —queshun Esus bédiactséc tantiatséccondash. 24 Aden tantiatsécsho
ambembi tantiash: —Ai, ébi tantiaquidquio nec —quenquio icquin: —Ebi bédiactséc
tantiatsec —quequin tantiapanédash. 25 Utsin chiambobi ambembi tantianédash. Aden
matses abitedishun otacquio tantiaid ambembi tantiaquidquio Esus niondash.

3

Esusén Nicodemo caid chiaid
1 Adnubien Edusaden yacnobi Nicodemo caid icpondash. Tsusedpabon chiampid

namequido padiseyobo chuiquid dapa niondash. Tsusio utsibobédtan aton matses
namequid niondash. 2 Inchéshén Esusbéd onquenuec chopondash. Choshombic
aidémbi: —“Nuquin Papan icmiacpadquid chuiquidquio mibi nec,” quequin tantiembi.
Mimbi comapenen tantiaquin nabansho isun: “Nuquin Papan namiaidénuidtséquien
adotsiash,” mibi caombi —quepondash.

3 Adsho tantiashun: —Ai, adquid nebi —quenquio icquin Esusén ompoacbimboen
chuipondash naden. —Tantia. Mibi bédamboen chuinu. Chuca uac Nuquin Papa
yacno tabadtequid mibi ictsiandac. Chuca uabi yec mibi padenquio ictsiac + —quesho
tantiashien: —;Mitsipaden tsusiobi chuca uapatsiash? Chidon padpiden usundoshon
tishtiapimboen iquec —quepondash Nicodemo. 5 Adsho tantiashun Esusén: —Nuquin
Papan Mayanén tantiamiac: “Nuquin Papa tantiaquin ébi icsaid éntiadquio iquebi,”
quiash bédamboec tabadquid Nuquin Papabéd tabadtequid nendac. Adquid chuca uaid
caimbi. Chuca uabi icquid Nuquin Papa yacno tabadtiapimbo iquendac. ¢ Chidon
tishaiduidtséqui yec Nuquin Papabéd tabadtiapimbo iquendac. Nuquin Papan Mayanén
chuca uaid Nuquin Papabéd tabadendac. 7 “Chuca uaiduidtséqui Nuquin Papabéd
tabadendac,” ébi quesho tantiash: “;Midapaden chie?” quepequien mibi iquec. & Tantia.
Mibi chuinu. Cunquequid isadenquio icquid nec. Isadenquio icquimbi cuncac cuéte
ishcudsho isash: “Abi cunquec,” mibi quepec. Adquiobidi isadenquio Nuquin Papan
Mayan iquec. Isadenquio icquimbi aidén chuca uaid bédamboec tabadsho isun: “Nuquin
Papan Mayanén nac,” quequin mimbi tantiatsiac. “Néid utsitsen natsiash,” quequin
mimbi tantienquio icnubi Nuquin Papan tantiacpadomboen aton Mayanén utsitsen
chuca uatsiandac —quepondash Esus.

9 Adsho tantiash: —;Midapadec? —quepondash Nicodemo. 10 Adoaquien: —
;Tantienquioda ique? Ma isadaidbo Nuquin Papan chiaid chuibanquid mibi neyoc.

11 £nden ushé utsin mibi chedo chiombi. Embi isondaidquio chuiquinc émbi tan-
tiondaidquio chuiquinc caombi. Adsho tantiash: “Tantiadenquio iquec,” ma mibi
queboc. 12 ;Embi chuiboed tantiadenquio icnubi padpiden chuiquin émbi Nuquin
Papan abi yacnoshon naid chuishomenda tantiatsia? 13 Nuquin Papa yacno matses
nidtanambo iquec. “Istanombi. Nadquio iquec,” quequin chuitiapimbo matses iquec.
Embien Nuquin Papa yacnuésh chondaidénquio: “Nadquio iquec,” quequin Nuquin Papa
tantiamendac. 14 ;Atotsi canuen nuquin tsusedpa Moisesén nisibimboecnuc shocosh
nacnenaid dectampampic? “Nuquin Papan chiacpadec ma aid isec nisin piaid bédanu,”
quequin cuesten dectampampic. Adomboembidi matses cuidmenquio icnuec cuesten
dectamédendabi ébided cuidadec unésec. 15 Ebi tantiaquido unésacsho cuidenquio
icquin Nuquin Papa yacno ébéd tabadmenuec adendabi —quepondash Esus Nicodemo
chiec.

Nuquin Papan matses abitedi tantiaquin naid

16 Aden Esusén abided cuidadec unéste chuipondash. Nuquin Papan: —Ma adec
abided cuidadec unésnu —quequin Esus chomepanédash. —Unésquio iquec —quequin
matses abitedi tantiaquidquio icquin Nuquin Papan cudasenquio icquin matsesmeshun
aton Mado abentsécquiobi abided cuidpanédash. —Embi adoaid con Mado tantiaquid
unésacsho icsaido cuidacno nidmenquio icquin ébédi tabadmendambi —quequin aton
Madoded cuidpanédash. 17 ;Matses cuidnuenda Nuquin Papan Esus matsesmepané-
dash? Padenquio. Matses cuidenquio icnuen napanédash.

18 Aden aton Mado Esus tantiaquido cuidenquio icquin Esus tantiesabo cuidendac:
—Con Mado chieshémpec —queshun. 1% Nuquin Papan matsesmiaidén Esusén abi
icsaid chuisho matses icsambo icquidon tantiatiapimbo iquec. Ambi icsamboen naid
éntiapimbo icquin Esus tantiatiapimbo iquec. 20 Adquidon: —Ebi icsaid Esusén utsibo
tantiamenushe. “Icsambo iquec,” ébi canushe —queshun Esus chieshémpec. 2! Nuquin
Papan chiacpadec tabadquidombien Esus chieshénenquio iquec. —Nuquin Papan
namiacpadec tabadquid nebique. Ma Esusén émbi bédamboen naid chuibampanuna —
quiash Esus tantiate bumpec.

Uan acten mentoanquidén Esus chuioaid
22 Adec Nicodemobéd onqueboshien Esus nidpondash. Edusaden yacnuésh nidec
aid nidaidémbi Udeya caidén capucueniondash. Abéd nidshobini Nuquin Papan
chiaid Esusén chuibampondash. Adec nidshun Nuquin Papa tantiabenquido acten

mentobeniondambi, 23 Adnubien adomboembidi con shénisiontsen acten mentobeniac
caondash. Enon caid yacnoshon Sadin caid anoentséqui chunquen diadacnoshon matses

dadpen acten mentoac caondash con shénision. 24 Chieshéménquidon quénén nauedabi
adoac caondash.

25 Adnubien con shénisiobéd icquido con matses utsibéd: —Mimbi icsamboen chiec
—quec chushcananac caondash. Con shénisiobéd icquido: —Uanén Nuquin Papa
tantiabenquido bédamboen acten mentobamposh —quesho tantiash: —Padenquio.
Esusémbien bédamboen acten mentobaniosh —quepac caondash. 26 Adshumbien con
shénisiobéd icquidon: —Nuqui chuiquid chiec nidnu. Nid —quianec nidquin con
shénisio chuituidpac caondash. —Acte Odan caid uqué cuématsiucshun ;mitsicquid:
“Nuquin Papan chomiaid nec,” mimbi cadio? Aidén mimbi naid déniacquin matses
dadpenquio acten mentobeniac caosh. ;Ada béda icpec? —caquien: 27 —“Nuquin Papan
chiacpadomboen Esusén nash. Adomboembimbi naic,” queshun Esus chieshéntiapimbo
iquendabi. 28 “Nuquin Papan chomiaidpenquieni nec,” quequin mibi chiondambi. “
‘Nuquin Papan chomiac bédamboshé icquid choendac, quequin béyuc choshon aid
chiec nebi,” quiondabi mibi chiec. 2° “Embi chuiboed nec,” quiash Esus chosho istanec
cuishonquepobi. “Con matses aton chido bedmiombi,” quiash cuishonquiacbimboec
cuishonquepobi. ;Aden chido bedmequidén: “Min bénébéd nidenda,” caquinda ictiosh?
Padenquio. Bénébéd nidmiash bédambo yacbimboec Esusbéd nidanesho isash bédambo

iquebi. 30 Embibi Nuquin Papan chiacpadomboen Esus tantiamequin énquin chuibanuc
émbi acten mentoaido daédpactséc yanendac. Embi chuiboedquio Esus tantiaquidoen
dadpenquio yanendac. Aidquio bédamboshé iquec —quepac caondash con shénisio abéd
icquido chiec.

Nugquin Papa yacnuésh choquid chiaid

31 Adshumbic con shénision naden chuipac caondash. —Esusquio bédamboshé iquec.
Nuquin Papa yacnuésh choquid abipadquid utsi nibédec. Padnueni matses yec: “Nuquin
Papa isondambi. Nadquio iccondash” quequin chuitiapimbo iquebi. Esusémbien
32 ambi isondaidbédta ambi tantiondaidquio chuipec. Aden chiaqui matses dadpen:
“Abimbo caic,” quenquio icpec. 33 Esus tantiaquidon: “Nuquin Papa muesambo nec.
Ambi: ‘Bédamboshé icquid choendac,” quequin dada uamepampidquio Esus nec,” capec.
34 Nuquin Papan chomiaidquio icquin Nuquin Papan chiaidquio Esusén chuibanec.
Nuquin Papan aton Mayan abéd tabadmiaid icquin comapenen tantiaquin ismebanquin
chuibanec. 3> Ambi tantiaidquio icsho aton Papan abitedishun Icbombo icmiac. 3¢ Adnuc:
“Abitedishun Icbombo Esus nec,” quequin aton Mado tantiaquido unésacsho Nuquin
Papan abédi tabadmendac padpidec unésenquio icnuc. Esus chieshénquidoen Nuquin
Papa yacno isenquio yec icsaido cuidquiacno nidendac —quequin con shénision chuipac
caondash.

4

Acte uequid chido Esusén chiaid

1 Esusbéd icquin Nuquin Papa tantiabenquido acten mentobanondambi. Adnubien
con matses chuiquido padiseyo caidon: —“Uan acten mentoanquidén naid déniacquin
Esusén matses dadpenquio acten mentobanosh,” quiosh —queshun Esus chieshémpac
caondash. 2Esusén nainquio icnuc émbimbo nasho isun chiaqui aden Esus chieshénac
caondash. 3 —Mibi adosh —cac: —Con nidaidén nidnu —quianec nidondash Esus. Aid
nidaid Udeya caid yacnuésh nidec aton nidaid Cadidia caid yacno nidondash.

4 Aid podquedén nidequi nidaid utsi yacno Samadia caid yacno nidpondash. 5-¢ Adec
nidquin ushé cuembo icnuc shubu dadpen icquid Sicad caid yacno istuidpondash. Aid
anoentséqui con tsusedpa Acobon tied uampid icpondash. Aid tied caic: —Ebi unésan
néid tied: “Con na nec,” cata, mado —quequin aton mado Ose chiampid tied niondash.
Ambo aidén uédéshcampid acte uete icpondash. Aid dayunquiobi: —Tiboquenu —
quec Esus tsadtuidpondash. 7-8 Adec tsadtuidnubini: —Pete bedtanu —quianec shubuno
nidanepondac. Esus abentséqui nianec nidaniondabi. Adec nidan Samadia yacnocquid
chido acte uec choquin Esus tsadsho istuidpaccondash. Choshobien Esusén: —Acte
beccho. Acnu, champi —caquien: ? —“Acte beccho,” ;caquindabi ique? Ma isadaidbo
mibi nepayoc. ;Isadaidbo icquindabi: “Acte beccho,” cai? capac caondash acte uequid
chidon. —Samadia yacnocquidbéd onquesambo isadaidbo nec —quequin tantiec adac
caondash.

10 Adshobien Esusén badedquio cuembo chienquio icquin chuipac caondash. —
Nuquin Papan bédamboen isquin naidbédta ébi tantiaquin: “Acte beccho,” mimbi ébi
catsiac. Adsho acte bédambo icmianquid mibi acmetsiambi —quepac caondash Esus.
11 Adoaquien acte uequid chidon actembo ca danquin: —;Mitsipaden acte ueshun
€bi menetsia? Ma min téchu nibédpayoc. ;Midapaden mimbi uetiapimboen acte
uquéducquio iquec? ;Mitsimbo acte bédambo icmianquid ueshun ébi acmetsia? 12 Néid
acte nuquin tsusedpa Acobon uédéshcapampid nec. Aton yuabobédtan aton bacuébon
acpampid nec. Nuquin tsusedpa bédambo icquin nampid icnuc ;mitsipadquidquio ic-
quin nai? ;Bédamboshé icquid icquinda mimbi acte bédamboshé icquid ébi acmepatsia?
—capondash acte uequid chidon. 13 Adoaquien: —Né&id acash mibi bundoaic. 14 Embi
acmiac mibi bundoenquio ictsiac. Acte bédambo icmianquid acmiac énédenquio yec
tabadquid mibi yantsiac —quepac caondash Esus badedi cuembo chienquio yec. —Ebi

tantiaquidobéd con Mayan tabadmiac bédambo yanec unésacsho ébédi tabadmendambi
—quequin tantiec adac caondash.

15 Adsho tantiashun padpiden acte ca danquin: —Adquidquio ébi acme. Bundoenquio
yec némbo acte uec choenquio ictsiabique —caquien: ¢ —Min béné bedtan —capac
caondash Esusén. —Nuquin Papan chomiaidquio yec comapenen tantiaquid mibi nec
—camenuen adoac caondash. 17 —Min béné bedtan —caquien acte uequid chido: —
Con béné nibédec —quepac caondash. Adshobien Esusén: —Abimbo mimbi caic. Min
béné nibédec. 18 Dada médante auc abentséctedquiobi min béné icpadenec. Aidon mibi
niambudnian nébi mibéd icquid min bénépenquio nec. Abimbo mimbi caic —quepac

caondash Esus.
19 Adsho tantiash: —Isambobi comapenen tantiaquidien mibi nechitec. Mibi-

padquidquio chiec: “Nuquin Papan chomiaidquio nendac,” quepec con matses. Adquid
icquin en ébi chui. ;Mitsishunquiembi Nuquin Papa bédamboen tantiape? 20 Con
matses: “Némboen Nuquin Papa iquec. Néid macuésh dapanshunuidtséqui Nuquin
Papa tantiac bédambo ictsiash,” quepec. Min matsesien: “Edusaden yacnoshonuidtséqui
Nuquin Papa tantiac bédambo ictsiash,” quepec —quepac caondash acte uequid chido.

21 Adsho tantiashun Esusén: —Tantia. Mibi bédamboen chuinu. Nébi néid macuésh
dapanshunuidtséqui Nuquin Papa tantienquio icquin Edusaden yacnoshonuidtséqui

tantienquio icquin nidaid utsi-utsiec yacnoshon adembidi Nuquin Papa tantiabede-
dendac. 22 Min matsesén Nuquin Papan chiaid daédpactséc tantiatsécshun Nuquin
Papa bédiactséc tantiatsec. Con matses isadaidbombien Nuquin Papan chiaid dadpen
tantiashun: “Nuquin Papan chomiaid nuquin matses bédambo icmianquid nuquin
matsesén tishendac,” quequin bédamboen tantiec. 23 Nébien utsin-utsinquien muain-
quio icquin: “Con Icbo nec,” quequin Nuquin Papa tantiendac. Ambi chiacpadec
bédamboec tabadsho isash: “Adquid ébi tantiaquidquio nec,” quetsiash Nuquin Papa.
24 “Nuquin Papa tantiaquid ictiadquio iquebi,” quequidén Nuquin Papan Mayanén
tantiamiacpadomboen abi tantiaquin ambi chiacpadomboen naquid nendac —quepac
caondash Esus acte uequid chido chiec.

25 Adsho tantiash chido: —*“Nuquin Papan matses bédambo icmequid chuiquid dapa
chomendac,” quequin chuisho tantiondambi. Aid mesias caidi utsibon quidistu caposh.
Aidémbi nuqui tantienquio yaidtedi tantiametsiash. Aidbimboecquidien mibi nechitec
—caquien: 26 —Mimbi chiaidquiobini nec —quepac caondash Esus chido chiec.

Esus Samadia yacnocquido chiec tabadaid
27 Adnubini pete bedtanec chopondac. Adshun isquien chidobéd onquepec. Adsho
isash: —;Atotsi chiec chidobéd onquepec? —quepondabi utsibéd otacquio onquec. —
¢Atotsi chiec chidobéd onquio? —cainquio iccondambi Esus. 28 Adec ébi chonobi téchu
nianec acte uec choquid chido nidpondash aton matses chiec shubuno nidec. 29 —Isec
cho. Embi isacmaid dadan émbi naid abitedi chioshi. ;Nuquin Papa yacnuésh choquid

Quidistu caidta nioshe? Enisec cho —catuidac: 30 —En isnu. Nid. Aidien nechitashe. Isnu
—quianec matses dadpen cho-chopondash.

31 Aido choabi icnubi: —NE& pete, Icbo —émbi caquien: 32 —Padi. Mimbi tantienquio
yaid con na utsi iquec —quepondash Esus petepenquio chiequi. 33 Adsho tantiashini
pete ca danec: —;Utsibonda pete béshumpash? —quecuededpondac ébitedi. 34 Adsho
tantiash Esus: —Ebi cuishoncamete utsi iquec. Ebi chomiondaid Nuquin Papan chiac-
padomboen naic bédambo iquebi pete piacbimboec. Ambi chiaidtedi nainuec dayacquio
iquebi —quepondash. 35 Adashic padpidec: —“Ushé daéd-daédquiecnuc nidmeshun
nadquid adosbiecquid éshéacsho bedembi,” quepec nuquin matses. Adosbiecquid
éshéacpaden ;jyuecshunda némbo icquidon ébi tantiabempec? Padenquio. “Néidon
Esus tantiendac,” mimbi cacmaidobi cho-choeque. Is. 3¢ Acte uequid chido émbi
chuiboedén chiac matses dadpen cho-choeque. Chuibanuna. Ebi tantiash Nuquin
Papabéd tabadtequid yanendac. Adsho isash nuqui cuishonquendac piucquid bedash-
bimboec. 37 Tied icbon: “Con na peta,” cac ambi nidtsinacmaid matsesén bedec.

38 Aden ambi nitsinacmaid bedacbimboen mimbi naic. Utsibomba Nuquin Papan chiaid
chuibanédaido némbo icquido mimbitsen chuibanec. Adoac némbo icquidon Nuquin
Papabédta ébi tantiabenec. Cho-choeque. Is. En chuiban —capondash Esusén abéd
icquido chuiquin.

39 Adnubien Esusbéd onqueboed chidon chuitanaido cho-chopondash. —“Comapenen
tantiaquin émbi naid abitedi chioshi,” quioshe. Nuquin Papa yacnuésh choquidien
nechitashe. Isnu. Nid —quianec cho-chopac caondash. 40 Cho-choquimbi badedi: —
Ebi yacno ushquin chiec cho —quequin beduanac Samadia yacno tabadquin chuibam-
pondash Esusén. Aid matses chiec ambo daédec ushpondash. 4! Aden Esusén chuisho
tantiashien: —Nuquin Papa yacnuésh choquid Esus nec —quiampondash anocquido
dadpen. 42 Adashic acte uequid chido chiec: —Mimbi chuishouidi tantiaboedémbi
néembi aidénquio chuisho bédamboen tantiaquioc. “Nuquin Papa matses bédamboen
ismequid nec,” quequin tantiembi —quiampondash Samadia yacnocquido dadpen.

Chuiquid dapan mado Esusén bédamiaid

43 Daédec ushanec Samadia yacnuésh Esus nidondash. Abi caniondacno nidaid
Cadidia caid yacno nidpondash. 44 —Embi chiacpaden abi caniondacnoshon Nuquin
Papan chiaid chuibanquidén chuisho aton matsesén tantienquio iquec. Con nidaidén
nidsho con matsesén abi chuiquid dapa icmetiapimbo icpebi —quianec aton nidaidén
chopondash. 45> Adsho isun: —Tantiesa nendac —Esusén caboedombi abi bédiactséc
tantiatséccondash. —;Choecta icco? Nuquin Papan nuquin tsusedpabo unés uainquio
icquin matamiampid inchésh tantianuec Edusaden yacno nidshun mimbi nadatiambo
icquin nabansho isondambi —quepondash abi bédiactséc tantiatsécquido Esus chiec.

46 Adec aton nidaidén nidequi ambi actequid uaondacno Cana yacno nidpondash Esus.
Adnubien shubu dadpen icquid utsi Capednaun caid yacno con matses chuiquid dapa
icpac caondash. Aidén mado unés-tiadtsécquio yampac caondash. 47 Adashic: —Esus
Udeya yacnuésh choac caoshe. Istanu —quianec chopac caondash unéstiadtsécquio
icquidén papa. Adec Esus yacno choshombien: —Con mado unéstiadtsécquio iccoshe.
Bédamec cho —caqui 48 nidenquio yec abi datsidadquido chiec: —Ebimbo mimbi
tantienquio iquec. Embi bédameteuidtséqui mimbi tantiec. Embi comapenen tantiaquin
nabansho isunuidtséqui: “Nuquin Papan chomiaidien nechitec,” quequin mimbi tantiec
—quepondash Esus.

49 Adec onqueshobien abi niacbidanquin padpiden: —Baded cho. Con mado unésti-
adtsécquio iccoshe —capondash. 50 Adoaquien Esus: —Padi. Min mado unésenquio ye.
Nidec nid —quesho tantiash: —Abimbo caic —quianec nidpondash. 5! Adec nidquimbi
abi chuinuec cho-chosho aton yuabo béquedac caondash. Aden béquedaqui yuan: —Min
mado bédanosh —quesho tantiashun: 52 —; Mitsimbo ushé icnuc con mado bédanosh? —
cac: —Enden ushé yaquéduidtsécnubi da una yantsécnubi bédanosh —quepac caondash
aton yuabo. 53 Adsho tantiash: —Adénquioshendabi: “Min mado unésenquio ye. Nidec
nid,” caposh Esusén —quepac caondash unéstsemboedén papa. Adshun: —Nuquin
Papan chomiaidquio yec comapenen tantiaquin nabanquidquio Esus nec —quequin
aton shubun icquidobédtambi Esus tantiapac caondash. 54 Adec Udeya yacnuésh
choash Cadidia yacnobidi ambi uba chinaid actequid uaquin ismequin tauaondacnobidi
tabadquin bédamequintsen Esusén ismepondash.

5

Esusén dada icsatsaid bédamiaid
1 Yuecquio ictanec Esus: —Edusaden yacno cuédénuec nuquin matses cho-choeque.
Nuquitsen nidnu. Nid —quianec nidanepondash. 2 Shubu dadpen icquid Edusaden caid
dacuenadquin daquéné uaid puduedte shécué dadpen icnuc abentséc obeca puduedte
caid icpondash. Aid anoentséqui acte tiquidimbo icquid icpondash. Aid con onqueten
Betesada capondash. Ambobi daicsaido tabadte shubumpi médantetedi icpondash.

3 Acte nénantanquio icnuc dacuenadquiec shubumpi tabadquidén matses dadpen tabad-
pondash daicsaidouidquio. Béshuaido yec capuenquio icquido yec canite tsasiaido yec
quec tabadpondash. 4 —“Nuquin Papan abi yacnoshon uaid mayan bédan téccuascaid
acten abia mentoadquid bédanquid,” quedeneque. Téccuascaic ma chobono —quiash
cainec tabadpondash.

5 Adnubien Esusén énden caniaidquio ambobi uesho istuidpondash. Endenquimboshé
aton dada icsabudash seta dadpen 38tedquiobi matamec capuenquio yec icsabudt-
saidquio nepondash. ¢ Adsho istuidshun: —Endenquio daicsabudaid nec —quequin
tantiashun: —;Bédanteda bune? —catuidpondash Esusén. 7 Adoaquien: —Ai ;mitsi-
padequini bédampe? Ebi bédiactsécquio nidnuc utsiba badedquio mentoadteniosh. Ebi
buanquin mentoquid nibédec —quepondash daicsatsaid. 8 Adshobien Esusén: —Min
ushte nacnentanquin buanec nid —cac °badedquio aton dada bédantanquin aton ushte
buanec nidpondash. Aid ushé chonoadenquio icte ushé niondash.

10 Aden buanshobien con matses chuiquidon: —;Chonoadenquio icte ushénda ushte
buampaid? Chonoadte ushémbien ushte buanquid. Tsusedpabon dada uapampid ma
mimbi niacpayoc —quequin chushcapac caondash. 1! Adoaquien: —Ebi bédameboedén:
“Buanec nid,” cac mambi naiyoc —quepac caondash Esusén bédameboed. 12 Adsho
tantiashun: —; Tsuntsin naosh? —caquien: 13 —Tsaudi. Embi isacmaid émbi isquiambobi
badedquio nidaccosh matses dadpen icnuc —quepac caondash bédameboed.

14 Adshumbic Nuquin Papa tabadte shubu uashunaid daquéné uacno puduedshun
ambi bédameboed daicsacboed Esusén istuidpondash. Istuidshumbien: —Tantia. Mibi
chuinu. Embi bédameboedquio mibi neque. Mimbi icsamboen naid énash bédambo icta.
“Nuquin Papan cuidquiac bédanenquio yec daicsabudquiochitomane,” quiash adta —
capondash Esusén.

15 Adoaquien bédameboed abi: “;Tsuntsin naosh?” caboedo chiec nidpac caondash.
Nidshumbic: —Ebi bédameboed Esus niosh —quequin chuituidpac caondash. 16 Aden
chuisho tantiatanequien: —Chonoadenquio icte ushénuidi bédamepac caosh. Icsambo
iquec —quequin con matses chuiquidon Esus chieshémpac caondash. 17 Adnubien: —
Mibi adosh —quesho tantiashun abi chieshénquido istuidshun Esusén naden chuipon-
dash. —Mimbi Nuquin Papa caid con Pa énenquio icquin matses nashunquidquio
nec. Adecbidi énenquio icquin matses nashunquidquio nebi. Chonoadenquio icte
ushémbidi con Pabédtan adoquid nebi —quepondash Esus. 18 Adsho tantiatanequien:
—*“Chonoadenquio icte ushén naquid icsambo iquec,” nuqui caboedquio: “Nuquin
Papambo con pa nec,” quiosh. Adquid icsamboshé iquec. “Nuquin Papapadquidquio
nebi,” quechitequien nioshe. Cuesunequimbien ictiad —quepac caondash con matses
chuiquido.

Nugquin Papan Mado nebi, quiaid

19 Adec abi chieshénquido abi cuesunete bunshobien padpiden istuidshun chuipon-
dash Esusén. —;Embimbo naidtambi nadio? Padenquio. Con Pan nasho isun aidén
nacpadomboen mambi naboc. Adomboembidi Con Pan nacpadomboen naimbi. Em-
bentséqui natiapimbo iquebi. 20 Ebi tantiaquin Con Pan ambi naidtedimbo ébi tantiamec.
Ambentséqui nainquio iquec. Aidén tantiamiacpadomboen bédiactséc naquin néid
capuenquio icquid bédamiombi. Adembidi ambi tantiamiacpadomboen naquin dacué-
dampamboecnuc naindambi ma isquionoeshun. 21 Con Papadquidquio yec unésaid uin-
cuemequidquio nebi. Matses émbi tantiaidotedi ébédi tabadmenuen uincuemendambi.
22 ; Fbi tantiesabo cuidnuen ambiuidtséqui chuiquidta con Pa nedic? Padenquio. Embien
ambi chiacpadomboen naden chiendac. “Néid nuqui tantiaquid neque. Nuquibédi
tabadmenuna. N&id ébi tantiesa icsambo icsho cuidnuna,” caindambi con Pa. 23 Aidémbi:
“Ebi tantiacpaden ma con Madotsen bédamboen tantianu,” queshun aden matses cuidte
chuiquid icmiondashi. Ebi adquid icmiondaid icsho ébi tantiatiapimbo icquidon &bi
chomiondaid Nuquin Papatsen tantienquio iquec. 24 ;jMuectabi nedi? Abimbo chuinu.

Tantia. Ebi chomiondaid con Pabédtan ébi tantiaquid unésacsho cuidenquio icquin
ébédi tabadmendambi. Cuidtequid icboedi ébi tantiash ébédi tabadtequid yanendac —
quepondash Esus.

25 Adashic padpidec onquec: —Tantia. Mibi padpiden chuinu. Unésaidén tantienquio
yacbimboen ébi tantienquio icboedombi ébi tantiabensho bédamboen tantiamequin
bédamboec tabadquid icmendambi. Adshun aido unésacsho uincuemeshun ébédi tabad-
mendambi. 26 Con Pan icmiacpadequi unésaid uincuemequid nebi. Abibi unéstiapimbo
icquid icquin unésaid uincuemequidquio con Pa nec. Ambi icmiacpadquiequi abi
yacpadquidquio iquebi. 27 Adec unéstiapimbo iccondaidi matsesash icsaisambo icsho
Con Pan matses icsaido cuidquid icmiondashi. 28 Ebi adsho tantiashun: “; Abimbobida
capeba? Muequien nechitec,” €ébi cainda. ;Muectabi nedi? Padenquio. Con Pan
tantiacpadénquio émbi cuénac unésaidotedi uincuenendac. 2° Adec uincuenacsho
ébi tantiaquido ébédi tabadmequin ébi tantiesabo icsaido cuidacno nidmendambi.
30 Embentséqui nainquio iquembi. Con Pan chiacpadomboen naquin matses cuidte
chiendambi. Matsesén naidtedi tantiaquid icquin adoendambi. Embi naid nainquio
icquin Con Pa bédambo icmenuen aidén chiacpadomboen naimbi —quepondash Esus
abi chieshénquido chiec.

Utsintsen ébi chiec, quequin Esusén chiaid

31 Adshumbic Esusén abi chieshénquido chuioapondash. —Nuquin matsesén naden
chiec. “Abentsécshun chiaid icsambo iquec. Daédshun chiaid abimbo iquec,” quequin
chiec. Aden chiaid tantiec ébiuidtséqui: “Nuquin Papan Mado nebi,” quesho tantiashun:
“Abimbo mimbi caic,” mimbi ébi catiapimbo iquec. 32 Ebi tantiaquin abimbo chuiquid
ma utsi iqueyoc. Nuquin Papambini: “Con Madombo nec,” caindac. 33 Aden ébi chuiquid
utsi acten mentoanquid Uan pado icpadenec. Aidémbi ébi abimbo capadenec. “;Nuquin
Papa yacnuésh choquidta ne?” quequin mimbi chuitanac: “Padenquio. Esusuidi Nuquin
Papa yacnuésh choquid nec,” quepadenec Uan pado. 3435 Aden chieshtoenquio icquin
bédamboen chuipadenec. Chuisho tantiatsash mibi bédambo icuidtséccondac. “Embi
Uan padon naid chuisho tantiashun: ‘Abimbo mimbi caic,” €bi capashun. Ebi adosho
bédamboen istsiambi,” quequin mimbi tantiondaid Uan caombi. Matses icquimbi Uanén
€bi bédiactséc tantiamequin chuipadenec. ;Adquid matsesénuidtséquidabi abimbo
chuipec? 3¢ Con Pambien: “Con Mado neque. Matses ismenu,” queshun comapenen
tantiaquidquio icmepondashi. Ambi adomiaid icquin comapenen tantiaquin naban-
quin émbi ismesho isash: “Ai, adquid nec,” quetiadquidi mibi nec. 37 Ebi chiecbidi
onquequin Nuquin Papan nuquin tsusedpabo dada uamepampic. Adecbidi Nuquin Papa
onquesho ;ada mimbi tantiapadio? ;Nuquin Papada istio? Padambo mimbi iquec.
38 Adembidi ambi dada uamequin chiampidquio ma mimbi bédamboen tantienquio
yoc. Aid bédamboen tantiashumbien Nuquin Papan chomiondaid ébitsen mimbi
tantiatsiac. 39 Mibi nadpec. “Nuquin Papan chiaid nuquin tsusedpabon dada uampid
tantiaquidquio nebi. Aid isbanquid yec Nuquin Papabéd tabadtequid nebi,” mibi quepec.
Ma ébimbo chuiquin Nuquin Papan dada uamepampid neyoc. 40 Aden dada uamepampid
isbanquidombi mimbi ébi tantienquio iquec. Ebi tantiashoembi mibi Nuquin Papa yacno
ébéd tabadmetsiandac. 41 “Ebi adsho tantiashun ma matsesén ébi: ‘Bédambo mibi iquec,’
canu,” jquectabi ique? Padenquio. Con Pan chiacpadomboen nanuembimbi aden chioc.
42 Ebi tantienquio icsho isun: “Nuquin Papa tantiesabo nec,” quequin mibi tantiembi.
43 Embien Nuquin Papan chiacpadomboen naic. Aden nasho mimbi &ébi tantienquio
iquec. Utsi: “Nuquin Papa yacnuésh choquid nebi,” quec muaquidien mimbi badedi
tantiatsiac. 44 Mibibi tantiadec: “Mibi bédambo iquec,” cananteuidi bunquin mimbi
Nuquin Papa tantiatiapimbo iquec. Aden mimbi Nuquin Papa: “Mibi bédambo iquec,”
cametiapimbo iquec —quepondash Esus abi chieshénquido chiec.

45 Adashic padpidec: —;Embentséquidambi: “Ebi tantiesabo neque. Cuidnuna,” que-
quin mimbi naid Nuquin Papa chuipe? Padenquio. Mimbi tantiaidénquio Moiseséntsen:

“Néido icsambo iquec,” mibi caindac. 46 Aidén chiampid bédamboen tantiaquimbien
mimbi ébi tantiatsiac. Aidén chiampidi mabi neyoc. 47 Aden Moisesén chiampid
tantienquio icquin émbi chuiboedtsen mimbi tantiatiapimbo iquec —quequin Esusén
abi chieshénquido chuipondash: —Moisesén chiampid tantiaquidquio nebi —quequido
chuiquin.

6

Esusén pete uatanquin 5000tedi pemiaid
(Mat 14.13-21; Mad 6.30-44; Duc 9.10-17)

1 Yuecquio ictaniash Edusaden yacnuésh nidec Cadidia yacnobidi Esus nidpondash.
Ambo nidash chian dapa Cadidia caidbidi budash cano antabédtoshon potiacpondash.
Aid chiambidi matses utsibon Tibedias capondash. 2-3 Poteshun nandoash pudundoanec
macuésh dapa dectatoash macuésh poctsebi tabadtuidpondash. Ambo tabadquin ébi
chedo chuipondash. Adnubien Esusén matses dadpen bédamesho isboedo Esus isnuec
cho-chopondash. 4Nuquin Papan isadaidbo unés uainquio icquin matamiampid inchésh
tantianuec pec tabadte ushé nébi yanuc niondash.

5> Aido cho-chosho istanequien Esus: —Uedipe, piucquid buanshun ;mitsimbo pete
bedtane néido pemenun? —quepondash Uedipe chiec. ¢ —;Atoda queque? Tantianu
—quiash adpondash Esus. —Pete bedabi icnuc émbibi pete uanu —quequin otac-
quio tantiequi adondash. 7 Adoaquien Uedipe: —Ma aidtedquio pemetiapimbo yoc.
Inchéshén ushé 8tedquiobi nidmec chonoadshun bedaidtedimbo piucquid menequin
pete bedshun: “Pemenu,” cac aidtedquio pemiadenquio ictsiash —quepondash Uedipe.

8 Adnubien Andedesén Petedon utsin: *—Ma né madompin panémpi 5tedtséc icpayoc,
Icbo. Nuécquidémpi daédquiobi ictsec. Matses dadpenquio iquec. Aidtedtsécquid
pemetiapimbo iquec —caquien 10 Esusén: —Padi. Aidi bédambo iquec. Abitedi: “Némbo
tabad,” caban —cac: —Némbo tabad —cabanac sebad-sebadpambo icquidén uasinén
matses dadpenquioshé tabadbudpondash. Dadauidtséqui tambanac 5000ted icpondash.
Chido bacuébobédta tambanambo icpondambi.

11 Adshumbien Esusén madompin pete pamba bedtanquin Nuquin Papa chuipon-
dash. —Pete uaquid yec mibi bédamboshé iquec. Mimbi uaid néid pete bédambo
iquec, Papa —quec onquetanquin: —Meneban —cac abéd icquidon tabadquido abitedi
menebampondash. Adotanquimbic nuécquidémpitsen bedtanquin adembidi Nuquin
Papa chuitanquin menebanoapondash. Adoac utsibon ambi piactembi pebedednubi
utsibon ambi piactembidi pebededpondash. 12 Aden ambi piactembi pebededacshobien
Esusén: —Napi uaid secainda. Sandoshon dayun ua —cac 13 tsitsan dapan napiuaid
sandoshon dayun uapondambi tsitsan 12tedquiobi sandoaid icnuc.

14 Aden pemiaquien pemiaido: —Comapenen tantiaquin Esusén pete dadpenquio
icmiac. Moisesén chuipampidshenda nepec. “Nuquin Papan bédamboshé icquid
chomendac,” capampidshenda nepec. Aidien nuqui chuiquid dapa icmetiad —quepac
caondash Esus tantiamenquio yec. 15 Adsho ambembi tantiashien: —Abi chuiquid
icmenuen ébi “Bednu,” caique. Nébi abi chuiquid ictiapimbo iquebique. Cuenu —
quianec abentséqui cuempac caondash Esus macuésh dapa dectatoec nidec.

Esus acte béntse choaid
(Mat 14.22-27; Mad 6.45-52)

16 Esus cuembon inchéshbudtséqui chian budondabi ébitedi. 17 —Capednaun
yacno nidnu —quec cano antabédtoshon potenubi inchéshpondash Esus acte béntse
chopanushta. 18 Adnubien cunquequid dapa cunquetuidpondash. Acte comapenec
téccuasquenuc 1° uncadenquio yampondash. Enapen nidabi nébi 6 quidometedos
cactiontséqui nidshun isquien matsesbimboec acte béntse chopec. Adsho istanec
dacuédquiondabi. 20 Adshobini: —Ebi neque. Dacuédenda —capondash. 2! Adoac: —
Esus nec —quetanquin badedi antsadtomiondambi. Aid antsadtometanquin badedquio
potepondambi. Nandoash ambobi ushondabi Capednaun yacno.

Pemiaidon Esus istuidoaid

22 Adnubien abi pemebocnobi matses ushpac caondash. Badiadnuc isucunshun
isaquien Esus nibédec. Nibédsho isashien: —Ma cano abentsécquidémbi abéd ic-
quidon potepaboc. Ma aidbéd nidenquio icpaboc. ;Mitsimbo nidpash? —quepac
caondash pemiaido. 23 Adnubien shubu dadpen icquid Tibedias caid yacnocquidon
cano dadpen bé-bépac caondash. Pete pemebocno anoentséqui nando-nandosho isash:
24 —Potequimbien Esusén yashe. Néid canobi antabédtoshon potenuna —quetanec
antabédtoshon potiac-potiacpac caondash.

Potiac-potiacash Capednaun yacno pudundoshon 25 Nuquin Papan chiaid chuibante
shubun abitedi puduedshun Esus istuidpondash. Istuidshun: —;Mitsipaden potio,
tsusio? —caquien: —Naden —quenquio yec: 26 —Tantia. Mibitedi chuinu. ;Ebimbo
tantianuecta chodio? Padenquio. Embi pete uasho isash: “Nuquin Papan namiaidén
naoshe. Istanu,” ;quecta ictio? Peteuidtséqui tantiaquin ma mimbi €bi nibéneyoc.
27 Peteuidtséqui tantiaquin pete bednuen naquidquio ma mibi neyoc. Aidquio chod-
quetequid nendac. Chodquetiapimbo icquid tantiaquin bédamboen nata. Aden nash
émbi icmiacpadquiec Nuquin Papabéd tabadtequid mibi yanendac. Nuquin Papan:
“Con Mado neque. Ismenu,” quequin namiacpadomboen comapenen tantiaquid icquin
mibi adquid icmetsiambi —quepondash Esus. 28 Adsho tantiash: —“Nuquin Papan
chiacpadomboen nata,” quepequien mibi iquec. Adomboen natiadquio icquin ;atot-
simbi nape? —caquien: 2 —Nuquin Papan chiacpadomboen natiadquio icquin ambi
chomiondaidquio tantiata —quepondash Esus ambi pemiaido chiec.

30 Adoaquien: —;Mimbi aden chuishouididambi: “Adquid nec,” quequin tantiape?
JAtotsi utsi comapenen tantiaquin mimbi ébi ismepatsia? 31 “Endenquimboshé pete
nibédacnoshon Moisesén con tsusedpabo nibedbédi sequiaid pete pemianepampic,”
quequin dada uapampid isombique. Adquid nacnenquin ébi isme —quepondash pemi-
aido peteuidtséqui tantiec. 32 Adoaquien Esus: —Nuquin tsusedpa Moisesén nainquien
icpampic. Con Pambien aden pemepampic. Nébi ambi chomiondaid petebimboecquid
utsien Nuquin Papan mibi tantiametiadquio iquec. 33 Aid petebimboecquidén matses
bédambo icmetsiash pete piacbimboecnuc —quepondash Esus abibi cadequi.

34 Adsho tantiash petembo ca danec: —Enenquio icquin adquid ébi pemeta —
quepondash pemiaido ambi peboeduidtséqui tantiec. 3> Adshobien Esusén: —
Ebiuidtséqui petebimboecquid icquin matses bédambo icmequid nebi,” caimbi. Ebi
tantiaquid énenquio icquin bédambo icmendambi petebédi acte bundoenquio yacbim-
boecnuc. 36 Embi chuibocpadomboen ma mimbi ébi tantienquio icboc. Embi comape-
nen tantiaquin nabansho isumbi ma mimbi ébi tantienquio icboc. 37 Utsibombien
ébi tantiendac. Nuquin Papan tantiamiaidtedishun ébi tantiasho bédamboen isquin
cacumenquio iquendambi. 38 ;Embi tantiacpadomboen naquidtabi nedi? Padenquio.
Nuquin Papan chiacpadomboen nanuec mabi abi yacnuésh chondac. 3% Aden aidén
chiacpadomboen nanuen ébi tantiaquido unésacsho uincuemeshun cuidenquio icquin
ébédi tabadmendambi. Unésaid abitedi uincuemete ushén adoendambi. 40 Nuquin
Papa bunacpaden ébi tantiaquido uincuemeshun Nuquin Papa yacno ébi tabadacnombo
tabadmendambi —quepondash Esus ambi pemeboedo chiec.

41 Adec: —Nuquin Papa yacnuésh chondaid yec petebimboecquid nebi —quesho
tantiashien con matses chuiquido: 42 —;Adquidida nepec? Ma icsamboen chuipayoc.
(Nuquin Papa yacnuésh choaidta nedic? ;Nuqui isacmaidta nedic? Ma Esus cuémédquid
neyoc. Ma Osen mado neyoc. Anitsen tantiembi. Matsesén tishaid Nuquin Papa
yacnuésh choquid ictiapimbo iquec —quecuededpondash.

43 Adshobien Esusén: —Shoshquetsécquin ébi icsamboen chienda. Abimboembi caoc.
44 Ebi chomiondaidén Nuquin Papan tantiamiabi yaido icquin mimbi ébi tantiatiapimbo
iquendac. Nuquin Papan tantiamiaid icquin mimbi ébi tantiatsiac. Aden Nuquin
Papan ébi tantiamiaido unésacsho unésaid uincuemete ushén uincuemendambi. 4> Aden

Nuquin Papan tantiamete chuiquin nuquin tsusedpan dada uapampic. “Nuquin Papam-
bien ambi bédamboen iste matses tantiamendac,” quequin chuipampic. Aden Nuquin
Papan tantiamiaido ébi tantiaquido yantsiash. 46 “Ambi tantiamiaidén matsesén Nuquin
Papa ispash,” quenquio iquebi. Embiuidtséqui abéd icquin Nuquin Papa isondambi.
Aden abéd icquin abi isondaidi matsesondabi —quepondash Esus: —Matsesi nec —abi
caquido chiec.

47 Adashic padpidec: —Abimbo caombi. Ebi tantiaquido Nuquin Papa yacnombo
ébédi tabadmendambi. 48 Petebimboecquid icquin aden tabadmendambi. Adecbidi
bédamboec tabadmianquid nebi. 4° Nuquin tsusedpabon pete utsi nibédacnoshon
mana caid pepampic. Aid pequidi tsusiobudash unéspampic unéstiapimbo icquid
yanabi. 50 Petebimboecquid utsien Nuquin Papa yacnuésh chondaid némbobi iquec.
Aid piash émbi chiacpadquiec padpidec unésenquio yec Nuquin Papabéd tabadtequid
yanendac. 5! Adquidquio nebi. Con nami piash matses unéstiapimbo icquid yanendac.
Adquidquio matses icmenuec ébided cuidadquin con nami menendambi —quepondash
Esus ompoacbimboen chiec. —Ebi tantiaquido nébi bédamboen tabadmeshun unésacsho
Nuquin Papa yacno ébédi tabadmendambi padpidec unéstiapimbo icnuc —quequin
tantiec: —Petebimboecquid icsho ébi piash matses unéstiapimbo icquid yanendac —
quepondash Esus. —Ebi tantiaquido cuidmenquio icnuec ébided cuidadec unésendabi
—quequin tantiec: —Con nami menendambi —quepondash Esus.

52 Adec: —Con nami piash matses unéstiapimbo icquid yanendac —quesho tan-
tiashien namimbo ca danec con matses chuiquido onquecuededpondash.  Utsi-
utsiec: —;Mitsipaden Esusén aton nami nuqui pemepatsiash? Aidquio tantiatiapimbo
iquebi —quecuedednubi utsi-utsiec: —;Atotsi chuitiadquio yec niosh? Chuisho tan-
tianu —quecuededpondash. 53-54 Adsho tantiashun Esusén ambi chiacpadomboembidi
chuioapondash. —Tantia. Mibi chuinu. Matses tantiaquidquio nebi. Aden tantiaquiec
ébided cuidadec unésendabi. Ebi adec unéso isun con nami pequinc con intac acquinc
cash nidaidénuésh bédamboec tabadquid yanash Nuquin Papabéd tabadtequid mibi
yanendac. Adquid icsho unésaido uincuemete ushénquio uincuemendambi ébédi
tabadmenuen. Embi chiacpadomboen nainquio yash Nuquin Papabéd tabadtiapimbo
mibi iquendac. 55 Ai, con nami petebimboecquid nec. Con intac actebimboecquid nec.
(Petebédi acte naimédanda mibi bédambo icpatsia? Adecbidi con intac chididiquec
con nami icsabudec ébided cuidadec unésaid tantienquio yec mibi bédamboec tabad-
tiapimbo iquendac. 5¢ Aden émbi namibédta intac chuisho bédamboen tantiashun émbi
chiacpadomboen matsesén natiadquio yanendac. Adsho isun aidbéd téshnanenquio
icquin bédamboec tabadquid icmendambi. 57 Nuquin Papa unéstiapimbo icquid yec
matses uincuemequidquio nec. Aidén chomiac ambi namiacpadomboenuidi naquin ébi
tantiec tabadquid unésacsho uincuemequin unéstiapimbo icquid icmendambi. 58 Aden
émbi naid tantiamenuec: “Nuquin Papa yacnuésh chondaid petebimboecquid utsi
iquec,” quiobi. Ebi adquid icsho isash ébi tantiaquid Nuquin Papabéd tabadtequid
yantsiash. Nuquin tsusedpabon pepampidpadquidpenquio nebi. Adquid pequidi
tsusiobudash unéspampic. Ebi tantiaquidien padpidec unéstiapimbo icquid yanendac
59 —quepondash Esus Nuquin Papan chiaid chuibante shubunuésh Capednaun yacnuésh.

Abi tantiauidquidon Esus nianondaid

60 Adec: —Con nami pequinc con intac acquinc cash mibi bédambo ictsiac —Esus
quesho tantiashien abéd icquido utsi-utsiec: —Aidén chiacpadomboen natiapimbo
iquebi. Icsamboen chiec —quepondash Esus tantiamenquio yec. 62 Adec onquesho ambe-
mbi tantiash Esus onqueoapondash. —;Embi chuiboed tantiash chieshtotiadquioda
ique? 62 Nuquin Papan matsesmiaid yequi unésash ébi iccondacno ébi nidacsho isash
jatoda mibi quendac? Abimbo caombi. Nuquin Papa yacnuésh chondaidini nec.
63 Namimbo intacquiobédta ca danequien mibi nec. ;Namimbo pequinc intacquio

acquinc cashta mibi bédambo icpatsia? Padenquio. Nuquin Papan Mayanén émbi chui-
boedbédta ébi tantiamequin matses bédamboec tabadquid icmetsiash. Adoaid unésash
Nuquin Papa yacno ébédi tabadtsiash —quepondash Esus cuembo chiec. ¢4 Adashic
padpidec: —Embi aden bédamboen chiaqui utsin-utsinquien mimbi ébi tantienquio
yanendac —quepondash abi tantiauidquido chiec. Aido tauamboec abédi nidnuc: —
Néidén ébi tantienquio yanendac. Néid utsin ébi chieshénquido ébi bedmendac —
quequin ambembi Esusén tantiapanédash.

65 Adashic padpidec: —Ebi tantiauidquido tantiaquin naden chiombi. “Nuquin Papan
tantiamiabi yaidén ébi tantiatiapimbo iquendac. Nuquin Papan tantiamiaidénquien ébi
tantiatsiash,” quequin chiombi —quepondash Esus. ¢¢ Adsho tantiashun dadpenshun
Esus nianondash. ¢7 Aden nianaquien Esusén abéd icquido 12ted icquid chuipondash.
—;Mimbitsendabi niampe? —caquien 8 Petedo: —Padenquio. ;Tsudabéd icnuen-
dambi mibi nianuc? Mibipadquid utsi nibédec. Mimbiuidtséquien: “Ebi tantiaquid
bédamboen isquin unésacsho uincuemeshun ébédi tabadmendambi,” quequin chuipoc.
69 “Abimboen caosh,” quequin mibi tantiembi. “Nuquin Papa yacnuésh chonédaid yec
bédamboshé icquidquien nec,” caombi mibi. Mibi niantiapimbo iquebi —quepondash
Petedo Esus caic. 70 Adoaquien Esus: —Ai, mibi adquid icnuc utsien icsambo iquec.
Mibitedi: “Nuquibi icnu. Cho,” cabampondambi. Embi adondaid abentséc Satanasén
namiaidquio yec icsamboshé iquendac —quepondash Esus. 71 —Simon Iscadioten mado
Udasén ébi chieshénquido ébi bedmendac —quequin ambembi tantiash adondash Esus.

7

Aton utsibon Esus tantienquio yaid

1 Abi tantiauidquidon nianac Cadidia yacnouidi yuec Esus capucuenepondash. —
Nidaid Udeya caid yacnocquido con matses chuiquidon ébi cuesunetiadquio iquec —
quiash Udeya yacno nidenquio icpondash. 2 Adnubien con matses abitedi: —Edusaden
yacnuésh cuédéntanu —quiampondash. Adanec nidaid utsi Udeya caidén nidec 7tedec
ushec cuédénuec matses dadpen nidacno Edusaden yacno nidanepondash. Cuédénuec
Esus nidenquio icpondash. 3 Adec nidenquio icsho isumbien aton utsibon: —Edusaden
yacno nidec nid. Mibéd ictiadquio icquid ano icnushe. Comapenen tantiaquin naban-
quin aido ismec nid. 4 ;“Ma matses dadpenshun ébi tantianu,” quequinda matses daéd-
pactséc yacnoshonuidi napec? Matses dadpen yacno nidshun comapenen tantiaquin
nabanquin ismec nid —capondash aton utsibon. 5 —Nuquin Papan chomenédaidquio
nec —quequin tantienquio icquimbi adopondash aton utsibon.

¢ Adoaquien Esus: —Matses dadpen nidnuc nidtiadquio yec mibia nidta. Abitedishun
isnuc nébi nidtiapimbo iquebique. 7 Mibien anocquidon chieshéntiapimbo ye. Mibia
nidta. “Nuquin Papan chiaid niac-niaquec mibi icsaic,” émbi cac chieshénondashibique.
8 “Cuesunenushe,” quiash nébi nidtiapimbo iquebique. Mibia nidta. Nuquin Papan
tantiacpadec nidendabi  —quiash anobi Cadidia yacno Esus tabadpondash.

Esustsen Edusaden yacnuésh cuédénuec nidaid

10 Aden aton utsibo nidanemiash yuec-yuecpactséc ictanec abitsen Esus nidpondash
Edusaden yacnuésh cuédénec nidec. Abitedi ismenquio yec tsyuec Esus nidpondash.
11 Adnubien con matses cuédéncuededacnoshon abi chieshénquidon Esus nibémpac
caondash. —;Mitsimbo icpec? ;Ada némbo chosh? —quequin chuibenepac caondash.
12-13 Adsho tantiash con matses Esus chieshénquido dacuédénec utsibo tantiamenquio
yec sho-shoshquetsécquiec onquepac caondash. Utsi-utsiec: —Esus bédamboshé icquid
nec —quenubien utsi-utsiec: —Ma icsambo icquid neyoc. “Nuquin Papa yacnuésh
chondaidini nec,” quec ma muequi neyoc —quec onquecuededpac caondash.

14 Adnubien con matses cuédénec taébon abentséc choec ushash Nuquin Papa tabadte
shubu uashunaid daquéné uaidén Esus puduedpondash. Puduedshumbic Nuquin Papan
chiaid chuibampondash. 15> Adsho tantiash: —;Mitsipaden tantiashun chuipen naic?

Nuquibédtan Nuquin Papan chiaid isbanambo aidén iquec —quepondash con matses
chuiquido. 16 Adsho tantiash Esus: —Embembi chienquio icquin ébi chomiondaidén chi-
aidquio chiec nebi. 17 Nuquin Papan chiacpadomboen natiadquio icquidén bédamboen
tantiatsiash. Embi Nuquin Papan chiaid chuisho tantiash: “Nuquin Papan chiaidquio
chiec nec,” quequin tantiatsiash. Embembi chuisho tantiash: “Ambembi chiaid nec.
Nuquin Papan chiaidpenquien nec,” quequin tantiatsiash Nuquin Papa tantiaquidén.
18 Ambembi chuiquidén: “Mabi matsesén bédambo canu,” quequinuidtséqui chuibantsi-
ash. Adquidpenquieni nec. Embien: “Ebi chomiondaidquio ma matsesén tantianu,”
quequin ambi chiaidquio chiendac. 1 Mimbien adoenquio iquec. Mimbi tantiaid nuquin
tsusedpa Moisesén: “Cuesunenda,” quequin Nuquin Papan chiaidquio dada uapampic.
Ebi: “Cuesunenu,” caquin aidén chiaid ma mimbi niac-niaqueyoc —quepondash Esus abi
chieshénquido chiec.

20 —_Mimbi ébi: “Cuesunenu,” caoc —Esus quesho tantiashumbien ano tabadquidon:
—Podobitsi icsa dapuduedash mibi tantiadenquio yec onquepec. ;Tsuntsin mibi
cuesunepatsiash? —capondash. 2! Adoaquien Esus: —Né&idén ébi cuesunetsiash —
quequin chienquio yec: —Chonoadenquio icte ushén comapenen tantiaquin dada
bédamepondambi. Aden bédamiacsho isash: “Adopenshenda naic. Chonoadenquio
icte ushén daicsatsaid bédamequin Nuquin Papan chiaid niac-niacposh,” ma mibi
quepondac. 22 ;Embentséquidambi chonoadenquio icte ushén nadi? Ma min matsesén
adoapaboc. Mimbi tantiaid Moisesén chiaid tantiaquin dada bacué tishacsho 7tedec
ushun shui débid déteshunequid mibi nec. Moisesén aden tauambo iquec. Moises tishabi
icnubien Nuquin Papan chiacpadomboen naquin: “Nuquin Papan yuambo nebique.
Ismenu,” queshun Abadauanémbien shui débid déteshunequin tauapampic. Yuecquio
ictaneshun adembidi Moiseséntsen adopampic. Nébi adembidi naic chonoadenquio
icte ushémbi chonoadquimbi ma mimbi shui débid déteshuneyoc. 23 Aden Moisesén
chiampid niaquenquio icquin shui nacnenquin mimbi bédamboen naic. Embitsen
daicsatsaid dada abichobi bédamequin mambi bédamboen naondac. ;Atotsi quequin
ébi chushcai? 24 Chonoadenquio icte ushén dada bédamequid icsho: “Icsambo mibi
iquec,” mimbi ébi capec. Aden ébi bédamboen tantienquio icquin mimbi icsamboen
chiec. Ebi bédamboen tantiaquioshon émbi naboed bédamboen chui —quepondash Esus
abi chieshénquido chiec.

Esus bedshun cuesunetiad, cauidaid

25 Adec Esus: —Chonoadenquio icte ushén naondambi —quesho tantiashien anoc-
quido Edusaden yacnocquido nadec onquecuededpac caondash. —Nuqui chuiquidon:
“Cuesunetiad,” caboedien néid nechitec. 26 En is. Abi chieshénquidobédi tabadquin
chieque. Chuisho ma chuiquidon chushcainquio icboc. “Nuquin Papa yacnuésh choquid
Quidistu caid Esus nec,” quequin tantiashumbien nachitec —quetanequien 27 aidobidi:
—Nuquin Papa yacnuésh choquid ictiapimboen aid iquec. Abi caniacno tantiembi.
Nuquin Papa yacnuésh choquid abi caniacno tantiadenquio ictsiash —quepondash ano
tabadquido.

28 Adsho tantiashun Esusén Nuquin Papa tabadte shubu uashunaid daquéné uac-
noshon chuibanquin abitedi tantiamenuen naden chuipondash. —“Embi isondaid
nec. Aton nidaid Cadidia caid yacnuésh caniquid nec,” ;quequindabi bédamboen
tantiapadi? Ma mimbi padenquio yoc. Ebembi chondaidpenquio nebi. £bi chomiondaid
abi iquec. Ma mimbi aidquiobi tantienquio yoc. 29 Embien aidquio tantiendac.
Aidbéd tabadondaidquio nebi. Adsho aidén: “Nid,” cac chondaid nebi —caquien 30 —
“Con pa Nuquin Papambo nec,” quechitequien nec —queshun abi chieshénquidon: —
Cuesunemenuembien bedtiad —quetanquin: —Bednu —caqui bedadenquio icpondash.
—Nébi ma Esus unés uainquio icnu —Nuquin Papa quenuc bedmenquio icquin Es-
usén métampanédash. 3! Esus cuesunetiadquio icnubien utsibon dadpenshun Esus
tantiabempondash. —Néidpadquid utsi nibédtsiandac. Nuquin Papan chiaid chuiquin

nuquin tsusedpabon dada uapampicpadomboen comapenen tantiaquin Esusén matses
bédamebamposh. Nuquin Papa yacnuésh choaid Quidistu caid Esus nec —quequin
dadpenshun Esus tantiabempondash.

Ebi istuidenquio iquendac, quequin chiaid

32 Aden Esus chiec sho-shoshquetsécquiec onqueshobien Esus chieshénquidon padis-
eyo caidon tantiapac caondash. Adshun abédtan chuiquid utsibo chuipac caondash. —
Embi chuibocpaden Esusien bedtiad. Icsamboec onquioshe —cac: —Ai, adembien ictiad
—quepac caondash. Adshumbic abéd icquido sondado chuiquin: —Baded bedtan —
capac caondash. 33 Adoac nidanequin tantiatuidaquien nadec Esus onquepondash. —
Yuec-yuecpactsec mibéd icashic ébi chomiondaidbédtsen tabadoaic nidendabi. 34 Ebi
nibénquin ébi istuidenquio mimbi iquendac. Ebi nidacno mibi nidtiapimbo iquec —
quepondash Esus.

35 Adsho tantiash abi chieshénquido: —Nuqui istuidmenquio icnuec ;mitsimbo nid-
panuec nec? Matses utsi yacno tabadnuec con matses utsi-utsiec nidequi nidaniondacno
nidshun ;anocquidoda chuipatsiash? 3¢ Tantiadenquio yec onquepec. ;Atotsi quepec?
“Ebi nibénquin mimbi ébi istuidenquio iquendac. Ebi nidacno mibi nidtiapimbo iquec,”
quepequien iccosh. ;Atotsi quepash niosh? —quepac caondash Esus chieshénquido.

Aton Mayan abi tantiaquidbéd tabadmete chiaid

37 Adnubien cuédénec énédte ushénquiobi con matses abitedimbo cuédénuec cho-
chopondash. Cho-choash tabadbudnubien nidtoash comapenec onquequin Esusén
chuipondash. —Acte natia bunacbimboec Nuquin Papa tantiate bunquin ébi bédamboen
tantiata. 38 Adsho Nuquin Papan chuiquin dada uamepampicpadomboen naindambi.
Nuquin Papa tantiamequid utsi €bi tantiaquidobéd tabadmendambi. Adoac mibéd
tabadquin mibi bédamboen tabadmequin utsibotsen Nuquin Papa tantiate bumetsiash
—quepondash Esus. 3% —Nuquin Papabédta ébi tantiamequidquio Nuquin Papan Mayan
nec —quequin tantiec adondash. Adquid abi tantiaquidobéd tabadmequin chomiabi
aden chuipondash Esusén. Nuquin Papa yacno nidambien abi tantiaquidobéd Nuquin
Papan Mayan tabadcuenondash.

;Nuquin Papan chomiaidta nepeba? Esus caid

40 —Nuquin Papa tantiate bunquin ébi tantiata —Esus quesho tantiashien Esus chiec
ano tabadquido onquecuededpac caondash. Utsi-utsiec: —“Nuquin Papan chiaid
chuiquidquio choendac,” quequin nuquin tsusedpa Moisesén chiampidien Esus nechitec
—quenubien 4! utsi-utsiec: —Nuquin Papa yacnuésh choquid Quidistu caidien Esus
nechitec —quenubien utsi-utsiec: —;Cadidia yacnuéshta Nuquin Papa yacnuésh choquid
chopadic? 42 Padenquio. Nuquin Papan chiaidquio naden dada uapampic. “Nuquin
Papan chomiaid nuquin tsusedpa Dabidén tsyuecquid nendac. Dabid caniampicnoshon
shubu daédpactsécquid Beden caid yacnoshon aidi tishendac,” quequin chuipampic.
Ma Esus muequi neyoc. Beden yacnoshon tishaidpenquio nec —quepac caondash.
43 Adec dadpen: —Bédambo icquid nec —quenubi aidtedbidi: —Icsambo iquec —quepac
caondash. 44 Adnubien: —Icsambo iqueque. Cuesunemenuembien bedtiad —queuidpac
caondash. Adshun Esus bedabi icpondash.

Isadaidbo chuiquid dapabon Esus chieshénaid

45 Adnubien: —Esus bedtan —caboedo sondado bedabi Esus chieshénquido chiec
chopac caondash. Chosho: —;Atotsi quiash bedabi cho? —caquien: 4 —Ma bé-
damboenshé chuiboc. “Adomboen chuibanquid utsi nibédec,” queshun bedtiapimbo
iccobi —quesho 47 tantiashien: —Aid muasho tantiashun: “Abimbo caic,” ;cainda icco?
48 ; Adambi Esus muasho tantiadio? ;Ada tsusiobon tantiadiosh? Padenquio iccosh.
49 Utsibombien tantiash. Adquidon émbi bédamboen tantiacpadomboen Nuquin Papan
chiampid tantienquio iquec. Icsambo aido iquec. Aido cuidchitoshon. Esus icsambo
iquec —quepac caondash con matses chuiquido padiseyobo Esus chieshénec.

50 Adnubien inchéshén puduedash Esusbéd onquiondaid Nicodemo caid abitsen
chuiquid yec nadpac caondash. 5! —;Abibi chuimiabida cuidpec? Nuquin Papan
chuipampid nad iquec. * ‘Icsambo iquec,” caidi abibi chuimequin: ‘;Atotsi nao?’ cac
chuisho tantiashun cuidquid yendac,” quepampic. Adoac bédambo ictsiash. Chuimiabi
cuidac icsambo ictsiash —quepac caondash Nicodemo abédtan chuiquid utsibo chiec.
52 Adoaquien chuiquido: —Esus yacpadec Cadidia yacnuésh caniquid mibi nepanui. Aid
tantiaquidien mibi nec. Nuquin Papan chiampid isbanta. Aid isbanshun: “Cadidia
yacnuésh Nuquin Papan chiaid chuibanquidquio choenquio iquendac,” quequin mimbi
tantiatsiac. Ma Esus muequi neyoc —quepac caondash chuiquido Nicodemo chushcaic.
53 —;Chuimiabida cuidpec? —quetsécsho aden Nicodemo chushcanec abitedi nidaniac
caondash aton shubuno ushec nidec.

8

Bénépenquio chudmequid cuénoten seshunetsenaid

1 Nicodemo chushcabon Esus macuésh dapa Odibos caid yacno ushec nidondash.
2 Adtanec choashic Nuquin Papa tabadte shubu uashunaid daquéné uaidén puduedpon-
dash. Puduedsho isash matses dadpen cho-choec abi datsidadsho Esusén chuipondash.

3 Aden chuinubien con matses tsusiobon aton bénépenquio chudmesho istuidshun
chido bépondash. Moisesén dada uampid chuibanquidobédtan tsusedpabon chi-
ampid namequido padiseyobon Esus yacno béshun chido nénantanquio nitsimpondash.
4 Adshumbien Esus chuipondash. —Aton bénépenquio chudmesho istuidshun néid
béombi. > Nuquin Papan chiaid Moisesén naden dada uapampic. “Aton bénépenquio
chudmesho istuidshun cuénoten seshunequin unés uaquid,” quepampic. ;Adembidida
mimbi tantie? —quepondash chido béquido. © —;Atotsi Esus quepatsiash? Nuquin
Papan chiampidquio chienquio icsho: “Mimbi icsamboen chiec,” catiad —quiash adon-
dash. —; Adembidida mimbi tantie? —caquien Esusén écbedenquio icquin shuebudshun
médanten nidaid dada uapondash. 7 Adshobien padpiden: —;Adembidida tantie?
—cado-cadoac nidtotanec: —Nuquin Papan chiaid niaquesambo icquin en mimbia
cuénoten se —quetanec 8 padpidec shuebudshun médanten nidaid dada uaoapondash.

9 Adnubien: —Nuquin Papan chiaid niaquesambo icquin en mimbia cuénoten se —
cac: —Nuquin Papan chiaid niaquesamboen nibédchitec. Setiapimbo iquec —quetanec
nidanepondash. Tsusioboba nidanebon caniabotsen tsyuec nidanepondash chidouidt-
séqui Esusbéd icnuc. 10 Adec nidanian Esusén nidtoquin isquien nibédec. Nidaniac.
Abi béboedo nidaniacsho istanquin: —;Mitsimbo nidosh, champi? ;Mibi cuénoten
sequidta nibédosh? —Esusén cac: 1! —Ai, nibédosh —quesho tantiashien: —Embimbo
mibi cuénoten senquio iquembique. Mibi icsaid énash bédamboec tabadec nid, champi
—capondash Esusén. Adoac chido nidondash.

Pabiate cuembo icnuc tantiamequid

12 Yuec ictaniash Nuquin Papa tabadte shubu uashunaid daquéné uaidén Esus pad-
pidec puduedoapondash. Puduedshumbien abi chieshénquido tantiamequin padpiden
chuioapondash. —Pabiate cuembo icnuc con Pan bédamboen iste matses tantiame-
quidquio nebi. Embi tantiamiac ébi tantiaquido icsateuidi bunenquio yanec bédamboec
tabadte buncuenendac. Adec ébéd tabadtequid yanendac —quepondash Esus.

13 Adsho tantiash abi chieshénquido: —Mibentséqui: “Adquid nebi,” quesho tantia-
tiapimbo iquebi. Muequien mibi nechitec. Matses daédshun chiac bédambo ictsiash —
quepondash. 14 Adsho tantiash Esus: —Ebibi abimbo cadebi. “Con Pa yacnuésh chondash
anobidi nidendabi,” quec muainquio iquebi. “Aton papa yacnuésh choash anobidi Esus
nidoaindac,” quequin ma mimbi ébi tantienquio icboc. 1> Cadidia yacnuésh choquid
matsesuidien mimbi ébi danec. Adquid danquin mimbi icsamboen chiec. Embien
abimbo chiec. Abimbo chuiquid icquin: “Néid icsambo iqueque. Cuidnuna. Néid
bédambo iqueque. Cuidenquio icnuna,” quequin nébi chienquio iquembi. 16 Aden

chuiquin abimbo chuitsiambi. Embentséqui chienquio icquin ébi chomiondaid Nuquin
Papabédtambi chuiquin abimboshé chuitsiambi. 17 Nuquin Papan chiaidquio Moisesén
naden dada uapampic. “ ‘Icsaosh,” quequin daédshun chuisho tantiash: ‘Abimbo chiec,’
quequid yendac. Adecbidi: ‘Bédambo iquec,” quequin daédshumbidi chuisho tantiash:
‘Abimbo chiec,” quequid yendac. Abentsécshun chuishoen mua caquid yendac,” quequin
Nuquin Papan chiaidquio Moisesén dada uapampic. 18 Aden Moisesén dada uampid
tantiashun émbentséqui chienquio iquembi. Ebi chomiondaid con Pabédtantséqui
chiembi —quepondash Esus.

19 Adsho tantiashun abi chieshénquidon: —;Mitsimbo papa icpec? —capondash.
Adoaquien: —Con Pa ébédta ma mimbi tantienquio icboc. Ebi tantiaquimbien mimbi
con Patsen tantiatsiac —quepondash Esus abi chieshénquido chiec. 20 Abi chieshénquido
onquecuededec quénén tabadnubi aid quéné cachoctséqui Nuquin Papa tantiaquin pi-
ucquid menequin nauedte tabécacnoshon Esusén chuipondash. Adec Esus anoentséqui
tabadsho abi chieshénquidon bedabi icpondash. Nuquin Papa: —Ma émbi tantiacpadén-
quio matsesén unés uanu —quenuc Esus bedabi icpondash.

Utsibon Esus tantiauidaid

21 Adnubien Esusén abi chieshénquido padpiden chuioapondash. —Nidendabi. Ebi
nidan ébi nibénquin mimbi ébi istuidenquio iquendac. Ambi chiaid niac-niacquido
icsho Nuquin Papan bédamboen isambobi mibi unésendac. Adash ébi nidacno mibi
nidtiapimbo iquendac —quequin chuipondash Esusén. 22 Adsho tantiash Esus chieshén-
quido: —;Abibida Esus cuesuniadpec? Abibi cuesuniadash Nuquin Papan icsaido
cuidacno nidtsiash. Ambo nuqui nidtiapimbo iquec. ;Aden chiecta: “Ebi nidacno
mibi nidtiapimbo iquec,” quepec? —quepondash abi chieshénquido. 23 Adsho tantiash
Esus: —Mibi matses nec. Ebien con Pa yacnuésh chondaidquio nec. 24 “Adquid icsho
€bi tantienquio icquid unésacsho Nuquin Papan ambi icsaido cuidacno nidmendac,”
quequin tantiaquin: “Nuquin Papan bédamboen isabi mibi unésendac,” mibi caombi —
quepondash Esus.

25 Adsho tantiash abi chieshénquido: —;Mitsipadquid icquin ébi aden chie?
—quepondash Esus caic.  Adoaquien: —Embi chianeboedquiobi mabi neyoc —
queoapondash Esus. 26 Adashic padpidec: —Mimbi naid dadpen chuiquin mibi
cuidte chiendambi. Embembi chienquio icquin ébi chomiondaid muesanquio chi-
aidquio chiendambi. Aidén chiaiduidi matses abitedi chiendambi —quenubien 27 Esus
chieshénquidon: —Abi chomiondaid Nuquin Papambo nec —quequin tantienquio
icpondash. 28 Aden tantienquio icsho isun Esusén padpiden chuioapondash. —
Matsesmiaidquio icshobi ébi cuesten dectanshumbic mimbi ébi tantiabenendac. “Ambi
chiacpadquidshenda nepadenec. Ambembi chiaid chienquio icquin aton Papan chi-
aidquio chuiquin aidén chiacpadomboenshenda napadenec,” quequin ébimbo mimbi
tantiendac —quepondash Esus. 2° Adashic padpidec: —Nébi ébi chomiondaid ébéd
iquec. Aid bédambo icmenuen ambi chiacpadomboen nasho isun ébi nianenquio iquec
—quepondash Esus.

30 Adsho tantiashun: —Abimboen Esusén caic. Nuquin Papa yacnuésh choquidien nec
—queshun Esus tantiauidtséccondash dadpenshun.

Satanasén yuabo nec, quequin Esusén chiaid

31 Adsho isumbien Esusén abi bédiactséc tantiauidtsécboedo chuipondash. —Ebi
tantiaquidén émbi chiacpadomboen natiadquio iquendac. 32 Nuquin Papabédta ébi
aden tantiasho icsamianquidén yua icboedi aidén yuapenquio mibi icmetsiambi —
quepondash Esus abi tantiauidtsécboedo chiec. 33 Adec Esus: —Yua —quesho tanti-
ashien: —Abadauan yampidén tsyuecquido yec utsin yuacmaido nebi. Tantienquio
icquin mimbi icsamboen chiec. ;Atotsieshun: “Mibi yuapenquio icmetsiambi,” quequin
ébi chio? —capondash abi tantiauidtsécboedon Esus chuiquin.

34 Adoaquien: —Tantia. Mibi abimbo chuinu. Uidén uacbimboen icsambo ic-
quidén ambembi abi icsaid éntiapimbo iquec. Abembi bédambo ictiapimbo iquec.
35 ; Mitsipadquid nuquin matsesén yuaid icpec? Aton madopen yec icsambo icsho icbon
cuemequid. Aton madombo bédamboen isquid. 3¢ Aden con Pan aton Madombo icsho
ébi bédamboen isquin ébi tantiaquidotsen bédamboen isendac. Aden ébi tantiaquido
bédamboen isquin bédamboec tabadte bumequin abi yacno ébéd tabadtequido icmendac
—quepondash Esus.

Satanasén madobimboecquido chiaid

37 Adshumbic Esusén abi chieshénquido chuioapondash. —“Con tsusedpa Abadauan
icpampic,” quequin mimbi abimbo chioc. Adboedémbi ébi cuesunetiadquio mibi
iquec. Embi abimbo chuisho tantiate bunenquio icquin ébi cuesunetiadquio mibi icpec.
38 “Con Pabéd tabadquin isondambi,” quequin émbi bédamboen chuisho tantienquio
icquin min papabimboecquidén chiacpadomboen mimbi naindac —quepondash Esus abi
chieshénquido chiec. 3% —Min papabimboecquidén chiacpadomboen mimbi naindac —
queshobien: —Con tsusedpa Abadauanén nacpadomboen mambi napaboc —capondash
Esus chieshénquidon. Adoaquien Esus: —Ma mimbi adoenquio yoc. Abadauanén
nacpadomboen naquin mimbi bédamboen natsiac. 40 Bédamboen natiapimbo icquin
mimbi ébi cuesunetiadquio iquec. Nuquin Papan chiaidquio abimbo chuisho mimbi
adotiadquio iquec. Nuquin Papan chiaid tantiec ma Abadauan cuesuniantiapimbo
icpampiyoc. 4! Min papabimboecquidén namiacpadomboen naquidien mibi nec —
capondash Esusén abi chieshénquido chuiquin. Adoaquien: —Mambi Nuquin Papauidt-
séqui tantieyoc. Utsi tantiatiapimbo icquin Nuquin Papauidtséqui con pa caimbi —
quepondash Esus chieshénquido.

42 Adsho tantiashien Esus: —Nuquin Papambo tantiaquimbien mimbi ébitsen tanti-
atsiac. Ebembi choenquio iccondabi. Nuquin Papan: “Matsesbéd tabadec nid,” caquini
chondac. Adoaid icsho Nuquin Papa tantiaquidén ébitsen tantiatsiash. 43 ;Mitsipadquid
yec émbi chiaid tantiash: “Tantiadenquien icpec,” quepe mibi? Embi abimbo
chuisho tantiate bunenquio yec pamumédacbimboec mibi iquec. 44 Min papabimboec-
quid Satanas nec. Aid bunacpadenuidi mimbi natiadquio iquec. Endenquimboshé
Nuquin Papan tauamboen matses uanubi min papabimboecquid cuesunianquidquio
nepampic. Aton padibi nec. Nuquin Papan chiacpadomboen namenquio yec chieshénec
muaquidquio nec. Aton padibi icquid yec matses muamequidquio nec. Aidén
madobimboecquin mimbi ébi tantiatiapimbo icpec. 45 Embi Nuquin Papan chiaidquio
abimbo chuisho mimbi tantiatiapimbo iquec. Icsambo icquidén ambembi chuisho
mimbi tantienquio yaquien bédambo ictsiash. Mabi icsambo icquidpenquio neyoc.
46 ;Tsuntsimbini: “Mibi icsaoc,” capatsiash? Mabi adotiapimbo yoc. Icsaisambo
nebi. Adquid icquin Nuquin Papan chiaid émbi abimbo chuisho ;atotsi quequin
tantienquio mimbi icpe? 47 Nuquin Papa tantianuequidén Nuquin Papan chiaidquio
chuisho tantiatsiash. Nuquin Papa tantiesabombo ma mibi neyoc. Adquid icquin
Nuquin Papan chiaid abimbo chuisho mimbi tantiatiapimbo iquec —quepondash Esus
abi chieshénquido chushcaic.

Esus chieshénquido cuénoten siantiadpambo yanaid

48 —_Nuquin Papa tantiesabombo ma mibi neyoc —Esus quesho tantiashien abi
chieshénquido: —Ma mibi podobitsi icsa dapuduedash neyoc. Tantiadenquio yec
mibi onquec. Samadia yacnocquidobimboec icsamboshé ma mibi iqueyoc —caquien
49 Esus: —Mabi podobitsi icsa dapuduedambo yoc. “Ma matsesén con Pa tantianu,”
quequin mambi abimbo chuiboc. Adshobi: “Nuquin Papan chiaidquio abimbo mimbi
chiec,” catiadquidi mimbi ébi: “Muec nec,” capec. 50 “Mabi: ‘Bédambo iquec,” canu,”
quenquio iccobi. Con Pambien: “Ma matsesén con Mado: ‘Bédambo iquec,” canu,” ébi
caindac. “Bédambo iquec,” canesabotedi aidémbi cuidendac. 5! Tantia. Mibi bédamboen
chuinu. Embi chiacpadomboen naquidquio unésenquio ictsiash —quepondash Esus

ompoacbimboen chiec. —Ebi tantiaquido unésacsho uincuemeshun Nuquin Papa yacno
ébédi tabadmendambi padpidec unéstiapimbo icnuc —quequin tantiec adondash.

52 —Unésenquio ictsiash —quesho tantiash Esus chieshénquido: —Ma mimbi tanti-
adenquio icnuc chuipayoc. Adsho: “Mayan icsa dapuduedashien nec,” mibi caombi.
“Embi chiacpadomboen naquidquio unésenquio ictsiash,” quepequien mibi iquec.
Nuquin tsusedpa Abadauan yec Nuquin Papan chiaid chuibanquido yec quequido
Nuquin Papan bédamboen isaidombo abitedi unéspampic. 33 ;Aido Nuquin Papan
namiampidombo icnuc Nuquin Papan namequiaidquioda ne? ;Mitsipadquid mibi nepe?
Muequien mibi nechitec —quepondash.

54 Adoaquien Esus: —Embembi: “Mabi: ‘Bédambo iquec,’ canu,” quequin émbi nac
icsambo ictsiash. Mimbi: “Aiduidtséqui tantiembi,” caboedémbini: “Néid con Mado
Esus bédambo iquec,” quequin ébi comapenen tantiaquin namec. 55 “Tantiembi,” mimbi
caboed Nuquin Papa ma mimbi tantienquio yoc. Embien Nuquin Papa tantiaquiec.
“Aid tantienquio iquembi,” quec mibi yacpadec muatsiabi. Mambi con Pa tantiaquin
ambi chiacpadomboen nayoc. 56 Mimbi: “Con tsusedpan nacpadomboen naimbi,”
caboed Abadauan: “Nuquin Papa yacnuésh choash bédambo icmianquidquio matsesbédi
tabadendac,” quequin tantiec cuishonquepadenec. Nuquin Papan tantiamiac ébi aden
tantiapadenec —quepondash Esus. 57 Adsho tantiashun Esus chieshénquidon: —
Ma mimbi min seta 50tedi matamiambo yoc. Adash ma mibi tsusiobudabi iqueyoc.
Abadauanén mibi tantiatiapimbo icpampic —caquien 58 Esus: —Abimbo caimbique.
Tantiata. Abadauan tishabi icnubi éndenquimboshé ictenebi. Nuquin Papapadquidquio
nebi —quepondash Esus. 59 Adsho tantiash néishtanequien: —;Icsamboenda chuipec?
(Nuquin Papada muauapebac? —quetanquin cuénote dapa bedtanequin: —Seshunenu
—cac siadenquio yec ompodanec cuempondash Esus.

9

Esusén béshuaid bédamiaid
1Yuecquio ictaniash chonoadenquio icte ushén capucuenequin Esusén dada béshuaid

istuidpondash. Anin béshuacshobi tishnédaid niondash. 23 Aid istuidshumbimbi: —
En chui, Icbo. Tantianu. ;Atotsieshun Nuquin Papan béshu uapanédash? ;Aton
papabéd ani icsasho isun Nuquin Papan cuidquin béshu uanédaidta nepec? —caquien:
—Padenquio. Utsi icsasho isun Nuquin Papan nambo icpanédash —quepondash Esus.
Adsho tantiashun padpiden: —;Tishabi icnubi: “Abibi icsaindac,” quequin tantiashun
Nuquin Papan béshu uanédaidta nepec? —caondambi. Adoaquien: —Padenquio.
“Abibi icsaindac,” quequin tantiashun Nuquin Papan béshu uambo icpanédash. “Ma
con Madon comapenen tantiaquin ismenu,” quequin ambi tantiacpaden Nuquin Papan
béshu uapanédash. Adoacsho anin tishnédaid nec. * Nébi ambi chiacpadomboen
nanuna. “Nainabi inchéshmane,” quiash comapenec chonoadnuna. Inchéshén matses
chonoadesa —quepondash Esus. —“Con Pan tantiaidtedi nainabi unésmane,” queshun
unésabi icquin con Pan chiaidtedi nainendambi —quequin tantiec: —“Nainabi inchésh-
mane,” quiash comapenec chonoadnuna —quiondash Esus. > Adashic: —Matsesbéd
icquin Nuquin Papa bédamboen tantiamequidquio nebique. Néidtsen tantiamenu ¢ —
quetanquin nidaidén uicchun cuishtucatanquin nidaidbédta uicchun cabiuntsécshun
béshuaid bébitaccapondash.

7 Adotanquimbic: —Acte tiquidimbo icquid Sidoe caidén bépamédec nid —cac nidash
bépamédtanec bédamboen isec aton shubuno nidpac caondash. Aid acte con onqueten
Sidoe quequin buanaid caic. 8 Aton shubuno nidshobi aton shubu anoentsécquidon
béshuacboed istuidpac caondash. Adembidi utsibon: —Béshuaid nebique. Piucquid
beccho —quedonetsec tsadtsécsho isboedontsen istuidpac caondash. Istuidshun: —
;Nuqui isboedquiobida nepec? “Beccho,” ;quedoneboedquiobida nepec? —cabededpac
caondash. ¢ Utsi-utsiec: —Ai, aidquiobi nec —quenubi utsibo: —Padenquio. Aid-
bimboecquidien nec —quesho tantiash: —Aidi nebi —quepac caondash béshuacboed.

10 Adsho tantiashun: —;Mitsipadec bédano? —caquien: 1! —Esus caidén bédamioshi.

Nidaidén uicchun cuishtucashun nidaidbédta uicchun cabiunshun bébitaccashun: “Acte
tiquidimbo icquid Sidoe caidén bépamédec nid,” cac nidash bépamédec bédanobi.

Nébi bédamboen isembi —quepac caondash béshuacboed. 12 Adsho tantiashun: —Mibi
bédamequid ;mitsimbo iquec? —cac: —Tsaudi —quepac caondash béshuacboed.

Béshuaid bédameboed chuimiaid
13 _Bédamioshi —quesho tantiashun: —;Abimboda capec? Ma con chuiq-

uidon chuimenu —quequin padiseyobo yacno béshuacboed buampac caondash.
14 Buanacshobien padiseyobon: —Chonoadenquio icte ushén nac caosh —quequin
tantiaquin: 15 —;Mitsipadec bédano? —caquien: —Esusén nidaidbédta uicchun cabi-
unshun bébitaccac bépamédec bédanshun nébi bédamboen isembi —quepac caondash

béshuacboed.

16 —_Bépamédec bédanobi —quesho tantiashien chuiquido onquecuededpac caondash.
Utsi-utsiec: —Nuquin Papa tantiaquid icquin Nuquin Papan chiaid niac-niaquenquio
ictsiash. Chonoadenquio icte ushén néid bédamequin ma Nuquin Papan chiaid niac-
niacpayoc —quenubien utsibo: —;Nuquin Papa tantiesanda aden bédamepatsiash?
Ma comapenen tantiaquin nacnempaboc —quepac caondash. Adshumbic abitedishun:
—Esus icsambo iquec —cainquio icquin 17 béshuacboed chuipac caondash. —Mibi
bédamequid ;tsutsi mimbi cape? —caquien: —Nuquin Papan: “ ‘Yuecshun naden
naindambi,” quequin chiaidquio chuiquidien nec,” caimbi —quetanec béshuacboed
nidpac caondash.

18 Aid nidnubien Esus chieshénquido: —Béshupenquien niash. Muequien niashe.
Anibédta amé chuimenun chomenuna —quetanquin 19-20 chomeshun béshuacboed cain:
—;Min madoda niosh? —capac caondash. Adoac: —Ai, con mado niosh —queshobien:
—;Béshuacshobida tishonda? —capac caondash. Adoaquien: —Ai, béshuacshobi
tishondaid nec —ani queshobien: —Béshuaid ;mitsipadec bédanosh? —capac caondash.
21 Adoaquien: —Tsaudi. Bédansho isambo iccombi. ;Tsundambien bédamechitash?
Dada énden caniaid neque. Aidi chuime —quepac caondash béshuacboedén tita
amébédi. 22 —“Nuquin Papa yacnuésh choquid Esus nec,” quequido Nuquin Papan
chiaid chuibante shubun puduedmenquien ictiad —quequin chuiquidon chiaid tantiash
dacuédec: 23 —Dada énden caniaid neque. Aidi chuime —quepac caondash.

24 Adoac padpiden béshuacboed chomeoapac caondash padiseyobon. Chomiash: —
“Nuquin Papan bédamioshi. Nuquin Papa bédambo iquec,” ;jquecta icco? Ma Esus
Nuquin Papan chiaid niac-niacquid neyoc. Ma icsamboshé icquid neyoc —quepac
caondash. 25 Adsho tantiash béshuacboed: —Icsamboshé icquidien Esus nechitec.
Aden tantienquio iquembi. Mabi bédameboc. Isenquio icboedémbi mambi nébi
bédamboen iseyoc. Adenuidtséqui tantiembi —quepac caondash. 26 Adsho tantiashun:
—;Mitsipaden mibi bédamiosh? —caquien: 27 —Mambi mibi chuipaboc. Ma mimbimbobi
tantienquio icboc. ;Atotsi quequin padpiden: “Ebi chui,” cai? ;Esus tantiatiadquioda
icti? —capac caondash béshuacboedén.

28 Adsho tantiash néishtanquin chushcapac caondash. —Mibi Esus tantiaquidquio
nec. Mibi icsambo iquec. Ebien nuquin tsusedpa Moises tantiaquidquio nec.
29 “Moisesien Nuquin Papan chuiquin namepampic,” quequin tantiembi. ;Tsuntsin
chiac mibi bédamequidén napash? Ma mibi bédamequid émbi tantiacmaidquio neyoc
—quepac caondash chuiquido. 3° Adoaquien béshuacboed: —; Abida cai? “Dadpenquio
tantiembi,” ma mibi quepaboc. Adboedi: “Embi tantiacmaidquio nec,” jquecta ique?
Mimbi tantiacmaidémbini bédamiosh. Ma bédambo yoc. 3! Abi icsaid énabi icquidén
chianesho Nuquin Papan tantienquio ictsiash. Abi tantiaquin ambi chiacpadomboen
naquidén chianiac tantiashun Nuquin Papan nashuntsiash. 32 Anin béshuacshobi tishaid
bédamenquio ictenec. Adquid bédamequid nibédpadenec. 33 Nuquin Papa tantienquio
icquin Esusén ébi bédamenquio ictsenosh. Nuquin Papa tantiaquimbini bédamiosh.
Ma Esus bédambo icquid neyoc —quepac caondash béshuacboed. 34 Adsho tantiash

néishquioshon: —Béshuacsho tishaid yec mibi icsamboshé iquec. Icsactsécquidén
chuitiapimbo iquebique. Baded nidec nid. Némbo padpidec puduedenda —quequin
cuemepac caondash. Aden Esus chieshénquidon béshuacboed Nuquin Papan chiaid
chuibante shubun padpiden puduedmenquio icpac caondash.

Ambi bédameboed istuidoashun Esusén chiaid
35 Adnubien: —Mimbi bédameboed cuemiac caosh —quesho tantiashun Esusén ambi

bédameboed istuidpondash. Istuidshumbic: —Nuquin Papan matsesmiaidquio caic:
“Nuquin Papa yacnuésh choquid nec,” ; quequinda mimbi tantiape? —capondash Esusén
ambi béshuaid bédameboed chuiquin. 3¢ Adoaquien: —;Tsutsi neque? Isnu —cac: 37 —
Ebi nec. Mibi bédameboedi nebi —caquien: 38 —Ai, Nuquin Papa yacnuésh choquid
Quidistu caidien mibi nec. Comapenen tantiaquin nabanquidquio yec mibi bédamboshé
iquec —quetanec ismenuec danéshén tinquebudpondash.

39 Adsho isumbic Esusén matses abi datsidadsho chuipondash. —Nuquin Papa matses
bédamboen ismequid nebi —quiash matsesbéd tabadec Nuquin Papa yacnuésh chondabi.
Embi béshuaid bédamiac tantiesa icboedémbi ébi tantiasho Nuquin Papan bédamboen
isec. Utsibo: “Nuquin Papa tantiaquiembi,” quec muaquidon ébi tantiatiapimbo icquin
Nuquin Papa tantienquio iquec —quepondash Esus. 40 Adsho tantiash néishtanec: —
;Nuquin Papa tantiesabodabi nedi? —quepondash Padiseyobo. 4! Adsho tantiashien:
—Nuquin Papa tantiesambo icsho émbi tantiamiac Nuquin Papabédta ébi tantiasho
Nuquin Papan mibi bédamboen istsiash. “Nuquin Papa tantiaquiembi,” quec muaquin
ambi chiaid bédamboen tantienquio icsho Nuquin Papan mibi bédamboen istiapimbo
iquec —quepondash Esus abi chieshénquido chiec.

10

Obecabimboecquido chiaid

1-2 Adshumbic abi chieshénquido Esusén padpiden chuioapondash ompoacbimboen
chuiquin. —Tantia. Mibitedi chuinu. ;Mitsipaden nuquin matsesén aton yua obeca
dadpen dayun uaquin napec? Obeca daquéné uaidén puduedte shécuénquio obeca
icbo puduedquid. Daquéné uaid mayadec puduedquidien ampequid nendac. 3 Obeca
icbon: “Puduednu. Shécne,” cac ambi: “Con yua ista,” caidén shécnequid. Adshumbic
puduedtanquin ambi aton yua cuémbanacpaden cuémbanquin: “Cho,” caquid icbon.
Adoac icbo tsibanquid obecan. 4 Adshobic icbon daquéné uaidén tabadquid abitedi
niecumeshun abi buanec béyuc nidsho aton yuan tsibanquid. “Con icbon ébi cuém-
bocpadomboen cuénec. Con icbo nec,” quequin icbo tsibanquid obecan. 5 Utsibon
cuénaquien tsibanenquio yec dacuédec cuenquid obeca. Icbouidtséqui tsibanquid obeca
nec —Esus quesho tantiashien: ¢ —Tantiadenquio yec mibi onquec —quepondash Esus
chieshénquido.

7 Adsho tantiashun Esusén chuipondash. —Tantia. Mibi bédamboen chuinu. Obeca
daquéné uaid puduedte shécuébimboecquid nebi. 8-10 Shécuénuidi obeca puduedquid.
Adecbidi ébiuidtséqui tantiash Nuquin Papa yacno matses puduedtsiash. Ebi tantiesain
Nuquin Papa yacno puduedtiapimbo iquendac. Ebi tantiaquido cain obeca caombi.
Aido bédamboen dayun uaquin bédamboec tabadquid icmendambi. Aido unésacsho
uincuemeshun Nuquin Papa yacno ébédi tabadmendambi. Adec ébi bédambo icnuc
ampebimboecquid abi iquec. Ebi tantiaquido icsamete bunquido aido nendac. Ma
adquido mibi neyoc. Nuquin Papan chiaid ma mimbi icsamboen chieyoc. Adoac
mimbi chiaid tantiaquidon Nuquin Papa tantienquio iquec. Aido Nuquin Papan cuidte-
quidombo nendac. Padnuen ébi tantiaquidon mimbi chiaid tantienquio icquimbi émbi
chiaiduidtséqui tantiendac —quepondash Esus abi chieshénquido chiec.

Ebi tantiaquido dayun uaimbi, quequin chiaid

11 Adashic Esus padpidec onqueoapondash. —Obeca icbobimboecquid nebi. Icbo
cudasacbimboec ébi tantiaquido cudasnuec ébided cuidadec unésendabi. 12-13 Utsiboen

adenquio ictsiash. Piucquid bednuen obeca isquidbimboec iquec. ;Mitsipadopaid
obeca isquidén? Bédi dapa chosho isun: “Con napenquio nec,” quetanquin badedi
obeca nianquid. Obeca nianacsho bédin acshun siaquid. Aden utsi acsho isash acshun
secabi icquid niquequid obeca. Obeca isquidén icbonpenquio nianacbimboen ma mimbi
icsamboen napayoc. Nuquin Papa tantiate bunquido ma mimbi Nuquin Papambo
tantiamenquio iqueyoc —quepondash Esus abi chieshénquido chiec.

14-15 Adashic abi onquec: —Embien matses bédamboen tantiamequin ébi tantiaquido
dayun uaindac. Nuquin Papabéd ébi tantiananacpadquiec ébi tantiaquidobédtsen
tantiananquiebi. Aden ébi tantiaquido tantiec Nuquin Papa cuidmenquio icnuec ébided
cuidadec unésendabi. 16 ;Néid matses isadaidbouidtséqui tantiectabi adec unéspadi?
Padenquio. Matses utsibontsen Nuquin Papan tantiamiaido icquin ébi tantiendac.
Aidobédta néid matses con matses caquin abitedi bédamboen dayun uaindambi. 17 Con
Pan tantiamiacpadec ébided cuidadec unésendabi. Aden ambi chiacpadomboen émbi
nasho con Pan ébi tantiaquiec. Unésash ébembi uincuenendabi. 18 Matsesén ambembi
ébi unés uatiapimbo ictsiash. Embi tantiacpadquiequi matsesén unés uadendabi.
Adecbidi uincuentiadquio yec ébembi uincuenendabi. Aden con Pan namiacpadomboen
naindambi —quepondash Esus.

19 Adsho tantiash con matses chuiquido nadec onquecuededpac caondash. 20 Esus
chieshénquido: —Podobitsi icsa dapuduedash tantiadempambo yec onquepec. ;Atotsi
quequin aid tantie? Aidquio tantiatiapimbo iquendabi —quenubien 2! utsibo: —
Podobitsi icsa dapuduedashta ;adec onquepatsiash?  Bédamboequien onquiosh.
(Podobitsi icsa dapuduedaidénda aden béshuaid bédamepatsiash? Bédambo icquidém-
bien adotsiash —quepac caondash.

;Quidistu caidta ne? quequin chiaid

22 Yuec ictanec con matses cuédénuec Edusaden yacno cho-chopondash. “Nuquin
Papa tabadte shubu uashunaidnoshon tsusedpabon icsa uaquido cuemenédaid ushé
tantiec cuédéntanu,” quianec cho-chopondash. Ambo iquenuampamboec icpondash
aton padibi. 23 Iquenuampamboec icnubien Esus Nuquin Papa tabadte shubu uashunaid
daquéné uaidén puduedash shubunquio puduedabi quéné cachoqui capupondash. Aid
quéné cachoc: “Sadomonén nacnenaid nec,” caondash. 2¢ Ambo Esus capusho isashien
con matses chuiquido Esus natia datsidadshun: —En sebadénquio chui. Tantienquio yec
tsadtiapimbo iquebique. Mimbi cuembo chuisho tantiatiadquio iquebi. ;Nuquin Papan
chomiaid Quidistu caidta ne? —capondash con matses chuiquidon. 25> Adoaquien Esus:
—Mambi mibi chuipaboc. Ma mimbimbobi ébi tantienquio icboc. Con Pan: “Adota,” cac
comapenen tantiaquin nabandeniombi. Mibi bédamboen tantiamenuen adodeniombi.
26 Adosho isash mibi: “Ai, Nuquin Papa yacnuésh choquidien nec,” quetiadquidémbi
mimbi ébi tantienquio iccoc. Nuquin Papan tantiamiabi yaido icquin mimbi ébi tan-
tiatiapimbo iquec. 27 Con Pan tantiamiaidien €bi tantiaquid yanendac. Adshun obecan
aton icbo tsibanacbimboen émbi chiacpadomboen natiadquio yanendac. 28 Aido unésac-
sho uincuemeshun Nuquin Papa yacno ébédi tabadmendambi padpidec unéstiapimbo
icnuc. Unésabi icsho: “Con na nec,” queshun bédamboen dayun uaindambi. Embi
adoacsho bedshunacbimboen icsambo icquidén yuaquin Nuquin Papan cuidtequido
icmeoatiapimbo iquendac. 2° Con Pantsen ébi tantiaquido dayun uaindac. Abipadquid
utsi nibédquiecnuc con Pan ébi tantiaquido dayun uasho adembidi ménchictiapimbo
iquendac. 3% Aden ébi bedshuntiapimbo icquin con Patsen bedshuntiapimbo iquendac.
Con Papadquidquio nebi —quepondash Esus.

Cuénoten seshunetiadpambo yanoaid

31 —Nuquin Papapadquidquio nebi —Esus quesho tantiash néishtanquin cuénote
dapa bedshun abi chieshénquidon Esus seshunetiadquio icoapondash. 32 Adsho
isash: —Sianenda. Con Pan namiacpadomboen comapenen tantiaquin nabanombi.
(Embi adobansho isboedémbidabi seshunepe? —quepondash Esus. 33 Adoaquien:

—;Bédamboen nabanshodambi: “Mibi seshunenu,” cadi? Padenquio. “Con Pa-
padquidquio nebi,” quequin Nuquin Papa muauasho mambi mibi nayoc. Matses icquin
mimbi aden icsamboen chuisho tantiashumbimbi mibi seshunec —quepondash abi
chieshénquido.

34 Adshobien Esusén: —Nuquin Papan chiaidquio nuquin tsusedpan naden dada
uapampic. “Nuquin Papa nadec onquec: ‘Min matsesén émbi chiacpadomboen nasho:
Ebipadquid nec, caombi,” queposh Nuquin Papa,” quequin dada uapampic. 35 Matses
caic: “Ebipadquid mibi nec,” quequin Nuquin Papan chuipampid isun mimbi: “Nuquin
Papan icsamboen chiac,” quequin chiambo iquec. “Muesambo icquin Nuquin Papan
icsamboen chuitiapimbo iquec,” queshun mimbi chushcambo iquec. Nuquin Papa
adoambobi ;ébida chushcai? 3¢ Nuquin Papan namiacpadec abi yacnuésh chondaid
nebi. Adquid yec: “Nuquin Papan Madombo nebi,” quiobi. Ebi adsho tantiashun
Jatotsi quequin ébi chushcai? ;Nuquin Papadambi muauadio? Mambi abimbo caboc.
37 Embi chiaidquio tantiatiapimbo icquimbi émbi naidquio tantiata. Embi Nuquin Papan
namiacpadomboen comapenen tantiaquin nabanenquio icsho isun mimbi ébi mua
catsiac. 38 Con Pan namiacpadomboen nasho isun: “Ai, ambi chuibocpadquidshenda
nepec,” ébi cata. Embi chiaiduidtséqui tantiatiapimbo icquin adota. Adshun: “Ai,
Euquin Papapadquidquiobidien Esus nec,” quequin mimbi tantiabentsiac —quepondash

sus.

39 Adsho tantiash padpidec néishtanquin abi chieshénquidon: —Bedchitono —caqui
bedadenquio icpondash. 40 Adashic acte Odan caid potiash con shénision tauaquin
matses acten mentodenecno Esus nidoapondash. Ambo ébi chedobédi tabadpondash.
41 Adshumbic Esusén comapenen tantiaquin ismequin ambo icquido chuibampondash.
Adsho tantiashun: —Uan padon chuidenedshenda néid nepec. Ambibi comapenen tan-
tiaquin ismiambobi comapenen tantiaquin nabanquid chuipadenec. Esusén adobansho
isun: “Néid chuiquinshenda Uan padon abimbo capadenec,” caimbi —cabededpondash
anocquidon. 42 Adshumbic: —Nuquin Papa yacnuésh choquidien Esus nec —quequin
Esus tantiabempondash.

11

Dasado caid unésaid
1 Udeya yacnuésh Esus cuembon Dasado Esusén utsibimboecquid unéstiadtsécquio

yanac caondash. Shubu dadpen icquid Betania caid yacnocquid niondash. Aidbéd icquid
aton chuchu daéd icpondash. Abentséc Madta icnuc utsi Madia icpondash. 2 Madian
aton manédaidén ucbanquin Esus tanoshcabi icnuc adec aton utsi unéstiadtsécquio
yanac caondash. 3 Adnubien aton chuchun: —Esus chuitan —cac aton matsesén
Esus chuituidpondash. —Mimbi con utsi caidquio unéstiadtsécquio yanoshe. En isec
cho —catuidpondash. 4 Adoaquien Esus: —Chiata. ;Unésash chodquequionoshida
Dasado nepadiash? Padenquien iquec. “Ma matses: ‘Nuquin Papa bédambo iquec.
Ambi chomiondaid aton Madombotsen bédambo iquec,” quenu,” queshun naindambi
—quepondash. 5 Adbosh Dasado aton chuchubédta tantiaquidquio yequi ¢ badedquio
nidenquio yec anobi daédec ushpondash Esus.

7 Daédec ushumbic Esusén: —Nuqui icbocno Udeya caidén padpidec nidnu. Nid —
capondashi. & Adoaquimbi: —Icbo, ma mibi anoshon cuénoten seshunetsempondac.
;Anobidida nidtiad? ;Ada: “Seshunequionoshe,” cadec? —capondambi. 910 Adoaquien
cuembo chienquio icquimbi: —Badiadén capuec tocoshquetanec uebudesa. Inchéshém-
bien tocoshquetanec uebudquid —quequin Esusén chuipondashi. —Nébi ébi unés
uatiapimbo iquec. Badiadén nidacbimboen con Pan tantiaidtedi nainabi icsho ébi unés
uatiapimbo iquec. Inchéshén uebudacbimboen ambi tantiaidtedi nainshobini ambi
tantiacpadénquiobi matsesén €bi unés uaindac —quequin tantiec adondash Esus.

11 Adshumbic Esusén padpiden ompoacbimboen chuioapondash. —Embi con utsi
caid Dasado ushtoaccoshe. Isucumec nidnu. Nid —quesho 12 tantiashini: —Ma ushnu.

Ushash isucunquid —quepondac. 13 Esusén Dasado unésaid chuinubi Dasado ushe
dantséccondambi. 14 Adnubien Esusén sebadénquio chuipondash. —Dasado unésaccosh.
15“Bédamec nidtiadquidi niobi” ; quepectabiique? Padenquio. Mibi caic: “Ma néidon ébi
bédamboen tantianu,” queshun Dasado unéso istanambo iccombique. Nébi mibi ismec
nidnu. Nid ¢ —caquien: —Ai, abédquiobi unésec nidnu. Nid —quiampondash Tomas
anin abi ushémbi daédpambo tishaid. Adanec abitedi nidondash.

Unésaid uincuemequidquio nebi, quiaid

17 Adashic unésacno anoentséqui Esus chopondash. Choshon: —Unésacsho chococash
daéd-daédquiec ushobi —quetsécquiec onquecuededsho tantiatuidpondash. 1819 Esus
choabi icnuc con matses chuiquido Dasado unésacnuésh sedenquenuec Edusaden
yacnuésh cho-chopac caondash. Unésaid nébi ictsécnuc tedes quidometedos tiontséc-
quidén badedquio cho-chopac caondash. Cho-choash unésaidén chuchubéd sedenquec
tabadpac caondash. 20 Adnubien: —Esus choec —quesho tantiash Madta béquedec cho-
pondash aton chibi Madia shubuno sedenquec tsadnubi. 2! Choequien Esus béquedec:
—Mibi icnuc con utsi unésenquio ictsenosh, Icbo. Con utsi unésosh. 22 Mimbi
chiacpadomboen Nuquin Papan nébi natsiash —quepondash Madta: —;Ada con utsi
uincuemetsia? —quequin chuitiadquio yequi. 23 Adoaquien Esusén: —Min utsi
uincuenendac —capondash. 24 Adsho tantiash: —“Ai, yuecash unésaido abitedimbo
uincuemete ushén con utsi uincuenendac,” quequin tantiembi —quepondash Madta.
25 Adsho tantiashun Esusén: —Ebibi matses unésaid uincuemequidquio nebi. Embi
tantiacpadénquio uincuenendac. Aden ébi tantiaquido unésacsho uincuemendambi.
26 Embi adoac Nuquin Papa yacno ébédi tabadendac padpidec unéstiapimbo yec. Embi
aden chuisho tantiash: “Ai, abimbo mimbi caindac,” ;quequinda tantie? —capondash
Esusén. 27 Adoaquien Madta: —Ai, adembi tantiembi. “Nuquin Papa yacnuésh choquid
Quidistu caidien mibi nec. Nuquin Papan Madombo mibi nec. Con tsusedpabon dada
uaquin chuipampidquien nec,” mibi caombi —quetanec 28 nidpondash aton chibi chiec.

Nidshun: —Némbo cho, chibi. Chuinu —cac aton chibi choshobien: —Esus chosh.
Mibi iste bunoshe. En isec cho, chibi —caquien 2° Esus béquednuec badedi choquin

istuidpondash. 30 Shubu dadpen yacnombo choabi icsho Madtan béquedacnobi Esus
tabadsho Madiantsen istuidpondash. 3! Adec Madia nidsho isun chococacnobi sedencaic
nide danquin abéd sedenquenuequidon tsibanampac caondash. 32 Adnubien Madia
Esus istuidtanec dayumbudec sedenquiampondash aton utsi tantiec. Adec shubitanec
énédash: —Mibi unésquio iccoc, Icbo. Bédambo icquid mibi nec. Mibi icnuc con utsi
unésenquio ictsenosh —quepondash Madia Esus caic.

33 Adnubien Madia tsibanec cho-choec con matses chuiquido sedenquetuidpon-
dash. Madiabéd sedenquecuededsho istanec: —Ai, unésquio icnuc nec —quiash Esus
abitsen shubiantiadtsécquio icpondash. 34 Adec shubiantiadtsécquio tsadacnuéshien
Esus: —;Mitsimbo mimbi chococaye? En isnu. Nid —quepondash. Adoac: —En
isec cho —quianec nidnubien 35 shubinidequi nidpondash Esus. 3¢ Adec shubinidsho
isumbien: —Ma Dasado unésquio icnuc shubieyoc —cabampondash con matses chuiqg-
uidon. 37 Adnubien utsibo: —;Atotsieshun béshuaid bédamiondaidémbi Dasado unéso
bédamenquio icposh? —quepondash.

Esusén Dasado uincuemiaid

38 Nidquimbi chococacno istuidequi Esus shubiantiadtsécquio yanoapondash. Nidaid
cuénoteuidpambo icquid macuésh tsimpiduc shécué uaidén unésaid nauedshun cuénote
dapan bétinacnuésh shubiantiadtsécquio iccondash. 3° Adashien Esus: —Cuénote
bidiacquin shécué shécne —quepondash. Adsho tantiash unésaidén chuchu Madta:
—Padi. Enden pisenashe. Chococash mabi daéd-daédquiec ushboc —quepondash.
40 Adoaquien Esus: —Dacuédenda. Mambi mibi chuiboc. Mimbi: “Nuquin Papan
Madombobien mibi nec,” ébi casho: “Embi comapenen tantiaquin nabansho mimbi

isendac,” mambi mibi capaboc. En na. Baded bécune —cac #! cuénote shécué bétinaid
shécnequin bécunepondash.

Adsho istanquimbien Esusén abuc isquin Nuquin Papa chuipondash comapenec
onquequin. —Papa, émbi nébi chuisho mimbi tantiec. Embi chuibocpadomboen mimbi
naindac. Mibi bédambo iquec, Papa. 42 Embi otacquio chianiaid mimbi tantioc. Ebi dat-
sidadaido tantiamenuen nébi comapenec onquequin mibi chiembi. “Mibi chuitanquin
émbi comapenen tantiaquin nabansho isun: ‘Nuquin Papan chomiaidien nec,” quequin
ma néidon ébi tantianu,” queshun comapenec onquequin mibi chiembi, Papa. Padi,
aidtedtséqui mibi chiombi, Papa —quepondash Esus. 43 Adtanquimbien comapenen
cuénquin: —Dasado, puduenec cho —capondash. 44 Adoaquien Dasado badedquio
puduenanec chopondash abi dashcute dataniacchobi. Unésacsho uesquin dashcuten
datanetanquin dashcuten abi bépucacchobi chopondash. Adec chosho istanquin: —
Baded dashcute dachic. Ma nidnu —capondash Esusén.

Nébien Esus unés uametiad, quiaid
(Mat 26.1-5; Mad 14.1-2; Duc 22.1-2)

45 Aden Esusén énden unésaidquiobi uincuemesho isashien Madia tsibanec seden-
quec cho-choboedo abentse-abentsec: —Nuquin Papan chomiaidien Esus nec —
quiampondash. 46 Adnubien utsin Edusaden yacno nidshun Esus chieshénquido padis-
eyobo chuituidpac caondash. —Esusén unésaid uincuemiosh —quepondash. 47 Adsho
tantiatanquimbien chuiquid dapan abédtan chuiquid utsibo cho-chomepac caondash
padiseyobo yec tsusio dapabo yec quenuc. Aden cho-chomiash tabadec onquepac
caondash. —;Mitsipadotiad? Nuquin matses ismequin comapenen tantiaquin dadpen
nabampac caosh. 48 Aden Esusén nabansho isun nuqui émiabi icsho nuquin matsesén
abitedishun abi chuiquid dapa Esus icmetsiash. Adnubien nuqui yuaquido Doma yac-
nocquidon ambi chuiquid icmiacmaidquio chuiquid yansho isun néishun nuqui acshun
siatsiash. Nuquitedi acshun siatanquin Nuquin Papa tabadte shubu uashunaid dapatsen
uesquin chic-chictsiash. ;Mitsipadotiad Esus? —quepac caondash chieshéménquido.

49 Adnubien abédtan chuiquido chuiquid dapambo aid setan icquin Caipas caidéntsen
chuipac caondash. —;Midapadotsécquien mimbi chiendac? Tantiadentsécquio icnuc
ma mimbi chuipaboc. 50 Tantia. Mibi bédamboen chuinu. ;Atotsi quec: “Abitedi unés
uaindac,” mibi quepe? Ma nuquin matses abitedi unés uainquio icnueshun Esusded
unés uamenuna —quepac caondash chuiquid dapambo abédtan chuiquido chiec. 5! Aden
chuiquin ambembi chiambo Nuquin Papan oncamiac Nuquin Papan chiaidquio aden
chuipac caondash. —N&id setan abédtan chuiquido chuiquid dapambo nec —queshun
Nuquin Papan aden oncamiaqui Caipas onquepanédash. —Matses cuidmenquio icnuec
con Madoded cuidadec unésendac —queshun Nuquin Papan Caipas aden oncamepané-
dash. 52 Aden Caipasén chuinédaid tantiaquin émbitsen chuinu. Tantia. ;Isadaid-
bouidtséqui cuidmenquio icnuecta Esus abided cuidadec unéstiondash? Padenquio.
—Matses utsitsen abi tantiaquid yansho isun abédi tabadmenuec Esusded cuidadec
unéspondash —quequin tantiembi. Nébi Caipasén chuisho tantiashun tsusiobon chiaid
chuinu. 53 Aden Caipasén Esus unés uamete chuisho tantiashien Esus chieshénquido:
—Nébimbobien Esus unés uametiad —quecuededpac caondash.

54 —Tsusiobon mibi adosh —quesho tantiatanequien chieshéménquido ismenquio
yec Esus cuempondash. Cuenequi nidaid utsin nidash masi dapa yacno anoentséqui
shubu dadpen icquid Epadain caid yacno nidpondash. Ambo tabadquin ébi chedo
Esusén chuibampondash. 55 Epadain caid yacno tabadnubien Nuquin Papan con
tsusedpabo unés uainquio icquin matamiampid inchésh tantiec cuédénuec Edusaden
yacno con matses nidanepac caondash. Cuédénec taéabi icnuc mishtemaid mishquidoba
Edusaden yacno nidanepac caondash. —Mabi tsusion nesmenu. “Mishtemaid
mishquid tsusion nesmiabi icquid cuédéntemaid,” quedeneque —quianec nidanepac
caondash. 56-57 Adshumbien Edusaden yacnoshon Nuquin Papa tabadte shubu uashunaid

daquéné uaidén puduedtanquin Esus iste bunquin nibéntuidpac caondash mishtemaid
mishquidon. Nibéntuidshobien: —Nuqui chuiquido nadpac caosh. “Esus istuidshun ébi
chuita. Bedshun unés uamechitono,” quepac caosh —quesho tantiashien: —;Ada Esus
chopeba? “Unés uamenushe,” quiash choenquien icchitec —quecuededpac caondash.

12

Madia Dasadon chuchun Esus tanoshcaid
(Mat 26.6-13; Mad 14.3-9)

1 Aden mishtemaid mishquidon abi nibénubien Edusaden anoentséqui ambi Dasado
uincuemiondacno Betania yacno Esus chopondash. Seistedec ushash Nuquin Papan
matamiampid inchésh tantiec cuédénec taénushi niondash. 2 Ambo chosho isash: —
Esus bédambo iqueque. Pemenu —queshun: —Pec cho —cac puduedash tabadpondash
néidtedi. Néidic Esus. Néidic Dasado. Néidic shubu icbo. Néidic Esusbéd icquid ébi
chedobi. Néidic Dasadon chuchu daéd. Aidtedi icpondash. Adec penuec tabadsho
Madtan pete menebampondash. 3 Adnubien Madian: —Esus bédamboshé iquec. Is-
menu —quetanquin bédamboshé nuadquidén Esus tanoshcapondash. Tanoshcatanquin
aton manédaidén taucpondash. Aden tanoshcaid shubu anuestsécquiec comapenec
nuadpondash. Piucquid dadpenquio menequin bedaid niondash. Sedunten cushtoaid
bédambo nuadquid nado caid niondash. 4 Adsho isun Esus bedmequidén Udasén Madia
chushcapondash. 5> —Padi. Mimbi uesquieque. Utsi uain nata. Néid danoshcate
meneshun piucquid dadpenquio seta abentséc matamec chonoadaidtedquiobien bed-
tiad. Adoshombien piucquid nibédquido aid piucquid menetiad —capondash Udasén.
6 Adomboen chuisho tantiashun Udas bédambo icquidquio danondambi. Esusbéd
icquido ébitedishun piucquid bedshun sauedten sauedshun dayun uaquidquiembi
danondac. Piucquid bédamboec dayun uashuménenquio yequi abibi ampeshuménashi
adondash Udas. Aden ambi ampiaid tantiequi: —Piucquid nibédquidoen menetiad —
quequin muaquin Madia chushcapondash. 7 Adshobien Esusén: —Padi. Chushcainda.
Ma nanu. Ma nuquin matsesén unésaid bédambo nuadnuc danoshcapaid yoc. “Nébi con
Mado unésendac,” quequin Nuquin Papan tantiamiacpadomboen ébi unéso chococate
tantiaquin Madian ébi tanoshcaquin naic. 8 Piucquid nibédquido dadpen iquec. Nibé-
denquio iquendac. Ebien mibéd icboedi nébi nibédquio yanendac. Ebi tantiec Madia
bédambo iquec —quepondash Esus Udas chiec aidi: —Abi chieshénquido Esus bedmenu
—quepanuda.

Dasadotsen cuesunetiadquio yaid

 Adnubien: —Betania yacno Esus choaccosh —cac Edusaden yacnuésh matses
dadpen Esus isec cho-chopondash. Ambobidi Dasado Esusén uincuemiondaid icsho
aidtsen isnuec cho-chopondash. 10-11 Cho-choshon Dasado uincuemiondaid isumbien
abentsécshun abentsécshunquien: —Comapenen tantiaquin nabanquidquio yec Nuquin
Papapadquidquiobidien Esus nec. Nuquin Papan chomiaidien nec —quequin Esus
tantiabempondash. Esus tantiabenshumbic abi chuiquidon chiaid tantienquio yampon-
dash. Adsho isash néishtanequien chuiquid dapabo: —“Uincuemiaid Dasado isun Esus

tantiabenosh,” quioshe. Dasadotsembien unés uatiad —quianac caondash chieshémén-
quiec.

Chuiquid dapa ismiacbimboen Esus ismiaid
(Mat 21.1-11; Mad 11.1-11; Duc 19.28-40)

12 Madian tanoshcaboc ushash Esus Edusaden yacno puduanec nidondash. Nid-
shobien Edusaden yacnuésh cuédénuec cho-choboedon: —Esus choec —quesho tan-
tiatanquin 13 niste podobiecquid bedbétsenec Esus béquedec cho-chopondash. Esus
béquedshumbien: —Chuiquid dapa nec —quequin ismequin ambi bedbétsemboed uic-
uiccabededpondash. Aden uic-uiccaiqui:

“Mibi bédamboshé iqueque. Ebi bédamboen ista.
Nuquin Papan chomiaid yec mibi bédamboshé iquec.

Con matses isadaidbo chuiquid dapambo mibi nendac,”
quecuededpondash Esus caic. 1 Ambi podquedén choquin bedbétsemboed cabayobit-
secquidémpi catsadtoanec Esus chosho isash adcuededpondash. Adec aid catsadte
Nuquin Papan tantiamiacpadomboen con tsusedpan dada uaquin naden chuipampic.
15 “Edusaden yacnocquido chiec:
‘Dacuédenda, Edusaden yacnocquido.
Is. Cabayobitsecquidémpi catsadtoanec mibi chuiquid dapambo choeque,” quepec,”
quequin Nuquin Papan chiaid dada uapampic. 1 Adec Esus catsadtoanec chosho
isun aden chuipampid tantienquio iccondambi. Esus abuc nidambimbi ébitedishun
tantiabenondac. —Esus chuiquinshenda nuquin tsusedpan dada uapampic. Aidén
chiacpadomboen niste podo uic-uiccaquin: “Bédambo iquec,” quequin nuquin matsesén
Esus ismebededpondash —quequin tantiabenondambi.

17Esus cabayobitsecquidémpi catsadtoanec choabi icnuc Esusén Dasado uincuemesho
isboedon: —Uincuemesho isombi —quequin matses dadpen chuibenepanédash.
18 Adsho tantiashun: —Unésaid uincuemequid Nuquin Papan chomiaidien neque. Istanu
—quianec Esus béquedec cho-choshon aden niste podo uic-uiccaquin ismepondash. 19—
Esus bédamboshé iquec. Nuqui chuiquid dapa nendac —quecuededsho tantiashien Esus
chieshénquido padiseyobo: —;Midapadoendac nuqui? Tantia. Abitedishun: “Nuqui
chuiquid dapa nendac,” cabededpeque. ;Mitsipaden Esus cuesunetiad? —quepac
caondash.

Matses utsibo: Esus isnu, quiaid

20 Edusaden yacno cuédénec cho-choboedo matses utsibo isadaidpembotsen icpon-
dash. 21 Adnubien adquido matses utsibon Esus iste bunquin shubu dadpen icquid
Betsaida caid yacnuésh caniquid Esusbéd icquid Uedipe chuituidpac caondash. —
Esus istiadquio iquebi —quesho tantiashien: —Chiata. Chuitambono —quianec nid-
shun 22 Esusbéd icquid utsi Andedesba chuibétsenec Andedesbéd choequi Uedipe Esus
chiec chopondash. —Matses utsibon mibi istiadquio iquec —caquien 23 aid matses
utsibo isadaidpembo tantiamenuec Esus comapenec onquepondash. —Nuquin Papan
matsesmiondaidquio icquin nébimbobimbi ambi chiaidtedi nainendac. Embi adoac-
sho Nuquin Papan: “Mibi bédambo iquec,” ébi caindac —quepondash Esus abi unés
uate chiequi. 24 Adshumbien ompoacbimboen chuipondash. —Tantia. Mibi chuinu.
;Mitsipadquio pete éshé chococaid icpec? Chococac caniash bacuéec bédambo icpaid
yoc. Chococabi bédambo ictiapimbo iquec. Adoacbimboen chococabi yac matses
bédambo icmetiapimbo iquendabi. Unésacsho chococac matses bédambo icmequid
nendabi —quepondash Esus. 25> Adashic padpidec: —Ambi naiduidi naquin émbi chiaid
niacquido Nuquin Papan cuidtequido nendac. Ambi naiduidi nainquio icquin émbi chi-
acpadomboen naquido ébédi tabadtequido yanendac. 26 Adquid émbi chiacpadomboen
natiadquio yec ébi yacpadec chieshtoenquio ictsiash. Adquidquio unésash uincuenash
ébédi tabadsho Nuquin Papan: “Néid con Mado tantiaquid bédambo iquec,” capendac
—quepondash Esus.

Esusén abi unés uate chiaid

27 Adashic abi unés uate tantiec Esus nadpondash. —Unésquioshé yanuc: “Mimbi
tantiacpadomboen natiapimbo iquebi, Papa,” jquectabi icti? Mabi con Pan chiacpadom-
boen nanuec chondac. Aden nanuec nebi —quepondash Esus. 28 Adtanequien Nuquin
Papa chiec: —Nuqui tantiacpadomboen nébi nainembi, Papa. Embi aden nainacsho:
“Nuquin Papa bédambo iquec,” matses cameta, Papa —quenubien abucuéshquio Nuquin
Papa comapenec onquepondash. —Ai, émbi namiaid mibi icsho: “Nuquin Papan
namiaid nec. Nuquin Papa bédambo iquec,” matses camepombi. Nébi padpiden
adomeoaindambi —quepondash Nuquin Papa.

29 Abucuésh onquesho bédamboen tantiabi yec utsibo: —Abu cuédtoec nec —
quenubien utsibo: —Nuquin Papan abi yacnoshon uaid mayan bédan Esus chuipash

—quecuededpondash. 30 Adsho tantiash Esus: —;Ebi tantiamenuecta onquediosh?
Padenquio. Mibi tantiamenuequien niosh. Aden tantiashun émbi bédamboen chuisho
tantiata. 3! Nuquin Papa chieshénquid Satanasén yuaido matses dadpenquioshé
iquec. Nébi Nuquin Papan tantiacpadomboen aido utsi-utsien Satanas bedshunendambi:
“Chén. Con na neque,” quequin. 32 Ebi abuc dectanac aden matses &bi tantiaquid
icmendambi —quepondash Esus. 33 —Ebi cuesten dectanquin unés uaindac —quequin
tantiec: —Ebi abuc dectanendac —quepondash Esus.

34 Adsho tantiash abi datsidadquido: —“Ebi dectanendac,” quiosh. “Unésebi,”
quepequien iccosh —quiashien Esus chiec: —“Nuquin Papa yacnuésh choquid Quidistu
caid unésesambo nendac,” quequin Nuquin Papan chiaid nuquin matsesén chuinubi:
“Unésebi,” jquectaicco? “Unésebi,” quequid Nuquin Papa yacnuésh choquid ictiapimbo
mibi iquec. “Nuquin Papan matsesmiaid nebi,” quequid ;tsutsi mibi nepe? —
quepondash Esus datsidadquido. 35 Adoaquien Esusén: —Nadquid nebi —quenquio
icquin ompoacbimboen naden chuipondash. —Mibi bédamboen tantiamequid nébi
isadenquio iquendac. Aid nibédnuc bédamboen mimbi tantienquio iquendac. Nidabi
aidén chuisho bédamboen tantiata. 3¢ Nuquin Papan bédamboen iste tantiamequid
tantiata. Adsho bédambo icmequin Nuquin Papan cuidtiapimbo icquid mibi icmendac
—quepondash Esus abibi cadequi. Adtanec nidpondash aidon istiapimbo icnuc.

Isadaidbon Esus tantienquio yaid

37 Embi dadpen chuiquin dada uabanacpadomboembi Esusén comapenen tantiaquin
dadpen nabansho isun con matses isadaidbon Esus tantiatiadquidi Esus tantienquio
icpondash. 38 Aden Esus tantienquio icte con tsusedpa Isayasén Nuquin Papan tanti-
amiacpadomboen chuiquin dada uapampic.

“Nuquin Papa yacnuésh choash nadec onquendac.

‘Mimbi chiaidquio chuibansho tantiashun: Muequien mibi nec, ébi caindac, Papa.

Mimbi namiacpadomboen comapenen tantiaquin dadpen nabansho isash: Nuquin Papa
yacnuésh choquidien nec, quetiadquidi adenquio iquendac, Papa,” quependac,”

quequin Esusén chuite Isayasén dada uapampic.

39 Nuquin Papan pamumédacbimboecnuc icmiac con matsesén Esus tantienquio
icpondash. Aden chuiquin Isayasén padpiden dada uapampic.

40 “Isadaidbon ébi tantiatiapimbo icsho isun

‘Ma adembi tantienquio icpanuna,” caimbi.

Ma adequi pabiate shécué nibédacbimboec icchitono.

Ebi tantiasho abi icsaid bépiscudquin bédamboen ismane,”

quequin Nuquin Papan ambi con matses caido néishénshun chushcaid Isayasén dada
uapampic. 4! Nuquin Papambo Esusbéd uinsadpambo yec tabadsho isondaid icquin
[sayasén aden Esus tantienquio icte chuipampic.

42 Con matses dadpenshun Esus tantienquio icnubi con matses chuiquidon abentséc-
shun abentsécshunquien Esus tantiauidpac caondash. Adoboedi: —“Nuquin Papan
chiaid chuibante shubun puduedenda,” canushe —quiash dacuédquin: —Esus tantiaquid
nebi —quequin chuitiadquidi utsibo chienquio icpac caondash. 43 —Ma con matsesémbi
ébi bédamboen isnu —quequinuidtséqui tantiaquin aton matses chuitiapimbo icpac
caondash. —Ma Nuquin Papan ébi bédamboen isnu. Aton Mado tantiaquid nebique —
quetiadquidi adenquio yac caondash.

Cuidenquio icte chiec nebi, quiaid
44 Abi tantiauidboedo Nuquin Papan chiaid isbanquido cho-choash abi datsidadacsho
chuinuec Esus padpidec comapenec onquepondash. —;Ebi tantianuequidén ébiuidt-
séquida tantiapadic? Padenquio. Ebi tantiaquidén ébi chomiondaidtsen tantiatsiash.
45 Adembidi con Papadquiobidi ébi icsho isun: “Ai, adquiobidien Nuquin Papa iquec,”
quequin tantiatsiash. 46 Nuquin Papan matses bédamboen iste tantiamenuec matsesbéd
tabadec chondabi. Adec matsesash: “Ebi tantiaquido ma Nuquin Papan bédamboen

isquin bédamboen tabadmenu,” quiash nebi. 47 “Embi aden chuisho tantiatiapimbo
icquido nébi cuidnu,” ;quectabi icti? Padenquio. Nébi Nuquin Papan bédamboen isquin
cuidenquio icte chuinuequini nec. 48 Nuquin Papan cuidte ushémbien ébi tantiesabon:
“Nuquin Papan chiaidshenda chuipadenec. Aid tantienquio yec icsabudquiopobi,” que-
quin ambibi tantiendac. Adsho Nuquin Papan cuidendac. 4° ;Embembi chuiquindambi
nadi? Padenquio. Ebi chomiondaid con Pan chiaidquio chiequini nec. 50 “Ebi tantiaquid
ébédi tabadendac padpidec unésenquio yec,” queshun Nuquin Papan chiaiduidtséqui
chiequini nec —quepondash Esus.

13

Esusén abéd icquido tapanaid

1-2 Esusén comapenen tantiaquin nabanaid chuiquin aidtedi chiombi. Nébi abi
tantiaquido tantiaquiec abided cuidadec unésaid chuiquin unésash abi uincuenaidtsen
chuinu. Tantia. Nuquin Papan con tsusedpabo unés uainquio icquin matamiampid
inchésh tantiaquin pec tabadte ushé nébi yanuc inchéshén Esusbéd pec bédamboec
tabadondabi. Padnuen Udas Simon Iscadioten mado Satanasén tantiamiacpadomboen
Esus bedmete tantiec tsadpanédash. Adnubien Esus: —Nébi con Pa yacno nidebi
néido nianec. 3 Con Pabéd tabadec ambi tantiacpadec abédi abitedishun Icbombo
iccondaidi nébi anobidi nidoash adquiobidi icoaindabi. Adquid icquin néido bédamboec
tantianante ismenu —quequin tantiaquin 4 yuan nacbimboen nadopondash. Uequin pe-
boedi nidtotanec dashcute béntse icquid dachiquidtanec daucudte tsibidiquepondash.
5Tsibidiquetanquin pada-padaid dapan acte cushtotanquin abéd icquido tapambampon-
dash. Daucudten taucbanquin tapambanondash.

6 Aden tapambanquimbi: —Mibitsen tapanu —cac Petedon: —;Icbonda yua tapam-
paid? Ebi tapanenda, Icbo. Padi —capondash. 7 Adoaquien Esusén: —Embi nasho nébi
mimbi tantienquio iquec. Yuecshun mimbi tantiendac. En tapanu —caquien: & —Padi.
Mibi bédamboshé icquid nec. Ebien icsaquid nec. Yua namiacbimboen mibi tapameti-
apimbo iquebique. Padi —caoapondash Petedon. Adoaquien: —Embi tapanabi yac con
yuambo mibi ictiapimbo ictsiac —capondash Esusén. © Adsho tantiashun Petedon: —En
na, Icbo. Tapantanquimbi mapinobédtabi ébi mépanta —caquien: 10 —Padi. Nesboed
mibi nec. Taénouidtséqui béchishacsho tapanembi. Embi béchish ucac mibi bédambo
iquec. Abentséc icsambo iquec —quepondash Esus. —Béchish ucacbimboen émbi nasho
Nuquin Papan mibi bédamboen isendac icsaid ucudacbimboecnuc —quequin tantiec:
—Embi béchish ucac mibi bédambo iquec —quepondash Esus. 11 —Udasén ébi unés
uamenuen bedmendac —quequin tantiec: —Abentséc icsambo iquec —quepondash Esus.

12 Aden tapambanash dasiuidash samédquin pebededquin abéd icquido Esusén
chuipondash. —Embi naboed ;ada tantie? Tantia. Mibi chuinu. 13 “Ebi chuiquidquio
mibi nec,” mimbi ébi capec. Adembidi: “Con Icbo mibi nec,” mimbi ébi capec.
Bédamboen mimbi chiec. Adquid nebique. 14 Embi nabocpadomboen mimbitsen
nata. “Ebéd icquid tantiaquioquin tapanquin nashunu,” queshun naombique. Adecbidi
nashunanta. Naden tantiashun nata. “Esus tantiaquido tantiaquiembi. Con buchibim-
boecnuc nashunu,” quiash nashunanta. 15> Embi nabocpadomboen namenuen adom-
bique. Mimbitsen nata. 1¢ En chuinu. Tantia. ;Icbon chiacta chieshpadic? ;“Nid,” cacta
nidenquio icpadic? Icbon chiacpadomboen yuan naquid yendac. Adomboen tantiaquin
émbi chiacpadomboen nata. 17 Embi aden chuisho tantiashun émbi chiacpadomboen
naic mibi bédambo iquendac —quepondash Esus.

18 Adashic padpidec: —Mibitedi caic: “Bédambo iquec,” quetiapimbo iquendabi.
Tauamboen: “Nuquibi icnu. Cho,” émbi caondaido con yuabotedi tantiembi. Abentséc
icsambo iquec. “Aid con yuapenquio nec,” quequin émbi tantiaidi nec. Nuquin
Papan tantiamiac aidén icsamboen nate chuiquin nuquin tsusedpan dada uapampic
naden. “Ebédtan pianeboedémbi ébi unés uamenuen bedmendac,” quequin dada

uapampic. 19 * ‘Abi unés uametebi chioshi. Nuquin Papapadquidquiobi icquimbien
naosh,” quequin ma tantianu,” queshun mibi chiombi. 20 Mibipadquidén nate mibi
chuinu. Tantia. Mibipadquidén ébi chuibansho tantiash: “Ai, abimbo caic,” queshun
utsibon ébi tantiatsiash. Adembidi ébi tantiashun ébi chomiondaid Nuquin Papatsen
tantiatsiash —quepondash Esus.

Abi bedmequid Esusén chiaid
(Mat 26.20-25; Mad 14.17-21; Duc 22.21-23)

21 Adshumbien abi bedmequid Udas tantiac unésquio icnuc Esusén chuipondash.
—Tantia. Mibitedi chuinu. Ebéd icquidémbi ébi chieshénquido ébi bedmendac —
quesho 22 tantiash abéd icquidobéd béisnanec: —;Tsutsi capec? Néidien cachitec —
quecuededpondabi otacquio tantiec.

23 Ebi tantiaquidquio yec con cachoctséqui Esus uepondash. 24 Adec Esusén
dayuntséqui ueshobini: —*; Tsutsi cai?” ca —capondash Petedon médquin onquenquio
icquin. 2> Adoaquimbi cachoc isquin: —; Tsutsi cai, Icbo? —capondac. 26 Adoaquien Esus:
—En istac. Pete cuéshén éné puntanquin menequin mibi ismenu —quetanquin pete
cuéshén éné puntanquin Udas Simon Iscadioten mado menepondash. 27 Adoac penubi
Satanasquio Udas dapuduedquiopanédash ambi tantiaidquio namenuec. Adshobien
Esusén: —Mimbi tantiacpadomboen baded nébimbobi naic nid, Udas —capondash.

28 Adsho tantiashini ébitedi: —Tantiadenquio yec onquepec. ;Atotsi quiash: “Baded
naic nid,” quepec? —quepondac. 2° Utsi: —Udas nuqui piucquid dayun uashunquid
nec. “Piucquid buanshun pete bedtan,” quepequien iccosh —quenubien utsi: —
“Piucquid nibédquido piucquid menetan,” quepequien iccosh —quecuededpondash.
30 Pete cuéshémpi pesho: —Nébimbobi baded naic nid —caquien Udas nidpondash.
Inchéshémbi nidpondash Esus bedmenuen chiec nidec.

Tantiananquiota, quequin chiaid

31 Abi bedmenuen chiec Udas nidbombien Esus: —Nuquin Papan matsesmiaidquio
icquin ambi tantiaidtedi nébimbobimbi nainendac. Embi nainsho isash con Pa bédambo
iquendac. 32 Ebitsen bédambo icmenuen con Pan comapenen tantiaquin ismendac.
;Yuecshun quectabi icti? Nébimbobimbi caindac —quepondash Esus. Abi unés uate-
bédta abi unésash uincuenash Nuquin Papa yacno nidte chiec adpondash. 33 Adashic ébi
chedo padpiden chiec: —Nébimbobi nidebique. Chuiquid dapabo émbi chiondacpadom-
boen mibi chuioanu. Tantia, mado. Ebi nidacsho mimbi ébi istuidenquio iquendac.
Ebi nidacno mibi nidtiapimbo iquendac. 34 Aden tantiaquin Nuquin Papan chiaid utsi
mibi chuinu. Ebi nidan émbi chiacpadomboen nata. Embi mibi tantiaquiacpadquiec
tantiananquiota. 35 Ebi tantiaquido tantianansho isun: “Adec tantiananquido Esus
tantiaquidombo nec,” quequin utsibon tantiatsiash —quepondash Esus.

Petedo: Embi isacmaid nec, quete chiaid
(Mat 26.31-35; Mad 14.27-31; Duc 22.31-34)

36 Adec —Nidebi —quesho tantiashun Petedon: —;Mitsimbo nide, Icbo? —capondash.
Adoaquien Esus: —Nébi mibi nidtiapimbo yacno nidebi. Yuecash ambo mibitsen
nidendac —quepondash Esus. 37 Adsho tantiash Petedo: —; Atotsi quetiadquio yec: “Nébi
ébédi nidtiapimbo mibi iquec,” quepo mibi? Mibéd nidec dacuédenquio ictsiabi. Mibi
chieshénquidon: “Unés uanu,” mibi casho tantiash: “Ebien natiad,” quetsiandabi —
quepondash Petedo.

38 Adsho tantiashien Esus: —“Ebien natiad,” ; quecta icpatsia? Padenquio mibi ictsiac.

Cachina béné cuédanabi icnuc mibi chieshtouidendac. “Embi isacmaid Esus nec,”
mibi quendac. Adashic padpidec adecbidi. Adashic padpidec adecbidi. Cachina béné
cuédanabi icnuc mibi adendac —quepondash Esus. Adsho tantiashini Esusbéd icquido
ébitedi dacuédcuededpondac.

Nugquin Papabéd tabadmendambi, quiaid

1 Ebitedi dacuédcuededsho isashien Esus: —Dacuédenda. “Ebi dayun uaquid nec,”
quequin mimbi Nuquin Papa tantiacpadomboen ébitsen tantiaquiota. 2 Mimbi tanti-
acpadquio Nuquin Papan shubu iquec. Quéné dadpenquioshé iquec. Tsucustiapimbo
iquec. Adpenquio icsho mibi aden chienquio ictsiambi. Adquid tantiaquin: “Ebi
tantiaquido ébédi tabadmendambi,” quequin chiombi. 3 “Adquid iquec,” quiash ébia
nidshun con Pa chiendambi. “Ebi tantiaquido neque. Nuquibédi tabadmenuna,”
quequin chiendambi. Adashic &bi yacno mibi buanuec choaindabi. 4 Ebi nidan ébi
nidacno nidte mimbi tantiec —quepondash Esus.

5 Adsho tantiashun Tomaséntsen: —;Mitsimbo nide, Icbo? Tantiambo iccombi.
Podqued tantienquio iquembique. Ebi chui —caquien ¢ Esus: —Nuquin Papa yacno
nidte tantiamequidquio nebi. Nuquin Papan chiaiduidtséqui chiec muesambo nebi.
Adquid icquin ébi tantiaquid Nuquin Papabéd tabadmendambi. Ebi tantiesan Nuquin
Papa tantiatiapimbo ictsiash. Ebi tantiaquidénuidtséqui Nuquin Papa tantiatsiash.
7 Ebi caic: “Nuquin Papan Mado nec,” quequin mimbi Nuquin Papatsen tantiendac.
Nébi abipadquid ébi icsho isun Nuquin Papambo isacbimboen mimbi tantiendac —
quepondash Esus.

8 Adshobien Uedipentsen: —Nuquin Papa ébi isme, Icbo. Nuquin Papa iste bunebique.
Aid isash bédambo ictsiabi —caquien ° aidtsen Esusén: —; Tantienquioda ique, Uedipe?
Yuec mibédi tabadobi. ;Mimbi isacmaidtabi nedi? ;Mibi chianenquiodambi ictio?
Nuquin Papapadquidquiobidini nec. Ebi adquid icsho isun: “ ‘Adquidquiobidi Nuquin
Papa iquec,” quequin Nuquin Papatsen mimbi tantiendac,” quequin mibi chiombi.
JAtotsi quequimbini: “Nuquin Papa ébi isme,” cai? 10 “Nuquin Papapadquidquio
nebi,” &bi quesho tantiash: “Ai, abimbo caic,” jquenquioda icco? Embembi chienquio
iccombi. Con Pan chiaidquio chiequini nec. Adembidi émbembi nabanenquio iccombi.
Ebéd téshnanenquio icquin con Pan namiaquimbi naoc. Embembi nainquio iccombi.
11 “Con Papadquidquio nebi,” ébi quesho tantiashun: “Ai, abimbo caic,” cata. Embi
chiaid tantiatiapimbo icquin émbi comapenen tantiaquin dadpen nabamboedquio
tantiata. Aden émbi nabamboed tantiaquin: “Nuquin Papan chomiaidénuidtséquien
adotsiash,” quequin tantiata. 12 Tantia. Mibi chuinu. Embi nacpadomboen ébi
tantiaquidontsen comapenen tantiaquin nabanendac. Embi chuibanac daédpactséc-
shun ébi tantiabentséccosh. Con Pa yacno nidshun émbi chomiaidén con Mayanén
namiac mibipadquidén ébi chuibanac dadpenshun ébi tantiabenendac. 13 Embi chiac-
padomboen naquidén: “Ebi nashunta, Icbo,” quesho tantiashun ambi chiacpadomboen
nashunendambi. “Nuquin Papa bédamboshé iquec,” camenuen 4 ébi tantiaquidén
chiacpadomboen nashunendambi —quepondash Esus abéd icquido chiec.

Nugquin Papan Mayan tabadte chiaid

15 Adashic abéd icquido padpiden chiec Esus: —Ebi abimbo tantiaquidén émbi
chiacpadomboen natiadquio iquendac. 16 Adotiadquio icsho isun con Pabéd icquin con
Pa chiendambi naden. “Nuqui tantiaquido bédamboen tantiamenuen nuquin Mayan
aidobéd tabadmenuna, Papa,” émbi cac Nuquin Papan con Mayan mibédi tabadmendac.
17 Adoac mibi nianenquio yec mibédi téshnanenquio iquendac. Mibéd icquin ébi
chuiquin mibi abimbo tantiamendac. Aid isadenquio icsho ébi tantiesabon aid tantia-
tiapimbo iquec. Mimbien aid tantiec. Con Pan ébéd icmiaidquio nec. Ambi namiaid ébi
icsho aid tantiashumbimboen mimbi tantiec. Ebi nidan choash mibédi téshnanenquio
yec tabadendac con Mayan. 18 ;Shiadimpi méyadacbitsec icnudambi mibi niampe?
Padenquio. Nuquin Papan Mayan con Mayambi nec. Mibéd aid icnuc ébéd yacbimboequi
con Mayan tantiadendac. 1° Nébi ébi nidacsho ébi tantiesabon ébi isenquio icnuc mimbi
ébi isendac uincuenacsho. Adec uincuenaid icquin con Mayan mibéd tabadmequin mibi

unésacsho uincuemeshun ébédi tabadmendambi. 20 Ebi uincuenaid ushémbi mimbi
naden tantiendac. “Esusén Nuquin Papa tantiaquiec aidbéd téshnanenquio icquin aidén

chiacpadomboenuidi naindac. Adecbidi Esusbéd tantiananquiec aidbéd téshnanenquio
icquin aidén chiacpadomboen natiadquio yec tabadebi,” quequin mimbi tantiendac.
21 Embi chiacpadomboen naquid ébi tantiaquidquio nec. Ebi tantiaquidquio mibi icsho
con Pabédtan mibi tantiaquioquin: “Adquio aton Papabéd Esus iquec,” camequin mibi
bédamboen tantiamendambi —quepondash Esus.

22 Adsho tantiashun Udas utsin abi bedmequidénpenquio: —“Nuquin Papa yacnuésh
choash con matses chuiquidquio yanshun abitedi ismequin tantiamendac,” quequin
Nuquin Papan chiaid nuquin tsusedpabon dada uapampic. Nuquin Papa yacnuésh
choquid icquin ;atotsieshun ébiuidtséqui tantiame, Icbo? —caquien 23 Esus padpidec: —
Ebi tantiaquiduidtséqui naden tantiamendambi. Ebi tantiaquid émbi chiacpadomboen
naquid nec. Aden nasho con Pabédtan tantiaquioquin aidbédi con Mayan tabad-
mendambi. Adoac con Mayanén tantiamiac ébéd iquec con Pabéd iquec quiacbim-
boec tantiadendac. 24 Fbi tantienquio icquidoen émbi chiaid niac-niacquido nendac.
(Embiuidtséqui chiaidta adquidén niac-niacpadic? Mambi Nuquin Papan chiaidquio
chuiboc. Aidén chiaidquio adquidén niac-niaquec —quepondash Esus abéd icquido

chiec.
25 Adashic padpidec Esus onquiondash. —Mibi bédiactséc tantiamequin mibéd icquin

con Pan chiaid chuibanombi. 26 Con Pa yacno nidshun émbi: “Nuquin Mayan aidobédi
tabadmenuna, Papa,” cac con Pan con Mayan matsesbéd tabadmendac. Adoac émbi
naidbédta émbi chiondaidtedimbo mibi bédamboen tantiamendac. 27 Con Pa yacno
nidshun con Mayan mibédi tabadmequin dacuédenquio icquid mibi icmendambi. Adoac
dacuédenquio yec bédamboec tabadta. Ebi tantiesabo dacuédacbimboec dacuédenda.
Comapenec dacuédtanec uinte paédtanec aido tabadnubi mibi dacuédenquio yec bé-
damboec tabadta. 28 “Nébimbobini con Pa yacno nidendac. Adtanequic choaindabi,”
quepobi mibi chiec. Ebi adsho tantiash ébi tantiaquidombo cuishonquetsiash. “Esus
abi namequid aton Papabéd tabadec nidec,” quiash ébi tantiec cuishonquetsiash.
29 Nidnumbi mibi chiec nebi. “Unésash uincuenendabi. Adashic con Pa yacno
nidendabi,” quiobi. “Embi chiacpadec ébi adsho isun ma néidon: ‘Esusén abimboshenda
capondash. Ambi chiondacpadquid Nuquin Papan Madombo nec,” quequin tantianu,”
quiash adobi. 30 Nébi énquimbi chuinu. Ebi tantiesabon icbo Satanas ébi unés uamenuec
choec. Ambembi aidén ébi unés uametiapimbo iquec. 3! Con Pan tantiacpadequini
unésendac. Ebi adec unéso isash: “ ‘Nuquin Papa tantiaquin ambi chiacpadomboen naic
abided cuidadec Esus unésac,” quequin ma matses abitedishun tantianu,” quiash adebi.
Nébimbobimbi naique. Nidec nidnu. Nid —quepondash Esus.

15

Shancuinbiecquid uba caid chiaid

1 —Nidec nidnu. Nid —quetanquimbi padpiden chuipondashi ompoacbimboen
chuiquin. —;Mitsipadquio shancuinbiecquid uba caid icpec? Mapictséc ictsequi cuidi-
cuidipambo yanquid. Adquidic shancuin bacuébimboec didiquequid. Uba dadan aton
cuidi canimequin bédambo icmequid. Adomboembidi ébi tantiaquido bédambo icmen-
dambi. Nuquin Papain uba icbobimboecquid nec. 2Uba aton icbon cuidi utsiuc bacuéesa
icsho pateshunepaid yoc. Adoacbimboen ébi tantiauidtsécboedon ambi icsamboen naid
éntiapimbo icsho con Pan ambi icsaido cuidacno nénendac. Uba icbombidi bédamboen
bacuémenuen dadpen cuidi icquid cuidi dadpen pateshun siaquid. Adomboembidi ébi
tantiaquido bédamboshé icmenuen Nuquin Papan aidon icsamboen naid émetsiash.
3 Embi chiacpadomboen naic mibi bédambo iquec. Aden ébi tantiasho Nuquin Papan
mibi bédamboen isec. 4 Ebi adembidi tantiaquin émbi chiacpadomboen nata. Adsho
isash mibi bédamboen tabadmec mibéd iquendabi. Uba cuidi padquédaid bacuétiapimbo
iquendac. 5 Adecbidi ébédi téshnanash matses bédambo ictiapimbo iqueque. Ebéd

téshnanenquio yec bédamboec tabadta. Bédamboec tabadquin mimbi utsibo ébi tan-
tiametsiac. © Uba icbon cuidi utsiuc bacuéesa icsho pateshun tsindoshon nédéncapaid
yoc. Adoacbimboen ébi tantiesabo unésacsho Nuquin Papan ambi icsaido cuidacno
nésecaindac —quepondash Esus.

7 Adshumbic Esusén padpiden chuipondash. —Ebi tantiaquin émbi chiacpadomboen
naquidén: “Ebi nashunta, Papa,” cac ambi chiacpadomboen Nuquin Papan nashuntsiash.
8 Nuquin Papan adoshonac: “Nuquin Papa bédambo iquec,” mimbi catsiac. Adem-
bidi utsibotsen: “Nuquin Papa bédambo iquec,” camenuen bédamboec tabadquin ébi
tantiameta. Mimbi adosho: “Ai, ébi tantiaquidquio nec,” caindambi. ° Con Pan ébi
tantiaquiacpadomboembi mibi tantiaquiembi. Adoaid icquin ébitsen tantiaquioquin
émbi chiacpadomboen nata. 10 Abi tantiaquioquin ambi chiacpadomboen nashobini con
Pan tantiaquiec. Adembidi ébi tantiaquidén émbi chiacpadomboen nasho émbitsen aid
tantiaquiendambi. 11 “Ebi cuishonquiacpadquiecbidi ma ébi tantiaquiec cuishonque-
quiono,” queshun aden mibi chiembi —quepondash Esus abéd icquido chiec.

Tantiananta, quequin Esusén chiaid

12 Adashic abéd icquido padpiden chiec Esus: —Embi mibi tantiaquiacpadquiec
tantiananta. 13 Nadquiec caimbi. “Min utsi cuesnu,” cashunac: “Ebien natiad,”
quiacbimboec tantiananta. Aden mibi tantiec ébided cuidadec unésendabi. 14 Embi
chiacpadomboen nasho mibi con utsi caimbi. 15 Embi con yua caboedobi mibi con utsi
caimbi. Icbon: “Tantia. Chuinu. Nadono. ;Adabédaicpec?” quequin aton yua chienquio
icquin aton utsien aden chuipaid. Con Pan: “Ma abi tantiaquido chuinu,” caidtedi mibi
chiombique. Mibi con utsi caimbi. 16 “Esusbéd iquec nidnu,” ;quequinda mimbembi
tantiadionda? Embien mibi: “Nuquibi icnu. Cho,” caondac. “Utsibo tantiamequin ma
néidon ébi chuibenenu. Adoac utsibotsen ébéd tabadtequid yanendac,” queshun mibi
cho caondambi. Aden émbi chiacpadomboen naquidén Nuquin Papa chuiquin: “Min
Mado Esus tantiaquid ébi icsho émbi chiacpadomboen ébi nashunta, Papa,” mimbi cac
mimbi chiacpadomboen Nuquin Papan mibi nashuntsiash. 17 Ebi adsho tantiash émbi
chiacpadquiec tantiananta —quepondash Esus.

Esus tantiaquido chieshénte chiaid

18 Adashic padpidec Esus onquepondash. —Ebi tantienquio icquidon chieshénac:
“Aden Esusba chieshénondash,” quequin tantiata. 19 Ebi tantiesabo icsho &bi chieshén-
quidon mibi bédamboen istsiandac. Adquid iccondaidi émbi: “Cho,” cac ébi tantiaquid
mibi yanondac. Adec ébi tantiaquid icsho mibitsen chieshénoaindac. 20 “Yuan
icbon chiacpadomboen napaid yoc,” quequin émbi ;chuiboedta tantie? Aden émbi
chiacpadomboen nasho ébi chieshénquidon mibitsen chieshénoaindac. Adembidi émbi
chiaid tantiatiapimbo icquidén mimbi chiaidtsen tantiatiapimbo icoaindac. Padnuen
émbi chiaid tantiaquidén mimbi chiaidtsen tantiendac. 2! Ebi chieshénquidombi ébi
chomiondaidquio tantiaquin ébi chieshénenquio ictsiash. Ma ébi chomiondaid Nuquin
Papa tantienquio icquin aidon ébi chieshémpayoc. Adomboembidi ébi tantiaquidotsen
chieshénoaindac. 2223 ;Ebi chieshénquidon ébiuidtséquida chieshémpadic? Ma ébi
chieshénquin Nuquin Papatsen chieshéneyoc. Adquid icsamboshé iquec. Nuquin Papa
yacnuésh choshon ambi chiaid émbi chiabi icnuc ébi chieshénquido ébi chieshénec
icsainquio ictsenash. Nuquin Papa yacnuésh choshon mambi Nuquin Papan chiaidquio
chuibamboc. Adnuc Nuquin Papan ébi chieshénquido: “Mibi icsamboshé iquec,”
caindac. 24 Adembidi Nuquin Papa yacnuésh choshon émbi comapenen tantiaquin
nabanquin ismiabi icnuc Nuquin Papan: “Con Mado chieshénec mibi icsambo iquec,”
cainquio ictsenosh. Utsibon nabanacmaidquio comapenen tantiaquin mambi nabam-
boc. Adosho isash ébi chieshénquido: “Icsapenquio iquebi,” quetiapimbo iquendac.
Embi nabansho isun ébi chieshénquin con Patsen chieshénec. 25 “Aden matsesén
ambembi ébi chieshémpec,” caimbi. Embi aden chuite chuiquin Nuquin Papan nuquin
tsusedpa dada uamepampid ébi chieshénquidon isbanaidi nec —quepondash Esus.

26 Adashic padpidec: —Embi con Pa yacno nidshun: “Nuquin Mayan ébi tanti-
aquidobéd tabadmenuna, Papa,” cac: “Ai,” queshun Nuquin Papan chomiac mibédi
tabadquin abimbo chuiquin ébi tantiamequiendac. 27 Adoac mimbitsen ébi chuibanen-
dac. “Yuec aidbéd tabadondashun Esus tantiembi,” queshun mimbi ébi chuibanendac.
Aden mimbi chuisho ébi chieshénquidon mibitsen chieshénendac. Adoac dacuédenda.

16

1 “Chieshtonoshe,” queshun mibi aden chiombi. Mibitsen chieshénac dacuédenda.
Mibéd con Mayan tabadmembique. 2 Ebi tantiaquido caquin: “Isenda. Esus tantiaquid
neque. Nuquin Papan chiaid chuibante shubun puduedmenda,” caindac. Shubu utsi-
utsiec yacnuésh adendac. Adomboembidi mibi chieshénquin utsi-utsien cuesun secash:
“Nuquin Papa tantiaquidquio icquin Esus tantiaquido cuesun secaombi,” quependac.
3 Aden Nuquin Papa ébédta tantienquio icquidon ébi tantiaquidotsen chieshénendac.
4 Mibi chieshénac: “ ‘Ai, adenshenda Esusén chuipondash. FEbi tantiaquido cuesun
secaindac, quepondash,” ma néido quenu,” queshun nébi mibi chiembi. “Ebi icnuc
ébi tantiaquido cuesun secadenquio iquec. Ebi nidambien aido cuesun secabenendac,”
quequin tantiaquin énden aden mibi chienquio iccondambi. “Nébi nidebi,” queshun
nébi mibi chiembi —quepondash Esus.

Nugquin Papan Mayan chote chiaid
5 Adashic: —Nébi ébi chomiondaidbéd tabadec nidendabi —quepondash Esus. Adsho
tantiash padequimbo tabadpondabi. Adec ébi padequimbo tabadsho isash Esus padpidec
onquepondash. —*;Mitsimbo nide?” ;quenquioda ique? © Ai, émbi chuiboed tantiac
unésquio icnuen mimbi ébi chienquio icchitec. 7 Ebi nibédnuc mibi bédambo iquendac.
Ebi nidenquio icnuc con Mayan mibi bédamboen tantiamenuec choenquio ictsiash.

Nidshumbimbi mibédi tabadmenuen chomendac. 8 Adoac matses ambi icsamboen
naid tantiamequin ébitsen tantiamendac. Adomboembidi Nuquin Papan cuidtetsen

tantiamendac. ° Aden Nuquin Papan Mayanén tantiamiac: “Esus tantienquio yec
icsambo icchitebi,” quendac matses. 1° Adembidi ébi bédamboshé icquid tantiamiac:
“Nuquin Papan Madombo yec Esus bédamboshé icquid nec. Aid abentséqui tantiashoeni
Nuquin Papan bédamboen istsiash,” quendac matses. Ebi isadenquio yec con Pa
yacno nidan con Mayanén tantiamiac matses adendac. 1! Adembidi Nuquin Papan
cuidte tantiamiac: “Matses yuaquid Satanas ambi yuaido Esus tantienquio icquidobédta
Nuquin Papan cuidendac,” quendac matses. Con Mayanén tantiamiac adec matses
onquendac —quepondash Esus.

12 Adashic abéd icquido chiec Esus: —Mibi dadpenquio chuitiadquio icquimbi nébi
dadpen chienquio iquembi. Nébi émbi chuisho mimbi tantiatiapimbo iquec. 13 Nuquin
Papan Mayan choshombien mibi abimbo chuiquin ébi tantiamendac. Ambembi chien-
quio icquin Nuquin Papan chiaiduidi chiendac. “Nadquio iquendac. Adecbidi nadquid
choendac,” quequin mibi dadpen tantiamendac. 14 Adembidi émbi naidbédta émbi
chiaidtedi tantiamequin: “Esus bédamboshé iquec,” camendac. 15 ;Ebiuidtséqui tanti-
amenuenda con Mayanén adopec? Padenquio. Embembi chiaid mambi chiambo yoc.
Nuquin Papan chiacpadomboenuidi naquin ambi chiaiduidtséquimbi chuibandenioc.
“Con Mayanén ébédta con Pa tantiamendac,” quequin tantiec: “Embi naidbédta émbi
chiaidtedi tantiamendac,” quiobi —quepondash Esus abéd icquido chiec.

Abi nidte Esusén chiaid
16 Adashic padpidec: —Nébi isadenquio yanebi. Adashic yuecpactséc yash isadcue-
nendabi —quepondash Esus. —Nébi unésash uincuenash padpidec isadebi —quequin
tantiec adondash. 17 Adsho tantiashini ébitedi: —;Atotsi quepec? Tantiadenquio
yec onquepec. “Con Pa yacno nidash ébi nibédnuc mibi tabadendac,” ma quepaboc.
JAtotsi chuitiadquio yec: “Nébi isadenquio ictanec yuecpactséc yash isadcuenendabi,”
queposh? 18 ;Atotsi quepec nec? —quepondabi Esusbéd icquidobéd onquec. Esus

tantiamenquio yec sho-shoshquetsécquiec onquepondabi. 1° Adsho ambembi tantiash:
—Ebéd icquidon &bi chuitiadquio iquec —queshun Esusén: —“; Atotsi chuitiadquio yec
nio?” quequin ébi chuite mibi buneque. 20 Tantia. Mibi Chuinu. Ebi unéso isash
mibi sedenquenubi ébi tantienquio icquido cuishonquendac. Adec sedenqueboedobi
mibitsen cuishonquianendac. 2! ;Mitsipadquio bacué tishec chido icpec? Bacué
cuididiquenuc natiamboshé icboedi bacué tishash cuishonquepaid yoc. 22 Adecbidi
nébimbobi ébi unéso isash mibi natiaquiendac. Adboedi yuecpactsécshun ébi padpiden
isash mibi cuishonquendac énédenquio yec. 23 Adnubini con Pa yacno nidendac. Ebi
adnuc mibi bédambo iquendac. Ebi nidan: “Ebi nashunta,” ébi catiapimbo icquimbi
Nuquin Papa mimbi chianendac. Ebi tantiaquidén: “Min Mado Esus tantiaquiembique.
Ebi nashunta, Papa,” cac ébi tantiaquin con Pan mibi nashunendac. 24 Aden mimbi
Nuquin Papa chianenquio iccoc. Nébi adomboen chianeta. “Min Mado Esus tantiaquid
icsho ébi nashunta, Papa,” quequin chianeta. Mimbi adoac mimbi chiacpadomboen
mibi nashunquin Nuquin Papan mibi cuishoncamendac —quepondash Esus abéd icquido
chiec.

Esusén abéd icquido énquimbi chiaid

25 Adashic abéd icquido padpiden chiec: —Ompoacbimboen dadpen chuibaniombi.
Yuecpactsécshun: “Con Pa nadquio iquec,” quequin mibi sebadénquio chiendambi
—quepondash Esus. —Uincuenshun aden chiendambi —quequin tantiec adondash
Esus. 26 Adashic padpidec: —Con Pa yacno ébi nidan mimbi: “Min Mado Esus
tantiaquid nebique. Ebi nashunta, Papa,” quequin Nuquin Papa mimbibi chianendac.
“Embiuidtséqui: ‘Ebi tantiaquid nashunta, Papa,’ cac ébiuidtséqui tantiaquin Nuquin
Papan mibi nashuntsiash,” ;quectabi ique? Padenquio. 27 Mibitsen tantiaquin Nuquin
Papan mimbi chianiac mibi nashunendac. “Nuquin Papa yacnuésh choquid Esus nec,”
quequin ébi tantiaquid mibi icsho con Pan mibitsen tantiaquioquin mibi nashunendac.
28 Matsesbédi tabadec Nuquin Papa yacnuésh chondash nébi con Pa yacnobidi nidendabi
—quepondash Esus.

29 Adsho tantiashini ébitedi: —Adquidshenda mibi nepec. Ma nébi mimbi sebadénquio
chieyoc. 30 Mibi: “Nébi isadenquio yanebi,” quioc. Adashic: “Yuecpactséc yash
isadcuenendabi,” mibi quesho tantiash mibi tantiamenquio yec sho-shoshquetsécquiec:
“;Atotsi quepec?” quecuededpobi. Mibi chuimetiadquio iccobi. Embi chiambobi
ma mimbibi tantiapaboc. Comapenen tantiaquidquio icquin ma mimbi abitedimbo
tantiapayoc. Aden tantiaquid yec Nuquin Papa yacnuésh choquid mibi nec —quepondabi
ébitedi. 3! Adsho tantiash Esus: —Ai, nébi mimbi ébi tantiaquiec. 32 Aden ébi
tantiaquidquiobi ébi chieshénquin bedsho isanec mibi niquendac ébi nianec. Mimbi
niaménubi con Pan ébi nianenquio iquendac. 33 “Ebi nidan Nuquin Papan Mayan mibéd
tabadendac. Ebi tantiaquid Con Pan tantiaquiec,” quequin dadpen chuibanombi. “Ebi
tantiec dacuédenquio yec ma tabadnu,” queshun mibi aden chuibanombi. Embi chiaid
tantiashun chieshéménquido dacuédénenda. Satanasén: “Icsamenu,” cac icsainquio
iccondabi. Aden Satanas yuametiapimbo icquid icquin mibi cudasquin yuametiapimbo
iquebique. Dacuédenda —quepondash Esus abéd icquido chiec.

17

Esusén Nuquin Papa chiaid

1 —Dacuédenda —queshumbic ébi tantiamenuen abuc isquin Esusén Nuquin Papa
chuipondash. —Nuqui tantiactedi &bi naimeta, Papa. Ebi naimetanquin comapenen
tantiaquin ébi bédambo icmeta. Aden mimbi bédambo icmiac mibitsen bédambo
icmendambi, Papa. 2 Endenquimboshé mimbi ébi chiondac naden chuiquin. “Nuqui
matses uaidon abitedishun Icbo mibi nec, Mado,” quequin mimbi ébi chiondac. Mimbi
adondaid icquin mimbi tantiactedi matses nuquibéd tabadtequido icmendambi, Papa.
3 Matsesén nadosho adoendambi. “Abipadquid utsi nibédnuc Nuquin Papa iquec. Ambi

chomiondaidquio Esus nec,” quequin tantiasho nuquibéd tabadtequido icmendambi,
Papa. 4 Mimbi chiacpadomboen naquin nébimbobimbi nainec. Embi adoacsho isash
matses: “Ambi chomiaid tantiasho Nuquin Papan nuqui bédamboen isec. Nuquin Papa
bédamboshé iquec,” quependac, Papa. 5 Nuqui tantiactedi émbi nainacsho mibi yacno
nidmeshun mibédi ébi tabadmeoata nuqui matses uabi tabadtenecpadembi. “Nuquibi
abitedimbo namenuna,” ébi cata, Papa —quepondash Esus Nuquin Papa chiec.

Esusén abéd icquido Nuquin Papa chiaid

6 Adshumbic Esusén abéd icquido ébitedi chuiquin aton Papa chuioapondash. —Mimbi
tantiactedi mimbi ébi tantiaquid icmiacsho mimbi bédamboen iste chuibanombi. Aden
mimbi chiaidquio chiac: “Ai, adotiadquio iquebi,” quiosh, Papa. 7 Adembidi aidon:
“Nuquin Papan namiaidquio nec. Ambembi nainquio iquec,” quequin ébi tantiaposh.
8 Mimbi chiaid émbi chuisho tantiashun mimbi comapenen tantiaquin nabamiaid nasho
isun: “Ma Nuquin Papan chomiaidquio nepayoc,” caposhi ébéd icquidon, Papa. 9 Ebi
tantienquio icquido mibi chienquio iquembi, Papa. Ebi tantiaquidouidtséqui mibi chiec
nebi. Mibi tantiaquido icsho mimbi tantiamiac ébitsen tantiec aidon. 10 Adsho isun:
“Nuqui tantiaquido nec,” caimbi, Papa. Aidon: “Mibi bédambo iqueque. Con Icbo
mibi canu. Mimbi chiacpadec bédamboec tabadtiadquio iquebi,” quequin bédambo
icmioshi, Papa. 1! Mibi bédamboshé iqueque. Ebi mibi yacno nidan ébi tantiaquido
dayun uata, Papa. Ebi chieshénquidon chieshtomenushe. Néido bédamboen dayun
uata. Mimbi ébi icmiacpadquidbidi comapenen tantiaquid mibi neque. Ma nuqui
tantiananquiacpadquiec ma ébi tantiaquido tantiananu. Néido bédamboen dayun uata,
Papa. 12 Aidobéd icquin mimbi chiaidquio bédamboen chuibanquin chieshtomiambo
iccombi. Aden bédamboen dayun uaquin ébi tantiaquido cudasénquin Satanas yuami-
ambo iccombi. Udas abentséquien Satanasén yuatsaccosh. Mimbi chiaid matsesén dada
uapampicpadomboen ébi bedmenuen Satanasén Udas yuaccosh. Adoac ébi bedmequid
yanash mimbi cuidtequid iquendac.

13 Nébi mibi yacno nidendabi, Papa. “Ebi nidan dacuédec ébi tantiaquido
chieshtonoshe,” queshun mibi otacquio chienquio iquembi. “Embi abi dayun uate
chuisho tantiash ébi yacpadec ma cuishonquenu,” quequin mibi otacquio chienquio
iquembi, Papa. 1* Mimbi chiaidquio néido chuibanombi. Adoac ébi tantiaquido yansho
ébi chieshénquidon néidotsen chieshémpec. Ebi yacpadec mimbi chiaid niac-niacte
bunenquio icshobidi néido chieshénquiec, Papa. !5 Aden tantiash: “Ebi tantienquio
icquidobédi ébi tantiaquido tabadmenda,” ; quectabi ique? Padenquio. “Ebi tantiaquido
chieshtomenda,” caimbi, Papa. Satanasén yuanushe. Bédamboen dayun uaquin chiesh-
tomenda, Papa. 16 Ebi tantiesabo tabadacpadec tabadenquio icquin émbi nabocpadom-
boen natiadquio iqueque. 17 Mimbi chiaidquio pausunquioquin bédamboen tabadme,
Papa. 18 Mimbi ébi: “Matses chiec nid,” caondacpadomboen aido: “Ebi chuibeneta,”
caindambi. Adoac néidon ébi chuibenendac, Papa. !9 Néido tantiaquiec nébimbobini
mimbi chiacpadec ébided cuidadec unésendac. “Adomboembidi ébi tantiaquidon ma
Nuquin Papan chiacpadomboen nanu,” quiash ébi tantiaquido min yuabombo icmenuec
adebi, Papa —quepondash Esus aton Papa chiec.

Esusén abi tantiaquid utsibo Nuquin Papa chiaid

20 Adashic padpiden Nuquin Papa chiec Esus: —Ebéd icquido mibi chuishumbic
nébi aidobédta ébi tantiaquid utsibotsen mibi chuinu, Papa. Embi chiaidbédta émbi
naidtedi ébéd icquidon utsibo chuibanac aidotsen ébi tantiaquido yanendac. Adec
ébi tantiaquido dadpenquio yanendac. Ebi tantiaquidotedi tantiaquin mibi chiec nebi,
Papa. 21 Nuqui téshnanenquio yacpadequi nuquibéd téshnanenquio icquid icmeta, Papa.
Nuqui tantiananquiacpadec ébi tantiaquidotedi shubu abentséquén tabadacbimboecnuc
tantianameta, Papa. Adsho isash nuqui tantienquio icquido nadtsiash. “Esus tantiec
bédambo iquec. Aden Nuquin Papanuidtséqui bédambo icmetsiash. Nuquin Papan
chomiaidquien Esus nechitec,” quetsiash. 22 “Mibéd ébi tantiananquiacpadquiec ma

ébi tantiaquido tantiananquiono. Ma chieshénanenquio icnu,” quequin mimbi ébi
namiacpadomboen ébi tantiaquido namiombi, Papa. 23 Nuqui téshnanenquio yacpadec
aidobéd téshnanenquio iquendabi. “Chieshénanenquio yec tantiananquiec ma bé-
damboec tabadnu,” quec aidobéd téshnanenquio iquendabi, Papa. Adec ébi tantiaquido
bédamboec tantianansho isun matsesén naden tantiatsiash. “Ambi chiacpadquid
Nuquin Papan chomenédaid icquin Esusén abi tantiaquido aden bédamboen tabadmec.
Ambi chomenédaid aton Mado tantiaquiacpadomboen Nuquin Papan aid tantiaquido
tantiaquiec,” quequin matsesén tantiatsiash, Papa. 2 Mimbi ébi tantiaquido icmiaido
nuqui tabadacnombo tabadmeta. “Nuqui matses uabi icquin mimbi: ‘Embi tantiaidquio
mibi neque. Nuquibi nanuna, Mado,” cac nuqui bédamboshé yec tabadtenecpadequi
nuqui tabadsho ma ébi tantiaquidon isnu,” queshun mibi: “Nuqui yacno tabadmeta,
Papa,” caimbi. 25Icsaisambo mibi icsho icsambo icquidon mibi tantiatiapimbo icnubimbi
mibi tantiaquiec. Mibi yacnuésh choquid icshobini ébéd icquidon: “Ai, Nuquin Papa
yacnuésh choquidien nec,” quequin tantiaposh, Papa. 26 Aden tantiamenuen yuec
ébéd icquidobéd tabadquin mimbi naid chuibanombi. Ebi nidan émbi chomiaidén con
Mayanén adembidi ébéd icquido tantiamendac. “Mimbi ébi tantiaquiacpadomboen
ma nuqui daédi tantiaquiash ma tantiananquiono,” queshun con Mayan aidobéd
tabadmendambi. Adoac ébéd icacbimboec con Mayan tantiadendac, Papa —quepondash
Esus Nuquin Papa chiec.

18

Esus bedmiaid
(Mat 26.47-56; Mad 14.43-50; Duc 22.47-53)

1 Aden Nuquin Papa yuen chianec Esus nidpondash. Ebi chedobéd nidquin acte
Sededon caid potiash tiedno cuéte odibos caid nitsinacno ébitedi chiec tabadteneboc-
nombo chopondash. 2 Ambo tabadnubien Udas: —Ebi abéd tabadtenebocno tiednoen
nidchitash —quianec Esus bedmenuec 3 chopondash. Aden chieshéménquido chuiquid
dapabo chuitanshun matses dadpen bépondash néidtedi. Néidic con matses chuiquid
dapabobédtan padiseyobon namiaido sondado chedo. Néidic con matses yuaquido Doma
yacnocquido sondado dadpen. Néidic aid sondado chuiquid. Aidtedi Udasén bépondash.
Tabotebédta cueste sanambededtsécquiec cho-chopondash. Utsibombic chéshte.

4 Adec cho-chosho isash béquedbanec nidquin: —Ebi unés uamec —quequin tanti-
aquin Esusén: —;Atotsi quec ne? ;Tsutsi nibéne? —cac > —Nasaded yacnuésh caniquid
Esus bednuec nebi —quepondash sondado chuiquid. Adshun isac aidbéd Esus bedmequid
Udas icpondash.

6 Adshobien Esusén: —Né iquebi —capondash. Nuquin Papapadquidquiobi ic-
quin adoac dacuédec: —Aucbidi cuenu —quec uebudcuededpondash bednuequidotedi.
7 Adshobien padpiden Esusén: —;Tsutsi nibéne? —cac: —Nasaded yacnuésh caniquid
Esus bednuec nebi —queoasho tantiashun: 8 —“Né iquebi,” caombi. Ebiuidtséqui bedta.
Ebéd icquido bedenda —capondash Esusén. ® —“Mimbi ébi tantiaquid icmiaido Satanas
chieshtomiambo iccombi, Papa,” quequin émbi Nuquin Papa chuibocpadomboen néido
chieshtometiapimbo iquebi —quequin tantiec: —Néid bedenda —quepondash Esus.

10 Adnubien Petedon abi tsidiadaid chéshte chictanquin chuiquid dapan yua abiucquio
pateshunepondash. Aid yua Madco niondash. 1! Adosho isashien Esus: —Padi. Chén.

Min chéshte naued. Nuquin Papan chiacpadec paémbo icnuc unésendabi —quepondash
Esus.

Anasén shubuno Esus buanaid
(Mat 26.57-58; Mad 14.53-54; Duc 22.54)

12 Adshobien sondado chedon Esus bedpondash. Aden bedshun: —Cuidmenun
chuiquid dapa yacno mibi buanu —catanquin catanepondash. 13-14 Aden cataneshun
buanquin con matses chuiquid dapambo Caipas caidén cucun shubunoba buanondash.
Aid setambi chuiquid dapambo Caipas iccondash. Esus chieshénec: —Nuquin matsestedi

unés uamenquio icnuen Esusded unés uamenuna —queboed Caipas niondash. Aton
cucu chuiquid dapabidi niondash. Aidi Anas niondash. Anasén shubunoba Esus
buampondash. Ashunquio Caipas ismenuen buampondash.

Petedon: Embi isacmaid Esus nec, quequin chiaid
(Mat 26.69-70; Mad 14.66-68; Duc 22.55-57)

15 Esus buansho isun Petedobédtan chinunondambi. Chinuntuidash nidequi Caipasén
shubuno choash daquéné uaidén puduednuesho tantiashun shécué isquid chidon
puduedmiondashi. Ambi isondaid icsho aden puduedmiondashi. 16 Ebi puduedmequin
Petedo ambi isacmaid icsho puduedmenquio icpondash. Adsho istanquin: —Ebéd
icquid neque. Shécneshun. Ma puduednu —capondambi. 17 Adoac puduedmeshun
shécué isquid chidon: —;Né bedboed Esusbéd icquidta mibi ne? —capondash Petedo
chuiquin. Adoaquien Petedo dacuédec: —Padenquio —quepondash muequi. 18 Adnubien
iquendoshon daquéné uacnoshon cuéte détsiadoshon sondado chedobéd anocquido
yuabo cuéte cuéec tabadpondash. Adsho isashien Petedotsen cuéte cuénuec nidpondash
ébi shubunquio puduednuc.

Caipasén Esus chuimiaid
(Mat 26.59-66; Mad 14.55-64; Duc 22.66-71)

19 Adec ébi puduednubien Caipasén Esus chuimepondash. —Mibéd icquid ;tedtsi
iquec? ;Ebéd icquido déniaquecta icpec? Mibéd icquido ;jmitsipaden chuibano?
—capondash. 20 Adoaquien Esusén chuipondash. —;Ompoquindambi chuibandio?
Nuquin Papa tabadte shubu uashunaid daquéné uaidén puduedshun mambi chuiban-
deneboc. Nuquin Papan chiaid chuibante shubun-shubunquiec puduedcuenequin
mambi chuibeneboc. Ompoquin chiambo iccombi. 2! Mimbi: “Icsamboen naosh,” caid
ébiuidtséqui chuimenda. Ebéd icboedotsen chuime. Embi chiaid abitedi tantiashun
aidombi mibi chuitsiashe. Aidotsen chuime —quepondash Esus.

22 Adsho tantiashun: —;Chuiquid dapada adopaid? —quetanquin sondado chuiquidén
médanten bécuespondash Esus. 23 Adoaquien: —;Icsamboendambi chuidio? ; Atotsimbi
icsa uaoque? En chui. Mambi abimbo chuiboc. ;jAbimbo chuiquidta cuespaid? —
quepondash Esus. 24 Adondash Esus Anasén abi cataniacchobi Caipasén shubuno béac.

Petedon: Embi isacmaid Esus nec, quequin chuioaid
(Mat 26.71-75; Mad 14.69-72; Duc 22.58-62)

25 Adnubien Petedo abi cuéte cuéec tsadsho abédtan cuéte cuéec tabadquidon: —
Esusbéd icquidien mibi nechitec —capondash. Adoaquien Petedo: —Padenquio. Mabi
aidbéd icambo yoc —quepac caondash. 26 Adshobien chuiquid dapan yua utsin Petedon
pateshuneboedén matsesén: —Esus bedacnobimbi mibi ischitoc —caquien 27 padpidec:
—Padenquio. Mabi ano nidambo yoc. Embi isacmaidquio ma Esus neyoc —quenubien
Esusén chuiboedquio cachina béné cuédampac caondash.

Pidato caidén shubuno Esus buanaid
(Mat 27.1-2; Mad 15.1-5; Duc 23.1-5)

28 Adnubien Caipas aton chuiquid utsibobéd: —Nuquin matses yuaquido ancaquid

Pidato caid ismenuembien Esus buantiad. Aid Esus unés uamenuembien natiad —
quecuededpondash. Badiadnubi Pidaton shubuno Esus buampondash. Buanashic: —

Matses utsin shubun puduedshun mishtemaid mishash Nuquin Papan matamiampid
inchésh tantiec con matsesbéd pec tabadtiapimbo icchitomane —quiash Pidaton shubun
puduedenquio icpondash. 29 Adnubien Pidaton aton shubunuésh puduentanquin Esus
béquido chuipondash. —;Atotsi quequin néid béo? ;lcsamboen naquidta nepec?
—caquien 30 —;Bédambo icquidtambi mibi ismenuen bédio? Con matses chuiquid
dapa ictiadquio icquin icsamboen naoshe. Cuidquiota —quepondash chieshéménquido.
31 Adoaquien Pidaton: —Mimbi cuidta. Min matsesén: “Icsamboshé icquid naden
cuidquid yendac,” cacpadomboen nata —caquien: —Padi. Embi cuidquin unés uacsho



Uanén Dada uaid 18:32 207 Uanén Dada uaid 19:6

isash min matses chieshtonoshe. Min matsesén: “Con matsesénuidtséqui unés uaquin
cuidaquien bédambo ictsiash,” queshun ébitedi chieshénushe —quepondash Esus
chieshénquido Pidatombo Esus unés uametiadquio yec. 32 Enden abi chieshénquidon
bedabi icnuc: —Ebi cuesten dectanquin unés uaindac —quequin Esusén chiacpadomboen
namenuec adpondash.

33 Adnubien aton shubun puduedtanquin Pidaton Esus chuimeoapondash. —Cho.
Chuinu. ;Min matses isadaidbo chuiquid dapada ne? —caquien 34 Esusén: —
(Mitsipadquid chuiquid cai? ;Utsibon tantiacpadquidta cai? ;Mibipadquidta cai? —
capondash. 35 Adoaquien Pidaton: —;Isadaidbodabi nedi? Padenquio. Embi tantiac-
padquid caimbi. ;Atotsieshun min matses chuiquid dapabon mibi béosh? ;Atotsi icsa
uasho naosh? —caquien 3¢ Esusén Pidaton béyuc chuiboed tantiaquin: —Mibipadquid
chuiquid dapapenquio nebi. Nidaidén con yua sondado nibédec. Nidaidénuésh
mibipadquid icquin con yuabo ébi bedquido cuesun siametsenombi. Aden ébi bedenquio
Ectsenosh. Mibipadquidpenquio nebi. Abucshun chuiquid dapambo nebi —quepondash

sus.

37 Adsho tantiashun Pidaton: —Chuiquid dapambo nebi jquecta ique? —caquien: —
Ai, adquid nebi. Chuiquid dapambo icnuec matsespondabi. Chuiquid icquin matses
uaquid tantiamenuen abimbo chuibanombi. Adoac abimbo chuisho tantiate bunquidon
ébi tantiatsiandac —quepondash Esus.

38 Adsho tantiash Pidato: —;Tsuntsin matses uaquid quequin abimbo chuipatsiash?
—quetanec puduenshun Esus chieshénquido chuioapondash. —;Icsambo icquidta Esus
nedic? Ma icsapenquio icquid neyoc. 39 Néid cuidtiapimbo icquin chuinu. Nuquin
Papan matamiampid inchésh tantiate ushén min matses quénén nauedaid abentséc
cuemedeniondambi. Adembidi abentséc cuemembi. ;Mitsicquidimbi cueme? ;Néid
mibi chuiquid dapa Esustambi cuemepe? —caquien: 40 —Padenquio. Esus nainda. Utsibi
cuemeta. Badabas caid cuemeta —quecuededpondash. Badabas caid Doma yacnocquido
cuesun siaquin cuemete bunquidquio icnuc adcuededpondash Esus chieshénquido Esus
unés uamete bunquiec.

19

Esus cueshcaid
(Mat 27.27-31; Mad 15.16-20)

1 —Badabasquio cuemeta —quesho tantiatanquin Pidaton: —Né Esus cueshcanuen
buan —capondash. Adoaquien buanshun sondadon canite cuéshé dédectanquin nac-
nenaid cueshcanten Esus comapenen cueshcapac caondash. 2 Cueshcatanquin pinchuc-
pinchucpambo icquid mauete nacnenaid Esus mauemepac caondash. Adotanquimbic
chuiquid dapan dashcutebimboecquid umucquid dasiuintanquin: 3 —Adec dasiuidquid
chuiquid dapambo nec —quequin sondadon Esus maménshumpac caondash. Aden
maménshunquimbi: —Isadaidbo matses chuiquid dapambo Esus neque. Is —quetanquin
médanten bécuesbanepac caondash. Adotanquin Pidato yacnobidi buanoapac caon-

dash.

Esus unés ua, quiaid
(Mat 27.15-26; Mad 15.6-15; Duc 23.13-25)

4 Buanoacsho istanequien Pidato padpidec puduenoash Esus béquido chiec: —Mimbi
béboed Esus icsapenquio iquec. Icsambo icquid icsho: “Unés uata,” catsiambi badedi.
Icsapenquio icquid icsho adotiapimbo iquebi. Padi. Cueshcaquin cuidombique —
quepondash Pidato. Adnubien 5 Esus puduempondash. Pinchuc-pinchucpambo icquid
mauemetanquin dashcute umucquid dasiuinac dasiuidpamboec puduenshobien Pida-
ton: —Is. Mimbi béboed choeque —cac ¢ chosho istanequien: —Cuesten dectanquin
unés uata. Cuesten dectanquin unés uata —quecuededpondash Esus chieshénquido
comapenec cuédec. Adoaquien Pidaton: —Mimbi cuesten dectanquin unés uatan.



Uanén Dada uaid 19:7 208 Uanén Dada uaid 19:21

Embimbo adotiapimbo iquebi. Icsapenquio icquid icsho Esus unés uatiapimbo iquebi
—capondash Pidaton.

7 Adoaquien Esus chieshénquidon: —Con matsesén: “Nuquin Papa muauaquid unés
uaquid yendac,” cacpadomboen natiadquio iquebi. Esusén: “Nuquin Papan Madombo
nebi,” quequin Nuquin Papa muauaoshe. Unés uaquimbien ictiad —quepondash. 8 —
“Nuquin Papan Madombo nebi,” quiosh —quesho tantiashien Pidato dacuédquiec yam-
pac caondash. ° Adash aton shubun Esusbédi puduedoashun Pidaton Esus chuioapon-
dash. —;Tsutsimbo ne? ;Mitsiuéshquio chonda? —caqui Esusén écbedenquio icpon-
dash.

10 Aden écbedenquio yac néishashien Pidato: —;Chuitiapimboda ique? ;Tantien-
quioda ique? Embi: “Cueme,” cac mibi cuemetsiash. Embi: “Cuesten dectanquin
unés ua,” cac mibi adotsiashe. En chui —caquien Esus: 1! —;Mibembida chuiquid
yano? Nuquin Papan chuiquid icmiac mibi nec. Nuquin Papan chuiquid icmiabi adquid
ictiapimbo mibi ictsiac. Chuiquidpenquio icquin mimbi ébi cuesten dectanquin unés
uametiapimbo ictsiac. Ebi cuesten dectanquin unés uamenuec mibi icsambo icnuc ébi
béboedo chuiquid dapabo icsamboshé iquec —quepondash Esus.

12 Adsho tantiashien Pidato: —Esus unés uatiapimbo icchitebi. Cuemetiadquio iquebi
—quetanquin padpiden Esus chieshénquido chuitanoapondash. —Esus cuemenu —
caquien: —Icsambo iquec. Min matses abitedimbo chuiquid dapambo Sesad caid:
“Ebentséqui chuiquid dapambo nebi,” quiac caosh. Aid déniaquec Esus chuiquid
dapa icte bunquiec. Esus cuemequin mibi chuiquid dapambo mimbi néishmeque.
Esus cuesten dectanquin unés ua —quecuededpondash. 13 Adsho tantiashun Esus
puduemeoatanec cuénote nacnenaid abuc tsadunaidén cuidte chuinuec tsadten tsad-
topondash Pidato. Aid cuénote nacnenaid con onqueten Cabata capondash. 14 Nuquin
Papan matamiampid inchésh tantiate ushé badiadash icnuc niondash. Aid tsadten tsad-
toshon Pidaton: —Né mibi chuiquid dapa iquec —capondash iccuededquido chuiquin.
15 Adoaquien: —Cuesten dectanquin unés ua. Nébimbobi buanshun cuesten dectanquin
unés ua —quecuededpondash Esus chieshénquido. Adoaquien: —;Mibi chuiquid
dapadambi cuesten dectanquin unés uape? —Pidaton caquien Esus chieshénquido: —
Mibi chuiquid dapambo Sesad caid aiduidtséqui chuiquid dapa caimbique. Esus cuesten
dectanquin unés ua —quecuededpondash Esus chieshénquido. —Nuquin Papa yacnuésh
choshon nuqui yuaquido cuemepashun —queboedobi adondash abi yuaquidi chiequi.

16 Adoaquien Esus chieshénquidon chiacpadomboen: —Esus cuesten dectanquin unés
uatan —capondash Pidaton aton sondado chuiquin.

Cuesten dectanquin Esus unés uaid
(Mat 27.32-56; Mad 15.21-41; Duc 23.26-49)

17 Adoac buanquin: —Néidén dectanu —queshun sondadon cueste daéd napotiaid Esus
chiadtomebidampondash. Abi dectantebi Esus chiadtomebidanec nidquimbi macuésh
mapi canite caid yacno buampondash. Aid macuésh mapi canite cain con onqueten
Cocata capondash. 18 Ambo nidshun aton dashcute dachictanquin béchun shuin
métoccaquinc tatoccaquinc catanquin cueste daéd napotiaid ambi béboedémbi Esus
dectampondash. Icsambo icquid daédpambo cuesten dectanaid uqué diadbudcuenec
diadnuc Esusquio nénantanquio dectampondash.

19-20 Adnubien Pidaton: —Nasaded yacnuésh caniquid yec Esus isadaidbo chuiquid
dapa nec —quequin cueste pada uaidén dada uapac caondash. Aton matses Doma
yacnocquidon onqueten dada uaquinc con onqueten dada uaquinc matses utsi Qui-
dieco matsesén onqueten dada uaquinc catanquin Esus dectanaid cuesten dectampac
caondash. —Embi dada uaboed isash: “Isadaidbo chuiquid dapa icsho Esus cuidac,”
ma abitedi quenu —queshun Pidaton adopac caondash. Aden dada uashun dectanaid
isashien Esus chieshénquido néishquiopac caondash. —Shubu dadpen icquid Edusaden
caid anoentséqui Esus dectanaid icnuc matses utsin onqueten-onquetenquien dada uaid
matses dadpenshun isnushe —quiash 2! Pidato chiec nidpac caondash. —Icsamboen



Uanén Dada uaid 19:22 209 Uanén Dada uaid 19:40

chuiquin ma mimbi dada uapacboc. ;Con matses chuiquid dapada Esus nedic? Adquid-
penquio nec. Utsi uain dada uata. * ‘Isadaidbo matses chuiquid dapa nebi,” quequid
Esus nec,” quequin cueste cuéshé utsin dada uata —caquien 22 —Padi. Mambi émbi
tantiaboedquio dada uaboc. Utsi uain dada uaoatiapimbo iquebi —quepac caondash

Pidato.
23 Adnubien Esus dectanquido sondado daéd-daédquiec icpondash. Esusén dashcute

5ted icsho sondadon bedbanquin abentse-abentsen bedbededpondash abentséc abi
icnuc. Aid abucshun bedanquin abichobi daédcaid tuscabi icquid niondash. 24 Adquid
icsho isun: —Canchenquio icquin ;jtsundanquio bedeque? Isnuna —queshun abi
cuémédquidtedi dada uabanshun téchun sandoshon cadotanequin dada uaidémpi abia
puduemiaid isun aid dashcute bedondash. Aidon nate Nuquin Papan tantiamiac con
tsusedpan naden dada uapampic. “ ‘Abentse-abentsen con dashcute bedosh. Con dash-
cute utsi bednu, quequin dada uaidémpi abia puduemiaid isnuen naosh,” quependac,”
quequin dada uapampic.

25 Adnubien Esus dectanaid cueste tayun néidtedi icpondash. Néidic Esusén tita.
Néidic Esusén tita utsi. Néidic Madia Codopasén chido. Néidic Madia utsi Mactada
yacnuésh choquid. Aidtedi chido icpondash. 26 Né chido tabadnuc ambobi uquéctséc
tabadondabi. Adec ambi tantiaidquio ébi icsho isun Esusén aniba chuipondash. —N&id
con mado cata, tita. Ma mibi bédamboen dayun uanu —capondash Esusén. 27 Adshumbic
ébitsen chuiquin: —Con ta tita cata. Adshun bédamboen ébi dayun uashunta —cac con
shubunobi buanondambi bédamboen Esus dayun uashunuen.

28 Adboshien unésquionoshi Esus: —Con Pan chiacpadomboen nainembi. Mat-
ses tantiec ébided cuidadec unésebi —quequin tantiec con tsusedpan dada uaquin
chuipampicpadec: —Acte bundobi —quepondash Esus. 2° Adsho tantiashun matsun acte
mucambo icquid anidquid shapu-shapupactsécquidén punshun cueste dédectanshun
abuc sananquin éccuéscadonetsécquin chishmepondash. 30 Adoac acte mucambo icquid
chishtanequien: —Con Pan chiacpadomboen nainquiombi —quepondash. Adtanequi
tédquédbudpondash Esus unésequi.

Esus uinte masiaid
31 Adnubien Esus chieshénquido: —Badiadash Nuquin Papan matamiampid inchésh

tantiate ushé iquec. Chonoadenquio icte ushé nec. Aidén cuesten dectanquin unés uaid
chococac icsambo ictsiashe. Nébimbobi chococamenu —queshun Pidato chuitampac
caondash. —Baded nidte podquénquin unés uame. Inchésheque —cac 32 Pidaton
aden chiac sondadon nidte podquéntanondash. Esusbédta dectanaid équé diadquidba
nidte podquénshumbic utsiuc diadquidtsen. 33 Adotanquin isquien Esus énden unésac.
Adshobien nidte podquénenquio icpondash.

34 Adotanquimbic: —Unésabi icnushe —queshun: —Unés uaquiobono —quetanquin
sondadon cudan podo ansequin Esus uinte masepondash. Adoac nua intac chididiquion-

dash actebédi. 35 —Adosho émbimbo isondambi —caimbi. —Embi dada uaid isun ma
Esus tantianu —queshun abimbo chuiquin dada uaombi néid dada uaquin. 3¢ Nuquin

Papan tantiamiac con tsusedpan: “Canite podquénenquio iquendac,” quequin dada
uapampicpadomboen canite podquénenquio icpondash Esus. 37 Adembidi podo ansete
dada uapampic. “Ambi podo anseboed isec tabadendac,” quequin dada uapampic.

Esus unésacsho chococaid
(Mat 27.57-61; Mad 15.42-47; Duc 23.50-56)

38 Adnubien shubu dadpen icquid Adimateya yacnocquid Ose chopondash. Esus
tantiaquid aid niondash. Esus chieshénquido dacuédénquin: —Esus tantiaquid nebi —
quequin utsibo chienquio icboedémbi Pidato chuitampac caondash. —Esus chococanun
buanendambi —cac: —Ai —cac Esus buampondash. 39 Aidbédi Nicodemo inchéshén
Esusbéd onquiondaid nidpac caondash. Bédambo nuadquid mida adoebédta cabiunaid
unésaid dabiunte béac caondash. Nuamboshé. Yuémbo icnuc 35 quidostembi icnuc béac
caondash. 40 Adshumbien Osebédtambi Esus nua dabiunquin uesquin dataniac caondash

dashcuten. Adshumbic padpiden dabiunoaquin. Adshumbic padpiden dataneoaquin.
Adshumbic padpiden dabiunoaquin. Adshumbic dataneoaquin. Chococanun con
matsesén adoquid. #1-42 Adashic: —Badiadash Nuquin Papan matamiampid inchésh
tantiate ushén unésaid chococac icsambo ictsiashe. Badedquio chococanu —queshun
tied nébi ictsécquidén Esus buampac caondash. Buanshumbic cuénote dapa shécué uaid
chucan matses chococabi icquidén Esus nauedpac caondash. Shécuén nauedtanquin
bétimpac caondash cuénote dapambidi.

20

Esus uincuenaid
(Mat 28.1-10; Mad 16.1-8; Duc 24.1-12)

1Esus chococan daédec ushash badiadnuc dominco caid ushén énden inchéshquio ic-
nobi Mactada yacnocquid Madia chedo Esus chococacnuésh sedenquec nidpac caondash.
Nidshun isquien shécué bétinaid cuénote dapa bécunepamboen shécniac. 2 Cuénote
dapa bécunepamboen shécniacsho istanec titinquianec choquin chuituidpondashi. —
Esus padoen buanchitaccosh. ;Mitsimbo buampash? —quepondash Madia Petedobédta

ébi chuituidec.
3 Adoaquini: —Istanu —quianec * titinquianec chococacno Petedobédi nidpondac.

Petedo nianec ébia nidpondabi. 5 Adshumbimbi puduedenquio icquin shécué an-
shuebudshun anispondac. Adshun isquien dashcute dataniaiduidtséqui uec. © Aden
émbi anisnubien Petedo choequi badedi shécuén puduedpondash. Aidéntsen dashcute
dataniaiduidtséqui istuidondash. Esus nibédondash. 7 Né dataniaid uenubi udictséc
dashcutempi bépucaid bédamboen shébunaid uiondash. 8 Aid puduedsho istanec tsyuec
puduedshun émbitsen isondambi. Adash: —Uincuenac. Nuquin Papan Madombobi nec
—quepondabi Petedobédtséqui onquec. ® —Nuquin Papan tantiamiac con tsusedpabon
aden Esus uincuente chuiquin dada uapampic —quequin tantienquio icboedi adondabi.
10 Aden istanec ébi ushbocnobidi chiec choapondabi.

Esusén Madia Mactada yacnocquid ismiaid
(Mad 16.9-11)

11 Adnubien ébi chuiuamboed Madia chococacnobidi isec nidoapac caondash. Nidash
shécué cuémano tsadec sedenquetuidpac caondash. Adec shécué cuémano tsadec
sedenquetanec shécué anshuebudshun isaquien 12 Nuquin Papan abi yacnoshon uaido
mayan béda daéd ushumbo icquid dasiuidquid Esus uebocno tabadpec. Esus nibédec.
Mapi icbocno abentséc tsadnuc utsi taé icbocno tsadpac caondash. 13 Adshumbic aidén:
—;Atotsi quiash sedenque, champi? —caquien: —Con Icbo pado ;midambo buanac?
Istiadquio iquebi. ;Mitsimbo buampashba? Unésquio iquec —quetanec 14 aucbidi
nidnuec bidiadshun isquien Esusquio icpec. Utsi dansho 1> Esuséntsen: —; Atotsi quiash
sedenque, champi? ; Tsutsi nibéne? —caquien Madian tied neshcaquid danquin: —;Con
Icbo padoda buano? ;Mitsimbo buano? Ebi isme. Shécué utsin chococanun buanu —
capac caondash Madian Esusquiobi chuiquimbi.

16 Abi adoshobien Esusén: —Ebi nebi, Madia —cac béisquiotanequien: —Esus nec.
Ebi chuiquidquio nec —quetanquin con onqueten cuénquin: —Dabi —capac caondash.
Adotanquimbien Esus dayumbudpac caondash unésquio icsho. 17 Aden abi dayumbud-
shobien Esusén: —Ebi dayunenda. Padpidec nidenquio icte danquin ébi dayunenda.
Embi chuibocpadec con Pa yacno nidabi yuec-yuecpactsec tabadtanec nidebique. Ebéd
icboedo émbi con utsibo caboedo émbi chuiboedquio chuitan. “ ‘Nuquin Papa yacno
nidendabi,” quiosh,” catan —quepac caondash Esus. 18 Adoaquien ébi chiec Madia
chopondash. —Nuquin Icbo Esus isombi. Uincuenaccosh. Ambi chuiboed chuinu. Tantia
—quequin Esusén abi chiaidquio chuituidpondashi Madian Mactada yacnocquidén.

Uincuenshun Esusén abéd icquido ismiaid
(Mat 28.16-20; Mad 16.14-18; Duc 24.36-49)

19 Madian aden chuituidboed inchéshbudtséqui shubun tabadpondabi Esusbéd icboe-
dobédi. Esus chieshénquido dacuédénquin umanucuésh utsi puduedtiapimbo icnuc
bédamboen bétashash tabadnubien shécuénuésh puduedenquio icboedi nuntanquiobi
Esus isadcuempondash. Adtanequien: —Dacuédenda —quepondash. 20 Adtanquin
abi béchun shuin métoccaid abi podo ansiaidbédta ismiaquini cuishonquiampondac:
—Nuquin Icbo uincuenac —quiash. 2! Adec cuishonquesho isashien ambi chuiboc-
padecbidi: —Dacuédenda —quetanec: —Tantia. Mibi chuinu. Con Pan: “Matses chiec
nid,” ébi caondacpadomboembidi: “Ebi chuibeneta,” mibi caimbi —quepondash Esus.
22 Adtanquin ébi chedo dabushcabampondash. Dabushcabanashic: —Nuquin Papan
Mayan mibéd tabadendac. 23 Mibéd icquin Nuquin Papan tantiaidquio tantiamequin
Nuquin Papan Mayanén mibi utsibo chuibamendac. Adoac mimbi aden chuibanaido
caic: “Nuquin Papan chiaid niaquec icsambo icboedi Esus tantiaquid yansho Nuquin
Papan néid bédamboen isec,” quequin mimbi chiacpadomboen Nuquin Papan bé-
damboen istsiash. Utsien: “Nuquin Papan chiaid niaquec icsauidequi icsho néid Nuquin
Papan bédamboen istiapimbo iquec,” quequin mimbi chiacpadomboembidi Nuquin
Papan bédamboen istiapimbo ictsiash —quepondash Esus ébi chedo chiec. Adtanequi
isadenquio yanoaondash.

Esusén Tomas ismiaid
24 Adec Esus isadenquio yanoanubien Esusbéd icboed utsi Tomas abi ushémbi anin

daéd tishaid chopondash. 25 Choshobi: —Esus isombi —cac: —; Aidquiobida nepash? Ut-
sien nechitash. Béchun shuin métoccaid shécué isun aid shécué médanten bémishquinc
podo ansiaid bémishquinc caquioshombimbi: “Ai, nuquin Icbo uincuenac,” quequin
tantiatsiac. Padambobi: “Con Icbobien niash,” quetiapimbo iquebi —quepondash
Tomas. 26 Tomas adbon 7tedec ushash shubu nuntambidi tabadoapondabi. Tomas
chedobédi tabadondabi. Puduedtiapimbo icnuc padpiden bétashoash tabadnubien
shécué shécniabi Esus isadcuenoapondash. Adashic: —Dacuédenda —queoapondash.
27 Adtanequien: —Is con médante, Tomas. Shécué bémishec cho. Né podo ansiaid
iqueque. Aidtsen bémishec cho. Adshun: “Uincuenabien icchitash,” queboedémbi:
“Uincuenaccosh,” quequin tantiata —caquien 28 mishenquio yec badedi: —Tso. Con
Icbombo ma mibi neyoc. Nuquin Papapadquidquiobidi ma mibi neyoc —quepondash
Tomas. 2% Adsho tantiashien Esus: —Ebi isun: “Nuquin Papapadquidquiobidi mibi nec,”
quequin mimbi ébi tantiec. Utsibombien ébi isabi: “Ai, Esus Nuquin Papapadquidquiobi-
dien nec,” quequin ébi tantiasho Nuquin Papan bédambo icmendac —quepondash Esus
Tomas chiec. Adtanec isadenquio yanoapondash.

30 Comapenen tantiaquidquio yec abembi uincuenash Esus adpondash. Enden unésabi
icquin adembidi comapenen tantiaquin nabampondash. Aden ambi comapenen tan-
tiaquin nabanaidtedi uesquin chiambo iccombi. 3! Padi, aidtedi chiombi. —“Nuquin
Papan chomiaidquio yec Nuquin Papan Madombobien Esus nec,” quequin aid tantiash
ma Nuquin Papa yacno abéd tabadtequido icpanu —quequin aidtedi dada uaombi.

21

Chian cuémanuésh Esus isadoaid
1Tantia. —Edusaden yacnuésh isadboshic chian Tibedias caid cuémanuéshtsen Esus

isadpondash —quequin mibi chuinu. 2Esus uincuenash daédec isadan con nidaid Cadidia
caid yacno nidanepondabi. Nidaniash néidtedi tabadpondabi. Néidic Petedo. Néidic
Tomas anin abi ushémbi daéd tishaid émbi caboed. Néidic Cana yacnocquid Natanaid.
Néidic ébédta tishaidquio. Neéidic ébi. Néidic Esusbéd icboed utsi daéd. Aidtedi
icpondabi. 3 Adnubien Petedo: —Embi bedtenecpaden néshaidén nuécquid bedtanu
—quepondash. Adshobimbi: —Nid. Nuquitedi nanu —capondac. Adash chian yacno
nidash cano antabédtoanec nénantan nidpondabi. Adshun néshaid dapa néneshun
yuecshun cadoshon isac nibédec. Adshumbic padpiden néneoashun cadoshon isac
nibédoaic. Inchéshbudtséc tauash nuécquid bedambobi ambi badiadpondabi.

4 Badiadquionobi acte cuéman masi dapan Esus nidsho istuidpondambi. Utsiembi
dampondac. > Adshobini Esusén cuémpondash. —Con utsibo ;tedtsi bedo? —cac: —
Padambo. Nibédosh —capondambi. ¢ Adsho tantiashun: —Mimbi néniauc nénenquio
icquin cano utsiuc néshaid néne. Adoac nuécquid bedadec —cac ambi chiauc néshaid
nénetanquin: —Indono —cac néshaid indotiapimbo yuémboshé icpondash. Nuécquid
dadpen bedac.

7 Adsho isumbimbi: —Ma Esus neyoc, Petedo. Nuquin Icbo nec —capondac. Adoaquien
aton tsitsumi icquiduidtséqui icnuc abi dachiquidboed aton dashcute utsi dasiuidtanec
acte népudunash Petedo tan-tanidec nidpondash Esus isnuec. 8 Ebien utsibobéd
canombi tsyuec nidondac néshaid shoyombanec. Cuéma anoentséqui nuécquid bedash
100 metedos cactiontséc nidondabi. ° Tsyuec choash pudundoshon isquien pambédi
nuécquid cuéten shéadtsec. 19 Adnubien Esusén: —Mimbi bedboed daédpactséc beccho.
Penu —cac 11 Petedo: —Ai, bedtanu —quianec nidash cano anidtoshon néshaid cubu-
cubuctsécquio icquid indopondash. Acte cuémano tsindoshon isac dadpenquioshé
153tedi nuécquid icpondash. Nua-nuaic tsadquido icpondash. Néshaid tésédtiadtséc-
quio icnuc indondambi.

12-13 Adshumbic ambi: —Pec cho —cac cho-choash tabadsho pamba menebantanquin
nuécquidtsen Esusén menebampondashi. Adoac: —;Tsutsi ne? —quenquio icquin: —
Esus nec. Comapenen tantiaquin nuécquid nuqui bedmiosh —quequin tantiondambi

ébitedishun. 14 Adec uincuenash shubu nuntan tabadnuc daédec isadondashic chian
cuémanuéshtsen isadoapondash Esus.

Esusén Petedo chiaid
15 Aden chian dapa cuémanshun Esusbédtan piondambi. Adshumbic Onas caidén
mado Petedo Esusén chuipondash. —Tantia. Mibi chuinu, Petedo. Néidon ébi

bédiactséc tantianuc ;ada ébi tantiaquie? —caquien: —Ai, mibi tantiembi. Aden
émbi tantiaid mimbi tantiec —quepondash Petedo. Adsho tantiash: —Ebi tantiaquin
con obecabimboecquido ébi dayun uashunta —quepondash Esus. —Obeca icbon aton
yua dayun uacbimboen ébi tantiaquido ébi dayun uashunquin émbi chiaidbédta émbi
naidtedi chuibanta —quequin tantiec adpondash. 16 Adshumbic padpiden: —;Ada ébi
tantiaquie, Petedo? —cac: —Ai, mambi mibi tantieyoc —quesho tantiashien padpidec:
—Ebi tantiaquin con obecabimboecquido &bi dayun uashunta —queoapondash Esus.
17 Aden daéden chuishumbic padpiden Esusén: —;Ada ébi tantiaquie, Petedo? —
cac shubiantiadtsécquio yanondash Petedo. —Unés uabi icnuc: “Embi isacmaid Esus
nec,” quequin émbi chuiboctedembidi Esusén chiebi —quiash shubiantiadtsécquio
yanondash. Adashic: —Mibi con Icbo nec. Ma mimbi abitedimbo tantieyoc. “Petedon
ébi tantiaquiec,” quequin ma mimbi tantieyoc —quepondash Petedo. Adsho tanti-
ash Esus padpidec: —Ebi tantiaquin con obecabimboecquido ébi dayun uashunta —
queoapondash Esus.

18 Adashic Petedobidi chuioaic: —Tantia. Utsien chuinu. Cania yec mibibi tsi-

siuidondac. Adanec mibi bunacno mibi nidtedniondac. Tsusiobudtsacshoen tsiumeshun
utsibon équé médimbudcuentsécshun mibi nidte bunacmanombo mibi buanendac —

quepondash Esus. 1 —Aden mimbitsen Nuquin Papan chiacpadomboenuidi nabansho
ébi chieshénquidon mibi unés uaindac —quequin tantiec adpondash Esus. Adashic: —
Enenquio icquin ébi tantiata —quetanquimbic: —Cho. Nidnu —cac ébitedi puduanec

nidondabi.
20 Tsyuec nidshobini Petedon bidiadquin ispondash. Adshumbic: —Né&id Esusén

tantiaidquio nec. Esus bedmiaid inchéshén Esus aton cachoctséqui uesho aidén:
“;Tsutsi cao, Icbo?” capondash. 21 ;Mitsipadec aid unéspatsiash? —queshun: —
Ma néid. ;Mitsipadec unéspec? —capondash Petedon ébi unéste Esus chuimequin.
22 Adoaquien Esus: —Ebi bunacpadequi aidi unésendac. “Ebi Nuquin Papa yacnuésh
choabi yacpadec ma unésenquio icnu,” ébi quiacpadec unésenquio ictsiash. Adecbidi:
“Ebi choabi icnuc ma unéspanu,” ébi quiacpadec unéstsiash. “Nadec unésendac,”

quequin mibi chienquio iquembique. Enenquio icquin ébi tantiata —quepondash Esus.
23 Adec: —Unésenquio ictsiash —Esus quesho tantiash ébi caic: —Esusén tantiaidquio
yec Uan unésenquio iquendac —quecuededpondash Esus tantiaquido. jAdenda Esusén
chuidiondash? Ma padenquio iccondac. —FEbi bunacpadequi aidi unésendac. “Ebi
Nuquin Papa yacnuésh choabi yacpadec ma unésenquio icnu,” ébi quiacpadequien
unésenquio ictsiash. “Adecbidi ébi choabi icnuc ma unésnu,” ébi quiacpadec unéstsiash
—quequien iccondash.

24 Aden Esusén nabanondaid énquin chiombi. Embi isondaidquio chuiquin abimbo
chuiquin aidtedi dada uaombi. 25 Esusén naidtedimbo chuiquin dada uambo iccombi.
Embi tantiaidtedi naombi. Ambi naidtedimbo ambi chuibanaidtedimbo chuiquin dada
uaquin dada uate dadpenquioshé naimbudnetsiambi. Padi. Aidtedi dada uaombi.

ESUS CHUIBENEQUIDON NAID

Esus aton Papan abuc indote

1-2 Ducas nebi. Mibi Esus tantiamenu, quequin énden dada uaondambi, Teyopido.
Esusén tauain ismebanaid bedanquin abi abuc indoaid dénainquin dada uaondambi.
Abuc nidnun Esusén ébi chuibeneta quequin abéd icquido chuipanédash aton Mayanén
tantianubi. 3 Cuesten dectanac unésash uincuenshun: “Uincuenobique. Is,” que-
quin Esusén utsi-utsien ismebampanédash ma abimbo iquec quequin tantiaquin ébi
chuibenepanueshun. Ushé abentséc nidmequin utsi choaid abi choauqui usudnuc
40ted ushquin aden ismeben-ismebenequin Nuquin Papa yacno tabadaid iquec quequin
Esusén chuided-chuidedpanédash. 4 Aden ismequimbi Edusaden caid yacnoshon ambi
€bi chuibeneta caidobédtan pec tabadquimbi Esusén nadopanédash: —Edusaden yacno
tabadquin émbi chianeboed, con Mayan, Nuquin Papan mibi menetequid caimbudta.
5 Acten mentoanquid Uan pado icpondash. Padnuen émbi chianeboed Nuquin Papan
aton Mayan mibitedi menendac —quepanédash Esus.

¢ Adshumbic, padpidec Esusbéd icquin abéd icquidon: —Yuen matses utsibon nami-
aido nuquin matses nec. ;Nébimbobida mibi nuquin matses chuiquid dapa icpeque?
Tantianu. Chui —capanédash Esus chuiquin. 7 Adoaquien: —Nuquin matses chuiquid
icmete ushé choaid tantiesa mibi nec. Nuquin Papanuidtséqui tantiacpadén adquid
iquendac —quepanédash Esus abéd icquido chiec. & Aden chuishumbic: —Aton Mayan
Nuquin Papan meniac aidénquio tantiamequin pausunac ébi chuibenequidquio mibi
iquendac. Edusaden caid yacnoshomba mimbi ébi chuibanendac. Adshumbic, nidaid
Udeya caid yacnoshontsen ébi mimbi chuibanendac. Adshumbic, nidaid Samadia caid
yacnoshontsen, adembidi nidaid utsi-utsiec yacnoshontsen adembidi ébi chuibanendac
—quepanédash Esus abéd icquido chiec.

9 Aden chuibanquin Esusén nabanquin nainanec macuésh yacno choacsho aton Papan
Esus abuc indopanédash abéd icquidobédtan abi tantiaquid utsibon isbedednubi. Aden
isec tabadnubi abu ushun Esus bétimpanédash.

10 Adec Esusbéd choboedo isec tabadnubien dashcute ushumbocquid dasiuidquid daéd
choash tabadec: 1! —Nidaid Cadidia caid yacnoésh choquido, ;atotsi quiash abuc isec

tabadec ne? Abuc indosho mimbi isboed Esus abu ushun choec budsho mimbi isendac
padpiden —quepanédash ushumbocquid dasiuidquid abuc isbededquido chiec.

Matias Esus chuibeneta quequin iccuededquidon chiaid

12 Aden Esus abuc indosho isash abéd macuésh Odibos caid yacno choboedo Edusaden
caid yacno nidoapanédash. Chonoadtemaid ushé nec, quec aidtiontséqui capunédash.
Aido Edusaden yacno choash abuc quéné yacno abi tabadbocno dectatoash tabadoa-
panédash. 13 Aid quéné nuntan Esusén ébi chuibeneta caido néidted icpanédash: néidic
Petedo, utsibic Uan, utsibic Acobo, utsibic Andedes, utsibic Uedipe, utsibic Tomas,
utsibic Badtodome, utsibic Mateyo, utsibic Adpeon mado Acobo cuémédquid, utsibic
isadaidpembo namequin chuiquid bunesa, Simon cuémédquid, utsibic Acobo utsin mado
Udas cuémédquid. Aidtedi Esusén ébi chuibeneta caido aid quéné nuntan tabadnubi
14 utsibo Esusén tita yec Esus tantiaquid chido utsibotedi yec Esusén utsibo yec quec
ambobidi iccuededquin Nuquin Papa chiec abentséc onquiacbimboec onquecueded-
panédash.

15 Adashic Esus tantiaquid 120ted iccuedednubi nénantanquio nidtoshon Esusén
ébi chuibeneta caid abentsécshun Petedon naden chuipanédash: 16-17 —Udas pado
chuibanu. Tantiata. Esusbéd icquin piucquid dayun uaquid icquimbi Esus chieshénquido
Udasén Esus bedmepondash. 18 Aden Esus bedmeshun ambi piucquid bedboed menequin
aton tiedémpi bedashic aid tied nantanuésh tétaniadash pobidisquiash paédec aton pucu
tishidpac caondash. 19 Pucu tishidec intac chiuidaid tied icsho tantiaquin Edusaden

yacnocquidtedishun Aquedama cain aton onqueten cuémbededpondash. 20 Adembidi

éndenquimboshé Udas pado tishabicnuc chuiquin Nuquin Papan Mayanén tantiamiac-

padomboen tsusedpa Dabid caidén Udas cuidte tantiec cuédénte Sadmo caid naden dada

uapampic:

“Ma adequi aton shubu mosadpanuna ma aidbidi aton matses nibédquid shubu icpa-
nuna.”

Aden Udas pado cuidte chuiquin cuédénte Sadmo caid utsitsen naden Dabid Padon dada

uaoapampic:

“Aidén icsain nacpaden tanenquiocquin ma utsin bédamboen napanuna,”

quequin Dabid padon dada uapampic —quepanédash Petedo. 2! Aden chiashic abi

onquec: —Udas pado nibédnuc Esus chuibeneta quequin abentséc nuquitedishun

chuinuna. Néid quéné nuntan nuquibéd capuquido dada dadpen iquec. Nuqui Esus

chuibeneta caid nadquid ictiad. Chuinu. Tantia. 22 Esus Uan padon acten mentosho

isash niamédenquio yec Esusbéd capucueneshun Esus indosho isquidquio icsho, Esus

chuibeneta, quequin nuqui chuitiad. Adoac Esusén ébi chuibeneta caidobédtan Esus

uincuemiaid chuibantiad —quepanédash Petedo iccuededquido chiec.

23 Aden Petedon chuibanac daéd istuidash Petedobéd iccuededquido, Petedon chui-
bocpadquid néid daéd iquec, quequin chuipanédash aidon. Ambi istuidaid abentséc
Ose cashun Badsabas cashumbic Ustus, quequin cuénaid nepanédash. Utsibic, Matias
cuémédquid icpanédash. Néid daéd Petedon chuibocpadquid nec, quesho tantiashun:
—Nénantanquio tabadec cho —cac abi daédi choash tabadsho isash 24 Nuquin Papa chiec
nadec iccuededquido onquepanédash: —Nénantanquio chomeboed néid daéd iqueque.
Is, Papa. ;Mitsicquidimbi Esus chuibeneta, cape? Ebitedi tantiame, Papa. 25> Udas pado
tauidtiadpambo chian anédénquiacno nidboedén nauidaid namenu, quequin mimbi
bédamboen isaid abentséc ébi isme. Papa. Aden mimbi ismiac ma aidéntsen Esus
chuibenepanuna —quepanédash Nuquin Papa chiec. 26 Aden chuitanquimbic aid daéd
abi cuémédquid abentse-abentsen dada uatempin dada uashumbic téchun sandoshon
cadotaniac dada uatempi abia puduenaid istanquin, Matias cuémédquid nec, quequin

isbededboshic, Esusén ébi chuibeneta caido onseted icboedi nébi Matiasbéd doseted
yanosh, quequin chuibededpanédash nuntan iccuededquidtedishumbi.

2

Aton Mayan Esus tantiaquidtedi menebanaid

1 Adashic isadaidbon ambi aton tiedén caniquid abia éshéaid bedaid tantiaid ushé
chotsécnubi Esus tantiaquidtedi shubunuéshi iccuededoapanédash. 2 Ambo iccued-
edquimbi badedquio shubu nuntan cunquequid dapa choec natiambo cunquiacbimboec-
sho abitedishun isbededpanédash. 3 Aden aid isbedednubi cuéte détsisidacbimboecquid
budec mais-maisec Nuquin Papan Mayan matsadtocuededpanédash abi isquidtedi.
4 Nuquin Papan ma aidobéd tabadnueshun aton Mayan Esus tantiaquidtedi menebanac
matses utsi-utsiec onquetenquio onquecuededpanédash ambi matsadtomiaidotedi.

5 Aden Nuquin Papan aton Mayan menenubien isadaidbo utsibo Edusaden yacno
cho-choash dadpen tabadpanédash. Aido Esus tantiesabo yequi aton tsusedpabon
chiampicpaden nanuec nidaid utsi-utsiec yacnoésh Edusaden yacno cho-chopanédash.
6 Ambo cho-choash tabadnubi Nuquin Papan aton Mayan meniaid-meniaidquiec ném-
bobi choquidon onqueten-onquetenquiec onquesho tantiash nébi cho-choboedo utsi-
utsiec: 7 —jPadtec! Dacuédanquiopaic. Ebipadquiecshenda onquepec. ;Onquequidotedi
nidaid Cadidia yacnocquidoda nepec? & ;Mitsipaden con onquete bedash onquecued-
edpec nec? 9 Ebitedi nidaid utsi-utsiec yacnoésh cho-choquido nebi. Padtia yacnoésh
choquido; utsibic, Media yacnoésh choquido; utsibic, Edan yacnoésh choquido; utsibic,
Mesopotamia yacnoésh choquido; utsibic, Udeya yacnoésh choquido; utsibic, Capadosia
yacnoésh choquido; utsibic, Ponto yacnoésh choquido; utsibic, Asia yacnoésh choquido;
10-11 ytsibic, Pidiquia yacnoésh choquido; utsibic, Pampidia yacnoésh choquido; utsibic,

Equipito yacnoésh choquido; utsibic, Dibia Sidene udictsécuésh choquido; utsibic, shubu
dadpen icquid Doma caid yacnoésh choquido; utsibic, acte nénantan nidaid nacnédquid
Quideta caid yacnoésh choquido; utsibic, Adabia caid yacnoésh choquido. Isadaid-
bobéd isadaidbopadquio icnuequido Edusaden caid yacno tsusedpabon chiampicpaden
nanuec cho-choboedo ébitedi nebi. Ebibimboec onquequidtedishun Nuquin Papan naid
chuibansho tantiembi. 12 ;Mitsipaden tantiaquin oncamiaquien adec onquepec? —
quepanédash Edusaden yacno cho-choquid.

13 Adnubien: —;Bédamboec onquepequida onquec? Paémbocquid cubudquin acshun
tantienquiocquido nepanui —queoapanédash utsibo.

Iccuededquido Petedon chuibanaid

14 Adec onquesho tantiashun Esusén ébi chuibeneta caido cho-choquin Petedon nid-
toshon tantiamenu quequin naden cho-choboedo comapenec onquequin chuipanédash:
—Mimbi icsamboen tantiaid chiembique. Tantiata. 15 Ushé abuctotsécnubi ébitedishun
paémbocquid acamboccombi. 16 Utsin-utsinquiec onqueten onquesho mimbi tantiaid
Nuquin Papan éndenquimboshé chiampicpadec onquec nebi. Tsusedpa Oedémbi
Nuquin Papan ma matsesbéd tabadnueshun aton Mayan menenun chiaid naden aidén
dada uampic:

17*Néid nidaid naimbudnubi
Con Mayan matses utsi-utsien menendambi.

Aidon madobobédtan aidon champibontsen émbi yuecquio icshun nanun chiaid chuiba-

nendac.
Adembidi caniabontsen ushquin émbi chiacpaden isendac.

Adembidi tsusiobontsen ushquin émbi chiacpaden isendac.
18 Aden con Mayan meniac ambi tantiacpadomboembidi émbi chuiquin namiaidon

dadan chidobédtan
émbi yuecquio icshun nanun chiaidquiobidi chuibanoaindac.

19 Adembidi, con Mayanén tantiamiac émbi yuecquio icshun nanun chiaid matsesén
chuibanubien abucuésh uinsadpamboctequid icnubi

nidaidénshun ismete intacbimboectequidbédtabi nédénquetequid cuéte pushudquid-
bimboectequid abembi pushudquidbédta adquidtedi mibi ismendambi.

20 Adquid icnuc badiadén ushé chénquenquiocnoc

inchéshacbimboectequid inchéshén ushé piu-piupambo yec intacbimboecsho mimbi

) isbededendac.
Embi ismiaidtedi icambi matses cuidte ushé choendac.
21Ismequimbi con Icbombo nec ébi caquidquio ménchiquendambi,’

quequin Nuquin Papan chuimiacpaden Oedén dada uapampic.

22 “Adembidi Nuquin Papan chomiaid chiembique. Tantiata, isadaidbo. Nasaded caid
yacnoésh choquid, Esus, Nuquin Papan chomiaid icquin nadatiambocquin nabanquin
ismebansho mimbi isondac. 23 Aidi Nuquin Papan tantiampicpaden Esus bedshun
mimbi isadaidpembo chuiquid menequin, Unés uata, cac cuesten dectanquin Esus
unés uapanédash. 24 Aden mimbi nac unésacsho icsaisa chococacno yuec ictiapimbo
iquec, queshun Nuquin Papan Esus uincuemepanédash. 25 Adembidi éndenquimboshé
tsusedpa Dabid padon Esus chuibanquin naden dada uapampic:

‘Con Icbo abuc nidec béyucanquid ébéd tsadacbimboecsho isec nebi.

Aidi con dayun tsadquid icsho isquin natiaic cametequid dacuédénenquio iquendambi.

2627 Aid unésash uincuente tantiec ébitsen uincuenendabi, Papa, quec cuédénec bé-
dambo iquebi.

28 Nuquin Papa yacno tabadacpadec nidaidén tabadquin ismiac

mibi yacno nidash mibédi tabadec bédamboshé iquebi mimbi camiaid iquendabi,’

quequin Esus tantiaquin Dabid padon dada uapampic.

29 “Adomboen tantiaquin dada uash Dabid unésacsho chococapampid nébi shécué
iquec. 30 Dabid Nuquin Papan ambi yuecquio icshun nanun chiaid chuiquid icquin

nadopampic. Yuecquimboshé yash mibi éndenquimbo unésampid icnuc min tsyuecquid
chuiquid dapabidi iquendac, quequin Nuquin Papan chiaid abimbo iquec, quequin
tantiaquiopampic Dabid padon. 3! Aden Nuquin Papan nanun chiaid tantiaquin Esus
uincuente isacbimboen dada uaquin, Nuquin Papan Chomiaid unésacsho chococaqui
aton nami chodquenquio yec uincuenendac, quequin chuipampic Dabid padon. 32 Ai,
Dabid padon chiampicpadembi Nuquin Papan Esus uincuemepanédash. Aid uincuemi-
acsho isondaid icquin mibitedi chuibanec nebi. 33 Aid uincuenash Nuquin Papan
dayunquio tabadendac nébi. Ambo choacsho matses tantiaquin Nuquin Mayan ma
aidbéd tabadnueshun matses mimbi meneta, aton Papan cacpaden abi tantiaquidtedi
menebanquiac onquete utsin-utsinquiec onquesho nébi mibitedishun tantiec. 34 Dabid
padon nami chodquiash abuc nidambocpampic. Aden aton namibi abuc indote chien-
quiocquin Esus chuiquin Nuquin Papan yuecquio icshun nanun chiaid naden Dabid
padon chuibampampic:

‘Nuquin Papa Icbo Dapa icquin abipadquid icbo cain: Nébi ébédi tsadec cho.

35 Mibi chieshénquido déniacquidquio mibi icmenun nabono. Chiata,’

quequin Nuquin Papan nanun chiaid Dabid padon dada uapampic.

36 “Aden tantiaquin Dabid padon chuipampid Esus mimbi cuesten dectanquin unés
uaid uincuemequin matses icsaid bedshunash abided cuidadquid Nuquin Papan icme-
pondash. Adoac émbi chiaid abimbo iqueque. Esus tantiaquidquio icta, isadaidbo —
quepanédash Petedo.

37 Aden Petedon chuisho tantiash iccuededquido abi icsaid tantiec unésquio yec: —
Esus tantianuequin jatotsi nuqui nape? —quepanédash utsi-utsiec Petedobédta Esusén
€bi chuibeneta caid utsibo chiec.

38 Adoaquien Petedo: —Mibi icsaid énshun, Esus con Icbombo nec, quequin abimbo
tantiaquin acten mentometa ma ébi icsaid Nuquin Papa bépiscudnu queshun. Adoacsho
aton Mayan mibi menendac. 3% Adembidi tantiasho isun min tsyuecquidtsen menendac.
Adembidi nidaidtedi yacnocquidén tantiasho isun aton Mayan meneoaindac ambi
chiampicpaden —quepanédash Petedo Esus isquidquio.

40 Aden chuibanequi: —Mimbi icsamboen tantiaid énta. Aden énash Esus tanti-
aquidquio icta —quequin chuibudquin Petedon émpanédash.

41 Aden chuisho tantiash, Tantiaquiembi, quepanédash utsi-utiec. Aid ushémbi
dadpenquioshé tedes midted Esus tantiaquid yampanédash. Adquid icsho isun acten
mentobampanédash.

Esus tantiaquido iccuededaid

42 Adashic, Esus tantiembi, queboedo tantiabenabi iquec Esusén ébi chuibeneta
caidon Esus chuibansho tantiec tabadequi Nuquin Papa chiec onquedenepanédash.
43 Adec tabadcuededsho isash: —jPadtembo! Dacuédampambo iquec —quec utsibo
tabadpanédash. Adnubien Esusén ébi chuibeneta caidon nadatiambocquin nabampané-
dash. 44 Adnubien Nuquin Papan aton Mayan meniaidtedi tabadcuenequi, Con na nec,
quenquiocquin aton na cudasenquiocpanédash. 4> Aton na menequin piucquid bedshun
utsin na nibédsho isun menepanédash. 4¢ Adecbidi badiadquidén-badiadquidénquiec
Nuquin Papa tabadte shubu uashunaid yacno nidash iccuededpanédash. Adecbidi shubu
utsi-utsiec yacno nidash iccuededquin Esus unésaid tantiaquin panémpi cuésh-cuéshun
peded-pededpanédash. Adembidi bundoshon pebededoapanédash. Adobanequi ébi
icsaid bedshunash Esus cuidadaid tantiec bédambo iquebi, quec 47 Nuquin Papan
naid chiec cuédéncuededpanédash. Adec tabadsho isash, Bédambocquido nec, quec
utsibotsen Esus tantiaquid yanash abi tantiaquid utsitedibéd iccuededpanédash.

3

Caputiapimbo icquid bédamiaid

1 Adnubien abi nidteniacpadén ushé budec 3 yanuc Petedo Uambéd Nuquin Papa
tabadte shubu uashunaid yacno Nuquin Papa chiec nidpanédash. 2 Ambo nidnubien ca-
putiapimbocquid aid shubu shécué Bédaidquio caid yacno utsibon buampanédash. Anin
tishacchobi yec caputiapimbocquid icpanédash. Aidi badiadquidén-badiadquidénquien
buandenequin aid shécué cuémano nanded-nandedac uequimbi cho-chosho isun: —
;Adabi piucquid menetsia? —cabampanédash. 3 Ambo Petedobéd Uan chosho isquin:
—;Adabi piucquid menetsia? —capanédash caputiapimbocquidén uequin.

4 Adoaquien Uambéd nidtuidash nidquin Petedon: —Ebi daédi is —capanédash
caputiapimbocquid béisquin. 5 Adoaquien, Ebi menepashun, quequin abi daédi isobien,
6 Petedon: —Piucquid con na nibédec. Embi tantiaidén ébi tantiamebocpaden naim-
bique. Nasaded yacno iccondaidén Esusén bédamiacpadec bédanash nidtoash nidec
nid —capanédash. 7 Aden chuiquin caputiapimbocquidén médante abiucquio bedtan-
quin Petedon nidtomiac badedquio nidtopanédash caputiapimbocboedi. 8 Bédambo
yec nidtoash capupanédash. Adec bédanash Petedobéd Uan chedobéd capuashic
Nuquin Papa tabadte shubu uashunaidén puduedash, Nuquin Papan bédamioshi, quec
pudundotan-pudundotanec: —Cuishon —quepanédash. ¢ Adec capusho isquidon
nadobededpanédash: 10 —Nuquin Papa tabadte shubu uashunaid shécué, Bédaidquio
caid yacno uetsequi, Piucquid ébi menepashun, queboedi capueque. En is. jAdpaidie.
Is! Tantiadempamboctequid nec —quequin isbededpanédash.

11 Adec capuequi Petedobédta Uan médinec Sadomonén tacpan quéné uabicquid
yacno puduednubien iccuededquid tsibanash anotsen tantiadempambo yec tabadoa-
panédash. 12 Adec tabadsho isun Petedon naden chuibampanédash: —;Atotsi quiash
padtec quequin ébi daédi comapenen béise? ;Ebi daédshun nacta néid capupadic?
.Ebi bédambocquid icquindambi nadio? Padenquio. Nuquin tsusedpabon Papa caidén
bédamiaid nec. 13 Aidi Abadauan padon Papa caid nec. Aidbidi Isac padon Papa caid
neoaic. Aidbidi Acobo padon Papa caid neoaic. Aidon Papa caidémbi ambi nidaidén
chomiaid Esus nébi aton Papabéd tabadoaic. Aton Papa yacno nidoabicsho Esus bedshun
Pidato meniaquien, Néid dada icsaisa neque. Nidmenu, quequin tantiaquin Pidaton
chiaqui, Icsambocquid nec. Unés uaquimbien ictiad, quequin mibitedishun chuipondac.
14 [csaisa nec, quequin utsin isnubi Esus bunenquiocquin icsaquid cuidenquiocquin
nidme, quequin mimbi chuipondac. 15 Abia uincuentequid mibi chuiquid dapa mimbi
unés uacshobien Nuquin Papan aidi uincuemepondash. Aid uincuenacsho ébitedishun
isondambi. 16 Esusén ébi bédamepec, quequin tantiash néid taé icsacboedén Esus
tantiash capusho mibitedishun isec.

17 “Utsibo, Nuquin Papan chomiaid nec, quequin tantienquiocquin mibi chuiqg-
uidobédtan mimbi Esus unés uamiondac. 18 Embi matses chuiquid dapa icmenu
caid matsesén méyanaid iquendac, quequin ambi chuimiaidtedi Nuquin Papan dada
uamiampicpaden mimbi naondac. 19 Nébi mimbi icsamboen tantiaid énquin Nuquin
Papa tantiata ma mibi icsaid bépiscudpanuna; adecbidi ma abédi tabadebi, quequin
tantiec mibi bédambo icpanuna; 20 adecbidi ma ambi chuiquid dapa icmiaid Esus mibi
bedmenuen chomepanuna. 2! Nuquin Papan abitedi icsaisa icmete ushé choabicnuc
ambi chiampicpadequi nébi Esus abuc aton Papabéd tabadec. 22 Adembidi chuiquin
Moisesén dada uampid nad iqueque. Tantiata:

‘Chuiquid Dapa ébipadquid ambi chuimiaid utsi yuecshun Nuquin Papan chomendac.
Isadaidbobidi aid iquendac. Aid choshon chuibansho tantiashun bédamboen
nabanta.

23 Ambi chiaid tantiesa Nuquin Papan nésecaindac,” quequin Moisesén dada uampic.

24“Adomboembidi Samuedén chuibampampic. Adomboembidi Nuquin Papan chuimi-
aid utsibon chuibanoampic. 25 Nuquin Papan chuimiaidon tsyuecquido mibitedi nec.

Tsusedpa Abadauanén tsyuecquidobidi mibitedi neoaic. Aidon tsyuecquido icsho

Nuquin Papan Abadauan chiampicpaden chuioaid mibitedi nec. Naden Abadauan

Nugquin Papan chuipampic:

‘Mibi éndenquimbo unésampin aton matsesbédta matses utsi-utsien min tsyuecquidén
bédambo icmendac.” 26 Nuquin Papan Abadauan chiampicpadec aton tsyuecquid
choacsho mimbi unés uapondac. Aidi Nuquin Papan uincuemiac ma isadaid-
bomba abi icsaid énsho ma ambi bédambo icmiaid icpanuna —quepanédash
Petedobéd Uan.

4

Ambi naid Petedobédta Uan isadaidbo tsusiobon chuibamiaid
1 Aden Petedobédtan Uanén chuibanubien isadaidbo tsusiobo cho-chopanédash.

Utsi-utsiec Nuquin Papa tabadte shubu uashunaid yacno cho-choquid bédamboen
tabadmequidquio icnubi utsi-utsiec saduseyobo icpanédash. 2 Esus unés uacsho
Nuquin Papan uincuemiacpadembi matsestsen unésacsho uincuemeoaindac, quequin
Esus chuibenequidon chuibanubi chopanédash aido. 3 Choshon Petedo Uambédta
bedash: —Inchésheque. Badiadshun néidén chiaid tantianush nidnu. Nid —quianec
puduanquimbi Petedobédta Uan quénén nauedmepanédash isadaidbo tsusiobon. 4 Aid
daédi bedabicnuc Petedobédtan Uanén chuibansho tantiaquido Esus tantiaquid dada
dadpen sinco midted yampanédash.

5 Adashic, badiadash isadaidbo chuiquido yec tsusio utsibo yec abi ancaquido yec
quec Edusaden yacnoésh iccuededpanédash. ¢ Néidtedi icpanédash: ancanquid dapa
daéd Anasbédi Caipas icpanédash. Néidic aton shubun icquido abipadquido: néidic
Uan, utsibic Adecandedo, aidtedi cho-choash iccuededpanédash. 7 Iccuededshumbic
Petedobédta Uan bémeshun nénantanquio nidtomeshun: —;Tsutsi chuiquin caputi-
apimbocquid bédamio? —capanédash tsusiobon.

8 Adoaquien Petedo Nuquin Papan Mayanén comapenen tantiamiac nadpanédash:
9 —Caputiapimbocquid tantiaquin bédamiaid isec ;mitsipaden nao, quecta mibitedi
tabadpe? Ancanquidbédtabi chuiquid utsibo isadaidbo utsibo mibitedi chiembique.
Tantiata. 10 Caputiapimbocquid Esuquidistu Nasaded yacno iccondaidén bédamiaid
niosh. Mimbi unés uacsho Nuquin Papan uincuemiaidén nac néid caputiapimbocboedi
nébi nidtoash capusho mimbi isec. 1! Aid bédamequid mimbi tantienquio yaid Nuquin
Papa yacno yuedanquidquio nec. !2 Nuquin Papa yacno yuedanquid utsi nibédec.
Nuquin Papa yacno tabadte bunec aid tantiaquid icta —quepanédash Petedobéd Uan.

13 Adec Petedobéd Uan dacuédenquio yec comapenec onquesho tantiash tsusiobo:
—Aid daédi tsusiopenquio iquequi adecbidi Nuquin Papan chiampid tantiabenabic-
quid iquequi Esusbéd icquid aid daéd icquin ;mitsipadomboen caputiapimbocquid
bédamepashba? —quec tantiadempambo yec tsusiobo tabadpanédash. 14 Aden ambi
bédameboed aidbédi icsho isash, Icsamboen mimbi naoc, quetiapimbo tsusiobo tabad-
panédash. 15 Adshun Petedo Uambédta nidmiash, Tantianu, quec onquecuededec
tsusiobo: 16 —;Mitsipadomboen aid daéd nuqui napeba? Nadatiambocquin nasho
Edusaden yacnocquidtedishun isbededposh. Ad icnuc, Caputiapimbocquid bédanambo
iquec, ébitedi quetiapimbo iquebi. 17 Dadpenshun tantianushe queshun, Esus padpiden
chuibanoainda, quequin aid daédi chuinuna —quecuededpanédash tsusiobo. 18 Adshun
Petedobédta Uan chomeoashun: —Padpiden Esus chuibanoainda. Aidén chiaid chuiquin
tantiamenda —capanédash tsusiobon.

19 Adoaquien: —;Mitsicquidén chiaid émbi natequid icpec? ;Nuquin Papan chiaid
niacquindambi mimbi chiacpaden nadi? 20 Nuqui isboed nuqui tantiaboedbidi chuite-
quidquio iquendac —quepanédash Petedo.

21-22 Adoaquien: —Embi chiacpaden nainquiocsho isun mibi daédi méyantsiambique.
Baded nid cueschitomane —capanédash tsusiobon. Abi tishaid seta 40ted icquid
caputiapimbocsho bédamepanédash. Aid Nuquin Papan bédamiacsho isash utsibo
cuédéncuededpanédash. Adsho tantiash Petedobédta Uan méyantiadquiocboedi ado-
tiapimbo yec tabadpanédash tsusiobo.

Isadaidbo tsusiobon chiaid Esus tantiaquidon chuioaid Nuquin Papa chiaid

23 Tsusiobon nidmiac nidash iccuededbocnombo choash puduedshun tsusiobon chui-
boed Petedobédtan Uanén chuioapanédash. 24 Adoac abentséc onquiacbimboen naden
Nuquin Papa chuipanédash: —Con Icbombo mibi nec. Abubédta nidaid acte chedo
uashun aidénquio icquidtedimbo mimbi uabampampic. 25 Adembidi éndenquimboshé
mimbi tantiacpaden min Mayanén tantiamiac mimbi chuimiaid, Dabid padon naden
dada uapampic:

“; Atotsieshumbini ébi déniactiapimbo icquidombi isadaidpembo comapenec néishash
ébi déniacte buncuededpec? Adquiecbidi ;Atotsi quiash émbi chomiaid icsam-
boen nanushbimboec isadaidbo onqueuidoapec?

26 Ancanquidobéd chuiquid utsibo émbi chomiaid aton Icbobi méyanuec iccuededec.”
27 Ai, mimbi Dabid pado dada uamiampicpadembi énabi Edusaden yacno isadaidpembo
ancaquid daéd Edodesbéd Ponsio Pidato icnubi isadaidbo chedo iccuededquin mimbi
Chomiaid icsaisa Esus icsa uanuec onquecuededpondash. 28 Mimbi tantiampicpadembi
unés uapondash, Papa. 2° Adquidén Petedobédta Uan chushcasho mimbi tantioc.
Cuesambocquid ébitedi icmequin mimbi chiaid ébi chuibame, Papa. 30 Icsaisan Esusén
bédamiacpaden nadatiambocquin naban, Icbo —quepanédash Esus tantiaquido Nuquin
Papa caic.

31 Adoac abi iccuededacno ishcudpanédash. Adec ishcudnuc ambocquid Nuquin Pa-
pan Mayanén comapenen pausunac dacuédenquiocquin Nuquin Papan chiaid chuibam-
panédash.

Abentséc yacbimboec tabadaid

32 Aden chuibanequi abentséc onquiacbimboec tabadec Esus tantiaquido, Con na
nec, quenquio yec, Nuquin Papan na nec, quec tabadcuenepanédash. 33 Adequi
tabadcuenequimbi dacuédenquiocquin, Esuquidistu uincuenacsho isombi, quequin
chuibenepanédash. Adec Esus tantiaquido tabadsho utsibon bédamboen isbededquin
aidén chuibansho bédamboen tantiapanédash. 3435 Adembidi nidaid icbo utsin-
utsinquien aton nidaid menequin piucquid bedshun Esus chuibenequido menepané-
dash. Adembidi, shubu icbo utsin-utsinquien aton shubu menequin piucquid bedshun
meneoapanédash. Aden meniac aton na nibédquid icsho isun Esus chuibenequidon
menebanac bunenquio tabadpanédash. 3¢ Adecbidi ambo acte nénantanquio nidaid
nacnédquid shubu uaidénshun Chipide caid yacnoshon tishaid Edusaden yacno choash
Ose tabadpanédash. Aidi, Bédamboen mimbi naoque. Adobanta, quedenesho Bednabe
cuémpanédash. 37 Aidémbi aton nidaid menequin piucquid ambi bedaidtedimbo Esus
chuibenequido meneoapanédash.

Ananiasbéd aton chido Sapida muaid

1 Adnubien dada utsi Ananias cuémédquid aton chido Sapidabédtan aton nidaid
menequin piucquid bedpanédash. 2 Bedshun aton chidon isnubi musucbanshun ambi
musucaid utsi dayun uash Esus chuibenequido yacno nidshun abitedi meniacbimboen
menepanédash Ananiasén. 3 Adnubien, Piucquid abitedi meniacbimboen Ananiasén
mua uaposh, quequin Nuquin Papan Mayanén tantiamiac naden Petedon Ananias
chuipanédash: —Satanasén tantiamiaid icquin ;mitsipaden tantiaquin Nuquin Papan
Mayanén isnubi mua uaquin ébi menio? 4 ;Min nidaid meniabi icnuc mitsanapenquioda
nediosh? Mitsana niosh. Adecbidi, jaidi menequin piucquid bedaid mitsanapenquioda
nediosh? Aidtedi mitsana niosh. ;Mitsipaden tantiaquin piucquid abitedi meniacbim-
boen meniano? Aden béquin abimbo chienquiocquin Nuquin Papambobi mimbi mua
uaboc 5 —Petedo quesho tantianec Ananias unésequi uebudpanédash. Adsho isash
Esus tantiaquidtedi dacuédpanédash. © Unésacsho isun dashcute cuéshén dataneshun
buanshun caniabon chococatampanédash.

7Béné chococambic ushé abuctoan unésboedén chido aton béné unésaid tantienquio
yec choapanédash. & Choasho isumbien: —; Ada min nidaid menequin néidtedi piucquid
bedo? —Petedo quesho tantiashien:

—Ai, aidtedi bedombi —quepanédash Sapida.

9 Adoaquien Petedo: —;Nuquin Papan Mayanén €bi muasho tantiapec, quequin
tantienquiocquinda min bénébédtambi min piucquid abitedi meniacbimboen meniano?
Nébi min béné chococaboedon mibitsen buanendac —Petedo quenubic 10 Petedon
tayumbi uebudec Sapida unéspanédash. Aidtsen unésacsho buanshun aton bénébédtabi
chococatampanédash. 1! Adoac aid daédi unésaid tantiash Esus tantiesatedi Esus
tantiaquidobéd comapenec dacuédcuededpanédash.

Bé-béaidtedi bédanaid

12 Adashic Sadomonén tacpan caid yacnoésh Esus tantiaquido iccuedednubi Esus
chuibenequidon nadatiambocquin nabampanédash. 13 Adomboen nabansho isash Esus
tantiesabo dacuédec tacpan yacno chotiapimbo yequi: —Esus tantiaquido bédamboshé
iquec —quecuededpanédash. 14 Adec tabadequi utsi-utsiec dadpen dadabédi chido
Esus tantiaquido yampanédash. 15 Adec Esus tantiaquid yanshun, Daicsaido Petedon
bédamepec, quequin tantiaquin daicsaido bé-béshun Petedo capuacno nambeded-
panédash. 16 Adembidi déuequidon Edusaden yacno daicsaid bé-bénubi mayan icsan
méyanaido bé-béoapanédash. Aden bé-béaidtedi bédampanédash.

Esus chuibenequido tsusiobon quénén nauedmiaid

17 Adnubien isadaidbo ancaquidbéd tsusio dapa utsibo saduseyobo caid isec otacquio
tabadboedi matses dadpen Esus chuibenequido yacno cho-chosho isash néishcueded-
panédash. 18 Adec néishcuededshun Esus chuibenequido bedmeshun quénén naued-
mepanédash. 19 Aid inchéshémbi Nuquin Papan uaid mayan béda choshon quéné
shécué bétashaid bécadoquin abitedi puduemec: 20 —Mibi puduemiombique. Nuquin
Papa tabadte shubu uashunaid yacno nidtan. Ambo puduedshun Esus tantiaquid
uincuentequid chuibanoata —quepanédash Nuquin Papan uaid mayan béda.

21 Badiadnuc Nuquin Papa tabadte shubu uashunaidén puduedshun Esus tantiaquid
abi uincuentequid chuibanoaic tabadoapanédash aidtedi. Chuibanubien isadaidbo
tsusio dapan abéd icquidobédtambi tsusio utsibotedi cho-chomeshun: —Esus chuiban-
quido bedtan —cac 22 quénén nauedaid puduenushe quequin isquido chuiquid nidshun
isquien Esus chuibenequido nibédec. 23 Adsho isash choaquin: —Quéné shécué bé-
damboen bétashquin quénén nauedaid puduenushe quequin isquido shécué cuémano
capusho isombi. Shécué bécadoash puduedshun isaquien énden puduen-puduenac —
quepanédash quénén nauedaid puduenushe quequin isquido chuiquid. 24 Aden chuisho
tantiash isadaidbo tsusiobo: —; Atodain nechitec? —quepanédash Nuquin Papa tabadte
shubu uashunaid isquido chuiquid chiec. 25 Adnubien dada utsi choshon: —Mimbi
quénén nauedboedon Nuquin Papa tabadte shubu uashunaid yacnoshon chuibanoasho
tantiombi. ;jAda tantio? —capanédash. 26 Adoaquien quénén nauedaid puduenushe
quequin isquido chuiquid capitan caidén ambi namiaidobédtan tantiec nidshun bed-
tanquin béoapanédash. Matsesén cuénoten ébi se-senushe queshun méyanenquiocquin
Esus chuibenequido béoapanédash.

27 Aden béquin Nuquin Papa tabadte shubu uashunaid nuntan tsusiobo iccuededacno
yuedpanédash. Bésho isash tsusio dapambo: 28 —Esus chuibenenda, quequin chi-
ambocquidémbimboen Esus chuibanquin Edusaden yacnocquidtedi mimbi tantiame-
banoc. Adoquimbic, Esus unés uaid tsusiobon naid nec, quequin mimbi chuibanoc —
quepanédash tsusiobo. 29 Adsho Esus chuibenequido utsibon tantianubi Petedonuidi:
—;Matsesén nata caidodabi nedi? Nuquin Papan nata caid icquin nabanembi. 30 Mimbi
cuesten dectanquin unés uaondaid Esuquidistu Nuquin Papan padpiden uincuemepané-
dash. Nuquin Papa caid tsusedpabon Papa caidquio nec. 3! Esus uincuemeshun aton

dayunquio tsadmequin matses béyucanquin Chuiquid abi yacno matses Puduedme-
quidquio icmepac. Aden nabanaid isadaidbo aidi abimbo tantiaquid icpashun ma abi
icsaid Nuquin Papa bépiscudpanuna. 32 Esuquidistun nabansho isbempondambi. Adem-
bidi abi unésash uincuenacsho ispondambi. Nuquin Papan Mayan icsaisan Esuquidistu
tantiaquidobéd icquidémbi adomboen ébitedi tantiameoaic —quepanédash Petedo.

33 Aden Petedon chuisho tantiash tsusiobo: —Icsambo iquec —quiash Esus
chuibenequido cuesunete bumpanédash. 34 Adnubien isadaidbo utsi padiseyobo, Nuquin
Papan Moises dada uamiampid chuibanquin tantiamequid utsibon bédamboen isaid,
Camadied cuémédquidén: —Chiata. Béboedtedi buantan —cac 35 buanambic: —
Icsamboen nanushe queshun bédamboen tantiaquiota. Aido cuesunete mibi buneque.
Cuesunenushe chiata. 36 Endenquio utsi Teyudas cuémédquid icpondash. Aidi tsusio
dapa icnuequin chuisho tantiash dada dadpen 400ted abédi capupanédash. Teyudas
cuesuniacsho isash abéd icboedtedi udi nidaniacsho padpiden isenquio icpanédash.
37 Adashien matses tambanta caid ushémbi utsi Udas cuémédquid Cadidia yacno icné-
daidbéd matses dadpen capupanédash. Udastsen cuesuniac abéd icnédaidtedi padpidec
choenquio yec adecbidi udimbo nidanepanédash. 38 Adec umanuc buamboedo chuiquid
nibédanaque. Aidbéd icboedo mishenda. Cuesunemenda. Aidén chuibanaidbédtabi
ambi naid matsesén naiduidtséqui icnuc badedquio énédendac. 3° Aido Nuquin Papan
namiac chuisho mimbi émetiapimbo iquendac. Nuquin Papa chieshénushe queshun
aido nidmeta.

40 Aden Camadiedén chiac: —Adonona —queshun: —Buamboedo béoata —cac béacsho
cueshcanten cuesmepanédash. Aden cuestanquin: —Esus chuibanoainquio yec nidtan —
queshun puduemepanédash. 41 Puduemiac Esus méyanaid tantiec nidequi abi chuiban-
sho méyanaid yec bédambo iquebi, quec tabadpanédash. 42 Adshumbic badiadquidén-
badiadquidénquien Nuquin Papa tabadte shubu uashunaid yacnoshon matses béyucan-
quin chuiquid, Nuquin Papan bédamboen isaidquio Esus nec, quequin chuibampanédash
aidon. Shubu utsi-utsiec yacno nidshun adomboembidi chuibenepanédash.

6

Niante chidobo pete menebanquid icta caid

1 Adashic badiadquidén-badiadquidénquiec Esuquidistu tantiaquid dadpen-
dadpenquiec yanubi isadaidbo quidiecon onqueten onquequido comapenec onquec:
—Niantebo menenquiocquin pete mimbi uesquin pepaboc —quepanédash. 2 Adoaquien
Esuquidistu tantiaquid utsibo abi yacno cho-chomiash Esus chuibenequido 12ted:
—Niantebo pemebanuec Nuquin Papan chiaid chuibanquin éntiapimbo iquebique.
3 Niantebo meneta canuen nadquidquio istuidshun chuita. Nuquin Papan aton Mayan
meniac tantiamiac bédamboec tabadsho mimbi bédamboen isaidquio istuidta. Adquid
7ted istuidshun, Niante chidobo pete menebanquid icta, cata. * Aidtedshun niante
pemebanubimbi Nuquin Papa chuido-chuidoendac. Adembidi Nuquin Papan chiaid
chuibenendambi —quepanédash Esus chuibenequido.

5 Adoaquien: —Mimbi bédamboen chioc —quepanédash Esuquidistu tantiaquid ut-
sibo. Aidén chuibocpadembi aidtedi istuidpanédash. Néidic, Nuquin Papan Mayanén
pausunaid, ambi chiacpadomboen Nuquin Papan naindac, quequin tantiaquidquio
Esteban cuémédquid; utsibic, Uedipe; utsibic, Pédocodo; utsibic, Nicanod; utsibic,
Timon; utsibic, Padmenas; utsibic, isadaidpembo yequi isadaidbo tanquid Antioquiya
yacnoshon tishaid Nicodas cuémédquid. © Aidtedi istuidshun Esuquidistu tantiaquid
utsibon aido bédamboen isquin buanec Esus chuibenequido yacno choash puduedash
tabadquin Nuquin Papa chiec onquequimbi dada 7tedi mamishquin, Néidted bédamboen
nameta, Papa, quequin Esus chuibenequidon chuipanédash.

7 Adashic Edusaden yacnoshon Esus chuibenequidon Nuquin Papan chiaid chuiban-
chuibansho tantiash utsi-utsiec Esuquidistu tantiaquid dadpen yampanédash. Adecbidi
isadaidbo tsusiobo dadpen bédamboen tantiash Esuquidistu tantiaquido yampanédash.

Esteban bedaid
8 Adnubien Nuquin Papan Mayan meniaidénquio. ambi comapenen tantiamiaidén-

quio, Estebanén nadatiambocquin ismebampanédash. ® Aden nadatiambocquin ismenuc
bédamboen tantienquio yec utsibo comapenec onquecuededpanédash. Néidic, Sidene
yacnoésh choquido; utsibic, Adecandedia caid yacnoésh choquido; utsibic, Sidisia caid
yacnoésh choquido; utsibic, nidaid Asia caid yacnoésh choquido aidtedi Edusaden yacno
cho-choash tabadec Estebambéd comapenec onquepanédash. 1° Comapenec onque-
quin Esteban Nuquin Papan aton Mayan meniaid icsho aidén comapenen tantiamiac
onquesho déniaquec utsibo onquetiapimbo icpanédash. 1 Onquequin déniactiapimbo
icquin utsibo naden aidon chuipanédash: —Tsusiobo naden chiec nidtan: Estebanén
nuquin tsusedpa Moises caidén dada uampidbédta Nuquin Papan chiampid chuca
uain chuisho tantiombi, quequin muaquin chuita. Aden chiacsho mibi piucquid
menembi —cac chiec nidpanédash. 12 Aden chiac tsusiobobéd Moisesén dada uapampid
paquiacquidobéd isadaidbo utsibotedi néishcuededshun Esteban bedshun tsusiobo ic-
cuededacno buanquin yuedshun ismepanédash. 13 Ambo abi déniactiapimbocquidon
Esteban muaquin chuita caboedon naden chuibededpanédash: —Néid dada Nuquin Papa
tabadte shubu uashunaidbédta Nuquin Papan Moises dada uamepampid énenquiocquin
muaquin chuibanec. 14 Naden Estebanén chioshe. Tantia: Nasaded yacno iccondaidén,
Esuquidistu caidén Nuquin Papa tabadte shubu uashunaid yuecshun chic-chiquendac.
Adembidi nuquin tsusedpa Moises caidén dada uampid naden nata quequin chiaid
natiapimboctequid nec, quequin Estebanén chuibanosh, quequin muaquin chuipané-
dash Esteban déniactiapimbocquidon chomiaidon. 15> Aden Estebanén chiaid muaquin
chuiquin naimbudquimbi tsusiobobédtambi comapenen Esteban béisquin Estebanén
bétantiate ushébimboec ushumbo yec chénquesho isbededpanédash.

7

Estebanén chuibanaid
1 Adec Estebanén bétantiate ushébimboec chénquesho isec tsusio dapambo Este-

ban chuiquin: —;Abimboda mimbi naid chuiposh? 2 —caquien yuecquio onquequin
Estebanén naden chuipanédash: —Chiembique. Tantiaquiota. Tsusedpa Abadauan
nidaid Adan caid yacno nidabi yec nidaid Mesopotamia caid yacno tabadsho Nuquin
Papan abi uéshémbo yec dasiuidteniaid matsesén istemaid béchomaoanquiec icquid
Abadauan ismepampic. 3 Aden ismec nadec onquepampic: “Min utsitedi nianec nidaid
utsi yacno mibi émbi ismenu caid yacno nidta.” 4 Adsho tantiash Candeyabon nidaid
yacnoésh nidashic nidaid Adan caid yacno choash Abadauan tabadpampic. Ambo
tabadashien aton papa unésan Adan yacno nébi nuqui tabadbocno Nuquin Papan
nuquin tsusedpa Abadauan chomepampic. 5 Aden chomeshun Nuquin Papan naden
Abadauan chuipampic: “Néid nidaidén mibi capuacno mitsanapenquio nec. Yuecshun

mibi menenun nanuna. Mimbi tishmiambocboedi min chidon tishaid abentséc min
madombo néid nidaid menendambi. ¢ Néid nidaid bedabi yec mimbi tishmiaidén

tishmiaid caidaido matses utsibon nidaidén tabadendac. Ambo tabadshobi anocquidén
aido yuashun seta dadpen 400ted matamequin méyanendac. 7 Adoacsho aidotsen
cuidquin méyanoaindambi,” quepampic Nuquin Papa. Adashic abi Nuquin Papa on-
quec: “Min madon tishmiaid caidaido abi méyanacnoésh nidashic néid macuésh yacno
choshon émbi chiacpadomboen nabanendac.” & Aden chuishumbic, Nidaid menenun
nanuna, quequin Nuquin Papan naden Abadauan chuioapampic: “Dada bacuébédta
dada caniaidtedi shui débid détemeta. Adobansho isun, Embi chiaid bédamboen
naquidquio aidtedi nec, quequin ismendambi,” quepampic Nuquin Papa. Nuquin
Papan chiaid tantiashun Abadauanén ambia détemeshun dadatedi aidémbidi shui débid
détemeoapampic. Adoshombic yuecquio icshun Abadauanén aton mado tishmeshun
Isac cuénquin 7tedec ushun Isaquén shui débid détemeoapampic. Adoshombic adembidi
Isaquén aton mado tishacsho Acobo cuénquin aidtedecbidi ushun Isaquéntsen Acobon
shui débid détemeoapampic. Adoshombic, canishun Acobon tishmiaido 12ted icpampic.

Abentse-abentsen tishmeshun aidtedecbidi ushun aton madon shui débid détemeoa-
pampic. Adoaquien yuecash Acobon madotedi tsusiobudnepampic —quepanédash

Esteban isadaidbo tantiamenu quequin chiec.

9 Aden chiec abi onquec: —Aid 12ted nuquin tsusedpabo icampic. Acobon mado,
chido utsin tishaid, Ose icpampic. Aidi aton papa cudasaidquio icsho isash néishumbic
aton utsibon bedshun piucquid bedquin matses utsi menepampic. Adoac Ose bedboedon
Equipito yacno choshon piucquid bedoaquin Equipito yacnocquid Ose meneoapampic.
10 Adoac, Yuanu, queshun natiamiaid Ose icsho isun Nuquin Papan aid dayun uaquin
dacuédenquio icmequin comapenen tantiaquidquio bédamboen chuiquidquio Ose
Nuquin Papan icmepampic. Adquidquio icsho isun Equipito yacnocquido ancaquidén
Padaon caidén Equipito yacnocquido chuiquidquio Ose icmepampic.

11 “yuecash Equipito yacnocquido chuiquid, Ose, icnubi nidaid Equipito caid yacnoc-
quidbéd nidaid Canan caid yacnocquido natiambo buncuededpampic. Adnubi nidaid
Canan yacno nuquin tsusedpabo Isadaidbon pete nibédquiec yampampic. 12 Adshumbic,
Equipito yacno quéné uashun dayun uaid pete iquec, quesho tantiashun Osen papan
Acobon ambi tishmiaido nuquin tsusedpabo chuiquin: ‘Equipito yacno pete iquec,
quesho tantiombique. Bedtan,” cac Osen utsibo aton papan chiacpadec pete bedec
nidanepampic. 13 Adanec Acobon madotedi aton utsibo Equipito yacno choacsho isun,
Min utsi nebi, quequin chienquiocpampic Osen. Aton utsibon pete bedash abi yacno
choashun ambi bedtamboed naimédsho isun, Padpidemboen bedoatan, cac nidash
Equipito yacno choacsho, Min utsi nebi, capampic Osen. Adoshon Equipito yacnocquido
ancaquid Padaon yacno buanshun: ‘Con matses isadaidbo nec,” Ose quesho tantien-
quiocboedémbi Padaonén tantiabempampic. 14 Aton utsibo Padaon chuibanshumbic
Osen aton utsibo chuiquin: ‘Nuquin pabédta nuquin matses bedtan,” capampic. Adoac
bedoanec Equipito yacno choapampic. Abéd icquido 75ted icpampic. 15 Adashic,
Equipito yacno yuec tabadashi tsusio budashi Acobo unéspampic. Auéshquiobidi
nuquin tsusedpabo Acobon madotedi adecbidi unésoapampic. Unésacsho Equipito
yacno chococapampic. 16 Adashic, yuecquio yash Equipito yacnoésh nidquin unésaidon
tishmiaid caidaidon aton médimbon canite buampampic. Canite buanshumbic Siquen
caid yacno nidshun éndenquimbo matses utsi, Amod caid, piucquid menequin tsusedpa
Abadauanén tied bedshunédacno chococapampic.

17 Aden chuishumbic Estebanén nadopanédash: —Equipito yacnoésh tsusedpabo
nidabi icnuc Nuquin Papan, Nidaid menenun nanuna, quequin chuipampid ushé chote
anoentséc yanuc nuquin tsusedpabo dadpen yanec caidpampic. 18 Dadpen caidsho isun
Equipito yacnocquido ancaquid utsin Ose pado tantienquio icpampic. 19 Aidémbi mua
uaquin chuiquin natiamequin nuquin tsusedpabon dada bacué tishacsho bedtemaid
nec, quequin nemepampic. 20 Adnubien dada bacué Moises tishacsho Nuquin Papan,
Aid bédaidquio iquec, quequin ispampic. Aidi icucshun ushé abentséc choaid nid-
mequin Equipito yacnocquido ismenquiocquin aton mado Moises anin ompopampic.
21 Ompoaqui Moises shubisho tantiashun tsitsan ambi danoshcaidén aton mado acte
nantan anin nuntampampic. Aden nuntanambien Equipito yacnocquido ancaquidén
champi nesec budquin tsitsanén Moises noadtsécsho istuidshun bedash, Con mado
caimbi, quepampic ancanquidén champi. 22 Bedtsac canitsequi aidén shubu nuntan
tabadec Equipito yacnocquid matsesén naid méquiadec aidén chiaid Moises paquiad-
pampic. Aden Equipito yacnocquidon naidtedi naquin aidén chiaidtedi Moisesén
tantiabenquiopampic.

23 “Adashic, Equipito yacnocquidobéd tabadquin abi tishaid seta 40ted matamiashic
isadaidbon tishmiaido con matses isnu, quianec aton matses chonoadacno nidquin
Moisesén istuidpampic. 24 Istuidnubi Equipito yacnocquid dada abentsécshun isadaidbo
dada abentséc méyanquin cuesunesho isun Equipito yacnocquid cuidnuequin Moisesén
cuesuneoapampic. 25 Embi adosho isun, Equipito yacnoésh nuqui béyucanquin buanquid
Moises nendac, quequin con matsesén tantiapatsiash, abibi quetsécquiec nidnubi aton

matsesén tantienquio icpampic. 26 Badiadash aton matses yacno padpidec nidquin
aton matses daéd cuesnansho istuidshun, Emenu, abibi quec choquimbi: ‘;Atotsi
quec min matsesbéd cuesnane?’ Moisesén catuidpampic. 27 Adoaquien Moises cués-
catanec: ‘;Embi nasho cuidquin ébi chuiquid tsuntsin mibi icmioshe? Chui. Tantianu,’
quetanequi: 28 ‘;Equipito yacnocquid mimbi cuesunebocpadenda ébitsen cuesune?’
quepampic cuesnanquid Moises caic. 29 Aden chuisho tantiashien, Equipito yacnocquido
ancaquidén tantianushe quianec dacuédec Equipito yacnoésh Moises cuempampic.
Adec cuenashi nidaid utsi Madian caid yacno nidash tabadpampic. Ambobi tabadquin
chido bedshun dada bacué daéd tishmepampic Moisesén.

30 “Adashic, seta dadpen 40tedbidi matamec nidaid Madian caidén tabadec cuétem-
piuidquio yacno matses nibédquiec yacno macuésh dapa Sinai caid anoentséqui Moises
chopampic. Ambobi tabadquimbi cuétempi nédénquiacbimboecquid nénantanquio
Nuquin Icbon Chomiaid tabadsho Moisesén ispampic. 3! Aid istanequien tantiadem-
pamboctequid nepanushe. Isbono, quianec anoentséqui Moises chosho Nuquin Icbon
naden chuipampic: 32 ‘Min tsusedpa Abadauanén Papa cain cuénaid nebi; min tsusedpa
utsin Isaquén Papa cain cuénaidbidi nebi; min tsusedpa utsin Acobon Papa cain cuénaid-
bidi nebi,” quesho tantiash dacuédec uédéquec istiapimbo yec Moises nidtuidpampic.
33 Nidtuidsho isec Nuquin Icbo Moises chiec nadpampic: ‘Némbo ébi icsapenquio icquid
icnuc caputemaid nidaid iqueque. Min tapucudte chicshun tantiata. 34 Min matses
ébi cudasaido Equipito yacnocquidon méyanac uéshquec shubiquiosho tantiashun aido
Equipito yacnoshon buanta mibi canuec chobi. Nébi Equipito yacno mibi nidmeoaimbi,’
quepampic Nuquin Icbo Moises chiec.

35 “Aden cuétempi nédénquiacbimboecquid nénantanquio icboedén Nuquin Papan
Chomiaidén isadaidbo béyucanquin buanquid icta cac: ‘;Embi naid icsho cuidquin &bi
chuiquid tsuntsin mibi icmioshe? Chui. Tantianu,” abi caondaido béyucanquin buanquid
Moises icpampic. 3¢ Adquid Nuquin Papan icmiac Equipito yacnoshon aton matses
béyucanquin buanun Moisesén nadatiambocquin ismepampic. Adoshombic, isadaidbo
buanquin Acte Piu yacnoshontsen nadatiambocquin ismeoapampic. Adoshombic,
matses nibédquiec yacno seta dadpen 40tedbidi matamec abi tabadcueniacnoshontsen
nadatiambocquin nabanquin isadaidbo Moisesén ismeoapampic. 37 Aidémbi naden
chuipampic: ‘Yuecquio icshun ébipadquid mimbi tishmiaidén tishmiaidon caidaid
Nuquin Papan chuiquidquio icmendac,” quequin Moisesén chuipampic. 38 Isadaidbo
béyucanquin chuiquid Moises matses nibédacno isadaidbobéd macuésh dapa Sinai caid
yacno choash Nuquin Papan chomiaidobéd Moises tabadpampic. Ashunquio Nuquin
Papan abédi tabadte tantiamenuequin cuénote pada-padambocquidén ambi naden nata
quequin dada uaid Moises menepampic. 3° Aden aid dada uaid bedshun béyucanquin
chuisho tantiesa yanec nuquin tsusedpabo Moises bunenquio yec Equipito yacno nidoate
bumpampic. 40 Adashic, Moises macuésh yacno yuecquio tabadnubi Moisesén utsimbo
Adon cuémédquid aton matses utsibon naden chuibededpampic: ‘; Moises nuqui Equip-
ito yacnoshon béyucanquin béboed mitsi nidpash nec? Nibédpequien iquec. ;Atotsi
quec nidpash? Nuquin Papan uacpadquiocnoc nacnenta. Nacnenash béyucanquin
chuiquid aid iquendac,” tsusedpabon cac 4! bacan bacuébimboecnuc Adonén nacnem-
pampic. Ambi nacnenaid tantiaquin isadaidbon nidaidén capuquid yua cuesuneshun
cuédénémbededpampic. 42 Adquid cuédénénsho tantiash isadaidbobéd ictiapimbo iquec
Nuquin Papa, Padi. Adenda, quenquio icpampic. Adquido Nuquin Papan énden-
quimbo tantiaquin naden chuipampic: ‘Adomboen mimbi nacnenaid tantiec tabad.’
Adembidi Nuquin Papan yuecquio icshun nanun chiaid isadaidbo chuiquin naden dada
uamepampic:

‘;Matses utsi nibédquio yacnoshon seta dadpen 40ted matamequin ébi tantiaquinda
nidaidén capuquid yua cuesuneshun pambid tauidenio? Padenquio.

43 Embi uaid badiadén ushé, ébitedishun béyucamembi, queshun aidpadquid nacnen-
shun Modoc cuénquin aton shubumpi nuntan namposh.

Aidbédtabi uispa dapatsen ébitedishun béyucamembi, queshun aidpadquidbidi nacnen-
shun Dempan cuénec danéshén sebudec shuebudshun, Mibi tantiaquid nebi,
quequin adquid mimbi chuipoc.

Aden nasho isun émbi menenu caid nidaid yacno mibi nidmenquio icquin nidaid utsi,
Babidonia caid udi mibitedi nidmeoaindambi.’

Aden ambi chiaid niacquido isadaidbo tantienquio icquidobi Nuquin Papan
chuipampic —quepanédash Esteban isadaidbo chiec.

44 Aden chiec yuec onquebudec: —Matses utsi nibédacnombo nidanequin tsused-
pabon Nuquin Papa tabadte chicbanshun buampampic. Aidémbi Moises ismiacpadembi
isadaidbon Nuquin Papa tabadte shubu uashumpampic. 45 Adashic, tsusedpabo aid
shubu uaquidotedi unésan ambi tishmiaidontsen aid shububidi adomboembidi chicban-
shun buanoapampic. Adoshombic, isadaidpembo utsi-utsien cuemenu, quequin aidon
nidaid yacno aid shubu chicbanaid béshun béyucanquid Osue cuémédquidbédtan
nuquin tsusedpabon aid nidaid nénantanquio shubu uaoampic. Aden aid shubu
nacnenoanubien isadaidbo chuiquid dapa nuquin tsusedpa Dabid yampampic. 46 Aidi
Nuquin Papan bédamboen isaidquio aid nidaidén tabadquin Nuquin Papa tabadte
buantiapimbocquid shubu uashuntiadquiocquin shubu uate bé-bémepampic. 47 Aid
shubu uabi Dabid unésambic ambi tishmiaidén, Sadomon cuémédquidén, Nuquin Papa
tabadte nainquin shubu uashumpampic. 48 Aden matsesén shubu uaidén Nuquin Papa
tabadenquio iquec. Adembidi Nuquin Papan chuimianiaidén naden chuipampic:

49 “Abutenquiobi con tsadte dapa iquec. Adecbidi nidaidtenquiobi émbi tincatequid
nendac.

¢Adquid icnubidabi matsesén nidaidén shubu uashun tabadmepadic? ;Nidaidénuidi
tsadpectabi tiboquendac?

50 ; Tauaquioquimbi abitedi uambodambi ictionda?”

quequin Nuquin Papan chuimiaidén dada uapampic —quequin chiashic Esteban abi

onquec: 51 —Pacuénédacbimboen Nuquin Papan chiaid tantiash icsaquin énesa mibitedi

nec. Aton Mayanén tantiamenu cac tsusedpabotedishun chieshémpampicpadembi mib-
itedishun chieshénoaic. 52 ;Nuquin Papan ambi yuecquio icshun naden nanuna quequin
chiaid ambi chuimiaidtedi min tsusedpabon méyanenquioda icpampic? Adembidi,

Nuquin Papan chomiaid choendac, quequin chuiquido tsusedpabon cuesunepampic.

Aidon nacpaden Nuquin Papan chomiaid mibitedishun unés uamiondac. 53 Nuquin

Papan chiaid ambi uaidon mayan bédabon meniaqui Nuquin Papa chieshénquido mibi

nec —quepanédash Esteban isadaidbo chuiquin énec.

Esteban se-siaid

54 Adec Esteban onquesho tantiashun néishénshun Esteban iccuededquidon chushca-
panédash. 55 Adoaquien Nuquin Papan Mayan meniaidquio icquin Estebanén abuc isquin
Nuquin Papa uéshémbo yec matsesén istiapimbo béchomaoanquiec ictequid abichobi
dasiuidteniaid chénquenubi Nuquin Papabéd tancandaédquiec Esuquidistu nidtuidsho
ispanédash. 56 Aden isequi: —Abuc shécué uaid shécniaye. Is. Umbo Esuquidistu, mat-
sesondaid, Nuquin Papabéd tancandaédquiec tsadsho isembi —quepanédash Esteban.

57 Adsho tantiash tsusiobo comapenec sidquianec pamumédanec titinquequin Es-
teban bedshun 58 cuénoten se-senuen shubu nibédacno udi buampanédash. Aden
Esteban buanshun aton dashcute Saudo cuémédquidén taéno sampanédash Esteban se-
senuequidon. 59 Sanshun se-siaquic Estebanén Esuquidistu cuénquin naden chuipané-
dash: —Ebi yued, Icbo —quiashic, 60 danéshén sebudash comapenec nadec onquec: —
Ebi se-sequido icsaid cuidenquio yec bépiscudta, Icbo —quepanédash. Adec onquetanec
Esteban unéspanédash.

3

Saudon Esus tantiaquido méyanaid

1 Esteban se-senu caquien, Ai, adota, quiash isec uano Saudo tsadpanédash. Esteban
se-siaid ushémbi Edusaden yacnoshon Saudon Esus tantiaquid utsi-utsien comapenen
méyanquin tauadopanédash. Adosho isash Esus chuibenequido ambobi tabadnubien
Esus tantiaquid utsibo nidanec uano-uanoec nidaid Udeya yacno utsi-utsiec choash
tabadnubien Samadia caid yacno choash utsibo tabadoapanédash. 2 Adnubien Nuquin
Papan chiacpadomboen naquin Esteban chococaic comapenec sedenquec shubipané-
dash. 3 Adnubien Saudo Esus tantiaquidtedi naimbudte bunquin shubu utsi-utsiec
yacnoshon dadabédtabi chido chedo bedmeshun quénén nauedmepanédash.

Samadia yacnoshon Esus chuibanaid

4 Adashic Edusaden yacnoésh nidanec shubu dadpen icquid utsi-utsiec yacno choshon
abi tantiaquidon Esus chuibenepanédash. > Adembidi niante chidobo aton na nibédsho
menequid, Uedipe cuémédquid nidaid Samadia caid yacno choshon adembidi Esus
chuibanoapanédash. ¢ Aidén nadatiambocquin nabanquin Esus chuibansho ambocquido
iccuededquin bédamboen tantiapanédash. 7 Aidémbi nadatiambocquin nabanac mayan
icsa dapuduedaid icboedi mayan icsa sidquianec cuempanédash. Adecbidi canite icsaid-
bédta caputiapimbocquid dadpen bédampanédash. 8 Adsho isash Samadia yacnocquido,
Bédambo iquebi, quec tabadpanédash.

9 Adnubien Samadia yacno énden chondaid, Nadatiambocquin nabanquid dapa
nebi, quequin mayan icsan tantiamiacpaden Simon cuémédquidén nabampanédash.
10 Adosho isash: “jEee! Abimboshenda caposh. Néid dada Nuquin Papan ambi
nadatiambocquin nabante tantiamiaid nec,” quequin anocquidobédtan abi chuig-
uidon comapenen tantiapanédash. 1! Aden yuen Simonén ismiac, Isnuequid dadpen
badiadquidén-badiadquidénquiec abi yacno choash iccuededpanédash. 12 Adnubien,
Nuquin Papa yacno puduedmianquid Esus nec, quequin Uedipen chuibansho tanti-
aquid yampanédash dadabédi chido chedo. Adsho aidtedi acten mentomepanédash.
13 Simontsen: —Esus tantiaquid nebi —quesho acten mentoaqui Simon Uedipebéd ca-
puquimbi Uedipen nadatiambocquin nabansho isun, Adopenshenda nabanec, quequin
ispanédash Simonén.

14 Adashic yuecash Samadia yacnocquido Edusaden yacno nidash nadpanédash:
—Nuquin Papan chiaid Samadia yacnocquidon tantiabededec. Aden chuisho Esus
chuibenequidon tantiashun Uambédta Petedo Edusaden caid yacnoésh nidaid Samadia
caid yacnoshon nidmepanédash. 1516 Adec aid daéd nidaneshun: —Esus tantiaquid
acten mentoaidouidi néidtedi nec —anocquido quesho tantiashun: —Néidtedi min
Mayan mene, Papa —quec onquequin 17 Petedobédtan Uanén médanten Esus tanti-
aquido mamishbampanédash. Aden mamishbanubi aidtedi Nuquin Papan aton Mayan
menepanédash.

18 Aden Petedon nasho isash Simon: —Ma adquiec méquiadnueshun mibi piucquid
menenu. 1% Mimbi matses mamishacpadembi émbi mamishaidtedi ma Nuquin Papan
Mayan meniaid icpanuna —quepanédash.

20 Adoaquien Petedo: —;Piucquid menecta mibi méquiadpe? Adoquin mimbi
tantianuc tauiantiadpambo chian anédénquiacno ma mibédi min piucquid icpanu.
21 Mimbi Nuquin Papan chiaid icsamboen tantiaquin émbi nacpadomboen natiapimbo
mibi iquendac. 22 Mimbi icsamboen tantiaid énta. Aden icsaid énsho isash Nuquin Papa
mibi icsaid bépiscudendac. 23 Mayan icsan yua icquin tactaui tishidaid mishaid mucambo
yacpadec icsamboen mimbi muaquin chuibanaido icsaindac.

24 Adoaquien: —Ebi tauiantiadpambo chian anédénquequid nénenushe quiash mibi
Uambéd Nuquin Papa chiec bédamboec onquebudneta —quepanédash Simon.

25 Adec Samadia yacno tabadquin Petedobédtan Uanén: Esus ispondambi, queded-
quededquin Nuquin Papan chiaid chuibanashic Edusaden yacno nidquimbi utsi-utsiec
yacnoshontsen chuioapanédash aidémbidi.

Uedipe Etiopia caid yacnocquidbéd icaid

26 Adoshombic, Samadia yacno Uedipe icsho Nuquin Papan uaid mayan bédan
nadopanédash: —Néuéshquio puduanec nidec Edusaden datambidanec acte dapa yacno
shubu dadpen icquid Casa caid yacmi matses nibédacno podquedén nidash nidtuidtanec

chotan.
27 Adoac nidtoanec nidquimbi Nuquin Papan uaidén mayan bédan chuibocno choquin

Etiopia caid yacnoésh choquid Uedipen béquedtuidpanédash. Ancanquid chido Candase
cuémédquid aton na dayun uashunquid aid dada nepanédash. Aidi Edusaden yacno
nidash tabadquin Nuquin Papa chianec 28 padpidec Etiopia yacno nidequi aton nidaid
cano cabayon nimbanubi antsadtoshon Nuquin Papan chiaid dada uamepampid isec
onquequin chuibanec tsadpanédash. 29 Adnubien Nuquin Papan Mayanén: —Nidaid
cano chinunta —cac 3% Uedipen titinquequin chinumpanédash.
Aden Etiopia yacnoésh choquid dada uaid isec onquesho isash: —;Isbanec onque-
quinda tantiaquie? —quepanédash Uedipe.
31 Adoaquien: —Tantiamequid nibédnuc ; mitsipadentsimbi tantiape? Ebédi antsad-
toec cho —cac Uedipe abédi antsadtopanédash.
32 Aidbédi antsadtoshon Etiopia yacnoésh choquid Nuquin Papan dada uamiampid
isec onquesho Uedipen naden tantiapanédash:
“Obeca cuesunenuen nimbambocpadomboembidi métaneshun nimbanoaposh Nuquin
Papan chomiaid unés uanuequin.
Adecbidi obeca bacué abi datasnuequid icnuc cuédenquio yacpadec abi unés uanuequid
icnuc cuédenquio icoaposh Nuquin Papan Chomiaid.

33 Aidi Icsaisa icsho méyansho isec, Icsambocquidta neque. Isnu, quenquiocposh aton
matses.
Aidi chido inesa yec ambi tishmiaid nibédnuc ; Tsuntsin ambi naid chuipadic?”

34 Aidtedtséqui abi isec onqueboed Uedipe ismeshun Etiopia yacnoésh choquidén: —
Ebi isec onqueboed ;mitsicquid chiequini onquepo? ;Abibi chiadaidtabi isec onquepo?
;Utsida chuibaneque? Ebi chui. Tantianu —capanédash Etiopia yacnoésh choquidén
Uedipe chuiquin.

35 Adoaquien, Matsestedi icsaid bedshunash abided cuidadec Esus unésaid Nuquin
Papa yacno puduedmianquid nec, quequin dada uapampidén chiec, quequin Etiopia
yacnoésh choquid tantiamenuen chuibampanédash Uedipen.

36 Adoanec nidquimbi Etiopia yacnoésh choquid Esus tantiaquid yanshun actempi
istuidshun: —Actempi iqueque. Is. ;Adabi mentoe? —capanédash.

37 Adoaquien Uedipe: —Esus tantiaquidquio nebi, quesho mibi acten mentono —
capanédash.

Adoaquien: —Nuquin Papan mado Esuquidistu nec, quequin aid tantiaquid nebi
—queshun Etiopia yacnoésh choquidén: 3% —Nidtuid —cac nidaid cano nidmequidén
cabayo nidtuidmian acte budshun Etiopia yacnoésh choquid Uedipen mentopanédash.
39 Adashic, acte nantanuésh abi daédi dectatosho Nuquin Papan Mayanén Uedipe
buampanédash. Adoac Uedipe padpiden isenquio yequi, Esus tantiec bédambo iquebi,
quec Etiopia yacno nidoapanédash.

40 Adnubien Uedipe Nuquin Papan Mayanén nidaid utsi Asoto caid yacno buampané-
dash. Ambo capucuenequin shubu dadpen icquid yacno-yacnomboen Esus chuibéec
onquec choequi shubu dadpen icquid Sesadeya caid yacnotsen choapanédash.

9

Saudon tantiate paucaid
1 Adnubien Edusaden yacnoésh Esus tantiaquid utsi-utsiec nidanenubien Saudo Edu-
saden yacno tabadpanédash. Ambo tabadec chushquec Esus tantiaquidtedi cuesuneme-
tiadquio yec isadaidbo chuiquid dapabo yacno Saudo choash 2 shubu dadpen icquid
yacno-yachomboec nidshun Esus tantiaquido bedmeshun tanemeshun Edusaden yacno
bémete bunebi. Damasco caid yacnoshontsen adote bunebi. ; Ada mimbi adota quequin

dada uashun ébi menetsia? Mimbi adota, quequin dada uaid bedshun Damasco yacno
nidshun ismiac anocquido chuiquid adota queoatsiash, quequin Edusaden yacnoshon
Isadaidbo chuiquido chuipanédash Saudon.

3 Aden chiac dada uaid bedash Edusaden yacnoésh puduanec nidec Damasco
anoentséqui yanshobi abucuésh bed-bedquequin Saudo décatepanédash. * Aden dé-
catiac Saudo paédash uesho isun nadec abucuésh onquec: —Saudo, ;atotsieshun ébi
tantiaquido mimbi méyampeba? Ebitsen méyantiadpambocquin mimbi aido méyanec
—quepanédash.

5 Adoaquien: —Icbo, ;Tsutsi mibi ne?

6 Adoaquien: —Mimbi méyanaid Esus nebi. Embi chiaid chieshénec mibi tabadeque.
Nidtoash Damasco yacno nidtan. Anoshon émbi nata cacpadomboen anocquid mibi
chuimembique. Nidtan.

7 Adec abucuésh onquenubi Saudobéd cho-choquido nidtuidshun tantiequi onque-
quid isenquio yec tabadtuidpanédash. & Onquec énédan nidtoash Saudo istiadquio
iquequi béshupanédash. Adsho isun médinanquin Damasco yacno buampanédash.
9 Adequi Damasco yacno choash 3tedec ushec isenquio yec buna mémunquiec Saudo
tsadpanédash.

10 Adashic, Saudo puduedash tabadacno édibictséc tabadquid Esus tantiaquid Ananias
cuémédquid icpanédash. Aid usho Esusén: —Chuinu. Tantia —caquien:

—;Atoda? Nébi uebi, Icbo —quepanédash Ananias.

11 Adoaquien: —Nidtoash podqued cuembocquid caid yacno nidtan. Ambo choash
Udasén shubun puduedshun shubu dadpen icquid Tadso caid yacnoshon tishaid
Saudo cuémédquid Nuquin Papa chiec onquec tsadsho mimbi istuidendac. 12 Adec
aid ushacbimboec tsadsho mibi choshon aidi padpiden ismenuen mimbi médanten
mamishac isoshe. Aidi istan —capanédash Esusén.

13 Adoaquien: —Con matses dadpenshun Saudon naid icsa chuibansho tantiombi, Icbo.
Aidémbi Edusaden yacnoshon mibi tantiaquido méyamepac caoshe. 14 Aidbidi Edusaden
yacnocquido chuiquid dapanquio dada uaid sananquin némbotsen mibi tantiaquido
bedmeshun tanemenuec aidi chopac caosh —quepanédash Ananias Esus chiec.

15 Adoaquien: —Aidi ébi chuibeneta caidquio icmeshun émbi bédamboen isaid neque.
Aid dacuédénenquio yec nidshun istanta. Aidén isadaidbo abi chuiquidobédta isadaid-
pembo abi chuiquidobédtabidi ébi chuiben-chuibenec capuendac. 16 Ebi chuibenesho
mibi méyantequid iquendac, quequin Saudo tantiamembi —quepanédash Esus.

17 Adsho tantianec Ananias nidash Udasén shubun puduedshun Saudo mamishec: —
Con utsi, mibi podquedén chosho chuiquidén Nuquin Icbonquio, Esusén mibi padpiden
ismenuen Nuquin Papan Mayan mibi menenuembidi chomiaid nebi —quepanédash
Ananias Saudo chiec.

18 Aden Ananiasén chuinubi nuécquid bitsibimboecquid éshénuésh paédnubi
béshuacboedémbi, Saudon, bédamboen ispanédash. Aden isec capusho isun acten
mentopanédash. 12 Adecbidi Saudo penquio yec padishacboedi piash padpidec uidén-
cuenoapanédash.

Damasco yacnoshon Saudon Esus chiaid

20 Adec uidéncuenash Saudo Esus tantiaquidobéd tabadpanédash. Ambo tabadec
Nuquin Papan chiaid chuibante shubu yacno nidshun: —Esuquidistu Nuquin Papan
madombo nec —quequin chuipanédash Saudon. 2! Aden chuisho tantiash tantiadem-
pambo yec tabadec: —;Edusaden yacnoshon Esus tantiaquido méyameboedida nec?
;Adecbidi némbo choshon tanemeshun isadaidbo Edusaden yacnocquido chuiquid
dapabo yacno buamenuec choabida ictic? —quepanédash Damasco yacnocquido.

22 Aden anocquidon tantianubi Nuquin Papan Mayanén oncamiac Pabadon, Nuquin
Papan Chomiaidquio Esuquidistu nec, quequin isadaidbo tantiamenuen Nuquin Papan
chiampid Saudon comapenen chuided-chuidedpanédash.

Isadaidbo Esus tantiesa abi cuesunete bunsho isash Saudo cuenaid
23 Adembidi yuec ushquin Saudon énenquiocquin chuibansho tantiash, Icsamboen

chiec, quiash isadaidbo utsibo yec abi cuesunete bunsho isun tantiaquidén chuisho
Saudon tantiapanédash. 24 Adnubien Saudo cuesunenuen shubu dadpen icquid abichobi
tsicatequin daquéné uaidén shécué cuémanoshon abi chieshénquidon caimpanédash
Saudo puduensho bednu quequin. 25 Aden cainsho isun Saudo cuesunenushe queshun
chiac inchéshémbi onquenquiocquin tsitsan dapan Saudo antsaduntanquin tsicatiaid
quéné cachoc Saudo budmepanédash.

26 Budanec Saudo Edusaden yacno nidoash Esus tantiaquidobéd tabadnuesho isash,
Saudon mua uaquin ébi bednushe quiash dacuédcuededpanédash aido. 27 Adnubien,
Saudobéd Esus tantiaquid utsitedi yacno choshon Bednaben yuedpanédash. Aden yued-
shun: —Saudon Damasco yacno nidquin Nuquin Icbo ispac caosh. Nuquin Icbo Saudobéd
onquepac caosh. Adanec Damasco yacno choshon dacuédenquiocquin Esus chuibampac
caosh, quequin Saudon naid Bednaben chuibampanédash. 28 Aden Bednaben chuibanac
Esus tantiaquido Saudo dacuédenquiocnobi aidobédi capuquin Saudon anoshombidi
Esus chuibanoapanédash. 2° Ambo capuquin isadaidbo quidiecon onqueten onque-
quido istuidshun Saudon adembidi Esus chuibanacsho tantiashun aid cuesunenuequin
aidontsen cainoapanédash. 30 Aden Saudo cuesunenuen, cainec quesho tantiashun
Sesadeya caid yacnoshon Esus tantiaquidon Saudo buanshun abi tishondacno Tadso caid
yacno Saudouidtséqui nidmepanédash.

31 Adashic Saudo nidmian cuesunenushe quenquio yec Esus tantiaquido nidaid
Udeya caid yacnocquido yec nidaid Cadidia caid yacnocquido yec nidaid Samadia caid
yacnocquido yec quec dacuédenquio yec tabadpanédash. Adec tabadquin, Nuquin
Papan chiaid tantiabenu, quesho Nuquin Papan Mayanén adomboembidi tantiamiac bé-
damboec tabadpanédash. Adec tabadquin Esus chuisho tantiesa icboedi Esus tantiaquid
dadpenquio yampanédash.

Petedon Ananias Dodcastsen bédamiaid
32 Adnubien, utsi-utsien isbidanec nidequi Dida caid yacnotsen Esus tantiaquid

utsibo isec Petedo nidoapanédash. 33 Ambo choshon dada, Eneyas cuémédquid, seta
dadpen 8ted matamec canite tsasiaid Petedon istuidshun: 34 —Esusén mibi bédamiaque.
Nidtoshon min uete buanun nacnenta, Eneyas —Petedon cac Eneyas badedquio nidtoash
capupanédash. 35 Eneyas capusho isash Dida yacnocquidobédi nidaid Sadon caid
yacnocquido Esus tantiaquid yampanédash.

36 Adnubien Dida uditséc shubu dadpen icquid Ope caid yacnocquid, Esus tantiaquid
utsi, chido, Tabita cuénshumbi quidiecon onqueten Dodcas cain cuénaid tabadpané-
dash. Aidi bédambocquid icquin badiadquidén-badiadquidénquien pete nibédquido
menedenepanédash. Adembidi aton na nibédquido Dodcasén menedenepanédash.
37 Aidi Petedo Dida yacno icnubi icsabudec unéso isun abéd icquidon dapanshun shubu
abuc quéné icquidén nampanédash. 38 Aden nanshun, Petedo Dida yacno tabadec,
quesho tantiashun aid chomenuequin dada daéd Petedo tabadacno nidmiac aid daédi
Petedo tabadacno choshon Dodcas unésboed chuishun: —Nidtuidenquio yec badedquio
ébédi cho —cac 39 abédi badedquio Ope yacno Petedo nidpanédash. Adec nidec Ope
yacno chosho isun abuc quéné icquidén puduedmepanédash. Ambo puduedsho isun
shubiquimbi niantebon Dodcasén tuscaboed dashcute dadpen Petedo ismepanédash.

40 Adosho isun abitedi puduemiash danéshén sebudash Nuquin Papa chiec onquetanec
nidtoshon unésboed isquin: —Nidto, Dodcas —Petedon cac uincuenequi Petedo isec
Dodcas badedi uétsédtopanédash. 41 Uétsédtosho isun médinquin nidtomeshun niante-
bobédta Esus tantiaquid utsibo cuénquin cho-chomeshun uincuemboed ismepanédash.
42 Aden Dodcas ismesho isash aton shubuno nidanequin Dodcas uincuenaid chiac
Ope yacnocquido dadpen Esus tantiaquid yampanédash. 43 Adnubien Petedo Ope
yacnocquid nidaidén capuquid bitsi uashun chodcashun nacnenquid Simombéd yuec
Petedo tabadpanédash.

Petedo Codnedion chomiaid
1 Adnubien shubu dadpen icquid Sesadeya caid yacno Codnedio cuémédquid isadaid-

pembo nidaid Itadia caid yacnoésh Sesadeya caid yacno choash tabadpanédash. Aidi
sondado dadpen 100tedi chuiquid icpanédash. 2 Aidi aton shubun icquidobédi Nuquin
Papa tantiaquid icquin isadaidbo aton na nibédquid icsho isun menebanquid icpané-
dash. Adecbidi Nuquin Papa chiec onquianedenepanédash. 3 Adquid yec ushé budtsambi
tedes yanuc Nuquin Papa chiec onquequimbi ushacbimboecquin Nuquin Papan uaid
mayan béda Codnedion ispanédash. Nuquin Papan uaid mayan béda choshon: —
Codnedio —capanédash.

4 Adsho tantiash dacuédquin comapenen isec: —; Atotsibi name, Icbo? —quepanédash

Codnedio.
Adoaquien: —Abi chiec mibi onquedenesho Nuquin Papan tantiec. Adembidi aton

na nibédquid tantiaquin menedenequid mibi icsho Nuquin Papan bédamboen isaid mibi
neque. Chuinu. Tantiata. > Nébi Simon cuénshumbic Petedo cuénoaid ma bednu mimbi
namiaido Ope yacno nidmetan. ¢ Simon utsi nidaidén capuquid bitsi uashun chodcashun
nacnenquidbéd tabadec. Aidén shubu acte cuémambi iquec —quepanédash Nuquin
Papan uaid mayan béda Codnedio chiec.

7 Aden chianec Nuquin Papan uaid mayan béda nidambi Codnedion aton yua daéd-
bédta sondado abentséc chomeshun 8 Nuquin Papan uaid mayan bédan chuibocpaden
Petedo bedmenuen ambi namiaido Codnedion nidmepanédash.

Petedon ushacbimboec tsadquin isaid

9 Adashic, ushé cuembocnoc Ope anoentséqui Codnedion nidmiaido chonobi Pe-
tedo Nuquin Papa chiec onquenuec shubu macano pada-padapambocquid yacno dec-
tatopanédash. 19 Adec dectatoash shubu icbon codocanubi Petedo bundoec ushacbim-
boec tsadquimbic 1 abu posonianec abi yacmi dabidiete dapabiecquid bucun dénésh-
budcuenaid budsho Petedon ispanédash. 12 Aidénquio ambi petequid ambi petemaid
chedo nidaidén capuquid tacbidén capuquidbéd podochoquid chedo antabédpanédash.
13 Adnubien: —Nidtoshon cuesuneshun pe, Petedo —capanédash abucuésh onquequin.

14 Adoaquien: —;Abida cai? Embi petemaid tauishun mibi shédmetemaidquio
antabédquid nec. Adquid piamboccombi, Icbo —quepanédash Petedo.

15 Adoaquien padpidec abucuésh onquec: —Nuquin Papan bédambo icmiaid icsambo
iquec cainda —quepanédash. 1¢ Adotanquimbic antabédquid abuc buanshun adom-
boembidi abentséc chotsécnuc budmequin adembidi Petedo chuishun abuc shécué uaid
yacno badedquio buanshun puduedmeoapanédash.

17 Adosho isash Petedo ambi isboed tantiec tsadnubi Codnedion chomiaido Simonén
shubu istuidash shécué cuémano choec nidtuidpanédash. 18 Choec nidtuidash: —

;Némboda Simon Petedo tabadec? —quetuidpanédash.

19 Aden chuituidnubi ambi isboed tantiec Petedo tsadsho Nuquin Papan Mayanén:
—Dada abentséc chotsec choshon mibi nibénec. 20 Embi chomiaido neque. Budash
cacuidenquio yec aidobédi nidtan —capanédash.

21 Aden chiac budshun Codnedion chomiaido isash: —Mimbi nibénaid nebi. ;Atotsi
quec cho? —quepanédash Petedo.

22 Adoaquien: —Codnedio cuémédquidén chomiaid nebi. Aidi sondado dadpen chuiq-
uid bédambocquidquio nec. Adquid icquin Nuquin Papan chiacpaden nabansho isun
isadaidbon bédamboen isaidquio nec. Aidi Nuquin Papan chomiaid mayan bédan naden
chuipac caosh. “Simon cuénshumbic Petedo cuénoaid bedmetan. Béac chuibansho
tantiata,” quequin Nuquin Papan uaid mayan bédan ébi chuiposh quequin Codnedion
ébitedi chuioaposh —quepanédash Codnedion chomiaido Petedo chiec.

23 Adoaquien: —Pudued —quepanédash Petedo.

Adashic badiadanec Codnedion chomiaidobéd Petedo nidsho isash Esuquidistu tanti-
aquid Ope yacnocquid utsin-utsinquien tsibanampanédash. 24 Adec nidanec Sesadeya

caid yacno chopanédash. Adnubien, Néid ushémbien chochitec, quequin tantiashun
Codnedion aton shubun icquido abi isedquid chedo Petedon chuibansho tantiamenuen
aton shubu nuntan iccuededmepanédash. 25 Aden iccuededmiac tabadnubi utsibobéd
choec Petedo chedo puduedsho isash, Mibi bédambocquid icnubi adesa nebi, quequin
Petedo ismec danéshén sebudec shuebudash Petedo béisenquio yec Codnedio uepané-

dash.

26 Adec uesho isash Petedo: —Mibipadquid nebique. Nidtota —quepanédash Codnedio
caic.

27 Adtanec Codnediobéd onquetanec quéné utsin puduedshun isadaidpembo dadpen
Petedon istuidpanédash. 28 Aden aido isec: —Isadaidbo nebi. Adquid yec isadaidpem-
bobéd capuesa neyobi. Adecbidi min shubun puduedesa neyobi. Adesa icboedi Nuquin
Papan, Matses utsibo émbi bédamboen isaid icsambo iquec cainda, quequin ismequin
€bi tantiamiac 22 mimbi ébi bedmiaido choacsho isash, Mibéd capuesa nebi, quenquio
yec chobi. Adecbidi némbo choash isadaidpembon shubu nec. Némbo puduedtiapimbo
iquebi, quenquio yec puduedobi. Nébi Tantianu. Chui. ;Atotsieshun ébi chomio? —
quepanédash Petedo Codnedio chiec.

30 Adoaquien Codnedio: —Abentséc choec ushanec ushé budec tedes yanubi Nuquin
Papa tantiec buna mémunec con shubu nuntanuésh Nuquin Papa chiec onquec tsadobi.
Adnubien dashcute shocosh bed-bedquiacbimboec dasiuidquid ébi yacmi Nuquin Papan
budmiac onquec: 3! “Codnedio, mibi Nuquin Papa chiec onquesho Nuquin Papan
tantiec. Adembidi aton na nibédquido mimbi menebansho aidémbi bépiscudenquio
icquin tantiec. 32 Nuquin Papa bédamboen tantianuen Simon cashumbic Petedo caid
Ope yacnocquidbéd tabadquid ma chono queshun mimbi namiaido nidmeta. Aidi
Simon cuémédquid utsi nidaidén capuquid bitsi uashun chodcashun nacnenquidbéd
tabadec. Aidén shubu acte cuémambi iquec,” quec Nuquin Papan uaid mayan béda
onqueposh. 33 Aden chiac: “Petedo bedtan,” quequin émbi namiaido nidmiombi. Adoac
bédambocquid yec cacuidanenquio yec badedquio mibi choc. Adec mibi choacsho isash
bédambo iquebi. Nuquin Papan nuqui isnubi ambi mibi tantiamiacpaden chuibansho
tantiec tabadnuna —quepanédash Codnedio Petedo chiec.

Codnedion shubu nuntanshun Petedon chuibanaid

34 Aden Codnedion chuiban cac Petedon naden chuipanédash: —Matses utsi nec,
quenquiocquin Nuquin Papan yuedaid matses utsi-utsiec nec, quequin nébi abimbo
tantiembi. 35 Nuquin Papan chiaid tantiashun matses utsin-utsinquien chieshénen-
quiocquin bédamboen nabansho isun, Aidtedi Nuquin Papan abi yacno yuedendac,
quequin tantiembi. 3¢ Endenquimboshé Nuquin Papan dada uamequin con tsusedpabo
isadaidbon tishmiaido caidaido naden chuipampic: Esuquidistu abentséqui matsestedi
chuiquid icnubi utsibéd bédamboec tabadendac. 37 Nidaid Cadidia yacnoshon Uan
padon chuibanquin acten mentoaquien Esuquidistun ambi naid tauapondash. Mibite-
dishun aid tantiondac. 38 Ma abéd tabadnueshun Nuquin Papan aton Mayan meniac
nadatiambocquin Esuquidistun nabampondash. Adquid icquin Esuquidistu shubu
dadpen icquid Nasaded yacnoshon tishaid yec capuquin bédamboen nabanquin abi
chieshénquidén Satanas caidén méyanaido Esuquidistun bédamebampondash. Adosho
mibitedishun isbampondac. 39 Isadaidbon nidaid, Udeya caid yacnoshon shubu dadpen
icquid Edusaden yacnoshombidi Esuquidistun nabansho ispondambi. Aidi cuesten
dectanquin isadaidbon unés uaqui ° uincuenash, Uincuenobi, quequin Esuquidistun
ismebempondashi. 4! Aidi uincuenshun matsestedi ismenquiocquin aidbédtan peshun
acquidotedictséqui Esuquidistun ismepondashi. 42 Abédi icshobi, Ebi chuibanquin
matses icsaid cuidte chuibante ushé choec quequin chui, cac nebi. 43 Adembidi Nuquin
Papan chuibanacpadomboen dada uampidon Esuquidistu tantiaquin, Nuquin Papan
chomiaid Quidistu nec, quequin chuiquin dada uampic. Aden chuiquin dada uampid
abimbo tantiaquid icquin abi icsaid énsho isash abi icsaid Nuquin Papa bépiscudendac.

Esuquidistu chuiquin aden dada uapampic —quepanédash Petedo Codnedion shubun
iccuededquido tantiamequin chiec.

Isadaidpembo Nuquin Papan aton Mayan meniaid

44 Aden Petedon chuibanshobi abitedi tantiaquid icsho isun Nuquin Papan ma
abéd tabadnueshun aton Mayan menepanédash. 4546 Aden meniac isadaidpembo
nébi Esuquidistu tantiaquido yanshun abi onquiacmaidénquio utsin onqueten onque-
quin Nuquin Papa chiec cuédémpanédash. Adsho tantiash Petedobéd cho-choboedo
isadaidbo aton tsusedpabon nacpaden shui débid détemequido: —jPadtec! Tanti-
adempamboctequid nec. Isadaidpembotsen Nuquin Papan aton Mayan meniac —
quepanédash isadaidbo Petedobéd cho-choboedo.

47 Adoaquien: —Nuquin Papan aton Mayan meniaido icquin Esuquidistu tantiaquido
neque. jAdquid icsho acten mentoenda ictic? 48 Aid, acten mentometa —capanédash
Petedon.

Aden acten mentoaqui: —Nuquibi tabadnuna —cac Petedobéd cho-choboedo acten
mentoaidobéd daédpactséc ushec tabadpanédash.

11

Isadaidbo Petedon ambi naid chiaid
1 Adnubien utsibo Sesadeya caid yacnoésh puduanec nidequi nidaid Udeya caid yacno

choshon, Sesadeya caid yacnocquidon isadaidpembon Nuquin Papan chiaid bédamboen
tantiash Esuquidistu tantiaquido yanosh, quequin chuipanédash. Anoshon chuibét-
senec Edusaden yacnotsen choshon adomboembidi chuioapanédash. 2 Aden chuisho
anocquidon Esuquidistu tantiaquid utsibon tantiash tsusedpabon chiacpadomboen shui
débid détemequido yec Petedo némbo choacsho isun, Aidi ambi nabanaid chuimenu,
quequin caimpanédash. Aden cainubic Petedo choacsho isash 3 comapenec onquecued-
edec: —Isadaidpembo shui débid détemesabo icnuc aton shubun puduedtemiaidquio
nec, quequin tsusedpabon chiaid niaquec aidon shubun puduedshun mimbi pepac
caoc. ;Midapaden tantiec puduedshun mimbi piaye? Chui. Tantianu —quepanédash
Edusaden yacno tabadquido.

4 Adoaquien Petedon nadopanédash: —Aidobéd ébi tabadboed chuibanu. Tantiata.
5 Ope yacnoésh Nuquin Papa chiec onquequin ushacbimboen naden ispombi. Abuc
posonianec ébi yacmi dabidiete dapabiecquid dénéshbudcuenaid budposh. ¢ Aidénquio
nidaidén capuquid tacbidén capuquidbéd podochoquid chedo antabédsho ispombi.
Aidén antabédquid nuqui petequidbéd nuqui petemaid icposh. 7 Adquid icsho is-
nubi: ‘Nidtoshon cuesuneshun pe,” caposhi. & Adsho tantiashun: ‘Aidtedi émbi
petemaid tauiquin mibi shédmetemaidquio nec. Adquid pesambo nebi, Icbo,” capombi.
9 Adoaquien abucuésh padpidec onquequin: ‘Nuquin Papan bédambo icmiaid icsambo
iquec cainda,’ caposhi. 10 Adomboembidi abentséc chotsécnuc tabécaido abuc buanshun
padpiden budmeshun adembidi chuishun buanshun abitedi abuc puduedmeoaposh.
11 Abuc buanoabombic dada abentséc chotsec Sesadeya caid yacnoésh choquido shubu
shécué cuémano nidtuidash nidpac caosh. 12 Aidtedi icnubi Nuquin Papan Mayan:
‘Aidobédi cacuidenquio yec nidtan,” quesho tantiash aidobédi nidpobi. Aidobéd Ope
yacnocquido dada éted Esuquidistu tantiaquido puduanec nidec Codnedion shubun
ébédi puduedposh. 13 Puduedacsho isash Codnedio: ‘Nuquin Papan chomiaidén ambi
uaid mayan bédan naden chuiposhi: Simon cuénshumbic Petedo caid Ope yacno
tabadeque. Aid bedmenuen mimbi namiaido nidmeta. 4 Aidémbi mibéd icquidtedi
Nuquin Papa yacno puduedmianquid chuibanendac, quequin Nuquin Papan uaid mayan
bédan chuiposhi,” quequin Codnedion chuioaposhi.

15 “Adoac Esuquidistu chiombi. Aden chuinubi aton Mayan ébitedi Nuquin Papan
meniacpadembi aidotsen meneoaposh. 16 Aden meniacsho isun Nuquin Icbo Esuquidis-
tun chiondaid émbembi tantiatsécquiec tsadpobi. Nad icpondash: Uan padon acten
mentopondashi. Nuquin Papan ambi aton Mayan meniaid mibi iquendac, quequin

chuipondash Nuquin Icbo Esuquidistun. 17 ; Aden isadaidpembotsen Esuquidistu tanti-
aquid yansho Nuquin Papan aton Mayan aidotsen menesho, Padi. Menenda, caindambi
icti? —quepanédash Petedo shui débid détemequid utsibo chiec.

18 Aden Petedon nainquin chuibanac tantiadempambo yec tabadec isadaidbo shui
débid détemequido: —Isadaidpembo abi icsaid énsho isun Nuquin Papan aidotsen abéd
icquid icmeoapac —quepanédash Nuquin Papan naid chiec.

Antioquiya yacnoshomba Esus tantiaquido iccuededaid

19 Esteban cuénoten seshuniash: “Esuquidistu tantiaquido cuesunenu,” quesho tan-
tiash ébitsen cuesunenushe quianec Edusaden caid yacnoésh Esuquidistu tantiaquid
utsi-utsiec nidanepanédash. Nidequi nidaid Penisia caid yacno choash utsi-utiec
tabadnubi utsi-utsiec acte nénantanquio nidaid nacnédquid Chipide caid yacno choash
tabadnubi utsi-utsiec shubu dadpen icquid Antioquiya caid yacno choash utsi-utsiec
tabadquin aton matses isadaidbouidi Esuquidistu chuibampanédash. 20 Adshumbic,
utsibo Chipide caid yacnoésh Antioquiya yacno cho-choquidobédtan nidaid Sidene
yacnoésh Antioquiya yacno cho-choquidon isadaidpembo Esuquidistu tantiamenuen
chuibampanédash. 2! Aden chuibanu, quesho Nuquin Papan bédamboen tantiamiac
aidon chuibanaid tantiashun isadaidpembon: Ebi icsaid énu, quequin énash Esuquidistu
tantiaquid dadpen yampanédash.

22 Adec isadaidpembo Esuquidistu tantiaquid dadpen yanosh, quesho tantiashun
Esuquidistu tantiaquid utsibon Edusaden yacnocquidon Antioquiya yacno Bednabe
nidmepanédash. 23 Aidi Edusaden yacnoésh puduanec nidequi Antioquiya yacno
choshon anocquido Esuquidistu tantiaquido Nuquin Papan bédambo icmiaid icsho
isash: —Cuishon. Bédambo iquec. Adembi tantiaquin chieshenquiocquin Esuquidistu
tantiata —quepanédash Bednabe. 24 Bednabe bédambocquid icsho Nuquin Papan aton
Mayan meniac Esuquidistu bédamboen tantiaquidquio icquin Esuquidistu chuibanac
Esuquidistu tantiaquid utsi-utsiec dadpen yampanédash.

25 Adashic Antioquiya yacnoésh puduanec Saudo bednuec nidequi shubu dadpen
icquid Tadso caid yacno choshon 26 Saudo istuidash Antioquiya yacno aidbédi Bednabe
choapanédash. Ambo choash seta abentséc matamec anocquid Esuquidistu tanti-
aquidobéd iccuededquin Esuquidistu chuibanquin aid daédshun tantiamepanédash.
Aden chuiban-chuibanac Esuquidistu tantiaquid dadpen yansho isun, Quidistubo nec,
quequin Antioquiya yacnoshomba Esuquidistu tantiesabon Esuquidistu tantiaquido
cuémpanédash.

27 Bednabebéd Saudo Antioquiya yacno tabadnubien Edusaden yacnoésh Antio-
quiya yacno Nuquin Papan yuecquio icshun nanun chiaid chuiquido cho-chopanédash.
28 Cho-choshon abentséqui Accabo cuémédquid Nuquin Papan Mayanén oncamiac:
—Yuec-yuecpactséc yash nidaidtedi yacnocquidon pete nibédendac —quepanédash.
Aden chiambic shubu dadpenquioshé icquid Doma yacnocquido ancaquid Quédaudio
cuémédquid icnubi pete nibédquiec yampanédash. 2° Adnubic, Udeya yacnocquidon
pete nibédec, quesho tantiashun Esuquidistu tantiaquidon Antioquiya yacnocquidon
aton piucquid adquido menenuen ambi dayun uaidtedi Edusaden yacno buamepané-
dash. 30 Esuquidistu tantiaquido Edusaden yacnocquido chuiquido néid piucquid mene-
tanta ma pete bunquido menenueshun, quequin ambi dayun uaidtedi Bednabebédta
Saudo menequin Edusaden yacno buamepanédash Antioquiya yacno tabadquin Esus
tantiaquidon.

12

Acobo cuesuniaidbédta Petedo quénén nauedaid Nuquin Papan puduemiaid

1 Adnubien Edusaden caid yacno tabadquid domanobo ancaquid Edodes
cuémédquidémbi  Esuquidistu tantiec iccuededquido utsi-utsien comapenen
méyanuequin bedmeshun quénén nauedmepanédash. 2 Aido quénén nauedmeshun

Esuquidistun ébi chuibeneta caid abéd capucueneboed Acobo cuémédquid chéshten
cuesunemepanédash.  Acobon utsimbo Esuquidistun ébi chuibeneta caid abéd
capucueneboed utsi Uan nepanédash. 3 Adoac, Acobo cuesuniosh, quesho tantiash
isadaidbo utsibo, Esuquidistu tantiesabo: —Bédamboen Edodesén naosh —quepanédash
aido. Adec onquesho tantiash Edodes: Isadaidbon pan bidisquesa tantiaid ushé choec,
quequin Esuquidistun ébi chuibeneta caid utsi, Petedo cuémédquid, bedmeshun quénén
nauedmepanédash. 4 Aden quénén nauedmeshun Petedo cuenushe queshun sondado
4ted quéné nuntan tabadmeshun pan nami uambocquid petequid tantiaid ushétedi
naimédambi ambi naid icsa Petedo chuimenuequin Edodesén caimpanédash. Adnubien
quéné nuntanshun Petedobédta métaniaid sondado daéd uenubi utsi daédshun shécué
éctabédquin Petedo isec tabadpanédash. Aid isquidotedi badiadnuc puduedshun

isanec ushé abuctotsan nidnubi utsibotsen 4tedbidi choshon isanec ushé cuembocnoc
nidoanubi utsibotsen 4tedbidi choshon isanec ushé budtsan nidnubi utsibotsen 4tedbidi
choshon isanec inchéshtsécnubi badiadnuc isboedo choapanédash. Adecbidi isboed

utsibo inchéshémbi padpiden isec choapanédash. 5 Adnubien Esuquidistu tantiaquido
iccuededash Nuquin Papa Petedo quénén nauedaid chiec yuec onquepanédash.

6 Adshumbic, Badiadshun Petedo bémembi, quequin Edodesén tantianubi aid
inchéshémbi Petedo bucun métaniacchobi ushnubi 7 Nuquin Icbon chomiaid, ambi uaid
mayan béda, nibédquiocboedi Petedon dayun choan quéné nuntan comapenec chén-
quepanédash. Aidén Petedon dayun choshon shictodo macuesquin: —Baded nidto —cac
nidtonobi seccuduquec shocosh bucu métaniaid méchiquidpanédash. 8 Adtanquimbien
Nuquin Papan uaid mayan bédan: —Chinéshédtanec tapucudta —cac Petedo chinéshéd-
tanec tapucudpanédash.

Adsho isash: —Min dashcute béntsecquid dasiuidshun ébi tsiban —quianec nid-
sho 9 Nuquin Papan uaid mayan béda nidsho isacbimboecquin abimbo tantienquioc-
quin Petedon tsibanampanédash. 10 Adec nidquimbi sondado abédta métaniaidén
tantienquio icnubi datanshun shécué isquid daédshumbidi tantienquio icnubi aidotsen
datanoashumbic umanuc puduenuenubi shocosh shécué abembi shécniadpanédash.
Adsho isash puduenash podqued abentsécquidén nidquimbic Nuquin Papan uaid mayan
béda abéd icboedi badedquio nidquin Petedo niampanédash. 1! Abéd icboed nibéd-
nubien Petedo padpiden tantiaquiec: —Edodesbéd isadaidbo, Esuquidistu tantiesabo,
ébi cuesunete bunsho isun Nuquin Papan ébi puduemenuen ambi uaid mayan béda
chomiosh. Abimbo iccosh —quianec Petedo nidpanédash. 12 Adec nidequi Nuquin Papan
abi puduemeboed tantiequi Uan cashumbic Madcos caidén titan shubu yacno Petedo
chopanédash. Aidén tita Madia cuémédquid icpanédash. Ambobi Esuquidistu tantiaquid
dadpen iccuededec Nuquin Papa chiec onquepanédash. 13 Adnubien choshon Petedon
shécué tosh-toshcasho tantiash chido yua Doda cuémédquid isnuec nidtopanédash.
14 Aid shubu shécué yacno choshon Petedon cuénsho tantiash bédamboshé iquequi
shécnenquio yec aucbidi titinquec: —Petedo shécué yacno choash nidec —quequin
iccuededquido chuituidpanédash.

15 Adsho Nuquin Papa chiec iccuededquidon abimbo tantienquiocquin: —Muequi mibi
nec. Aidida ispash neba —quepanédash iccuededquido.

Adoaquien: —Ma aidquiobi neboc. ;Utsida neque? Mimbimbo mua quenun istan.

Caquien: —Petedo dayun uaquin isquid, Nuquin Papan uaid mayan béda ischitashien
nec —quepanédash tantiesa.

16 Adnubi padpiden Petedon tosh-toshcasho shécnequin isash: —Tso! Abimbo caic
—quecuededpanédash.

17 Adnubien médante uic-uiccaic Petedo: —Onquenquio yec tabadquin tantiata.
Ebi nashunquin Nuquin Icbon naboed chuibanu —quepanédash Petedo abi quénén
nauedacnoshon Nuquin Papan puduemiaid chuibanec. Aden chiash: —Ebi puduemiaid
Esuquidistun utsi, Acobobédta Esus tantiaquid utsibo chuitanta —quianec puduenanec
utsi yacno Petedo nidpanédash.

18 Adashic, badiadnubi quéné nuntan Petedobéd icboed sondadotedi: —;Mitsimbo
nuquibédta métaneboed icpec? Nibédeque. Is —quec dacuédpanédash.

Adashic, Petedo nibédec, quequin sondadon chiac 1° Edodesén: —Nibéntan —cac
nidshun sondadon istuidenquiocsho isun quéné nuntanshun Petedo isquido ambi
quénén tabadquin nabamboed chuimeshumbi aidotedi Edodesén cuesunemepanédash.

Edodes unésaid
Adashic, Edodes nidaid Udeya caid yacno abi tabadacnoésh puduanec shubu dadpen

icquid Sesadeya caid yacno choash tabadpanédash. 20 Sesadeya caid yacno anoentsécbidi
shubu dadpen icquid Tido caid icnubi aid yacnoésh anoentséqui shubu dadpen icquid
utsi Sidon caid icpanédash. Tido caid yacnocquidbéd Sidon caid yacnocquido Edodesbéd
chushcananquido icboedi padenquio yanec tabadpanédash. Adec chushcananenquio
yec tabadquin, Sesadeya yacno Edodes choash tabadosh, quesho tantiash Edodesén
yua Bédasto cuémédquidbéd onquenuec cho-chopanédash. Cho-choshon, Embi pete
nibédsho isun Edodesén menioshi. Nébi aid chushcainquio iquembi, quiosh, quequin
cho-choquidon chuituidpanédash. Aden chiac adomboembidi Bédaston Edodes chuioa-
panédash. 2! Aden adomboembidi Bédaston chuioasho tantiashun Edodesén: —Embi
chiacpadén cho-choata, quiosh Edodes, quequin chuita —cac cho-choquido Bédaston
chuioapanédash. Aden chiac Edodes onquesho tantianuec ambi chiactedec ushash
dashcute nac-nacquiocquid dasiuidash abembi onquenuec tsadten abuc tsadtoash on-
quec taépanédash. 22 Aid onquesho tantiash: —Nidaidénshun tishaid onquiaidpenquio
nec. Abuc tabadquid nuquin papa caidien Edodes nechitec —quec iccuededquido
comapenec cuédcuededpanédash. 23 Aden chuisho tantiash, Mimbi Nuquin Papa
caidpenquio nebique. Aidi abia yampid abentsécquiobi iqueque. Aiduidi tantiata,
quequin chuitiadquidémbi chienquio icsho tantiashun Nuquin Papan chomiaidén ambi
uaid mayan bédan daicsa uac chichan dadpen yanec Edodes badedi unéspanédash.

24 Adnubien Esuquidistu tantiaquidon ambi tantiaid Esus chuiban-chuibanac Esus
tantiaquid utsi-utsiec dadpen yampanédash.

25 Adnubic Antioquiya yacnocquidon Esuquidistu tantiaquidon aton piucquid ambi
menenuen dayun uaid Bednabebédta Saudo meniac buanec Edusaden yacno choshon
anocquido Esuquidistu tantiaquido menetanashic auéshquio puduanec Antioquiya
yacno nidoapanédash. Aidobédi Uan cashumbic Madcos caid nidpanédash.

13

Saudobédtabi Bednabe nidmiaid
1 Adashic, Esuquidistu tantiaquid utsi-utsiec Nuquin Papan yuecquio icshun nanun

chiaid chuiquido Antioquiya caid yacno tabadnubi Esuquidistu tantiamenuen chuiban-
quido tabadoapanédash. Néidic, Bednabe; utsibic, Simon, Dada Chéshé caid; utsibic,
Sidene yacnoésh choquid, Dusio cuémédquid; utsibic, Cadidia yacnoésh choquid, tsusio
dapa, Edodesén shubun icquid icboedi, Manain cuémédquid; utsibic, Saudo cuémédquid.
2 Aidtedishun Esuquidistuidi tantianuen buna mémunsho Nuquin Papan Mayanén: —
Saudobédtan Bednaben aid daédshun émbi chuibocpaden ma napanuna —capanédash.
3 Adoaquien, buna mémunquin nainash Nuquin Papa chiec onqueshun abéd icquid
utsibon médanten Saudo Bednabebédta mamishquin nadopanédash: —Nidaid utsi-
utsiec yacno nidshun Nuquin Papan chiacpaden Esuquidistu chuibenetan —capanédash
abéd icquidon.

Chipide yacnoshon Esuquidistu chuibanaid
45 Esus tantiaquidon mamishquin chiaquien Nuquin Papan Mayanén nidmiac
Saudobéd Bednabe Antioquiya yacnoésh puduanec nidpanédash. Aid daéd nidsho isash
Uan cashumbic Madcos cain cuénaid nidpanédash dada uate buanshunec. Aidtedi
nidanec acte cuéman shubu dadpen icquid Sedusia caid yacno choash cano antabéd-
toanec acte nénantanquio nidaid nacnédquid Chipide caid yacno nidtampanédash.

Chipide yacno choash nidequi shubu dadpen icquid Sadamina caid yacno choapané-
dash. Adec choash tabadec aton matses isadaidbo iccuededacno choash pudued-
shun Nuquin Papan chiaid dada uamiampid Saudon Bednabebédtan chuibampanédash.
6 Adoshombic, Sadamina yacnoésh nidquin chuibidanec Chipide cuéma utsiuc shubu
dadpen icquid Pabos caid yacnotsen choash tabadoapanédash. Ambo tabadquin
isadaidbo Badesus istuidpanédash Pabadobéd icquidon. Satanasén tantiamiaid icquin
abimbo chiacbimboec, Nuquin Papan yuecquio icshun nanun chiaid chuiquidquio
nebi, quequin muaquin chuipanédash Badesusén. 7 Aidi Pabos yacnocquido tsusion
shubun tabadpanédash. Anocquido tsusio cobednadod caid Sedquio Paudo cuémédquid
icpanédash. Aidi tantiaquiono, quec tabadquin, Isedquido chosh, quesho tantiash, Aidon
chuibanaid tantianu, queshun Saudobédta Bednabe chomeshun tsusion yuedpanédash.
8 Yuedac Pabadon Esuquidistu chuibampanédash. Saudo quequin isadaidbon cuénubi
Pabado quequin isadaidpembon cuémpanédash. Aden Pabadon Esuquidistu chuibansho
tantiec tsusio tsadsho isun Badesusén tantiamenquiocnuen utsi uain chuioapanédash.
Ambi ompoaid ismianesa Badesus icsho Edimus cuémpanédash. ° Aden utsi uain chuisho
tantiashun Nuquin Papan Mayanén tantiamiac Edimus béisequi Pabado: 10 —Satanasén
bacué yec bédamboen naidbédta bédamboen chiaid tantiesa mibi nec. Nuquin Papan
namiaid nebi, quequin ompoaid ismenquiocquimbi Nuquin Papan chiaid utsi uaquin
muaquin mimbi adenuidi chuibaneque. Tantia. 1! Nébi con Icbon mibi méyanquin
béshu uaindac. Ushé chénquesho mimbi yuen isenquio iquendac —quepanédash Pabado

Edimus chiec.
Aden chuibon Edimusén éshé cuen-cuempambo yec inchéshbudacbimboec yanash:

—; Tsuntsimbini médinshun buampeba? —quequin nibédacno mishquin uémbampané-
dash. 12 Aden Edimus béshu uacsho isec: —Nuquin Icbon chiaid abimbo iquec —quiash
tsusio Sedquio Paudo cuémédquid Esuquidistu tantiaquid yampanédash.

Nidaid utsi, Pisidia caidén shubu dadpen icquid Antioquiya caid utsi yacno Bednabe
Pabadobédi choash tabadoaid
13 Adashic, Chipide yacnoésh puduanec nidaid Pampidia caid yacno Pabadobéd

icquido canon potepanédash. Aden potiash nidaid Pampidia caid yacno choash
Pabadobéd Bednabe pudundonobi Uan cashumbic Madcos caidbidi Edusaden yacno
nidoaic cuéshédpanédash. Adec Pabadobéd Bednabe pudundoanec nidquin shubu
dadpen icquid Pedque caid 4 isbidanec nidaid Pisidia caid yacno shubu dadpen icquid
Antioquiya yacno chopanédash. 15 Ambobi tabadequi chonoadtemaid ushén Nuquin
Papan chiaid chuibante shubun puduedash tabadpanédash. Ambo tabadnubien Nuquin
Papan Moises dada uamiampid isec onquequin chuibanshumbic Nuquin Papan yuecquio
icshun nanun chianiaid dada uamepampidtsen isec onquequin nainambic tsusion: —
Isedquido iqueque. Aid daédi tabadacno nidshun, ;Ebitedi bédambo icmenuen chuiban-
quin tantiametiadquio ada mibi icpe? cata —tsusion cac ambi namiaid nidshun tsusion
chiacpaden Pabadobédta Bednabe chuituidpanédash.

16 Adoaquien abi tsadacnoéshi nidtoashi Pabado: —Nuquin Papan naid mibi chiem-
bique. Tantiaquiota. 17 Nidaid Equipito caid yacno nuquin tsusedpabo tabadshobi
Nuquin Papan bédamboen isec cudasquin ambi tishmiaid dadpen caidmepampic.
Adoshombic, Nuquin Papan ambi nadatiambocquin naidénquio béyucanquin tsused-
pabon tishmiaidén tishmiaid caidaido Equipito yacnoshon buanubi 18 tsusedpabon
Nuquin Papan chiaid chieshémpampic. Adoaquien matses nibédacno seta dadpen 40ted
matamec tabadquin, Nuquin Papan tsusedpabon ébi chieshénaid cuidnu, quenquiocquin
buampampic. 1 Aden buanquin nidaid Canan caid yacno buanshun anocquido isadaid-
pembo istuidmeshun matses utsibo utsi-utsiectsécquiec 7tedi icquido naimbudmeshun
aidon nidaidtedi nuquin tsusedpabo menebampampic. 2° Aden menebudquin dadpen-
quioshé seta 450ted matamequin ambobi tabadmepampic.

“Adashic, isadaidbo chuiquid utsi-utsien icmeshumbic Nuquin Papan ambi yuec-
quio icshun nanun chianiaid chuiquid Samued cuémédquid tsusedpabo chuiquid

icmepampic. 21 Aidi isadaidbo chuiquid icnubic, Matses utsibo ancaquidpadquid bunebi,
quequin tantiashun seta dadpen 40ted matamec tabadquin Nuquin Papan Sis padon
mado, Benaminén tsyuecquid Saudo cuémédquid, isadaidbo ancaquid icmepampic.
22 Adashic, yuecash Saudo, con shénisio, Nuquin Papan chiaid tantesa uasho isun
utsitsen Dabid cuémédquid tsusedpabo ancaquid icmeoapampic. Aidi Nuquin Papan
chiacpadomboen nabanquidquio icsho isash Nuquin Papa: ‘Dabid, Isain mado, ébi
bédamboshé icmequid, ébi bunacpaden nabanquidquio mibi nec,” quepampic Nuquin
Papa —quepanédash Pabado aton matses Antioquiya yacnocquido tantiamenuen chiec.

23 Aden chiec abi onquec: —Dabidén tishmiaidén tishmiaid caidaid, Nuquin Papan
chomiaid, Esuquidistu matses icsaid bedshunash abided cuidadash abi yacno isadaidbo
puduedmequid Nuquin Papan icmepanédash. 24 Aidén nadatiambocquin nabanquin
ambi nabanaid tauabicnuc Uan padon, acten mentoanquidén: ‘Mimbi tantiaid icsa én-
shun acten mentome,” capanédash. 25 Adec onquetanequic matses acten mentobudquin
nainec: ‘;Mitsipaden ébi isquin cuémpatsia? Nuquin Papan Chomiaid mimbi cainaidpen
nebi. Mimbi cainaidquio choendac. Aidi chosho isun: ;Ebi icsambocquid icsho
atotsieshun mibi choec? quequin chuiquidquio Nuquin Papan icmioshi, caindambi,’
quepanédash Uan acten mentoanquid —quepanédash Pabado.

26 Aden Uan padon chiacpaden chuibanashic: —Abadauanén tishmiaidén tishmiaid
caidaido nuqui icsho nuquitedi icsaid bedshunash abided cuidadec Esuquidistu unés-
panédash. Adsho Nuquin Papan uincuemequin abi yacno nuquitedi puduedmequid
icmequin ambi chiampicpaden napanédash. 27 Padnuen, Aton madombo Nuquin Papan
chomiaid Esus nec, quenquiocquin Edusaden yacnocquidobéd aton tsusio dapabo, Ic-
sambocquid neque. Unés ua, quequin chuipanédash. Aden chuiquin utsibéd iccuededte
ushén-ushénquien abi isec onquiaid Nuquin Papan dada uamiampicpadembi aidon
napanédash. 28 Esuquidistu icsaid nibédquidquio caiqui, Icsambocquid neque. Aid unés
uatiadquidi mibi nec, quepanédash Isadaidbo Pidato caic. 2 Adoaquien Nuquin Papan
dada uamiampicpaden nabanambien Esuquidistu cuesten dectanquin unés uacsho
chicshun, Ebi unésacsho néidén ébi nauedec, quequin ambi shécué uain nacnenaid chu-
canquio Osen Esus nauedpanédash. 30 Adoacsho Nuquin Papan Esuquidistu uincuemiac
31 capusho Cadidia yacnoésh Edusaden yacno abéd capucueneboedon aidi isbempané-
dash. Aden isun aidombi Esuquidistu chuibededec. Adembidi aid isboedobédtambi
abimbo chuibanquidquio nebi —quepanédash Pabado.

32 Aden chiashic: —Abi chiembique. Tantia. Nuquin Papan chometequid ambi
chuipampid tsusedpabon isenquiocnobi 33 Nuquin Papan uincuemiacsho nuqui isondaid
aidi nec. Aidi chuiquin Nuquin Papan dada uamiampid nad iqueque. Tantia. Chuinu.
‘Con madombo mibi nec.

Nébi émbi uincuemiaqui émbi chiactedi mimbi naimbudoc.

Adosho isun ébipadquiocnoc chuiquid dapa mibi icmembi.’

Aden éndenquimboshé aton mado tantiaquin Nuquin Papan chiampic. 34 Adecbidi
ambi uincuemetequid Esuquidistun nami chodquesa icpanédash. Aid chuiquin dada
uamiampid nad iqueque. Tantiata. Chuinu.

‘Dabid chiampicpadembi mibi icsaisa icsho émbi bédamboen isaid mibi nec, mado,’
quequin Nuquin Papan dada uamepampic. 35> Ambi dada uamiampid utsi nad iquec:
‘Icsaisa icsho aton nami chodquesa icmenuna,’

quequin Nuquin Papan chiampic.

36%; Aden dada uamequin Dabid pado chiecta onquepampic? Padenquio. Aidi Nuquin
Papa bunacpadomboen naimbudquin nabanash Dabid unésacsho isun aton médimbon
nami chodquiacno Dabid chococac aidén namitsen chodquepampic. 37 Nuquin Papan
uincuemetequidén namien chodquesa icpanédash. 38 Aidi icsainquiocquid yec ébitedi
icsaid bedshunash abided cuidadpanédash. 39 Adoac abi tantiaquidquiotsen icsaisabidi
Nuquin Papan isec. Nuquin Papan naden nata quequin dada uamiampidtedi matsesén
natiapimbo iquec. Aden ambi chiacpaden natiapimbo yec, Nuquin Papan bédamboen

isaid nebi, quetiapimbo icboedémbi, Matses icsaquid icsho cuidnushe quiash abided

cuidadec Esus unéspanédash, quequin tantiasho, Esuspadquid icsaisa Nuquin Papan

nuqui isec. 49Nuquin Papan chomiaid choec, quequin tsusedpabon tantienquio icampid-

padquid iquenda. Aido chuiquin Nuquin Papan dada uamiampid nad iqueque. Tantia.

41‘Embi éndenquimboshé dada uamiampicpadembi adquid chomembi.

Embi chomiaid isquidon chiac mimbi tantienquio icpec.

Adquid yec, Tantiadempambo iquec, quec maménshuménquid ébédi tabadtiapimbo
iquendac.

Adquid icmane queshun tantiaquiota’

—quepanédash Pabado iccuededquido chiec.

42 Aden chuibudashic Pabado Nuquin Papan chiaid chuibante shubu yacnoésh abéd
choboedobéd puduenanec nidsho isash: —;Iccuededte badiad utsi chonoc iccuededquin
chuinuecta mibi choape? —quepanédash iccuededquid utsibo Pabado chiec. 43 Aden chi-
anec Pabadobéd Bednabe nidsho isun isadaidbo utsin-utsinquiembédtan isadaidpembo
isadaidbopadquid icnuequid utsin-utsinquien tsibanampanédash. Aden abi tsibanansho
isash: —Nuquin Papan bédamboen isaid yec bédamboec tabadta —quepanédash Pabado
Bednabebéd.

44 Adashic, chonoadtemaid ushé icnuc Nuquin Papan chiaid tantianuec Antioquiya
yacnocquid dadpen iccuededoapanédash. 45 Dadpen iccuededsho isash isadaidbo
tsusiobo: Embi chuibansho tantianuec aidtedi choenquio iccosh, quequin tantiec
néishpanédash. Adec néishash: —Mimbi Nuquin Papan chiaid icsamboen chuibanec —
quepanédash Pabado caic.

46 Adoaquien, dacuédenquio yec Pabadobéd Bednabe: —Mibitedi con matses icsho,
Nuquin Papan dada uamiampid chuibanu, queboedémbi tantiesa icsho isun mibi
chuibanenquio iquembi. Mibi tantiesa yec Nuquin Papabéd tabadte bunesabidi icnuc
isadaidpembo Esuquidistu chuibanendambi. 47 Nuquin Icbon naden tantiamioshibique.
Tantia. Chuinu.

“Isadaidpembo émbi chiaid chuibanquid mibi icmembi

ma nidaidtedi yacno ébi tantiaquido ébi yacno puduedquid ma icpanuna,”

quequin chioshi —quepanédash Pabado abi chieshénquido isadaidbo Nuquin Papan dada
uamiampicpaden chiec.

48 Adsho tantiash isadaidpembo: —jPadtec! Nuquin Papan chiaid bédamboshé iquec
—quecuededpanédash. Adoaquien, Nuquin Papan ébédi mibi tabadmendambi, quequin
chiaid ambi tantiamiactedi Esuquidistu tantiaquid yampanédash.

49 Adec Esuquidistu tantiaquid yanash auéshquio dadpen nidequi nidaid déue-
quid utsi-utsiec yacno choash tabadquin aidontsen Esuquidistu chuibanoapanédash.
50 Adosho tantiash, Pabado icsambocquid nec, quequin isadaidbo tsusiobon Antio-
quiya yacnocquidon chidobobédta anocquido chuiquid dapa néishmeshun Pabadobédta
Bednabe méyantanquin ashunquio nidmepanédash. 51 Aden nidta cac puduanec nidtu-
idash, Esuquidistu émbi chuisho tantiesabo aido nec, quequin nidaid putu tasequequin
ismiash nidanec shubu dadpen icquid Iconio caid yacno chopanédash. 52 Pabadobéd
Bednabe Antioquiya yacnoésh nidan Antioquiya yacnocquid Esuquidistu tantiaquido: —
Bédambo iquebi —quecuededpanédash. Adembidi aidtedi aton Mayan Nuquin Papan
menepanédash.

14

Iconio yacno
1 Adashic, Pabadobéd icquido Iconio yacno choash tabadpanédash. Ambo tabadec
Nuquin Papan chiaid chuibante shubu yacno nidash puduedpanédash. Ambo pudued-
shun Esuquidistu chuibanac isadaidbobéd isadaidpembo dadpen Esuquidistu tanti-
aquid yampanédash. 2 Aido Esuquidistu tantiaquid yanubi isadaidbo utsibo Pabadon

chuibanaid tantiatiapimbo icquin Esuquidistu tantiaquido muaquin chuiquin isadaid-
pembo utsibo néishmepanédash. 3 Aido néishmiambi Iconio yacno yuec tabadquin
Pabadon Bednabebédtan dacuédenquiocquin Esuquidistu chuibampanédash. Aden
chuibansho isun Nuquin Papan ambi nadatiambocquin tantiadempamboctequid is-
mequid Pabadobédta Bednabe icmepanédash. 4 Aden icmiac aid daédshun nadati-
ambocquin nasho isash, Isadaidbo tsusiobon chuibocpadec Pabadobéd Bednabe icsam-
bocquid nec, utsi-utsiec quenubien, Ambi chiaid abimbo iquec, utsibo quepanédash.
5 Aden chuishumbic, Pabadobédta Bednabe cuestanquin cuénoten se-senuequin Esus
tantiesabo isadaidpembon aton tsusio dapabobédtan cainubi adembidi isadaidbon aton
tsusio dapabobédtan cainoapanédash. ¢7 Aden caimbededosh, quequin tantiaquidén
chiac cuenec nidequi nidaid Dicaonia caid yacno Pabadobéd Bednabe choash shubu dad-
pen icquid Disteda caid yacno choash tabadquin Pabadobédtan Bednaben Esuquidistu
chuibampanédash. Adtanec auéshquio puduanec nidec shubu dadpen icquid Dedbe caid
yacnotsen choash tabadquin adomboembidi Esuquidistu chuibampanédash. Adtanec
auéshquio puduanec nidshun déuequiec shubu dadpen icquid utsi-utsiec yacnocquidot-
sen chuibampanédash.

Disteda yacno

8 Disteda yacno tabadnubien anocquid taicsaidi anin tishaid caputiapimbo icpané-
dash. 9 Aidi Pabadon Esuquidistu chuibansho tantiec, Esuquidistun ébi bédamepatsiash,
quec otacquio tsadpanédash. Aden caputiapimbocquidén tantiacpadomboen Nuquin
Papan Pabadotsen tantiamiac 10 caputiapimbocquid comapenen béisquin: —Nidto —
Pabadon cac badedi nidtoash taicsaid bédanash capupanédash.

11 Aden taicsaid bédamiac capusho isash anocquido aton onqueten cuédcuededquin:
—Disteda yacnocquidon tantiaid matsesbimboec yanash abucuésh budoshe. Néid daédi
isec cho —capanédash. 12 Adtanequi Bednabe otacquio tsadquid icsho isash ambi
tantiaid abentséc Upited icnuc Upited cain Bednabe cuénquimbi Pabado chuiquidquio
icsho isun ambi tantiaid utsi Medcudio icnuc Medcudio cain Pabado cuémpanédash
Disteda yacnocquidon. 13 Aden cuénsho tantiashun baca béné daéd béec: Mibi daédi tan-
tiaquido Disteda yacnocquido nec, quequin, Ismenu, quequin ambibi tantiacbimboecnuc
nacnenaid Upited caid dayun uaquido baca cuesunenu, quepanédash.

14 Aden baca cuesunenuen bésho isun abi dasiuidaid aton dashcute béntsecquid
shoyonquin cancheuidashic iccuededquidon nénantanquio nidash Pabadobéd Bednabe
comapenec nadpanédash: 15 —Ebi daédi mibipadquid matsesquio nebi. Mimbi tan-
tiacmaid nebique. Baca cuesunenda. Chiaid béda mibitedi naden chuinuec chobi.
Nuquin Papa caid abentsécquiobi iquec. Aidémbi abubédta nidaid uashumbic aidén-
quiocquidtedi uabanampidquio neque. Aiduidtséqui tantiaquin ambi uaidbimboecnuc
matsesén nacnenaid tantiesa icta. 16 Endenquimbo Nuquin Papan, Adoenda, cainquioc-
noc matsesén ambi tantiacpaden nabampampic. 17 Aden, Adoenda, cainquiocquimbi,
Abitedishun icbo icquin bédambocquid nebi, quequin ismequin ue secamedenequinc,
cuéte bacuémequinc, nuqui penun tiedén nitsimbeniaid canimequinc caquin Nuquin
Papan nac bédamboen nuquitedi pebededec. Aden nabanquin Nuquin Papan, Bédambo
iquebi. Cuishon, camiaido nuquitedi nec —quepanédash Pabadobéd Bednabe Disteda
yacnocquido chiec. 18 Aden chuido-chuidoaqui baca cuesunenquio icpanédash Disteda
yacnocquidon.

19 Adnubien Antioquiya caid yacnocquidobéd Iconio yacnocquido Disteda yacno cho-
choshon, Pabado icsambocquid nec, quequin chiac Disteda caid yacnocquido néishcued-
edpanédash. Adec néishcuededshun Pabado cuénoten se-siash, Unésosh, queshun
nimbanquin buanshun shubu nibédacno Pabado netampanédash. 20 Ambo netanambic,
Esuquidistu tantiaquido cho-choshon tsicatenubi Pabado nidtoash Esuquidistu tanti-
aquidobéd Disteda yacno choec shubun puduedpanédash. Badiadash puduanec shubu
dadpen icquid Dedbe caid yacno Pabadobéd Bednabe nidoapanédash.

Nidaid Sidia caid shubu dadpen icquid Antioquiya yacno choaid

21 Adec Dedbe yacno choash tabadquimbi Pabadobédtan Bednaben chuibanac Es-
uquidistu tantiaquid dadpen yampanédash. Auéshquio puduanec nidoaic padpidec
Disteda caid yacno choash tabadquin, Dadpen tantiamequiono, quequin chuibampané-
dash. 2224 Aden chuibanshumbic: —Natiamianquid iquendac. Adquid icnuc Nuquin
Papa yacno puduedash Esuquidistu tantiaquid yec ambo nuquitedi tabadendac, quec
nébi dayacquio yec tabad —capanédash Pabadon. Adotanquin ambia Esus tantiaquid
utsi-utsien Pabadobédtan Bednaben: —Bédamboec tabadquin ismequin Esuquidistu
tantiaquid utsibo chuiban —capanédash. Adotanec, ambi chuiboedobéd Pabado
Bednabe chedo Nuquin Papauidi tantiec buna mémunquin chiec onquepanédash.
Aden Nuquin Papa chuiquin naimbudquin, Némbocquid mibi tantiaquido bédamboen
dayun uata, Papa, quequin chianec Pabadobéd Bednabe chedo Disteda yacnoésh
nidoapanédash. Adecbidi Iconio yacno choashun adomboembidi chuibanoapanédash.
Adecbidi Antioquiya yacno choashun adomboembidi chuibanoapanédash. Antioquiya
yacnoésh puduanec nidec nidaid Pisidia caid datambétsenec nidaid Pampidia caid
yacno choash nidec 25 shubu dadpen icquid Pedque caid yacno choash tabadquin
Esuquidistu chuibanash shubu dadpen icquid Atadia caid yacnotsen chopanédash.
26 Auéshquio cano antabédtoanec nidec shubu dadpen icquid Antioquiya caid yacno,
Nuquin Papan Mayanén nidta, quequin chiondacnombo choapanédash. 27 Ambo choash
tabadquin anocquido Esuquidistu tantiaquid utsibobéd iccuededshun Nuquin Papan
tantiamiacpaden abi capucueniacnoshon ambi nabanaidtedi Pabadobédtan Bednaben
chuibampanédash. Isadaidpembo dadpen Esuquidistu tantiaquid yamposh, quequin
chuipanédash. 28 Adtanequi yuec Antioquiya yacno Esuquidistu tantiaquid utsibobédi
Pabado Bednabe chedo tabadpanédash.

15

Edusaden yacnocquido iccuededec tantianu quiaid

1 Pabadobéd Bednabe Antioquiya yacno choabicnubien nidaid Udeya caid yacnoésh
choquido Esuquidistu tantiaquid utsibo Antioquiya yacno choash tabadquin, Nuquin
Papan naden nata quequin chiaid Moises dada uamiampicpaden shui débid détemesa abi
yacno Esuquidistun yuedtemaid nendac, quequin chuipanédash. 2 Adnubic Pabadobéd
Bednabe Antioquiya yacno choash tabadquin aidon chiaid tantiash: —Nuquin Papan
aden chiambo iqueque. Aden chienda —quepanédash.

Adsho comapenec cuédquin chushcapanédash. Adsho tantiashun abi chuiquidon,
Edusaden yacno nidshun chushcanamboed chuitanta, quequin Pabadobédta Bednabe
chuishumbic Esuquidistu tantiaquid utsibo chuioaquin aido nidmepanédash. 3 Adoac
Antioquiya yacnoésh puduanec nidec nidaid Penisia caid yacno choash tabadquin,
Isadaidpembotsen Esuquidistu tantiaquid yamposh, quequin chuipanédash. Adsho tan-
tiash: —Aid tantiec bédambo iquebi —quepanédash anocquid Esuquidistu tantiaquido.
Adtanec auéshquio nidequi nidaid Samadia caid yacno choash tabadquin adomboembidi
chiac adquiecbidi, BEdambo iquebi, quepanédash anocquido. 4 Auéshquio puduanec
nidec Edusaden yacno choash tabadquin anoshontsen Nuquin Papan chiacpadec ca-
puquin ambi nabanaidtedi Pabadobédtan Bednaben chuibanoapanédash. 5 Aden chiac
Esuquidistu tantiaquido, Nuquin Papan naden nata quequin chiaid tantiamequido: —
Nuquin Papan naden nata quequin chiacpaden isadaidpembotsen shui débid détemeti-
adquidi nec. Nuquin Papan naden nata quequin Moises dada uamiampid nabantiadquid
neoaic —quepanédash.

¢ Adoaquien Esuquidistu ambia tantiaquido tsusiobobéd Esuquidistun ébi chuibeneta
caido: Tantiabono, quiash onquecuededpanédash. 7 Adec yuec onquecuededash nid-
toash Petedo nadec onquepanédash: —Chuinu. Tantiata. Enden Nuquin Papan naden
chuipondashi: “Isadaidpembo Esuquidistu tantiaquid icmete bunebique. Aidotsen
chuibanta,” quequin chuipondashi. Aden émbi chuioasho mibitedishun tantiondac.

8 Embi isadaidpembo Esuquidistu chiac abi tantiaquid aido yampondash. Matsesén
tantiaid tantiaquid icquin Nuquin Papan, Esuquidistu tantiaquid nec, quequin aton
Mayan nuqui meniacpadembi isadaidpembo meneoapondash. ° Utsibo nec, quen-
quiocquin aidotsen tantiamequin paucoapondash. 1© Aden Nuquin Papan nasho isun,
JAtotsieshun Nuquin Papan naid icsambo iquec quiacpaden tsusedpabon natiapim-
boctequid nuquitsen natiapimboctequid isadaidpembon nabanta cate nuqui bumpe?
11 Padenquio icnuna. Matsestedi icsaquid icsho cuidnushe quiash abided cuidadac, que-
quin tantiaquiec unésash abédi tabadendac, quequin nuqui tantiacpaden isadaidpembo
Esuquidistu tantiaquido yanshun tantiec —quepanédash Petedo.

12 Aden Petedon chuiquin énambic Pabadotsen Nuquin Papan tantiamiac ambi
nadatiambocquin naquin isadaidpembo ismebanaid chuipanédash. Adembidi Bednaben
chuioapanédash. 13 Aid daédshun chuibanquin nainan Esusén utsi Acobo, Esus tan-
tiaquido tsusio dapa, nadpanédash: —Embitsen chuinu. Tantiata. 14 Isadaidpembo
tantiaquin aido Esus chuibanta, quequin Nuquin Papan chiacpaden Simon Petedon chiac
isadaidpembo Esus tantiaquid yansho Nuquin Papan aidtedi nuquibédta aton matses
icmiac. 15> Adomboembidi Nuquin Papan chuimiaidén dada uampid nad iqueque. Tantia.
Chuinu:

16 “Isadaidbobéd yuec tabadenquiocboedi padpidec choash aidobéd icoaindabi.
Dabid padon tsyuecquido isadenquiocboedi isadcuenendac

17ma aton Icbo matsestedishun istuidpanuna;

ma adembidi isadaidpembon émbi cuénaidon aidbidi istuidpanuna,

18 quec Nuquin Icbo ambi énden tantiampicpadomboen chiaid nec”

—quiashic abi Acobo onquec: 19 —Nuquin Papan chiampid tantiaquin nuquin
tsusedpabon naden nata quequin chiacpaden nata isadaidpembo cainquio ictiad.
20 Néiduidtséqui dada uaquin isadaidpembo chuibanuna nuquibi: Nuquin Papan uaid-
bimboecnuc nacnenaid tantiaquin pete sanaid penda; adembidi, min chidouidtséqui
chudta; adembidi, min bénéuidtséqui chudmeta; adembidi, Néish tétaniaid intacchobi
codocaid penda, quequin isadaidpembo chuibanuna. 21 Adec Moisesén dada uaid iccued-
edquin isec nuqui onquedenec. Aid icnuc, Adomboembidi nata, quequin isadaidpembo
chuinuna —quepanédash Acobo iccuededquido chiec.

22 Adashic Esuquidistu tantiaquido iccuededec onquec énédshun émbi dada uaid
Antioquiya yacno buanuec Edusaden yacnocquid daéd nidta, quequin Pabadobédta
Bednabe nidmepanédash. Abentséc Udas cashumbic Badsabas cuénaid; utsibic, Sidas
cuémédquid. Aid daédi Nuquin Papan chiaid comapenen tantiaquidquio icpanédash.
23 Isadaidpembo chuiquin Edusaden yacnoshon Esuquidistu tantiaquidon naden dada
uapanédash:

“Esuquidistun ébi chuibeneta caidobédi ambia Esuquidistu tantiaquido Edusaden yac-
nocquido yec min utsibimboecquido nebi. Isadaidpembo Esuquidistu tantiaquido Antio-
quiya yacno tabadquidobédta nidaid Sidia yacno tabadquido, nidaid utsi Sidisia yacno
tabadquido chedo mibitedi chuiquin dada uaombique. Isec onqueta. 24 Ebéd icquido
néuéshquio nidash mibi yacno choash puduedshun, Isadaidbon naden nata quequin
chiaid natiadquidi mibi nec, quequin mibi icsamboen chiosh, quequin utsibon chioshi.
25 Aden chuisho tantiashun némbocquidobéd iccuededec onquequin abentsécshun
tantiacbimboen dada uaombi. Aidi némbocquid daédi Pabado Bednabebédta buantan,
quequin chiembi. 26 Unésmane, quenquio yec capucuenequin Esuquidistu chuibanquido
Pabadobéd Bednabe nec. 27 Adquid aid daéd icsho isun aid chedobédta Udas Sidas
chedo mibi yacno nidmembi. Adoac émbi dada uacpaden ma mibitedi chuioapanuna
abimbo iquec camenuen. 28 Nuquin Papan Mayanén ébitedi tantiamiacpaden isadaidbon
naden nata quequin chiacpaden nata mibi caisa nebi. 29 Néidtedtséqui ébitedishun nata
caid nec: Nuquin Papan uaidbimboecnuc nacnenaid tantiaquin utsibon abi yacnoshon
sanaid penda; adembidi, min chidouidtséqui chudta; adembidi, min bénéuidtséqui

chudmeta; adembidi, mimbi néish cuesuniaid intacchobi codocashun penda. Adoac
émbi chiacpaden nabanec mibi bédambo icpec. Padi aidtedtséqui chiembi.”

30 Aden dada uaquin nainshun ambi nidtan caboed meniac Antioquiya yacno nidoa-
panédash. Antioquiya yacno choash puduedshun Esuquidistu tantiaquido Edusaden
yacnocquidon dada uaid menepanédash. 31 Aden meniac isbanash: —Mimbi béboed dada
uaid isash bédambo iquebi —quepanédash isadaidpembo Antioquiya yacnocquido.

32 Adnubic Udasén Nuquin Papan chiaid chuibanquin Esuquidistu tantiaquido Antio-
quiya yacno tabadquido bédamboen tantiamepanédash. Adomboembidi chuibanquin
Sidasén tantiameoapanédash. 33 Aden dadpen ushquin chuibanshun: —Edusaden yacno
nidoaibi —caquien:

—Ai, mibi nidsho isash unésquio icquimbi mibi chomequido yacno nidtan, mibi
caimbi —quepanédash Esuquidistu tantiaquido Antioquiya yacno tabadquido. 34 Adec
aido Edusaden yacno nidnubien 35 Pabadon Bednabe chedobédtan Antioquiya yacno
tabadquin Esuquidistu tantiaquid utsibo Nuquin Papan chiaid bédamboen tantiamenuen
chuibampanédash.

Pabadobéd Bednabe cuéshédaid

36 Adashic, yuecash Pabado Bednabe caic: —;Midapadec nuqui capucuenequin
Nuquin Papan chiaid chuibeneboedo tabadeque? Isec nuquibi nidnu. Nid —
quepanédash.

37 Adoaquien: —Ma Madcosbidi nidoanu. Chuita —quepanédash Bednabe.

38 Adoaquien: —Chieshec aidi cuéshédondashe. Padi. Nuqui daédtséqui nidnu. Nid
—quepanédash Pabado.

39 Adoaquien Bednabe aden tantienquio yec Pabadobéd comapenec onquiash Madcos-
béd cano antabédtoanec Chipide yacno nidoapanédash. 40 Adnubien Pabado Sidas abéd
Edusaden yacnoésh choboed caic: —Nuquibi nidnuna —quepanédash.

Adec aid daéd nidnuesho isash anocquid Esuquidistu tantiaquido: —Ma Nuquin Papan
mibi daéd bédamboen nidmequin ma mibi bédamboen namepanuna —cac Pabadobéd
Sidas nidpanédash. 4! Adanec nidaid Sidia caid yacno choash capucuenequin Esuquidistu
tantiaquido iccuededacno puduedshun bédamboen tantiamenuen chuibampanédash.
Aden chuibeneshumbic nidaid Sidisia yacno choshon Esuquidistu tantiaquido shubu
utsin-shubu utsinquiec iccuededacnomboec puduedcuenequin Pabadon chuibanoa-
panédash.

16

Pabadobéd Timoteyo nidaid

1 Adec nidec shubu dadpen icquid Dedbe caid yacno choash tabadquin adomboem-
bidi chuibanoash nidequi shubu dadpen icquid Disteda caid yacno Pabadobéd Sidas
choapanédash. Ambo Esuquidistu tantiaquid Timoteyo cuémédquid tabadpanédash.
Aidén tita isadaidbo Esuquidistu tantiaquid icnubi aidén papa isadaidpembo quidieco
matses icpanédash. 2 Timoteyo bédambocquid nec, quequin Disteda yacnocquidon
Pabado chuipanédash. Adomboembidi shubu dadpen icquid Iconio yacnocquidon
chuioapanédash. 3 Aden dadpenshun chuisho tantiash Timoteyo buante bumpanédash
Pabado. Adec, Timoteyo buanu, queshun ébi capucueniacno isadaidbo dadpen iqueque.
Aidon Timoteyo isash, Aidén papa quidieco matses icnuc aton madobidi isadaidpembo
nec, aido quenushe queshun Pabadon Timoteyon shui débid détemepanédash. 4 Aden
nashic nidec Esuquidistu tantiaquid utsibo yacno-yacnomboec choash puduedshun
Esuquidistu tantiaquido Edusaden yacnocquidon dada uaquin chiaid Pabadon chuioa-
panédash. 5 Adembidi Nuquin Papan chiaid chiac énden Esuquidistu tantiaquidon
tantiabenquiocnobi utsi dadpen Esus tantiaquid yanoapanédash.

Ushquin Masedonia yacnocquid Pabadon isaid

¢ Adanec nidaid Sidisia caid yacnoésh nidsho Nuquin Papan Mayanén: —Nidaid Asia
caid yacno Esuquidistu chuibanuec nidenda —cac Pabadobéd icquido nidaid Pidiquia
caidtsen datambidanec nidaid Cadasia caidbidi datambidanec 7 nidaid Misia caid yacno
chopanédash. Ambo choash nidaid Bitinia yacno nidnuesho, Ambo nidenda, quequin
Nuquin Papan Mayanén aido tantiameoapanédash. & Adoac nidaid Misia datambidanec
shubu dadpen icquid Todoas caid yacno ébi tabadacnobi chopondash. °® Ambo choash
tabadec inchéshnuc ushquin nidaid Masedonia caid yacnocquido Pabadon ispondash.
Adec ushquin isquin nidaid Masedonia yacnocquido: —Ebitedi Esuquidistu chuibanec
cho —quec onquesho Pabadon tantiapondash. 10 Aden tantiash: —Nuquin Papan
nidaid Masedonia caid yacnoshontsen Esuquidistu chuibanta caid nebique. Nacne-
nuna —Pabadon cac buanun nacnempondash. Esuquidistu tantiaquid yanash ébitsen
Pabadobéd nidpondabi.

Didia cuémédquid Esuquidistu tantiaquid yanaid

11 Adanec Todoas yacnoésh puduanec cano antabédtoanec cuebi nidequi acte né-
nantanquio nidaid nacnédquid Samotodasia caid yacno choash Pabadobéd icquido
tabadtuidpondash. Badiadash auéshquio puduanec cano antabédtoanec nidquimbi
potebidanec nidaid Masedonia caid yacno ébitedi chopondabi. Aid nidaidén acte
cuémambi shubu dadpen icquid Niapodis caid yacno pudundoanec 12 nidequi shubu
dadpenquio icquid Pidipos caid yacho domanobo dadpenquioshé tabadacno yuec ushec
tabadpondash.

13 Pidipos yacno tabadashic isadaidbo iccuededte badiadén Nuquin Papa chiec utsibo
onquedeniacno istuidnuec puduanec shubu nibédacno nidequi acte utsi cuémambi
choapondash. Ambo choshon iccuededquido chidobo istuidshun Esuquidistu Pabadon
chuibampondash. 14 Pabadon chuibanacno chido Didia cuémédquid shubu dadpen
icquid Tiatida caid yacnoésh choquid icpondash. Aidén piucquid bednuen dashcute
cuéshaid umu-umumbocquid menebenepondash. Aidi Nuquin Papa tantiaquid icquin
Pabadon chuibanubi Nuquin Icbon tantiamiac Esuquidistu tantiaquid Didia yampon-
dash. 15 Aidbéd aton shubun icquido Esuquidistu tantiaquido yansho isun acten mento-
bampondash. Aido acten mentobanambic Didian: —Esuquidistu tantiaquid mibipadquid
nebique. Con shubuno ushec cho —cac nidash Didian shubun puduedash Pabadobéd
icquido tabadpondash.

Pabadobédta Sidas quénén nauedaid

16 Adashic padpidec Nuquin Papa chiec onquedeniacno Pabadobéd icquido nidoasho
chido yuaidén béquedtuidpondash. Aidén mayan icsan tantiamiacpaden yuecash nad
iquendac, quequin chuisho piucquid dadpen aid chido matsesén meniac aid chidon
ambi bedaidtedi abi yuaquid meneoapanédash. 17 Pabadobéd icquido béquedtuidshun
tsibambéec choec aid chido: —Néid dadatedi Nuquin Papan namiaidquio nec. Abi yacno
puduedmianquid iquec, quequin chuibanquid néid dadatedi nec —quec 18badiadquidén-
badiadquidénquiec comapenec cuédpondash.

Adec cuédtonesho tantiate bunenquio yec amibidi bidiadquin mayan icsa da-
puduedaid chido chuiquin comapenen Pabadon: —Esuquidistun nadatiambocquin
naidénquio dapuduenta —cac badedquio mayan icsa dapuduempondash. 19 Aden
dapuduemiac chido bédanacsho isun abi yuaquidon: —Nébi nadquio iquendac, quequin
chuitiapimbo nuquin yua iquec. Aden chienquiocquin piucquid bedtiapimbocquin
nuqui meneoatiapimbo iquec, quequin tantiash néishun Pabadobédta Sidas bedshun
nimbanquin abi chuiquido yacno chido yuaquidon buampondash. Piucquid bednue-
quin aton na béshun utsibon sambanaid anoentséqui abi chuiquido icsho isun chido
yuaquidon Pabadobédta Sidas ambo buampondash. 20-21 Aden abi chuiquid tsadacno
béash: —Néid dada daéd isadaidbo nec. Némbo choshon abi chuiquidon naden nata
quequin chiaid chuibanec. Ebitedi domanobo icquin ambi chiaid ébitedishun natemaid
icnuc matsestedi chushquecuededosh —quepondash chido yuaquido abi chuiquido

chiec. 22 Aden chuisho tantiaquidon chiac dadpen cho-choash iccuededquin Pabado
béquidon chiacpadomboen aidontsen chuioac abi chuiquido: —Béboedon dashcute chic-
shun cueshcaten cuesta —cac sondadon cuespondash. 23 Aden comapenen cuesmeshun
buameshun quénén nauedmeshun ambi quénén nauedaid ista caid chuiquin Pidipos yac-
nocquido chuiquidon: —Puduenanec cuenushe queshun néid daédi bédamboen isquiota
—capondash. 24 Adsho tantiashun ambi ista caidén Pabadobédta Sidas nénantanquio
quénén nauedquin tsadunshun cueste shécué uaidén tausunash puduentanquin quéné
bédamboen bétashpanédash.

25 Aden bétashash aton shubu dayunquiocquidén puduedambic inchéshpotsembo
Pabadobéd Sidas Nuquin Papa chiec onquepanédash. Adecbidi Nuquin Papan naid chiec
cuédémpanédash. Adec cuédénsho utsibon tantianubi 26 comapenec nidaid ishcudnubi
métaniaidtedi méchiquidpanédash. 27 Adnubien ista caid isec tsadboedi ushtanec
isucunquin isac shécué bétashaid énden shécniac. Adsho isash ista caid: —Quénén
nauedaido puduen-puduempacnui —quetanec: —Chuiquid dapabon ébi cuesunemet-
siash —queshun siadnuequin chéshte abi tsiusudaid chicsho 28 istanquin Pabadon: —
Quénén nauedaidtedi némbo iquebique. Seshuniadenda —quequin comapenen cuém-
panédash.

29 Adoaquien, seshuniadtsemboedén: —Tabote bec cho —cac ambi namiaidén tabote
bedtanquin meniac tabote bedshun sananec badedi quénén puduedash dacuédec
uédéquec Pabadobéd Sidas tabadacno choash danéshén sebudec shuebudpanédash.
Mibi daédi bédambocquid icnubi adquidpenquio nebi, quequin tantiaquin ismepané-
dash. 30 Adsho isun Pabadon nidtomiaqui seshuniadtsemboed béyucanec nidquin aton
shubun Pabadobédta Sidas yuedash: —;Nuquin Icbo yacno puduednush mitsipadequibi
ébi icsaid cuidadpeque? Chui. Tantianu —quepanédash seshuniadtsemboed.

31 Adoaquien Pabado: —Mibibi cuidadtiapimbo iquec. Mibédta min shubun icquido
icsaquid icsho cuidnushe quiash abided cuidadec unésash Esuquidistu aton Papa yacno
puduedash abi tantiaquido yuedquid neque. Mibi icsaid énash, Esuquidistu con Icbo
nec, quequin abimbo tantiata 32 —queshumbic seshuniadtsemboedbéd icquido Esus
tantiamenuen Nuquin Icbon chiaid Pabadon chuipanédash.

33 Adoaqui Pabadobédta Sidas cuesaid chiué acten bépanshunquin nainacsho aton
shubun icquido Esuquidistu tantiaquido yansho isun aidtedi Pabadobédtan Sidasén
acten mentobampanédash. 34 Aden mentobanaqui aton shubun yuedshun pemepané-
dash. Adashic, Nuquin Papan chiaid abimbo tantiaquid yec ambi bédambo icmiaido
seshuniadtsemboedbéd icquido icpanédash.

35 Adashic, badiadash Pidipos yacnocquido chuiquidon: —Nauedaid shubu yacno
nidshun quénén nauedboed daéd pudueme, quequin chuitanta —cac quéné yacno
nidshun ista caid adomboembidi chuioapanédash. 3¢ Aden chiac ista caidén: —Quénén
nauedboed daéd pudueme, quequin chuiquid dapabon chiosh, quequin aidon chomi-
aidén chioshibique. Dacuédenquio yec nid —capanédash Pabadobédta Sidas chuiquin.

37 Adoaquien Pabado: —Embi naid chuimenquiocquin ébi daédi domanobo icsho
utsibon isnubi cuesmeposhi. ;Nébi puduemenuen utsibo isenquiocnobida €ébi daédi
nidmepec? Padenquio caimbi. Ebi daédi puduemenuec ma chuiquid dapabo abibi
chopanuna —quepanédash.

38 Aden chiac puduenanec nidequi abi chuiquido yacno choshon, Mimbi quénén
nauedmeboed daéd domanobo nec, quequin chuisho tantiash chuiquid dapabo
comapenec dacuédcuededpanédash. 3° Adec dacuédec nidequi nauedaid shubuno
choash: —Domanobo nec, quequin tantienquiocquin mibi quénén nauedmiombi —
queshun puduemetanec: —Pidipos yacnoésh nidtan —capanédash Pabadobédta Sidas
chuiquin. 40 Adoaquien, puduenanec nidequi Didian shubu yacno choash pudued-
shun Esuquidistu tantiaquido iccuededsho isun bédamboen tabadmenuequin Pabadon
chuibampanédash. Aido chuibidanec Pabadobéd icquido nidoapanédash.

Tesadonica caid yacnocquido isadaidbo néishcuededaid

1 Pidipos yacnoésh puduanec nidequi Pabadobéd icquido shubu dadpen icquid
Ampipodis caid datambidanec shubu dadpen icquid Apodonia caidtsen datambidanec
shubu dadpen icquid Tesadonica caid yacno choash, Nuquin Papan chiaid chuibante
shubu iquec, quesho tantiash Tesadonica caid yacno Pabadobéd icquido tabadpanédash.
2-3 Ambo tabadec isadaidbo iccuededte badiadén abi nidteniacpadec Nuquin Papan chi-
aid chuibante shubu yacno choshon Pabadon Esus tantiamenuen Nuquin Papan énden
chiampid chuibampanédash. Nuqui icsaid bedshunash abided cuidadec Esuquidistu
unésaid ambi uincuemetequid Nuquin Papan Chomiaidquio nec. Aidi nuqui Quidistu
caid neoaic, quequin chuipanédash Pabadon. Sabado 3ted matamequin adomboen
chuibampanédash. 4 Aden chuibanaqui Esus tantiaquid utsi-utiec yampanédash. Néidic,
isadaidbo utsi-utsiec; utsibic, Nuquin Papa tantiaquido quidieco matses dadpen; utsibic,
anocquido chuiquid dapabon chido utsi-utsiec aido Esus tantiaquid yampanédash.

5 Aden Pabadon chuibanac Esus tantiaquid dadpen yansho isash isadaidbo ut-
sibo néishun utsibon piucquid bednuequin aton na sambanshun ismiacno nid-
shun tantiesabo, icsambocquid dadpen, iccuededmeshun aidotsen néishmiac natia
chushquecuededpanédash. Adec chushquec nidequi Pabadobédta Sidas bednuec Ason
cuémédquidén shubuno puduedec nidpanédash. ¢ Ambo choshon Pabadobéd Sidas
nibédsho isun Esuquidistu tantiaquido Asombéd icquido bedshun abi chuiquid dapabo
yacno Pabado chieshénquidon buanec abi chuiquid dapabo yacno choash: —Nidaid
utsi-utsiec yacno capucuenequin chuitemaid chuibanquido némbo 7 choacsho Asonén
aid daéd yuedaccosh. Nuqui ancaquid Sesadén chiaid niacquin ancanquid utsi Esus
cuémédquid iquec, quequin chuibanec —quepanédash Pabado chieshénquido abi chuig-
uido chiec.

8 Aden, Ancanquid utsi iquec, quequin Pabadobédtan Sidasén chiec, quesho tantiash
chuiquid dapabo iccuededquidobéd comapenec chushquecuededpanédash. ° Adtanec
abi chuiquid Asombéd icquido caic: —Nébi, ;Atotsi tantiaquin Pabadobédta Sidas
yuedo? quequin mibi chuimetiapimbo iquembi. Yuecshun mibi chomeshun chuimembi.
Embi chuimiabi Tesadonica yacnoésh nidenda. Embi chiacpaden nanuequin piuc-
quid ébi mene —capanédash Tesadonica yacnocquido chuiquid dapabon Asombéd
icquido chuiquin. Adoaquien piucquid meniac bedshun: —Min shubuno nidtan —cac
nidanepanédash Asombéd icquido.

Bedeya yacnotsen tabadaid

10 Adshumbic bednushe queshun aid inchéshémbi Tesadonica yacnocquido Es-
uquidistu tantiaquidon Pabadobédta Sidas shubu dadpen icquid Bedeya caid yacno
nidmepanédash. Aden nidmiac Bedeya yacno choash tabadec Nuquin Papan chiaid
chuibante shubu yacno Pabado nidpanédash. 1! Anoshontsen, Esus Nuquin Papan
Chomiaid Quidistu nec, quequin tantiamenuen Nuquin Papan énden dada uamiampid
Pabadon chuibanoasho tantiashun bédambocquid icquin, Abimbobida chuibanoshe.
Isbono, quequin Nuquin Papan chiampid isban-isbampanédash Bedeya yacnocquidon.
12 Aden isbanec, Abimbo caic, quiash Esuquidistu tantiaquid dadpen isadaidbobéd
isadaidpembo Esuquidistu tantiaquido yampanédash. Adecbidi isadaidpembo chuiquid
dapabo quidieco matses utsi-utsiec aton chido chedobéd Esuquidistu tantiaquid yam-
panédash.

13 Adnubien, Bedeya yacnoshontsen Pabadon chuibanec, quesho tantiash Tesadonica
caid yacnocquido, isadaidbo, Asombéd icquido bedmeboedo, Bedeya yacno choshon
anocquidotsen néishmiac comapenec chushquecuededpanédash. 14 Adsho tantiashun
Esuquidistu tantiaquidon Bedeya yacnocquidon acte dapa cuémano Pabado nidmepané-
dash. Adnubi Sidasbéd Timoteyo nidenquio yec Bedeya yacno tabadnubien 15 Bedeya
caid yacnoshon utsibon béyucanquin Pabado buampanédash. Aden buanec nidequi

shubu dadpen icquid Atenas caid yacno chopanédash. Ambo choash abia béyucanquido:
—Ebi chobocnobidi Bedeya yacno nidoaibi —quesho tantiashun Pabadon:

—Mibi yacno choash, Badedquio Atenas yacno chota, quiosh Pabado, quequin Sidas-
bédta Timoteyo chuita —capanédash. Aden Pabadon chiaquien Bedeya yacnocquido abi
yacno nidoapanédash.

Atenas yacnotsen Pabado tabadaid

16 Abia béyucanquido Bedeya yacno nidambi Atenas yacno Pabado tabadquin, Sidas-
béd Timoteyo choec, queshun cainec capuquimbi Atenas yacnocquidon nacnenaid
isbampanédash. Aidon Nuquin Papan uaidbimboecnuc nacnenaid dadpen tabécaid
papa cain cuénaid ambi tantiaido icsho isash, Nuquin Papa Abentsécquiobi iquec,
quequin tantiesa Atenas yacnocquido nec, quequin tantiec Pabado unésquio yam-
panédash. 17 Adec unésquio yec Nuquin Papan chiaid chuibante shubu yacno nid-
shun Esuquidistu tantiamenuen Nuquin Papan chiampid Pabadon chuibampanédash.
Adembidi anocquidon piucquid bednuen aton na sambanshun ismiacno nidshun adom-
boembidi Pabadon chuibanoapanédash. Isadaidbobéd onquequin Esuquidistu Pabadon
chuipanédash. Adembidi isadaidpembobéd onquequin Esuquidistu chuioapanédash.
18 Anoshon chuibansho tantiash epicudeyo cuémédquidén chuinédacpaden tantiaquido
Pabadobéd onquepanédash. Adembidi tantiash estoico cuémédquidén chuinédacpaden
tantiaquido Pabadobéd onquepanédash. Aido Pabadobéd onquequin Pabadon Esus
chuisho tantienquio yec: —;Atodain comapenec onquequin néid dadan chuipash? —
quepanédash. Adnubien utsi: —Matses utsibon papa cain cuénaid chuibanec nepanui
—quepanédash. Pabadon Esuquidistu unésash uincuenaid chuisho tantiash adpané-
dash. 1920 Adec onqueshumbic, Utsin tantiaid tantianu, quec Adeyopaco caid yacno
iccuedednuequidon béyucanquin béash Pabado: —Mimbi chiaid émbi tantiacmaid nec.
¢Midapadquidquio mimbi chuibaneque? Tantianu. Chuiban —quepanédash abi béquido
caic. 21 Abi béquido Adeyopaco caid yacno nidash Atenas yacnocquido dadpen utsi-
utsiec yacnoésh cho-choquido badiadquidén-badiadquidénquiec utsin-utsinquien ambi
tantiacpaden chuibansho tantianuec iccuededpanédash.

22 Aden mimbi tantiacpaden chuibanta caquien nénantanquio nidtoshon naden
Pabadon chuibampanédash: —Chuibanu. Tantiata. Mimbi papa cain cuénaid mimbi tan-
tiaid iquec, quequin tantiembi. 23 Capucuenequin mimbi tantiaidbimboecnuc nacnenaid
dadpen isombi. Mimbi papa cain cuénaid dadpen tabécaid icnubi mimbi cuénacmaid
abentséc iccosh. Aid mimbi cuénacmaid icnuc abibimboecnuc nacnenaid nibédosh.
Aton shubumpiuidtséqui iccosh. Mimbi cuénacmaid mimbi tantiacmaid mibi chuibanu.
Tantiata.

24 “Embi Nuquin Papa cain cuénaid nidaidbédtabi abu uashumbic aidénquiocquidtedi
uaquidquio nec. Abitedi uaquidquio yec abitedishun icbombo aidi nec. Aidi tabad-
menuequin matsesén shubu uashunaidén tabadesa nec. 25 Aidi abitedishun Icbo icnuc
abitedi aton na nec. Adquid icsho, Con na mibi menenu, matsesén aid catiapimbo iquec.
Aidén tantiacpadec ébitedi némbobi tabadebi. Aidén tantiacpadec ébitedi tiboquebi.
Aidén tantiacpaden ébitedishun bedbanoaimbi. 26 Aidémbi béyuc dada uampidén
tsyuecquido ébitedi nec. Aid béyuc dadan tsyuecquido dadpen yanash matses utsi-
utsimboec dadpen iquec. Adquid yec nidaid utsi-utsiec yacno tabadquido nec. Nuquin
Papan tantiacpadequi seta taénuec ue yanendac. Adecbidi, inchéshtanec badiadoaic.
Adecbidi, ushé nidash choaic. 27 Aidémbi naden tantiec: Matses tantiaquin abitedi
uaquin nashundenembi. Aden ambi matses abi tantiaquin nabanaid isash matses,
¢ Tsuntsin nabanaid nepec? queshun ébi tantiaquin Icbo ébi capec, quequin tantiaquin
Nuquin Papan nuqui nashunec. Aden nashunquin Nuquin Papan nadatiambocquin
nabanaid nuqui ismedenec. 28 Aidén nac tiboquequid ébitedi nebi. Aidén nac ca-
puquidbidi ébitedi nebi. Adembidi min matsesén dada uampid adomboen chiaid nad
iqueque. Tantia. Chuinu: Nuquin Papan bacuébo ébitedi nebi, quequin min médimbon
chuipanédash.

29 “Nuquin Papan bacuébo ébitedi iquec tiboquequid icquin matsesén nacnenaid tibo-
quesa papa cain cuénenquioctiadquidi matses nec. 3° Enden matsesén ambi nacnenaid
aden cuénsho tantiash Nuquin Papa, Chén. Adoenda, quenquiocboedi nébi, Mimbi
icsamboen tantiaid énta, quequin chiec. 31 Matsesén naid chuibante ushé chonoc matses
icsaidbédta ambi bédamboen naid chuibanquin Nuquin Papan chomeshun matses
icmiaidén cuidbanendac. Ambi abipadquid matses icmiaid, Nuquin Papan matsesén
naid chuibanquid icmenu caid unésacsho isun ambi chiampicpaden nanuequin Nuquin

Papan uincuemepondash —quepanédash Pabado Adeyopaco yacno iccuededquido Esus
tantiamenuec.

32 Adec aidi unésacsho Nuquin Papan uincuemepondash, quequin Pabadon chuisho
tantiash utsi-utsiec maménshuménubi utsi-utsiec: —Aidén chuiboed padpiden tantia-
nuna —quepanédash. 33 Adoaquien, Pabado Adeyopaco caid yacnoésh nidpanédash.
34 Adec nidshun yuec ushquin chuisho tantianu quec Pabadobéd iccuededquin utsin-
utsinquien padpiden-padpidemboen tantiabededpanédash. Aden Pabadon chuibanac
utsi-utsiec Esuquidistu tantiaquid yampanédash: Néidic, Dionisio cuémédquid Adey-
opaco caid yacno iccuededquido chuiquid nepanédash. Utsibic, chido Damadis
cuémédquid adecbidi Esuquidistu tantiaquid yampanédash. Aidobéd utsi-utsiec Esus
tantiaquid yampanédash.

18

Codinto yacno Pabado tabadaid

1 Adec Atenas caid yacno tabadash auéshquio puduanec nidec shubu dadpen icquid
Codinto caid yacno Pabado chopanédash. 2 Ambo isadaidbo Aquida cuémédquid nidaid
Ponto caid yacnoshon tishaid Pabadon istuidpanédash. Isadaidbotedi nidaid Itadia
yacnoésh nidtan, ancanquidén cac aton chido Pidisida cuémédquidbéd Codinto yacno
choash Aquida icpanédash. 3 Nidaidén capuquid yua bitsi shubumpi nacnenquid
abipadquid Aquidabéd aton chido icsho isun aidobéd tabadquin Pabadon shubumpi
nacnempanédash. 4 Codinto yacno tabadec aton matses isadaidbo iccuededte badiad
icnuc Nuquin Papan chiaid chuibante shubuno nidshun, Esuquidistu Nuquin Papan
madombo nec, quequin tantiamenuen Nuquin Papan chiaid dada uamiampid Pabadon
chuibampanédash.

5 Ambo tabadnubi Sidasbéd Timoteyo nidaid Masedonia yacnoésh choambic
shubumpi nacnenenquiocquin isadaidbo Esuquidistu tantiamenuen Pabadon chuibam-
panédash. ¢ Adsho, Aid tantiatiapi, quequin isadaidbon Esuquidistu icsamboen chuisho
tantiash abi daéd dasiuidaid béntsecquid chicshun ishcunec Pabado: —Esuquidistu
mibitedi chiombi. Aid tantiesa yec unésash Nuquin Papa yacno puduedenquio mibitedi
iquendac. Adquid Nuquin Papan cuidquin nésecatequid nendac. Nébi padpiden
mibi chienquio iquembi. Isadaidpembon tantiatsiash, quequin aido chuibanembi —
quepanédash Pabado isadaidbo tantiesa chiec.

7 Aden chiashic Nuquin Papan chiaid chuibante shubu yacnoésh puduenanec aid
dayuntséqui shubu icquidén Pabado puduedpanédash. Aid shubu icbo Usto cuémédquid
Nuquin Papa tantiaquid icpanédash. 8 Uston shubunoshon Esuquidistu Pabadon
chuibanac Quidispo cuémédquid Esuquidistu tantiaquid yampanédash. Aidi Nuquin
Papan chiaid chuibante shubun iccuededquido chuiquid dapa icpanédash. Aidbéd aton
shubun icquidtedi Esuquidistu tantiaquid yampanédash. Adecbidi Codinto yacnocquid
dadpen Esuquidistu tantiaquid yampanédash. Adsho adquidtedi acten mentobampané-
dash.

9-10 Adashic, yuecash inchéshén Pabado usho Nuquin Papa: —Codinto yacnocquid
dadpen Esuquidistu tantiaquid yanendac. Aden émbi chiac dacuédenquiocquin comape-
nen chuideneta. Mibi dayun uaquidquio nebi. Aden dayun uasho ébi tantiesabon
mibi natiametiapimbo iquendac —quepanédash Pabado caic. 1! Aden chiac Codinto

caid yacno seta abentséc matamiash ushé 6ted nidmec tabadquin Nuquin Papan chiaid
Pabadon chuidonepanédash.

12 Adnubien nidaid Acaya caid yacnocquidon chushcaid chuisho tantiashun matses
icsambocsho cuidte chuiquid Cadion cuémédquid icnubi isadaidbon Pabado bedshun
abi chushcaid Cadion chuinuen buampanédash. 13 Ambo béquin puduedmiash: —
Ancanquidén chiaid niacquin matsesén tantiatemaid néid dadan chiosh —quepanédash
Pabado chieshénquido Cadion caic.

14 Adoaquien Pabado onquetsenubi Cadiomba onquedopanédash: —Tantiata,

isadaidbo. Mibi chuinu. Né&idén icsamboen nabanaid mibitedishun ébi chuisho
tantiatsiambi. 15 Aden chienquio yec, Néidi mibi onquiaidbédta min matsesén

Nuquin Papa cain cuénaid icsamboen chuiquid nec, mibi quepec. Adecbidi, Mimbi
natemaid chuiquidquio néid dada nec, mibi queoapec. Aden mimbi chuisho tantiashun,
Ebi chienda caimbi. Domanobo chuiquidén naden nata quequin chiaid niaquesa
néid nec, quequin isembi. Aden émbi isac mibi chushquiaid mibi chuiquid yacno
nidshun chuitanta. 16 Aden chuishumbic Cadionén: —Aidtedi umanuc puduemeta
—cac isadaidbo Pabado béboedo Cadionén namiaidon puduemepanédash. 17 Adoac
puduenshumbic Nuquin Papan chiaid chuibante shubun iccuededquido chuiquid utsi
Sostenes cuémédquid bedshun isadaidbon comapenen cuespanédash. Adosho isun
chiac Cadion, Icsamboen naic, quenquio yec otacquio tsadpanédash.

18 Adnubien Codinto caid yacno yuec tabadashic Esuquidistu tantiaquido nianec
nidaid Sidia 